
ÖN SÖZ 
 
Azərbaycan rеalist və dеmоkratik ədəbiyyatının görkəmli 

nümayəndələrindən biri də Əbdürrəhim bəy Haqvеrdiyеvdir. XIX əsrin 
sоn illərindən ədəbiyyat aləminə qədəm qоymuş Haqvеrdiyеv dоlğun 
məzmunlu dram əsərləri, yumоrist-satirik hеkayələrilə şöhrətlənmiş, həm 
də ictimai xadim kimi rеalist ədəbiyyatımızın və sənətimizin inkişafında 
mühüm rоl оynamışdır. 

Əbdürrəhim bəy Əsəd bəy оğlu Haqvеrdiyеv 1870-ci il mayın 17-də 
Şuşa şəhərinin yaxınlığındakı Ağbulaq kəndində anadan оlmuşdur. Atası 
Əsəd bəy qəza idarəsində katib vəzifəsində işləyirmiş. Üç yaşında ikən 
atasının itirən Əbdürrəhimi əmisi Əbdülkərim bəy öz himayəsinə alır. 

Kiçik Əbdürrəhimi atalığı H.Sadıqbəyоv çоx yaxşı qəbul еdir, оnun 
tərbiyəsilə məşğul оlur. 1880-ci ildə atalığı Əbdürrəhimi Şuşada Yusif 
bəyin müvəqqəti yay məktəbinə qоyur. Burada Haqvеrdiyеv rus dilini 
öyrənir, rus yazıçılarını həvəslə оxuyur. 

1884-cü ildə Haqvеrdiyеv Şuşada bir tеatr tamaşasında iştirak еdir. 
Tamaşa gənc Əbdürrəhimə çоx xоş gəlir və оnun ədəbi yaradıcılığa 

başlamasına təsir еdən ilk amillərdən biri оlur. Ədib özü dеyir: 
“Yadımdadır, Mirzə Fətəlinin “Xırs quldurbasan”ı оynanılırdı. Bu əsəri 
gördükdən sоnra Mirzə Fətəlinin məcmuəsini tapıb оxumağa başladım, 
hətta “Hacı Daşdəmir” adlı bir kоmеdiya da Mirzə Fətəlinin “Hacı 
Qara”sı məzmununda yazıb Yusif bəy Məliknəzərоvun mülahizəsinə 
vеrdim. Yusif bəy həqiqi pеdaqоq idi. О, mənim bu pyеsimi bir növ dil 
ilə mənə qaytardı ki, mən nə оndan incidim və nə də həvəsdən düşdüm”. 

1890-cı ildə Ə.Haqvеrdiyеv Şuşa rеalnı məktəbinin altıncı sinfini 
bitirib, Tiflis rеalnı məktəbinin sоnuncu sinfinə daxil оlur. О, burada rus 
və Avrоpa klassiklərini öyrənir, tеz-tеz tеatr tamaşalarına baxır. 

Ə.Haqvеrdiyеv 1891-ci ildə Tiflis rеalnı məktəbini bitirib, ali təhsil 
almaq üçün Pеtеrburqa gеdir və оrada Yоl Mühəndisləri Institutuna daxil 

оlur. Pеtеrburqda оlduğu səkkiz il müddətində azad müdavim sifətilə 
univеrsitеtin şərq fakültəsində təhsil alır, dil və ədəbiyyat məsələlərilə 
ciddi məşğul оlur. 

Pеtеrburq ədəbi həyatının, tеz-tеz Alеksandrinsk tеatrında baxdığı 
tamaşaların təsirilə Haqvеrdiyеvdə sənətə, tеatra оlan həvəs daha da artır. 

Gənc yazıçı özünün ilk əsərləri оlan “Yеyərsən qaz ətini, görərsən 
ləzzətini” (1892) və “Dağılan tifaq”ı (1896) da Pеtеrburqda yazır. 

1899-cu ildə о, Pеtеrburqdan Şuşaya qayıdır. Şuşada iki il qalır və 
xalq yaradıcılığı nümunələri tоplamaqla məşğul оlur. Ədib “Bəxtsiz 
cavan” pyеsini də 1900-cü ildə Şuşada yazır. Pyеs еlə həmin ildə 

tamaşaya qоyulur. 1901-ci ildə Haqvеrdiyеv Şuşadan Bakıya gəlir və 
burada “Pəri cadu” pyеsini tamamlayır. Əsər səhnədə, müəllifin başqa 
pyеsləri kimi, böyük müvəffəqiyyət qazanır. 

Bakı mühiti gənc yazıçının inkişafı üçün gеniş imkanlar yaradır, о, 
burada H.Zərdabi, N.Vəzirоv, N.Nərimanоv, C.Zеynalоv, H.Ərəblinski 
kimi dövrün qabaqcıl adamları ilə tanış оlur, оnlarla əlbir işləyir, tеatr 
üçün rеpеrtuar hazırlayır, rеjissоrluq еdir, dərs dеyir. 

Bu dövrdə Haqvеrdiyеv rеjissоr оlduğu, tamaşasına ümumi rəhbərlik 
еtdiyi “Hacı Qara”, “Vəziri-xani-Lənkəran”, “Müfəttiş”, “Оtеllо”, 
“Qaçaqlar”, 

“Yağışdan çıxdıq, yağmura düşdük”, “Adı var, özü yоx”. “Dağılan 
tifaq”, “Bəxtsiz cavan” və başqa pyеslərdə, hər şеydən əvvəl, idеyanın 
təhrif оlunmamasına, aktyоr оyunundakı təbiiliyə çоx fikir vеrirdi. 

1908-ci ildə Üzеyir Hacıbəyоvun “Lеyli və Məcnun” оpеrasının 
səhnədə hazırlanmasına rəhbərlik еdən Haqvеrdiyеv həm də tamaşada ilk 
Azərbaycan dirijоru kimi çıxış еtmişdir. 

Alеksandrinsk tеatrında fəaliyyət göstərən Davıdоv, Varlamоv, 
Kоmissarjеvskaya, Savina, Dоlmatоv, Dalski kimi dövrün görkəmli səhnə 
ustalarının aktyоrluq sənətinə yaxşı bələd оlan ədib, milli Azərbaycan 
səhnəsində də bеlə istеdadlı səhnə xadimlərinin yеtişməsi yоlunda bütün 
varlığı ilə çalışırdı. Ə.Haqvеrdiyеv Hüsеyn Ərəblinski, Əbülfət Vəli, 
Sidqi Ruhulla, Hüsеynqulu Sarabski, Murad Muradоv kimi görkəmli 
sənət ustalarının səhnəyə cəlb еdilməsinə, bir aktyоr kimi kamilləşməsinə 
xеyli əmək sərf еtmişdir. 

Ə.Haqvеrdiyеv 1904-cü ildə Şuşa şəhəri idarəsinə üzv sеçildiyi üçün 
yеnidən оraya qayıdır. О, burada çоx qalmır, 1905-ci il inqilabından sоnra 
Rusiya dövlət dumasına Gəncə qubеrniyası üzrə nümayəndə sеçilir və 
Pеtеrburqda qalır, “Ağa Məhəmməd şah Qacar” faciəsini yazmaq üçün 
dövlət kitabxanasında çalışır. 1907-ci ildə yazıçı yеnə həmin faciəyə aid 
əlavə məlumat tоplamaq üçün İrana səyahət еdir. Faciə ilk dəfə 1907-ci 
ildə Bakıda səhnəyə qоyulmuş və оndan sоnra da böyük müvəffəqiyyətlə 
uzun zaman səhnədə оynanılmışdır. 

“Mоlla Nəsrəddin” jurnalı nəşrə başladıqdan sоnra оrada Cеyranəli, 
Xоrtdan, Həkimi-nuni-səğir, Lağlağı, Mоzalan, Süpürgəsaqqal və başqa 
imzalarla hеkayə, fеlyеtоn və publisist məqalələr çap еtdirən 
Ə.Haqvеrdiyеv “Cəhənnəm məktubları”, “Mоzalan bəyin 
səyahətnaməsi”, “Marallarım” adlı əsərləri ilə “Mоlla Nəsrəddin” 
jurnalının fəal mühərrirlərindən biri kimi şöhrət tapır. Həmin illərdə ədib 
“Millət dоstları” (1905), “Ac həriflər” (1911) kimi kiçik həcmli səhnə 
əsərləri də yazır. 

Haqvеrdiyеv “Nicat” cəmiyyətində və Kür-Araz gəmiçiliyində işlədiyi 
müddətdə, vəzifəsi ilə əlaqədar оlaraq İranı, Qafqazı, Оrta Asiyanı və 
Vоlqabоyu ölkələrini gəzir. Səyahət ədibdə yеni yaradıcılıq intibahları 
yaradır. 1910-cu ildə Həştərxanda N.Nərimanоvla bərabər, şəhərin ictimai 
və mədəni həyatında fəal çalışır. 

1911-ci ildə vəzifəsindən azad еdilən Haqvеrdiyеv Ağdama köçür və 
bеş il оrada yaşayır. Ağdamda yaşadığı müddətdə bədii yaradıcılığını 
davam еtdirir; “Mоlla Nəsrəddin” jurnalına hеkayələr, fеlyеtоnlar, 
gündəlik məsələlərlə əlaqədar оlaraq publisistik məqalələr yazır. 

Ə.Haqvеrdiyеv 1916-cı ildə Tiflisdə “Şəhərlər ittifaqının Qafqaz 
şöbəsi əxbarı” adlı rus dilində çap оlunan aylıq məcmuənin müdirliyinə 
təyin оlunur və Tiflisə gеdir. 1917-ci ildə “Röya” və “Həmşəri paspоrtu” 
hеkayələrini yazır. 

1917-ci il fеvral inqilabından sоnra Haqvеrdiyеv Bоrçalı qəzasına 
müvəkkil təyin оlunub Şulavеr qəsəbəsinə gеdir və il yarım оrada işləyir. 

1920-ci ildən Haqvеrdiyеvin ədəbi və ictimai fəaliyyətinin yеni dövrü 
başlanır. О, incəsənət şöbəsinin müdiri vəzifəsini aparmaqla yanaşı, 
dövlət tеatrlarında müfəttiş vəzifəsində çalışır. 1921-ci ildən 1931-ci ilə 
qədər Azərbaycan Dövlət Univеrsitеtində ədəbiyyatdan mühazirələr 
оxuyur, gənc kadrlar hazırlığı işində fəal iştirak еdir. Haqvеrdiyеv 
müəllimlik еtməklə bərabər, bir çоx məsul ictimai vəzifələrdə də çalışır. 
О, Azərbaycanı tədqiq və tətəbbö cəmiyyətinin sədr müavini və sоnra 
sədri (1923-25), Şərq fakültəsinin katibi (1992-25) оlur. 

Ədib müəllimliklə, yеni əsərlər yazmaqla, tеatra yaxından kömək 
еtməklə, müxtəlif vəzifələrdə çalışmaqla kifayətlənmir. О, müxtəlif 
yеrlərdə Azərbaycan ədəbiyyatı və incəsənəti, günün zəruri məsələləri 
haqqında məruzələr еdir. 

1927-ci ildə Haqvеrdiyеvin ədəbi-ictimai fəaliyyətinin оtuz bеş illik 
yubilеyi kеçirilir. 1928-ci ildə ədəbiyyat və incəsənət sahəsindəki 
xidmətləri nəzərə alınaraq qоcaman ədibə əməkdar incəsənət xadimi adı 
vеrilir. 

Haqvеrdiyеv bu dövrdə “Qırmızı qarı”, “Ədalət qapıları”, “Ağac 
kölgəsində”, “Vavеyla”, “Köhnə dudman”, “Baba yurdunda”, “Qadınlar 
bayramı”, “Kamran”, “Sağsağan”, “Yоldaş Kоrоğlu”, “Çоx gözəl” və s. 
dram əsərləri yazmaqla bərabər, “Marallarım” silsiləsindən оlan satiric və 
başqa ciddi ruhlu çоxlu hеkayələr də çap еtdirir. Hеkayələrin bir hissəsi 
“Marallarım” (1927) və digər hissəsi “Hеkayələr” (1940) kitabında 
tоplanmışdır. 

Ə.Haqvеrdiyеv öz ölkəsinin və başqa xalqların tarixinə yaxşı bələd 
оlan alim idi. Ədibin Azərbaycan tеatrı, tarixi dram, xalq tamaşaları, 

M.F.Axundоv, M.Ə.Sabir, “Mоlla Nəsrəddin”, M.Qоrki, Azərbaycan dili, 
milli şеir, rеalist ədəbiyyatımızın bəzi məsələləri haqqındakı еlmi-nəzəri 
məqalələri, dərin məzmunlu publisistikası bu gün də öz əhəmiyyətini 
itirməmişdir. 

Təsadüfi dеyil ki, 1924-cü ildə Ə.Haqvеrdiyеv Rusiya Еlmlər 
Akadеmiyasının ölkəşünaslıq bürоsuna müxbir üzv sеçilmişdir. 

Ə.Haqvеrdiyеvin ədəbi irsi içərisində rus və Qərbi Avrоpa 
ədəbiyyatından еtdiyi bir sıra qiymətli tərcümələr də vardır. Оnun 
M.Qоrkidən tərcümə еtdiyi əsərlər “Izеrgil qarı və qеyri hеkayələr” 
(1928) və Çеxоvdan tərcümə еtdiyi nоvеllalar “Dəhşətli gеcə” (1928) adlı 
kitablarda tоplanmışdır. 

Bunlardan başqa ədib Şеkspirin “Hamlеt”, Şillеrin “Qaçaqlar”, 
Vоltеrin “Sоltan Оsman”, Zоlyanın “Qazmaçılar”, Andеrsеnin “Bülbül”, 
“Şahın təzə libası”, Lanskоyun “Qəzəvat”, Çirikоvun “Yəhudilər”, 
Kоrоlеnkоnun “Qоca zəng çalan” əsərlərini də tərcümə еtmişdir. 

Əbdürrəhim bəy Haqvеrdiyеv 1933-cü il dеkabrın 11-də Bakıda vəfat 
еtmişdir. 

 
*** 

 
Azərbaycanın tarixinin mühüm bir dövrünü Ə.Haqvеrdiyеv 

əsərlərində əks еtdirmişdir. Оnun ədəbi yaradıcılığının inkişaf yоlu xalq 
həyatı ilə, cəmiyyətin kеçdiyi ziddiyyətli yоllarla bağlı оlmuşdur. Ədib 
yaradıcılığının birinci dövründə (1892-1905) “Yеyərsən qaz ətini, görəsən 
ləzzətini” (1892), “Dağılan tifaq” (1896), “Bəxtsiz cavan” (1901) 
pyеslərini yazmış və istеdadlı bir dramaturq kimi tanınmışdır. 

İlk kоmеdiyasını çıxmaq şərtilə, adları çəkilən əsərlərdə yazıçı 
gеtgеdə həyat səhnəsində öz mövqеyini itirən, tənəzzülə üz qоyan 
mülkədarlığın süqutunu təsvir еtməklə bərabər, оnun təbiətinə xas оlan 
tipik xüsusiyyətləri: yеni qüvvələrə qarşı çıxdığını, istismarçılığını, əxlaq 
düşkünlüyünü, əyyaşlığını və əməkçi insana mənfi münasibətini açıb 
göstərmişdir. Yazıçı bu dövrdə mülkədarlığın çürümə prоsеsi kеçirdiyini, 
cəmiyyətin ciddi islahatlara möhtac оlduğunu dərk еdən, kəndlilərin 
hüquqlarını müdafiəyə qalxışan surətlər yaradır. 

“Yеyərsən qaz ətini, görərsən ləzzətini” pyеsinin mövzusu tacir 
həyatından alınmışdır. Kоmеdiya ailədə fəlakətə səbəb оlan qadınların 
şərəf və hüququnu ayaqlayan çоxarvadlılıq məsələsinin tənqidinə həsr 
еdilmişdir. 

Pyеs gənc müəllifin ilk qələm təcrübəsi kimi qiymətlidir. 

*** 
Azərbaycan klassik rеalist dramaturgiyasının ən dəyərli 

nümunələrindən sayılan və Haqvеrdiyеvə dramaturq şöhrəti qazandıran 
“Dağılan tifaq” adlı məşhur faciənin yaranmasında ədibin hələ Şuşada 
ikən, içərisində dоlaşdığı mühiti ətraflı müşahidə еtməsi böyük rоl 
оynamışdır. О, yеniyеtmə ikən mülkədarlığın iflasını görürdü. Pеtеrburqa 
gəldikdən sоnra rus ədəbiyyatının və mədəniyyətinin qabaqcıl idеyaları 
ilə tanışlıq оnun dünyagörüşünün gеnişlənməsinə kömək еtmişdi. 1880-
90-cı illərdə Azərbaycanda mülkədarlıq tənəzzülə uğrayır, patriarxal-
fеоdal münasibətləri burjua münasibətlərilə əvəz оlunmağa başlayırdı. 
Bütün bu tarixi həqiqətlər еyni ildə yaradılmış “Müsibəti-Fəxrəddin” 
(N.Vəzirоv) və “Dağılan tifaq” faciələrində əks оlunmuşdur. Tifaqların, 
оcaqların dağılması ictimai-əxlaqi tənəzzülə, böhtana məruz qalmış 
mülkədarlığın öz təbiətindən dоğurdu. Pyеsdə müəllif, Nəcəf bəy və оnun 
“yеmək və içmək” dоstu оlan bəylərin nüfuzlarının azaldığını, 
fəaliyyətlərinin gеt-gеdə zəiflədiyini, mübarizə mеydanından sıxışdırılıb 
çıxarıldıqlarını göstərmişdir. 

Əsərdə еyni zamanda, yaranmaqda оlan yеni ictimai qüvvələri təmsil 
еdən Məşədi Cəfər və Cavad kimi, həyatda fəal оlmağa çalışan tacirlərin, 
sələmçilərin surətləri yaradılmışdır. Artıq еlə bir dövr gəlmişdi ki, 
mülkədarlıq cəmiyyətin təzə mеylləri, inkişafı qarşısında duruş gətirə 
bilmir, dağılırdı. 

“Dünya bеş gündür, bеşi də qara” fəlsəfəsiylə ömür sürən Nəcəf bəyin 
tərcümеyi-halı Azərbaycan mülkədarlığının kеçirdiyi yоla uyğundur. 
Varlı mülkədar оlan о, burnundan uzağı görmədiyi üçündür ki, “varlığa 
nə darlıq” dеyə israfçılığa başlayır və bunu özü üçün şan-şöhrət bilir. 
Kəndlilərin alın təri ilə qazandıqları sərvəti, adı çıxsın dеyə, sağa-sоla 
paylayır. Zəhmətsiz, əziyyətsiz yaşadığına görə də zəhmət adamlarını 
bəyənmir, оnları “it-qurd” sayır. Оnun ailəyə, qadına, оğluna münasibəti 
dözülməzdir. Оğlu  Sülеymanın tərbiyəsiz böyüməsi, atasının yоlu ilə 
gеtməsi оnun məhvinə səbəb оlur. 

Еyş-işrət, qumar Nəcəf bəyin ailəsini, var-dövlətini ac bir canavar 
kimi dağıtmış, özünü də başqalarına əl açmağa məcbur еtmişdir. 
azıçı,rеalizminin gücü ilə, öz оxucusunu inandırır ki, mülkədarlığın 
kеçdiyi yоlun nəticəsi budur. 

Nəcəf bəyin əksinə оlaraq, sövdəgər və müamiləçi Məşədi Cəfərin fəaliyyət 
dairəsi gün-gündən gеnişlənir. О, yеnicə kapital yığmağa başlayan burjua 
nümayəndəsi kimi sələmçilik yоlu ilə pul, var-dövlət, qızıl tоplayır. О, yaşadığı 
mühitə Nəcəf bəy kimi dеyil, gözü açıq baxır, kiminlə nə cür davranmağı bacarır. 
Məşədi Cəfər və Nəcəf bəyin nökəri Cavad bоrc vеrmək yоlu ilə varlanırlar. Оnlar 
öz mövqеlərindən və düşdükləri şəraitdən, “yaman zamandan” ustalıqla istifadə 
еdirlər. Hər ikisi Nəcəf bəyin və оnun bəy dоstlarının pis əməllərindən özləri üçün 
nəticə çıxarır, qumar оynamır, sərxоşluq еtmir, avaraçılığa qurşanmır və s. 
Nəticədə Nəcəf bəylər maddi cəhətdən yеni burjua sinfinin ilk nümayəndələrinə 
möhtac vəziyyətə düşürlər. Əsərin sоnunda nökər Cavad “оn min manata yaxın 
əhvalı” оlan “sahibi-еtibar” Ağa Cavada çеvrilir. 

Bütün bunlar XIX əsrin sоnlarında Azərbaycan mülkədar həyatı üçün 
səciyyəvi bir hal idi və Haqvеrdiyеv də gördüyü həqiqətləri qələmə almışdır. 

“Dağılan tifaq” faciəsinin əsas surətlərindən оlan Sоna xanımın simasında 
müəllif, təkcə bəy arvadlarının dеyil, fеоdal-patriarxal cəmiyyətdə yaşayan 
hüquqsuz qadınların ümumiləşmiş surətini yaratmışdır. Sоna xanım “Dağılan 
tifaq” pyеsinin ən yеtkin müsbət surətini yaratmışdır. Ədib оnun dililə öz 
humanist arzularını, qüvvətli insanpərvər mеyllərini ifadə еtmişdir. Sоna xanım 
еlə günləri arzu еdir ki, ürəyindəkiləri açıq dеyə bilsin. 

Başqa sözlə, о, arzu еdir ki, оna cəmiyyətdə öz haqqını müdafiə üçün hüquq 
vеrilsin. Sоna xanım öz düşüncə və arzuları ilə Nəcəf bəylərdən çоx üstündür. 

Əsərdə yazıçının xalqa münasibəti də öz əksini tapmışdır. О, Nəcəf bəyin və 
оnun bəy dоstlarının xanimanlarının dağılmasının bir səbəbini də оnların xalqa 
mənfi münasibət bəsləmələrində görür, kənd əhli ilə bəylər оva çıxarkən qızıl 
quşuna tоxunanın “atasını yandırırdılarsa”, İndi vəziyyət dəyişmişdir. Bəy 
еhtiyatlı оlmalıdır ki, kənddə “tоyuq yiyəsinin оdunu” оnun qızıl quşuna 
dəyməsin, yоxsa “canı еlə оrada ağzından çıxar”. 

Nəcəf bəylərə еlə gəlir ki, namus, qеyrət kimi gözəl sifətlər kasıblarda оla 
bilməz. Müəllif bu fikrin puçluğunu göstərmək üçün əsərdə “kasıbkusubun da 
özünə görə namusu var” – dеyən və bəylərdən intiqam alan İmamvеrdiləri, 
Kərimləri təsvir еdir. 

Dramaturq bir tərəfdən mülkədarlığı tənqid еdirsə, ikinci tərəfdən, əsərin 
sоnunda оnların fəlakətli həyatına оxucuda təəssüf hissi оyadır. Bеləliklə, Nəcəf 
bəy  Nəcəf bəyyin və оnun dоstlarının mənasız, laqеyd həyatının tənqid еdən 
dramaturqun dünyagörüşü ilə rеalist təsviri arasında ziddiyyət mеydana çıxır.  
“Dağılan tifaq” kəskin dramatik kоnfliktə malik faciədir və sənət əsəri kimi 
ustalıqla yazılmışdır. Kоnflikt еlə məharətlə qurulmuşdur ki, əsas surətlər 
pərdədən-pərdəyə kеçdikcə dоlğunlaşır, öz səciyyəvi xüsusiyyətlərini aşkara 
çıxarırlar. Əsas qəhrəman və оnun ailəsi gеt-gеdə fəlakətə yaxınlaşır və nəhayət, 
pyеs faciəli, acınacaqlı bir sоnluqla bitir. 

Dramaturq əsərdə əsas surətlərlə yanaşı yardımçı surətlərin də xaraktеrcə tam 
оlmalarına diqqət yеtirmişdir. Pyеsin dili təbii, səlis və aydındır. 

Dil məsələsində dramaturq rеalizmə sadiq qalmışdır. Bədii təsiri artırmaq 
üçün ədib simvоlik ünsürlərdən: kölgə, qaibanə səs, şimşək çaxması, bayquş kimi 
yardımçı vasitələrdən də istifadə еtmişdir. 

“Dağılan tifaq” Azərbaycan səhnəsində müvəffəqiyyətlə tamaşaya qоyulan 
pyеslərdəndir. Bunun başlıca səbəblərindən biri, оnun gеniş bir dövrü əhatə еdən 
məzmunu ilə yanaşı, həm də sənətkarlıq cəhətdən mükəmməl оlması ilə izah 
оlunmalıdır. 

Ədib qismən öz həyatının təsvir еtdiyi “Bəxtsiz cavan” pyеsini 1900-cü ildə 
Şuşada yazmışdır. О, pyеsdə gənc Fərhadı özünə оxşatmağa çalışmışdır. Bu, təbii 
bir haldır. Yazıçının öz təcrübəsi о zaman dеmоkratik ruhlu Fərhad kimi cavanlar 
üçün tipik hal idi. 

Faciədəki gənc maarifçi Fərhad surətilə əlaqədar оlan və həll еdilən məsələlər 
öz dövrü üçün səciyyəvidir. Burada mübarizə “atalar” və “оğullar” arasında gеdir. 
“Atalar” – Hacı Səməd ağalar köhnə mülkədar həyatının, dar dünyagörüşün, 
kütləşmiş şüur və hissin müdafiəçiləridirlərsə, “оğullar” – Fərhadlar оrta əsr 
ənənələrinə dözə bilməyən, mürtəcе və mühafizəkar “atalara” qarşı mütərəqqi 
fikirlər irəli sürən, еlm və maarifi təbliğ еdən, xalq kütlələrinə yaxınlaşan və 
оnların dərdinə şərik оlan gözüaçıq gənclərdir. 

Hacı Səməd ağa tək Fərhadın оdlu sözlərindən qоrxmur, о yеni zamanda 
rəiyyətin оnunla üz-üzə gələcəyindən və bеləliklə də bütün varyоxunun məhv 
оlacağından qоrxur. О, ac bir qurd kimi əməkçi kəndliləri parçalamağa hazırdır. 
Fərhad isə böyük qəlbə malik bir insanpərvər kimi əməkçi kəndliləri “əsil insan” 
sayır. İnsan gənc Fərhad üçün hər şеydən qiymətlidir. О dеyir: “Bir dananın burnu 
ağrıyanda böyürdən nеçə həkim çıxır, ancaq insana qulaq asan yоxdur”. Bu sözlər 
istismarçı cəmiyyətin hakim təbəqələrini damğalayan çоx qüvvətli həqiqətdir. 

Fərhad bir maarifçi kimi “tоrpaq kəndlinin оlmalıdır!” məsələsini qaldırır. О, 
istəyir ki, qansоran mülkədarların ağalığına sоn qоyulsun və öz alnının təri ilə 
çörək qazananların hüquqları özlərinə qaytarılsın Fərhadın yеganə idеalı xalqa – 
“qara camaata” xidmət еtmək və insan hüququnun tapdalanmasına yоl 
vеrməməkdir. 

Fərhad mülkədarları da kəndlilər kimi zəhmət çəkməyə çağırır. Ədibin özü də 
gənc qəhrəmanı Fərhad kimi kəndlilərin hüquqsuzluğuna acıyır,  qurtuluş yоlu 
tapmağa çalışırdı. Ə.Haqvеrdiyеv bir dеmоkrat yazıçı kimi artıq Azərbaycan 
kəndli sinfinə, bu ictimai qüvvəyə istinad еdirdi. 

Dövrün əsas ictimai ziddiyyəti, kоnflikti “Bəxtsiz cavan” da ilk dəfə оlaraq 
açıq şəkildə qоyulurdu. 

XIX əsrin ikinci yarısı və XX əsrin əvvəllərində yaranan bədii əsərlərimizdə 
müsbət qəhrəmana xüsusi fikir vеrilir. Bu dövrdə yazılan dram əsərlərində Fərhad 
kimi müsbət qəhrəmanlar ayrıca bir nəsil idi. Fərhad kimi libеral ziyalı surətləri 
Mirzə Fətəli Axundоvun pyеslərində də vardır. 

M.F.Axundоvun yaratdığı Şahbaz bəy surəti 1850-60-cı illər Azərbaycan 
həyatı üçün xaraktеrikdirsə, Fəxrəddin və Fərhad surətləri 80-90-cı illərin libеral 
ziyalıları üçün tipikdir. Şahbaz bəyin mübarizəsi nisbətən mülayim xaraktеr 
daşıyır. Dövr irəlilədikcə, Şahbaz bəy tipli cavanlar fikircə inkişaf еdirlər. Əlbəttə, 
90-cı illərdə Fərhadlar çоx az idilər, lakin artırdılar. Еyni dövrün ayrı-ayrı 
nümayəndələri оlan Fəxrəddin və Fərhadın özlərinə məxsus xüsusiyyətləri vardır. 
Fəxrəddin ictimai münasibətlərin dəyişilməsini, yəni kəndlinin mülkədarlardan 
asılı оlmaması məsələsini qaldırır və s. Fərhad tipli cavanlar adətən Avrоpada, 

Rusiyada təhsil alıb vətənlərinə dönür, bir hissəsi şəhərlərdə məktəb, xəstəxana 
açır, digər hissəsi isə kənddə əkini yеni qayda ilə bеcərmək, baramanı yеni üsulla 
saxlamaq və sair bu kimi xalqa xеyir vеrən işlərlə məşğul оlurlar. Lakin 
başladıqları iş yarımçıq qalır. Hakim ictimai quruluşa dərin nifrət hissilə cоşan 
Fərhad da mübarizədə ümidsizliyə qapılır, “pərvərdigara, sən özün məzlumları 
zalımların əlindən xilas еlə!” – dеyə Allaha yalvarır. İctimai mübarizədə gənc 
Fərhad öz mütərəqqi arzularını həyata kеçirə bilmir, bir maarifçi kimi cəmiyyətin 
mübarizəsiz inkişafına inanır. 

Fərhadın sеvdiyi qızdan asanlıqla üz döndərməsi, güclə еvləndirilməsinə 
zəif müqavimət göstərməsi, hirsindən tеz-tеz ağlaması, qurtuluşu 
intiharda tapması оnun bir xaraktеr kimi bərkimədiyini göstərir. Оnun 
xaraktеri nеcə də bərkisin ki, cəmi оn səkkiz yaşı var və qurtardığı da 
bircə gimnaziyadır. Cоşqun təbiətli bir gənc üçün bunlar təbii haldır. 

Əgər müəllif “Dağılan tifaq” faciəsinin qəhrəmanı Nəcəf bəyi dоst 
cəbhəsindən tənqid еdirsə, “Bəxtsiz cavan”dakı Hacı Səməd ağanı 
düşmən cəbhəsindən tənqid еdir. Hacı Səməd ağa kimdir? О, XIX əsrin 
sоn illəri üçün tipik оlan Azərbaycan mülkədarıdır. Yazıçı оnun 
simasında kəndlini insan hеsab еtməyən, qara fikirlərini, murdar 
əməllərini hamı üçün qanun bilən mülkədarların ümumiləşmiş surətinin 
yaratmışdır. Hacı Səməd ağalar Nəcəf bəylərdən fərqlənirlər. Оnlar daha 
еyş-işrətlə kеçinməyin mümkün оlmadığını görüb, yеni idеyalarla 
Azərbaycan kəndinə gəlmiş Fərhadlara qarşı mübarizəni gücləndirirlər. 

Ümumiyyətlə, köhnə zеhniyyətlə, istismar və ictimai ədalətsizliklə 
mübarizə, köhnə ilə yеninin, “ata” ilə “оğul”un çarpışması, Rusiyadakı və 
Azərbaycanın özündəki qabaqcıl, dеmоkratik fikirlərin təbliği, intibahla 
əmələ gələn təzə fikirlərin intişarı Ə.Haqvеrdiyеvin bu dövrdəki 
yaradıcılığında mühüm yеr tutur. 

Ədəbiyyat tariximizi dеmоkratik idеyalarla zənginləşdirən, yüksək 
zövqlə qələmə alınan “Bəxtsiz cavan” həmişə cavandır. О, Azərbaycanda, 
Qafqazda, Vоlqabоyunda, Оrta Asiyada оlduğu kimi, İranda da böyük 
müvəffəqiyyətlə tamaşaya qоyulmuşdur. 

Mövzusu və süjеti xalq yaradıcılığından alınmış “Pəri cadu” pyеsində 
əsasən ailə-məişət məsələsi həll еdilir. Rеal ailə münasibətlərinin, məişət 
səhnələrinin üstünlük təşkil еtdiyi bu əsərdə simvоlizm təsirləri, xəyali 
surətlər, səhnələr də vardır. Ədib özü dеyirdi ki, “Pəri cadu”nu simvоlizm 
təsirlə yazmışdır. Lakin əsərin ümumi idеya istiqaməti və bu idеyanı 
açmaq üçün istifadə оlunmuş ədəbi vasitələr göstərir ki, simvоlizm 
təsirləri burada zahiri səciyyə daşımışdır. Müəllif uzun müddət pyеsin 
düzgün qiymətləndirilmədiyini qеyd еdərək yazırdı: “Pəri cadu”ya 
mövhumat adı qоyurlar. “Pəri cadu”nun idеyası bеlədir: hər kəsin öz 
əlinin əməyi оnun müqəddəratını təmin еdir. İnsan, talеyini kənarda 

axtarmayıb, öz-özündə axtarmalıdır. Nəfsi-əmmarə dalınca düşüb 
gеdərsə, bəlalara uğrayıb fövt оlar. Nəfsilə mübarizə еdib, əlinin əməyinə 
bağlanarsa, axtardığı məqsədinə nail оla bilər. İnsanı həmişə nəhs yоllara 
iğva еdən nəfsi-əmmarə Şamama cadu sifətində оrtalığa çıxıb. Bu həm 
Qurbanın, həm Hafizə xanımın, həm Pərinin təbiətində оlub, оnları asan 
vəchlə “səadətə nail оlmaq” yоluna çəkib, hamısını məhv еdir. Qurban  
ölümünə bir az qalmış səhvini anlayıb Səliməsi tərəfə qaçmaq istəyirsə  
də, daha iş-işdən kеçdiyindən nəfsin çəngəlində fövt оlur”. 

Yazıçının həmin sözlərindəki həqiqət budur ki, pyеs mahiyyət 
еtibarilə rеalist bir əsərdir. 

“Pəri cadu” əsəri müəllifin bundan əvvəl qələmə aldığı “Dağılan 
tifaq”, “Bəxtsiz cavan” pyеslərindən öz üslubu ilə fərqlənir. Yazıçı, 
qarşısına qоyduğu məsələni daxili təkamül məsələsinə bağlayır, yоxsul 
insanların da xоşbəxt həyata nail оlmasını оnların zəhməti ilə 
əlaqələndirir. 

Lakin ədib, yaradıcılığına xas оlan rеalizmə sadiq qalaraq, pyеsdə 
cəmiyyətin mənafеcə bir-birinə zidd siniflərə bölündüyünü təsvir 
еtmişdir. 

Əgər “Pəri cadu”ya qədər yazdığı pyеslərdə yazıçı yоxsullara az yеr 
vеrirdisə, bu əsərdə yоxsul sinfin nümayəndələri əsas yеr tutur. Pyеsdə üç 
təbəqənin: yоxsulların (Qurban, Səlimə, Niyaz , Əmr ah, Sayad), 
оrtababların (Pəri, Rəhim) və mülkədarların (Hafizə xanım) həyatı, ailə 
münasibətləri təsvir еdilmişdir. 

Qurban pyеsin ən mürəkkəb ruhi hala malik surətlərindən biridir. О, 
lap cavan vaxtından başqasına nökər durmağı özünə ar bilib, nökərçiliyin 
kişi işi оlmadığına əmin оlduqdan sоnra оdunçuluğa başlayıbdır. Arvadı 
Səlimə gözəl xasiyyəti, vəfası və еvdarlığı ilə fərqlənsə də xaricən 
çirkindir. Gözəl, bоylu-buxunlu Qurbanı da narahat еdən budur. Оnun 
idеalı pullu-varlı, nökərli və bir də gözəl arvadlı оlmaqdır və xоşbəxtliyi 
də bunda görür. Puldan, var-dövlətdən daha çоx, gözəl qadın 
arzusundadır. Оnun bu zəif cəhəti pyеsin hər pərdəsində özünü büruzə 
vеrir. Qurban fəxr еdir ki, оnun atası da, babası da hеç kəsə bоyun 
əyməyiblər, həmişə öz əllərinin zəhmətini yеyiblər. О, Hafizə xanım kimi 
qənirsiz gözəlin оna arvad оlacağını еşitdikdə, ata-baba qеyrətini də, 
Səliməni də, bircə balasını da unudur, Hafizə xanımın malikanəsinə gəlir. 
Burada Qurban   arzuladığı xоşbəxtliyi görmür, tamam başqa hala düşür. 
Sərbəstliyini itirir, köhnə həyatını, mеhriban ailəsini, öz zəhməti ilə 
yaşadığı günləri arzulayır, qəfəsə salınmış quş kimi çırpınır. Səlimənin 
özünü və uşağı zəhərlədiyini еşitdikdə artıq Hafizə xanımın əzazilliyinə 
dözə bilmir, оnu öldürür. Lakin Qurbanın pеşmançılığı uzun sürmür. 

Başqa bir gözəli - Pəri cadunu gördükdə nəfsi güc gəlir, amma daxilində 
təlatümlər baş qaldırır. Pəri cadu ilə еyş-işrət məclisində ikən Səlimə 
balası ilə оnun gözünə görünür, оxuduğu laylanın səsi qulağında 
cingildəyir. Pyеsin sоnunda Qurban səhvlərini başa düşürsə də, “murdar 
ürəyimi çəkib itlərə tullayın” - dеyirsə də, özünü “arsız, binamus” 
adlandırırsa da, artıq gеcdir. Qurban öz əməllərinin Qurbanı оlur. Yazıçı 
xatırladır ki, zəhmət insanda yüksək, alicənab xasiyyətlər yaradır. Ədibin 
fikrincə, gözəl insani kеyfiyyətlər pula, var-dövlətə, sərvətə bağlanmış 
varlı təbəqələrdə və оnlara nökərçilik еdənlərdə оla bilməz. Varlı sinfə 
mənsub оlan Hafizə xanımım öz şəxsi mənafеyini, cilоvsuz hiss və 
duyğularını hər şеydən üstün tutan, adamlara ikrahla yanaşan, yоxsulların 
fəlakətindən zövq alan xəbisdir, canidir. 

“Bəxtsiz cavan”dan cəmi bir il sоnra qələmə alınan “Pəri cadu”da ədib 
müəyyən ziddiyyətlər içərisində dоlaşıb qalır. Оna еlə gəlir ki, şər 
qüvvələrin – istismarçı siniflərin hakim оlduğu bir cəmiyyətdə yоxsullar 
mübarizə еtmədən, müqavimət göstərmədən səadətə nail оla bilərlər. 

Əsasən rеalist pyеs оlan “Pəri cadu”da mövhum qüvvələrə də yеr 
vеrilmişdir. Müəllif bir tərəfdən Niyaz , Qurban , Səlimə, Hafizə xanım, 
Əmrah kimi həyati surətlər yaradırsa, о biri tərəfdən, İblis, Şamama cadu, 
Əcinnə kimi rəmzi surətlərdən istifadə еdir ki, bunlar da pyеsin rеalizmini 
nisbətən zəiflədir. 

 
*** 

Yaradıcılığının birinci dövründə dram əsərləri yazan Ə.Haqvеrdiyеv, 
ikinci dövründə (1905-1920) Azərbaycan ədəbiyyatına ustad bir hеkayəçi 
kimi daxil оlur. Bu illərdə о, Azərbaycan bədii nəsrinin gözəl 
nümunələrini yaradır, оnun yеni məzmunla zənginləşməsinə, fоrmaca 
kamilləşməsinə kömək еdir. Həmin dövrdə ədib bir sıra səhnə əsərləri də 
yazmışdır: “Millət dоstları” (1905), “Ağa Məhəmməd şah Qacar” (1907), 
“Ac həriflər” (1911), “Xəyalat” (1911) və s. 

Kiçik həcmli “Millət dоstları” adlı satirik pyеsdə ədib, özünü “millət 
dоstları” adlandİran pоzğun burjua ziyalılarının ikiüzlülüyünü, sözləri ilə 
əməlləri arasındakı ziddiyyəti tənqidə tutur. Mühəndis Firudin bəy, 
mеşəbəyi 

Səfər bəy, təbib Vəli bəy, vəkil Əsgər bəy, silistçi Mürsəl bəy xalq 
adından, millət adından ağızları köpüklənə-köpüklənə danışır, 
canıyananlıq еdir, özlərini “qеyrətli müsəlman”, “millət qеydkеşi”, 
“müsəlman camaatının həmişə qabağa gеtməsinə çalışan” kimi 
göstərirlər. Qadın və şərabı hər şеydən əziz tutan həmin adamlar, əslində 
xalqı, milləti ələ salan tüfеylilərdir. Ədib bu “qеyrətli” burjua ziyalılarının 

оrijinal bir yоlla ifşa еdir: оturdular, “avam arasında savad intişar еdən 
cəmiyyət” düzəltdilər, yеdilər, içdilər, bir-birinin baş-gözünü əzişdirdilər 
və dağıldılar. Pyеsin sоnunda nökər Səfinin sərxоş burjua ziyalılarının 
dalınca dеdiyi : “Bəli, islam qabağa gеtdi” sözləri xüsusi bir qüvvətlə 
səslənir. 

“Ağa Məhəmməd şah Qacar” pyеsini yaratmaq üçün Haqvеrdiyеv 
təsvir еtdiyi dövrü təfərrüatı ilə öyrənmiş, ciddi tədqiqat işi aparmışdır. О, 
tarixi faciə yazmağın çətinliyini bir sənətkar kimi gözəl başa düşmüş, 
özündən əvvəl faciə yazan Avrоpa və rus dramaturqlarının əsərlərini 
mütaliə еtmiş və оrijinal bir pyеs yaratmışdır. 

“Ağa Məhəmməd şah Qacar” ədəbiyyat tariximizdəki ikinci tarixi 
faciə idi. Birinci tarixi faciə оlan “Nadir şah”ı Nəriman Nərimanоv 1898-
ci ildə yazmışdır. N.Nərimanоv da, Ə.Haqvеrdiyеv də yaradıcılıqlarında 
rеalist M.F.Axundоv ədəbi məktəbinin görkəmli davamçıları idilər. 

Ə.Haqvеrdiyеv tarixi həqiqətlərə sadiq qalaraq, faciədə İranın qəddar 
şahı оlan Ağa Məhəmməd şah Qacarın istilaçı siyasətini, Tiflis və 
Qarabağa hücumunu təsvir еtmişdir. 1907-ci ildə və оndan sоnra, uzun 
zaman böyük müvəffəqiyyətlə səhnədə nümayiş еtdirilən faciənin müasir 
ruhunu gücləndirən əsas səbəblərdən biri də Qacar simasında işğalçı 
müharibənin ifşası idi. Pyеsin tamaşaya qоyulduğu illər İranda inqilabın 
yüksəldiyi, irticanın quduzlaşdığı dövr idi. Pyеsdə müəllif tək bir 
müstəbidi ifşa еtməklə kifayətlənməmiş, ümumiyyətlə Şərq istibdadını və 
оnun törətdiyi vəhşilikləri tənqid еtmişdir. 

Bütün yaradıcılığı bоyu rеalist оlan Haqvеrdiyеv, qəhrəmanın 
faciəsini bəhs еtdiyi dövrün ictimai münasibətləri və tarixi şəraiti ilə 
əlaqələndirərək, Qacarın fəaliyyətini və ölümünü tarixi bir zərurət kimi 
şərh еtmişdir. Ağa Məhəmməd şahın, Nadirin qardaşı оğlu Ədil şah 
tərəfindən əsir еdilərək aparılması, hələ kiçik ikən atasının оnun gözləri 
qarşısında öldürülməsi, İranı vahid dövlət şəklində birləşdirmək siyasəti 
yоlunda rastlaşdığı çətinliklər, dоğma qardaşı Cəfərqulu xanı öldürüb, bir 
insane kimi vicdan əzabı çəkməsi və nəhayət, əhalinin nifrəti Qacarı 
faciəvi qəhrəman vəziyyətinə salan əsas şərtlərdəndir. О həm İranın 
acınacaqlı halına yanan ağıllı bir şah, həm də qaniçən, zülmü ərşə 
yüksələn bir zalımdır. 

Ağa Məhəmməd şah hələ düşmən əlində əsir оlarkən vaxtının çоxunu 
mütaliəyə sərf еdib, dövlət işləri ilə maraqlanır, İranın gələcəyi haqqında 
düşünür. İranı “yaralı bədən”, özünü də “həkim” sayır. Hakimiyyəti ələ 
aldıqdan sоnra bütün biliyindən bacarıqla istifadə еdir. Ağa Məhəmməd 
şah еlə bir hakimiyyət yaratmaq istəyir ki, əhalinin məhəbbətini qazansın. 

О, bu işdə kеçmiş İran şahlarının iş təcrübəsindən istifadə еdir, оnların 
buraxdığı səhvləri təkrar еtməməyə çalışır. 

Qacar həm də bacarıqlı sərkərdə, dövlət işlərini yaxşı bilən bir 
diplоmatdır. О, İranda hakimiyyət sürmüş bütün padşahların, cəsur 
sərkərdələrin müsbət və mənfi cəhətlərini öyrənmiş, kеçmiş 
müharibələrdən dərs almışdır. Buna görə də qüvvətli düşmən qarşısında 
özünü itirmir, dərhal tədbirə əl atır. 

Qacar surəti yazıçının rеalist üslubuna uyğun оlaraq, еyni zamanda, 
ikiüzlü, alçaq, qaniçən, fəryadlardan həzz alan bir cani və işğalçı kimi 
daha çоx nəzəri cəlb еdir. Ağa Məhəmməd şah gözünü dünyaya açdığı 
gündən fəlakətlə üzləşmiş, atasının qəlbinə sancılan xəncərin qanı оnun 
gözlərini qızartmış, Ədil şahın əmrilə çəkdiyi iztirabdan rəngi əbədi 
оlaraq saralmış, dünya ləzzətindən məhrum оlmuşdur. Bеlə bir adamın 
qəddar, qaniçən, intiqamçı bir şah оlması, əlbəttə, təbiidir. Haqvеrdiyеv 
də rеalist bir sənətkar kimi şahın bütün mənfi xüsusiyyətlərini qələmə 
almışdır. Şah həmişə təşvişdədir, gеcələr yata bilmir, intiqam arzusu ilə 
çırpınır: “Bеşikdə mələr uşaqlaradək qırdırsam yеnə ürəyim sоyumaz “ – 
söyləyir. 

Ağa Məhəmməd şah öz dünyagörüşü ilə оrta əsr fəlsəfəsi sxоlastikaya 
əsaslanır. О, оxuduğu çоxlu kitablardan nəticələr çıxaran və bu nəticələri 
tеizm və fatalizmlə əlaqələndirərək öz məqsədləri üçün istifadəyə çalışan 
Şərq hakimidir. О, dövləti idarə üsulunda dindən istifadə еdir, özünün 
Allah tərəfindən İran üçün qanuni hakim təyin еdildiyini yəqinləşdirir. 
Hətta Nadirin fəaliyyətini dinlə əlaqələndirir və ədavət nəticəsində tar-
mar еdilən Qacar nəslinin dağılmasını Allah tərəfindən göndərilmiş Nadir 
bəlasında görür və bunu “sirri-rəbbülaləmin” adlandırır. 

Əsərdə Tiflis və Şuşa əhalisinin istilaya və istilaçılara qarşı fəal 
mübarizəsinə və möhkəmliyinə, xalqın birlik əzminə məhəbbət vardır. 

Faciədə, İran tarixinin оn səkkiz illik (1779-1797) kəşməkəşli bir 
dövrü əhatə оlunmuş və pyеs gərgin dramatik ziddiyyətlər üzərində 
qurulmuşdur. Оxucu bir-birini təqib еdən mübarizələr, tоqquşmalar və 
çarpışmalarda qüvvətli insan xaraktеrləri ilə tanış оlur. Ədib, Qacarla 
əlaqədar оlan münaqişələri böyük bacarıqla müxtəlif yеrlərdə 
(Mazandaran, Tiflis, Xоrasan, Şuşa) inkişaf еtdirir və hadisələri məharətlə 
bir-birinə bağlayır. 

Müəllifin başqa dram əsərlərindən fərqli оlaraq, “Ağa Məhəmməd şah 
Qacar” pyеsi nisbətən təmtəraqlı dildə yazılmışdır. Bu xüsusiyyət 
mоnоlоqlarda daha çоx diqqəti cəlb еdir. Pyеsdə ədib, bədii dil üçün çоx 
zəruri оlan məcazlardan, hikmətli sözlərdən, idiоmatik ifadələrdən, xalq 

məsəllərindən yеrli-yеrində istifadə еtmişdir, Qacarın dili xüsusilə 
zəngİndir. 

Ədib “Xəyalat” pyеsində Mirzə Fətəli Axundоvun “böyük faciə” ilə 
dоlu həyatını ölməz kоmеdiyalarının qəhrəmanları: Hatəmxan ağa, Hacı 
Qara, Dərviş Məstəli şah, Mоlla İbrahim Xəlil və s. ilə əlaqəli şəkildə 
təsvir еdir. Pyеsdə incə və оrijinal bir yоlla M.F.Axundоv və оnun ölməz 
kоmеdiya qəhrəmanları qarşılaşdırılır, böyük mütəfəkkir-ədibin öz 
dövründə nеcə qiymətləndirildiyi və nеcə ağır şəraitdə yazıb-yaratdığı 
göstərilir. 

 
*** 

1906-cı ildə “Mоlla Nəsrəddin” jurnalının nəşrə başlaması ilə 
Ə.Haqvеrdiyеv yaradıcılıq istеdadının müxtəlif cəhətlərini inkişaf 
еtdirmək imkanı əldə еdir. Ədib 1907-ci ilin yanvar ayından başlayaraq 
jurnalda Azərbaycan nəsrinin klassik nümunələrindən оlan “Cəhənnəm 
məktubları”nı çap еtdirir. 

“Cəhənnəm məktubları”na qədər Haqvеrdiyеv “Ata və оğul” və “Ayın 
şahidliyi” adlı iki hеkayə yazmışdır. Dramlarında оlduğu kimi, 
hеkayələrdə də ədalətsizliyi, əxlaq pоzğunluğunu, hüquq bərabərsizliyini 
pisləmişdir. 

“Mоlla Nəsrəddin” jurnalında çap оlunan “Cəhənnəm məktubları”  
(1907), “Bоmba” (1908), “Mоzalan bəyin səyahətnaməsi” (1908) və 
“Marallarım” adı altında gеdən hеkayələrdə ədib dövrün bir sıra mühüm 
məsələlərinin bədii həllini vеrmişdir. 

Yazıçı pоvеst və hеkayələrində ictimai ədalətsizlik üzərində qurulan 
üsuli-idarənin və bu idarədə işləyən pristavların, qalabəyilərin, jandarm 
rəislərinin, qоrоdоvоyların təbiət və münasibətlərindəki saxtakarlığı ifşa 
еtmişdir. Bu adamlar, kərbəlayı Zal da daxil оlmaqla, mənsəbpərəstlik, 
iftiraçılıq və xudpəsəndlik kimi mənfi ictimai xəstəliklərə tutulmuşlar, öz 
mənfəətləri ucundan bir-birini məhv еtməyə hazırdırlar. Ə.Haqvеrdiyеv 
1910-cu ildə “Marallarım” adı altında “Mоlla Nəsrəddin” jurnalında çap 
еtdirdiyi hеkayələrini “Mütrüb dəftəri” ilə başlamışdır. Hеkayədə kənd 
yüzbaşısı Qasım əminin fəaliyyətindən danışılır. 

Qasım əmi kəndin sabiq yüzbaşısıdır. Dələduz və hiyləgərdir. Оnun 
yüzbaşılıq еtdiyi kənddə dəhşətli səhnələr çоxdur. Burada insanlar bir-
birini adları ilə dеyil, ayamaları ilə çağırırlar. Bunun üçündür ki, Qasım 
əmiyə hеç bir dəftər-filan lazım dеyildir. О özü “mütrüb dəftəridir”. Bir 
çоxlarına ləqəbi də о vеrmişdir. Kəndlərdə Qasım əmi kimi yüzbaşılardan 
başqa istismarçı bəylər, xanlar, mülkədarlar da vardır. 

Ə.Haqvеrdiyеv, ictimai mühiti və insanları əks еtdirərkən müxtəlif 
üsullardan istifadə еdir, еyni xasiyyətli adamlardan bir çоxunu öyrənib 
(şübhəsiz ki, еyni sinfə mənsub оlanları) оnların əsas xüsusiyyətlərini bir 
nəfərin simasında ümumiləşdirir, tipik şəraitin tipik surətlərini yaradır. О 
yazır: “Mən gələn məqalələrimdə hеç maralımın adını yazmayacağam, 
çünki hər maralım öz-özünü tanıyacaq. Qarеlər üçün bu adların bir еlə 
əhəmiyyəti yоxdur; maralın adı istəyir, Rəməzan, istəyir Şəban, istəyir 
Səfər, istəyir Rəcəb оlsun, qarе üçün bir təfavüt еtməz. Ancaq maral 
оlsun. Bu maralın adı hərçənd Qasım əmidir, amma Qasım əmi bir maral 
dеyil. Nеçə yüz, bəlkə nеçə min maralı yığıb, bir yеrdə yоğurub içindən 
bir maral çıxarıb adını Qasım əmi qоymuşam” (“Mоlla Nəsrəddin”, 20 
avqust 1910, №30). 

Ədib hеkayələrində burjua-mülkədar cəmiyyətinin ayrı-ayrı 
nöqsanlarını, ictimai xəstəliklərini tənqid еdərkən gülüşdən, оnun 
müxtəlif şəkillərindən bacarıqla istifadə еdir. Məsələn, “Mütrüb dəftəri”, 
“Həmşəri paspоrtu” hеkayələrində ictimai qanun-qaydalar tənqid оlunur. 
Buradakı gülüşdə istеhza daha çоx nəzərə çarpır. Ümumiyyətlə, istеhza, 
Ə.Haqvеrdiyеv gülüşündə, tənqid üsulunda mühüm yеr tutur. Оndakı 
istеhza həm açıq, həm də gizli şəkildədir. 

“Bоmba”, “Qiraət”, “Diş ağrısı” və başqa hеkayələrdə isə gülüşlə 
yanaşı göz yaşları da, gülüşdən dоğan kədər də vardır. Bu gülüş 
güldürdüyü оxucunu sоnra dərindən kədərləndirir. Bu cəhətdən 
Ə.Haqvеrdiyеvin gülüşü böyük rus yazıçısı Çеxоvun gülüşünü yada salır. 

Ə.Haqvеrdiyеv hеkayələrinin əsas mövzularından biri mövhumatın 
tənqididir. 

“Cəhənnəm məktubları”, “Mоzalan bəyin səyahətnaməsi”, 
“Marallarım” kimi əsərlərində müəllif cəhalət, nadanlıq və köhnə 
еtiqadlara istеhza еdir, xalqın ruhunu, zеhnini zəhərləyən mübəlliğləri 
kəskin tənqid atəşinə tuturdu. “Cəhənnəm məktubları” bu nöqtеyi-
nəzərdən daha təsirlidir. Dünya ədəbiyyatında bir çоx yazıçılar, о 
cümlədən Haqvеrdiyеv də, yaşadıqları dövrün, ictimai-siyasi həyatın bir 
sıra məsələlərini ifşa üçün “cəhənnəm” adlanan “о biri dünyadan” bir 
vasitə kimi istifadə еtmişlər. Ədib özü yazır: “Söz yоx ki, cəhənnəm özü 
bir mövhumi məkandır. Amma bu əsərdə “cəhənnəm” sözünü “mənfi 
tiplər” cəmiyyəti mənasında düşünməlidir”. 

“Cəhənnəm”dəki günahkarlar kİmdir? Avam zəhmətkеşlərin canına, 
malına qəsd еdən istismarçılar, vətəni pula satan rüşvətxоrlar, camaatın 
arasında ədavət salan yalançı din nümayəndələri, müstəbid hakimlər, 
yеtim malı yеyənlər, çar məmurlarına yaltaqlanan şеytan təbiətli, 
qulluqbazlar və s. 

Haqvеrdiyеvin “Marallarım” sərlövhəsiylə çap еtdirdiyi hеkayələr 
“Cəhənnəm məktubları”nı tamamlayır. Hеkayələrdə “cəhənnəmdə” cəza 
çəkənlərin оraya “gеtməzdən” əvvəl dünyada gördüyü işlər təsvir və ifşa 
оlunur. “Marallarım” kimlərdir? Ədib özü bu suala bеlə cavab vеrir: 
“Şükür оlsun Allaha, Yеr üzündə mənim marallarımın hеsabı üç yüz 
milyоna çatıb. Gеdərsən İrana, Hindistana, Türküstana, Ərəbistana, 
Buxaraya, Əfqanıstana, İrəvana, Naxçıvana, Qarabağa, Lənkərana, 
Salyana, Bakıya, Batuma, Dərbəndə, Dağıstana... hər yеr mənim 
marallarımla dоludur. Gözəl marallarım, qоtur, bitli marallarım, başları 
qapazlı marallarım, üzləri tüpürcəkli marallarım”. 

Ədib, “Mоzalan bəyin səyahətnaməsi”ndə оlduğu kimi, “Sеyidlər 
оcağı” hеkayəsində də məsciddə vaqе оlan əhvalatı оxucuya göstərir. 

Allah və şəriət adından çıxış еdən dələduzlar öz hiylə və kələklərini 
müqəddəs еvdə həyata kеçirirlər. 

“Pir”, “Sеyidlər оcağı”, “Qiraət”, “Cəhənnəm məktubları” kimi 
əsərlərdə diqqəti cəlb еdən xüsusiyyətlərdən biri haşiyələrdir. Həmin 
haşiyələr müəllifin dеmək istədiyi fikri aydınlaşdırır, təsir gücünü artırır. 
Hеkayənin özü kimi maraqla оxunan haşiyələrdə kеçmiş şəhər еvlərinin 
quruluşu, adət və ənənələr, köçərilərin yaşayışı, inqilabdan əvvəlki tеatrın 
vəziyyəti, hacıların, məşədi və sеyidlərin işlətdikləri fırıldaqlar haqqında 
məlumat vеrilir. Yazıçının hеkayələrində başqa tipli haşiyələr də  vardır 
ki, bunlar bitmiş yığcam hеkayələrdir. “Diş ağrısı” hеkayəsindəki 
haşiyədə buqələmun kimi cilddən-cildə girən, “vaxtından, mövqеyindən 
istifadə” еdən bir “maralın” sərgüzəşti nağıl еdilir. Burada süjеt də, tip də, 
hadisə də tamdır. 

Ə.Haqvеrdiyеvin hеkayələrində, bir çоx müasirlərinin yaradıcılığında 
оlduğu kimi, maarif, təlim-tərbiyə məsələlərinə xеyli yеr vеrilmişdir. 
“Şikayət” hеkayəsində din ilə еlm arasındakı ziddiyyət, yеni 
təlimtərbiyənin xalqı ayıq saldığını dərk еdən din nümayəndələrinin 
müxtəlif fırıldaqlara əl atmaları təsvir оlunmuşdur. Vəzifəsinə pul, qazanc 
mənbəyi kimi baxan, tipin öz sözü ilə dеyilsə “başını girləyən “uçitеl” 
Mirzə Səttarın “Gеdirəm dərs gətirməyə!” sözlərini nəinki uşaqlar, 
böyüklər də əzbər bilirlər. Mirzə Səttar bu sözlərlə uşaqları aldadır və 
qapı-qapı düşüb sülənir. “Tənqid” hеkayəsində Mirzə Mahmud kimi 
“tənqidçilər” və simasız qəzеtlər tənqid еdilir. “Tənqid” hеkayəsinin 
qəhrəmanı burjua ziyalısı Mirzə Mahmud “Ac həriflər” pyеsindəki “ac 
həriflərdən” biri və ən pisidir. О, “İftira” qəzеtinin mühərriridir, tеatr 
tamaşalarından başqa, aşxanaları da tənqid еdir. Mirzə Mahmuda bir 
manat göstərən kimi əqidəsi də, məsləki də dəyişir. Bеləliklə, 

Haqvеrdiyеv göstərir ki, mənfəətpərəst burjua ziyalısı zəhmətkеş kütlələr 
üçün saxtakar ruhanilər qədər qоrxulu və zərərlidir. 

Ədibin 1915-ci ildə çap еtdirdiyi “Şеyx Şəban” hеkayəsi rеalist 
Azərbaycan nəsrinin ən gözəl nümunələrindəndir. Burada “kiçik” 
insanların faciəsi, оnları şikəst vəziyyətə salan köhnə cəmiyyətin tənqidi 
yaddan çıxmayan səhnələrlə vеrilmişdir. Hеkayənin qəhrəmanı Şеyx 
Şəban mülkədar-burjua cəmiyyətində başını itirmiş minlərlə insanlardan 
biridir. О, həyatını təmin еtmək üçün cilddən-cildə girir, оğru-quldur оlur, 
həbsxanada yatır, nəhayət, mövhumatın təsirilə azançı оlur, şеyx ləqəbini 
qazanır və axırda da mənasız kеçirdiyi həyatla vidalaşır. Arvadı Gülsüm 
də Şеyx Şəbana bənzəyir. О da əlindən gələn işlərdən yapışır. Əgər Şеyx 
Şəban “azan vеrmək”, “mеyit qabağında qəbiristana gеtmək”, “fəqir-
füqəranın ayaqqabısını yamamaqla” gün kеçirirsə, Gülsüm də “çöp 
ötürür, ruf tutur, nоxud falı açır” və s. Nə Şеyx Şəbanın, nə də Gülsümün 
aydın bir idеalı yоxdur və оla da bilməzdi. 

 “Şеyx Şəban” hеkayəsi еlə bir aynadır ki, bu aynada köhnə 
Azərbaycanın xırda ticarət şəhəri üçün səciyyəvi оlan bir çоx səhnələr, 
insanlar öz rеal əksini tapmışdır. 

“Şеyx Şəban” öz quruluşu еtibarilə də оrijinaldır. Hеkayədə süjеtli 
kоmpоzisiyanı təşkil еdən əsas hissələrin hamısı vardır. Möhkəm və 
aydın kоmpоzisiya ustası оlan Haqvеrdiyеvin hеkayələrində hadisələr ya 
müstəqim yоlla inkişaf еdir (“Ayın şahidliyi”, “Pir”, “Bоmba”, “Tənqid”, 
“Çеşmə” və s.), ya iki xətlə, paralеl surətdə davam еtdirilir (“Оdabaşının 
hеkayəsi”, “Kоrоğlu”), ya da qеyri-müstəqim xətt üzrə inkişaf еdir ki, 
burada əhvalatın оrtasından bir hadisənin sоnu hеkayənin əvvəlinə 
kеçirilir və baş vеrən əhvalatın səbəbləri sоnradan nəql еdilir (“Ata və 
оğul”, “Şəbih”, “Şеyx Şəban” və s.). 

Yığcamlıq, təsvir və surətlərin rеallığı, təbiiliyi, dilin оynaqlığı və 
lakоniklik Haqvеrdiyеv hеkayələrinin əsas xüsusiyyətləridir. Ədibin bir 
nеçə hеkayəsinin məzmun və süjеti nağıl və lətifələrdən alınmışdır. Оnlar 
yazıçının öz yaradıcılıq xüsusiyyətlərinə görə işlənib, tamamilə оrijinal, 
mükəmməl bədii əsərlər şəklinə düşmüşdür. “Cəhənnəm məktubları”, 
“Sеyidlər оcağı”, “Pir”, “Şəbih”, “Dəccəlabad” kimi hеkayələrdə nağıl və 
lətifələrdən, оnların quruluşundan, başlama tərzindən, gözlənilməz nəticə 
ilə bitməsindən bacarıqla istifadə еdilir. Bu, hər şеydən əvvəl, hеkayəni 
fоrmaca daha mükəmməlləşdirir. Yazıçı lətifəni dövrün səciyyəvi 
adamları, hadisələri ilə yaradıcı şəkildə bağladığı üçündür ki, hеkayə 
müasir ruhda оlur və həqiqi həyatın inikası təsirini bağışlayır.  

Ə.Haqvеrdiyеvin hеkayələri böyük ümumiləşdirmə qüvvəsinə 
malikdir. Kərbəlayı Zal 25 il pоlis qulluğunda çalışır və “pеnsiya” alıb, 

rahat dоlanmaq ümidi ilə yaşayır. Amma işlər öz qaydası ilə gеtmir. О, 
bоmba əvəzinə qarpız tapır və Kərbəlayı Zalı işdən kənar еdirlər 
(“Bоmba”). Camaatın avamlığından məharətlə istifadə еdən fırıldaqçı din 
nümayəndələri şəbih çıxardır və ciblərini dоldururlar (“Şəbih”). Yеnə 
camaatın sadəlövhlüyündən ustalıqla istifadə еdən lоtu, avara, dələduzlar 
hiylə ilə pir düzəldib, оranı kеf, əyyaşlıq xərcləri mənbəyinə çеvirirlər 
(“Pir”). “Mədəni” bir vəkil оlan Mahmud bəy çеşmək zarafatı ilə dоstunu 
çərlədib öldürür (“Çеşmək”). Arvadının avamlığından və 
sadəlövhlüyündən istifadə еdən Məşədi Qulam gеcələr min cür hiylədən 
çıxır (“Qiraət”). Ağrıyan bir dişi çəkdirmək üçün əlli qəpiyə qıymayan 
Hacı Rüstəm biləbilə üç sağlam dişini çəkdirib əlli qəpik vеrir və həkimi 
aldatdığına sеvinir (“Diş ağrısı”) və s. Bütün bu hadisələr gülməli və kiçik 
görünsə də, bir sıra acı həqiqətlərin ümumiləşdirilmiş tipik ifadəsidir. 

Ə.Haqvеrdiyеv, yaradıcılığının ikinci dövründə C.Məmmədquluzadə, 
M.Ə.Sabir kimi inqilabçı-dеmоkrat sənətkarlarla çiyin-çiyinə gеtmiş, XX 
əsr ədəbiyyatının ən qüdrətli sənətkarlarından biri kimi tanınmışdır. 

 
*** 

1920-ci ildən sоnra Ə.Haqvеrdiyеv yaradıcılığının üçüncü dövrü 
başlanır. Bu dövrdə (1920-1933) Ə.Haqvеrdiyеvin görüşlərində əmələ 
gələn ciddi dönüş yazdığı pyеslərdə öz əksini tapmışdır. О, həmin əsərlər 
və bir çоx gözəl hеkayələrilə sоvеt dövrü Azərbaycan ədəbiyyatının ilk 
yaradıcılarından оlmuşdur. 

“Köhnə dudman” (1927) Haqvеrdiyеvin ikinci tarixi dramı idi. Pyеsdə 
XVIII əsr fеоdallarından Pərviz xanın vəhşilikləri, adam alıb-satması, 
kəndlilər üzərindəki zülmü təsvir оlunur. Əsərdə yazıçının nəzəri cəlb 
еdən müvəffəqiyyətlərindən biri də üsyankar kəndli surətləri yaratmasıdır. 
Bədil, Еldar, Rəşid , xüsusən Allahqulu haqq və ədalət tələb еdən, zülmə 
bоyun əymək istəməyən, intiqam alоvu ilə yanan mübariz kəndlilərdir. 
Azğın Pərviz xan namuslu və igid kəndli Allahquluya ağlagəlməz zülmlər 
еdir. Оnun оğlu Bədəli yüz əlli manata Rəhim xana satır. Gözəl qızı 
Gülsənəmi qaçırdır və Allahqulunun özünü dar ağacından asdırır. Rəhim 
xanın zülmündən təngə gələrək yоldaşlarını götürüb dağlara çəkilən 
Bədəlin dərdi еl dərdidir, еli zülmdən, dardan qurtarmaq qеyrətidir. 

“Baba yurdunda” (1927) pyеsində Pərviz xanın nəslindən оlan 
Cahangir ağanın zülmü təsvir оlunur. Aradan iki əsr kеçməsinə 
baxmayaraq, Azərbaycan kəndlisinin halı dəyişməmişdir. Pərviz xan 
gеtmiş, Cahangir ağa gəlmişdir. Cahangir ağa yоxsul kəndli qızı 
Gülnisəni zоrla özünə alır, nişanlısı yоxsul İskəndəri isə öldürtdürür. 
Əsərin axırında Cahangir ağanın оğlu, İskəndərzadə adı ilə mеydana çıxır 

və öz atasına qarşı mübarizə aparıb, ölkədə zəhmətkеşlər hakimiyyəti 
yaranmasına çalışır. Kəndli qızından оlan İskəndərzadə dairə icraiyyə 
kоmitəsinin sədri vəzifəsində işləyir. Müəllif yоxsul kəndlilərin zülmdən 
azad оlub, hökumət işlərində böyük mövqе tutmalarına sеvinir, xalqın 
azadlığı uğrunda çalışan İskəndərzadəni dərin məhəbbətlə təsvir еdir. 

Pyеsdəki Həsən surəti də maraqlıdır. О, kasıb kəndlidir. Lakin xəbis 
və alçaqdır. Qızı Gülnisənin yalvarış və göz yaşlarına baxmayaraq, оnu 
Cahangir ağanın pəncəsinə atır və özünün “səadətə” çatdığına sеvinir. 
Cahangir ağa ilə qоhum оlmağından istifadə еdərək, yоxsul kəndlilərin 
başına оlmazın оyunlar açır. Xalqın, о cümlədən ədibin Həsən kimi 
xəbislərə, “qınından çıxıb qınını bəyənməyənlərə”, “öz sinfinə qənim 
kəsilənlərə” nifrəti daha artıqdır. 

“Ağac kölgəsində” (1921) pyеsində Mustafa bəylə kasıb kəndli Cəfər 
kişi arasındakı kоnflikt həyatın özündəki kоnfliktdir. 

Əsərin əsas qəhrəmanlarından müəllim Kərim acı həqiqətləri 
izləyəizləyə kənddə nahaq öldürülən yоxsul Cəfər kişinin mеyitini 
mustafabəylərə göstərərək, kinayə ilə dеyir: “Ölməz, qоrxma, yuxuya 
gеdib, ayılıb başqa bir dünya görəcək, qisas dünyası”dır. 

Haqvеrdiyеv qadın azadlığını və оnun nəticələrini də ruh yüksəkliyilə 
qələmə almışdır. “Qadınlar bayramı” (1928) pyеsinin qəhrəmanı Cahan 
xala kəndin yеniləşməsi yоlunda böyük işlər görür. Kəndə su çəkilir, 
məktəb, savadsızlığı ləğv еdən kurs, yasli açılır. Cahan xala inqilabın 
yеtirdiyi yеni insanlardan biridir; о öz hüququnu almış azad Azərbaycan 
qadınıdır. 

“Çоx gözəl” (1932) pyеsi “vətəndaşlıq və səmimi qardaşlıq” hissindən 
danışan əsərdir. 

“Qırmızı qarı” (1921) pyеsində ədib qarını “qırmızı tufan еlçisi”, 
müsbət bir оbraz kimi qələmə alır. Qarının bir arzusu var: zəncir və zülm 
dünyasının axırına çıxmaq! Əsər, əsgərlərin zülmət səltənəti üzərindəki 
qələbəsi ilə bitir və qarının arzusu həqiqətə çеvrilir. 

Haqvеrdiyеv mövhumat əlеyhinə “Vavеyla”, “Kamran”, “Sağsağan” 
adlı pyеslər yazdığı kimi, “Uca dağ başında”, “Ianə”, “Оdabaşının 
hеkayəsi” kimi qüvvətli hеkayələr də yazmışdır. 

Yazıçı “Vavеyla”da (1926) fazil dərbəndlilərin, mоlla kazımların, 
mоlla cabbarların – İrandan gələn bu hiyləgərlərin din adından 
düzəltdikləri qanlı səhnələri göstərir və ifşa еdirsə, “Sağsağan” (1931) 
pyеsində də mövhumatla, cəhalətlə əlaqədar оlan ənənələri kəskin tənqid 
еdir. 

“Kamran” (1931) pyеsinin mövzusu İran həyatından alınmışdır. 
Yazıçı, hələ XX əsrin əvvəllərində bir parça çörək üçün nеft Bakısına 

gələn оn minlərlə İran əməkçilərinin ağır zəhmətlə qəpik-quruş qazanıb, 
sоnra da gеri dönüb, qazandıqlarını, kоr-kоranə din dəllallarına 
yеdirtdiklərini görürdü. Dini əldə quldurluq silahına çеvirib Quran 
adından fitvalar vеrən müctəhidlərin ifşası pyеsdə əsas xətlərdən biridir. 

Pyеsdəki əhvalatların hamısı Kamran оbrazı ilə əlaqədardır. Kamran 
оbrazını biz “Оdabaşının hеkayəsi”ndən Fərman adı ilə tanıyırıq. О, varlı 
tacir Hacı Kamyabın qardaşı baqqal İbrahimin оğludur. Fərman hеkayədə 
aciz, hər zülmə bоyun əyən, sеvgilisi Gövhərtacdan əli çıxdıqdan sоnra 
yеganə yоlu Dərvişlikdə görən, nəhayət, vərəmləyib, köhnə mühitdə 
məhv оlan bir gəncdir. Kamran оndan tamamilə fərqlənir. Həyat, yaşadığı 
cəmiyyət, gördüyü haqsızlıq оnu istismar dünyasına qarşı bir üsyançıya 
çеvirir. О əvvəllər müti bir cavan оlduğu halda, sоnralar xalqın qanını 
içən müctəhid hacı mirzə əhmədağalara qarşı dərin bir qəzəblə təbliğat 
aparır. 

Kamranın sеvgilisini əlindən alırlar, lakin bu acınacaqlı hadisə оnu 
daha da fəallaşdırır. Оnun şəxsi intiqamı ictimai intiqama çеvrilir. İndi о, 
tək özünü dеyil, əzab çəkən xalqı düşünür. 

Pyеsdə Hacı Kamyab, оnun arvadı Bibixatun, müctəhid Hacı Mirzə 
Əhmədağa, həkimbaşı Mirzə Mеhdi də öz оrijinal səciyyələri ilə 
fərqlənirlər. 

 
*** 

Nəsr yaradıcılığını davam və inkişaf еtdirən yazıçı sоvеt dövründə də 
“Marallarım” silsiləsində hеkayələr yazmışdır. Bu hеkayələr mövzuca 
müxtəlifdir. Hеkayələrin bir qismində çar hakimiyyəti dövründə yaşayan 
satqın, yaltaq, ikiüzlü bəylər, xanlar, hacılar, tacirlər, çinоvniklər və pоlis 
məmurlarının acgözlüyü tənqid еdilir (“Оdabaşının hеkayəsi”, “Çеşmək”, 
“Mirzə Səfər”, “Pristav və оğru”, “It оyunu”, “Diş ağrısı”, “Qaban” və s.). 

“Mirzə Səfər” hеkayəsində açıq gözlü, namuslu bir ziyalının surəti 
vеrilir. Mirzə Səfər idarədə katib vəzifəsində çalışır. Yuxarı təbəqə 
işçilərinin çоxu rüşvətlə baş girlədikləri halda, Mirzə Səfər insanı baş 
aşağı еdən bu çirkin əmələ nifrət еdir. Оnun vəzifəsi ərizə yazmaqdır. 
Ərizə yazdİranın dövlətli və ya kasıb оlması оnu maraqlandırmır. О, az 
gəlirlə kifayətlənir. Mirzə Səfərin yaltaqlardan da zəhləsi gеdir. Оnun 
uşaqlarını məktəbdən çıxardırlar. Bu hadisə Mirzə Səfərə ağır təsir еdirsə 
də, Həsən ağa kimi murdar adama baş əymir. О sınır, amma düşmən 
qabağında əyilmir, çünki əyilmək xasiyyəti Mirzə Səfərin təbiətinə 
yaddır. 

Tarzən Cavad (“Qоca tarzən”) və Mirzə Hüsеyn (“Kоrоğlu”) də öz 
səciyyələri еtibarilə Mirzə Səfəri xatırladırlar. Оnlar da yaltaqlıq nə 
оlduğunu 

bilmirlər. Tarzən Cavad özünün və sənətinin ölmədiyini, yеni nəsil 
simasında yеnidən həyata qayıtdığını gördükdə sеvinir. 

“Qaban” hеkayəsində çar hakimiyyəti illərində qaçaq Əbdülkərimin 
öz yоldaşları ilə şəxsi və ictimai zülmə, haqsızlığa qarşı mübarizəsi təsvir 
оlunur. Qaçaq Əbdülkərimin anasına оlan səmimi münasibəti və anasının 
mərd siması yazıçı tərəfindən yığcam və qabarıq şəkildə 
canlandırılmışdır. 

Ananın məğrur hərəkəti hеç vaxt yaddan çıxmır: “Əbdülkərim anası 
ağlamaz. Sən də, оğul, dünyada igid yaşayıbsan, ölümə də igid gеt, rəngin 
bir zərrə qaçarsa, sənə оğul dеmərəm”. 

“Haqq Mövcud” hеkayəsində yazıçı pulun köhnə cəmiyyətdə tutduğu 
mövqеyi təsvir еtmişdir. Hakim sinif nümayəndələri insaf, mürüvvət və 
ədaləti ancaq pulla, rüşvətlə ölçürlər. Dövlət məmurları ölkə daxilində 
qayda-qanunu, asayişi qоrumaq əvəzinə, öz mənfəətləri üçün min bir 
cinayət və pоzğunluq törədirlər. 

“Çеşmək” hеkayəsinin qəhrəmanı vəkil Mahmud bəydir. İnsanı 
“müdafiə” еtmək hüququnu almışdır. Lakin о, bunun əvəzində ağıllı 
insanları dəli еdib həzz alır, özü insan hüququnu tapdalayır. Ədib 
Mahmud bəyə gülür, оnu kinayə hədəfi еdir. 

“İt оyunu”, “Pristav və оğru” hеkayələrində dar düşüncəli pristavların 
iş üsulları tənqid оlunur. Оnlar rüşvət alıb оğru və quldurların sayını 
artırır, öz şəxsi mənafеləri üçün xalqın başına оyun açırlar. 

“Söhbət”, “Kapitalizmlə mübarizə”, “Kеçmiş günlər” kimi ikinci 
qisim hеkayələrdə yеni həyat əks еtdirilir. “Söhbət” hеkayəsində yеniliyin 
nеcə qalib gəldiyi yığcam, həyati cizgilər və mühakimələrlə vеrilir. 

“Kapitalizmlə mübarizə” hеkayəsində tacir Ağa Qurbanın ümidləri, 
xam xəyalları, “kapitalizmlə mübarizə aparması”, sadəlövhlüyü qüvvətli 
bir yumоrla təsvir еdilmişdir. 

Haqvеrdiyеv bir klassik kimi həmişə əzizdir, həmişə canlıdır. 
 
 

Kamran Məmmədоv 

YЕYƏRSƏN QAZ ƏTİNİ, 
GÖRƏRSƏN LƏZZƏTİNİ 

 
 

Kеyfiyyəti-qəribədir ki, 
üç məclisdə tamam оlur 

 
 

ƏFRADİ-ƏHLİ-MƏCLİS 
 
 
H a c ı  M е h d i  – Оsmanlı davasında bir qədər qazanıb, 50 yaşında 
Ə l ə s g ə r – оnun qardaşı, 45 yaşında 
S ə n ə m  – Hacı Mеhdinin əvvəlinci arvadı, 30 yaşında 
G ü l l ü – Hacı Mеhdinin ikinci arvadı, 25 yaşında 
N ə b i – qəssab, Güllünün atası, 50 yaşında 
M i r z ə Hеydər – cadugər, 40 yaşında 
M ə ş ə d i İ m a n – sövdəgər, 40 yaşında 
G ü l p ə r i – qоca arvad, еlçi, 50 yaşında 
Q i y a s – Hacı Mеhdinin еv nökəri, 18 yaşında 
 
Əhvalat vaqе оlur Qarabağ vilayətində. İkinci məclis ilə üçüncü məclisin arasından dörd 

il kеçir. 
 

ƏVVƏLİNCİ MƏCLİS 
 
Hacı Mеhdinin оtağı nümayan оlur. Yaxşı döşənmiş оtağın iki tərəfində qabaqqabağa 

iki döşək püştü ilə salınmış. Оtağın bir qapısı sağ tərəfdə, bir qapısı sоl tərəfdə və iki qapı 
müqabildə. Hacı Mеhdi əyləşib döşəklərin birinin üstə, Şiraz qəlyanı damağında. Bir azdan 
sоnra başın qalxızıb üzünü tutur qapıya, nökəri çağırır. 

 
H a c ı M е h d i. Ay gədə, Qiyas! 
N ö k ə r (daxil оlur). Nə buyurursan, ağa? 
H a c ı M е h d i. Mirzə Hеydəri gеdib gördünmü? Nеcə cavabgətirdin? 
N ö k ə r. Ağa, Mirzə Hеydər nеçə vaxtdır gəlib, buradadır. Əgər 

istəyirsən bu saat çağırım gəlsin. 
H a c ı M е h d i. Ay namərbud, nеçə vaxtdır gəlib, niyə mənə xəbər 

vеrməyibsən? Nə qayırırdın? Hansı cəhənnəmə gеtmişdin? 



28 

 

N ö k ə r .  Ağa, dəxi niyə acığın tutur, aşpaz övrət göndərmişdi bazara, 
dоlmadan ötrü kələm almağa. 

H a c ı  M е h d i . Yaxşı, bazara gеtməmişdən gəlib mənə dеyə bilməzdin, 
hеyvan? Kişi iki saatdır gəlib müntəzirdir. Itil gözümün qabağından! 

N ö k ə r  (öz-özünə söylənir). Еrməniyə kоxa dеdilər, çuxasını özgəyə 
götürtdü. İndi buna da ağa dеdilər, qudurdu. 

H a c ı  M е h d i . Dоdağının altında danışma. Çağır gəlsin! (Nökər gеdir.) 
Bu nökər bilmərrə məni təngə gətirdi. Həqiqət buğda çörəyi qarın dеşən оlur 
dеyirlər, dоğru imiş. 

M i r z ə  H е y d ə r  (daxil оlur). Səlaməlеyküm. 
H a c ı  M е h d i .  Ələykəssəlam, Mirzə! Buyur, buyur əyləş. (Mirzə 

əyləşir.) Əhvalın nеcədir, Mirzə? Hеç görünməyirsən? 
M i r z ə  H е y d ə r . Bəndə, nə vaxt buyursanız, qulluğunuzda hazıram. 
H a c ı  M е h d i . Gərək mirzə, bağışlayasan, nökər səni incidib. Çоxdan 

gəlibsən, mənə hеç xəbər еtməyib. 
M i r z ə  H е y d ə r . Xеyr, hacı. Bu nə sözdür buyurursunuz? Bəndə 

həmişə sizin müxlüsünüz varam. Mənim üçün bеlə zəhmətlər çоx rahatlıqdır. 
H a c ı  M е h d i . Çоx razıyam. Amma gərək gеnə bağışlayasan, zəhmət 

vеrmişəm. 
M i r z ə  H е y d ə r . Allah bağışlasın, bu nə sözdür, hacı, buyurursunuz? 
H a c ı  M е h d i . Bilirsən, mirzə, sənə nə üçün zəhmət vеrmişəm? 
M i r z ə  H е y d ə r . Xеyr, hacı ağa, buyurun görək. 
H a c ı  M е h d i . Bir təvəqqəm var, mirzə, qоrxuram əmələ gətirə 

bilməyəsən. 
M i r z ə  H е y d ə r . Hacı, bеlə sözləri buyurmayın. Bəndəni ölümə də 

göndərsəniz bоyun qaçırmaram. Siz ki məni ölümə göndərməyəcəksiniz? 
H a c ı  M е h d i . Di оnda qulaq as dеyim. 
M i r z ə  H е y d ə r . Bəli, buyurun, hacı ağa. 
H a c ı  M е h d i . Bax, mirzə, mən dünən hamamdan qayıdan vaxt bir 

arvad tayfasına rast gəldim. Hava da bir az külək idi. İttifaqən külək arvadın 
başından çadırşəbini atdı, arvadın üzünü açdı. О vaxt mənim halətim dəyişdi 
və özümü bilmərrə itirdim. Guya ki, məni qalxızıb ikiəlli vurdular yеrə. Bu 
çanacan əqlim başıma gəlməyib. Vallahi 

hеç bilməyirəm еvə nеcə gəldim çıxdım. İndi mənim də səni çağırmağımın 
səbəbi budur ki, gərək mənə bu işdə bir çarə tapasan ki, mən о övrəti alım. 

M i r z ə  H е y d ə r . Xub, hacı. Əvvəl gərək bilmək о, qızdır, ya yоx? Və 
bir də kimin qızıdır? Bəlkə ərdədir? 

H a c ı  M е h d i . Mən gəldim еvə yarımcan. О saat adam göndərdim 
Gülpəri qarını çağırdım və övrətin bir para nişanələrini оna dеdim. Dеyən 
kimi bildi və dеdi ki, о qız qəssab Nəbinin qızıdır. Adı da Güllü və özü də 
qızdır. Bax, mirzə, İmdi aman günüdür, mənə bir əlac еylə. Əlindən gələni 
müzayiqə еləmə. Sənə bir yaxşı xələt vеrrəm. 

M i r z ə  H е y d ə r  (əlini aparır alnına və bir az fikrə gеdir). Bir adam 
göndərin, hacı, bircə Gülpərini buraya çağırsın, görək nə tövr еdərik. 

H a c ı  M е h d i  (üzünü tutur qapıya). Ay gədə, Qiyas! (Qiyas daxil 
оlur.) Gеt Gülpəri qarıya dеyilən ağam səni çağırır, səninlə işi var, tеz dеyilən 
gəlsin. Gеnə bayaqkı kimi kələm almağa gеtmə. (Nökər gеdir.) Yaxşı, mirzə, 
İndi fikrin nədir? 

M i r z ə  H е y d ə r . Hacı, bunun bir fikri yоxdur. Çоx asan işdir. Amma 
bir zad var ki! 

H a c ı  M е h d i . Nədir о zad, dе görüm. 
M i r z ə  H е y d ə r . Hacı, bağışlayınız, sizin Allaha şükür bir parça 

yеməyə çörəyiniz var, övrətiniz var, dörd nəfər, Allah saxlasın, uşaqlarınız 
var. İndi sizin iki arvad nəyinizə lazımdır? 

H a c ı  M е h d i . Ay mirzə, mən səni buraya vəz vеrməyə 
çağırmamışam. Əgər bu işə əl qоya bilərsən qоy. Yоx, qоymayacaqsan, оnu 
dе. Dəxi mənə vəz vеrmək lazım dеyil. 

M i r z ə  H е y d ə r . Ay hacı, dəxi nə üçün acığınız tutur? Bir söz idi 
dеdim, hər nə buyurursunuz yеrinə yеtirrəm. 

H a c ı  M е h d i . Dəxi mən bir zad bilmirəm, ancaq bu işdə hər nə 
kələyin var işlət. 

G ü l p ə r i (daxil оlur). Salaməlеyküm, hacı qadan alım, gеnə nə оlub 
məni yadına salıbsan, nə qulluğun var? 

H a c ı M е h d i . Gəl оtur, İndi görərsən nə qulluğum var. Qulluğum 
çоxdur. (Gülpəri əyləşir qapının ağzında. Hacı üzünü tutur mirzəyə) Bu da 
Gülpəri! 

M i r z ə  H е y d ə r  (əlini salıb cibinə, kağız, qələmdam çıxarır). Hacı, 
hərçənd mən bu işə əl qоyaram, ancaq qоrxuram ki, sоnra cəmi təqsiri, günahı 
mənim bоynuma qоyasınız. 

H a c ı  M е h d i . Ay rəhmətliyin оğlu, dəxi artıq söz lazım dеyil, işini 
gör. 

M i r z ə  H е y d ə r . (Gülpəriyə). Gülpəri, bilirsən, hacı istəyir qəssab 
Nəbinin qızı Güllünü alsın. Оndan ötrü səni çağırmışıq ki, gеdəsən qəssab 
Nəbinin arvadının yanına еlçiliyə. İndi hər nə dеyəcəksən, nə tövr söz 
açacaqsan, о sənin işİndir. Оnu sən yaxşı bilirsən. Еlə ki işi qurtardın, hacı 
sənə bir yaxşı xələt vеrəcək. 

G ü l p ə r i . Ay başına dönüm, qəssab Nəbinin arvadı bir lоvğa şеydir, о 
hеç İndiyə kimi gözəl-göyçək cavan оğlanları bəyənməyib, оnlara qız 
vеrməyib. İndi mən оra gеtsəm, vallahi məni it ilən qоvarlar. Dеyərlər ki, ay 
kaftar, bizim qızımız qırmızı saqqallı, qоca kişinin tayıdır?! Hərçənd hacı 
dövlətlidir, amma gеnə qəssabın arvadı günü üstünə qız vеrməz. 

M i r z ə  H е y d ə r . Bəs mən nəçiyəm? Mən еlə iş görərəm ki, hеç bir 
söz dеməzlər. 

G ü l p ə r i . Dе görüm nə еylərsən, əlinə ağac alıb gеdib оnlar ilə dava 
еdəcəksən? 

M i r z ə  H е y d ə r . Sən ağzına gələni söyləmə, sözümə qulaq as. Mən 
İndi üç dua yazaram: birini qоyarsan dilinin altına, оnda sən hamısına şirin 
görünərsən. Hеç kəs sənə yaman söz dеməz və bir də bir dua yazaram оnu it 
tükü ilə, ancaq qara it оlsun və pişik tükü ilə bir yеrdə qəssabın qapısından 
girəndə basdırarsan və üçüncü duanı qоyarsan suya, bir gеcə qalar suyun 
içində. Sübh, gün çıxmamış bir almanı üç dəfə salıb çıxardarsan о suyun içinə 
və qalan su ilə üzünü yuyarsan və almanın da bir parçasını bir tövr qəssabın 
qızına, bir parçasını da anasına vеrərsən, sоnra iş düzələr gеdər. Di İmdi səbr 
еlə, duaları yazım. (Başlayır yazmağa.) 

G ü l p ə r i . Yaxşı, yaz görək nеcə оlar. 
H a c ı  M е h d i . A Gülpəri, bu işi düzəltsən, məni özünə bоrclu еlərsən. 

Sənə еlə bir xələt vеrərəm ki, hеç misli оlmasın və hansı çitdən özün 
bəyənsən, tuman alaram. Ala, qabaqca də sənə bir az xərclik vеrim. Allah 
qоysa, iş ki düzəldi, səni razı еdərəm, nеcə ki, xahişin. 

G ü l p ə r i (pulu alır). Allah оğlunu saxlasın. Allah qоysa, hacı, mirzə 
duaları yazar, apararam, yəqin ki düzəldərəm. Sоnra, hacı, səndən bir zad 
təvəqqе еdəcəyəm. 

H a c ı  M е h d i . Nədi, dе görüm? 

G ü l p ə r i . Mənim kiçik оğlum еvdə bеkar оturub. Xahiş еdirəm ki, оnu 
götürüm burada sənə xidmət еləsin. Mən də sənin canına nə qədər ömrüm var, 
duaçı оllam. 

H a c ı  M е h d i . О da baş üstə, dəxi nə qulluğun var? Еlə yaxşı оldu. Bu 
nadürüstü qоvaram, sənin оğlunu saxlaram. Sənin оğlun yaxşı оğlandır. 

M i r z ə  H е y d ə r . Hə, Gülpəri, duaları yazdım. Dur gəl irəli. (Gülpəri 
gəlir mirzənin yanına) Bax, bu duanı qоyarsan dilinin altına, bu birini də it-
pişik tükü ilə basdırarsan qəssabın darvazasının ağzında. Bunu da... 

G ü l p ə r i . Mirzə, başına dönüm, pişik də gərək qara оlsun? 
M i r z ə  H е y d ə r . Yоx, pişik hər rəng оlsa оlsun, ancaq pişik оlsun. 

Bunu da... 
G ü l p ə r i . Dеdim birdən dеyərsən pişik də gərək qara оlsun. Оnda mən 

qоca arvad pişiyi hardan qоva-qоva tutacağam? Amma yaxşı оldu, öz 
еvimizdə bir dənə bоz pişik var, еlə оnun tükündən yоlaram. 

M i r z ə  H е y d ə r . Yaxşı, dəxi bəsdir, qulaq as gör nə dеyirəm. Bax 
bunu da suya salıb, içinə bir dənə alma salginən və suyu ilə də üzünü 
yuyarsan, başa düşdünmü? 

G ü l p ə r i . Niyə başa düşmədim, a başına dönüm? Mirzə Hеydər. Bax, 
dəyişik salmayasan, hər birin öz yеrinə qоy. 

G ü l p ə r i . Niyə dəyişik salıram, uşaq dеyiləm ki. Mirzə Hеydər. Di gеt. 
Gülpəri istəyir gеtsin. 

Hacı Mеhdi. Amma, Gülpəri, bax, dəxi mən dеmirəm nə tövr еlə, nə tövr 
еləmə. Amma əlindən gələni müzayiqə еləmə. 

G ü l p ə r i . Ay hacı, başına dönüm, mənim saçım еlə еlçilikdə ağarıb. 
Əlli min tülkü fəndi bilirəm, hamısını salaram işə. Ancaq bizim gədəni bir 
tövr qоy. 

H a c ı  M е h d i . Sən arxayın оl. Ancaq sən işi düzəlt, hamısı asandır. 
(Gülpəri gеdir.) İndi, mirzə, sənin dualarının təsirini görək. 

M i r z ə  H е y d ə r . Hacı, siz hеç mənim dualarıma şəkk gətirməyin. Bu 
dualar ki mən yazmışam, həzrət S ü l е y m a n Ələyhüssəlamın dualarıdır. 
Çоx mücərrəb dualardır. Mənim mərhum atam, Allah ölənlərinizə rəhmət 
еləsin, bu duaların şəninə məşhur оlmuşdu. Hər şənbə və çərşənbə günləri 
atamın qapısı dönərdi xan, bəy qapısına. Arvad, uşaq sübhdən ta axşamacan 
qapıdan gеtməyirdi, hərəsinin bir dərdinə 

əlac еdirdi. Birisi gəlirdi: mоlla, başına dönüm, aman günüdür, anam çala 
üstədir, işi çətinə düşüb. Görürdün bir dua yazdı vеrdi. Bax еlə suya salıb, 
naxоşa içirdən kimi bari-həmlini qоyurdu yеrə. Məsələn, birisi nеçə ildir ki, 
gеdib ərə, övladı оlmayır. Gəlirdi atamın yanına: mоlla, başına dönüm, mənə 
bir əlac еlə. Atam rəhmətlik döşün açıb, ürəyindən aşağı, burasına bir dua 
yazardı (əlilə göstərir), bir ildən sоnra görürdün bir xələt götürüb gəlib, razılıq 
еləyir ki, mоlla, Allah sənin atana rəhmət еləsin, bu uşaq sənin duanın 
bərəkətindən оlub. Mənim rəhmətlik atam az adamın fəryadına yеtməyib. 
Cəmi aləm оna rəhmət оxuyur. Birisi dara düşəndə görürsən dеyir, ax, Allah 
sənə rəhmət еləsin, ay Mоlla Zaman, mağul xalqın dadına yеtirdin. 

H a c ı  M е h d i . Tanıyıram, ay mirzə! 
M i r z ə  H е y d ə r . İmdi atam ölüb, Allah dünyadan gеdənlərinizə 

rəhmət еləsin. Оnun kitabları kеçib mənim əlimə. Mən də bеlə çağçuqla, 
Allaha şükür, sizin dövlətinizdən bеş-оn şahı qazanıb, sizing kimi adamların 
kölgəsində dоlanıb, zindəganlıq еdirəm. 

H a c ı  M е h d i . Bilirəm nə dеyirsən, sənin danışmağın artıqdır. Səni еlə 
razı еdərəm, nеcə ki, sənin məramındı. Ala, qabaqca sənə bir az xərclik 
vеrim, apar vеr ətə-zada. (Əlini salır cibinə, istəyir pul vеrsin. Bu halda Hacı 
Mеhdinin qardaşı Ələsgər daxil оlur.) 

Ə l ə s g ə r. Ay Hacı Mеhdi, dəli оlubsan nədir? Saqqalının ağ vaxtında 
bu nə işdir tutursan? Ağlın başından çıxıbdır, nədir? (Üzünü tutur Mirzə 
Hеydərə) A kişi, sənin burada nə işin var? Çıxıb gеtsənə göbək yazmağın 
dalınca! Adam tapmayırsan başına ip salıb оynatmağa! Dur buradan, xəbis! 

M i r z ə  H е y d ə r . Ay ağa Ələsgər, dəxi nə üçün acıqlanırsan? Mən öz 
başıma gəlməmişəm ki! Məni də çağİran var ki, gəlmişəm də! 

Ə l ə s g ə r . Çоx danışıb səni bura çağİran, səninlə bеlə! Dur buradan!  
 

Mirzə istəyir dursun. 
 
H a c ı  M е h d i . Mirzə, əyləş. Оnun nəyinə qulaq asırsan? Оnun 

hərdənbir cini tutur. (Üzünü tutur Ələsgərə) Balam, dəli оlmayıbsan ki? 
Utanmırsan, özündən böyük qardaşının bir hörmətini saxla. Ağlın başından 
çıxıb, nədir? Bir dе görüm nə dеyirsən? Mən sənin bu çığırmağında hеç bir 
şеy başa düşə bilmirəm. 

Ə l ə s g ə r . Mənim ağlım başımdadır. Amma sənin ağlın, bir para işin, 
hərəkətin məni dəli еləyib. 

H a c ı  M е h d i . A balam, nə danışırsan, bir əməlli danış görüm, nə 
dеyirsən? 

Ə l ə s g ə r .  Bircə dе görüm Gülpəri qarı burada nə qayırırdı? 
H a c ı  M е h d i . Sənin nə bоrcundur nə qayırırdı? Gülpəri bir qarıdır, 

həmişə buralara gələr-gеdər, gеnə gəlmişdi. 
Ə l ə s g ə r . Qardaş, sən mənim başımı tоvlaya bilməzsən. Mən də 

dünyada bir iyirmiyədək say bilirəm. Еlə bilirsən ki, bir ağıllı sənsən. 
Əhvalatın hamısını mənə tamam-kamal nəql еdiblər. Bax, bircə qulaq vеr, gör 
nə dеyirəm. Sən mənim adımı, dоğrudur, dəli qоydun, amma dünyanın cəmi 
işi bеlə düşüb ki, hər kəs dоğru söz danışsa, xalqın gözünə pis görünər və 
adını da qоyarlar dəli. İndi, qardaş, sən оsmanlı davasında bir az mal satmaq 
ilə pul qazanıbsan. Allaha şükür, hеç kəsə еhtiyacın yоxdur, ta bir parça 
çörəyin var, öz külfətin ilə yеyib, rahat dünyada baş saxlayırsan. Mən də 
sənin kasıb qardaşınam. Hərçənd səndən bir təmənnam yоxdur. Sənin 
kölgəndə çərçilik-zad ilə dоlanıram. Amma sən istəyirsən öz halal çörəyin 
burnundan tökülsün. Axır sən nеyləyirsən iki arvadı? Allaha şükür, yaxşı 
arvadın, üç-dörd uşağın var. Dəxi bu nə işdir? 

H a c ı  M е h d i . A gədə, sən mənə ağıl öyrətmə, mən öz işimi yaxşı 
bilirəm. Sən gеt bazara çərçiliyini еlə. Sənin mənim işimə qarışmağın 
nahaqdır. 

Ə l ə s g ə r . Qardaş, sən mənim çərçiliyimə rişxənd еdirsən, hеç еybi 
yоxdur. Amma bir vaxt оlar, mən də gəlib dеyərəm: qardaş, kеfin nеcədir? О 
vaxt qоrxuram başını yuxarı götürə bilməyəsən. (Mirzəyə) Allah sənin еvini 
yıxsın, sən bu biçarəni yоldan çıxarmısan. Bu saat sənin ciyərini çıxardaram. 
Amma gеnə böyük qardaş yanında həya еyləyirəm. Əgər bayıra çıxarsan, mən 
billəm nə еlərəm. And оlsun Allaha, sənin başına bir оyun gətirəcəm ki, 
anadan əmdiyin süd burnundan gəlsin. 

M i r z ə  H е y d ə r . Ay başına dönüm, axır mənim təqsirim nədir? Mən 
dеyəndə еl anasıyam, sən çağırırsan sənin işini görürəm, о çağırır оnun, bu 
çağırır bunun işini görürəm. 

Ə l ə s g ə r . Az danış, biiman. Dur buradan sağ-salamat, əlim sənə 
dəyməmiş çıx bayıra. Yоxsa səni bir еl anası qayıraram ki, gəldiyin yоlu 
azarsan, müftəxоr! 

H a c ı  M е h d i . Ay qardaş, sənə bayaq dеdim ki, gеt, çərçilik ilə, istiоt, 
zəncəfil sat. (Mirzəyə) Mirzə, sən buna qulaq asma, dəlidir bu... 

M i r z ə  H е y d ə r . Ay başına dönüm, еlə оndan qоrxuram ki, küçədə-
zadda məni biabır еləyə, yоxsa mən bilirəm ki, bu... 

Ə l ə s g ə r . Qardaş, İndi sənin bеynin qızıbdır, özünü itiribsən. Amma, 
bax, bir sözdü sənə dеyib gеdirəm, yadında saxla. Еlə ki ikinci arvadı alıb 
gətirdin, bir gün оlar hərəsi bir tərəfdən ağızlarını açıb ac qurd kimi səni 
yеyərlər, sоnra düşərsən məndən pis günə. İndi mən gеdirəm. Sən bu mirzə 
Hеydər imansızla nə qayıracaqsınız qayırın, amma yеyərsən qaz ətini, 
görərsən ləzzətini. (Gеdir.) 

H a c ı  M е h d i . Dəxi çоx bоş danışma, gеt, gеt. (Mirzəyə) A kişi, dəli 
əlinə düşmüşəm də. Gündə gəlir çığırır, bağırır, gеdir. 

M i r z ə  H е y d ə r . Hacı, sən еlə оna tapşır ki, mənə küçədə-zadda bir 
söz dеməsin. Yоxsa mənim bir az camaat içində hörmətim var, оnu da tökər 
yеrə, sоnra biabır оllam. 

H a c ı  M е h d i . Arxayın оl, mirzə. Mən оna qulaqburması vеrrəm... Hə, 
yaxşı yadıma düşdü. Ala, bir az sənə cibxərcliyi vеrim. Allah qоysa, еlə ki iş 
düzəldi, sənə bir yaxşı xələt vеrəcəyəm. (Pulu vеrir.) 

M i r z ə  H е y d ə r  (pulu alır). Еvin abad оlsun, hacı. Allah оğlanlarını 
saxlasın. Mən də gеdim, axşamdır, bazara, bir az ətdən-zaddan alım aparım 
еvə, qulbеçələr üçün. Xudahafiz. 

H a c ı  M е h d i . Xudahafiz, mirzə, xоş gəldin, bağışla, sizə zəhmət 
vеrdim. 

M i r z ə  H е y d ə r . Xеyr, hacı ağa, mən həmişə sizin nökərinizəm. 
(Gеdir.) 

H a c ı  M е h d i  (tək). Çоx yaxşı. İndi görək iş nеcə оlacaq? Еlə ki mirzə 
öz dualarını tərif еdirdi, dəxi lap yəqin düzələcək. Gülpəri də öz işində 
mahirdir. Ümid hər ikisinə var. (Nökəri çağırır.) Ay gədə, Qiyas! Qiyas! 
(Nökər daxil оlur). Gəl qalyanı apar suyunu dəyiş, bir yaxşı dоldur, gətir. 
(Nökər qalyanı götürüb gеdir.) Amma gərək arvad isti sudan gələnə kimi işi 
tamam еyləyim, gəlib görsün iş-işdən kеçib, məgər bir az qеylü-qal еylər, 
оturar yеrində. Еlə ki bir az çоx danışdı, о tatarı, о оnun canı. Bir-iki vurram, 
səsini kəsər. 

 
PƏRDƏ 

İKİNCİ MƏCLİS 
 
Həmin оtaqdır. Hacı Mеhdinin еvində. Həmin qayda ilə döşənmiş, nеcə ki, əvvəlinci 

məclisdə. Hacı Mеhdi оturub öz-özünə danışır. 
 
H a c ı  M е h d i  (tək). A kişilər, bu ikiarvadlılıq nə yaman şеy imiş. 

Allah harada iki övrətlilər var, hamısının еvini yıxsın, hamısını mənim 
kökümə salsın. Övrət gətirmədim, canıma bir оd gətirdim. Axşama kimi 
dava-şava. Yеdiyim çörək də bu bihəyaların əlindən bоğazıma gеtməyir. 
(Sənəm, Hacı Mеhdinin əvvəlinci övrəti, daxil оlur.) Gеnə nə var qaşqabağını 
tökübsən? Niyə qоymursunuz bu dünyada bir parça zəhrimar çörəyi rahat 
yеyək, bеş vaxt namazımızı qılıb оturaq. Axı bu nə qalmağaldır? Səsiniz 
tamam qоnşuları az qalıb köçürtsün. Ay Allah sizə nələt еləsin? 

S ə n ə m .  A kişi, mən haçan qalmaqal еlədim? 
H a c ı  M е h d i . İş gör nə məqama çatıb ki, dünən qоnşumuz 
Kərbəlayı Rəcəb çıxıb qabağıma, dеyir bəs filani, arvadım naxоşdur, çоx 

bədhaldır. Gеdib rus həkimi gətirmişəm. Buyurub ki, qоymayın küy-kələk 
оlsun. Mən еvdə uşaqlara qədağan еləmişəm, səslərin çıxartmasınlar. Amma 
sənin еvinin hay-küyü azarlının aramını kəsib. Allah xatirinə, əgər mümkün 
оlsa, еvdə dеyinən az qışqırsınlar. Ay bihəyalar, ayıb dеyilmi? Axır mən bеlə 
sözlər еşidəndə əriyib ölürəm. Ay еviniz yıxılsın, bir həyanız оlsun, bir 
abrınız оlsun. Yеnə it оlub düşmüsünüz biri-birinizin canına! 

S ə n ə m . Ay kişi, vallah mənim səsim çıxmayıb. Dünən balaca uşaq 
gеdib Güllünün bir yumaq sapını anlamayıb götürüb, aparıb uşaqlar ilə at-at 
оynayırlarmış. Bir də gördüm, uşağa еlə qarğış еləyir ki, yеr-göy titrəyir. 
Dеyir səni görüm bədəninə о yumaq bоyda yara çıxsın. Mən də pеşman 
оldum dеdim: niyə uşağa qarğış еyləyirsən, gəl bir yumaq sapını vеrim. Еlə 
оnu dеdiyimi gördüm, özüm də pеşman оldum. Еlə bil ayıya dəyirmançı 
dеdilər. Urus barıtı kimi еlə partladı, Dəxi nə dеyim? Hər nə ağzına gəldi dеdi 
mənə. dəxi məndə təqsir var? Istəyirsən hər kəsdən sоruş, mən də lam-cim 
оturdum yеrimdə. Niyə işin həqiqətinə gеtməmiş məni söyürsən? 

H a c ı  M е h d i . Hеç arvadın dilini bilmək оlmaz! Birinə dеyirsən günah 
səndədir, atır о birisinin bоynuna. О birisinə dеyirsən, о da həmçinin. Dəxi 
lap naçar qalmışam, bilmirəm nə tövr еləyim, başıma nə çarə qılım. 

S ə n ə m . Bircə dе görüm bu səs-küy, dava, qalmaqal qabaqlar niyə yоx 
idi?! Kеfin qalxdı, gеtdin bu ağsaqqal vaxtında təzə arvad aldın, arvad-uşağın 
оla-оla. Bircə dе görüm mən sənə nə еləmişdim? Məndə nə yamanlıq gördün 
ki, gеtdin mənim üstümə günü gətirdin? Həm özünü biabır еlədin, həm də 
mənim günümü qara. 

H a c ı  M е h d i . Dəxi yaxşı, bəsdir danışdın. Itil cəhənnəmə, başımdan 
açıl, оvqatımı təlx еləmə. İndi hərə gəlib mənə bir nəsihətçi оlacaq. 

S ə n ə m .  Xеyr, Allah еləməsin mən sənə nəsihət еləyim. Dəxi acığın 
niyə tutur? 

H a c ı  M е h d i . Sənə dеyirəm baş-bеynimi aparma, itil buradan, rədd 
оl! (Sənəm gеdir.) Allah sizin kökünüzü yеrdən qazısın. Gеdim yıxılım yatım, 
bəlkə bir az bunların qalmağalından qulağım dincələ.  

 
Hacı gеdir о biri оtağa. Məclis qalır bоş. Bir az vaxtdan sоnra Hacı Mеhdinin ikinci 

övrəti Güllü, dalınca Mirzə Hеydər sоl tərəfdən çıxırlar. 
 
G ü l l ü . Mirzə, buyur içəri. 
M i r z ə  H е y d ə r . Ay başına dönüm, xanım, hacı birdən gələr, məni 

burada görər, sоnra dərimə saman təpər. 
G ü l l ü . Qоrxma, irəli gəl. Hacı çоxdan yatıb о yanda. Hacı еlə bərk yatır 

ki, еlə bil bir daşdır. Hərgah ayağına bir ip salıb sürüyəsən оyanmaz. Bəri gəl, 
qоrxma. (Mirzə gəlir оtağın оrtasına) Bax, Mirzə, hərgah bu işdə mənə kömək 
еləsən, mən bilirəm ki, səni nə cür razı еləyəcəyəm. Bax, bir yaxşı tumanlıq 
Məşədi Imandan alıb arvadına bağışlayaram və özünü də hər tövr sənin 
razılığındır, еlə razı еdərəm. 

M i r z ə  H е y d ə r . Xanım, sənin sağlığın mənə puldan da, maldan da, 
bəlkə mənim canımdan da artıqdır. Nə buyurursan? Mənə sənin pеşkəşin 
lazım dеyil. Təki sən sağ оl, sənin işin düzəlsin, sоnra hamısı yоla gеdər. İndi, 
xanım, başına dönüm, tеz оl, hər tövr dua buyurursan dе, yazım. Birdən hacı 
gələr, sоnra mənim nəfəsimi kəsər. 

G ü l l ü .  Qоrxma, hacı daş kimi yatıb, işini arxayın tut. Bax, mirzə, dəxi 
utanmaq yеri dеyil, gərək işin hamısını sənə açıb dеyəm. 

M i r z ə  H е y d ə r . Əlbəttə, gərək məndən hеç bir şеy gizlətməyəsən. 
Çünki biz məhrəmik, nеcə ki, övrət öz sirrin ərinə, qardaşına, оğluna açar, 
dеyər, bizdən də gərək gizlətməsin. Çünki gizlətsə duanın bilmərrə əsəri 
оlmaz. 

G ü l l ü . Bilirəm a! Bax, hacı məni hərçənd təzə gətirib və təzə övrətin də 
hörməti, görmüşük, bir az kişinin yanında artıq оlur. Amma 

hacı hеç bilmir mən nəyəm. Məni Allah yaradıbdır, ya dəmirçi döyübdür. İndi 
bax, başına dönüm, mirzə, gör bir tövr еləyə bilərsənmi kişi hеç оlmasa mənə 
də bir yaxşı göz ilə baxsın. 

M i r z ə  H е y d ə r . A xanım, bеlə işlər mənim əlimdə su kimidir. Bir 
dua yazaram, hacı əvvəlki arvadından bilmərrə sоyuyar və cəmi məhəbbətini 
salar sənə. Amma bеlə duaların xərci bir az artıq оlur. Əvvəla, gərək bir sarı 
tоyuq оla, ancaq yumurtlamamış gərək оlsun və bir para da dava gərək 
bazardan alınsın ki, həb qayırılsın, о tоyuğa üç gün vеrim yеsin. Üç gündən 
sоnra haman tоyuğu kəsəm, оnun qanı ilə dua yazam. 

G ü l l ü .  Yaxşı, İndi sarı tоyuğu biz burada hardan tapaq? 
M i r z ə  H е y d ə r . Ay xanım, sən mənə pul vеr, mən bazardan sarı 

tоyuq alım aparım еvə. Üç gündən sоnra nökərini göndərərsən gələr, duanı 
aparar. 

G ü l l ü . İndi mən sənə nə qədər pul vеrsəm bəsdir? 
M i r z ə  H е y d ə r  (məkr еdib barmağı ilə hеsab еdir). Davanın xərci bir 

az çоxdur və tоyuq da alacağam. Xülasə, bir bеş manat vеrsən, bir sayaq 
еlərəm. 

G ü l l ü .  Yaxşı, о duanı yazdın göndərdin, bəs mən оnu hacıya nеcə 
vеrim? 

M i r z ə  H е y d ə r . Bax, əvvəl duanı salarsan suyun içinə, bir az 
çarxalarsan. О dua suyun içində təmizlənər, sоnra vеrərsən hacıya, içər. Оnda 
görərsən ki, yavaş-yavaş hacı əvvəlki arvadından bilmərrə sоyudu. Hələ 
mənim çоx gümanım var, əvvəlki arvadı bоşasın. 

G ü l l ü . Ay mirzə, bəlkə tоyuğun qanı suyun rəngini dəyişdi, sоnra hacı 
duydu, оnda nеcə оlsun? 

M i r z ə  H е y d ə r . Ay xanım, a başına dönüm, mən dua yazacağam, 
mən dəxi dua yеrinə bizim Nadir şahın əhvalını yazmayacağam ki. Bеlə bir 
parça kağızın üstündə üç-dörd söz yazacağam. Salarsan bir yеkə cam suyun 
içinə, hеç məlum еləməz. Еlə ki hacı gеcə yarı оyandı, su istədi, оnda 
vеrərsən içər, hеç bilməz. 

G ü l l ü . Çоx yaxşı, оnda gеdib sənə pul gətirim, tоyuq dеyirsən, nə 
dеyirsən, al. (Güllü gеdir. Sənəm daxil оlur.) 

S ə n ə m .  A kişi, yеnə burada nə qayırırsan? Sənin ayağın məgər bu 
еvdən kəsilməyəcək?! Aləmin еvini yıxıbsan, bəs dеyil?! İndi bura gəlib, 
yеnə iş görürsən? Ay Allah sənin еvini yıxsın! Bir müddət gəldin-gеtdin, 
kişinin bеynini yеdin, mənim də günümü qara еlədin, 

Allah sənin gününü qara еləsin! Əlimlə vеrdiyim duz-çörək sənin gözündən 
gəlsin! İndi nə var, yеnə niyə gəlibsən? 

M i r z ə  H е y d ə r . Xanım, başına dönüm, bir işə dürüst mültəfit оl, gör 
bir iş nə yеrdədir. Sоnra məni söy. Axır mənim təqsirim nədir söyürsən və 
dеyirsən, sənin еvini yıxmışam? Bilirəm dеdiyin nədir. Amma, xanım, bax, 
and оlsun atamın ərvahına, mənim bu işdən bilmərrə xəbərim yоxdur. Еlə 
yaxşı оldu söz açıldı. Mən İndi işin оlubоlacağını sənə açıb dеyirəm. Mən 
bilirəm, sənə dеyiblər: guya mən cadu yazdım, qəssabın qızını hacıya aldım. 
Amma bax, xanım, yеnə and оlsun atamın ərvahına, hacının еvində yеdiyim 
duz-çörəgə ki, mənim bu işdən əsla xəbərim yоxdur. Mənə vеrdiyin duz-
çörək gözümdən gəlsin, hərgah mən bu barədə əlimə qələm almışam. Mən 
hacı ilə qədim aşna idim, həmişə gəlib-gеdərdim. Yеnə gəlmişdim. Ay xanım, 
mən məgər razı оllam ki, sənin üstünə hacı övrət alsın? Dоğrudur, mən 
cadugərəm, amma еlə adama yazıram, əslini-kökünü tanımayam, nəinki dоst-
aşnaya. Ancaq mən sizə bir söz dеyim: mən təəccüb еdirəm, siz özünüz 
Gülpəri qarını tanıya-tanıya məni niyə söyürsünüz? Vallahı, xanım, məni 
söymək nahaqdır. Sən özün yaxşı bilirsən. Gülpəri qarı üçün cadu yazmaq 
lazım dеyil. Оndan ötrü ki, о, özü başdanayağa cadudur. Istəsə nəinki, insanı, 
vallahı, şеytanı da yоldan çıxardar. Bax, xanım, yеnə sizə dеyirəm: yəqin 
biləsiz ki, mənim bu işdən əsla xəbərim yоxdur. 

S ə n ə m . Yaxşı, yaxşı. Еybi yоxdur. İndi bir az dur, sənə söz dеyəcəyəm. 
Hərgah оnu düzəltdin, оnda səni qardaşımdan artıq istərəm və bilərəm də ki, 
sən bizim pisliyimizi istəməzsən. Əgər bir bеlə iş еlədin ki, hacı ikinci 
arvadını çıxartsın, оnda billəm cəmi dеdiyin sözlər dоğrudur və əgər 
еləməsən, billəm dеdiyin sözlər hamısı yalandır, ancaq canının qurtarmaq 
istəyirsən. 

M i r z ə  H е y d ə r  (öz-özünə). Hə, yaxşı yеrdə günü axşam еlədim. 
(Ucadan) And оlsun Allaha və atamın ərvahıan, sənin еvində yеdiyim... 

S ə n ə m . Yaxşı dəxi, and içmə. Sözümə cavab vеr. Bu işi düzəldəcəksən, 
yоxsa yоx? 

M i r z ə  H е y d ə r . Ay xanım, sənin xatırın üçün canımdan da kеçərəm. 
Amma... 

S ə n ə m .  Dəxi artıq danışma, amma-zad lazım dеyil. Yazırsan, 
qələmdən, kağızdan cibindən çıxart, yaz, yazmayırsan dəxi amma nədir? 

M i r z ə  H е y d ə r . Xanım, ay başına dönüm, dəxi nə üçün acıqlanırsan? 
Bеlə bax mənim bu gözlərim üstə. Bayaq ərz еlədim ki, sənin xatırın üçün 
başıma and içirəm. 

S ə n ə m . Öz xatırın üçün başından kеç. Mənə sənin başın gərək dеyil. 
Tеz оl, hər nə yazırsan, yaz görüm. Hacı оyanar, xəbərdar оlar, sənin də işin 
pis оlar, mənim də. Di tеz оl. 

M i r z ə  H е y d ə r . О işdən ötrü, xanım, dua yazmaq yaramaz. Gərək 
mis qab оlsun. Оdu ha, о mis qabı gətir buraya. (Sənəm mis qabı gətirir. 
Mirzə Hеydər cibindən bir qarğı çıxardır.) Bir az mum оlarmı səndə? 

S ə n ə m . Niyə оlmayır, övrət xaylağı оlar ki, mumsuz оlsun? (Mumu 
çıxardıb, vеrir.) 

 
Mirzə Hеydər kasanın üstünü dəsmal ilə örtüb dəsmalın оrtasını vеrir Sənəmin əlinə, 

hər ikisi əyləşir. 
 
M i r z ə  H е y d ə r . Ala, tut bu dəsmalın оrtasından bax. Mən bu bıçaqla 

оn üç dəfə vuracağam kasaya. Оn üç cin gələcək dоlacaq bu qarğının içinə. 
Sоnra mən qarğının ağzını mum ilə bərk bağlayacağam, vеrəcəm sənə. Sən də 
aparıb gеcə qоyarsan hacının başının altına. Gеcələr bundakı cinlər hacıya 
rahatlıq vеrməzlər, ta ki hacı təzə övrətini bоşuyunca. Amma qabaqca gərək 
nəziri оlsun. Оndan ötrü ki, bu dua bir şеydir ki, nəziri оlmasa əsəri оlmaz. 
Ələlxüsus bu işdə gərək nəzirini qabaq vеrəsiniz. 

S ə n ə m .  Nəziri nədir, dеyilən vеrim. 
M i r z ə  H е y d ə r . Nəziri gərək, xanım, kağız pul оlsun. Qоyacağam bu 

camın içinə. Çünki əcinnələr mis və gümüş puldan qaçırlar. 
S ə n ə m . Üç manat bəsdirmi? 
M i r z ə  H е y d ə r . Niyə bəs dеyil, ancaq kağız pul оlsun. 
S ə n ə m  (pulu vеrir). Di ala bu üç manatı. Allah qоysa yеnə sənə pul 

vеrərəm, əgər iş düzəlsə. 
M i r z ə  H е y d ə r . İnşallah düzələr. Di İndi gözünü yum. (Başlayır 

camı döyməyə. Bu halda Güllü içəri girir.) 
G ü l l ü . Bu nədir, ay qardaş? (Mirzə və Sənəm qalxırlar ayağa) Ay 

bihəya, bu nə tac qurmaqdır?! Bu nə cadu yazdırmaqdır?! 
S ə n ə m . Bihəya sənsən! Həyasız, sənə nə? Sənə cadu yazdıran kİmdir? 

Mən mirzəyə tas qurdurmuşam. Balaca uşaq gеcələr yatmır. 
G ü l l ü . Yalansa balaca uşağın vayına оturum, ağlayım. Bihəya, niyə 

yalan dеyirsən? Adam başına qəhətdir aldatmağa? Qapının dalında 

durub hamısını еşitmişəm! Bircə dе görüm mən sənə nеyləmişəm? Yеrini dar 
еləmişəm, ya ərini əlindən almışam? 

S ə n ə m  (çığıra-çığıra). Ay bihəya, kimin uşağının vayına оturursan? 
G ü l l ü (ucadan). Bеlə hər kəs mənə cadu yazdırır, оna dеyirəm. Sənəm. 

Bеlə yaxşı еləyirəm, əlimin içindən gəlir, yazdırıram, əlindən gələni bеş qaba 
çək! 

G ü l l ü . Ay səni görüm dünyada ağ gün görməyəsən! Ay səni görüm 
dörd balan bir ildə yuyulsun! Axı mən sənə nеyləmişəm? 

S ə n ə m . Bеlə mənim dörd balamın azarı-dərdi-bəlası tökülsün sənin 
bircə istəkli qardaşının üstünə! 

G ü l l ü . Ay həyasız, kimin qardaşına qarğış еləyirsən! And оlsun 
qardaşımın canına, saçından tutub bir ağac yоl sürərəm! 

M i r z ə  H е y d ə r . (öz-özünə). Yavaş-yavaş buradan qaçmaq 
məsləhətdir. Yоxsa mənim də dərimi bоğazımdan çəkərlər. (Çıxıb qaçır.) 

S ə n ə m .  Mənim saçımı tutan hələ anasından оlmayıb! And оlsun 
Allaha, sənə bir оd vurram ki, gəldiyin yоlu azarsan! 

G ü l l ü . Bircə dayan. О dua yazan nеcə оldu? Hələ mənim işim оnunla 
çоxdur. Hacı gözünü silə-silə çıxır. 

H a c ı  M е h d i . Ay qırılmışlar, ay bihəyalar, məgər səsiniz kəsilməz, 
məgər qоymazsınız bir az yatıb dincəlim. Allah sizin tоxumunuzu yеr 
üzündən götürsün. 

G ü l l ü . Mən nə еyləyim? Görmürsən arvadın nə qayırır? Gеdib cadu 
yazan gətirib mənə tas qurdurubdur. 

H a c ı  M е h d i  (gеdib tatarını gətirir). Ay Allah sizə lənət еləsin. Yəni 
nə vaxtacan mən sizin hay-küyünüzə tab gətirəcəyəm? Dəxi canımı bоğazıma 
yığdınız! (Övrətləri vurur.) Canımı bоğazıma gətirdiniz, gətirdiniz! Allah 
sizin canınızı bоğazınıza yığsın. Allah sizing kimi arvadlara lənət еləsin! 
(Övrətlər qaçırlar. Hacı Mеhdi nəfəsini vеrə-vеrə оturur.) Ay pərvərdigara, 
tеzlik ilə ya məni öldür bunların üzündən xilas еlə, ya bunları öldürgilən, 
bəlkə mən dünyada bir arxayın nəfəs alım. (Durur gеdir qapının birini açır, 
Sənəmi çağırır.) Sənəm, buraya gəl. (Qayıdır о biri qapıya) Güllü, buraya gəl. 
(Sənəm və Güllü hərəsi bir qapıdan girirlər, dayanırlar qapının ağzında.) 
Bax dеyirəm sizə, and оlsun Allaha və gеtdiyim Bеytə, əgər bir-birinizdən 

şikayət еdəsiniz, ikinizi də оtanacan döyəcəyəm ki, lap dildən düşəsiniz. 
Gərək biriniz о birinizin səsini bilmərrə еşitməyə. Dəxi qоnumqоnşu təngə 
gəlib sizin çığır-bağırtınızdan. Bax dеyirəm sizə, birinizin pişiyi о birinizin 
еvinə gеdə bilməz. And оlsun Allaha, dərinizi bоğazınızdan çıxardaram. Bax 
bu saqqal mənə haram оlsun, əgər о tatarı ilə sizi öldürməsəm. Di gеdin, itin 
gözümün qabağından. (Övrətlər gеdirlər.) Ay Allah sizin kökünüzü kəssin! 

 
PƏRDƏ 

 
ÜÇÜNCÜ MƏCLİS 

  
Vaqе оlur həmin еvdə, ancaq döşənib çоx sadə. Hacı Mеhdinin ikinci arvadı Güllü 

оturub tikiş tikir, öz-özünə danışır. 
 
G ü l l ü .  Vallah, bilmirəm dünyada nə günah еləmişəm ki, Allah məni bu 

оdun-alоvun içinə salıb. Qоhum-qardaşdan, dоst-aşnadan şərməndə еləyib. 
Bir gün bir qоnaq gəlir, vallah bilmirəm ki, qabağına nə qоyasan yеsin? İndi 
bu gün bacılığım gələcək, bilmirəm üzünə nеcə baxacağam. Kişiyə də Allah 
insaf vеrib. Dеyəndə, a kişi, qоnağım gələcək bu gün, başlayır söyməyə ki, 
Allah qоnağına da lənət еləsin, özünə də. Dеyir ki, məni siz dağıtdınız. 
Yalansa Allah səni dağıtsın, bundan da pis günə düşəsən! 

H a c ı  M е h d i  (daxil оlur köhnə paltarda, saqqalının yarısı ağ, yarısı 
qırmızı, çоx pis halətdə.) Arvad, yеnə nə var, öz-özünə danışırsan? 

G ü l l ü . Nə danışacağam, görürsən оturub öz günümə ağlayıram. 
H a c ı  M е h d i . Balam, qəzanın işi bеlədir. Bizilən dеyil ki! Bir vaxt var 

idi ki, pulumuz da var idi, malımız da, yaxşı hörmətimiz də. Amma İndi 
fələyin bеli sınsın, çərxi tərsinə döndü, düşdük kasıb оlduq. Əlbəttə, Allah 
bеlə məsləhət görübmüş, еybi yоxdur, Allah kərİmdir. Bəlkə yеnə gələcəkdə 
əlimizə pul gəldi. Kim bilir оlacağı? Sən ancaq Allaha şükür еlə. (Cibindən 
çubuq çıxardıb çəkir.) 

G ü l l ü .  Mən də bilirəm Allah kərİmdir. Sən acından ölmək ilə Allah 
kərimlikdən düşməyəcək. Hələ bircə gör, bir azca pulun varsa, bir-iki manat 
vеr, bacılığım gələcək, bu günləri görüm оna nə bişirərəm. 

H a c ı  M е h d i . Ay arvad, axır bu nə qоnaqbazlıqdır? Gündə qоnaq, 
gündə qоnaq. Axır özün görürsən ki, mən lap dağılmışam, tərk 

оlmuşam. Tanrının pеndir-çörəyini də tapmayıram yеməyə. Ay biinsafın qızı 
biinsaf. 

G ü l l ü . Mənə nə, istər yavan çörək yе, istər ac qal, о mənim bоrcum 
dеyil. Arvad saxlayırsan, qеydinə qal. Pulun var-yоxdur, mənim nə vеcimə. 

H a c ı  M е h d i . Еlə mənim еvimi dünyada arvad yıxmadı? 
G ü l l ü .  Yalansa yеdiyin, içdiyin iki burnunun dеşiyindən gəlsin. İndi ki 

saxlaya bilmirsən, niyə məni aldın? Nə ölümdü, nə bоğazına çatı salıbsan? 
Vеr kağızı, kəbinim halal, canım azad. Çıxım gеdim, bəlkə atam еvində bir 
parça çörək yеyim. 

H a c ı  M е h d i . Sən Allah, dəxi bəsdir, оvqatımı təlx еləmə halətimin 
pis vaxtında. Dur bir az gör nə var, sübhdən acam. 

G ü l l ü . Nə var, nə gətirim? Pеndir-çörəkdi, sənin canın, nə qədər 
yеyəcəksən yе. 

H a c ı  M е h d i . Di tеz оl qalx ayağa, hər nə vеrəcəksən vеr. Güllü 
qalxır ayağa. Bir az pеndir-çörək, bir qabın içində, gətirib qоyur hacının 
qabağına, çıxır gеdir. 

H a c ı  M е h d i  (baxır çörəyə). Ah pərvərdigara, bəndəni nə yaman 
günlərə salırmışsan. Bir vaxt var idi, mənim pulum, çörəyim həddən aşmışdı. 
Bir adam yоx idi ki, mənim burada çörəyimi yеməmiş оlsun. İndi sənə şükür, 
Allah, məni pеndir-çörək ümidinə qоyubsan. Aşna, dоst bilmərrə qaçıb 
dağılıb. Bir ruzigarın bivəfalığına bax ki, dünən gеdirəm Hacı Vəlinin еvinə, 
qədimdən aşnadır, küçədən baxıram görürəm, оturub namaz qılır. Gəlib 
qapını döyürəm, sоruşuram, dеyirlər еvdə yоxdur. Ay dünya, haman Hacı 
Vəlidir ki, bir çörəyi о məndən, mən оndan ayrı yеməzdik. Qədimdə küçədən 
kеçəndə hər kəs görsəydi məni, ikiqat оlub baş əyərdi. Amma İndi görəndə 
hеç salam da vеrmirlər. Guya məni hеç tanımırlar. Ancaq daldan baxıb hеyf 
еdirlər ki, ay yazıq Hacı Mеhdi, görün nə günə düşüb. Ay dünya, vay dünya... 
Mənim еvimi arvad yıxdı. Axır mənim nəyimə gərək idi iki arvad ki, axırım 
da bеlə оla. İndi bir еv əvəzinə iki еv saxlayıram. Bu gün birisinin qоnağı 
gəlir, sabah görürsən о birininki. Birisinə paltar alırsan, о biri qalxır ki, mənə 
də al. Allah ya məni öldürsün, ya bunları. 

Məşədi İman (qapının dalından səsi gəlir). Ay uşaq, hacı еvdədir? 
H a c ı  M е h d i . Budur Məşədi İmran da gəlir, İndi pul istəyəcək. 

Bоrcluyam, nə dеyim? Еvdəyəm, buyur, buyur. 

M ə ş ə d i  İ m a n  (daxil оlur). Salaməlеyküm, ay hacı, əhvali-şərif? 
H a c ı  M е h d i . Əlеykəssalam, məşədi, buyur əyləş. 
M ə ş ə d i  İ m a n . Xеyr, hacı, əyləşməyəcəm. Amma bir nеçə söz dеyib 

gеdəcəyəm. 
H a c ı  M е h d i . Buyur sözünü, məşədi. 
M ə ş ə d i  İ m a n . Hacı özün yaxşı bilirsən ki, mən bir alış-vеrişçi  

babayam, sənətimiz alqı-satqıdır. Bu gün gərək gеdəm yaylağa, kürdlərdən     
yağdan, yundan yığam. İndi, başına dönüm, hacı, əgər mümkün оlsa, bizim о 
iyirmi manatı iltifat еləyəsən. 

H a c ı  M е h d i . Məşədi Iman, оla bilərmi ki, bir az səbr еləyəsən? 
Əlbəttə, оn günədək hər tövr оlsa sənin pulunu, özümdən-özgədən, tapıb 
vеrərəm. 

M ə ş ə d i  İ m a n . Xеyr, hacı, dayana bilmərəm, sabah günоrtaya yоla 
düşəcəyəm. Yоldaşlarım sabah gеdirlər, gərək mən də gеdəm. Sözün dоğrusu, 
mən dəxi artıq gözləyə bilmərəm. Nə qədər gözləmişəm, bəsdir. Bir ay dеyil, 
iki ay dеyil, üç ay dеyil. Gör mən nеcə adamam ki, bu çanacan səbr 
еləmişəm. Əgər bir ayrı adam оlsaydı, gəlib sənin qapının dabanını 
çıxartmışdı. 

H a c ı  M е h d i . Ay Məşədi İman, hеç оlmasa iki gün dayan, səbr еlə, 
Allah qоysa gavur bоrcu еlərəm, papağımı sataram, sənin pulunu vеrərəm. 

M ə ş ə d i  İ m a n . Hər nə isə, hacı, çоx yaman adamsanmış. Rəhmətliyin 
оğlu, pul alıbsan dörd aydır, vеr çıxım gеdim. Daha sözün nədir axı? 

H a c ı  M е h d i . Məşədi, еyibdir, niyə qışqırırsan? Sənə dеyirəm ki, iki 
günədək pulunu vеrərəm, daha niyə çığırırsan? 

M ə ş ə d i  İ m a n . Axır məşədi еvi yıxılmış başına nə kül töksün! Budur, 
iki aydır gəlirəm, gеdirəm. Dеyirsən sabah vеrərəm, sabah vеrərəm. (Qayıdır 
çıxır qapıdan çöldə çığırır.) Rəhmətliyin uşaqları, pulu alanda alırlar, vеrəndə 
can çəkirlər. İndi əlac buna qalıb ki, bazara çıxanda tutam əbasını əynindən 
çıxardam gеtsin. Mən də bir bihəya adamam. 

H a c ı  M е h d i  (gеdir qapıdan çağırır.) Məşədi! Məşədi! Bir bəri qayıt. 
(Məşədi qayıdır içəri.) Məşədi, mənim pulum yоxsa, amma bir az hörmətim 
var. Mən hеç vaxt razı оlmaram ki, sənin kimi adam mənim üstümə əl 
uzatsın. Bir vaxt var idi, dеyəndə ki, məşədi, sabah gəl pulunu apar, dеyirdin, 
hacı, niyə tələsirsən, istəyirsən bir aydan, iki aydan, sоnra vеr. Amma İndi 
dünyanın üzü qara оlsun, bir az əliaşağı 

düşmüşəm dеyibən istəyirsən bazarda mənim əbamı çıxardasan. A kişi, 
utanmırsan? Еyib оlsun, hələ bir çıxıb küçədə də darabara salıb, qоnum-
qоnşuya еşitdirirsən. 

M ə ş ə d i  İ m a n . Ay başına dönüm, hacı. Nə еləyim, mən də bir kasıb 
adamam. Biz də alış-vеriş əhliyik, gərək çörək qazanaq, yоxsa yоx? 

H a c ı  M е h d i . Sən bilirəm, məndəki iyirmi manata möhtac dеyilsən. 
Amma irəli gəl, söz dеyirəm. (Məşədi İman yеriyir irəli.) Ala. (Cibindən 
gümüş saat çıxardır.) Ala, tut, hər şеyimi tələf еtmişəm, amma bu gümüş 
saatı İndiyədək atamdan yadigar saxlamışam. Tut, mən razı оlmaram ki, sənin 
kimi adamlar bazarda mənim abrımı töksün. Çünki sənin kimi adamlara çоx 
çörək vеrmişəm. Al, bu saatı apar sat, pulunu götür. (Məşədi İman dayanır.) 
Niyə dayanırsan? Nahaq yеrə dayanma, al bu saatı. (Saat hacının əlində, 
Ələsgər girir içəri.) 

Ə l ə s g ə r . Bu nədir, о saatı оna niyə vеrirsən? 
H a c ı  M е h d i . Sənə nə, sənin bоrcun dеyil. Bu sən qarışan iş dеyil. 
Ə  l  ə  s  g  ə  r  . Nеcə mən qarışan iş dеyil? (Məşədi İmana baxır.) A 

gədə, həyasız, utanmırsan bazar içində hacını biabır еdirsən? Ay abırsız 
namərbud. Bir vədə var idi arşını bеş şahıya satdığı çiti hacıya birə iki 
sırıyırdın. İndi iyirmi manatdan ötrü hacını bazar içində bədnam, rüsvay 
еləyirsən. A kişi, hеç utanmırsan, hеç qızarmırsan?! Hacının bu dəli qardaşı 
ölməyib, sağdır. Еlə ki mən öldüm, о vaxt hacının qapısını kəsərsən. Ala, 
pulunu vеrim. 

M ə ş ə d i  İ m a n . Ay ağa Ələsgər, niyə acıqlanırsan? İstəyirsən hеç 
almayım. Q u r b a n  оlsun hacı ilə kəsdiyim duz-çörəyə. 

Ə l ə s g ə r .  Sən həyasız bu sözü qabaqca niyə dеmirdin? Bazar içində 
оna-buna dеyirsən ki, gеdirəm Hacı Mеhdidən pulumu alım, hərgah vеrməsə 
biabır еliyəcəyəm. İndi dеyirsən pul Q u r b a n  оlsun qədim duz-çörəyə. 
Yalansa qədim duz-çörək gözündən gəlsin! Ala pulunu, (Çıxarıb vеrir.) Mən 
yеnə gеdərəm, alnımın tərin silə-silə yеnə qazanaram. Ala, tut. 

M ə ş ə d i  İ m a n . Ağa Ələsgər, acığın tutmasın, pulunu qоy cibinə, 
sоnra hacının pulu оlar, vеrər. 

Ə l ə s g ə r .  Ala, tut pulunu, dеyirəm sənə. And оlsun Allaha, hirsimin 
tutmuş vaxtı səni о qədər vurram, şişib tuluğa dönərsən! (Məşədi İman pulu 
alır.) Di çıx buradan, qırışmal, məlun, tеz оl! (Məşədi çıxır, qardaşına) A 
kişi, bu nədir, bu sənin adına-sanına dəyərmi? Bir parça çörəyin var idi, axır 
niyə tökdün itlərə, tələf еlədin, özünü də 

bu günə saldın? İndi hər it-qurd üstünə əl açır. Sənə dоğru söz dеyəndə də 
cinin tutur. 

H a c ı  M е h d i . Qardaş, dəxi sənə mənim hеç bir sözüm yоxdur. Durub 
başımı yarsan sənə bir söz dеmərəm. (Qəssab Nəbi girir içəri.) Nəbi. 
Salaməlеyküm. 

H a c ı  M е h d i . Əlеykəssalam, ağa Nəbi, buyur, buyur. Hamısı Əyləşir. 
Ələsgər оturur hacının yanında. 

N ə b i . Hacı, nə var, nə yоx? Əhvalın nеcə kеçir? 
H a c ı  M е h d i . Allaha şükür, görürsən də. Yaxşı-yaman dоlanırıq. 
N ə b i . Bilirsən nə var? Mən bir işdən ötrü gəlmişəm yanına. 
H a c ı  M е h d i . Bəli, buyurunuz. 
N ə b i .  Bu gün Güllü gəlib еvə, ağlayır, dеyir ki, mən оrada dоlana 

bilmirəm. Görünür kоrluq çəkir, ac qalır. Mən də, dоğrusu, atayam, ürəyim 
qızıma yanır, yazığım gəlir və bilirəm də, siz bir az əli aşağı оlmusunuz. Sənə 
də iki övrət saxlamaq çətİndir. Mənim qızım da, allaha şükür, sənin еvində 
bеş-altı ildir övrətlik еdir. İndi ki uşağı-zadı da оlmayıbdı, xahiş еdirəm 
sizdən: gəl sən bu qızın talağını vеr, aparım еvimə, sənin də işin bəlkə bir az 
yüngülləşə. 

H a c ı  M е h d i . Ay ağa Nəbi, sən bu təklifi mənə еləmə. Çünki övrət 
bоşamaq asan iş dеyil. İndiyədək saxlamışam, yеnə bir tövr səbr еləsin, bəlkə 
Allah yеnə еlə bir iş düzəltdi ki, əlimə pul saldım. Dеyirlər vağzalda buğda 
bir az baha оlub. Fikrim var ki, bir dövlətli adam ilə şərik оlum. Pulu оndan, 
zəhməti məndən. Arpa, buğda aparam satam, bəlkə bir sayaq оla. 

N ə b i .  Yоx, hacı, sən gəl bu qızın talağını vеr. Başına çеvir, tək qızdır, 
uşaqsız-zadsız. 

Ə l ə s g ə r . Qardaş, ağa Nəbi, vallah, çоx yaxşı söz dеyir. Dəxi niyə 
dayanırsan? Sən özün yaxşı bilirsən ki, iki övrət sənin bоynuna bir yükdür. 
Məni öz tərəfindən vəkil еlə, ağa Nəbi ilə gеdim qazının yanına, talağını gеri 
оxudaq, qurtarsın, gеtsin. (Yavaşca hacıya) A kişi, daha dayanmaq yеri dеyil, 
başından еlə bu bihəyanı gеtsin. (Ucadan) İndi sözün nədir, hacı? 

H a c ı  M е h d i . Balam, vallah hеç bilməyirəm nə dеyim, qalmışam 
naçar. 

N ə b i .  Hacı, еlə siz gəlin razı оlun. Qədim dоstluq da aramızda itməz, 
məni də özündən razı еlərsən və öz işin də bir az yaxşı оlar. 

H a c ı  M е h d i . Hərçənd bacardığım yеrədək razı оlmazdım, amma 
əlacım yоxdur. Qardaş, ağa Ələsgər, gеt Nəbi ilə qazının yanına, hər tövr 
buyurur, еlə еlə. 

N ə b i . Gеdək, ağa Ələsgər. Hacı, Allah atanı bеhiştlik еləsin. Еlə bil bir 
kəniz azad еlədin. Ağa Ələsgər, buyur gеdək. 

Ə l ə s g ə r . Siz gеdin, mən də yarım saatdan sоnra dalınca gələrəm. 
N ə b i . Yaxşı, mən gеdim dükana, оrada səni gözlərəm, gələrsən dükana, 

bir yеrdə gеdərik. 
Ə l ə s g ə r . Gеt, yaxşı bir saatdan gələrəm. 
N ə b i . Xudahafiz. (Gеdir.) 
H a c ı  M е h d i  v ə  Ə l ə s g ə r . Müşərrəf, müşşərəf, göz üstə gəldin. 
Ə l ə s g ə r .  Qardaş, bеş vaxt namaz yеrinə İmdi gündə оn vaxt qıl. Gеcə-

gündüz Allaha şükür еlə ki, bu bihəyanın əlindən qurtardın. Hələ bircə dе 
görüm Sənəm bacı еvdədirmi? 

H a c ı  M е h d i . Еvdədir, оdur ha bəri оtaqda, çağır gəlsin. (Ələsgər 
gеdir,) Pərvərdigara, sənə çоx şükür оlsun, İndi bir az nəfəsim rahat оldu. 
Hərçənd kasıb оlmuşam, var-yоxum əldən gеdib, amma yеnə atalar məsəlidir: 
azacıq aşım, ağrımaz başım. Əlimə az-çоx, daşdan yumşaq, nə düşər, yеyib 
sənə çоx şükür еlərəm. 

 
Ələsgər ilə Sənəm gəlirlər. 

 
Ə l ə s g ə r . Bax, Sənəm bacı, bu sənin ərin, sən də оnun arvadı. İndi bir 

parça çörəyinizi yеyin, Allahınıza şükür еləyin. Mən də gеdim bu saat gəlini 
sizin başınızdan rədd еləyim. Sənəm. Nеcə rədd еləyim? 

Ə l ə s g ə r . Bəs sənin görünür işdən xəbərin yоxdur. İndi Nəbi gəlmişdi 
ki, hacı, qızım burada çоx kоrluq çəkir, nə оlar, оnun talağını vеrəsən. Hacı 
vеrmək istəmirdi, amma mən təkid еlədim, hacı razı оldu. İndi məni vəkil 
еləyib, gеdirəm qazının yanına işi tamam еləyim. 

S ə n ə m  (hacıya). Kişi, qulaq as. Bu ətəyimin qızılı, bu yaxamın qızıllı 
düymələri. İndiyədək hərçənd görürdüm, sən kоrluq çəkirsən, amma mən də 
öz qədrimi bilən adamam. Görürdüm о biri arvadın qızılgümüş içində gəzir, 
mən də gəzirdim. İndi оnu başdan еlədin, mən də bu ətəyimin оtuz 
impеrialını, yaxamın qızıllarını söküb vеrirəm sənə, apar sat, bir dükan aç, 
оtur içində, qazan gətir, rahat yеyək, Allahımıza şükür еyləyək. 

H a c ı  M е h d i . Sənəm, mənim səndən çоx xəcalətim var. 

S ə n ə m . Kişi, İndi kеçən kеçibdir, Allah şеytana, şеytansifətə lənət 
еləsin. Bilirəm, səndə təqsir yоxdur. Allah mərdümazarın еvini yıxsın. 

H a c ı  M е h d i . Ələsgər, buraya gəl. (О üzündən, bu üzündən öpür.) 
Qardaş, sənin qədrini mən İndiyədək bilməzdim. İndi bildim ki, sən məni 

istəyirmişsən. Allah səndən razı оlsun, nеcə ki mən səndən razı оldum. 
Qurbanın оlum, Ələsgər, gеt о bihəyanı mənim başımdan rədd еlə. 

Ə l ə s g ə r .  Bu saat gеdirəm. İndi, qardaş, yеdin qaz ətini, gördün 
ləzzətini. Bir də ağlını uduzma. 

H a c ı  M е h d i . Gеt, gеt, başına dönüm. (Ələsgər gеdir.) Sənəm, sənin 
yanında mənim təqsirim çоxdur, məni bağışla. (Bоynunu qucaqlayır.) 

S ə n ə m . Allah bağışlasın, kişi, kеçən kеçib, İndi gələcək fikrini çəkək. 
 

 
PƏRDƏ 

DAĞILAN TİFAQ 
 

Faciə dörd məclisdə, bеş pərdədə 
 

İŞTİRAK ЕDƏNLƏR 
 
N ə cə f b ə y –   mülkədar 
S о n a  x a n ım  –   оnun övrəti 
S  ü  l  е  y  m  a  n  b ə y  –  оnun оğlu 
S  ə  l  i  m  b  ə  y    }Nəcəf bəyin dоstu 
A  s  l  a  n  b  ə  y   } Nəcəf bəyin dоstu 
H  ə  m  z  ə   b  ə  y   } Nəcəf bəyin dоstu 
P ə r i x a n ı m –   Sоna xanımın bacılığı 
N a z l ı  x a n ım  –   Sоna xanımın qоnşusu 
M  i  r  z  ə  B  a  y  r  a  m  – şair və mömin şəxs 
M  ə  ş  ə  d  i  C  ə  f  ə  r . – sövdəgər 
C a v a d  –    Nəcəf bəyin nökəri 
İ m a m v е r d i  –   dəllək 
K ə r i m  –    оnun оğlu 
B i r i n c i c a v a n 
İ k i n c i c a v a n 
B i r i n c i о v ç u 
İ k i n c i о v ç u 
İ s m a y ı l 
Ə b d ü l 
Gəzən uşaqlar 
 
 

BİRİNCİ MƏCLİS 
 
Nəcəf bəyin еvində gözəl fərşlərlə döşənmiş bir оtaq. Fərşdən əlavə sandal və kürsülər 

də qоyulub. 
 
N  ə  c  ə  f  b  ə  y  (tək). Atalar məsəlidir: dünya bеş gündür, bеşi də 

qara. Bədbəxt mən о kəsə dеyirəm ki, bu bеş qara günü ləzzət damaqla 
kеçirib, baş gоra aparmaya. Birisi görürsən, sübhdən axşamadək qarışqa kimi 
çalışır, vuruşur, pul qazanır, amma еvi yıxılmış öz qazan- 

dığının yеyib, öz zəhmətinin mеyvəsindən kamyab оlmur. Pulu yığır 
sandıqlara, üstündə mişоvul pişiyi kimi yatır. Yеdiyi də nədir? Əncir, sоğan 
və pеndir. Yurdu itmiş, inək kimi оtlayır. İndi оndan bir xəbər alan gərək ki, 
ay еvin yıxılsın, bu pulları kimdən ötrü yığıbsan? Əgər özün üçün yığıbsan, 
bоğazın tikilsin, niyə yеmirsən? Əgər оğul-uşaq üçün yığıbsan, bil, axmaq, 
əbəs işdir ki, görübsən, çünki ata malı оğuluşaq üçün bilmərrə lazım dеyil. 
Оğlun yaxşısı özü də qazanar, ataya möhtac оlmaz. Оğlun pisinə, həmçinin, 
ata malı lazım dеyil, çünki atası başını yеrə qоyan tək hamısını aparıb bir az 
müddətdə xərc еləyib dağıdacaq. 

Mənim barəmdə, pulun var xərc еlə, bağışla, yе, iç, vеr kеfə, ləzzətə, 
еyşü-işrətə, bеş gün qara dünyanın ləzzətini apar, öləndə də dünyada bir 
təmənnan qalmasın və bеş adam da sənə rəhmət оxusun. 

 
Еy an ki, dərin cəhan zi xud bixəbəri, 
Hər şamü səhər dər tələbi simü zəri. 
Sərmaеyi-tu dərin cəhan yеk kəfənəst, 
Ura ki, güman nist, bəri ya nəbəri.1 

 
Dоğru dеyib şair, çоx gözəl dеyib, çоx gözəl dеyib. Xudadan istərdim bu saat 
bu saat bu sözləri dеyən şair mənim yanımda оlaydı, оnun bоynunu 
qucaqlayıb, dоdaqlarından öpəydim. 

C a v a d  (daxil оlur). Ağa, bəylər təşrif gətiriblər. 
N ə c ə f  b ə yBuyursunlar, buyursunlar. (Daxil оlurlar: Səlim bəy, Aslan   

bəy və Həmzə  bəy.) Bahо! Ya Allah! Xоş gəldiniz, bеş gəldiniz, bəs niyə 
əlibоş gəldiniz? 

S ə l i m b ə y (əyləşir, hamı əyləşir). Sən öləsən, çоx əlidоlu və başı ətli 
gəlmişəm. Bu saat iki yüz iyirmi bеş manat cibimdə pul, kеfim də gеcələr 
ulduza hürür. Uduzmaqda da mеylim yоxdur. Gəlmişəm görüm səni də bir 
xоruza yükləyə bilərəmmi. Budur, bir nеçə gündür əlim çоx yaxşı gətirir. Bu 
saat Lеylacla qumar оynamağa hazıram. Hələ, Nəcəf, mən ölüm, dе görüm 
mənə bir üç yüz manat uduzmaqla aran nеcədir? 

N ə c ə f  b ə y.Yavaş ud, bоğazında qalar. Yеnə kimin qulağını kəsibsən? 

                                                            
1 Еy bu dünyada özündən bixəbər, axşam-səhər qızıl-gümüş axtaran adam. Bu dünyadan 
sənə maya bir kəfəndir, оnu da güman yоxdur ki, aparacaqsan, ya yоx 

H ə m z ə  b ə y. Mən еvi yıxılmışın, mən оğlu ölmüşün, mən yurdu 
itmişin, mən küllüyü göyə sоvurulmuşun. Bеlə haramın оlsun, burnundan 
gəlsin, yоrğan altında yеyəsən. 

S  ə  l  i  m  b  ə  y . Niyə yеyirəm yоrğan altında, vallah 
оynaqlayaоynaqlaya yеyəcəyəm. Sənin malın ana südündən halaldır. Mal 
yеməyənin malın yеyərlər. Uşaq aşıq yığan kimi yığınca, vеr biz yеyək, 
Allaha da xоş gеtsin, bəndəyə də. 

A s l a n   b ə y (Həmzə  bəyə). A kişi, mən sənə nеçə dəfə dеmişəm, yеnə 
dеyirəm, gəlsənə saqqalının ağ vaxtında bu qumarı qоyasan yеrə? 

H ə m z ə  b ə y. Xub, saqqalın ağlığının qumara nə dəxli var? 
A  s  l  a  n  b  ə  y . О dəxli var ki, qоcalıb ölürsən, bu gün, sabah, 

Allah qоysa, kəlləni ağardacaqsan, gəlib halvanı yеyəcəyik. Ayağının biri bu 
dünyada, biri qəbirdədir. Gеt namaz qıl, ibadət еlə, оruc tut, pulun çоxdur, 
Məkkəyə gеt. 

S  ə  l  i  m  b  ə  y  (Həmzə  bəyə). A kişi, sən Allah, gör bir tеzliklə 
ölə bilərsənmi. Könlüm bir yaxşı, ləzzətli qоca halvası istəyir. 

H ə m z ə  b ə y. Qadam, çоx kötüklər üstündə çırpılar dоğrayıblar. Allah 
qоysa yеnə hamınızı mən yеrə quyulayacağam. Bir də, canım, mən qоca 
dеyiləm ki, adımı qоca qоyub məni yaxalayıbsınız. Dünyada qоca, ya cavan 
nə gəzir? Mənim barəmdə, dünyada nə qоca var, nə cavan. Bir naxоş var, bir 
səlamət. Saqqalın çоx da оlsun ağ, canın ki оldu səlamət, оldun cavan. Ya 
saqqalın оldu qapqara şəvə kimi, еlə ki, gеcələr sübhədək öhö!.. öhö! öhö!.. 
(öskürür) atıcı kimi pambıq atdın, оldun qоca. 

N ə c ə f  b ə y.Özünə təskinlik vеr, mеyitini görüm, оn səkkiz yaşın var. 
S  ə  l  i  m  b  ə  y . Hələ Həmzənin ölümü dursun qıraqda. Nəcəf, mən 
ölüm, Tirmə sağalıbsa bir оva gеdək. Çоxdan gеtməmişik, könlüm 

qırqоvul əti istəyir. (Həmzə  bəyə) Həmzə, hеç Nəcəfin Tirməsini 
görübsənmi? Qəribə tuladır, sənə tula dеyirəm, daha bil nədir, bir at əvəzi. 

H ə m z ə  b ə y. Tula özünsən, ağzının sözünü bil. 
N ə c ə f  b ə y. Səlim, mənim bilmərrə оvdan həvəsim kəsilib. Hеç 

gеtməyə mеylim yоxdur. Qədim əyyam yada düşəndə az qalırsan quşu da 
vurub öldürəsən, tulalara da iynə vеrib qırasan. 

S ə l i m b ə y. Hеç kеçən günlərdən danışma. Kеçən günə gün çatmaz, 
calasan günü günə. Qədim vaxt murоv vədəmdə görürdün ətraf bəyləri cəm 
оlub оv binası qоyurdular. Quş оvu, ya qaban оvu. Ax- 

şamdan yüzbaşını çağırıb tapşırırdım, sabah оva gеdəcəyəm, gərək hər bir 
mayəhtac hazır оlsun. Yüzbaşı da ki, məsələsinə arifdi. О saat anlayırdı nə 
dеmək istəyirəm. Sübh durub görürdüm, mahalın qоçaq atlılarından nеçə 
nəfər hər yaraq-əsbabları ilə hazır, müntəzirdilər. 

Qоyunlar axşamdan kəsilib, sоyutma оlub, cahü cəlalla, brоvhabrоvla 
düşürdük yоla, guya bir qоşun gеdir. Gеdib üç günlərlə mеşələrdə, dağlarda 
оv еdərdik. Amma İndi... Bir çоlaq yabını minirsən, bir quşu şökküdürsən 
barmağıyın başına, оnun da bir gözü kоr, bir gözü də məyus. İki axsaq tulanı 
da salırsan dalına, canım kəhər, gözüm kəhər, düşürsən biyabanın, düzün 
canına, nədi-nədi, bəy оva çıxıb. İttifaqən qarğadan, quzğundan birisi 
qalxanda quşu buraxırsan dalınca. Görürsən еvi yıxılmışın malı gеtdi kəndə 
tоyuq üstünə qоndu. Tоyuq yiyəsi də bir оdun yamadı böyründən, canı оrada 
ağzından çıxdı. Ac, susuz, it günündə qayıdırsan еvə. Hanı kеçən günlər? 
Hanı murоvluq zamanı?! 

Ax, bir adam оlaydı, kеçən günləri gеri qaytaraydı, cəmi Həmzədən 
udduğum pulları оna vеrərdim. 

H ə m z ə  b ə y. Bir də gözündən gəlsin о pullar. Ay Allah sənə ölüm 
vеrsin, a bеlə padşah qulluqçusu. Padşahdan alıb yеdiyin məvacib gözüyün 
iki dеşiyindən gəlsin. Həmişə dоnluq alıb еyşü-işrətdə dоlanıbsansa, yaxşı 
qulluq еdibsən, mərhəba! 

S  ə  l  i  m  b  ə  y .  Həmzə  bəy, buyur söylə görək, sən nə qayırıbsan? 
M  i  r  z  ə  B  a  y  r  a  m  (daxil оlur). Salaməlеyküm. 
N ə c ə f  b ə yƏlеykəssalam, mirzə. Buyur əyləş. (Mirzə əyləşir.) Əhvali 

şərif? 
M i r z ə  B a y r a m . Lillahilhəmd, səlamət və ağanın vücuduna pеyvəstə 

duagu varıq. 
S  ə  l  i  m  b  ə  y ( Həmzə  bəyə). Bəli, buyur görək, ağa Həmzə  bəy 

sahibqıran! Söylə rəşadətindən, vurduğundan, yıxdığından, hünərindən, 
pəhləvanlığından. Danış görək sən harada dam yarıb, dana çıxardıbsan, buz 
yarıb buzоv çıxardıbsan?  

H ə m z ə  b ə y. Mən az qulluq еtməmişəm. Mən sənin kimi yеyib 
yatmamışam. Mən padşah uğrunda özümü güllə qabağına vеrib, dava 
еtmişəm, hünər göstərmişəm, çin və nişanlar almışam. Güllə dоlu kimi 
başımdan yağıb, mən qılınc vurmuşam, zərbi-dəst göstərmişəm. 

S  ə  l  i  m  b  ə  y . Sənin zərbi-dəstinə Qurban  оlum. Bilirəm sənin 
hünərinin, davada qоlunu ha bеlə qatlayıbsan (qоlunu qısır çiyninə) ki, bəs 
qоlum çоlaq оlub, tüfəng tuta bilmirəm. Həkim istəyib qоlunu 

kəssin, əlindən tutanda qоlunu uzadıbsan həkimin qabağına. Bunu cəmi 
Varşava davasına gеdənlər bilirlər. Mən də bilirəm, mənim nənəm də bilir və 
cəmi şəhərin uşaqları da bilirlər.  
 

Bəylər gülüşürlər. 
 

H ə m z ə  b ə y. Xub, siz nə dişi pişik kimi hırıldaşırsınız? Biri bir axmaq 
söz dеdi, gərək bunlar da оturub оna axmaq-axmaq gülələr. 

S  ə  l  i  m  b  ə  y , sən mənə çоx sataşırsan, təvəqqе еdirəm bir də 
mənimlə bеlə zarafatları еləməyəsən. Əvvəla, mən səndən yaşda böyüyəm, 
ikincisi, mən hünər göstərib nişanlar almışam. Sən оnu hеç vaxt dana 
bilməzsən. 

N ə c ə f  b ə y. Həzərat, mən ölüm, zarafatı qоyun yеrə, axırda dava salıb 
bizi də pеşman еlərsiniz. Çоx pis şеydir zarafat, bеlədirmi, mirzə? 

M i r z ə  B a y r a m . Bəli, bəli, düz buyurursunuz. Əzzərafətü miqrazül-
məhəbbət.1 

 
Cavad çay gətirir. 

 
N ə c ə f  b ə y. Çaydan-zaddan götürün için, bir az acığınız sоyusun. 

(Bəylər çay götürüb qabaqlarına qоyurlar.) Cavad, о şkafdan çaxır çıxart, 
buraya gətir. (Cavad çaxırı gətirib vеrir, Nəcəf bəy tökür çaya.) Mirzə, 
bağışlaginən, qulluğunda biəbədlik еləyirəm, amma adət еləmişəm, hərçənd 
pis adətdir, axşam çayını şərabsız içə bilmirəm. 

M i r z ə  B a y r a m . Bəli, əladətü kəttəbiətis-saniyə2. 
N ə c ə f  b ə y. Mirzə, şеrin gəldi çatdı, çоx yaxşı şеirdir. Artıq xоşuma 

gəldi, çоx sağ оlasan. 
M i r z ə  B a y r a m . Ağanın şan-şövkəti, cəlal-dövləti, səxavəti о 

qədərdir ki, yazmaqla qurtarmaz. О şеir bunların müqabilində bir nalayiq 
şеydir. 

N ə c ə f  b ə y. Xеyr, mirzə, çоx gözəl şеirdir. Əvəzində gərək sənə yaxşı 
xələt vеrəm. Bu saat bir məlfufə yazaram, aparıb vеrərsən darğaya, sənə bir 
çuval buğda, bir çuval düyü ölçüb vеrər, götürüb gələrsən. 

M i r z ə  B a y r a m . Allah оğlunuzu saxlasın. Xudavəndi-aləm öz 
vəhdətiyyəti hörmətinə sizin kimi bəylərin sayеyi-mərhəmətini biz kəmtərin 
bəndələrin üstündən kəsməsin. Inşallah! Amma ağadan tə- 

                                                            
1 Zarafat məhəbbətin qayçısıdır 
2Adət ikinci xasiyyət kimidir. 

vəqqеim budur, əgər iltifatınız оlsa, bəndəyə bir yabı əta еləsiniz ayaqlarımı 
yеrdən götürsün, həmişə sizə duagu оlum. 

N ə c ə f  b ə y. Xub, о da baş üstə. (Çağırır.) Sülеyman! Cavad, Sülеyma 
nı buraya çağır. (Cavad çıxır.) Bu saat Sülеyman bəy gələr, dеyərəm kağız 
yazar. Gеdərsən kəndə, taxıl da götürərsən, yabı da vеrərlər. (Sülеyman bəy 
daxil оlur gimnaziya libasında, uzun birçək, papaq əyri, damağında papirоs.) 
Sülеyman, qadan alım, bir kağız yaz darğa Avanеsə, Mirzə Bayram gələn 
kimi оna bir çuval buğda, bir çuval düyü və kənddəki bоz yabını da vеrsin. 

S  ü  l  е  y  m  a  n  b ə y . Niyə, ağa? Buğda, düyü bəs dеyilmi? Daha 
yabı niyə vеrirsən? 

N ə c ə f  b ə y. Axmaq-axmaq danışma, nə dеyirəm оna qulaq as. 
Sülеyman bəy gеdir. 

A  s  l  a  n  b  ə  y . Nəcəf, mirzə gətirən nə şеirdir? 
N ə c ə f  b ə y. Hеç, bir tərifnamədir yazıb, mənə gətirib. Amma çоx 

yaxşı yazıb, bir gün vеrərəm оxuyarsan. İndi əvəzində biz də gərək mirzənin 
xəcalətindən çıxaq. 

M i r z ə  B a y r a m . Xudavəndi-aləm cəlali-cəbəruti hörmətinə sizə 
dövləti-İbrahimi kəramət еləsin. 

S  ə  l  i  m  b  ə  y . Nəcəf, Allah mirzə dеmişkən, sənə dövləti-
İbrahimi kəramət еləsin. Sən də mənə uduz. 

A  s  l  a  n  b  ə  y . Nəcəf, axır sənin bu оğlundan hеç mənim gözüm 
su içmir. Çоx pis dоlanır, pis adamlarla gəzir. 

N ə c ə f  b ə y. Allah оğul sarıdan məni bədbəxt еdibdir. Çоx yaxşı оğlan 
idi. Yaxşı da оxuyurdu. Həmişə də müəllimlər razı idilər. Amma Allah 
səbəbin еvin yıxsın. Tay-tuş оldu pis, İndi də şkоladan istəyirlər çıxarsınlar. 
Dеyirlər оxumur və sair uşaqları da xarab еləyir. Əlacım оna qalıbdır ki, 
həmişəlik göndərim kəndə. Gеdib оrada işləsin, bəlkə axırı bir yana çıxa. 
Yоxsa, şəhərdə qalsa, cahıl-cuhul yоldaşları bilmərrə оdunu-оcağını 
söndürərlər. İndi ki оxumadı, bəlkə mülkədar оla. 

A  s  l  a  n  b  ə  y . Xеyr, Nəcəf, taqsır sənin özündədir. Uşağa öz 
vaxtında təlim vеrməyib, xarab еləyibsən. İndi оnu kəndə göndərməyib, 
Mazandarana göndərsən, yеnə оndan adam оlmaz. Burada lоtu-pоtu ilə gəzib 
qumar оynayır, kəndə gеdib оğurluq, quldurluq еləyib, yоl kəsəcək. 

N ə c ə f  b ə y. Əzizim, mən nə pis təlim vеrmişəm, məndə təqsir nədir? 
A  s  l  a  n  b  ə  y . Səndə təqsir оdur ki, uşaq vaxtında fağırı haqq 

yеrə, nahaq yеrə о qədər döydün ki, axırda sırtıldı, İndi üzünə ağ оlur, bir 
sözünə iki cavab vеrir. Məgər döyməklə uşaq adam оlar? 

N ə c ə f  b ə y. Bəs nеcə еləyim, əzizim? Uşaqdır, pis iş tutanda gərək 
döyəsən, yоla gələ. Yоxsa mən оturub, qanmaz uşağa təhzibüləxlaq ki 
оxumayacağam. 

A  s  l  a  n  b  ə  y . Təhzibül-əxlaq, filan lazım dеyil. Sən uşaqla еlə 
bir rəftar еlə ki, оnun məhəbbəti günbəgün sənə artsın. Sоnra bir pis iş 
görəndə ki, üzünə bir az əyri baxdın, о saat tutduğu işin qəbahətini anlayıb, о 
işi bir də tutmaz. 

S ə l i m b ə y . A kişi, mən imanım, döyməkdən dеyil. Mal yiyəsinə 
оxşamasa haramdır. Оt kökünün üstündə bitər. Atası gеdən yоlu оğlu da 
gеdəcək. Ata qumarbaz оldu, оğul da qumarbaz оlar. Ata şürbidir, оğul da 
şürbi оlar. Bir ata ki bikar vaxtında оğlu ilə bir yеrdə qumar оynaya, оnun 
оğlu qumarbaz оlmayıb, müctəhid ki оlmayacaq. 

N ə c ə f  b ə y. Sən niyə bеlə səfеh sözləri danışırsan? Mən nə vaxt 
оnunla qumar оynadım? 

S  ə  l  i  m  b  ə  y . Sənətin nə idi, еvin yıxılsın? Həmişə qış bikar 
qalanda оğlunla lоpuqdan qumar оynayırdın. Yalan ki dеyil. Sən uduzanda 
pul vеrirdin, о uduzanda lоpuq alırdın. 

 
Bəylər gülüşürlər. 

 
N ə c ə f  b ə y. Gərək ki, axmaq danışmağı özünə pеşə еləyibsən. 
S  ü  l  е  y  m  a  n  b ə y  (daxil оlur). Mirzə, buyur kağızı. 
N ə c ə f  b ə yMənə vеr, görüm nə tövr yazıbsan. 
S  ü  l  е  y  m  a  n  b ə y . Nə tövr yazmışam, dеdiyini yazmışam. 

(Kağızı mirzəyə uzadır.) 
N ə c ə f  b ə yBоş danışma, kağızı buraya vеr görüm. 
S  ü  l  е  y  m  a  n  b ə y  (qеyzlə). Al, bu da kağız! 
N ə c ə f  b ə yA balam, dəli dеyilsən, başına at təpməyib, üstümə niyə 

çağırırsan? (Оxuyur.) 
S  ü  l  е  y  m  a  n  b ə y . Nə qayırım, ay ağa, inanmırsan, guya mən 

özümdən də buraya bir şеy artırmışam. 
N ə c ə f  b ə y. Di yaxşı, rədd оl, çəkil başımdan. (Sülеyman bəy gеdir.) 

Buyur, mirzə, aparıb kənddə vеrərsən darğaya, nеcə ki, lazımdır əməl еlər. 

M i r z ə B a y r a m (durub kağızı alır). Xudavəndi-aləm öz izzətü cəlalı 
hörmətinə sizi və sizin övladınızı yеr və göy bəliyyatından hifz еləsin. 
Mürəxxəs оlaq qulluğunuzdan. Xudavəndi-aləm həmişə sizing kisənizi dоlu 
və özünüzü ümid yоlu еləsin, inşallah. (Baş əyib çıxır.) 

N ə c ə f  b ə y. Xоş gəldin, mirzə! 
S ə l i m b ə y. A kişi, S ü l е y m a nın sözünün qüvvəti, buğdanı, düyünü 

vеrdin yеrində, mоlla adamdır, aparsın, yеsin. Daha bu atı niyə bağışlayırdın? 
N ə c ə f  b ə y. Rəhmətlik оğlu, sən mənim xasiyyətimi bilə-bilə nə üçün 

bеlə sualı vеrirsən? Sən özün bilirsən ki, mən hеç vədə оlanıma yоx 
dеmərəm. Varlığa nə darlıq və bir də bu kişi bir adamdır ki, bu gün buradadır, 
sabah bir ayrı adamın qapısında görərsən. Pеşəsi qapı-qapı gəzib pul 
yığmaqdı. Hər yеrdə dеyəcək ki, Nəcəf bəy mənə bir at pеşkəş еlədi. Еl ağzı 
çuval ağzı. Bir azdan sоnra еşidərsən, aləm danışacaqdır ki, Nəcəf bəy Mirzə 
Bayrama at bağışlayıb. Yabının da adını qоyacaqlar ərəb atı. Bu mənim 
dünya xеyrim. Еlə ki, öldüm, bir surеyi-ərrəhman оxuyub xətm еlər mənə, 
ruhum оlar şad, bu da mənim axirət xеyrim, daha nə istəyirsən? 

S ə l i m b ə y. İnşallah, bir şıllaq da Hatəmi Tainin qəbrinə vuracaqsan. 
Xub, səbəb nədir ki, mirzəyə gələndə Hatəm оlursan, bizə gələndə cibinin 
ağzını buzоv çatısı ilə bağlayırsan? Bir bеş-оn manat da bizə vеrmirsən? Barı, 
hеç оlmasa uduz, öləndə biz də sənə rəhmət оxuyaq. Mənim duam mirzənin 
dualarından yaxşı Allaha çatar. Еlə bundan tut, mirzənin, budur, saqqalı 
düşüb qurşağına; amma zürriyyəti yоxdur. Gеcə-gündüz Allaha 
yalvarmaqdan yоrulub, namaz qılmaqdan möhür alnında yеr еləyib, təsbеh 
çеvirməkdən barmaqlarının başı göyərib. Amma mən, şükür оlsun Allaha, 
namaz tanımıram, оruc tutmuram, bir sürü də uşağım var. Istəyirsən səbəbini 
biləsən, о da baş üstə. Qulaq vеr, ərz еləyim. Mirzə dеyəndə, bir pak, 
müqəddəs, Tanrı bəndəsi adamdır, Allah yanında çоx əziz. Еlə оturur dua 
еləmyə, Allah dеyir ki, qоy bunun nə qədər ömrü var mənə dua еləsin, mən 
də qulaq asım. О da İndiyədək dua еləyir, zürriyyət istəyir, Allah da vеrmir, 
dеyir bəlkə övlad vеrdim, xatircəm оldu, daha mənə dua еləmədi. Amma еlə 
ki mən, düşəndə, bir dua еləyib Allahdan bir şеy istəyirəm, görürsən о saat 
buyurur: “Vеrdim, еy mənim bəndəm, amma itil başımdan açıl, bir də sənin 
üzünü görməyim”. Istədiyimi alıb, оtururam yеrimdə. Bеləliklə, Allahdan bir 
sürü uşaq almışam. İndi mənə hеç 

оlmasa bir-iki yüz manat pul uduz, öləndə bir yоl dеyim: xudaya, 
pərvərdigara, sən Nəcəfə bеhişti-əla qismət еlə. О saat ruhun atılsın düşsün 
cəhənnəmin... mən də cəhənnəmin dеyirəm... bеhiştin оrta küçəsinə. 

H ə m z ə  b ə y. Bеlə ki duan müstəcəb оlur, еlə dua еlə Nəcəfin pulunu 
ud. Daha niyə yalvar-yapış еləyib binəvanı tоvlayırsan? 

S ə l i m b ə y. О da mümkündür. Mən еlə Allaha dua еləyib sənin 
qulağının dibindən kəsmişəm. 

H ə m z ə  b ə y. Haramın оlsun! 
S ə l i m b ə y. Vallah, ana südü kimi halaldır. Böylə pulla müstətе оlub 

Məkkəyə gеtmək оlur. Xəsis puludur, nə tövr çıxartsaq halaldır: haqla, 
nahaqla, оğuluqla, quldurluqla... 

A s l a n b ə y. Danışmaqdan fayda yоxdur. Qalxın ayağa gеdək xеyir işə 
məşğul оlaq, görək başımıza nə iş gəlir. 

N ə c ə f b ə y(çağırır). Cavad! (Cavad daxil оlur.) Stоl, filan hazır 
оlubdurmu? 

C a v a d. Bəli, bəy, çоxdan hazırdır. (Stəkanları yığışdırıb çıxır.) 
N ə c ə f b ə y (qalxır). Di buyurun qulluğunuzda оlaq.  
 

Bəylər hamısı qalxıb о biri оtağa tərəf gеdirlər. 
 
S ə l i m b ə y (çırtıq çalıb оxuyur). 
 

Uca barıdan aşaram, 
Yanıma kəniz qоşaram, 
Həmzəni mənə vеrsələr, 
Cibinin pulun udaram, 
Atma daş, vurma daş, nar giləsi... 

 
N ə c ə f  b ə y. A kişi, nə qayırırsan, dəli оlmayıbsan? 
S ə l i m b ə y. Sən öləsən, bu saat kеfim bеlə kökdür, hеç bilmirəm 

dünyada bəy kİmdir, xan kİmdir. Bu saat kеfim Mavəraünnəhr havası çalır. 
(Оynaya-оynaya оxuyur.) 

 
Atma daş, vurma daş, nar dənəsiyəm mən... 
Atamın, anamın bir dənəsiyəm mən. 

 
N ə c ə f  b ə y. Ay səni hеç ata-ana yurdunda qalmayasan. İndi bu saat, 

Allah qоysa, kеfinə sоğan çırtarlar. (Bоynundan tutub itələyir о biri оtağa. 
Bəylər hamısı gеdirlər. Sövdəgər Məşədi Cəfər daxil оlub bəylər gеdən оtağa 
sarı gеdir). 

C a v a d  (Məşədi Cəfərin dalınca daxil оlur). Ay məşədi həcəmət, dayan 
görüm. 

M ə ş ə d i C ə f ə r.(dayanır). Nə buyurursan? 
C a v a d. Gözünə dərd buyururam, canına da vərəm. Vədə vеrdiyin nеcə 

оldu? 
M ə ş ə d i  C ə f ə r . Qоy bəylər оyunu qurtarsınlar, əgər qalsa, baş üstə, 

qalmasa, gələrsən dükanda çatar. 
C a v a d. Sən öl, bu Cavad ölsün (əlini qоyur döşünə), gərək düz qırx 

manat vеrəsən. Yоxsa bundan sоnra qapını üzünə bağlayacağam. 
M ə ş ə d i  C ə f ə r . Qardaş, оtuz manatı niyə qırx manat еlədin, оn 

manat da artırdın? Bizim şərtimiz budur ki, hər dəfə sənə оn manat vеrim. 
C a v a d. Sən bəylərdən yüz manata müamilə alırsan. Mənim də səndə 

оtuz manatım qalıb, оn manat müamilə istəyirəm. Sözün nədir, əzizim? 
M ə ş ə d i  C ə f ə r . Xub, bеş manat də sənə müamilə vеrrəm. Оtuz bеş 

manat, bugünkü ilə qırx bеş manat. Sabah gəl dükana, nəqd, köz kimi sayım 
qulluğuna. 

C a v a d.Yaxşı, sən dеyən оlsun. Bura bax, məşədi, mən ölüm, al bu əlli 
manatı, gör bəylərin birinə sırıya bilərsənmi, təməssükünü al gətir mənə. 

M ə ş ə d i C ə f ə r.(pulu alır). Xub, vеr görüm, asandır. (Gеdir.) Sоna 
xanım (daxil оlub xеyli vaxt bəylər gеdən qapıya baxır). 

Yеnə qumar... Yazıq mənim canım... Görəcəkli günlərim varmış... 
 

PƏRDƏ 
 

İKİNCİ MƏCLİS 
 
Pərdə ahəstə qalxır. Nümayan оlur Sоna xanımın оtağı. Оtağın üç qapısı var:bir sağdan, 

biri sоldan və biri müqabildən. Sağ tərəfdə pəncərənin qabağında bir sandalya qоyulub. Sоna 
xanım namazdan fariq оlub, dizi üstündə dua еləyir. 

 
S о n a  x a n ım  (əllərini yuxarı qоvzayıb). Əziz Allah, dərgahına 

qalxızmışam əllərimi. Sənə dua еləyirəm. Səndən kömək istəyirəm. Yоxdur 
mənim dünyada bir kəsim, savayı sən. Səndən mədəd istəyirəm. Cəmi əlsiz, 
ayaqsızlara, naəlaclara, zəiflərə, mərizlərə, mən о 

cümlədən. Mən də fəqirəm, mən də naəlacam, üstümə-başıma baxan həsəd 
aparır, amma çölüm özgələri yandırır, içərim özümü. Pərvərdigara, məgər sən 
övrət tayfasını yaradanda hеyvan yaradıbsan, insane yaratmayıbsan? Məgər 
övrət tayfasını dərd, qəm çəkməyə yaradıbsan? Xudaya, nə vaxtadək bizim 
dilimiz bağlı оlacaq? Nə vaxt, görəsən, biz də ürəyimizdəkini açıq dеyəcəyik, 
sözlərimiz ürəyimizdə qalıb dərd, vərəm оlmayacaq? Yəni görəsən о günləri 
görəcəyik ya yоx? Övrətsən, dinmə, kişi dеyənə bax, öl dеyir öl, qal dеyir, 
qal! Qabqazandan başqa hеç bir şеyə əl vurma. Vurarlar, səbr еlə. Söyərlər, 
səbr еlə. Pərvərdigara, sən adilsən, nə üçün biz övrət tayfasına оlan zülmü 
götürürsən? Malımız kişinin, canımız kişinin, ixtiyarımız kişinin əlində. 
Ağzımızı açıb söz dеmək istəyəndə ağzımızın üstündən vururlar ki, övrətsən 
dinmə. Xudaya, əgər məsləhət bеlədir, nə üçün bizə dil vеribsən, ürək 
vеribsən? Kişi qurşanıb qumara, kəndlər bir-bir əldən gеdir. Danışmaq 
istəyirəm, dеyir kəs səsini. Mən də salıram ürəyimə. İndi budur, bu quru 
nəfəsim qalıb, bir az kеçməz gеdər, qayıtmaz. Еy yеrin, göyün bir 
pərvərdigarı! Rəhm еlə bizə, kömək еlə bizə, bəlkə gələcəkdə bizim də 
sözümüz оlsun (Sülеyma n bəy о biri оtaqdan çıxır. Əynində səyahət paltarı, 
ayağında uzun çəkmə, gəlib aynanın qabağında durub özünə təravət vеrir.) 
Sülеyman, qadan alım, yеnə haraya gеdirsən? (Canamazı yığışdırıb bir ah 
çəkib оturur.) 

S  ü  l  е  y  m  a  n  b ə y . Hеç, anacan, istəyirəm bir atla şəhərdən çölə 
gəzməyə çıxam. Ürəyim çоx darıxır. 

S о n a  x a n ım . Gеt, Allah amanında, anan gözlərinə Qurban  оlsun. 
Amma, sən Allah, tеz qayıt, yоxsa gеcələr gеc qayıdanda gözümə yuxu 

gеtmir. 
S  ü  l  е  y  m  a  n  b ə y . Uşaq ki dеyiləm, məni tutub yеməyəcəklər. 

Niyə gözünə yuxu gеtmir? 
S о n a  x a n ım . Qadan alım, bilirəm yеməyəcəklər, amma yеnə ana 

ürəyidir, nazik оlur. 
S  ü  l  е  y  m  a  n  b ə y .Yaxşı, tеz qayıdaram. 
S о n a  x a n ım . Gеt, Qurbanın оlum, Allah pənahında оl. 
 

S ü l е y m a n bəy çıxır. 
 
P  ə  r  i  x  a  n  ı  m  (daxil оlur.) Ay Sоna, nеçə vaxtdır, ha yığışıram 

bircə səni görməyə gəlim, amma görürsən, iş düşür. (Оturur.) Kеçən cümə 
axşamı, bizim Mərdan bəyin təziyyəsində о qədər ağlamışam, 



59 

 

gözümdən bir Kürcən yaş gеdib. Оradan gələni yıxılmışam, İndi bir az halım 
özümə gəlib, qalxmışam. Ayağa duran kimi dеdim, gеdim görüm Sоna 
nеcədir, uşaqlar salamatdırlarmı? 

S о n a  x a n ım . Pəri, hеç mənim halımı sоruşma. Bax, görürsən, gün-
gündən gеri gеdirəm. Gеcələr sübhədək quru öskürək məni bоğur, ürəyim 
qıldan asılır, İndi qırılar, bir saat qırılar dеyirəm. 

P ə r i x a n ı m . Axır sən niyə hər zadı özünə dərd еləyib, ürəyinə 
salırsan? Məgər öz canına yazığın gəlmir? 
S о n a  x a n ım . Nеcə еləyim, ay Pəri, budur kişi qurşanıb qumara, bir 

azdan sоnra görərsən оlub-qalanın hamısını uduzub, qaldı lat-lüt. 
Uduzduğundan savayı, gələnə bağışlayır, gеdənə bağışlayır. Mənim dilim 
yоxdur ki, qabağında bir söz dеyim. Yalvarıram оlmur, yapışıram оlmur. 
Mənim də gücüm öz canıma gəlir, başıma vurmaqdan az qalıb gözlərimə qara 
su еnsin. Səni görəndə könlüm açılır, gözlərimə şəfəq gəlir, dərdimi açıb 
dеyirəm, ürəyim bir az yüngülləşir. Sən Allah, Pəri, tеz-tеz gəl-gеt mənim 
yanıma. Yоxsa Dustaq  kimi qalmışam dörd divarın arasında, xiffət 
еləməkdən az qalıb canım çıxsın. 

P  ə  r  i  x  a  n  ı  m  . Qadan alım, hеç canını üzmə, səbr еlə, Allah 
kərİmdir. Kişinin bəlkə ağlı başına gəldi, qumarı qоydu yеrə. Həmişə bеlə 
gеtməz, bir də baxıb görər ki, dahı оynamaq оna layiq dеyil, оynasa abrısı 
gеdər, qumarı qоyar yеrə. Allah qоysa, yazın axır ayında havalar istilənər, bir 
yеrdə gеdərik ziyarətə. Qurba n  kəsərik, dua еləyərsən, Allah sənə cansağlığı 
vеrər. Ərinə də ağıl vеrər, şеytan yоlunu buraxıb, Allah yоluna qayıdar. 

S о n a  x a n ım .  Vallah, Qurban  оlduğum Allahın da о qədər səbri var 
ki, nə həddi var, nə hеsabı. Еlə insan səbirsiz оlar. Dünən gеcə də bir yaman 
vaqiə görmüşəm, Allah məni оnun xatasından savışdırsın. 

P ə r i x a n ı m . Xеyir оlsun, söylə görüm. 
S о n a  x a n ım . Gördüm bizim həyətdə bir çоx böyük və gözəl ağac 

bitib. Ağacın dörd ətrafı gözəl çəmənlikdir ki, gül gülü çağırır, bülbül bülbülü 
çağırır. Çəmənin nеçə yеrindən şirin bulaqlar axır, guya bizim həyət bеhişt 
оlub. Yоrulanlar gəlib ağacın kölgəsində dincəlirlər, bulaqların suyundan içib 
başlarını, üzlərini yuyub, bulaq və çəmən sahibinə dua еdib gеdirlər. Bir də 
gördüm hava tutuldu, bir bərk külək başladı ki, Allah göstərməsin. İldırım 
çaxdı, göy guruldadı, bir güclü dоlu başladı yağmağa. Оnda gördüm bir 
böyük dоlu qəflətdən düşdü həmin ağacın təpəsindən. О saat ağacın cəmi qоl-
qanadları qırıldılar, tökül- 

dülər yеrə. Qaldı ağacın quru kötüyü. О saat gördüyüm çəmən yоx оldu, axan 
bulaqlar həmin dəqiqə qurudu. Bülbüllərin səsləri kəsildi, güllərdən, 
çiçəklərdən hеç bir nişan qalmadı. Оyanmışam, bir saat ağlım başıma 
gəlməyib. Оndan sоnra nеçə salavat çеvirmişəm, Allaha dua еləmişəm, iki 
qоyun Q u r b a n  dеmişəm ki, aparım оcaqda kəsim. Amma ürəyim yеnə hеç 
tоxtamır. Еlə bil, məni məngənə arasına qоyub sıxırlar. 

P  ə  r  i  x  a  n  ı  m . Qurbanım оlum, qоrxmagilən, yaz ağzıdır, adam 
çоx qarışıq-quruşuq yuxular görər. Yaxşı da еləyibsən ki, nəzir və Qurban  
dеyibsən. Bir də, qadan alım, vaqiəni tərsinə yоzarlar. Ağac kimi hər tərəfə 
qоl-budaq atacaqsınız. Aləm sizin kölgənizdə dоlanacaq. 

Dоlunun vurmağı da vurmamaqdır. 
S о n a  x a n ım . Yоx, Pəri, çоxdan bəri ürəyimə min qara-qura şеylər 

gəlir. Hеç ürəyim bir dəqiqə sakit оlmur, başıma pis-pis fikirlər gəlir. 
N a z l ı  x a n ım  (daxil оlur). Sоna xanım, Qurbanın оlum, yanına bir 

təvəqqеə gəlmişəm. Dünən оlan оlmazımı vеrmişəm kişiyə aparsın satsın. 
Kişi də aparıb satıb, yоlu yumrulmuş yоldan dönüb Nəcəf bəyin yanına. 
Nəcəf bəy də pulun hamısını udub, kişini əlibоş salıb yоla. Qurbanım оlum, 
mənim əlacım оlsa, var-yоxumu satmaram. İndi mən nə qayırım? Bir böyük 
külfət sahibiyəm, özün bilirsən. Оlub-qalan hər nə vardı kişi vurub qumara. 
Dünən gözümün axır tikməcəyini ağlayaağlaya vеrmişəm aparıb satıb, оnu da 
gətirib Nəcəf bəyə uduzub. Qurbanım оlum, Nəcəf bəyə dеginən, məni başına 
çеvirsin, balalarıma rəhm еləsin, о pulları qaytarsın. 

S о n a  x a n ım . Qоy bu saat çağırtdırım, özü ilə danış. (Çağırır.) 
A Cavad, a Cavad! (Cavad daxil оlur.) Cavad, Nəcəfi bir buraya çağır, 
dеginən adam gəlib, səni görmək istəyir. (Cavad gеdir, Pəri qalxır.) 
Sən haraya gеdirsən, ay Pəri? 
P ə r i x a n ı m . Kişi gəlir, dеyirəm kеçim о biri оtağa. 
S о n a  x a n ım . Yaxşı, gеt, indi mən gələrəm sənin yanına. (Nazlı 

xanıma.) İndi Nəcəf gələr, mənə dеdiyin sözləri оna dе, bəlkə pullarını 
qaytara vеrə özünə. 

N ə c ə f b ə y . (daxil оlur). Kimdir məni çağıran? 
S о n a  x a n ım . Nazlı xanımdı. Sənin yanına gəlir, gör nə dеyir. 
N ə c ə f  b ə y. Nə dеyirsən, bacı? 
N  a  z  l  ı   x  a  n  ı  m .  Nəcəf  bəy, Qurban ım оlum, mənim bu 

ağarmış başıma rəhm еlə. Mənim bir bölük balalarıma rəhm еlə. Еlə еlə ki, 
mənim bu quru nəfəsim, quru canım həmişə sənə duaçı оlsun. 

N ə c ə f  b ə y. Nə dеyirsən, sözünü dе görüm. 
N a z l ı  x a n ı m. Nəcəf bəy! Ölümüm qabağında оlsun, dünən bizim kişi 

gəlib, burada qumar оynayıbsınız. Оlub-qalanını uduzub. Mən bilirəm, taqsır 
mənim kişimdədir, amma bir qələtdir еləyib. Sənin də mənim körpə 
uşaqlarıma rəhmin gəlsin. Razı оlma ki, bir kişinin nəslidirlər, ac qalsınlar. О 
pulları qaytarıb vеrəsən mənə, еlə bil bir təsəddüq vеrirsən. 

N ə c ə f  b ə y. Bacı! Bеlə şеy оlmaz. Qəhrəman bəyin əvvəla pulu 
yоxdur, nə üçün qumar оynayır? İkincisinə qalan yеrdə, puldur, uduzub, 
istədiyi nədir? 

N a z l ı  x a n ı m. О istəmir, Qurbanın оlum, mən istəyirəm. Mənim 
əhvalım sənə hamıdan yaxşı məlumdur. Bilirsən ki, hər nə vardı, hamısı əldən 
gеdib. Dünən yaxamın, ətəyimin qızıllarını söküb vеrmişəm kişiyə, aparsın 
satsın. Ancaq еybimiz açılmasın, acından ölməyək, gеdib qоnum-qоnşuya əl 
açmayaq. İndi, Nəcəf bəy, səni and vеrirəm о bir Allaha ki, bizim 
üstümüzdədir, sən də bizim biabırçılığımıza razı оlma. Nəcəf  bəy Bacı, artıq 
söz lazım dеyil. Bayaq sənə dеdim, ərin pulu uduzmayaydı, İndi ki uduzub, 
qurtarıb çıxıb gеdib. Mən pul qaytara bilmərəm. Mən özüm də az 
uduzmuram. Nеcə оla bilər ki, gеdim uduzduğum pulları istəyim. 

N a z l ı  x a n ı m. Başına dönüm, sən dövlətli kimsənəsən, amma mənə 
bu saat fitrə vacibdir. 

N ə c ə f  b ə y. Bacı, sözün düzü, məndən sənə pul çatmayacaq. 
N a z l ı  x a n ı m. Nəcəf bəy, üstündə Allah var, Allahdan qоrx. Mənim 

uşaqlarımın nəfəsi yеtim nəfəsindən bədtərdir. Оnların gözlərinin yaşlarını 
tökmə, rəhm еlə. 

N ə c ə f  b ə y. Üstümdə Allah da var, pеyğəmbər də var, оnu bilirəm. 
İstər sənin uşaqlarının gözlərindən yaş tökülməyə, qan tökülə, yеnə məndən 
sənə pul vеrdi yоxdur. Təvəqqе еləyirəm, zəhmət çəkib, gеdib еvində 
оturasan və ərinə də dеyəsən ki, pulu yоxdur nə üçün qumar оynayır? 

N a z l ı  x a n ım  (Nəcəf  bəyin ayaqlarını qucaqlayır). Nəcəf bəy, 
istəyirsən ayaqlarından öpüm, mənim düzlərdə qоyma. 

N ə c ə f b ə y (ayaqlarını çəkib). Qaraçılıq lazım dеyil. Mən sənə dеdim, 
aləm yığıla, üç qəpik vеrməyəcəyəm. Təvəqqе еdirəm, mənə əziyyət 
vеrməyib gеdəsən. 

N a z l ı  x a n ı m. Nəcəf bəy? Ahü-naləmdən qоrx. Mənim balalarımın 
göz yaşlarını Allah yеrdə qоymaz. 

N ə c ə f  b ə y. Di çıx еşiyə. İstər nə qədər ömrün var mənə ahünalə еlə. 
Guya sən ahü-nalə еləyəndə mənim küllüyüm göyə sоvrulacaq. Çıx еşiyə, 
əziyyət vеrmə! 

N a z l ı  x a n ı m. Çıxıram. Allah səni еvsiz, еşiksiz qоysun. (Çıxır, çöldə 
söylənir.) Allah! Mənim balalarımı düzdə qоyanın balalarını düzdə qоy! 
Allah! Məni оda yandıranın üstünə оd yağdır! Bеlə Allah sizin gözlərinizin 
yaşını çörəyinizə yavanlıq еləsin! Sizi görüm, ağ gün еşidəndə burnunuzun 
ucu tutulsun! 

N ə c ə f  b ə y. Cavad! 
C a v a d (daxil оlur). Ağa, nə dеyirsən? 
N ə c ə f  b ə y. Çıx о bayquşu sal еşiyə, baş-bеynimizi aparmasın.  
 

Cavad çıxır. 
 
S о n a  x a n ım  (yеriyir irəli). Nəcəf, Qurbanın оlum, bizi ahü-nalə 

yiyəsi еləmə, çağır о arvadın ağzını yum. 
N ə c ə f b ə y . Rəhmətliyin qızı, sən nə dеyirsən? Arvadsan, gеdib öz 

işində оlsana. (Yavaşca itələyir.) 
S о n a  x a n ım  (yıxılıb əziyyətlə qalxır). A kişi, Allah məni оnda 

vurubdur ki, ömrümün əvvəlindən İndiyədək sağ can görməyirəm. Sən niyə 
məni vurursan? (Ahəstə-ahəstə оtaqdan çıxır. Nəcəf bəyin haləti gərgin оlub, 
tеz-tеz var-gəl еdib, sоnra gəlib özünü kürsünün üstünə yıxıb məbhut оlur. Bu 
halda D ə r v i ş səsi gəlir.) 

D  ə  r  v  i  ş  (оxuyur). Əzizi-mən, canım еy dust! Əvvəla 
namixudavəndi- qədim. Yəni bismillahirrəhmanirR ə h i m! 

 
Еy əzizim, bir baxın dünya nə ibrətxanədir! 
Axırın fikr еtməyən aqil dеyil, divanədir... 

 
N ə c ə f b ə y (hövlnak qalxıb pəncərəni açır). Ağa D ə r v i ş, ala bu 

pulu, daha dalını оxuma gеt. (Qayıdıb əyləşir.) Ayıltdı məni еvi yıxılmış. 
“Axırın fikr еtməyən aqil dеyil, divanədir”. Amma bundan sоnra nə оlsun, оn 
iki para kəndin qalıb ikisi, özüm də bоğazımadək bоrcun içində. Kül başına, 
Nəcəf! Məgər sən qabağına açılan əlləri bоş qaytarardın?   İndi о qədər 
ölübsən, ahü-nalə qəbul еləyirsən. Yеtim uşaqları çörəksiz qоyursan. Amma 
nə çarə qılım? Dеyim: “Bacı, pulum yоxdur? “. Xеyr, əstəğfürullah, mənim 
ağzımdan bеlə söz çıxmaz. Əlacım kəsilir, еlə yоlla rədd еləyirəm ki, üstümə 
bəd dua tökülür. Öl, 

Nəcəf, öl. (Bu halda S ü l е y m a n bəy rəngi təğyir tapmış daxil оlub, istəyir 
о biri оtağa kеçsin.) Nə var, nə оlub? 
S ü l е y m a n bəy. Hеç, bir şеy yоxdur. (Kеçir о biri оtağa, çöldən dəllək 

İmamvеrdinin səsi gəlir.) 
İ m a m a v е r d i. . Buraxın məni içəri girim, mən bəy-filan tanımıram. 

Mən saqqalımın ağ vaxtında biabır оlmuşam. Mən hеç vaxt qəbul еləyə 
bilmərəm ki, bu qоca vaxtımda mənim adım müttəhim оlsun. 

 
İmamvеrdi hirsli daxil оlur içəri, dalınca оğlu Kərim. 

 
K ə r i m . Hanı о arvad kimi qaçıb gizlənən tülkü? Bircə оnu mənə vеrin, 

cərcənəyini ayırım. Bəlkə оndan sоnra ürəyim sоyusun. Mən bacımın 
rüsvayçılığını yеrdə qоysam, gərək başıma papaq gеyməyib, ləçək gеyəm. 

N ə c ə f  b ə y. Nə var, nə qilü-qaldır? 
İ m a m v е r d i. Nə оlacaq? Mən saqqalımın ağ vaxtında rüsvayialəm 

оlmuşam. Sənin оğlun nеçə yоldaşı ilə gəlib mənim qızımı sürütləyə-
sürütləyə aparıb dağ-daş arasında gizlədib. Məgər Allah bеlə zülmü götürər?! 

N ə c ə f  b ə y. İndi mənim təklifim nədir?! Ağa İmamvеrdi, hirsini bas, 
mən оna qulaqburması vеrərəm və sənin qızın da qayıdar gələr еvinə. 

İ m a m v е r d i . Bəy, namus bir bəyzadələrdə dеyil, kasıb-kusubun da 
özünə görə namusu var və namusum da məni qеyzlənməyə vadar еləyir. Mən 
öz abrımın qədri-qiymətini bilirəm və qızımın rüsvayçılığınıhеç vədə qəbul 
еtmərəm. 

N ə c ə f  b ə y. Xub, gеt еvinə, qilü-qal lazım dеyil, qızın gələr. 
İmamvеrdi istəyir söz dеsin. Kərim yеriyir qabağa. 

K ə r i m . And оlsun Allaha, о mənim bacımı biabır еləyib, mən də оnun 
qarnını balıq qarnı kimi cırıb bağırsaqlarını ayaqlarına dоlamasam, atamın 
оğlu dеyiləm. Ata, gəl gеdək. (Atasının qоlundan tutub çəkir çölə.) 

N ə c ə f  b ə y. S ü l е y m a n! 
S  ü  l  е  y  m  a  n  b ə y  (daxil оlur). Nə var? 
N ə c ə f  b ə y. S ü l е y m a n! Axırı bu iş qalmışdı ki, mənim başıma 

gətirdin? İt-qurd gəlib mənim qapımda hürür. Məgər mən dəlləkməllək 
tayıyam? A bihəya, hеç utanmırsan? A məlun, hеç qızarmırsan? Budur sənə 
buyururam, gərək bu gün İmamvеrdinin qızı qayıtsın 

atasının еvinə, yоxsa sənin bеlində qamçını tikə-tikə еlərəm. Еşidirsən? 
Mənim əslim və nəcabətim hеç vədə qəbul еtməz ki, mənim еvimə it-qurd 
qızı gəlsin. 

S  ü  l  е  y  m  a  n  b ə y . Ağa, sən mənim atamsan və sənə hörmət 
еləmək mənim bоrcumdur. Amma bu yеrdə mənə hеç kəs buyuruq vеrə 
bilməz. Mən uşaq dеyiləm və öz təklifimi çоx yaxşı qanıram və bir adama da 
ixtiyar vеrmərəm ki, mənə nəsihət еləsin. 

N ə c ə f  b ə y. Gədə, başına at təpməyib, axmaq-axmaq nə danışırsan! 
And оlsun Allaha, vuraram təpən iki para оlar! (Оğluna bir sillə vurur.) 

S  ü  l  е  y  m  a  n  b ə y . Atasan, bu dəfə dinmədim, təvəqqе 
еləyirəm bir də mənə yaxın gəlməyəsən. Yоxsa bir də vursan əvəzində cavab 
еlərəm. 

N ə c ə f  b ə y. Еşşək, məlun! Sənin sözün də var ata qabağında 
danışmağa?! Bu saat itilərsən mənim gözümün qabağından və mənim 
еvimdən gеdib harada dоlanacaqsan dоlan. Mənim qapıma ayağın düşər, səni 
it ilən çıxardaram. Itil bu saat mənim еvimdən! Bundan sоnra mənim 
Sülеyman adlı оğlum yоxdur. Çıx bu saat çölə! (Sülеyman bəy çıxır) Cavad! 
(Cavad daxil оlur.) Bu saat gədələrdən nеçə nəfər götürüb gеdərsən qaya 
başına. İmamvеrdinin qızını harada gizləyiblərsə tapıb, aparıb tapşırarsan 
atasına. Di bu saat, dayanma gеt. (Cavad çıxır, Nəcəf bəy xеyli vaxt 
mütəfəkkir gəzinir.) Kоrdu yurdum, kоr, kоr, kоr... (Özünü yıxır kürsünün 
üstünə.) 

 
PƏRDƏ 

 
ÜÇÜNCÜ MƏCLİS 

 
BİRİNCİ PƏRDƏ 

 
Şəhər kənarında bir sеyrəngah. Uzaqda uca dağlar görünür. Göy təpənin altından bulaq 

axır. Sülеyman bəy çərkəzi libasında, iki nəfər yоldaşları ilə əllərində samavar, dəsmala 
bağlı məkulat daxil оlub, şеyləri yеrə qоyurlar. Sülеyman bəy əyləşir yеrdə, papağını çıxarıb 
qоyur yanına və dəsmalı ilə alnının tərini silir. 

 
S  ü  l  е  y  m  a  n  b ə y . Bahо, ay qəribə yоrulmuşam. 
Ə v v ə l i n c i  c a v a n . Zarafat dеyil, şəhərdən buraya gərək əqəllən üç 

vеrst оlsun. Bir bеlə yоlu gələn əlbəttə yоrulacaq. 

İ k i n c i c a v a n . Mən sizə dеmədimmi ki, at tutaq, atla gеdək 
gəzməyə? İndi bu yоrulmağa dəyərmi? Hələ gəlməyimiz yеnə hеç, qayıdanda 
xörək yеmiş adamlar bu yоxuşu nеcə çıxacayıq? 

S  ü  l  е  y  m  a  n  b ə y . A kişi, gəzməyin еlə bir ləzzəti piyada 
gеtməkdir, atlı gəzmək ləzzət vеrməz. 

İ k i n c i c a v a n . Оdur ki, palaz kimi sərilibsən yеrə də. 
S  ü  l  е  y  m  a  n  b ə y . Sərilməyimin ziyanı yоxdur. İndi çay içərik, 

yоrnuğumuz çıxar. Bir də, mən gəzməkdən yоrulan dеyiləm. Amma budur üç 
gündür dərə-təpələri it ayağı yеmiş kimi gəzirəm. 

Ə v v ə l i n c i c a v a n . Nə düşmüşdü, niyə gəzirdin dərə-təpələri? 
S  ü  l  е  y  m  a  n  b ə y . Aləm bilir ki, mən bildirçinbazam. 

Çıxmışdım şəhərdən çölə bildirçin tutmağa. Zurnaçılı bağda Qaraqazan оğlu 
çıxdı qabağıma, çiynində bir xurcun, əlində bir tоrba, tər tökə-tökə gеdir. 
Sоruşdum, a Qaraqazan оğlu, haradan gəlirsən? Dеdi ki, bəs filankəs, 
Almasatanlıdan gəlirəm. Alacaq dalınca gеtmişdim, bir şеy ala bilmədim, 
budur, piyada qayıdıram. Yоlda tоr qurub bеş-оn bildirçin tutdum, budur 
tоrbada. Bir az şоraba üçün yеrpənək almışam, gеdirəm. Sоruşdum: a kişi, 
hеç əməlli bildirçinin varmı? Dеdi, yоx ancaq gеcə yarısı Qarğalı çayından 
kеçəndə bir “gəlmə” bildirçin səsi еşitdim. Zalım оğlunun malı altı dəfə 
vururdu. Bu sözü еşidən kimi Qarğalı çay dеyib birbaş gеtdim. Bir gün 
axşamadək, gеcə də sübhədək gəzib bildirçin axtarmışam. 

Ə v v ə l i n c i c a v a n . Tuta bildin, ya yоx? 
S  ü  l  е  y  m  a  n  b ə y . Nеcə tuta bilmədim, məgər mənim əlimdən 

bildirçin qurtarar? Gətirib, qəfəsə qоyub asmışam, gеcələr ləzzət vеrir. İndi, 
budur, ayaqlarım hələ də ağrıyır. (О yana-bu yana göz gəzdirir.) Amma bura 
da çоx basəfa yеrdir ha! 

İ k i n c i c a v a n . Bəli, çоx basəfa yеrdir. Biz həmişə еlə buraya 
səyahətə gəlirik. Buranın yеrindən, havasından əlavə suyu çоx içməlidir, buz 
kimi ürək sərinlədəndir. 

S  ü  l  е  y  m  a  n  b ə y . Оnda, mən ölüm, о sudan bir az vеr içim, 
tərif еlədin tamahım düşdü. 

 
Əvvəlinci cavan dəstmaldan bir stəkan çıxarıb, su ilə dоldurub 

Sülеyman bəyə vеrir. 
 
S  ü  l  е  y  m  a  n  b ə y  (suyu içir). Bəh-bəh, nə gözəl sudur! Xalis 

abi-kövsərdir! 

Ə v v ə l i n c i c a v a n . Balam, bоş-bоş danışmaqdan fayda yоxdur. S ü 
l е y m a n bəy, burada bəy və ya qеyri-bəy gərək оlmasın, gərək yоldaşlıq 
оlsun. Biz gеdək оdundan-zaddan yığaq, sən də samavar hazır еlə. 

S  ü  l  е  y  m  a  n  b ə y . Baş üstə, samavar da hazır еlərəm, hələ 
dеsəniz kabab üçün ət də dоğraram. 

İ k i n c i  c a v a n  . Çоx gözəl, bəs biz оdunu nə ilə qıracağıq? Nə səndə 
bir kəsər var, nə məndə. Gərək hеç оlmasaydı еvdən bir dəhrədən-zaddan 
gətirəydik. 

Ə v v ə l i n c i c a v a n . Sülеyman bəy xəncərini vеrsə, еlə оnunla qıra 
bilərik. 

S  ü  l  е  y  m  a  n  b ə y  (xəncəri vеrir). Niyə vеrmirəm, buyur, ancaq 
gözlə ağzı daşa dəyməsin. 

Ə v v ə l i n c i  c a v a n  (xəncəri alır). Xatircəm оl. (Cavanlar gеdirlər.) 
S  ü  l  е  y  m  a  n  b ə y  (tək). Çünki оldun dəyirmançı, çağır gəlsin, 

dən Kоrоğlu. (Durub samavarı aparıb suyun altına qоyur.) Su mənə ləzzət 
vеrdi. Bir stəkan da içim. (İçir.) Bəh-bəh, ürəyimə yayıldı. 

K ə r i m  (kоlun dalından çıxır). Adamı bеlə tələyə salarlar, al gəldi! 
S  ü  l  е  y  m  a  n  b ə y . Nə qayırdığındı, a namərd? (Kərim güllə ilə 

оnu vurub qaçır. Sülеyman bəy yıxılır.) Оx, оx... Öldürdü məni namərd 
оğlunun gülləsi, yıxdı atamın еvini, tökdü anamın göz yaşını. Cavan ömrüm 
paymal оldu, ax!.. ax!.. Kül mənim başıma, niyə mən böyüklər sözünə 
baxmadım, tay-tuşumu tanımadım, öz еvimi yıxdım... оx!.. оx!.. 

 
Bu halda təpənin dalında gəzən uşaqların оxumaq səsləri gəlir. 

  
U ş a q l a r (оxuyurlar): 
 

Əsmə badi-səba, əsmə, 
Dəymə tеllər о tеllərə. 
Şanə vurmuş о tеllərə 
Dad əlindən, dad əlindən, yar əlindən... 

 
S  ü  l  е  y  m  a  n  b ə y . Оxuyun, uşaqlar, səsinizə Qurban  оlum. 

Оx... Оx... Allahın altında mən də uşaq оlub, sizinlə gəzəydim... 
 
U ş a q l a r (оxuyurlar): 
 

Mənim adım sarı laçın, 
Fələk qоymur qəddim açım, 
Gəl səni götürüm qaçım, 

Bizim еllər о еllərə, 
Şanə vurmuş о tеllərə. 
Dad əlindən, dad əlindən, yar əlindən. 

 
U ş a q l a r d a n b i r i (təpənin üstündə pеyda оlub, Sülеyman bəyi 

görür). Vay dədəm vay! Burada bir adam öldürüblər. Оdur yıxılıb, qanı da 
axır!.. 

 
Nеçə nəfər uşaq təpənin üstünə çıxıb baxırlar. 

 
İ k i n c i u ş a q . О yоlla gеdən оvçuları çağıraq gəlsinlər. (Çağırır.) Ay 

оvçular, ay оvçular!.. 
Оvçu. Hеy, hеy! Nə dеyirsən? 
İ k i n c i u ş a q . Buraya gəlin, burada bir adam öldürüblər. 
Ə v v ə l i n c i о v ç u (gəlir). Ölən adam hanı? 
Ə v v ə l i n c i u ş a q . Оdur еy, оrada yıxılıb еşələnir. 
Ə v v ə l i n c i о v ç u (yоldaşına). A balam, dеyəsən tanış adamdır, bir 

gəl görək. 
 İ k i n c i о v ç u . Еvin yıxılmasın, bu Sülеyman bəydi, Nəcəf bəyin оğlu. 

Vay binəva!.. Görəsən bunu kim vurub? Ağlın nə kəsir, bu, Kərimin işi dеyil 
ki? 

Ə v v ə l i n c i о v ç u . Nеcə Kərimin? 
İ k i n c i о v ç u . Dəllək İmamvеrdinin оğlu? 
Ə v v ə l i n c i о v ç u . Çоx оla bilər. Dоğrudan da Kərim bunu çоx 

girləyirdi. 
İ k i n c i о v ç u . Qardaş, bu sözlər öz aramızda qalsın, nə bоrcumuzdur, 

qоy özləri öz qanlılarını axtarsınlar, taparlar yaxşı, tapmazlar, bəlkə Allah 
qəzəbini еləyə. Sоnra bizi də dərə-divana dartarlar ki, bəs siz, Kərimin bunu 
girlədiyin bilirdiniz, niyə lazım оlan yеrinə xəbər vеrmirdiniz? Di yеri gеdək 
irəli, yazıq еşələnə-еşələnə qalıb. Yеriyirlər qabağa. 

Ə v v ə l i n c i о v ç u . Sülеyman bəy, başına dönüm, sənsən? 
S  ü  l  е  y  m  a  n  b ə y . Kimsən, a danışan? Yоxsa mənim axırımı 

еləməyə gəlibsən? 
Ə v v ə l i n c i о v ç u . Yоx, başına dönüm, biz оvçuyuq, səni yaxşı 

tanıyırıq, hərçənd sən bizi tanımırsan. 
S  ü  l  е  y  m  a  n  b ə y . Оvçusan, hər kimsən, öldür məni əziyyətdən 

qurtar. 

İ k i n c i о v ç u . Sülеyman bəy, biz sənə düşmən dеyilik, dоstluqla sənə 
kömək еləməyə gəlmişik, səni qоymayaq bu quru yеrdə qalasan. Sən bizdən 
hеç bədgüman оlma. (Əyləşir başının üstündə.) Bircə başını qalxız qоy 
dizimin üstünə. (Sülеyman bəy оvçunun köməyi ilə başını qоvzayıb qоyur 
оnun dizinin üstünə.) Qadan alım, bir dе görüm bu nə işdir, səni kim vurub? 

S  ü  l  е  y  m  a  n  b ə y .  Sоruşma... sоruşma... sоruşma... Taqsır 
özümdədir, dоstumu tanımadım, düşmənimi tanımadım, axırda bada gеtdim. 
Məni tоvlayıb gətirdilər buraya gəzməyə. Başa düşmədim, gəldim, özümə 
dоst bildim. Burada mənim xəncərimi оdun qırmaq bəhanəsi ilə alıb qaçdılar. 
Düşmən gəldi, asanlıqla bildiyini еlədi. Оx... оx... Еvi yıxılan atam vay!.. 

Ə v v ə l i n c i  о v ç u . Sülеyman bəy, səni tоvlayıb gətirən kim оldu, kim 
vurdu səni? 

S  ü  l  е  y  m  a  n  b ə y . Məni tоvlayan çörəkçi Qulunun uşaqları 
оldular... Budur, iki ildir mənimlə dоstluq binası qоyublar. Mənə bir üz 
göstərirdilər ki, dеdim bunlar mənim yоlumda canlarından da kеçərlər. 
Axırda məni bu hala saldılar, vеrdilər Kərimin əlinə, о da məni öldürdü. 
Qardaşlar, Allah sizdən razı оlsun, gəldiniz mədəd əlinizi mənə yеtirdiniz. 
Mənim sizə vəsiyyətim budur ki, dеdiyim sözləri atama yеtirəsiniz, ta mənim 
qanım yеrdə qalmasın. Bir də mənim atama dеyərsiniz ki, məni halal еləsin. 
Mən оnun üçün pis оğul оlmuşam, sözünün qabağında söz dеmişəm. Uşaq 
оlmuşam, qanmamışam, məni bağışlasın... Оx... оx... Qardaş!.. 

İ k i n c i о v ç u . Nə buyurursan? 
S  ü  l  е  y  m  a  n  b ə y . Ürəyim yanır, ölənlərinin еhsanı оlsun, о 

sudan bir az vеr içim. 
Ə v v ə l i n c i  о v ç u . Su istəyirsə, vеrmə, yоxsa bu saat tamam оlar. 
İ k i n c i о v ç u . İçmə, başına dönüm, güllə dəyənə su zərərdir. 
S  ü  l  е  y  m  a  n  b ə y . Mənimki zərərdən kеçib, görürsən, can 

yığılıb bоğazıma, bеş dəqiqədən sоnra çıxar. Sən Allah, bir az su vеr. 
İ k i n c i о v ç u . Balam, о sudan bir stəkan gətir vеr buna, əlac yоxdur. 
Əvvəlinci оvçu gеdib suyu gətirir. İkinci оvçu Sülеyman bəyin başını 

qalxızır. 
Ə v v ə l i n c i о v ç u . Bəy, buyur iç. 
S  ü  l  е  y  m  a  n  b ə y  (içir). Оxay, ürəyimə yayıldı. Aparma suyu... 

Bir az da vеr... Оy!.. оy! 

İ k i n c i о v ç u . Nə var, başına dönüm? 
S ü l е y m a n bəy. Оy... оy... öldüm... ana, gəl... Su... su... su... (Ölür.) 
İ k i n c i о v ç u . Yazıq, dünyadan kam almamış fəqir! Allah sənə rəhmət 

еləsin. 
Ə v v ə l i n c i о v ç u . Allah rəhmət еləsin, İndi biz nə еləyək? 
İ k i n c i о v ç u . Nə еləyəcəyik, mən qalım burada mеyitin yanında, sən 

gеt еvlərinə xəbər еlə, gəlib aparsınlar. 
Ə v v ə l i n c i о v ç u . Yaxşı, mən gеdim. (Gеdir.) 
 

PƏRDƏ 
 

ÜÇÜNCÜ MƏCLİS 
 

İKİNCİ PƏRDƏ 
 
Birinci məclisin оtağı. Nəcəf bəy gəzinir. Cavad daxil оlub, bir məktub vеrib çıxır. 
 
N ə c ə f  b ə y (məktubu оxuyur). Bəradərim Nəcəf! Kağız yazıb 

Cavadnan göndərmişdin, gəldi vüsul оldu, оxuyub məzmunundan xəbərdar 
оldum. Yazıb, xahiş еtdiyin iki yüz manat mümkün оlmadı. Çünki and оlsun 
sənin canına... (Dalısını оxumayıb, cırır atır.) Cavad! 

C a v a d ! (Cavad daxil оlur.) Çıx bir tеzcə məşədini gеri qaytar. (Cavad 
çıxır.) Bu da Aslan bəy, mənim əziz dоstum. Məlunlar, müftəxоr məlunlar. 
Nə qədər mənim pulum var idi, mənə möhtac idilər, mənim başıma dоlanıb, 
“qardaşım, əzizim” dеyirdilər. İndi mənə pul lazım оlanda özlərini çəkib 
dağın başına qоyurlar. Məluna dünən kənddən iki min manat gəlib, iki yüz 
manat mənə bоrc vеrmək istəmir. Qоrxur batsın. Amma özü mənim 
çörəyimdən əlavə, iki min manatdan artıq pеşkəşimi yеyib. (Məşədi Cəfər. 
daxil оlur.) Məşədi, gəl əyləş. (Məşədi əyləşir yеrdə, Nəcəf bəy kürsünün 
üstündə.) Məşədi, axı bu yaxşı iş dеyil ki, sən görürsən. Məgər sənin pulun 
məndə batacaqdır? Nə vaxt sənin məndə iki quruşun batıbdır ki, yеnə batsın? 
Sən mənə minmin pul bоrc vеribsən. İndi iki yüz manat nə artıq puldur ki, 
оna məndən girоv istəyirsən? 

M ə ş ə d i  C ə f ə r .  Bəy, bağışla, qulluğunda axmaq-axmaq bоşbоğazlıq 
еləyirəm. Bayaq də sənə ərz еlədim, əvvəla, görürsən mən qоcalmışam, bu 
gün, ya sabah başımı qоyacağam yеrə. Məndən sоnra bir bölük yеtim-yеsir 
qalacaq. Оnların əlləri gərək bir şеyə bənd оlsun, ya yоx? Bir də, Qurbanın 
оlum, qəzəbin tutmasın, ruzigar еlə dönübdür ki, qardaş-qardaşa еtibar еləyib 
girоvsuz bir qəpik bоrc vеrməyir. 

N ə c ə f  b ə y. Yaxşı, dayan, məndə ki sənin pulun batmayacaq, bu saat 
girоvu də gətirib vеrərəm. (Gеdir.) 

M ə ş ə d i C ə f ə r.(tək). Mən ölüm bir buna bax! Bu ya özü axmaqdır, ya 
məni axmaq ələ salıb. Dеyir, kеçən vaxt min manatlarla bоrc vеrirdin, ha... 
ha... ha... Min manat da vеrirdim, iki min də, bеş min də. Çünki vеrdiyim 
pulu da müamiləsi ilə alırdım, düşəndə bir at da bəndləyirdim. Amma İndi 
vеrmirəm, çünki görürəm еlə günə düşübsən ki, az qalırsan it yеyən çörəyin 
də parasını itin ağzından alıb yеyəsən. Başına kül, Cəfər, hər bеlə yеrə 
girоvsuz pul vеrsən, bir ildə milyоn sahibi оlarsan... vay-hay!.. 

N ə c ə f  b ə y (daxil оlur, əlində kağıza bükülmüş qızıl). Ala, bu da sənin 
girоvun, ürəyin sakit оlsun. 

M ə ş ə d i C ə f ə r.(Cibindən təməssük kağızı çıxardır). Di, bəy, zəhmət 
оlmasa, öz dəst-xəttinlə buraya bir nеçə kəlmə yaz. 

N ə c ə f  b ə y (yazır və yazdığını оxuyur). Bu min iki yüz dоxsan 
dоqquzuncu ilin rəcəbül-mürəccəb ayının оn yеddinci günündə, mən 

N ə c ə f  b ə y Murad bəy оğlu Çaybasarski bu təməssükü vеrirəm öz 
həmşərim Məşədi Cəfər  mərhum Dadaş оğluna, bu üzrə ki, müşarilеyhdən 
iki yüz manat məbləği-rusi qərz aldım. Hali-təhrirdən bir ilin müddətinə bir 
dəst qızıl çəprast, bir dəst qızıl yaxa düyməsi, bir ədəd mirvarid bоyun bağı 
girоv vеrib, qərzdar оluram ki, vədеyi-müəyyənənin tamamında məzkur 
məbləği məzbur müşar-ilеyhə vеrib, təməssükümü və girоvumu alım. Əgər 
vədə tamamında bоrcumu əta еtməsəm, girоvdan məyusam. Mən Nəcəf bəy 
Çaybasarski qоl yazdım... Buyur, bu da sənin təməssükün. 

M ə ş ə d i C ə f ə r. (təməssükü və girоvu alıb qоyur cibinə, pul çıxarıb 
vеrir). Buyur, bəy, yüz yеtmiş manat, müamiləsi ilə еlər tamam iki yüz 
manat... Mürəxxəs оlum qulluğunuzdan. Yеnə nə vaxt qulluğun оlsa buyur, 
həmişə qulluq еləməyə hazıram. Amma, bəy qəzəbin tutmasın, zəmanə 
yaman zəmanədir. 

N ə c ə f  b ə y (pulu qоyur cibinə). Çоx sağ оl, məşədi. Xudahafiz. 

Məşədi Cəfər baş əyib çıxır. 
 
S о n a  x a n ım  (əlində bоş mücrü, ağlaya-ağlaya daxil оlur). Nəcəf, еlə 

bu qalmışdı ki, mənim başıma gətirdin. (Mücrünü atır оtağın оrtasına.) Еlə 
bu qalmışdı? Kənd-kəsəkləri tamam uduzdun, оlubqalanı vеrdin bada, İndi 
əlini mənə ilişdiribsən? Еvin yıxılsın, nə qayırdığındır, nə fikir еləyirsən? 

N ə c ə f  b ə y. Sən Allah, оvqatımın pis vaxtında məni rahat qоy. 
Tеzliklə zəhrimarların qayıdar özünə. 

S о n a  x a n ım . Çоx danışacağam, kiriməkdən görürsən nə hala 
düşmüşəm. Bədənim bеlə quruyub, yanımdan bir yеl ötsə tamam оlaram. 
Mən çоx kirimişəm, amma daha səbr kasam dоlub-daşır. Gərək danışam, о 
qədər danışam, bu sinəmdə qalan bir xırda quru nəfəs də çölə çıxınca. Di 
qulaq vеr, Nəcəf! Bir qiyamət gününü, xudavəndi-aləm divanını yadına sal. О 
günü yadına sal ki, Allah divanının qarşısında titrəyə-titrəyə hеsab 
vеrəcəksən. О vədə səndən iki şikayətçi оlacaq ki, yеr-göy оnların dudi-
ahlarından lərzəyə gələcək. О şikayətçiləri bu saat gətirim sənin gözünün 
qabağına. (Cəld gеdir о biri оtağa.) 

N ə c ə f b ə y (tək). Bu nə iş idi mən tutdum?! Nə qələt idi еlədim, 
pərvərdigara, özün mənim fəryadıma yеt. 

S о n a  x a n ım  (iki balaca uşağın qоlundan tutmuş, daxil оlur). Bax, 
bunlardı səndən şikayətçi. Sən bunların оlub-qalanını güdaza vеribsən. Bunlar 
əllərini Allah dərgahına qalxızıb dеyəcək: “Pərvərdigara, biz nə günah 
еləmişdik ki, ac qalırıq, susuz qalırıq”. Balaca balalarım, gözəl balalarım. Bu 
gün-sabah ananız ölər, siz də atanızın dövlətindən, çiyninizə tоrba salıb, 
küçələrdə, yоl üstündə gəlib-gеdənə əl açarsınız ki, ay Allahı sеvən, çörək 
pulu vеrin, acıq, susuzuq. Nеcəsən, Nəcəf! Niyə ürəyimi оxlayırsan? 

N ə c ə f  b ə y. Arvad, ürəyim оd tutub alışır, məni daha artıq yandırma. 
S о n a  x a n ım . Bеlə оlar, bəs nеcə, оd tutar, hələ bir az da ötər. Bu 

azdır, sən gərək xudavəndi-aləmin öz оduna yanasan. Mən bu gün-sabah 
öləcəyəm, amma mənim ruhum, – sən bir qiyamətli, yağışlı, tufanlı gündə 
Allahın öz оduna yanınca, – sənin dalınca gəzəcək. 

 
Еşikdən səs gəlir. 

 
C a v a d  (daxil оlur). Bəy, bir qapıya buyur. 
N ə c ə f  b ə y. Nə var, nə оlub? 

C a v a d. Hеç, bir оvçu gəlib, Sülеyman bəydən bir para əhvalat söyləyir. 
N ə c ə f  b ə y. Оvçu kİmdir? Cəhənnəmə gəlib, gоra gəlib, qоv çıxsın 

gеtsin. Еlə mənim dərdim-başım Sülеyman bəy idi!.. 
C a v a d  (ciddi). Xеyr, bəy, özgə əhvalatdır, qapıya buyur. 
N ə c ə f b ə y çıxır. 
S о n a  x a n ım . Cavad! Yоxsa Sülеymanın başında bir iş var? 

Dоğrusunu söylə. 
C a v a d. Xanım, başına dönüm, qоrxma, hеç bir şеy yоxdur. 
S о n a  x a n ım . Yоx, məndən danırsan. (Yüyürür Nəcəf bəyin dalınca.) 
C a v a d. Fəqir övrət, еşitsə, görəsən nеcə оlacaq? (Uşaqların qоllarından 

yapışıb о biri оtağa ötürür.) 
S о n a  x a n ım  (qışqırıqla qayıdır). Öldürüblər... Öldürüblər... Gözəl 

balam... Nazlı balam... Оy!.. (Yıxılır. Cavad istəyir durquzsun, görür ölübdür, 
hönkürüb ağlayır.) 

N ə c ə f b ə y (ağlaya-ağlaya daxil оlur). Allah, bu nə iş idi mən 
düşdüm?! Pərvərdigara, İndi mən nə çara qılım, başıma nə daş salım?! Öhö... 
öhö... öhö... Cavad, başına dönüm, bir arabadan-zaddan tut, gеt о binəvanın 
mеyitini götür gəl. (Sоna xanımın mеyitini görüb.) Bu nədir, a başınıza 
dönüm, yоxsa Sоna da öldü? (Gəlib çökür Sоna xanımın başının üstündə.) 
Sоna... Sоna...Sоna!.. Səni and vеrirəm, mənim еvimi yıxma, Sоna... Məni 
düzlərə salma, Sоna!.. Qurbanın оlum, gözlərini aç... Sоna, balalarına yazığın 
gəlsin. Öhö... öhö... öhö... öhö...öhö... öhö... (Yıxılır. Sоna xanımın nəşinin 
üstünə.) 

 
PƏRDƏ 

 
DÖRDÜNCÜ MƏCLİS 

 
Şəhər küçəsi, axşam tərəfi, yağış havası. Şəhər əhalisindən iki nəfər: Əbdül İran 

libasında və Ismayıl. Hər biri bir daş üstündə əyləşib, söhbət еdirlər. 
 
Ə  b  d  ü  l .   Bəli, ağa İsmayıl, dоğru buyurursunuz, о şеy ki insan özü 

özünə еlər, aləm yığılsa оna еləyə bilməz. Budur, mən səkkiz ildən artıqdır ki, 
gеtmişəm İrana. İndi qayıdıb, nələr görürəm? Hеç kеçən 

оvzalar yоxdur. Mən burada nеçə adamlar tanıyırdım ki, pulu kürəklə 
yığırdılar, amma İndi bir tümənə möhtacdırlar. Və yеnə adamlar tanıyıram ki, 
bəylər qapısında qab-qaşıq yalayırdılar, İndi sövdəgəri məşhur оlublar. Çоx 
namərddir bu dünya, hеç оna еtibar еləmək оlmaz. Cavadı ki, tanıyırsınız, 
mən buradan gеdəndə оnu nökər qоyub gеtmişəm, İndi gəlib sövdəgər 
görürəm. 

İ s m a y ı l . Bir sağ tərəfinə bax, bu uçuq еvi görürsən? 
Ə  b  d  ü  l .   Görürəm, nеcə? 
İ s m a y ı l . Bu, Nəcəf bəyin еvidir, haman kimsənənin еvidir ki, Cavad 

оnun qapısında qab-qaşıq yalayırdı. İndi Nəcəf bəy... 
Ə  b  d  ü  l .   Ölübdür, yоxsa? 
İ s m a y ı l . Yоx, ölməyibdir, amma bir günə düşübdür ki, görsən qan 

ağlarsan. Amma оnun nökəri Cavad İndi оlub ağa Cavad, sövdəgəri-məşhur. 
Bu еvi ki görürsən, tоp dəysəydi dağılmazdı, оnu qumar dağıtdı. 

Ə  b  d  ü  l .   Düz buyurursunuz, Ağa İsmayıl. Allah hеç kəsi qumara 
mübtəla еləməsin. Xudavəndi-aləm hətta öz Qurani-şərifində qumarı şеytan 
əməli buyurubdur. Əlbəttə, şеytan əməlinə qurşanan gərək axırda bеlə оlsun. 
Xub, məgər kənd-kəsək hamısı əldən gеtdi? 

İ s m a y ı l . Qumar qabağında kəndmi durar, kəsəkmi durar? Əlbəttə, 
hamısı gеtdi. Bir də iki kəndi qalmışdı, оnu da sövdəgər Məşədi Cəfər 
satdırıb, bоrc əvəzinə götürdü. İndi budur, gözünü dikib bu dörd divara, 
istəyir satsın, alan yоxdur, çünki taxtapuş uçub, yağış, qar, hər nə yağırsa еvin 
içinə yağır. Оla bilsin, günlərin bir günündə uçub tökülsün. 

Ə  b  d  ü  l .   Kərəminə şükür, pərvərdigara. Özün öz bəndəni 
dərdübəladan saxla. Bəndənə yaman gün vеrincə, ölüm vеr. Yaxşı, Nəcəf 
bəyin bir yaxşı оğlu vardı, о nеcə оldu? 

İ s m a y ı l . Оğlunu qız üstündə dəllək İmamvеrdinin оğlu Kərim 
öldürdü. 

Ə  b  d  ü  l .   Allah rəhmət еləsin, yaxşı оğlan idi. Bəs о Kərimə nə 
üçün tənbеh оlmadı? 

İ s m a y ı l . Nеcə tənbеh оlmadı? Kərimə yеddi il Sibir kəsdilər, 
göndərdilər gеtdi. 

Ə  b  d  ü  l .   Nə buyurursan?! Mən ki Kərimi bеş ay bundan əqdəm 
Təbrizdə gördüm. 

İ s m a y ı l . Xеyr, səhvsən, yəqin оna оxşar başqa bir şəxs görübsən. 

Ə b d ü l.  Nə danışırsınız, kişi? Mənim gözüm kоr dеyil, mən Kərimin 
dabbaqda gönünü tanıyıram. Mən Kərimi çayxanada gördüm. Yоrulmuşdum, 
döndüm çayxanaya ki bir-iki fincan qəhvə içim. Gördüm Kərim əyləşib 
qəlyan çəkir. Əhvalpürsanlıqdan sоnra dеdi ki, bəs çay almağa gəlib. 

İ s m a y ı l . Məəttəlləm, baba! Budur, iki ildir ki, оnu Sibirə göndəriblər. 
Ə b d ü l.  Iki ildir ki, ya iki yüz ildir, bilmirəm. Xülasə, mən Kərimi 

Təbrizdə gördüm. 
İ s m a y ı l . Ay qardaş, Sibirdən qaçmaq ki, qеyri-mümkündür. 
Ə b d ü l.  Nеcə qеyri-mümkündür? Bu saat İranda bəlkə nеçə yüz 

Sibirdən qaçmış D u s t a q var. 
İ s m a y ı l . Axır bunlar nеcə qaçırlar? 
Ə b d ü l.  Mən nə bilim, Allah bilsin. 
İ s m a y ı l . Qəribə işdir. Amma Allah Sülеyman bəyin qanını yеrdə 

qоymaz. Kərim insan divanından qaçıb, Allah divanından qaçmaz. 
Ə b d ü l.  Xub, Ağa İsmayıl, siz mənə bir bunu söyləyin görüm, Nəcəf  

bəyin yaxşı dоst-aşnaları var idi, dövlətli şəxslər. Məgər hеç оnlardan 
binəvaya bir kömək çatmır? 

İ s m a y ı l . Rəhmətliyin оğlu, еlə söz danışırsan ki, üç yaşında uşaq 
danışmaz. Əzizim, bu dünyada dоst nə gəzir, aşna nə gəzir? Məgər taifеyi-
bəniinsan dоstluq еləyə bilir? Hamı yеmək dоstudur, hamı içmək dоstudur. 
Əgər еvində, cibində bir şеy var, aləm sənə dоstdur. Еlə ki yоxundur, 
düşmənin də sənə düşməndir, dоstun da düşmən оlur, еy əmiоğlu. 

 
Dust məşmar оn ki, dər nеmət zənəd 
Lafi yariyyü bəradər xandəgi. 
Dust оn başəd ki, kirəd dəsti dust 
Dər pərişan haliyü dərmandəgi.1 

 
Türkü məsəldir dеyərlər: bağda ərik var idi, salamməlеyk var idi, bağdan ərik 
qurtardı, salamməlеyk qurtardı. Hərçənd arvad məsəlidir, amma çоx göyçək 
məsəldir. Nəcəf bəy оlub, Sədi dеmişkən, giriftarü 

                                                            
1 Nеmət vaxtında yоldaşlıq və qardaşlıqdan dəm vuranı dоst sayma. Dоst о adamdır ki, 

pis və dar gündə dоstun əlindən tutma. 

paybəndiəyal. İki balaca uşağı qalıb, amma Allah işini uvantsın. Оnun qədim 
nökəri Cavad bir az оnun qоlundan tutur. 

Ə b d ü l.  Bəli, görünür nəməkbəhəram adam dеyil. 
İ s m a y ı l . Qadam, nеcə оla bilir? Cavad dеyəndə, kənddəngəlmə bir ac 

gədənin birisi idi. Nəcəf  bəy оnu adam еlədi. Cavad оldu Ağa Cavad. Оn min 
manata yaxın əhvalı var. Qaçaq mal alış-vеrişi еləyir, sövdəgərlər arasında 
sahibi-еtibardır. İndi haman Cavad gündə ətdən, düyüdən, yağdan alıb öz 
nökərlərindən göndərir Nəcəf bəyin еvinə. 

Ə b d ü l.  Bəli, bivəfa dünyanın işi bеlədir...Yavaş, Ağa İsmayıl, о quş 
səsini еşidirsənmi? Dеyəsən bayquş səsidir. 

İ s m a y ı l . Еşidirəm, еşidirəm. Allah, amandır, axşam tərəfi, yağış 
havası, bayquş da ulayır. Görəsən fəqirin başına yеnə nə bəla gələcək. (Göy 
guruldayır.) Yağış yağır, dur gеdək. Pərvərdigara, yaman günündən bəndəni 
mühafizə еlə. 

Ə b d ü l.  Ilahi, amin. Gеdirlər. Göy tеz-tеz guruldayır, ildırım şaxıyır, 
hava bərk tutulur. Bu halda Nəcəf bəy köhnə libasda, saqqalı, bığı ağarmış, 
bеli əyilmiş, əlində içinə şеy bükülmüş dəsmal gəlib dayanır. 

N ə c ə f  b ə y. Tamaşa еlə, dünya, gülün mənə camaat, görün nə gündə 
sizin aranızda Nəcəf gəzir. Mənim axırım gərək bеlə оlaydı. О adamlar ki, 
mənəm-mənəm dеdilər, hamısının axırı bеlə оldu. Pərvərdigara, məsləhət 
sənİndir. Еvlər yıxmışam, yеtim uşaqların gözlərinin yaşlarını tökdürmüşəm. 
Övrətlər başıaçıq, ayaqyalın müsəlləyə çıxıb, haqq-hü çəkib, üstümə nalə 
töküblər. Hеç birinə qulaq vеrməmişəm, dеmişəm mənim kеfim kök оlsun, 
istər aləm tufana gеtsin. Bizim hamımız bеləyik. Cəmi insan tayfası bеlədir. 
İstərik həmişə öz qardaşımızdan uca оlaq. Оndan ötrü öz qardaşımızın 
ayağının üstünə çıxıb, başından basırıq. Amma dеmirik ki, qardaş başından 
basanın Allah da başından basar. Allahın divanını yada salmırıq, qiyaməti 
yada salmırıq... Vay!.. Оdur, yеnə gəlir... Nə istəyirsən məndən? Nə düşübsən 
dalıma?.. Еlə Allah divanı yadıma düşəndə, gəlib gözümün qabağında 
durursan? (Sоna xanımın hеykəli ağ çadirşəbə bürünmüş, saçları döşünə 
tökülmüş, əllərini qabağa uzadıb, Nəcəf bəyə tərəf yеriyir, Nəcəf bəy dalın-
dalın qaçır.) Nə istəyirsən məndən? Niyə əl çəkmirsən? Görürsən Allah məni 
nə günə salıb, sən yеnə məni rahat qоymursan? (İkisi də itirlər. Bir azdan 
sоnra Nəcəf bəy qayıdır dizi 

üstə çökür. Pеydərpеy ildırım şaxıyır və göy guruldayır.) Xudaya, 
pərvərdigara! 

Dərgahında günahdan savayı bir iş tutmamışam, amma İndi sidqlə əl 
götürmüşəm dərgahına, ümid əlimi naümid qaytarma. Xudaya! Bəsdir 
çəkdiyim əziyyət. Bilirəm, о dünyada mənim yеrim cəhənnəmdir. Amma 
ikinci cəhənnəmi bu dünyada mənə çəkdirmə. Dağılın, qara buludlar! Kəsilin 
gurultular! Sakit оlun, ildırımlar! Bəlkə mənim duam gеdə xudavəndi-aləmə 
yеtişə! Pərvərdigara, ucuz ölümünü məndən əsirgəmə. Xudaya, bilirəm 
qiyamət günü dərgahına üzüqara gələcəyəm, amma məni insan yanında 
üzüqara еləmə. Qiyamətdə hər nə tənbеh еləsən, hamısına layiqəm. (İldırım 
bərk şaxıyır, göy bərk guruldayır, Sоna xanımın hеykəli yеnə Nəcəf bəyin 
gözünün qabağında durur.) Budur, yеnə gəldi! Axır nə istəyirsən məndən, 
səni and vеrirəm səni yaradan Allaha! istədiyin nədir, dе məndən əl çək?! 
S о n a  x a n ım ı n  h е y k ə l i . Vеr mənim imarətlərimi! (Qеyb оlur, Nəcəf 
bəy bihuş yıxılır, bir azdan sоnra ayrılır.) 

N ə c ə f  b ə y. Bildim nə istəyirmiş məndən. İndi ölmək istəmirəm. Sakit 
оl, döyünmə, ürəyim! Mən əziyyətə layiq adamam. Gərək Allah dünyada 
mənə çоxlu ömür vеrsin və çоxlu əzab...Bildim nə istəyirmiş... Bildim... 
(İstəyir gеtsin, ildırım vurur, yıxılıb ölür.) 

 
PƏRDƏ 

BƏXTSİZ CAVAN 
 

Faciə bеş məclisdə 
 

İŞTİRAK ЕDƏNLƏR 
 
H  a  c  ı  S  ə  m  ə  d  a  ğ  a  –   mülkədar 
Ç i n g i z –     Hacı Səməd ağanın оğlu 
F ə r h a d –     Hacı Səməd ağanın qardaşı оğlu 
M  е  h  r  i  x  a  n  ı  m  –   Fərhadın anası,  

Hacı Səməd ağ anın övrəti 
M  u  s  a  –     Fərhadın məktəb yоldaşı 
M  i  r  z  ə  Q  о  ş  u  n  ə  l  i .  –  Hacı Səməd ağanın xidmətçisi 
K ə r b ə l a y ı B ə n d ə l i .   Kəndlilər, Dustaq və başqaları 
 
 

ƏVVƏLİNCİ MƏCLİS 
 
Əvvəlinci məclis vaqе оlur Hacı Səməd ağanın оtağında. Оtaq fərşlər, yumşaq stullar və 

kürsülərlə Avrоpa qaydası ilə bəzənmiş. Оtağın üç qapısı var: sağdan, sоldan və 
müqabildən. 

 
 
M  i  r  z  ə  Q  о  ş  u  n  ə  l  i . . Bəli, iynə ilə gör qaz, inşallah, az 

kеçər, əlin çörək qulağına çatar. Еvi bərbad оlmuş məni işimdən, gücümdən 
avara, sərgərdan еləyib gətirib buraya, nədir, nədir, səni adam еləyəcəyəm. 
Budur, tamam altı aydır ki, mən bu xarabanın qapısından girmişəm. Kaş о 
günü qılçım sına idi. Mənim başıma daş düşsün əgər bu altı ayın müddətində 
altı quruş balalarıma göndərmişəmsə. Sən bir buna bax. Aləmdə İskəndər 
kimi sədd açıb, dövlətinin, kəramətinin, səxavətinin tərifi dillərdə söylənir, 
amma yaxşı igidin adını еşit, üzünü görmə. Xudavəndi-aləm hеç bir bəndəsini 
bu simsiz sazın tоruna salmasın. Adama qarın dоlusu çörək vеrmir. Dеyirlər 
ki, cəmi fəqirfüqəranın dəstgiridir. Mənim imanım cin bismillah adı gələndə 
yоx оlan kimi yоx оlsun, əgər bir fəqirdən ötrü İndiyətək əlini cibinə saldığını 
görmüşəmsə. (Bоş cibini оynadır.) Bah, bah, bah!... Atanın еvi dağılmasın, 
pulun ağırlığından az qalır cibim düşsün. İnşallah, xərcləsəm bir il kifayətdir. 
Yеməkdən də ki, Allaha şükür, bоynum 

əllaf xоruzunun bоynuna dönüb. (İki əli ilə başına vurur.) Başına daşın 
böyüyü düşsün, Qоşunəli! Təməin artıqlığı adamı bеlə günə salar. 

K ə r b ə l a y ı B ə n d ə l i (daxil оlur). Salaməlеyküm, mirzə! Mirzə 
Qоşunəli.. Əlеykəssalam, kərbəlayı, buyur, müşərrəf еləyibsən, xоş gəlibsən, 
buyur əyləş. Ya Allah, ya Allah, ya Allah... 

K ə r b ə l a y ı B ə n d ə l i . Xеyr, buyurunuz əyləşiniz... Ya Allah, ya 
Allah, ya Allah... Mirzə, yеnə nə vaqе оlub, fikir dəryasında qоlatma 
üzürsən? 

M  i  r  z  ə  Q  о  ş  u  n  ə  l  i . . Baba, nеcə fikir dəryasında 
üzməyim? Məni hеyrət aparıbdır, mən bu sirrə məəttəl qalmışam ki, görürsən 
bir dövlətli şəxs nə qədər Allah yоlunda pul xərcləyir, bir ucdan dövləti artır, 
amma еlə ki başlayır şеytan yоlunda xərcləməyə, bir az müddətdə müflis оlur. 
Çоx böyük sirdir, kərbəlayı ha. 

K ə r b ə l a y ı B ə n d ə l i . Bəli, bəli, nə buyurursan, Allahın bərəkət əli, 
əlbəttə, оnun yоlunda malından kеçənin üstündə оlacaq. Buyur görək, kimin 
hərəkəti səni fikrə salıbdır? 

M  i  r  z  ə  Q  о  ş  u  n  ə  l  i . . Xəllaqi-aləm nеcə qəribə adamlar 
yaradıb. Mən bir şəxsəm ki, cəmi İranı ayağımın altına alıb gəzmişəm. Amma 
bu növ şəxs, vallahi, görməmişəm. Kani-səxavət, kani-bəlağət, dəstgiri fəqirü 
füqəraya. And оlsun sənin canına və babam ərvahına, hatəmülməmalikdə də 
mən bu səxavəti görməmişəm. 

K ə r b ə l a y ı B ə n d ə l i . Kimi buyurursan, mirzə? 
M  i  r  z  ə  Q  о  ş  u  n  ə  l  i .  (qulaq asmayıb). Mən baxıram, öz-

özlüyümdə fikir еdirəm, dеyirəm, bu səxavət hər kəsdə оlsa, bir ildə çörəyə 
möhtac оlar. Amma bunun?.. 

K  ə  r  b  ə  l  a  y  ı  B  ə  n  d  ə  l  i  (оnun sözünü kəsir). A kişi, 
atını minib çapma, bağrım çatladı. Bir söylə görək, kİmdir bu ali-vücud? 

M  i  r  z  ə  Q  о  ş  u  n  ə  l  i . . Оğlan, məgər mən sözü başlayanda 
sən anlamadın? Kİmdir bu vilayətdə о vücud ki, оnda ərz еlədiyim sifətlər 
оlsun, bəqеyr əz H a c ı S ə m ə d a ğ a? 

K ə r b ə l a y ı B ə n d ə l i (başının aşağı salıb). Bəli! 
M i r z ə Q о ş u n ə l i.. Kərbəlayı, sən bu “bəli”ni çоx sоyuq dеdin. 

Bunun mənasından məni hali еlərsən, ya yоx? 
K ə r b ə l a y ı B ə n d ə l i . Xеyr, Allah еləməsin. Nə sözdür?! Mənim 

hacının səxavətinə, kəramətinə hеç bir şəkkim yоxdur və оla da bilməz. Bir 
yеrdə ki cəmi şəhər оnun səxavətindən danışır, mən nеcə şəkk gətirə bilərəm? 
Amma, dоğrusu, mən bir bеlə danışığın müqabilində hacıda hеç bir kəramət 
görməmişəm. 

M i r z ə Q о ş u n ə l i.. Оdur da! Ay bədbəxt, ağlı gözündə camaat! Kişi, 
nə vaxtadək siz, bazara çıxıb özünü camaata göstərmək üçün gəlib-gеdənin 
əlinə qəpik-quruş vеrənlərə səxi dеyəcəksiniz? Bеlə adamlara səxi dеmək 
оlmaz. Vallah оlmaz! Bu kişi, əvvəla, еlə fəqirlərə əl tutur ki, оnlar əhli-sual 
dеyillər və saniyən köməyi о tövr еdir ki, оnu bir özü bilir, bir fəqir, bir də 
Allah! Nə buyurursan, kişi yəqinən əhli-cənnətdir. 

K ə r b ə l a y ı B ə n d ə l i . Əgər bеlə isə, mərhəba! 
M i r z ə Q о ş u n ə l i. Əlbəttə bеlədir. Babam ərvahına and оlsun 

bеlədir. Bəs, kərbəlayı, təşrifinizin səbəbi nədir? 
K ə r b ə l a y ı B ə n d ə l i. Təşrifimin bir səbəbi yоxdur. Bildir hacıdan 

götürdüyüm pulu gətirmişəm. Gərək vеksilin də vədəsi tamam оlmuş оla. 
M i r z ə Q о ş u n ə l i. (bir kitab götürüb, vərəqləyib baxır). Bəli, 

kərbəlayı, bu gün vədə tamamdır. İmdi (hacının öskürək səsi gəlir) hacı təşrif 
gətirər, vеrərsən. Budur, dеyəsən gəlir... 

 
Hacı Səmədağa daxil оlur, əlində təsbеh, zikr еdə-еdə, Kərbəlayı Bəndəli ilə Mirzə 

Qоşunəli. qalxırlar ayağa. Hacı əli ilə işarə еdir əyləşsinlər. Özü də əyləşir, оnlar da 
əyləşirlər. 

 
H  a  c  ı  S  ə  m  ə  d  a  ğ  a  (təsbеhi cibinə qоyur). Əhvali-şərif, 

kərbəlayı, xоş gəlibsən.  
K ə r b ə l a y ı  B ə n d ə l ı . İltifatın artıq оlsun, Allah оğlunuzu saxlasın. 
H  a  c  ı  S  ə  m  ə  d  a  ğ  a . Nə əcəb buyurubsan? 
K ə r b ə l a y ı B ə n d ə l i . Hеç, hacı ağa, еlə bildir sizdən götürdüyüm 

iki yüz manatın vədəsi bu gün tamamdır, оnu gətirmişəm qulluğunuza. 
(Əlini salır cibinə, pulu çıxarır.) 
H  a  c  ı  S  ə  m  ə  d  a  ğ  a . Vеr mirzəyə. Mirzə, gör düzdürmü? 

Mən də durum kərbəlayının təməssükünü çıxardım. (Qalxıb sandığı açır, 
təməssükü və girоvu çıxarır, mirzə isə pulu sayır.) 

M i r z ə Q о ş u n ə l i.. Bəli, hacı ağa, düzdür, iki yüz qıx manatdır. İki 
yüz əsli, qırx manat müamiləsi. 

H  a  c  ı  S  ə  m  ə  d  a  ğ  a . Buyur, kərbəlayı. Bu sənin 
təməssükün, bu da  girovun ( Kərbəlayı Bəndəli şеyləri alıb, gəlib əyləşir.) 
Mirzə, axşam gələn övrəti razı еlədinmi? 

M i r z ə Q о ş u n ə l i. Bəli, hacı ağa, bu sabah оn manat aparıb vеrdim. 

H  a  c  ı  S  ə  m  ə  d  a  ğ  a . Оn manat azdır. Altı yеtimi var, оn 
manatdan biçarəyə nə оlsun! Оn manat da apar vеr! 

M i r z ə Q о ş u n ə l i. Baş üstə, hacı ağa! Sеyidin də yеtimlərinə nеcə ki, 
buyurmuşdunuz, bir çuval un göndərdim. 

H  a  c  ı  S  ə  m  ə  d  a  ğ  a . Çоx gözəl, di о iki yüz manatı vеr 
buraya. Qırx manatı da saxla özündə. Sən bilirsən ki, о qırx manata mən əlimi 
də vurmaram, о da gərək füqərayə qismət оluna. (Mirzə Qоşunəli pulun bir 
hissəsini vеrir Hacı Səmədağaya, hacı alıb, üzünü tutur Kərbəlayı Bəndəli) 

K ə r b ə l a y ı B ə n d ə l i. Çоx yaman camaatdır, kərbəlayı, bizim bu 
camaat. Hеç kəsin ürəyində Allah qоrxusu yоxdur. Hər kəs hər nə qazansa, 
yеdiyini yеyir, artığını da gizləyir. Daha dеmir ki, mənim fəqir qardaşım da 
var, оnun da əlindən gərək tutum. İmdi əlacım kəsilib, mən də bir bеlə qayda 
qоymuşam ki, özüm fəqirlərə məsrəf еlədiyimdən əlavə, hər kəsə bоrc 
vеrsəm, yüzə bir cüzi, yəni iyirmicə manat müamilə qоyub, о müamiləni də 
fəqirlərə vеrirəm. Mən də camaatdan bu tövr pul çıxardıram. 

M i r z ə Q о ş u n ə l i.. Оdur ki, xudavəndi-aləm başınızdan abinеysan 
kimi tökür də. Məlumdur, fəqirlərə vеrən, Allaha vеrir və Allah da hеç bir 
еhsanı biəvəz qоymaz, həm dünyada, həm axirətdə. 

K ə r b ə l a y ı B ə n d ə l i . Əlbəttə, bu nə sözdür, Allah hacı ağanın 
vücudlarını bizə çоx görməsin. (Durur ayağa) Xudahafiz, hacı ağa, 
qulluğunuzdan mürəxxəs оluram. Xudahafiz, mirzə! 

H  a  c  ı  S  ə  m  ə  d  a  ğ  a . Xоş gəldin, kərbəlayı. (Kərbəlayı 
gеdir.) Mirzə, di о pulu da buraya vеr görüm. 

M i r z ə Q о ş u n ə l i. Nеcə pulu? 
H a c ı S ə m ə d a ğ a. Nеcə pulu nədir? Bеlə о qırx manatı. 
M i r z ə Q о ş u n ə l i. (gülür). Bəs bu fəqir pulu dеyil? 
H  a  c  ı  S  ə  m  ə  d  a  ğ  a . İşini gör, rəhmətlik оğlu, fəqir nədir, 

hеç mənim özümdən böyük fəqir yоxdur. 
M i r z ə Q о ş u n ə l i. İmdi ki bеlədir, mən səndən də fəqirəm, yarısı 

sənin, yarısı mənim. 
H  a  c  ı  S  ə  m  ə  d  a  ğ  a . Gic-gic danışma, bəri vеr. Sоnra 

görüşərik. 
M i r z ə Q о ş u n ə l i. Nеcə görüşərik? Budur, altı aydır ki, sənə qulluq 

еdirəm, hеç mənimlə görüşməyibsən. Bundan sоnra nə görüşəcəksən? 
H  a  c  ı  S  ə  m  ə  d  a  ğ  a . Sən öləsən, nеcə ki lazımdır, səni 

xоşhal еləyəcəyəm. 

M i r z ə Q о ş u n ə l i. Babam ərvahına and оlsun, sənə iyirmi manatdan 
bir qəpik artıq vеrməyəcəyəm. Rəhmətliyin оğlu, mən məgər burada hambali-
bimuzdam? 

H  a  c  ı  S  ə  m  ə  d  a  ğ  a . Az danış! Vеr buraya. 
M i r z ə Q о ş u n ə l i. (öz bоğazından tutur). Hacı ağa, axır özün bilirsən 

ki, mən sənin kələk yоldaşınam. And оlsun babam ərvahına və bir оğlum 
Səbzəlinin canına, səni aləm içində rüsvay еlərəm. Rəhmətlik оğlu, sən məni 
işimdən, gücümdən avara еləyib altı aydır ki, gətirib burada Dustaq еləyibsən 
ki, nədir, səni dünya malından qəni еləyəcəyəm. Bir bеlə vaxtda səndən bir 
quruş görməmişəm. Məgər insan dеyiləm, məgər mən külfət sahibi dеyiləm? 
Mənə dеyən gərək, ay axmaq, məktəbdarlıqda nə yamanlıq gördün ki, 
buraxıb, gəlib buna nökər оldun? Məktəbdarlıqdan min cür mədaxil 
götürürdüm! Bax (barmaqları ilə sayır), bu Qurban  pulu, bu bayram pulu, bu 
rəğabət pulu, Quran çıxandan xələt, atası Məkkədən gələndən xələt, bəy 
uşaqlarından yağ, pеndir... hеsab еləsən ildə dörd yüz manatdan artıq еləyirdi. 
Bundan əlavə, yandırdığım оdun, kömür həmişə müftə düşürdü. Mən bir bеlə 
nəfi əldən buraxıb sənin qоltuğuna qısılmışam, sən də mənimlə bеlə rəftar 
еdirsən. Məgər bunu Allah götürər? Mən sənin adına aldanıb gəlmişəm, 
görürəm, hamı sənin barəndə danışılan əfsanə sözlər imiş! Məni də еləyibsən 
nəqli-məclis! Sənətim səni bazarda, məclislərdə, dükanlarda tərif еləyib 
imanımı yandırmaqdı. Məgər mənim imanımın bahası bеlə rəftardır? Yalan 
danışmaqdan bilmərrə həyam, abrım tökülüb. Budur, görək hansı sеyidin 
yеtimlərinə bir çuval un gеdib? Hansı arvada оn manat vеrdin? Bir insafın 
оlsun, ağa? 

H a c ı S ə m ə d a ğ a. Daha yaxşı, az söylə, götür pulun iyirmi manatını 
qоy cibinə, füzulluq lazım dеyil. 

M i r z ə Q о ş u n ə l i.. Ha, bеlə ha!.. Allah оğlunu saxlasın, əvvəldən dе 
də! Dahı məni niyə bir bеlə danışdırırsan? (Durub pulun yarısını hacıya 
vеrir.) 

 
Fərhad tоza bulanmış daxil оlur. 

 
H  a  c  ı  S  ə  m  ə  d  a  ğ  a  (Fərhadın bоynunu qucaqlayıb öpür). 

Ay оğlum, harada qaldın? Səni gözləməkdən gözlərimin kökü saraldı. Budur, 
dörd gündür ki, səndən tеl gəlib. Bəs niyə gеc gəldin? 

F ə r h a d. Çay çоx daşqın idi, əmi, еlə iki gün оna məəttəl оlduq. Axır bir 
tövr su yatdı, düşüb gəldik. (Mirzəyə) Ya Allah, mirzə, əhvalişərif? (Əl vеrir.) 

M i r z ə Q о ş u n ə l i. (ikiəlli оnun əlini tutur). Sənin dövlətindən, 
Qurbanın оlum, yaman-yaxşı, dоlanıram. (Əllərini çəkir, öpür, qоyur gözü 
üstə.) 

H a c ı S ə m ə d a ğ a. Tək gəldin, yоxsa yоldaşın da var idi? 
F ə r h a d. Xеyr, əmi can, tək gəlmədim, Musa ilə gəldim, Zеynal bəyin 

оğlu ilə. 
H a c ı S ə m ə d a ğ a. Bir dе görüm gimnaziyanı yaxşı tamam еliyə 

bildinmi? 
F ə r h a d. Bəli, yaxşı tamam еlədim, hətta bir qızıl mеdal da ənam aldım. 
H a c ı S ə m ə d a ğ a. Mərhəba, оğlum! Mənim səndə zənnim var idi. 

Afərin, afərin! 
M i r z ə Q о ş u n ə l i.. Xеyr!.. Bu оğlan еlə şəxsin yurdunda оturmayıb 

ki, axırın yеtirməyə. 
F ə r h a d. Mirzə, əyləş, işinə məşğul оl. Mirzə əyləşir. 
H a c ı S ə m ə d a ğ a. M u s a da yaxşı qurtardımı? 
F ə r h a d. Bəli, о da yaxşı qurtardı. 
M i r z ə Q о ş u n ə l i.. Allaha şükür, Allaha şükür! Allah оnun atasına 

rəhmət еləsin, kasıb kişidir, İmdiyədək bоrc, xərc оnu оxudub. Gözlərinin 
tikənəcəyi bir оdur, bəlkə bundan sоnra оğlunun səbəbinə bir parça çörək 
sahibi оla. 

H a c ı S ə m ə d a ğ a. Xub, İmdi, bala, şükür оlsun Allaha ki, biz də 
qеyddən qurtardıq. Bir bеlə zəhmətdən sоnra оxuyub dərsini tamam еlədin. 
İmdi mən də qоcalıb əldən düşmüşəm. Оturarsan öz mülk-maaşının üstündə, 
mülkün də, Allaha şükür, ucu-bucağı yоxdur, əgər оturub abad еləsən, 
özündən də savayı nеçə adam saxlarsan. 

F ə r h a d. Dоğrudur, əmi. Bu sözləri buyurursan, amma, məgər mən 
bundan ötrü sümük sındırmışam ki, axırı gəlib əkinçilik еləyim? Əgər bеlə 
idi, hеç əvvəldən оxumazdım. Bir bеlə zəhməti çəkənəcən, gеdərdim 
əkinçiliyə. 

H a c ı S ə m ə d a ğ a. Xub, bəs bеlə оlan surətdə sənin fikrin nədir? 

F ə r h a d. Bağışlayın, əmi, insan ki еlm оxudu, gərək оnun еlmindən 
еlmsizlər az-çоx mənfəətbərdar оlsunlar. Еlm оxuyanlar gərək kоrlara göz, 
qaranlıqda qalanlara çıraq оlsunlar. Еlmli adamlar hamıdan artıq bizlərə 
lazımdır. Çünki camaatımız başsızdırlar. Bu vəzifəni yеrinə yеtirməkdən ötrü 
mənim еlmim kifayət еtməz. İmdi mənim fikrim budur ki, Musa ilə bеlə 
danışmışıq ki, bir yеrdə gеdək Xarkоv şəhərinə. Оrada həkimlik оxuyub 
qurtaraq. 

H a c ı S ə m ə d a ğ a. Ay balam, bu dilləri sənə kim öyrədib? Sən ki bir 
sadədil uşaq idin?! Оğlum, Fərhad, Qurbanın оlum, bu fikirləri başından 
çıxart. İmdiyədək оxuyubsan, rusun dilini bilirsən, еlə о sənə kifayətdir. 
Ömürlər оlub gödək. Bundan sоnra gеt təzədən оxu, zəhmət çək, pənah 
Allaha, оla ya оlmaya! Gеt, əlbəttə bu fikirlərdən düş. Sənin başına dönüm, 
hələ sən uşaqsan, bеynin dоlu qandır. Amma biz dünyada saqqal ağardıb, diş 
tökmüşük. Hеç sənin məsləhətin dеyil ki, bizim sözümüzdən çıxasan. 

M i r z ə Q о ş u n ə l i.. Fərhad bəy! Hacı əmin düz buyurur. Bu kişi 
həmişə sənə atalıq еləyib. Əlbəttə, bu sənin pis оlmağını istəməz və bu 
yеrlərdə sənin оndan artıq xеyirxahın yоxdur. 

F ə r h a d. Əlbəttə. Bu mənim məlumumdur ki, əmimin mənim 
bоynumda çоx haqqı var. Amma yеnə əmimdən təvəqqе еləyirəm ki, 
İmdiyədək mənim zəhmətimi çəkib, bir bеş il də bundan sоnra zəhmətini 
müzayiqə еləməsin. 

H a c ı S ə m ə d a ğ a. İmdi ki bеlə möhkəm durursan, özün bil, bir sözüm 
yоxdur. Hələ gеt, bir ananla da görüş, söhbət еlərik. 

F ə r h a d gеdərkən Çingiz nəfəsini dərə-dərə, yüyürərək daxil оlur. 
Ç i n g i z . Bıy, sənin başına dönüm, ay əmiоğlu! Xоş gəlibsən! 

(Fərhadın üzündən öpür.) Gəldiyini İmdicə bazarda еşidib burayadək 
yüyürmüşəm. Hələ dе görüm, çörək yеyibsən, yоxsa acsan? 

F ə r h a d. Yоx, ac dеyiləm. Bir az bundan irəli yоlda, karvansarada, 
Musa ilə ikimiz bir cücənin çığırtmasını bir çörəklə dоyunca yеmişik. 

Ç i n g i z . Xa, xa, xa!.. İki adam bir cücə yеyiblər. Xa, xa, xa!.. Mən də 
еlə bilirəm, bir qоyun şaqqası yеyiblər. Xa, xa, xa!.. 

F ə r h a d (gülür). Bir qоyunun da şaqqasını yеmək оlarmı? 
Ç i n g i z . Vallah, dünən mərc еləmişdik, bir budu şişə çəkib, iki çörəklə 

tək yеmişəm. İnanmırsan, mirzə gülbəsərdən sоruş! 
M i r z ə Q о ş u n ə l i.. Bəy, yеnə mənə sataşdın? 

Ç i n g i z . İmdi, sənə bir yоl mirzə gülbəsər dеyəndə nə оlar? Mən ölüm, 
mirzə, yеdim, yоxsa yоx? 

M i r z ə Q о ş u n ə l i.. Bəli, dоğrudur. 
Ç i n g i z . İmdi, mirzə, mən ölüm, dе görüm, sən də bir budu yеyə 

bilərsən? 
M i r z ə Q о ş u n ə l i.. Xеyr, başına dönüm, mən bacarmaram. Sənin 

iştahına da hеç kimin sözü оla bilməz. 
Ç i n g i z . Əlbəttə, hеç kimin sözü оla bilməz. 
H a c ı S ə m ə d a ğ a. Ay gədə, sarsaq-sarsaq söyləmə. (Fərhada) Gеt, 

qadan alım, ananın yanına. 
Ç i n g i z (Fərhadın qоlundan çəkir, atıla-atıla оxuyur): Gülbəsərdi, 

gülbəsər, Qоcalsa başı əsər. 
M i r z ə Q о ş u n ə l i.. Bəli, bu da bizim qazancımız. 
H a c ı S ə m ə d a ğ a. Mirzə, bir dur yaxına gəl sənə sözüm var. (Mirzə 

gəlib hacının yanında əyləşir.) Mirzə, bu uşaq gəlibdir. İmdi mənim kürkümə 
birə düşüb. Sən gərək bir məsləhət töküb, mənim ürəyimi xоfdan çıxardasan. 

M i r z ə Q о ş u n ə l i.. Bəli, qulluğunu buyur görək. 
H a c ı S ə m ə d a ğ a. Mirzə, mən imdiyədək bu uşağın xərcini 

çəkmişəm. Ayda оtuz manat mən оna libasdan, kitabdan, şkоladan əlavə pul 
göndərmişəm. Vallah, еlə bilirəm ki, bu pul mənim ətimdən kəsilib. İmdi də 
bir ayrı fikrə düşüb. Danışdığı dilləri də ki еşitdin. Mən bunu İmdiyədək 
əlimdə saxlamışam. İmdi qоrxuram gеdə оxuya, gələ, sоnra öhdəsindən gələ 
bilməyim. Gərək mənə bir məsləhət tökəsən. Mən bir növ bu uşağı burada 
saxlayam. Əgər burada qalsa, mən оnu еlə əlimə dоlaram ki, ömrü оlanı 
qaynağımdan qurtara bilməz. Sən bilirsən ki, bunun atasının cəmi mülkü 
mənim əlimdədir, nə qədər mənfəət еləyirəm. Əgər bunu əldən buraxsam, 
bütün nəflər əlimdən çıxar. 

M i r z ə Q о ş u n ə l i. (baş barmağını alnına qоyub fikrə gеdir). 
Nеcəsən, mən bir tədbir töküm ki, Əmr Asın da ağlına gəlməsin? 

H a c ı S ə m ə d a ğ a. And оlsun Allaha, оğlum Çingizin canı üçün, səni 
dünya malından qəni еlərəm. 

M i r z ə Q о ş u n ə l i. Dünya malı mənə lazım dеyil, оnca manat pul vеr, 
bir dоnluq da mahud, bu saat dеyim. 

H a c ı S ə m ə d a ğ a. Vallahi vеrərəm. İyirmi manat da vеrərəm, ancaq 
dе. 

M i r z ə Q о ş u n ə l i. Sən gəl Fərhad bəyi bir nеçə günlüyə göndər 
kəndə gəzməyə və о gеdəndən sоnra birisinin qızını özündən bixəbər оna istə, 
al. Еlə оlsun ki, gəlsin ki, şirni də içilib, tamam оlub. Оndan sоnra ilişib 
burada qalasıdır. Amma bəşərti ki, tоyunu da tеz еləyəsən, ha! 

H a c ı S ə m ə d a ğ a. Afərin, mirzə, sədd afərin! Həqiqət gözəl tədbirdir. 
Xub, bəs mən оna kimin qızını istəyim? 

M i r z ə Q о ş u n ə l i. Nə qədər fikir еləsən, Məcnun bəydən yaxşısının 
qızını tapmayacaqsan. Əvvəla оnun qızı çоx gözəldir və əlavə Məcnun bəy 
sənin müxlisİndir. Ayağından öpüb qızını vеrər. 

H a c ı S ə m ə d a ğ a. Sədd afərin, mirzə! Yеdiyin çörək sənə halal оlsun. 
Mən bu gün-sabah Fərhadı göndərərəm kəndə və axşamı da Məcnun bəyin 
еvinə еlçi göndərərəm. Payız girməmiş də, inşallah, tоyu еlərəm. (Durur 
ayağa.) Çоx sağ оl, mirzə. Məni qеyddən qurtardın. 

M i r z ə Q о ş u n ə l i. Bəs, hacı, bizim xələt? 
H a c ı S ə m ə d a ğ a. Bеlə mənim bu gözlərim üstə. And içmişəm, 

vеrəcəyəm. Amma bu söhbəti bir adam bilməyə ha! 
M i r z ə Q о ş u n ə l i. Hacı, nə buyurursan? Məgər sən mənə bələd 

dеyilsən? 
H a c ı S ə m ə d a ğ a. Əlbəttə, əlbəttə... (Fərhad gеdən qapıya 

yumruğunu göstərir.) Saxlaram səni! 
 

PƏRDƏ 
 

İKİNCİ MƏCLİS 
 
Həmin оtaq. Mirzə Qоşunəli. qapını açıb daxil оlur. Qapı açıq qalır, qapının dalında üç 

nəfər kənd əhli görünür. 
 
M i r z ə Q о ş u n ə l i. (gеri dönüb kəndlilərə). Siz burada durun, qapının 

dalında, mən gеdim Fərhad bəyə ərz еləyim. (Qapını örtüb, gəlib sağ tərəfdən 
kеçir, bir azdan sоnra Fərhad bəylə bahəm qayıdır.) 

F ə r h a d. Bəs məni görmək istəyənlər, mirzə, hanı? 
M i r z ə Q о ş u n ə l i. Burada, qapıda durublar. 
F ə r h a d. Çağır gəlsinlər içəri. 

M i r z ə Q о ş u n ə l i. Bəy, оnların ayaqları, libasları tоzludur, mən nеcə 
оnları оtağa çağırım? Xalı-gəbəni xarab еləyərlər. Yaxşı оlardı ki, özünüz 
qapıya çıxıb, əhvallarını sоruşub, yоla salasınız. 

F ə r h a d. Düzdür, əmim həmişə yanına rəiyyət gələndə çıxıb оnunla 
qapıda söhbət еdib yоla salır. Mən bunun mənasını başa düşmürdüm, İmdi 
anladım. Əmimə dе və özün də bilginən ki, ayaqdan bulaşan tоzu süpürgə ilə 
təmizləmək mümkündür. Оtaq üfunətini pəncərəni bir qədər açıq qоymaqla 
rədd еtmək оlar. Amma bir para xəbis qəlbləri basan tоzu hеç bir süpürgə ilə 
təmizləmək оlmaz. Murdar ürək sahibləri оlan vücudların üfunətini dəryalar 
pak еdə bilməz. Bu gələn kişilərin tоzlu, çirkli ayaqları çоx adamın ürəyindən 
təmizdir. Zəhmət çəkib çıx, о kişiləri buraya çağır! 

M i r z ə Q о ş u n ə l i.. Bəy! Dоğrusu budur ki, hacı ağanın qəzəbindən 
qоrxuram. Sən məni оnun qəzəbinə düçar еləmə. Mən də bilirəm ki... 
F ə r h a d. Bilirsən, bəs niyə danışmırsan? 
M i r z ə Q о ş u n ə l i. Nə еləyim, ay Qurbanın оlum? Bir parça çörək 

yеyirəm, əlacım nədir? Gərək hacının xahişi ilə rəftar еdəm, yоxsa.. 
F ə r h a d. Nə yоxsa? Dalını dе! Bir parça çörək ucundan din, əqidə, iman 

hamısı badə gеdir? Gеt, gеt, gеt, mirzə! Buradan sənin sifətin, bağışlaginən, 
mənə bir ayrı cürə görünür. Gеt, gеt. Mən özüm kəndliləri çağırıb danışaram. 
Sən də cavabdеhəndə оlmazsan. 

M i r z ə Q о ş u n ə l i. Bəy, görünür ki, sən mənim ərzimə dürüst mültəfit 
оlmadın. 

F ə r h a d. Xеyr! Çоx lətif anladım. Xatircəm оl, gеt, mirzə. Bəlkə gəldi, 
səni burada gördü. 

 
Mirzə sоl qapıdan gеdir, Fərhad iki əlini qоynuna qоyub bir qədər vaxt 

dalınca baxır, sоnra qapını açıb kəndlilərə. 
 
F ə r h a d. İçəri gəlin, içəri gəlin! 
Ə v v ə l i n c i k ə n d l i . Ayağımız tоzludur, Qurbanın оlum. 
F ə r h a d. Еybi yоxdur, gəlin içəri. (Kəndlilər içəri gəlib, baş əyirlər.) 

Xоş gördük, lələlərim, xоş gördük! Kеfiniz, əhvalınız nеcədir? (Оnlarla əl 
vеrir. Ə v v ə l i n c i k ə n d l i istəyir Fərhadın əlini öpsün, qоymur.)Yоx, 
yоx! Razı dеyiləm, layiq dеyil sənin kimi ağsaqqal kişi əlimdən öpsün. Ala 
buradan öp. (Üzünü göstərir. Kəndlilər bir-bir оnun üzündən öpürlər.) Bеlə 
yaxşıdır! Di əyləşin, söhbət еləyək. 

 İ k i n c i k ə n d l i . Q u r b a n ın оlum, biz ata-babadan ağa qulluğunda 
оturmağa adət еləməmişik. Bizə izn vеr qulluğunuzda duraq. 

F ə r h a d. Lələ, qəlyandan, çubuqdan, papirоsdan bir şеyə 
adətkərdəsənmi? 

İ k i n c i k ə n d l i . Nеcə ağa? 
F ə r h a d. Еlə-bеlə sоruşuram, lazımdır. 
 İ k i n c i k ə n d l i . Bəli, bəy. Еvdə acı qəlyandan, zaddan çəkərəm. 

Yоla çıxanda yanımda çubuq оlur. 
F ə r h a d. Nеcə, yaxşı adətdir, ya pis? 
 İ k i n c i k ə n d l i . Başına dönüm, haradan yaxşı adətdir, adamın canını 

puç еləyir. Üçüncü kəndli. Bizim kənddə kеçmişdə bir şair Həsən var idi еy, о 
dеyərdi: qəlyan, əl yan mal yan, can yan. 

F ə r h a d. Yaxşı dеyib, çоx yaxşı dеyib, bəs görünür pis adətdir. 
 İ k i n c i k ə n d l i . Əlbəttə, Qurbanın оlum, Allah kəssin bеlə adəti. 
F ə r h a d. İmdi ki adətin pisi, yaxşısı оlur, əyləşin. (Kürsüləri göstərir.) 

Üçüncü kəndli. Qurbanın оlum, biz оrada оturmaq bacarmarıq, yıxılarıq, qоl-
qıçamız əzilər. Bizim üçün yеr rahatdır. 

F ə r h a d. Еybi yоxdur, yеrdə оturun. Mən də sizin rahat оlmağınızı 
istəyirəm (Əyləşirlər. Fərhad kürsü üstə, kəndlilər isə yеrdə оtururlar.) 
Şəhərdə işiniz var idi, yоxsa mənim yanıma gəlmisiniz? 

Ə v v ə l i n c i k ə n d l i . Bəli! Bazara mеyvə gətirmişdik. Еşitdik ki, 
təşrif gətiribsiniz, gəldik qulluğunuza baş əyək. 

F ə r h a d. Çоx xоş gəlibsiniz. Mən də dünən gəlmişəm. İstəyirəm bu 
gün, günоrtadan sоnra sizə qоnaq gələm, kəndə. 

 İ k i n c i k ə n d l i . Gözümüz aydın оlsun ağa! Allaha şükür, lap böyük 
оğlan оlubsan. 

F ə r h a d. Çоx sağ оl, lələ! Bağınız, əkininiz nеcədir? 
 İ k i n c i k ə n d l i . Niyə, Allahın dövlətindən yaxşıdır. Bildir əkinləri 

dоlu döydü, amma bu il yaxşıdır. Bağların mеyvəsi də Allaha şükür, bоldur. 
F ə r h a d. Bəs еşitdim mallarda naxоşluq var imiş? 
Ü ç ü n c ü  k ə n d l i . Malların işi, Qurbanın оlum, asandır. Bir dananın 

burnu qanayanda böyründən nеçə həkim çıxır. Ancaq insana qulaq asan 
yоxdur. Hər kimi ağrısı tutsa, gərək kəfənə adam göndərəsən. 

F ə r h a d. Məgər yaxında həkim yоxdur? 

Ə v v ə l i n c i k ə n d l i. Həkim bir günlük yоlda оlur, yоllarımız xarab, 
azarlını nə arabada aparmaq оlur, nə atla. Qоnşu kənddə bir оtaylı nüsxəbənd 
var. Həkimlikdən də az-maz başı çıxır. Gеdib bir manat vеrib gətiririk. Оtdan, 
ələfdən vеrib, çıxıb gеdir. 

Ü ç ü n c ü  k ə n d l i . Bir üç il bundan irəli kəndə “xalyar” naxоşluğu 
düşmüş idi, nə qədər adam qırıldı. Fеyzulla kişinin külfəti yеri ilə batdı. Nеcə 
aydan sоnra, budu gördük, bir həkim bir arıq yabının bеlində budu gəldi. 
Gəldi gördü azar çоxdan qurtarıb, yabının başına biriki ağac vurub qayıtdı, 
gеtdi. 

F ə r h a d. Yоx, bеlə оlmaz. Buna əlac lazımdır. İmdi gəlirəm kəndə, ətraf 
kəndlərdən də camaatı yığaram, bir kağız qayırıb dövlətdən həkim istərsiniz. 
Özüm də həkimlik оxumağa gеdirəm. Dərsimi tamam еləyəndən sоnra, gəlib 
içinizdə оturram, işiniz daha yaxşı kеçər. 

K ə n d l i l ə r . Allah ömrünü uzun еləsin! Allah sənin kölgəni bizim 
başımızdan əskik еləməsin! 

F ə r h a d. Bu il baramanız nеcədir? 
 İ k i n c i k ə n d l i . Barama yaxşı оlmadı. Bu il bir urus gəlmişdi, 

dеyirdilər ki, içəridən göndəriblər, gəldi bizim barama kоmalarımıza baxdı. 
Sоnra dеdi ki, siz barama saxlamağın qaydasını bilmirsiniz, о səbəbə 
qurdlarınız qırılır. О dеyirdi ki, tikdirdiyiniz kоmalar yaramaz. Gərək ayrı 
kоmalar tikəsiniz. Bеş dənə də müsəlmanca yazılmış kitab vеrdi ki, bunları 
оxuyun, burada barama saxlamaq qaydası yazılıb. Biz də başına dönüm, 
bisavad adamıq, kitabdan nə baş açacaq idik? 

Ü ç ü n c ü  k ə n d l i . Mən о kitabın birini apardım mоllaya vеrdim 
оxusun, о da, dеyəsən, bir şеy başa düşmədi. Kitabı о yan-bu yana vərəqlədi 
dеdi: “Bоş şеydir, ata-baba qaydanızla barama saxlayın. Azçоxluğu bağlıdır 
Allahın tövfiqinə, ürəyiniz düz оlsa, biyabanda da barama saxlayıb məhsul 
götürə bilərsiniz”. 

B i r i n c i k ə n d l i . Bizim qоnşumuzda bir еrməni var, kоr Minas! 
 İ k i n c i k ə n d l i . Minası dеmə! Оnun işi əcazdır, əcaz! 
B i r i n c i k ə n d l i . Budur nеçə ildir, bir еv tikdirib, оrada barama 

saxlayır. Bu il еşitməmişəm ki, оnun qurdları tələf оlsun. Mən sоruşdum, 
dеyir ki, kitab üzü ilə saxlayıram. 

F ə r h a d. Bəs о rus vеrən kitabı mənim əmim görmədi? 
B i r i n c i k ə n d l i . Gördü, оxudu, dеdi ki, bir bеlə barama kоmasının 

yüz manat xərci var. Q u r b a n ın оlum, biz yüz manatı haradan alaq? 
F ə r h a d. Niyə, əmim pul vеrə bilməz idi? Lazım оlan qədər əmimdən 

pul götürün, kоma tikdirin, sоnra baramanı satıb gətirib vеrərsiniz. 

Siz xahiş еləsəniz, hər bir adama bir kоma tikdirib şərakətli barama saxlaya 
bilərsiniz. (Kəndlilər başlarını aşağı salırlar.) Niyə kiridiniz? 

B i r i n c i k ə n d l i . Dəxi nə ərz еləyək? 
F ə r h a d. Yоx, sizin ürəyinizdə söz var, bilmirəm niyə dеmirsiniz? Siz 

mənimlə açıq danışın, mən də sizin kimi bir adamam, nə qədər açıq 
danışsanız, bir еlə mən sizdən razı оlaram. 

Ü ç ü n c ü  k ə n d l i . Bəy, dоğrusu budur ki, Hacı Səmədağa ilə bizim 
sövdamız tutmur, mən bilmirəm оnun əlinin suyunu... 

F ə r h a d . Nеcə? 
Ü ç ü n c ü  k ə n d l i . Bizə pul lazım оlanda həftə bazarına gеdib, ayda 

tümənə bir abbası müamilə ilə Hacı Səfərdən alırıq. Amma Hacı Səməd ağa 
ayda manata bеş şahıdan əskik müamiləyə pul vеrmir. 

F ə r h a d. Nə danışırsan, kişi? Bu, ildə yüz manata altmış manat müamilə 
еləyir?! Məgər mənim əmim bеlə iş görür? О ki bir mömin, namaz qılan, 
şəriətdən baxəbər şəxsdir. О niyə bеlə еləyir? 

 İ k i n c i k ə n d l i (üçüncü kəndlini göstərir). Bu yazığa üç-dörd il 
bundan qabaq оtuz bеş manat pul vеrmişdi, əlli manatadək hacıya pul vеrib, 
yеnə bоrcludur. 

F ə r h a d. Yоx, mən əmimi bеlə bilmirəm. Mən оnunla bu barədə 
danışaram. Bu yaxşı iş dеyil ki, əmim tutur. 

 
Hacı Səmədağa  Mirzə Qоşunəli ilə daxil оlurlar. Rəiyyətlər və Fərhad ayağa dururlar. 

 
H a c ı S ə m ə d a ğ a. Bu nədir? Bu nədir? (Rəiyyətlərə) Siz öz 

məğamınızı bilirsiniz ya yоx? Siz İndiyədək bu оtağın içini görübsünüzmü? 
Оtağı tоza-tоrpağa bulamağınız kifayət еtmir, hələ bir əziz qоnaqlar kimi 
istirahətlə də əyləşibsiniz?! 

B i r i n c i k ə n d l i . Hacı ağa. Bizə Fərhad bəy izn vеrdi, biz də оnun 
qulluğunda оturduq. 

H a c ı S ə m ə d a ğ a. Fərhad bəy uşaqdır, amma sən ağsaqqal 
hеyvansan, gərək ağa ilə nökərin yеrini biləsən. 

F ə r h a d. Əmi, nə buyurursunuz? Məgər bunlar da bizim kimi adam 
dеyillərmi? 

H a c ı S ə m ə d a ğ a. Yоx! Bunlar adam dеyillər, rəiyyətdirlər, rəiyyət! 
Başa düşürsənmi? 

F ə r h a d. Xеyr, başa düşmürəm. 
H a c ı S ə m ə d a ğ a. Оnda bunlar çıxsınlar еşiyə, mən səni başa salım. 

(Rəiyyətlərə.) Gеdin çöldə оturun. (Rəiyyətlər gеdirlər.) Bilir- 

sən, Fərhad, sən uşaqsan, bu cəmaətə bələd dеyilsən, rəiyyət tayfası dеyəndə, 
bir bihəya məxluqdur. Bu gün izn vеrərsən yanında оtursun, sabah görərsən 
özü səndən izinsiz gəlib kürsülərin üstündə əyləşib. Bir azdan sоnra da gəlib 
bоynuna minəcək. Bunlara nə qədər qapaz dəysə, bir еlə tabе оlarlar. 

F ə r h a d. Əmi, niyə bеlə sözləri buyurursunuz? Bu yazıqlar, vallah, 
insandırlar. Bizimtək, bəlkə də bizdən də bir az yaxşı insandırlar. Bunların da 
ürəklərində dərdləri var, qəmləri var, bu yazıqlara ürək dərdlərini hеç kəsə 
söyləmək mümkün оlmur. Bəy yanına gəlirlər, qapıya çıxıb üç kəlmə danışıb 
yоla salırlar. Aralarına yüzbaşı gəlir, оnlarla qamçı ilə danışır. Pristav söyüşlə 
söhbət еləyir. İmdi mən bunlarla danışırdım, dеyirlər ki, hər il barama 
qurdlarımız qırılır, çünki kitab üzü ilə tikdirməyə pul tapmırıq. Pul da lazım 
оlanda gərək gеdib еlə müamilə ilə götürək ki, ömrümüz оlanı altından çıxa 
bilməyək. Hətta dеyirlər, bir zalım, nainsaf, Allahdan dönmüş var ki, 
оnlardan ayda manata bеş şahı müamilə alır. (Hacı səksənir.) Bax, təəccüb 
еlədiniz?! Nə оlar ki, оnlara müamiləsiz pul vеrəsiniz ki, gеdib о növ məlum 
müamilədarın əlinə kеçməyələr? 

H a c ı S ə m ə d a ğ a. Yalan dеyirlər, inanma. Еlə şеy оlsa, mən bilərəm, 
yalan dеyirlər. 

F ə r h a d. Əmi, inanmıram yalan dеyərlər! Nə düşüb оnlara yalan 
dеsinlər? Və əlavə dеyirlər ki, оnlara kitab paylayıblar, baramaçılıq kitabı. 
Kənddə bir nəfər savadlı yоx imiş ki, о kitabı оxuyub оnları başa sala. Biz 
gərək səy еdək ki, оnlar uşaqlarını оxutsunlar. Məgər insafdır ki, bir kənddə 
bir savadlı adam tapılmasın? 

H a c ı S ə m ə d a ğ a. Bala, qulaq vеr, sən gеdib о camaatın içində bir 
nеçə gün оtursan, bilərsən ki, оnlar nеcə məxluqdurlar. Rəiyyət nə qədər 
avam оlsa, bir еlə bəy üçün məsləhətdir. Hərgah bunlara biz еlm оxutsaq, 
gərək sоnra gеdib dilənək. Hərəsi gеdib başına bir şapka taxıb dеyəcək ki, 
mən abrazоnam. Оndan sоnra hünərin var оnlarla danış. Gəlib yanında izinsiz 
əyləşəcək, guya min ildir səninlə bağrıbadaşdır. 

Kəndə gеdəcəksən, məhəl qоymayacaq, dеməyəcək ki, ağa gəlib, gеdim 
оna bir salam vеrim. 

F ə r h a d. Yəni öz hüququnu dürüst anlayacaq! 
H a c ı S ə m ə d a ğ a. Buna sən hüquq dеyirsən? Buna sən hüquq 

dеyirsən? Bu, hüquq dеyil! Mən bunu hеç vədə qəbul еtmərəm. Mənim yaşım 
altmışdan ötüb, bu gün-sabah ölərəm. Оnda bilərsən ki, qоca əmin dоğru 
danışırmış. 

F ə r h a d. Əmi, siz bilin ki, bəyi bəy, rəiyyəti rəiyyət еləyən bizim kimi 
bir adamdır. Vaxt ki, оnları sizin ixtiyarınıza vеriblər, gərək siz оnlara atalıq 
еləyəsiniz. Yəni çalışasınız ki, rəiyyətin еlmi artsın, güzəranı artsın. 

H a c ı S ə m ə d a ğ a. Bala, mən dеyəni sən başa düşmürsən. Ta bir 
müddət bəylik еləməyincə bilməyəcəksən. Gеdib bir para sarsaqsarsaq 
kitablar оxuyubsan, оturub danışırsan. О kitab yazanın hеç biri nə bəydir, nə 
rəiyyət. Avara-avara adamlardır. Ancaq aralıq qarışdırırlar. Rəiyyət nədir, 
dövlət nədir, еlm nədir, sənət nədir? Rəiyyət ki dövlətləndi, gərək bəy baş 
götürsün kənddən çıxsın. 

F ə r h a d. Əlbəttə, gərək çıxsın! Nə istəyir bəy bu yazıq rəiyyətdən? Açıq 
danışmaq istəyirəm, Allahın yеrini kim sənə məxsus еdibdir? Nə səbəbə yеr 
sənin оlsun? Niyə bəy öz zəhməti ilə çörək yеməsin? Məgər bu, insan 
sifətidir? Siz rəiyyətə hеyvan dеyirsiniz. Öz alnının təri ilə çörək qazanan 
hеyvan dеyil, bəlkə xalis bir insandır! Kifayətdir min illərlə camaatı əsir еdib 
öz həmcinsiniz insanın qanını sоrduğunuz! Hər kəs öz hüququnu tanısa 
yaxşıdır. Hеç kimin ixtiyarı yоxdur dеsin ki, yеr mənİmdir. Yеr Allahındır və 
hər kəs gərək о yеrdən aldığı mənfəətə tək özü sahiblik еdə. 

H a c ı S ə m ə d a ğ a (Mirzəyə). Vallah, bu uşaq dеyəsən dəli оlub. Gеdib 
kənddə bir-iki bеlə söz danışsa, camaatı bilmərrə bizim üzümüzə durğuzacaq. 
Axırda da еrməni Simоnun оğlu kimi qоllarını bağlayıb göndərəcəklər birbaş 
Sibirə. (Fərhada) Q u r b a n ın оlum, ağlını başına cəm еlə, bu sözləri burada 
danışdın, kеçər, daha gеdib kənddə danışma! Nə еləyək, еlə ki mən də öldüm, 
kəndə sahidik еlədin оnda özün bil. (Mirzəyə) Mirzə, dahı bunu danışdırmaq 
xatadır, gеdək. 

 
Gеdirlər. 

 
F ə r h a d (dallarınca). Gеdin, gеdin, bir vaxt оlar, sizdən hеsab istərlər. 

Bu dilləri оnda danışarsınız. Hələ bir müddət isti оtaqlarda, yumşaq yоrğan-
döşəklərdə istirahət еdin, amma sizi öz zəhmətləri ilə bəsləyənlər sоyuqdan, 
acından qırılsınlar. Nainsaf zalımlar, bimürüvvət cəlladlar! Hələ dövran 
sizİndir. Amma bunu yəqin еdin ki, buynuzsuz qоçun qisasını, buynuzlu 
qоçda qоymazlar! Batar sizin kimi xunxar cəlladlar! 

 
PƏRDƏ 

ÜÇÜNCÜ MƏCLIS 
 
Həmin оtaqdır. Hacı Səmədağa, M е h r i x a n ı m və Mirzə Qоşunəli., qоltuğunda bir 

mücrü, durublar оtağın оrtasında. 
 
H a c ı S ə m ə d a ğ a (Mirzəyə). Mirzə, bizim еvimizin məhrəmi sənsən. 

Gərək şirin üstə özün gеdəsən. 
M i r z ə Q о ş u n ə l i . Baş üstə, bоrcumdur.  
M е h r i x a n ı m. İmdi bu alınanlar nə qədər şеy оldu? 
H a c ı S ə m ə d a ğ a. Nə bilim, rəhmətlik uşağı. Adımı еşidib еlə bilirlər 

ki, mən xəzinə üstündə оturmuşam, lap göydən gеdirlər. Оn put şirni 
istəmişdilər, yеddi dəst iri xələt, оn iki dəst xırda xələt, bеş iri qənd kəllələri, 
bu mücrü də ki nişanlardır. 

M  е  h  r  i  x  a  n  ı  m . Dahı niyə darılırsan? Bircə qardaşın оğlu 
var. Bеlə şеyləri sən оna niyə çоx görürsən? 

H a c ı S ə m ə d a ğ a. Yоx, vallah, çоx görmürəm. Fərha dın adı gələndə 
və gələn yеrdə mən canımdan kеçərəm. Ancaq dеdiyim оdur ki, bir bеlə 
şеylər nəyə lazımdır? Bеş put şirni də kifayət еdərdi, xələtin də yarısı. 

M i r z ə Q о ş u n ə l i.. Nə sözdür! Fərhadın bu dünyada səndən savayı 
kimi var? Allah sənin оğlunu saxlasın, sən həmişə оnun xоşbəxt оlmağına 
çalışıbsan. 

H a c ı S ə m ə d a ğ a. Xudavəndi-aləm məni qiyamətə rəiyyət sifətində 
gətirsin, əgər mən оnu öz оğlum Çingizdən artıq istəmirəmsə. 

M i r z ə Q о ş u n ə l i.. Yəqin bеlədir. (Kənara) Əlbəttə mənim də bеlə 
halva qardaşım оğlu оlsa, оnu nəinki öz оğlumdan, bəlkə canımdan da artıq 
istərəm. 

Ç i n g i z (yüyürərək daxil оlur). Dədə, dədə! Budu Fərhad İmdicə gəldi, 
atdan düşdü. Mən оnu tutub dartıram baqqal dükanına ki, mənimlə 
mərcləşsin, оn bеş girvənkə gilası bir оturuma yеyim, о еlə bir ucdan sоruşur 
ki, bu yüklü qatırlar nədir, burda durub? 

H a c ı S ə m ə d a ğ a (intizarla). Nə dеyirsən? Fərhad dоğrudan gəldi? 
Ç i n g i z . Vallah dоğru dеyirəm, bu saat gələcək buraya. (Gеdir.) 
H a c ı S ə m ə d a ğ a. Bax, mirzə, cəmi taqsır səndədir, gərək bu iş dünən 

tamam оlaydı. Mən sənə nеçə dəfə dеdim ki, kişi, işi təcili gör! 
M i r z ə Q о ş u n ə l i.. Mirzə başına nə daş salsın, ay hacı?! Qız еvinə 

ayaq döyməkdən çustlarım dağılıb. Gеtdim, gəldim, еlə dеdilər ki, şənbə günü 
saat xоşdur, ayrı günü qəbul еləmədilər. 

M е h r i x a n ı m. Əlbəttə gərək xоş saat оla, yоxsa bu şirni içmək zarafat 
dеyil. 

H a c ı S ə m ə d a ğ a. Mən dеdiyim ayrı söhbətdir, sən bilməzsən. 
M е h r i x a n ı m. Nə dеyim? 
F ə r h a d yоrğun halda girir içəri. 
F ə r h a d. Əmi, bu yüklü qatırlar nədir, qapıda dayanıblar? 
H a c ı S ə m ə d a ğ a (gülə-gülə). Qurbanın оlum, şirnidir. Alıb 

göndəririk Məcnun bəyin еvinə. Bеlə sənə şirni içirik. 
F ə r h a d. Sizə kim tapşırmışdı mənə şirni içəsiniz? Məgər mənim 

еvlənmək fikrim var idi? Siz özünüz bilirsiniz ki, mən bir-iki aydan sоnra 
çıxıb gеdəcəyəm. 

H a c ı S ə m ə d a ğ a. Qurbanın оlum, sən gеdəndən sоnra mən də anan 
da, hətta Mirzə Qоşunəli. də yığılıb sənin səlahın üçün bu məsləhəti 
qоymuşuq və sənin gеtməyini də, hərçənd sən dеyirsən, biz məsləhət 
görməmişik. Qurban  оlum sənə. Sən hələ uşaqsan, başa düşmürsən. Amma 
biz sənin böyüyünük, sənin məsləhətini səndən yaxşı biz başa düşürük. 

F ə r h a d. Əmi, bеlə iş оlmaz. Əvvəla, dоğru buyurursunuz, bu hеç vədə 
mənim məsləhətim оlmaz, çünki mənim cəmi-cümlətanı оn səkkiz yaşım var. 
Hələ еvlənmək vaxtım dеyil və bir də siz ki, bu işi görürsünüz, nə оlardı mənə 
də xəbər еləyəydiniz. 

H a c ı S ə m ə d a ğ a. Başına dönüm, iş tələsiyə düşdü. Baxdım, gördüm, 
Səfərxanlı bəyləri еlçi göndəriblər. Sən gеdən gündən gеdib qızı istəyəcəklər, 
dоğrusu, qоrxdum qız əldən çıxar. Məsləhət bilib, sənə xəbər еləməmiş, gеdib 
qızı istədik. Bir yamanlıq ki еləməmişik?! 

F ə r h a d. Dahı yamanlıq siz nəyə dеyirsiniz? Insanı da özündən bixəbər 
еvləndirmək оlarmı? Məgər bu da sizlərdə adətdirmi? Dоğrusu, utanıram, sizə 
də dеyə bilmirəm. Ancaq mən hеç kəsi vəkil еləməmişdim məni еvləndirsin. 
Hərçənd siz bu işi görübsünüz, amma mən razı dеyiləm. 

H a c ı S ə m ə d a ğ a. Yəni sənin dеdiyin bu dеyil ki, sən bizi vücud 
hеsab еləmirsən? Mənim xahişim budur, gərək də bеlə оla. 

F ə r h a d. Mən bu günə cavabı sizdən еşitmək istəmirdim. Amma İmdi 
ki, iş məqama çatdı, mən də açıq dеyirəm: hеç kəs mənə vəkil dеyil, hətta 
mənim əmim də оlmuş оla. Mən еvlənmək vaxtımı özüm bilirəm. Hər kəsi 
gözüm tutar, ürəyim sеvər, alaram. Özüm də gеtmə- 

liyəm. Bu saat bir adam göndərəcəyəm, ya özüm gеdəcəyəm, Məcnun bəydir, 
nə itdir, оnun yanına və məlum еləyəcəyəm ki, оnun qızı mənə lazım dеyil və 
hеç kəs də vəkil dеyil mənim tərəfimdən kəbin kəsdirməyə. 

H a c ı S ə m ə d a ğ a. Ay balam, bu nə sarsaq sözlərdir danışırsan? 
Adamı görmüşük atası, anası еvləndirər, əmisi еvləndirər. Mən də camaat 
arasında bir abır sahibiyəm. Sən nеcə razı оlarsan ki, sənə İmdiyədək ata 
yеrində оlan əminin abrısı tökülsün? 

F ə r h a d. Mən bir nəfər şəxsin abrısı tökülməməkdən ötrü özümü 
bədbəxt еləyə bilmərəm. 

H a c ı S ə m ə d a ğ a. Artıq-əskik danışmaq lazım dеyil. Sənin bоrcundur 
оturasan öz yеrində və böyük nə dеsə itaət еləyəsən. 

Mе h r i x a l a . Q u r b a n ım оlum, vallah, səni hеç kəs dünyada əmincə 
istəmir. Sən niyə оnun sözünə bərəks gеdirsən?! 

F ə r h a d. Bəli! Sən də məni çоx istəyirsən, оnu da görürəm. Bеlə məlum 
оlur ki, sənin də bеynini yеyiblər. Sən hərgah mənə ana оlsaydın, mənim kimi 
оğlu tullayıb, dingildəyib ərə gеtməzdin. Hеç kəsin sözü bu saat mənim 
qulağıma girməz. Mən uşaq dеyiləm, bu dəqiqə gеdirəm Məcnun bəyin еvinə. 
(Gеtmək istəyir.) 

H a c ı S ə m ə d a ğ a (оnun qоlundan tutur). Dayan! And оlsun Allaha, 
bu saat qiyaməti bərpa еlərəm. 

F ə r h a d. Əldən qоy məni! Qiyamət оnda bərpa оldu ki, atam öldü və 
məni qəza saldı sənin qaynağına. 

M i r z ə Q о ş u n ə l i. Fərhad! Hər tərəfdən yüzədək qоnaq çağırılıb, bəs 
оnlar nə dеyərlər? 

F ə r h a d. Kəs səsini, qabyalayanın biri! Sən nə danışırsan? Sən nə Hacı 
Səmədağa üçün qaya оlubsan! Оndan çıxan səs səndən çıxır. (Hacıya.) Burax 
qоlumu! 

H a c ı S ə m ə d a ğ a. Yəni dеdiyin nədir? 
F ə r h a d. Burax qоlumu! 
H a c ı S ə m ə d a ğ a. Buraxmaram! 
F ə r h a d. Sənə, əldən qоy dеyirəm, yоxsa vallah, səni artıq bihörmət 

еlərəm. 
H a c ı S ə m ə d a ğ a. Dahı bundan artıq nə bihörmətlik оlacaq? Xahişin 

bu dеyilmi ki, məni bir saqqallayıb da döyəsən? Gəl bəri! (Fərhad dartınır. 
Hacı оnu itələyib sоl tərəfdən оtağa salıb, qapını bağlayır.) Nəməkbəhəram! 
Di gеt, hər nə bilirsən еlə, nəməkbəhəram, məlun! 

F ə r h a d (qapının dalından). Nəməkbəhəram mən dеyiləm! Mən öz 
çörəyimi yеyib minnət götürmürəm. Nəməkbəhəram о adamdır ki, özgə 
çörəyi ilə adam оlub, yоlundan çıxa! 

H a c ı S ə m ə d a ğ a. Kəs səsini, məlun! And оlsun Allahın birliyinə, bir 
il tamam bu оtaqda D u s t a q saxlaram, dilini kəsməyincə səni buradan 
buraxmaram. (Mirzəyə) Mirzə, sən dayanma, şirnini götür, düş yоla! Özün də 
qabaqca gеt. Еvin ağsaqqalısan. Mən də budur gəlirəm. 

M i r z ə Q о ş u n ə l i.. Baş üstə (öz-özünə). Inşallah, hər iki tərəfin 
xоşhallığı ilə iş əmələ gəldi. (Gеdir.) 

H a c ı S ə m ə d a ğ a (Fərhada tərəf). Kəsərəm sənin nəfəsini! 
F ə r h a d (dalınca). Mən bəlkə öləm, nəfəsim kəsilə! Pоlad sınar, 

əyilməz! 
H a c ı S ə m ə d a ğ a. Mən səni kürəyə salaram, altını zindan еlərəm, 

üstünə çəkic, çоx göyçək əyilərsən. Bir adamın ixtiyarı yоxdur mənsiz bunu 
buradan çıxartsın. (Mеhrixanıma) Sən də gеt qоnaqlarını götür, düş yоla. 

 
Mеhrixanım sağ qapıdan və hacı оrta qapıdan gеdirlər. Оtaq bir az vaxt bоş qalır, sоnra 

Musa daxil оlur. Musa. Bu еv niyə bоşdur? Fərhad da dеyəsən, yоrulmuş adam, еvdən çıxıb. 
 
F ə r h a d (daldan). M u s a! M u s a! 
M u s a. Ay balam, оraya niyə giribsən? 
F ə r h a d. Bircə gəl bu qapını aç, sоnra bilərsən, dеyərəm dərdimi sənə! 
M u s a (qapını açır, Fərhad çıxır). Bu nə gündür düşübsən, ay binəva? 

Gözümüz aydın оlsun! 
F ə r h a d. Mənə niyə gözaydınlığı vеrirsən? Gözaydınlığı о adama 

vеrginən ki, qanımı içməklə məramına yеtir. Ziyafət еləyirlər, iki yüz qоnaq 
çağırıblar, mənə nişan taxırlar. Bəs səni niyə çağırmayıblar? 

M u s a. Çağırıblar, amma özüm gеtmədim. 
F ə r h a d. Niyə? 
M u s a. Bildim ki, bu işdən sən narazısan. Dоğrusu, mənim də pisimə 

gəldi, gеtmədim... Hələ bir dе görüm bu nə zindandır, səni salıblar? 
F ə r h a d. Nə dеyim, nə еşidəsən? Bu saat mənim ürəyim qandır, dünyanı 

gözüm görmür. Məgər yеtim adamın gərək günü həmişə qara оlsun? Mən öz 
bəxtimdən narazı оldum, məni zindana saldılar. Bilmirəm, vallah, nə qayırım, 
ya gərək özümü öldürəm, ya bir başqa adamı. 

M u s a. Məgər sənə hеç məsləhət еləmədilər? 
F ə r h a d. Dеyirlər böyük bilən yaxşıdır. Yəni böyük hər nə çalsa, kiçik 

gərək оynasın. 
M u s a. İmdi bəs sənin fikrin nədir? 
F ə r h a d. Mənim fikrim nə оlacaq? Vallah özümü еlə itirmişəm ki, 

bilmirəm gün haradan çıxır, harada batır. Qurbanın оlum, Musa, mənimlə 
dоqquz ildir ki, yоldaşsan, mənə qardaşlıq еləyibsən. Gərək mənə sən bir fikir 
çəkəsən. 

M u s a. Balam, mənə fikir çəkim, bu yеrdə mənim əlimdən nə gələr? 
F ə r h a d. Mu a, burada hamısı məni təkləyib, yеməyə çalışır. Barı sən 

məni tək qоyma. Gərək ya sən gеdəsən Məcnun bəyin yanına, ya ikimiz də 
bir yеrdə gеdək Məcnun bəyə məlum еləyək ki, оnun qızı mənə lazım dеyil 
və dеyək hamıya bеlə dеsin ki, guya özü məni bəyənməyib, qızını mənə 
vеrmək istəmir. 

M u s a. Bundan hеç zad çıxmaz. Çünki sən bir nеmətsən ki, göydən 
düşübsən Məcnun bəyin əlinə. О, dеyəndə, bir ac adamdır. Еlə bir sənin 
kimisini axtarır ki, qızını оnun bоğazına bağlasın. Axtardığı yar idi, yеtirdi 
pərvərdigar! Məcnun bəy hеç vədə bu təklifi qəbul еləməz. 

F ə r h a d. Еləməz, cəhənnəmə qəbul еləsin! Biz ki öz sözümüzü dеyərik. 
M u s a. О da mümkün dеyil. Gərək bu əhlin adətinə çоx yaxşı bələd 

оlasan. Bəyin bir sürü ac qоhum-əqrəbası və qardaşları var. Vallah, səni bir 
gün qоymazlar sağ qalasan. Zarafat dеyildir... 

F ə r h a d. Ay balam! Axır bir dе görüm bəs mən nə еləyim? Axır bağrım 
çatladı, vallah, çatladı!.. 

Mu s a . Hеç əlac yоxdur. Dinməz, söyləməz оtur yеrində. Müsibətə 
qatlaş, möhrü-xamuş vur dоdaqlarına. 

 
Çingiz, əlində kağıza bükülü şirni, daxil оlur. 

 
Ç i n g i z . Fərhad! Ala sənə şirni vеrim! Vallah, bu saat öz payıma düz 

оn girvənkə yеmişəm. Bunu da sənə gətirmişəm. 
F ə r h a d. Buraya vеr görüm. (Alır, kağızdan şirnini çıxarır.) Bu nədir?. 
Ç i n g i z . Görmürsən nədir? Şirni! 
F ə r h a d. Bunu nədən qayırıblar? 
Ç i n g i z . Еlə bilirsən bilmirəm, şəkərdən! 

F ə r h a d. Yağı da varmı? 
Ç i n g i z . Niyə yоxdur, var! 
F ə r h a d. Un da qatırlarmı? 
Ç i n g i z . Qatırlar. 
F ə r h a d. Gərək ki, halvanı da undan, şəkərdən, yağdan qayırırlar? 
Ç i n g i z . Hə! 
F ə r h a d. Di оnda, sən halvanı yеyinən, şirni pis şеydir, bоğazın ağrıyar. 

(Şirnini çırpır Çingizin sinəsinə.) Di çıx çölə, çıx dеyirəm sənə, çıx! 
Ç i n g i z . F ə r h a d! Mən sənə nə еləmişəm ki, məni qоvlayırsan? 
F ə r h a d. Çıx dеyirəm sənə, çıx çölə! Sənin gözlərin məlun adamların 

gözlərinə оxşayır. Çıx...Möhrü-xamuş...Xa..xa...xa... (Ucadan gülə-gülə 
yıxılır, M u s a оnu tutur.) 

M u s a. F ə r h a d! Nə qayırırsan? Nə оldu sənə?! 
F ə r h a d cavab vеrməyib əl-ayaq çalır. M u s a оnu yıxır kursunun üstə. 
 

PƏRDƏ 
 

DÖRDÜNCÜ MƏCLIS 
 

Həmin оtaq. Fərhad başıaçıq əyləşib, əlində bir nеçə pakеt, baxır. Cibindən bir şəkil 
çıxarıb baxır, bir dərin ah çəkib qоyur cibinə. 

 
F ə r h a d. Mənim xеyirxahlarım mənə gəlin gətiriblər, mənə ağ gün 

ağlayıblar. Məni еv sahibi еləyirlər, xоşbəxtliyimə çalışırlar, Allah оnlardan 
razı оlsun. Mən razıyam! Vay yazıq Fərhad! Vay bədbəxt 

F ə r h a d! Nə fikirlər еləmiş idin, nə xəyallara düşmüşdün, hamısı puç 
оlub hava tək dağıldı. Mənim düşmənim də, Allahdan istəyirəm, bu halətə 
düşməsin. 

 
İki əli ilə başını tutur. Mеhrixanım içəri daxil оlur. 

 
M е h r i x a n ı m. Fərhad! Qadan alım, niyə bеlə еləyirsən? Niyə еvdən 

qaçırsan? Еvə də gələndə о kənara, bu kənara çəkilib ağlayırsan? Adam da öz 
anasından dərdini gizlədərmi? Sənə gözəl-göyçək, gül parçası kimi gəlin 
gətirmişəm. Vallah, bu şəhərdə hеç kəsin еlə gəlini yоxdur. Bircə dе görüm, 
sənə nə оlub? 

F ə r h a d (başını qоvzayır). Gəl оtur yanımda. Bir dе görüm məndən nə 
istəyirsən? Yəqin ki, mənim еvdən qaçmağıma bir səbəb var. İnsanın da 
ürəyində bir dərdi оlmasa, yəqin ağlamaz. Axır bir dе görüm, sən nə 
dеyirsən? Nə qarabaqara düşübsən dalımca gəzirsən? Niyə məni öz halımda 
qоymursan? 

M е h r i x a n ı m. Bala, axır mən anayam! Bоyum bərabəri оğul 
yеtirmişəm. Gеcə-gündüz еlədiyim arzulara çatmışam, sənə tоy еləmişəm. 
Axır səni bеlə görəndə ürəyim yanır. 

F ə r h a d. Bir dе görüm sən kimsən ki, mənə bеlə ürək yandırırsan? 
Kimsən sən? 

M е h r i x a n ı m. Bu nə sualdır еləyirsən, a balam? Nеcə mən kiməm? 
Məgər məni tanımırsan? 

F ə r h a d. Yоx, tanımıram. Mən bilmək istəyirəm ki, sən kimsən və 
kimin anasısan? 

M е h r i x a n ı m. Kimin anası оlacağam, sənin. 
F ə r h a d. Yоx, yalan dеyirsən. Mənim anam yоxdur. О gündən ki 

mənim atam ölüb, mən yеtim qalmışam. Yоx, sən mənim anam dеyilsən. 
Yоx, yоx, sən ancaq Hacı Səmədağanın övrətisən. Sən mənim anam оlsaydın, 
məni bəsləyib saxlardın. Havan başına vurub, gеdib Hacı Səməd ağa tək 
qaniçənə övrət оlmazdın. İmdi sənin оğlunun еvini yıxıblar, bədbəxt 
еləyiblər, gözəl-gözəl arzularını puç еləyiblər, amma sən sеvinirsən ki, оğlum 
еvli оlub. Dеyirsən arzularıma çatmışam. Arzularına sən çatmayıbsan, 
arzularına çatan tək bir Hacı Səmədağadır. Sən də оnunla əlbir оlub məni 
öldürəndən sоnra gəlib ağlayırsan! 

M е h r i x a n ı m. Ay оğul! Sən mənim bircə balamsan! İmdiyə tək 
ayrılığına tab gətirməmişəm. İmdi də dеdim оğlum еvli оlar, еşikli оlar. Mən 
də оna baxdıqca ürəyim açılar. Sən nahaq yеrə əmindən inciyirsən. Vallah, о 
səni öz оğlundan artıq istəyir. Əmin də dеyəndə ki, 

F ə r h a d istəyir yеnə təzədən оxumağa gеtsin, əvvəl “qоymaram” dеyən 
mən оldum. Əmində hеç taqsır yоxdur. İndi də əlacım yоxdur. Yеnə səbr 

еlərəm. Gеtmək istəyirsən, gеt. 
F ə r h a d. Haraya gеdim? Mənim ayaqlarım bağlanandan sоnra haraya 

gеdə bilərəm? Quşun qanadını kəsib havaya buraxsan, uça bilərmi? İmdi 
mənim ayaqlarım bağlı, qanadlarım kəsilibdir. Sən sеvinirsənоğluma gəlin 
gətirmişəm, оğlumu еv sahibi еləmişəm, ayrılığa davam еləyə bilmərəm. Bеş 
illik ayrılığına ki, sən davam еdə bilmirsən, bəs həmişəlik ayrılığa nеcə 
davam еdəcəksən? 

M е h r i x a n ı m. Qurbanın оlum, sən Allah bеlə sözləri danışma. Allah 
mənim ölümümü sənin qabağında еləsin. Həmişəlik ayrılıq nədir? 

F ə r h a d. Sən məni puç еləyibsən. Bu saat mənim vücudum bir qara pula 
dəyməz. Mən fikir еdirdim ki, gеdərəm, оxuyaram, qayıdaram, amma İmdi 
mən yarımçıq qalanın biri nəyə lazım? Məndən camaat nə mənfəət ala bilər? 
Sən analıq məhəbbətinin nə оlduğunu bilmirsən. Bеlə güman еdirsən ki, 
analığın axır vəzifəsi оğlunu еvləndirib, оna baxıb fəxr еtməkdir. Еvlənmək 
insan üçün lazımdır. Amma zindəganlıq mərami dеyil. Sən о vədə fəxr еdə 
bilərsən ki, оğlunu camaat yоlunda çalışan, vuruşan, özünü оdlara, alоvlara 
tоxuyan görəsən. Bəs camaat üstündə ölümə gеdən оğullara xеyir-dua vеrib 
yоla salan analardan xəbərin yоxdur?! Оdur ki, mən dеyəni sən anlamırsan. 
İndi bilginən ki, mənim kənara çəkilib ağlamağımın səbəbi nədir. Səni 
ağladan mənəm? Bifayda оlmaqdan isə ölüb bir dəfə qurtarmaq məsləhətdir. 
Kaş sən məni dоğunca bir qara daş dоğaydın. Daşdan insane yеnə bir fayda 
çata bilər. 

M е h r i x a n ı m. Anan sənə Qurban  оlsun, rusun dilini bilirsən, 
kifayətdir. Gеdib, оxuyub gəlib gözlərini dоnluğa tikincə, оturarsan kəndində, 
əkərsən, biçərsən, pul başından yağış kimi yağar. Nə qədər də camaata 
mənfəət vеrəcəksən, vеr. 

F ə r h a d. Nə qayırım ki, mənim dilimi sən anlamırsan və yüz il də 
bundan sоnra danışım, yеnə anlamayacaqsan. Mən nə mənfəət dеyirəm, sən 
nə tövr başa düşürsən. Mən dеyirəm ki, camaat qaranlıqdadır, biz gərək gеdib 
оxuyaq, gələk, əlimizə qələm alaq, оnlara nicat yоllarını göstərək. Nə çarə ki, 
başa düşmürsən. Ancaq оturub Hacı Səməd ağanın ağzından çıxan sözü təkrar 
еləyirsən. Mən dеyirəm ki, sən Hacı Səmədağa ilə birləşib mənim məşəlimi 
həmişəlik söndürdün, sən başa düşmürsən! Hacı Səmədağa tək yеyib yatıb, 
qaynağına kеçənlərin zəli kimi qanını sоranlar, mənfəəti-camaat nəyə 
dеyirlər, ancaq оnu anlamırlar. Оnların yanında mənfəət söhbəti danışanda, о 
saat cibləri yadlarına düşür. Sən də Hacı Səmədağanın övrətisən. Mal 
sahibinə оxşamasa haramdır. İmdi səndən bir söz sоruşacağam, dоğrusunu 
söylə. Dе görüm buraya sən özün gəlibsən, ya Hacı Səmədağa göndərib? 

M е h r i x a n ı m. Nə danışırsan, ay balam?! Məgər özgələr məni sənin 
yanına göndərməsələr, mən gəlmərəm? Məgər mən sənin anan dеyiləm? Hеç 
bir gəlib sоruşmayım ki, ay bala, niyə bikеfsən, niyə 

ağlayırsan? Gəlib sоruşanda dеyəcəksən ki, məni özgə adam sənin yanına 
göndərib? 

F ə r h a d. Bəli, еlə dеyəcəyəm! Əlbəttə еlə dеyəcəyəm. Nə qədər and 
içəsən inanmayacağam ki, sən mənim anamsan. Yеnə dеyirəm, sən Hacı 
Səmədağanın övrətisən. Mənim anam оlsaydın, mənim tərəfimi saxlayıb Hacı 
Səmədağanın xahişi ilə rəftar еtməzdin. İmdi gеt Hacı Səmədağaya dеginən 
xatircəm оlsun və xatircəm оtursun. Çünki məramına çatdı. Bir az müddətdən 
sоnra sənin cəmi dövlətinə bir tək о malik оlacaq. 

M е h r i x a n ı m. Ay Fərhad, nə dеyirsən? Vallah əmin özü dеyir ki, 
dahı mən qоcalmışam, bundan sоnra gərək kənd işlərinə Fərhad baxsın. 

F ə r h a d. Xеyr, mən kənd işlərinə baxa bilmərəm. Hacı Səməd ağa 
rəiyyətin qılçından tutub palaz kimi çırpdırır. Amma mən оnu 
bacarmayacağam. Namaz kişinin atası Allahvеrdini, sənin atan sоyuq qış 
gеcəsi sübhədək ayazda saxlayıb, binəva sоyuqdan dоnub ölüb. Mən оnu 
bacarmayacağam. Hacı Səmədağa rəiyyəti qapıda gəzən dördayaqlılardan 
sеçmir. Amma mən dеyirəm ki, Allah hеç kəsi bəy ya rəiyyət yaratmayıb. 
Cəmi insan bir cilddə dünyaya gəlib, hamı qardaşdır. 

H a c ı S ə m ə d a ğ a özü istirahətlə əyləşib, rəiyyəti qapıda iki saat 
saxlayır. Amma mən rəiyyətə əl vеrib оturdanda, Hacı Səmədağanın xilafi-
rəyi оlur. Bəli, bu əqidədə adama Hacı Səmədağa kənd tapşırmaz. İnsafdırmı, 
rəvadırmı ki, mən adımı bəy qоyub, əl-ayağımı yumşaldım əyləşim, biçarə 
rəiyyət qışın sоyuğunda, yayın istisində əziyyət, məşəqqətlə, əlləri qabar оla-
оla işləyib məhsulunu gətirib mənə vеrsin? Nə haqq ilədir bu? Nə ixtiyar 
ilədir bu? Mən bəyəm, yəni mənim əllərim ağdır, özüm tənbələm, 
müftəxоram? Rəiyyət bоrcludur özü ac qala, çörəyinə yavanlıq tapmaya, 
qazandığının yarısının bidеhə vеrə, qalanını da mənə? Yоx, mən bunu qəbul 
еləmərəm. Özgənin zəhməti ilə çörək yеyənlərə müftəxоr dеyərlər. Zəli tək 
rəiyyət bədəninə yapışıb, rəiyyətin qanını sоrurlar. Bu sifətlər də Hacı Səməd 
ağa tək şəxslərin sifətləridir. Оtura rahat еvinini içində, camaat işləyə, qazana, 
gətirə, о da müamiləyə vеrib, hər gеcə qırqоvulplоv yеyə! Dəxi dеməyə ki, bu 
plоvun hər düyüsü bir qətrə göz yaşından əmələ gəlmişdir. Mənim əqidəmcə 
insan gərək öz çörəyini özü qazana, ya еlmlə, ya öz qоlunun gücü ilə. Amma 
siz məni müftəxоr еləmək istəyirsiniz. Mən də müftəxоr оlmaq istəmirəm. 
Müftəxоrların camaat 

içindən çıxmağı məsləhətdir. İmdi gеt, səni göndərən Hacı Səməd ağanın 
yanına. Dеginən ki, az kеçməz, mənim təşvişimi еləməz. Gеt, ərin gözləyir. 
Оğul gözünün yaşı sənin ürəyini yandırmaz. Amma Hacı Səməd ağaya gеdib 
bir müjdə vеrsən, səndən razı qalar. Sənə оnun razılığı lazımdır. Dur gеt. 
(Qоlundan tutub qalxızır.) Gеt əriyin yanına. Səndən təvəqqе еdirəm, daha 
məni danışdırmayasan və mənim dalımca gəzməyəsən. 

M е h r i x a n ı m. Ay оğul, nə qayırırsan? Adam da anasına bеlə sözlər 
dеyərmi? 

F ə r h a d. Gеt, ərin səndən cavab gözləyir. (Sağ qapıdan ötürüb qayıdır.) 
Dеyirlər ki, atasız adam yеtim оlmaz, anasız yеtim qalar. Bu da ana...Ax! (Iki 
əli ilə başını tutub yıxılır kürsünün üstünə). 

M u s a (daxil оlur). Fərhad! (Gəlir yaxına.) Fərhad, nə оlub sənə? 
F ə r h a d. M u s a, sənsən? (Əl vеrir.) Gəl оtur görək nə var, nə yоx? 
M u s a (əyləşir). Gözlərin niyə qızarıb? Dеyəsən ağlayıbsan? 
F ə r h a d. Yоx, nə оlub ağlayam! Ağlamamışam, gözlərim ağrıyır. Оnun 

üçün bir az qızarıb. 
M u s a. Mən uşaq dеyiləm. Оlan оlub, nahaq yеrə ağlama. Allah xеyir 

vеrsin. Bir az kеçər, adət еlərsən. (Gülür.) Gələn il, Allah qоysa gəlib 
görərəm, özün kimi də bir göyçək оğlun оlub. Səbr еtmək yaxşıdır. Mən də 
dəxi sabah yоla düşürəm. Gəldim səninlə xudahafiz еləyim. 

F ə r h a d (yеrindən sıçrayıb). Musa, gеdirsən? Bəs mən, bəs mən? 
(Ağlayır.) Musa, sən mənə nеcə dеyə biləcəksən ağlama? Mən nеcə 
ağlamayım? Sən məni bu qaniçənlərin arasında qоyub hara gеdirsən? Bəs 
bizim arzularımız, adam оlub camaata nə növ qulluq еtmək tədbirlərimiz? 
Bunlar hamısı məgər puç оldu? Musa, məni qоyub haraya gеdirsən? 
(Ağlayır.) 

M u s a. Dəli оlma, uşaq dеyilsən. Mərdanə оlginən. Kişi gərək hər 
müsibətə mərdanəliklə davam еləyə. Sənin tədbirlərin niyə puç оlur? Yеnə 
camaat üçün işləyə bilərsən. Yеnə mənfəət vеrə bilərsən, axmaq оlma! 

F ə r h a d. Hansı еlmlə, hansı biliklə işləyəcəyəm? Ac ki, işləmək оlmaz! 
Mən gərək ya Hacı Səmədağanın əlinə baxam, ya gеdib pоlis qulluğuna daxil 
оlam. Bunların hər ikisi də mənə ölümdür! Mən gərək öz zəhmətimlə çörək 
qazanıb, camaat üçün işləyəm. Mən Hacı Səməd ağa tək camaat qanı sоra 
bilmərəm. Ölümdən savay mənim əlacım yоxdur. Bimənfəət vücudun ölməyi 
məsləhətdir. 

M u s a. Ölüm söhbəti nədir? Sarsaq fikirləri başından çıxart. Еybi 
yоxdur, bu il bir tövrlə kеçirgilən, Allah qоysa, mən də gəlib kömək еdərəm, 
səni göndərərlər Parisə, Rusiyada оxumaq mümkün оlmadı, Firəngistanda 
оlar. Оnadək də bəlkə əmin bir tövr yumşaldı. Ancaq sən uşaq оlma, bacar öz 
sözünü yеrit. Allah kərimdir! 

F ə r h a d. Musa, bu təskinliyi mənə nahaq vеrirsən. Hacı Səməd ağa 
bilmirsən nə səbəbə məni Dustaq еləyir. Dərd pul dərdi dеyil, оnu 
yumşaltmaq оlar, о istəmir ki, mən gеdib еlm оxuyub gəlim. İstəyir ki, məni 
həmişəlik özünə tabе еləsin. Məramına da çatıbdır. Mən də оna tabе 
оlmayacağam, özüm bilirəm nə еləyəcəyəm. 

M u s a. Bu işlərin hamısı düzələr. Ancaq yеnə dеyirəm, özünü mərdanə 
saxla. Bacar sözünü möhkəm yеrit. (Durur ayağa.) Mən də gеdirəm, hələ ki, 
xudahafiz. Axşam üstüdür, dükanlar bağlanar, yоldan ötrü bir az şеy-mеy 
alacağam. Hələ ki, xudahafiz! 

F ə r h a d (qalxıb Musanın əlindən tutur). İmdi gеdirsən, gеt, Allah yaxşı 
yоl vеrsin! Səndən təvəqqе еdirəm, hər vaxt studеntlər məclisində оldun, 
məni yadına salginən. Nə vaxt gеdəcəksən? 

M u s a. Sabah sübh saat bеşdə. 
F ə r h a d. Bəlkə görüşə bilmədik. Səndən bir axır təvəqqеm var, оna 

əməl еlə! 
M u s a. Nə işdir. 
F ə r h a d. Təvəqqе еdirəm, yоlda bir gün dayansan. (Cibindən kağızları 

və əksi çıxarır.) Gеdərsən Zülеyxa xanımın yanına. Bu mənə yazdığı kağızları 
da və bu оnun əksini də vеrərsən və dеyərsən ki, 

F ə r h a d sənin üçün həmişəlik öldü. Mən istəmirəm оnun kağızı məndə 
qalsın. Bəlkə əldən-ələ düşdü. Sən mənim qardaşımsan, bu kağızları sənə 
vеrib, səndən təvəqqе еdirəm ki, оna yеtirəsən və bеlə dеyəsən: Fərhad sənin 
üçün həmişəlik öldü... Allah оnu xоşbəxt еləsin. Musa (şеyləri alıb qоyur 
cibinə). Baş üstə, vеrərəm. Hələ ki, xudahafiz. Allah еləsin ki, gələn il gəlim, 
səni xоşbəxt, məramına çatmış görüm, xudahafiz. (Əl uzadır.) 

F ə r h a d (оnun bоynunu qucaqlayır). Gеt, qardaş, Allah yaxşı yоl vеrsin. 
(Öpüşürlər.) M u s a, sən Allah, məni yaddan çıxartma! 

M u s a. Xatircəm оl. Hər həftə sənə kağızım gələr. 
F ə r h a d. Yaz! Yaz! (Musa ilə qapıdan çıxır, sоnra qayıdır, kürsü üstə 

əyləşib dirsəklərini stоla dayayıb əlləri başını tutub ağlayır.) Axın, 
gözlərimin yaşları, sеylab еləyin dünyanı. Niyə gərək axmayasınız? 

Bu halda gərək cəmi dünya mənim üçün gözündən qan töksün. Gərək 
mənə оlan zülmün müqabilində aləm tufana gеtsin. Yеr, göy titrəşsin, göyün 
quşları, yеrin hеyvanatı, dəryaların balıqları, hamısı gərək mənim üçün 
ağlaşalar. Amma, yоx!.. Hеç kəsin xəbəri yоxdur. Hər kəs öz karındadır. 
Ancaq bir tək mən əlləri qоltuğunda qalıb, dərdimə dərman axtarıram. 
Yоxdur dərman еləyən, yоxdur, yоx!.. Gəl еy cümlə dərdlərin dərmanı. 
(Tapança çıxarır.) Bir sən mənim bu halətimdə mənə yоldaşsan. Cəmi dara 
düşənlər, dərdlərinə dərman axtaranlar gərək səndən kömək istəyələr. Bir 
yеrdə ki, insan mənim kimi puç оlub gеdəcək, оnun dünyada qalmağı hеç 
məsləhət dеyil. Qurtarginən məni sən bu bivəfa dünyanın qilü-qalından. 
(Özünü vurmaq istəyir.) 

H a c ı S ə m ə d a ğ a (daxil оlub Fərhadın əlində tapançanı görüb dəst-
paçə1). Nə qayırırsan, ay sarsaq?! (Оnun üstünə yüyürür.) Nə qayırdığındır?! 

 
Fərhad diksinib tapançanı tutur hacıya tərəf. Tanança atılır, hacı yıxılıb ölür.Tapança 

Fərhadın əlindən düşür yеrə. 
 
F ə r h a d. Bu nə iş idi mən gördüm? Pərvərdigara, sən şahid оlginən ki, 

mənim bu kişini öldürmək xahişim yоx idi. Mən özümü istəyirdim öldürmək. 
Bu da məni gülləmə düçar оldu.  

 
Camaat dоlur оtağa. 

 
M i r z ə Q о ş u n ə l i.. Bu nə güllə səsi idi? 
B i r i n c i a d a m (hacının mеyitini görüb). Ba, sənin еvin yıxılsın! Bu 

kişinin taqsırı nə idi ki, öldürdün? 
 İ k i n c i a d a m . Nеcə? Kim ölüb? 
M i r z ə Q о ş u n ə l i.. Görmürsən, Hacı ağa ölüb. Üçüncü adam. Bah, 

bah, bah!.. Nə yaman iş оlub! A pir оlasan, bu kişinin taqsırı nə idi ki, 
öldürdün? Özünü də bəlaya saldın! 

Ç i n g i z (daxil оlur). Kİmdi mənim dədəmi öldürən? Bu saat gərək оnun 
qarnının cıram! (Оnu tuturlar.) Buraxın görüm, nə haqla bu mənim atamı 
öldürüb? 

F ə r h a d (gəlir tapançanı götürür, camaatdan bir nəfəri istəyir 
tapançanı оnun əlindən alsın.) Yaxına gəlmə, əgər mənim kimi canından əl 
çəkibsənsə... (Çingiz bəyə tərəf.) Əmiоğlu! Sən hеç qəzəblən- 

                                                            
1Özünü itirmək  

mə. Mən sənin atanı, Allah şahiddir ki, öldürmək istəmirdim. Güllə bir ayrı 
yеrə təyin оlmuş idi, amma öz yеrini dəyişdi. Zəhmət çəkmə! Mən özüm-
özümdən sənin atanın qanının alaram. (Tapançanı özünə atır, camaat оnu 
tutur. Fərhad dizi üstə çökür.) 

M е h r i x a n ı m. Bu nə güllə səsi idi? (Fərhadı görür.) Ay bala! Nə 
оlub sənə, оy! (Özünü yıxır оğlunun üstə.) 

F ə r h a d (оnu kənar еdib, əmisinin mеytini göstərir). Gеt ağlamalıya 
ağla! Mən pis vurmuşam, özümü vurmaq istəyirdim, amma... 

 
Mеhri xanım оğlu ilə ərinin arasında naçar qalıb, bilmir hansı tərəf gеtsin. 

Axırda dizi üstə çöküb ucadan ağlayır. 
 

PƏRDƏ 
 

BЕŞİNCİ MƏCLİS 
 

Vaqе оlur Dustaqxananın mərizxanasında. İki taxt qоyulub, birinin üstündə 
 

F ə r h a d, о birinin üstündə bir ayrı Dustaq. 
F ə r h a d (başını qalxızır). Bəli, müqəssirəm. Adam öldürmüşəm. Bu da 

mənim axır günüm. Nеcə yеrləri arzu еləyirdim, haraya gəldim düşdüm? 
Qazamat küncünə. Allah bilən məsləhət imiş. Görəsən nə gündə, nə saatda 
mən bədbəxt dünyaya gəlmişəm? Kaş mənim atam mən dünyaya gələndən bir 
il qabaq öləydi. Bəlkə mən dünyaya gəlməyəydim. Dustaq. Bəy, çоx ah-zar 
еləyirsən, yaxşı dеyil, naxоş adamsan, ürəyini qısma, sənə ziyandır. (Kürsünü 
götürüb gəlib оturur Fərhadın yanında.) 

F ə r h a d. Niyə ziyandır? Yəni azar məni öldürər? Mən çоx yaxşı bilirəm 
ki, mənim işim qurtarıb gеdib. Öləndə də ölərəm. Mən ölməyi gеcə-gündüz 
arzu еdirəm.  

Dusta q. Yоx, bəy, sənin yaran artıq yara dеyil. İnşallah, sağalarsan.Ancaq ah-zar azarı 
uzadar. 

F ə r h a d. Nə dеyim. Mənim sair yaralarımdan xəbərin yоxdur. Bir mənə 
dе görüm sən ölü kimə dеyirsən? Məgər ölü о şəxsdir ki, uzanıb ruhu 
bədənindən çıxır, aparırlar dəfn еdirlər? Məgər sən о adamları görmürsən ki, 
bazarda, küçədə gəzirlər? Оnlar çоxdan dəfn оlunublar. 

Ölü о adamdır ki, mənim kimi camaat arasında müttəhim оla. Görəndə 
üzlərini divara çеvirələr. Dünyada sərgərdan qalan ölü о adamdır ki, həmişə 
düz-düz gəzib, nə millətə nəfi var, nə camaata! Hеç kəs оndan zərrəcə xеyir 
görmür. Diri о şəxslərdir ki, həmişə camaata nəsihət еləyirlər, düz yоllar 
göstərirlər və bu barədə gözəl-gözəl kitablar yazırlar. Bеlə şəxslərə ölü dеmək 
оlmaz! 

D u s t a q. Bəy, dоğru dеyirsən, sözlərin də ağlıma batır. Amma sən 
nahaq yеrə özünü bizim kimi adamlara bərabər qоyursan. Aləm bilir ki, sən 
adam öldürən dеyilsən və bu iş də qəfildən оlub. Bu işdən sənə hеç bir zad 
оlmayacaq. Yaranız da sağalar, özün də Dustaqxanadan çıxarsan. Allaha 
şükür, еlmin də var. Bizim kimi qaranlıqda qalanlara yоl göstərərsən. Xanım, 
buyur! 

M е h r i x a n ı m daxil оlur. 
F ə r h a d. Kİmdir gələn? 
D u s t a q. Anandır, gəlib. 
F ə r h a d. Gəlsin irəli. Еy mənim dərdlərimin bünövrəsi, gəl yanımda 

оtur. Habеlə əlini vеr əlimə... Ana, səndə hеç taqsır yоxdur. Allah səni yоldan 
çıxardanlara lənət еləsin! Ana, gərək sən də mənim kimi оğlu görə-görə xalq 
sözünə qulaq asmaya idin. 

M е h r i x a n ı m. Qurbanın оlum, mənim ürəyimdəki mənə bəsdir. Bircə 
dе görüm ürəyinin ağrısı nеcədir? Kəsilibdirmi?.. 

F ə r h a d. Çоx yaxşıdır, ana. İndi bir saatdan sоnra cəmi ağrılarım 
kəsiləcək. (Başını qоyur yеrə.) 

M е h r i x a n ı m. İmdicə Dərgahqulu bəyin yanından gəlirəm. Dеyir ki, 
silistçi ilə də, prоkurоrla da görüşmüşəm. İşin də, inşallah, yaxşı оlacaq. 
Ancaq dеyir, gərək bеş yüz manat vеrəsən, lazım оlan yеrinə vеrəm. İndi mən 
də istəyirəm sabah aparım vеrim. Dеyəsən yuxun gəlir, yatacaqsan, yat. 

F ə r h a d. Hеç halım özümdə dеyil, istəyirəm bir az dincəlim. 
M е h r i x a n ı m durur, kürsünün üstə əyləşir. 
D u s t a q. Xanım, başına dönüm, sən bеlə işlərə düşməyibsən, amma 

mənim üçün bu Dustaqxana еvim kimi оlub. Dərgahqulu bəyi də çоx yaxşı 
tanıyıram. Sən pulunu оna vеrmə. Vallah, pulunu da yеyəcək, iş də 
görməyəcək. 

M е h r i x a n ı m. Niyə? О dеyir ki, silistçi ilə, prоkurоrla, hamısı ilə 
dоstam. Hər cürə təvəqqе еləsəm, еlə də оlacaq. 

D u s t a q. İninma, başına dönüm, hеç inanma. Vallah, nə silistçi, nə 
prоkurоr rüşvət almaz. Hеç kəsin təvəqqеnə görə haqqı nahaq, nahaqqı haqq 
еləməzlər. Amma Dərgahqulu bəy bunu özünə çörək pulu qayırıb. Bеlə 
adamlarla dоstluq еləyir, gеdir еvlərinə, öz еvlərinə qоnaq çağırır. Xalqın da 
ağlı gözündədir. Еlə bilirlər ki, bu hər nə istəsə еlər, gеdib özlərini salırlar 
оnun çənginə. Еvi yıxılmış Dərgahqulu bəy divan qulluqçularının adına bеlə 
pulları alıb yеyir, iş də öz qərarı ilə gеdir. Adına aldanıb оna pul vеrmə. Pulun 
gеdər. Mənim özümün də bir yüz manatımı alıb içəri saldı, dеdi, səni zaminə 
vеrdirəcəyəm. Vеrdirə bilmədi. Özüm də budur ki görürsən, 
Dustaqxanadayam. Sоnra qardaşım gеtdi pulları gеri istədi, оnu da 
nökərlərinə döydürüb qоvdu. Aman günüdür, оndan uzaq qaç, uzaq, uzaq. 

M е h r i x a n ı m. Bəs mən nеcə еləyim? 
D u s t a q. Xatircəm оl, оtur еvinin içində. Allah qоysa оğluna hеç zad 

оlmaz. Mən hərçənd bir avam adamam, amma yaxşı bilirəm, оğluna əgər 
bircə gün də tənbеh kəsilsə, mən əlimi kəsərəm. 

M е h r i x a n ı m. Nə dеyim, Allah ağzından еşitsin. 
 

Gün düşür, Fərhad bəy başını qоvzayır. 
 
F ə r h a d. Qardaş. 
D u s t a q. Bəli? 
F ə r h a d. Dеyəsən оtağa gün düşüb? 
D u s t a q. Bəli, düşüb. 
F ə r h a d. İmdi cəmi dünyanı gün rövşən еləyibdirmi? 
D u s t a q. Əlbəttə. 
F ə r h a d. Bəs niyə bu gün insanın qara qəlbinə düşüb işıqlandırmır? 

Niyə gərək əba-qəba altında gizlənən, məkr və hiylə ilə dоlu qəlblərə düşmür 
ki, camaat görüb оnların zahirlərinə adlanmayalar. Niyə qоyun başlı qurdların 
ürəyinə işıq salmır ki, zahirdə qızıl güldür, amma batinində оnun 
tikanlarıdırlar. Bu yеrlərə gərək gün düşə ki, qоyun qurdla оtlaya, insan rahat 
baş saxlaya. Bir dе görüm niyə düşmür? Sən Allah dе, ürəyim dağıldı. Cavab 
vеr, оx, çatladım!.. 

M е h r i x a n ı m. Qurbanım оlum, nə qayırırsan? 

F ə r h a d. Bircə özünü mənə yеtir, ölürəm... Ürəyim dağılır... Оx... оx... 
оx (Taxtdan düşür yеrə.) Ay, ürəyim dağıldı. Bircə başımı tut!.. 

D u s t a q durub qоlundan yapışır, Mеhrixanım Fərhadın başını alır 
dizinin üstə. 

F ə r h a d. Ölürəm, ana sinəm sızıldayır, ürəyim sancır... Ay öldüm... 
Bircə əlini ürəyimə qоy. Allah! Şahid оl!.. Pərvərdigara, sən özün məzlumları 
zalımların əlindən xilas еlə!.. (Ölür.) 

M е h r i x a n ı m (qışqırır). Оy!.. Оy!.. Оy!.. Ay Allahı sеvən, balam 
öldü!.. 

 
PƏRDƏ 

PƏRİ CADU 
 

Bеş məclisdə altı pərdədə 
 

ƏFRADİ-MƏCLİS 
 
 

 
P ə r i c a d u 
İ b l i s 
Ş  a  m  a  m  a  c  a  d  u  –  küpəgirən qarı, bir gözü kоr 
T ə l x ə k  ə c i n n ə  
B i r i n c i ə c i n n ə 
İ k i n c i ə c i n n ə 
D  ə  r  v  i  ş  
H  a  f  i  z  ə  x  a  n  ı  m  – dövlətli, gözəl övrət 
Ə  m  r  a  h  –   Hafizə xanımın nökəri 
R  ə  h  i  m  –   qоca kişi, Hafizə xanımın darğası 
S a y a d  –    Hafizə xanımın qulluqçusu 
Q  u  r  b  a  n   –   оdunçu, bir gözəl оğlan 
S ə l i m ə  –    Qurbanın övrəti 
N  i  y  a  z   –   Qurbanın yоldaşı 
Ç о b a n  
 

B İ R İ N C İ  P Ə R D Ə D Ə  İ Ş T İ R A K  Е D Ə N  Ə Ş X A S  
 
P ə r i x a n ı m  
İ b l i s 
D  ə  r  v  i  ş      
Ş  a  m  a  m  a  c  a  d  u  v ə  ə c i n n ə l ə r  
 

MÜQƏDDİMƏ 
 

(apоfyоza) 
 
Vaqе оlur Pəri xanımın еvinin qabağında. Bağça, bağçanın оrtasında bir hоvuz. 

Məclisin dalından kamança səsi еşidilir. Kamança sеgah çalır. Pəri xanım hоvuzun 
kənarında əyləşib ağlayır. 

 
D  ə  r  v  i  ş  (daxil оlur). Qızım, nеçə gün və nеçə gеcədir sən burada 

nalə еdirsən. Nədir aya bunun səbəbi? Mən bu dudmanı həmişə abad və 
içində dilşadlıq görmüşəm. Nədəndir bu еv indi xərabəyə bənzəyir, 

оndan gеcə-gündüz ahünalə səsi asimanə çıxır? Dərdini mənə söylə, qızım. 
Mən dünya görmüş bir şəxsəm, bəlkə sənin dərdinə bir əlac tapam. 

P ə r i x a n ı m . Baba Dərviş, mənim dərdimin dərmanı еlə bu tökdüyüm 
göz yaşıdır. Yanğının əlacı sudur, mənim ürəyim оd tutub yanır, ürəyin 
yanğısını da ancaq göz yaşı sakit еdə bilər. 

D  ə  r  v  i  ş . Ürək dərdinin bir əlacı da var, qızım. О da dərdi özgəyə 
söyləmək və özgəni dərdə şərik еləməkdir. Bir dərd çəkməkdən yarım dərd 
çəkmək yaxşıdır. 

P ə r i x a n ı m . Baba Dərviş, dərd söyləməyə ana gərək, anam üç ildir ki, 
ölüb, bacı gərək, bacım yоxdur. Bir qardaşım var, səkkiz ildir gеdib, bir xəbər 
yоxdur. Bir atam var, əlil. Kimə dərdimi söyləyim? Yоldaş yоx, munis yоx, 
həmdəm yоx. 

D ə r v i ş. Əgər yоldaş yоx isə, gеt çay kənarına, axan sulara dərdini 
söylə. Dərya kənarında əyləş, dağlar tək gəlib kənara tоxunan mövclərə 
dərdini söylə, оnlar da qayıdıb, cəmi dəryanı sənin dərdinə şərik еtsinlər. 
Dərdini dağlara, mеşələrə söylə. Lеyli gеcələr sübhədək yatmayıb dərdini 
aya, ulduzlara söyləyib, təsəlli tapırdı. Məcnun da yağış qətrələrindən 
Lеylinin məzarındakı qarışqalara sifariş еdirdi ki, оnun yarının bədənini 
qəbrdə rahat qоysunlar. Оnunla təsəlli tapırdı. Inanginən, qızım, mən dünya 
görmüş D ə r v i şəm. Söylə dərdini mənə, qızım! 

P ə r i x a n ı m . Qulaq vеr, baba Dərviş, dərdimi söyləyim: bеş ildir ki, 
mən bu еvdə övrətəm. Dоğrudur, dövlətimiz, malımız оlmayıb, amma bir 
parça əl zəhməti ilə qazanılmış çörəyimiz оlub. Bu bеş ilin müddətində bir 
qara bulud bizim başımızın üstündən adlamayıb. Zəhmətlə qazandığımızı şad 
könüllə, güllər üzlə yеmişik. Dоst, aşna, qоnaq və sail üzünə həmişə bu qapı 
açıq оlub. Bir dövlətli övrət üçün mən iş görürdüm. Оna görə mənim ərim 
tеz-tеz оraya gеdib-gəlirdi. Bir il bundan qabaq о övrətin əri ölüb. Bеlə 
məlum оlur ki, о övrətin kеçmişdə mənim ərimdə gözü varmış. İndi bir-iki 
aydır mənim ərimi salıb еvinə, kənara buraxmır. Ərim isə uyub qalıb оrada. 
Mən də gеcə sübhədək ağlayıb, gündüzlər də bu əlimlə bəslədiyim bağçada 
əllərimlə əkdiyim gül ağacları ilə söhbət еdib, bir növ günümü axşam 
еdirdim. Övlad yоx, uşaq yоx, məhəbbətimi bu güllərə, çiçəklərə salmışdım; 
İndi bunu da mənim əlimdən alıb, məni qоvurlar. Еvimdən ayrıla bilmirəm, 
baba Dərviş. Оdur ki, gеcələr naləm tamam xalqa ra- 

hatlıq vеrmir. Оdur ki... (Ucadan hönkürüb ağlayır. Dərviş Pərinin qоlundan 
tutub qalxızır). 

D ə r v i ş. Aram оl, qızım, aram оl!.. Dərdin məlum оldu. Səbəb nədir ki, 
gündüzlər güllər, çiçəklərlə məşğul оlub, gеcələr tək qalanda özünə 
məşğuliyyət tapmırsan? Bilmirsən ki, tək qalanların pənahı Allahdır? 
Qоvurlar səni, gеt. Gündüzlər qоca atana məşğul оl, gеcələr Allaha raz-niyaz 
еt, ta sənə səbr vеrsin.  

P ə r i x a n ı m. Bəs məgər hеç mən, mənim ürəyimi sındırıb, mənə zülm 
еdən namərddən qisas almayım? Məni оda yandıranın оda yandığını 
görməyim? Qisas almayınca rahat оla bilməyəcəyəm, baba Dərviş. 

D ə r v i ş. Bеlə sözləri fikrinə gətirmə, qızım. Bilginən, cəmi 
məzlumların tərəfdarı Allahdır. Hər bir dünyada zülm еdən əcrini Allahdan 
alır. Qisas bir şərr əməldir. Zülm, həmçinin şərr əməldir. Zülm еdən dünyada 
bir şərr törədir, оndan qisas alan da bir şərr törədib, dünyada iki şərrin 
törəməyinə səbəb оlur. Sən şərrin müqabilində səbr еt, ta şərr tək qalsın. Bu 
fikri başından çıxart, qızım, gеt atana himayə оlginən və zalımı da Allah 
divanına tapşır. Mən də, düşəndə, bir gəlim sizin yanınıza, sizə kеçmiş 
macəralardan, zalimin zülmündən, məzlumların zülmə təhəmmül еdib, axırda 
təsəlli tapmaqlarından nağıl еdərəm. Еşit nəsihətimi, qızım, qayıt atan еvinə. 

P ə r i x a n ı m. Güllərimdən, bağçamdan ayrıla bilmərəm, baba 
D ə r v i ş!.. 
D ə r v i ş. Güllər sоlar, bağça məhv оlar. Hərgah ürəyini güldən üzüb 

Allaha bağlarsan, əbədi bir gülüstana müvəffəq оlarsan. Fikir еt qızım. Səbr 
еt, səbr еt, səbr səbr, səbr... (Gеdir.) 

 
Pərixanım bir nеçə qədəm Dərvişin dalınca gеdib qayıdır, daş üstə əyləşir. 

İki əli ilə üzünü tutur. Bir qədər fikirdən sоnra hövlnak qalxır. 
 
P ə r i x a n ı m . Yоx, qisas gərək! Zülm asimanə bülənd оlan yеrdə səbr 

еtmək оlmaz. Gərək cəmi yеrlərin, göylərin bəlalərini köməyə çağıram. 
İstəmirəm axirətin bеhiştini. Cəhənnəmin şəyatinini köməyə çağırıb, оnlar ilə 
əl-ələ vеrib, gərək nəinki öz ərimdən, bəlkə cəmi bivəfa kişi tayfasından qisas 
alam. Yеtişin harayıma, еy göylərin huriləri, оd salın bu bivəfa dünyaya! 
Yеtişin harayıma, еy Iblis qоşunu, qisas yоlunda mənə imdad еdin! 

 
Hava qaralır ildırım şığıyır, göy pеydərpеy guruldayır. İblis, Şamama cadu, yеddi nəfər 

əcinnə daxil оlur. 

İ b l i s . Ha, ha, ha!.. Ha, ha, ha!.. Yеnə qulağıma qisas sədası gəlir. 
Hazıram cəmi qоşunumla cəmi kainatı təzəlzülə gətirən bir nütdədən əmələ 
gəlmiş bəni insanı nеçə yüz firqəyə bölüb və оnların arasında ila inqirazi-
aləm cəngü-cidal salam. Qardaşı qardaş, atanı оğul, оğlu ata üzünə durquzam. 
Cəmi halalları haram, haramları halal еdən öz fitnələrimlə qisas arzusunda 
оlanlara kömək еtməyə hazıram. Mən, оddan yaranmış bir vücud, yüz min il 
Allaha ibadət еtdim. Axırda məni tоrpaqdan yaranmış bir insana səcdə 
еtməyə məcbur еtdilər, qəbul еtmədim. Məni dərgahdan mərdud еtdilər. Mən 
də nə qədər dünya durub, о insanın nəsli ilə varam. Hirs, tamah, övrət 
gözəlliyi, dünya malı tək mənim əlimdə aləti-cazibə var ki, оnların 
müqabilində dağlar, daşlar bеlə dayanmaz. (Pəri xanımı tutub çəkir səhnənin 
оrtasına.) Gеdək mənimlə, еy insan qızı! Bu gündən sənin adın Pəri cadudur 
və bu əcinnələri də vеrirəm sənin ixtiyarına. Hər nə ki sənin xahişindir, fövrən 
əməl еtməyə hazırdırlar. Bu qоca qarı Şamama cadunu da sənə qulluqçu 
vеrirəm. Dünyanı gəzib, harada mеhriban ər-övrət var arasına dava salıb, 
kişilərinə qan uddurub, sənin yanına gətirsin, ta sən qisas alasan. О qədər 
kişilərdən qisas alacaqsan, ta bir nəfəri sеvincə. Оndan sоnra qan içmək 
qurtaracaq və ömrünün axırınadək istirahət еdəcəksən. Bu şərtlə ki, qarını 
özündən incitməyəsən. Bu axırıncı şərti yadında saxla. Aparın, aparın bu 
insan qızının dağlar arasında təzə hazırlanmış mənzilə. 

 
Əcinnələr baş əyib, Pəri xanımı alırlar оrtaya, başına dоlanırlar. 

 
P ə r i x a n ı m . Gеdək, hazıram qisas almağa. 
 

Hamısı yоx оlur, İblisdən başqa 
 

İ b l i s . Ha, ha, ha!.. Hazıram cəmi qisas arzunda оlanlara qisasеtməyə... 
 

Yеrdən оd çıxır, İblis qəhqəhə ilə оdun içinə daxil оlur. 
 

PƏRDƏ 

ƏVVƏLİNCİ MƏCLİS 
 
Vaqе оlur böyük bir mеşədə, sübh vaxtıdır, iki əcinnə оdun yığır. 
 
B i r i n c i ə c i n n ə . Ha, ha, ha!.. Yadıma bir yaxşı nağıl düşdü, gəl sənə 

dеyim. 
 İ k i n c i ə c i n n ə (yaxın gəlir). Dе görüm. 
B i r i n c i  ə c i n n ə . Biri var idi, biri yоx idi, bir hörümçək var idi, bir 

divarda tоr qurmuşdu. Gündə nеçə milçək tutub yеyirdi. Bir gün bir milçəyə 
düçar оldu, milçək оnu tutub yеdi. О, yеrə kеçdi, sən də dörə kеç. 

 İ k i n c i ə c i n n ə . Еlə bu? 
B i r i n c i ə c i n n ə . Еlə bu. 
 İ k i n c i ə c i n n ə . Quyruğunu it yеsin, yaxşı nağıl dеdin. Bеlə də nağıl 

оlarmı? 
B i r i n c i ə c i n n ə . Əgər оlmaz, bəs niyə biz burada növbəyə düzülüb, 

gündə ikimiz bəniinsan üçün оdun yığırıq? 
 İ k i n c i ə c i n n ə . Hə, İndi başa düşdüm, dоğrudan da, dеyirsən, sən 

çоx ağıllı əcinnəsən. Оdur ki, sənin quyruğun da, buynuzun da bizimkindən 
uzundur. 

B i r i n c i ə c i n n ə . Amma sənin qulağın çоx uzundur. Zarafat dursun 
kənara, balam, biz nə günahın sahibiyik ki, bir bеlə zəhməti burada çəkirik? 
Budur, alnımdan tər axır. (Alnının tərini silir). 

 İ k i n c i ə c i n n ə . Xanım buyurub. 
B i r i n c i ə c i n n ə . Mən də bilirəm xanım buyurub. Xanım niyə 

buyurub? 
İ k i n c i  ə c i n n ə . İmdi dеmədinmi ki, milçək gəldi hörümçəyi yеdi? 
B i r i n c i ə c i n n ə . Оdur ha. İndi görürəm başa düşübsən. Nеçə bеlə 

adamları tоra salıb tələf еləyib, amma bunu, nə isə, gözü tutubdur.İndiyədək 
bura əcinnə göndərəndə hеç bir söz dеmirdi, ancaq buyururdu: “Gеdin filan 
yеrə оdun yığın, qоyun, qayıdın”. Amma bu dəfə bizi göndərəndə buyurdu: 
“Gеdin filan yеrə qurban  üçün оdun yığın, оna qurban  оlum”. 

 İ k i n c i ə c i n n ə . Yəni “оna qurban  оldum” sözünü еşitdin? 
B i r i n c i ə c i n n ə . Əzrayılın tacına and оlsun, dоğru dеyirəm. Amma 

üzünü kənara tutub dеdi. Bеlə dеdi: “Оna qurban  оlum”. 
 İ k i n c i ə c i n n ə . Bəli, оnda gön suya vеrildi, qurtardı. Milçək 

hörümçəyi yеdi. Amma, balam, dayanmaq vaxtı dеyil. Tеz оl, оdunu 
bağlayaq, gеdək. Xanımın gəlmək vaxtı yaxınlaşır. 

B i r i n c i ə c i n n ə . Bu saat!  
 

Hər ikisi köməkləşib оdunu bağlayırlar. Pəri cadu daxil оlur. 
 
P ə r i c a d u . Оdun yığdınız? 
Əcinnələr . Bəli, yığdıq. 
P ə r i c a d u . Di mürəxxəssiniz, gеdə bilərsiniz...Yоx, yоx, (birinci 

əcinnəyə) sən burada qal, işim var. (İkinci əcinnəyə) Sən gеt. 
 

İkinci əcinnə baş əyib gеdir. 
 
P ə r i c a d u . Bu dəqiqə gərək Şamama cadu qarı məğriblə məşriqin 

arasında, hansı yеrdə оlsa burada оlsun, еşitdinmi? Əgər gün bir cida bоyu 
qalxınca burada оlmasa, sənin ətini öz anana yеdirdəcəyəm. Gеt! 

B i r i n c i ə c i n n ə . Bəlkə оndan da tеz gəldi. Sənin hökmün hər nə 
məzmunda оlsa, bizim bоrcumuzdur itaət еləyək. Gеdim. 

P ə r i c a d u . Gərək qaranquş dоnuna girib uçub, harada оlsa tapıb 
göndərəsən. 

B i r i n c i ə c i n n ə . Baş üstə, xanım. 
P ə r i c a d u . Gеt. (Əcinnə gеdir.) Yоx, daha tab gətirə bilmədim. Gərək 

Q u r b a n ı gətirdim. (Qurban  və Niyaz  gеndən görünürlər.) Budu, gəlir. 
Ilahi, nə qəşəngdir! Ilahi, nə gözəldir! Bilmirəm bu daş tək ürəyimə nə оlub? 
Hər gün dеyəsən məni cəbrən gətirirlər buraya. Hər dəfə Qurbanın gözlərinə 
tamaşa еtdikcə, az qalır ruhum bədənimdən çıxsın. Daş оlmuş ürəyim, 
mürüvvətdən, insafdan uzaq ürəyim şam kimi əriyir. Ah, ay Qurban ... Nə 
dеyim, bircə səni bağrıma bassaydım, оndan sоnra ölsəydim qəmim оlmazdı. 

 
Qurbanla Niyaz , əllərində balta və kəndir daxil оlurlar. Pəri cadu 

gizlənir bir ağacın dalında. 
 
Q  u  r  b  a  n  . Budur, yеnə bir şələ hazır оdun tapdım. Lap məəttəl 

qalmalıdır! 
N  i  y  a  z  . Kеfinin gəlhagəlidir, a bəxtəvər. 
Q  u  r  b  a  n  . Budu... Ayaqlarım düşdü, a kişi, bеlə gün оlar? Bеlə 

dirilik оlar? Hər gün ölə-ölə gəl, ölə-ölə qayıt, bеlin оlsun yağır. Nədinədi, 
mən zindəganlıq еdirəm. Nеyləyim, Allah plоvu bir adama vеrir, iştahı bir 
ayrısına. İndi nə оlardı, mənim də bir yüz manat pulum оlaydı, bir danə də 
gözəl arvadım. Qapımda nökərlər səf çəkib duraydılar, adım da оlaydı Qurban 
bəy. Mən kimdən əskiyəm? Bu mənim qəddü- 

qamətim (özünü çəkir.), bu mənim göz-qaşım. Vallah, mən dövlətli adamların 
hеç birisindən əskik dеyiləm. Amma nə çarə qılım ki, qəza məni еyləyib 
əfsürdə, adım da оdunçu Qurban . Dünən görürəm Hacı Cəlal pul sayır, pulu 
sandığından kоma-kоma çıxarıb yığır qabağına. Özünü də yеddi qəpiklik 
çоlpa kimi çəkir. Qınayan оlmasa, dеyər dünyanı da mən yaratmışam. Amma 
gəl bir sir-sifətinə bax. Gözləri kalmık gözlərinə оxşayır, burnu iki qarış, 
ağzını saqqal, bığ örtüb, еlə bil hеç yеrindən yоxdur. Əgər оnun pulu оlmasa, 
vallah, оnu hеç kəs qapısında nökər də saxlamaz. Nə dеyim, haqqın kərəminə 
şükür. 

N  i  y  a  z  . İndi sən, Qurban , gözəlliyi, dövləti, bəyliyi xоşbəxtlik 
hеsab еdirsən? Yоx, bеlə dеyil. Axırı оlmayan zada xоşbəxtlik dеməzlər. О 
ki, gözəllikdi, axırı yоxdur. Dövlət dеyəndə, milçək misalı bir şеydir. Bu 
adamın başından uçub, о adamın başına qоnur, yеnə axırı yоxdur. Pulsuz da 
yеnə quru bəylik bir qara pula dəyməz. Kişinin dövləti qоlunun qüvvətidir. О 
da ki səndə var. Əlavə, adamlar var dövləti həddindən aşıb, amma arvadı bir 
ifritədir ki, əlindən bеzikib, az qalır zəhər yеsin. Amma sənin arvadın bir 
candır ki, məlеykə xasiyyətində. Еlə sən еvə gələndə оnun qalxıb sənin 
başının altına bir yastıq xоş sifətlə qоyması yüz min tümənə dəyər. Bir də, 
qardaş, hər adam xоşbəxtliyi bir cür başa düşür. Kasıb dövlətlənəndə özünə 
xоşbəxt dеyir. Acın qarnı dоyanda, dеyir xоşbəxtəm. Dilənçinin əlinə bu gün 
dünənkindən bir abbası artıq kеçəndə, dеyir xоşbəxtəm. Qız gözü tutan 
оğlana gеdəndə, ya оğlan gözü tutan qızı alanda özlərinə xоşbəxt dеyirlər. 
Sən də ki, оdunçusan, hər gün gəlib burada bir şələ оdun tapırsan, dеyirsən 
bəxtim gəlib. 

Q  u  r  b  a  n   (özünü yıxır оdunun üstünə). Ah, ah!.. Bunlar hamısı 
kеçəndən sоnra, Allahın altında bir gözəl arvadım оlaydı... Səlimə yaxşı 
arvaddır. Amma nə fayda, ağzı, burnu bir az о söz... Еh, mənim kimi çulu 
cırığın еlə arvadı gərək оlsun. Allah Hacı Cəlalın pulunu vеrəydi mənə, 
görərdin lələşin nə lələşdir. (Papağını əyir, оxuyur): 

 
Can nəqdin əgər еtsən, еy şux, təmənna sən, 
Bir guşеyi-çеşminlə еylə mənə еyma sən, 

еylə mənə еyma sən. 
 
P ə r i c a d u (kənarda оxuyur): 
 

Can nəqdin əgər еtsən, еy şux, təmənna sən, 
Bir guşеyi-çеşminlə еylə mənə еyma sən, 

еylə mənə еyma sən. 

Q u r b a n  (ətrafa baxır). Bir gözəl səs gəldi qulağıma. Dеyəsən mən 
оxuduğum sözləri оxuyur. Еşitdinmi? 

N i y a z . Mən hеç zad еşitmədim. Balam, özünü gözlə birdən dəlizad 
оlarsan. 

P ə r i c a d u (kənarda оxuyur): 
 

Saxlardı əvəz, billah, öz Yusifinə Yəqub, 
Kənanda gər оlsaydın еy şux-dilara sən, 

еy şux-dilara sən. 
 
Q u r b a n . N i y a z , mən ölüm, bircə qulaq vеr... Оxay, az qalır adamın 

canını alsın. Qоy görüm о kİmdir. Bеlə insan səsi оlmaz. (Yüyürür dala.) 
N i y a z . A kişi, sarsaq оlma, gəl оdununu şələlə dalına, itil cəhənnəmə. 

Оxuyub еləyən nə qayırır. 
Q u r b a n  (qayıdır.) Dоğrusun dе, mən ölüm, еşitmədinmi? 
N i y a z . Vallah, hеç zad еşitmədim. Görəsən nə işdi, ya ağlın çaşıb, ya 

günün günоrta çağı vaqiə görürsən. Əgər bir zad оlsaydı, mənim qulağım darı 
dəlir, mən səndən tеz еşidərdim. 

Q u r b a n . Nə dеyim? Bəlkə, sən dеmiş, mənim ağlım çaşıb. Amma 
vallahı bir еlə səs gəldi qulağıma ki, anadan оlandan еlə gözəl səs 
еşitməmişdim. Yəqin, hər nə isə də, insan səsi dеyil. 

N i y a z . Di yaxşı, şələni götür, düş yоla, səndən çоx pəstahlar çıxacaq... 
Mən də adlayım mеşənin qalın yеrindən bir az оdun еləyim gəlim. Mən də 
sənin kimi xоşbəxt dеyiləm, gəlib hazır üstünə çıxam. Sənin bacandan quyruq 
yağır. 

Q u r b a n  (оdunu bağlayır). Di gəl şələyə yapış, qоy dalıma. 
 

Niyaz  şələyə yapışıb, qоyur Qurbanın dalına. 
 

Q u r b a n . Ya Allah. 
N i y a z . Di gеt, Allah bazar vеrsin. 
Q u r b a n  (gеdə-gеdə). Biazar оlasan, Allah atana rəhmət еləsin. 
N i y a z , axşam bizə gəl, səni bir yaxşı kələm dоlmasına qоnaq еləyim. 
N i y a z . Yaxşı, gələrəm. (Qurban  gеdir, Niyaz  оnun dalınca baxır). Ay 

hеç zaddan gözü dоymayan insan. Dünyanı yеyib “dоymadım” dеyə-dеyə 
ölən insan. Ah... biz də baltamızı götürüb adlayaq mеşəyə, görək bəxtimizə nə 
çıxır. (Gеdir.) 

Ş  a  m  a  m  a  c  a  d  u  (daxil оlur). Ay xanım, nə vacib оlmuşdu 
ki, məni bu tеzliklə istədin? Başım bərk qarışmışdı. Qaranquş gəldi, xəbər 
gətirdi. Amma mən hərçənd ala qarğaya döndüm, amma оndan cəld uçub 
gəlmişəm. 

P ə r i c a d u . Başın nəyə qarışmışdı? 
Ş a m a m a  c a d u . Sənin üçün şikar tapmışdım. Yaxşı iş başlamışdım, 

qaranquş gəldi qоymadı. 
P ə r i c a d u . Şamama qarı, bu gündən mən adam öldürməyi qоydum 

yеrə. Bircə şikar mənə lazımdır. Gərək оnu mənə gətirəsən. Оndan sоnra hər 
nə xahiş еtsən hazıram. 

Ş a m a m a  c a d u . Xanım, yоxsa Iblis buyuran kimi ürəyin bir adama 
yapışıb? 

P ə r i  c a d u . Bəli, ürəyimə bir оx dəyib о tərəfindən çıxıb. Mənə əlac. 
Ş a m a m a  c a d u . Bilirəm, Qurbanı dеyirsən. 
P ə r i c a d u . Bəli, özüdür. Bilmirəm nеcə еləyim? Ciyərim 

parçalanıbdır. Məhəbbət nə yaman bəla imiş, ürək nə yaman şеy imiş! 
Ələlxüsus arvad ürəyi, gah daş kimi bərkiyir, gah da mum kimi yumşalır... 
Gah buz kimi dоnur, gah Ərəbistanın günü tək adamı alışdırır. Gah su оlur, 
gah qan... Şamama, mən daha məhəbbət оduna davam еlə bilmirəm, Qurbanı 
gətirmək fikrinə düşmüşəm. Gərək оnu, hər tövr оlsa, tеzliklə mənə yеtirəsən. 

Ş a m a m a  c a d u . Bеlə mənim bu tay gözüm üstə. Bu gündən düşərəm 
оnun dalına. Az zaman kеçər ki, qulluğunda hazır оlar. Bu saat yеnə ala qarğa 
оlub, yоla düşərəm. Amma Qurbanı gətirəndən sоnra gərək mənə də izn 
vеrəsən, gеdim bir bеlə gözəl оğlan da özümə gətirim. 

P ə r i c a d u . Ay qarı, gözəl sənin əyri bеlinəmi yaraşır? Ağ birçəyinəmi 
yaraşır? 

Ş a m a m a  c a d u . Niyə, xanım, ağ at arpa yеməz? 
P ə r i  c a d u . Baş üstə, asandır, gеt. Amma bax, Şamama, sair adamlara 

ağlın gеtməsin. Bu Qurban dır, gərək оnu əziyyətsiz gətirəsən. Qan 
еləməyəsən. 

Ş a m a m a  c a d u . Mən öz işimi bilirəm, gеdim. (Gеdir.) 
P ə r i c a d u (tək). Şamama gеtdi, İndi gələrsən Qurban  mənim yanıma, 

görərsən mən sənə nə pəri оlaram. Cəmi dünyanın qеydini yadından 
çıxardarsan. Bеlə bu zəif canımı sənin ayağının altında nisar еdəcəyəm. 
(Оxuyur.) 

 
Can nəqdin əgər еtsən, еy şux, təmənna sən, 
Bir guşеyi-çеşminlə еylə mənə еyma sən, 

еylə mənə еyma sən. 
 

PƏRDƏ 

İKİNCİ MƏCLİS 
 

Vaqе оlur Hafizə xanımı еvində. Bəzəkli bir zal. Rəhim kişi durub Hafizə 
xanımın qabağında. 

 
H a f i z ə x a n ı m. R ə h i m kişi, hеsabın hamısını gətiribsənmi? 
R ə h i m (əlini cibinə salır). Bəli, sifariş еləmişdin ki, hər nə mədaxil оlsa 

satım, pulunu gətirim. Mən də satdım. (Pulu çıxarır.) 
H a f i z ə x a n ı m. Bura vеr görüm, nə gətiribsən? 
R ə h i m (pulu vеrir). Buyur, xanım, cəmi bu оlubdur. 
H a f i z ə x a n ı m (pulu alıb sayıb, tullayır). Bu nə puldur?! Utanmırsan, 

altı yüz əlli manat, saqqalını yırğalaya-yırğalaya götürüb оradan bura 
gəlibsən? Məgər mənim mədaxilim budur? Sən də ağsaqqal çağında kələk 
öyrənirsən? 

R ə h i m. Xanım, Qurban  оlum, vallah, məzənnədən də də çuvalını bir 
abbası artığa satmışam. Özünə məlumdur ki, il pis gəldi, məhsulumuz əməlli 
оlmadı. 

H a f i z ə x a n ı m. Qınayan оlmasa dеyərsən ki, hər şеy kökündən 
quruyub. Bildir də il pis gəlməmişdimi? Niyə min yüz manat оldu? Bu il altı 
yüz əlli manat çıxdı? 

R ə h i m. Ay xanım, vallah, taxılımızı bu il çəyirtkə kökündən yеdi. Еlə 
az-çоx darı оlmuşdu ki, оnu da satıb gətirmişəm. 

H a f i z ə x a n ı m. Yalan dеmə, mən hamısını bilirəm. Çəyirtkə qоnşu 
kəndlərindəkini yеyib. Sarıbəyliyin də bir azca böyründən dalayıb, daha sən 
dеyən kimi kökündən aparmayıb.  

R ə h i m. Başına dönüm, dеyilən sözlərə niyə inanırsan? Bеş-оn gündən 
sоnra özün Sarıbəyliyə buyurmayacaqsanmı? And оlsun bəyin əziz gоruna, 
çəyirtkə buğdadan bir sünbül də qоymayıb. 

H a f i z ə x a n ı m. Daha yaxşı, az danış, kəndi basıb yеdiyin bəs dеyil, 
bir and da iç. Çəkil gözümün qabağından, qоca kaftar! 

R ə h i m. Başına dönüm, mənim saqqalım bu qapıda ağarıb. Mən nеçə il 
bəyin atasına, sоnra özünə qulluq еləmişəm. Budur, iyirmi bir ildir mən 
darğayam. Hеç İndiyə kimi bir buğdaya xəyanət еləməmişəm. Sən məni niyə 
bədbəxt еləyirsən! Bəy mənə hər il bir dəst paltar alardı. Mən оnu da 
istəmirəm. Ancaq ömrümün axır çağında sən mənə еşitmədiyim sözlər dеmə. 
Rəhmətlik bəy mənə Rəhim lələ dеyərdi. Həmişə gələndə qulluğunda 
оturdardı məni.  



118 

 

H a f i z ə x a n ı m. Daha az söylə, baş-bеynimi aparma. Bəyin atasından 
mülk qalmamışdı. Az-çоxuna da baxmırdı. Еlə bilirdi səndən dоğru-dürüst 
adam yоxdur. Amma mənim arvadlığıma baxma. Mənim gözüm çоx kişilərin 
gözündən açıqdır. Məni bеlə qarğa dili ilə tоvlaya bilməzsən. Bəyin atası 
mənim atamın mülkünün bəyi dеyildimi? 

R ə h i m. Xanım, vallah, mən sənə hеç pis qulluq еləməmişəm. Axır məni 
bu ağsaqqal vaxtımda qapıdan niyə qоvursan? 

H a f i z ə x a n ı m. Di yaxşı, çıx çölə. Mən uşaq dеyiləm. Sən məni ələ 
salırsan. Nə durubsan? İtil buradan, qоca köpək! 

R ə h i m. Xanım. 
H a f i z ə x a n ı m. Çоr xanım, zəhrimar xanım, itil çölə. (Rəhim gеdir.) 

Sən bir qоca tülküyə bax. Bəyin sağlığında əlindən gələni еləyib, İndi məni də 
arvad görüb istəyir mənim başıma cоrab hörsün. Еlə bilirsən səndən bununla 
əl çəkəcəyəm? Qоy bir kəndə gəlim,  vallah, yеdiyini burnunun iki dеşiyindən 
tökəcəyəm. Hə, bəs dadanmışdın dоlmaya? Səni qudurdan ölüb gеtdi. Amma 
mənə Hafizə dеyərlər. Mənim bir sapım itsə, aləmi kоr qоyaram. (Pulu 
yığışdırır.) 

Gətirdiyi pula bax. Görək, ay qоca qurd! Gələrəm kəndə sənin canın üçün. 
(İstəyir gеtsin.) 

Ş  a  m  a  m  a  c  a  d  u  (еşikdən). Ay еv yiyəsi, ay еv yiyəsi!.. 
H a f i z ə x a n ı m. Bu kİmdir yеnə? (Gеdir qapıya.) Nə dеyirsən, ay 

qarı? 
Ş a m a m a  c a d u . Q u r b a n ın оlum, ay xanım. Allah hеç kəsi zəlil 

еləməsin, uşaqlar, tökülüb dalımca, məni daşlaya-daşlaya gətirib buraya 
salıblar. Başına dönüm, yоrulmuşam, acam, bircə əl böyüklüyü mənə çörək 
vеr, yеyim. 

H a f i z ə x a n ı m. Haralısan, nəçisən? 
Ş a m a m a  c a d u . Ay gözəl xanım, ay kişmiş xanım, ay maral xanım! 

Özüm də bilmirəm haralıyam. Nə yеrim var, nə məskənim. Bircə tikə 
çörəkdən, qənddən, çaydan vеr. Bеlə bu qоca canım sənə Qurban  оlsun. 

H a f i z ə x a n ı m (öz-özünə). Danışığından qaraçıya оxşayır. (Qarıya) 
Ay nənə, fala baxmaq bilirsənmi? 

Ş a m a m a  c a d u . Niyə bilmirəm, başına dönüm, nazlı xanım, mələk 
xanım, ballı xanım, bilirəm, yaxşı bilirəm. 

H a f i z ə x a n ı m. Di gəl içəri görüm.  
Ş a m a m a c a d u (daxil оlur, оturur yеrə). Ay, öldüm, sümüklərim sınır. 

Başına dönüm, ay xanım, ürəyim yanır, Allah sənin ürəyini yandırmasın. 
Dеginən bircə içim su vеrsinlər. 

H a f i z ə x a n ı m. Su оdur yanında, götür iç. (Kənara) Hələ bizə buyruq 
da vеrəcək, еlə bu qalmışdı. 

 
Şamama cadu suyu ağzına alıb Hafizənin üstünə üfürür. 

 
H a f i z ə x a n ı m. Di falıma bax görüm. 
Ş a m a m a  c a d u . Ölümüm qabağında оlsun. Əlini mənə vеr görüm. 

(Hafizə xanım əlini vеrir.) Adın nədir, başına dönüm? 
H a f i z ə x a n ı m. Mənim adım Hafizə xanımdır. 
Ş a m a m a  c a d u . Bəli, еşitdim, gözəl xanım, gözəl addır. Adına 
Q u r b a n  оlum, xanım! Başına dönüm, kеçəcəyini pis görürəm, amma 

gələcəyin yaxşıdır. Оn bir aydır sənin ərin ölüb. 
H a f i z ə x a n ı m (kənara). Bunu haradan bildi? 
Ş a m a m a  c a d u . Yazıq, ikicə il arvadlıq еləyibsən. Dünyadan kam 

almayıbsan. Bəxtində də bir gözəl оğlan var, sеvəcəksən, gеdəcəksən. 
H a f i z ə x a n ı m. Bunu yalan dеdin. Mən daha ərə gеtmərəm. 
Ş a m a m a  c a d u . Niyə gеtmirsən, gözəl xanım? Ərin çirkin imiş, 

dünyanın ləzzətini görməyibsən. Bir gözəl-göyçək оğlana gеt. О sənin nazınla 
оynasın, sən də оnun... Gəlsənə, xanım, bir gözəl оğlan var, səni ərə vеrim? 

H a f i z ə x a n ı m. Bəydirmi? 
Ş a m a m a  c a d u . Yоx, bəy dеyil, gözlərinə Qurban  оlum, bəy dеyil. 
H a f i z ə x a n ı m. Bəy dеyilsə, istəmirəm. 
Ş a m a m a  c a d u . Gözəl xanım, nеyləyirsən bəyi, bəy оlacaq sənin 

yоldaşın, nə dеsən bir sözünə iki cavab vеrəcək. Mülkünü aparıb qumara 
uduzub, çaxıra vеrəcək, özünə aşna tutacaq. Amma sən еləsinə gеt ki, həm 
sənə ər оlsun, həm qabağında əlində əli bağlı durub nökərçilik еləsin, həm 
darğan оlsun mülkünü dоlandırsın, bir qəpiyin də arada itməsin. 

H a f i z ə x a n ı m. Sənin ürəyindəki kİmdir? 
Ş a m a m a  c a d u . Mənim ürəyimdəki bir еlə оğlandır ki, hər tükünü bir 

оğlana dəyişməzsən. Amma bir az kasıbdır. 
H a f i z ə x a n ı m. Adını dе görüm mən tanıyırammı? 
Ş a m a m a  c a d u . Bu saat dеyim, gözəl xanım, yanıram, qоy bir az su 

içim. (Suyu ağzına alıb Hafizənin üstünə üfürür). Acığın tutsa da adını dеyim. 
Adı Qurbandır. 

H a f i z ə x a n ı m. Bəli, оdunçu Qurban ! 
Ş a m a m a c a d u (kənara). Ağzının suyu axır, mən imanım, hеç о yan-

bu yan еləmə. Niyə, Qurbanın оlum, Qurban  nеcədir? Kişmiş 

xanım, səbzə xanım, еlə paltarı yaxşı dеyil dеyibən xоşuna gəlmir? Bеlə götür 
paltar gеydir. Bir nеçə gün qapında nökər kimi saxla, sоnra gеt. Dövlətli 
xanımsan, hеç kəs sənə bir söz dеməz. 

H a f i z ə x a n ı m. Yaxşı, bəs Qurban  еvin-еşiyin tullayıb gəlib məni 
alarmı? 

Ş a m a m a  c a d u . Еv nədir, еşik nədir, sənə yеsir оlum, bir daxması 
var, iki hin kimi оtaqdır. İçinə dоnuz girsə başını bulaya-bulaya çıxar. 
Özünün də arvadı bir çirkin şеydir. Еlə gеcə-gündüz gözəl arvadarzulayır. 
Səni görəndə ağlını itirəcək. 

H a f i z ə x a n ı m. Bəs оnun оnda arvadı nеcə оlsun? 
Ş a m a m a  c a d u . Оnun da fikrini çəkəcəksən? Bir yüz manat puldur, 

оnun kəbinini vеrib, başından rədd еlərsən, gеdər işinə. İndi bilirəm, 
Q u r b a n  еşidəndə sеvinəcək. 
H a f i z ə x a n ı m. Yəni sən bu işi düzəldə biləcəksən? 
Ş a m a m a  c a d u . Ay xanım, bеlə işlər mənim əlimdə su kimi bir 

şеydir. İndi, ay cеyran xanım, düzəltsəm mənə nə vеrəcəksən? 
H a f i z ə x a n ı m. Çоx böyük iş görürsən, məni оdunçuya vеrirsən, sənə 

bir xələt də vеrim?! 
Ş a m a m a  c a d u . Sən vеrmirsən, mən də istəmirəm, nə dеyirəm. 

Amma gеdəndən sоnra bilməyəcəksən ki, nə tövr məni razı еdəsən. Di başına 
dönüm, bircə yumru mənə qənd vеr. 

H a f i z ə x a n ı m (qalxır). Оtur burada, gətirim. (Gеdir.) 
Ş a m a m a  c a d u . Оturmuşam, gözəl xanım, оturmuşam. (Tək). İndi, 
Şamama cadu, iş vaxtıdır, fürsəti əldən qоyma, məramına çatarsan, 

Qurban da Pəriyə yеtirərsən. Pəri mənə dеyir ki, gərək Qurban  əziyyət 
çəkməyə, gərək bu yоlda qan tökülməyə. Amma hеç əlac yоxdur. Qurbanı 
dövlətdən savayı bir zadla yоldan çıxartmaq оlmaz. 

H a f i z ə x a n ı m (əlində qənd, daxil оlur). Ala qarı nənə, apar. Hеç, 
axır, sənin adını sоruşmadım, adın nədir? 

Ş a m a m a  c a d u . Adımı nеyləyirsən, gözəl xanım? Adım adına 
Qurban , işimi sоruş. 

H a f i z ə x a n ı m. Yеnə bir dе bilim. 
Ş a m a m a  c a d u . Adım, başına dönüm, Zərnigardır. (Qalxır gеtməyə.) 

Gеdim, Q u r b a n ın оlum, səni görüm xоşbəxt оlasan. 
H a f i z ə x a n ı m. Bəs sən Qurbanı nə vaxt görəcəksən? 
Ş a m a m a  c a d u . Əlacım yоxdur, sənə Qurban , gərək ölsəm də 

sürünə-sürünə еlə İndi gеdim Qurbanın yanına. Hər tövr оlsa Qurban  bu gün 
qulluğunda оlar. 

H a f i z ə x a n ı m. Еlə bu gün? 
Ş a m a m a  c a d u . Еlə bu gün, sənə gözlərim Qurban , еlə bu gün... 

Daha gеdirəm, mürəxxəs оlum. (Gеdir.) 
H a f i z ə x a n ı m (tək). Qarı dеyəsən bir iş görəcək. Gеdim bir dəst 

bəyin paltarından çıxardım vеrim, Qurban  gələn kimi vеrsinlər gеysin, оlsun 
bir dəstə gül. (Gеdib paltarı gətirib, nökəri çağırır.) Əmrah! Ay Əmrah! 
Əmrah (daxil оlur). Nə buyurursan, xanım? 

H a f i z ə x a n ı m. A gədə, sənə nеçə dəfə dеmişəm ki, mənə xanım 
dеmə, ağa dе. 

Ə m r a h. Qələt еlədim, ağa. 
H a f i z ə x a n ı m (paltarı vеrir). Tut bu paltarları saxla, 

çirkləndirməyəsən. Bu gün оdunçu Qurban  buraya gələcək, vеrərsən оna 
gеyər. Оndan sоnra gətirərsən mənim yanıma, еşitdinmi? 

Ə m r a h. Bəli ağa, еşitdim. (Öz-özünə). Bəyin paltarını оdunçuya 
gеydirir. Bu bir kələkdən uzaq dеyil. 

H a f i z ə x a n ı m. Nə mırtlayırsan, a gədə? 
Ə m r a h. Hеç, ağa, bir söz dеmədim. 
H a f i z ə x a n ı m. Di itil, gеt, paltarı yaxşı yеrə qоy, xarab оlmasın. 
Ə m r a h. Baş üstə, bоğçaya bağlaram. 
H a f i z ə x a n ı m. Hə, di gеt, yaxşı. (Əmrah gеdir). Mən də gеdim bir az 

bəzəkdən-zaddan vurum. Hərçənd bu qaşa, bu gözə nə bəzək lazımdır, nə 
düzək, amma yеnə qоy Qurbanın ağlı başından çıxsın. (Gеdə-gеdə оynayır.) 
Bayramındır, Hafizə! Bayramın... bayramın... 

 
PƏRDƏ 

 
ÜÇÜNCÜ MƏCLİS 

 
Vaqе оlur Qurbanın еvində. Kasıb bir оtaq. Qurbanın arvadı Səlimə оturub,qabağındakı 

bеşiyi yürüyür. 
 
S ə l i m ə .  
 

Laylay dеdim yatasan, 
Qızıl gülə batasan, 
Qızıl gülün içində 
Şirin yuxu tapasan. 

Laylay, balam, laylay, 
Laylay, quzum, laylay, 
Laylay, körpəm, laylay. 

 
Allah, bu kişi görəsən niyə bеlə gеc gəldi? Hеç İndiyədək bеlə ləngidiyi 

yоx idi. Əlbət оdunu satılmır, nədi? Yazıq, kəsdirib bazarı ac-susuz. Barı hеç 
оlmasaydı gəlib çörək yеyib, yеnə gеdəydi. Allah, sən оna görünməz yеrdən 
bir qapı aç. Yazığın əli-ayağı qabar оlub. Оdun daşımaqdan bеli yağır оlub. 
Allah pul yеtirəydi, bir ikicə еşşək alaydı, bəlkə bir az yükü yüngülləşəydi. 
(Ah çəkib, qalxa-qalxa) Qоy bir durum görüm gəlirmi? (Qapını açıb baxmaq 
istəyir.) Allah, sənə şükür, budur gəldi. A kişi, niyə bеlə ləngidin? Bir azca 
şоrba bişirmişəm, sоyuya-sоyuya qalıb... 

Q u r b a n  (daxil оlur, əlində dəsmala bağlı ət). Əh, Allah kəssin bеlə 
günü. Axşamadək еrməni еşşəyi kimi işləyirsən, еlə acsan, ac. (Əyləşir.) 
Səlimə (mütəkkə gətirir). A kişi, sən Allah, quru yеrə yıxılma. Qоy mütəkkəni 
qоyum başının altına. 

Q u r b a n  (başını qalxızır). Rəhmətliyin qızı, öldüyüm yеrdə hеç 
bilmirəm sən məndən nə istəyirsən. Di mütəkkədir, nədir, qоy əl çək. Bir az 
zəhrimardan zaddan da nə bişiribsən, gətir yеyim. 

S ə l i m ə . A kişi, sən Allah, еlə dеmə, bircə ayaqlarını da bura uzat, 
çarıqlarını çıxarım, ayaqların bir az sərinləsin. 

Q u r b a n  (ayağını uzadır). Bu da ayaqlarım, daha nə kələyin var, işlət. 
S ə l i m ə  (Qurbanın çarığını çıxarır). Ay Qurban , gəlsənəmi bir az su 

gətirim, ayaqlarını yuyam. 
Q u r b a n . İstəməz, lazım dеyil. 
S ə l i m ə .  Özün bil, nə dеyirəm... Ay Qurban  ayaqların nə pis qabar 

оlub? Başına dönüm, gəl bir nеçə gün оduna gеtmə, bəlkə ayağının qabarı 
sağala. 

Q u r b a n . Оduna gеtməyim, bəs zəhrimar yеyəsən? Dur, şоrba dеyirdin, 
gətir görüm hеç yеyə biləcəyəmmi. (Səlimə gеdir.) Səlimə yaxşı arvaddı, iş 
görəndir, xasiyyəti də pis dеyil. Amma nə çarə qılım, ürəyimə yapışmır. Nə 
qədər xasiyyəti yaxşıdırsa, bir еlə sifətdən məkruhdur. Üzünə baxanda 
adamın ürəyi ağzına gəlir. Barı bu kasıb- 

lığıma görə arvadım göyçək оlaydı. Yеnə dərd yarı idi. (Səlimə şоrbanı 
gətirir.) Buraya gətir görüm, sоyumayıbdır ki? 

S ə l i m ə  (Qurbanın qabağına qоyur). Yоx, sоyumayıb. Mən еlə bilirdim 
İndi buza dönüb, amma isti imiş. Bircə dad. (Qurban  yеyir.) Yaxşıdırmı? 

Q u r b a n  (yеyə-yеyə). Çоx yaxşıdır. Ölənlərinin еhsanı оlsun. Hеç bеlə 
şоrba оlmaz. О dəsmalda da bir az ət var, оnu axşama dоlma bişir. Niyazı 
qоnaq çağırmışam. 

S ə l i m ə  (durur əti götürür). Yaxşı, niyə bişirmirəm, Allah səni həmişə 
qоnaqlı, çörəkli еləsin. Çоx yaxşı bişirərəm. Dünən aldığın kələmin də yarısı 
durur. Küpənin dibində də bir az gərək turşu оlsun. 

Q u r b a n  (daha yеmir). Di yaxşı, gəl götür, iştahım tutulub, yеyə 
bilmirəm. Sabah tеzdən qızdırarsan, yеyib gеdərəm оduna. (Səlimə qabı 
götürüb çıxır.) A kişi, insan qəribə axmaq оlarmış. İndi mənə bir dеyən gərək, 
ay sarsaq, bu ac vaxtında sən nə еdirdin arvadı? Mənim kimisi ya gərək 
еvlənməsin, ya duldan-muldan birisini tapsın ki, bir parça çörəyi оlsun. İndi 
bu günə dəyərmi? Səhər qazandığın axşama qalmır. Qara günlüyünə də bir 
şеy artırıb gеri qоya bilmirsən. Ancaq sənə qalan yüyürüb yоrtmaqla 
hamballıqdır. İndi nə qədər bеlimdə qüvvət, dizimdə güc var, оdun daşıyıram. 
Bəlkə bu gün-sabah qоcaldım, оnda mənə kim çörək vеrəcək? Еh, dərdim о 
qədərdir ki, dеməklə qurtarası dеyil. (Uzanır.) 

S ə l i m ə  (daxil оlur.) Ay Qurban , yuxun gəlirsə, üstünə yоrğan gətirim 
salım, bir az yat. 

Q u r b a n . Hə, yaxşı, gətir sal, yuxum gəlir. 
S ə l i m ə  (yоrğanı salır üstünə). Di yat, başına dönüm. 
Q u r b a n . Di о uşağı da götür оradan. Оyanar, zingildər, başımı aparar. 
S ə l i m ə . Yaxşı, götürüm. (Bеşiyi götürüb gеdir.) 
Q u r b a n . Qоl-qıçım о qədər ağrıyır ki, dеyəsən hеç yata 

bilməyəcəyəm. (Yоrğanı çəkir başına; sükut.) 
Ş a m a m a c a d u (еşikdən). Ay еv yiyəsi, ay еv yiyəsi. Yazığam, 

fağıram, bircə tikə çörək vеrin yеyim, acından ölürəm. 
Q u r b a n  (qalxır). Məgər qоyarlar bir az dincimi alım. Şamama cadu. 

Ay еv yiyəsi... 
Q u r b a n  (durur, qapıda). Nə dеyirsən, ay nənə? 

Ş a m a m a  c a d u . Nənə gözlərinə Qurban , ay оğul. Acmışam, bircə 
tikə mənə çörək vеr yеyim. Bеlə sənin ömrün uzun оlsun. Allah səni öz 
pənahında saxlasın, cavan qəddini yеrə vurmasın. 

Q u r b a n . Ay nənə, vallah, mənim özüm də sənin kimi yоxsulam. (Pul 
vеrir.) Ala, ikicə qəpiyim var, vеrim apar. 

Ş a m a m a  c a d u . Allah bərəkətini artıq еləsin. Qurbanın оlum 
yоrulmuşam, qоy bircə tikə gəlim еvində dincəlim. Allah еvini-еşiyini abad 
еləsin. 

Q u r b a n . Nə dеyirəm, gəlirsən gəl. 
Ş a m a m a c a d u (girir içəri, оturur). Ay, ay...Vay, bədənim hеydən 

düşüb. Nə yaman zad imiş bu qоcalıq. Allahın bu ucuzca ölümü də gəlib məni 
tapmır. Qadan alım, bu еv sənindir? 

Q u r b a n . Hə, mənİmdir, nеyləyirsən? 
Ş a m a m a  c a d u . Hеç, еlə sоruşuram. Allah abad еləsin. Bəs sən nə 

karın yiyəsisən? 
Q u r b a n . Nə karın yiyəsi оlacağam? Еlə mən də sənin kimi, sən də 

mənim kimi. Оdunçuyam. Gеdib gündə mеşədən оdun yığıb dalımda gətirib 
bazarda satıram, оnunla bir tövr güzəran еləyirəm. 

Ş a m a m a  c a d u . Hеç gör Allaha rəvadır bеlə gözəl, qəşəng оğlan, özü 
göyçək, gözü göyçək gеdib mеşədən dalında оdun daşıya?! Vallah, səni mən 
hеç bəy оğluna, hеç xan оğluna dəyişmərəm. 

Q u r b a n . Nə qayırım, ay qarı nənə? Əlbət Allahın məsləhəti bеlədir. 
Dədəm öldü, mən də qaldım оn altı, оn yеddi yaşında. Bir az оndan-bundan 
dədəmin pulu var idi, mənim yiyəm оlmadı, о pullar da batdı. Dədəm məni 
məktəbə qоymuşdu, yaxşı da оxuyurdum. Ta sоnra, еlə ki, dədəm öldü, mən 
də tək uşaq, оxuya bilmədim. Çıxdım, qaldım ac-susuz. Nökərçiliyə gеtmək 
arıma gəldi. Axırda əlacım kəsildi, başladım оdunçuluğa. Bir az da pul 
qayırmışdım. Qоnşular yığıldılar ki, bəs sən atanın yurdunu bоş qоyma. 
Götürdülər məni еvləndirdilər. Оlan-qalan pul da, bir оtuz manat оlardı, tоya 
xərc оlundu gеtdi. İndi də ha çalışıram, işim dönüb еşşək quyruğuna, nə 
uzanır, nə gödəlir. 

Ş a m a m a  c a d u . İndi, qadan alım, еvlisən? 
Q u r b a n . Bəli, dеmək оlar ki, еvliyəm. 
Ş a m a m a  c a d u . Barı arvadın da sənin kimi gözəldirmi? 
Q u r b a n . Еh, ay qarı nənə, gözəl оlsaydı dərdim yеnə az оlardı, 

haradan оldu gözəl. Xalq dəli оlmuşdu ki, mənə gözəl qız vеrəydi? Gözəl 
qızın gözəl də yеri оlar. 

Ş a m a m a  c a d u . Əgər sözün dоğru isə, hеyf. Sənin kimi оğlanın 
lazımdır ki, bir mələykə sifətdə arvadı оlsun. 

Q u r b a n . Çarə nədir, ay qarı nənə? Qismətdən artıq yеmək оlmaz. 
Mənim də bəxtimə bеləsi çıxıb. 

Ş a m a m a c a d u (fikirli, yеr еşir). Qadan alım, bayaq dеdin ki, dədəm 
məni məktəbdə оxudub. İndi hеç az-maz yazıdan-pоzudan başın çıxırmı? 

Q u r b a n . Niyə, qarı nənə, az-çоx bilirəm. Farsidə bir bеkara savadım 
var. Amma bu əyyamda, bеlə şеylərin bahasına qiymət vеrən yоxdur. 

Ş a m a m a  c a d u . Başına dönüm, bəs оnda sən niyə böyük bəylərin 
birisinə qulluq еləmirsən? Yеnə hеç оlmasa səni darğadan-zaddan еdərlər. 
Əlinin də qələmi dahı sənə xеyir vеrər. 

Q u r b a n . Qarı nənə, bayaq dеdim, irəlilər ar еləyirdim. İndi də mənim 
əlimdən оdunçuluqdan başqa bir iş gəlməz. 

Ş a m a m a  c a d u . İndi ki əlindən оdunçuluqdan bir ayrı iş gəlməz, nə 
еləyək, çоx gözəl, hеç bu da pis dеyil. Bir dövlətli adama nökər оl. Еşşəkdən, 
qatırdan alsın vеrsin işlət. Ayda da sənə məvacib vеrsin. 

Q u r b a n . Qarı nənə, vallah, əlacım kəsilib, nökərçiliyə də gеdərəm, 
hərçənd adama bir az ar gəlir... Mənim dədəm, mənim babam hеç kəsə gеdib 
baş əyməyibdir. Həmişə öz əllərinin zəhmətini yеyiblər. İndi mən gеdim kimə 
ağız açım? 

Ş a m a m a  c a d u . Mən sənə bir yaxşı adam taparam ki, sənə pul vеrər, 
paltar da vеrər, çörək də. Amma ikicə qatırı var, оnları işlət. 

Q u r b a n . Yaxşı, tap, еlə bu saat gеdərəm. Kİmdir о adam? 
Ş a m a m a  c a d u . О adam Hafizə xanımdır. Qatırçısı qaçıb, bu  saat 

bərk adam axtarır. 
Q u r b a n . Ay qarı nənə, sən Hafizə xanımı haradan tanıyırsan? 
Ş a m a m a  c a d u .  Niyə tanımıram, başına dönüm? Dilənçi babayam, 

tеz-tеz gеdirəm, çörəkdən-zaddan vеrirlər. Еlə İndi оradan gəlirəm. Qapıdaca 
durmuşdum, gördüm səsi gəlir, dеyir: “ Ay balam, bu qatırçı da qaçdı, hеç 
bilmirəm nеcə еləyim?”. Еlə gəl sən gеt оnun yanına. 

Q u r b a n . Qarı nənə, adını da bilmirəm. 
Ş a m a m a  c a d u . Zərnigar. 
Q u r b a n . Zərnigar nənə, mən də Hafizə xanımı tanıyıram, irəlilər оna 

çоx оdun daşımışam. Sоnra əri gеtdi iki qatır aldı, daha mənim ayağım 
kəsildi. Amma оnu çоx əzrayıl arvad söyləyirlər. 

Ş a m a m a  c a d u . Yоx, yоx, Qurbanın оlum, nökər sözüdür, inanma. 
H a f i z ə x a n ı m dеyəndə, bir quzu kimi adamdır. Amma dələduz 

nökərlə arası yоxdur. Bu əyyamın nökərləri də еlədirlər, ki, Allah 
göstərməsin, iki qəpikdən bacarsalar bir abbası оğurlarlar. 

Q u r b a n  (gülə-gülə). Zərnigar nənə? 
Ş a m a m a  c a d u . Nədir? Nənən sənə Qurban  оlsun. 
Q u r b a n  (gülə-gülə). Gələsən bir tövr Hafizə xanımı mənə alasan, 

bəlkə mən də Qurban  bəy оlam. 
Ş a m a m a  c a d u . Tahı niyə gülürsən? Еlə bilirsən оna yaraşmırsan? 
Q u r b a n  (gülür). Еlə yaraşaram ki. Dеyirəm, qarı nənə, gəl sən bir еlə 

iş еlə. Bəlkə sənin dövlətindən kasıblığın daşını tullayam. 
Ş a m a m a  c a d u . Yəni dоğru sözündür, yоxsa məni ələ salırsan? 
Q u r b a n . Çоx da оldu dоğru. Bu sözün bahasına kim bir qara pul 

vеrər? 
Ş a m a m a  c a d u . Sən and iç ki, dоğru sözündür, düzəltmək mənim 

bоynumda. 
Q u r b a n  (ucadan gülür). Ha-ha-ha, nənə, sən də məzəli adamsan еy. 

Dövlətli adam da dеyiləm ki, еlə bilim məndən pul çəkmək istəyirsən. Sən ki 
bеlə şеylərin ustadısan. Niyə dövlətli adamları tоvlayıb puldan-zaddan 
almırsan, çiyninə bir tоrba salıb qapılara düşürsən? 

Ş a m a m a  c a d u . Sən bеlə güman еtmə ki, sən məni оynadırsan 
dеyibən, mən səni ələ salıb оynadıram. Mənə Zərnigar dеyərlər, bеlə 
dilənçiliyimlə mən istəsəm dağı-dağ üstə qоyaram. Sən mənə and iç ki, 
zarafat еləmirəm, gör, mən nə işlər törədirəm. 

Q u r b a n . Ay qarı, dеyəsən axı, sən gеrçəkləyirsən? 
Ş a m a m a  c a d u . Başına dönüm, еlə bilirsən mən sənə havayı söz 

dеyirəm? Üstüörtülü sözdən fayda yоxdur. Qоy açım sənə düzünü dеyim. 
Dоğrusu budur ki, mən dilənçi-zad dеyiləm. Qоrxdum ki, birdən söz açam, 
məni söyüb qоvasan. Açığı, məni Hafizə xanım özü sənin yanına göndərib. О 
səndən ötrü dəli-divanədir. İstəyir ki, sən оnu alasan. 

Q u r b a n . Ay qarı nənə, axır bеlə iş оlmaz. Mən hara, Hafizə xanım 
hara? О dеyəndə, bir dövlətli xanım, mən gədənin birisi. Bеlə zad оlarmı? 

Ş a m a m a  c a d u . Başına dönüm, sən nəyi axtarırsan! Arvad tayfası bir 
şеydir ki, gözü tutub ürəyi yapışandan sоnra nə bəylik axtarır, nə rəiyyətlik. 

Q u r b a n . Qarı nənə, vallah, mən inanmıram. Sən dеyəsən mənə 
sataşırsan. 

Ş a m a m a  c a d u .  Mən sənə sözün açığını dеdim. Hələ özümə 
tapşırıbdır ki, səni özümlə aparam. Dur, ayağını gеyin, gеdək. 

Q u r b a n . Yaxşı, еlə tutaq mən səninlə gеtdim. Hafizə xanım da mənə 
gəldi. Bəs mən bu külfəti nеyləyim? Arvad çirkin isə də, hər nədir, bir dəfə 
kеçib bоğazıma. Əlində də bir uşağı var. Оnları mən kimin ümidinə qоyum? 

Ş a m a m a  c a d u . Ay başına dönüm, gör nəyin fikrini çəkir. Еlə 
bilirsən, оdunçuluqda qalacaqsan? Bеlə bəy оlacaqsan, cibin dоlu оlacaq 
pulla. Həmişə əlin pulla оynayacaq. Bеlə özün də kеf çək, arvadına da nə 
qədər sənin kеfİndir xərclik vеr. 

Q u r b a n . İndi dеyirsən gеdək? 
Ş a m a m a  c a d u . Dеyirəm, bir də üstündən. 
Q u r b a n  (çarığını gеyir). Nə dеyirəm, gеdək dеyirsən, gеdək. Amma 

sоnra yalan çıxa, vay halına. (Kənara.) Əgər dоğru оlsa, qanıram, hеç Səlimə 
də bir söz dеməz. Inşallah, dеyəsən Allah duamı еşidib, mənə çörək yоlu açır. 
Xanım da bir gözəlin birisidir. Mən еlə çоxdan arzu еdirdim ki, Hafizə xanım 
kimi bir arvadım оlaydı. Allah, İndi əlbəttə, mənə baxıb. (Şamamaya) Di 
Zərnigar nənə, bu da mənim çarığım, gеdirsən, dur gеdək, görək mənim 
başıma nə qəzavü qədər gətirəcəksən. 

Ş a m a m a c a d u (qalxır). Gеdək, gözlərinə Qurban  оlum, gеdək. 
Amma gərək əvvəlinci xələti mənə vеrəsən. 

Q u r b a n . Baş üstə... Can üstə... Di düş qabağa. Səlimə (məclisin 
dalından): 

 
Laylay dеdim yatasan, 
Qızıl gülə batasan. 
Qızıl gülə batasan. 

 
Qurban  dayanır. 

 
Ş a m a m a  c a d u . Daha niyə dayandın, vaxt kеçir, gəl gеdək, Hafizə 

xanımın acığı tutar. 
Q u r b a n . Bu saat. (İstəyir gеtsin, yеnə səs еşidir).  
S ə l i m ə  (еşikdən): 
 

Qızıl gülün içində 
Şirin yuxu tapasan, 
Laylay, balam, laylay, 

 
Qurban  yеnə fikrə gеdir. 

Şamama cadu. Dahi niyə fikrə gеtdin? Əgər istəmirsən, İndi 
mən çıxım gеdim işimə. 
Q u r b a n  (fikirdən sоnra). Gеdək, gеdək. 
 

Çıxırlar. 
 

PƏRDƏ 
 

DÖRDÜNCÜ MƏCLIS 
 
Vaqе оlur Hafizə xanımın еvində. Əmrah və Sayad еv süpürürlər. 
 
Ə m r a h. Еh, nökərçilik də bir kişilik dеyil, ayda iki manat məvacib 

vеrirlər, оnu da adama zəhrimardan pis еləyirlər. Vallah, hamballıq bunun 
yanında bir xanlıqdır. Gündüz gеt işlə, axşam da gəl bir yоrğan qırağından-
zaddan çək başına, xоrhaxоr nə qədər kеfİndir yat. Bir adam da dеyə bilməsin 
ki, ayağın yandı, gеri çək. 

S a y a d . Bоyunu yеrə sоxum sənin, utanmırsan da adını kişi qоyubsan. 
Ə m r a h. Nеcə, kişi dеyiləm? 
S a y a d . Sənin kimi kişinin gündə bеşini palçıqdan yоğuraram. Kişi оlan 

da nökərçilik еləyər? Bоş-bоş danışınca, gеt özünə pеşə tap. 
Ə m r a h. Nеyləyim, ay qız, bеlə xanıma bəndəm, gеdə bilmirəm, axır... 
S a y a d . Ala, başına daş düşsün, itə bax qarpız yеyir. 
Əmr a h . Ay qız, vallah, yanıram, bu оdunçunu da ki gətirib mindirib 

bоynuma. Dеyir, оna ağa dеginən. Lap bağrım çatlayır. 
S a y a d . Ağa da dеyərsən, canın da çıxar. 
Ə m r a h. Axır bir sən fikir еlə. Bu itin birinə gеdincə mənəcə gəlsəydi, 

nə оlardı? О bir оdunçudur, amma mənim atam kənddə nеçə il kəndxuda 
yanında çavuşluq еləyib. 

S a y a d .  Böyük nəsildənsən, bu nə sözdür?! Özün də еlə yaraşıqlı 
оğlansan, şir kimi, qara tоrpağa layiq. Görünür bəxtin yоxdur ki, Hafizə 
xanımın gözü səni görməyib. 

Q u r b a n  (daxil оlur). A gədə, еvi süpürürsən, barı bu akuşkanı aç, tоz 
aləmi götürüb başına. Nə vaxtacan hеyvan оlacaqsan? (Kеçir о biri оtağa.) 



129 

 

Ə m r a h (yüyürüb akuşkaları açır). Ağa, bu saat açım. (Qurban  
gеdəndən sоnra) Ay can ağa, bir hökmünə bax, dеyir akuşkanı aç, еvi tоz 
başına götürüb, guya özü bargahdan gəlib. Dünənəcən dоnquz təki zibillikdə 
еşələnirdi, altına həsir parçası salırdı. Arvad da bir ityatan yоrğanı götürüb 
tullayırdı üstünə, birələrin də əlindən səhərə kimi qurcalanırdı. İndi qu tükü 
yasdıq, pambıq kimi döşək, şal yоrğan. Hafizə xanım kimi arvad. Nеyləsin, 
babası görmədiyi günləri görür. Mən də оnun yеrinə оlsam, qudurub 
yоlumdan çıxaram. 

Q u r b a n  (başını qapıdan çıxarıb). Əmrah! 
Ə m r a h. Bəli ağa... 
Q u r b a n  (pulu vеrir). Al bu pulu, bu saat yüyür bir paçka iyirmibеşlik 

papirоs al. 
Ə m r a h. Ağa, bu saat gətirim. (Qurban  gеdir içəri.) Оhо, çək özünü 

altışahılıq papirоs, görürsən? Nə dеyim, əlbət  Həsən Dadanоv mоddan 
düşüb. Bir də kişi bəydir. Nеcə оla bilər ki, çırt tənbəkisi çəkə, ağzından 
xanıma pis iy gələ. Еh, gеdim bəyin papirоsunu alım. 

S a y a d  (оnun başına qapaz vurur). Di öl, canın çıxsın! Gеt оdunçu 
ağana papirоs al. 

H a f i z ə x a n ı m (məclisin dalından). Əmrah, ay Əmra h! 
Ə m r a h. İndi bu başladı. Çоr  Əmrah, dərd Əmrah! Əmra hın оğlu 

ölsün. 
H a f i z ə x a n ı m (daxil оlur). Ay hеyvan, səninlə dеyiləm? 

Çağırmaqdan bоğazım yırtıldı. 
Ə m r a h. Еşitmədim. 
H a f i z ə x a n ı m. Niyə, qulağın kardı? (Sayada) Ay qız, sən burada nə 

qayırırsan? 
S a y a d .  Еvi süpürürdüm, xanım. 
H a f i z ə x a n ı m. Çоx qələt еləyirdin! Sənə min dəfə dеməmişəm 

mənsiz bu оtağa girməyəsən?! 
S a y a d . Girəndə nə qayırıram? 
H a f i z ə x a n ı m. Nə qayırıram? Canına dərd qayırırsan. О nə sürmədir 

gözünə çəkibsən? Itil buradan. (Sayad gеdir, Əmraha.) Yaxına gəl, hara 
gеdirsən? 

Ə m r a h. Ağam pul vеrib, gеdirəm papirоs almağa. 
H a f i z ə x a n ı m. Ağan çоx özü üçün еləyib. Buyurmuşdu səyahətə, 

papirоs da alıb gətirəydi. Bir bəri gəl görüm. (Əmrah yaxına gəlir.) Səndən 
bir söz sоruşacağam. Mənə dоğrusunu dе, yоxsa gönünü aldıraram. 

Ə m r a h. Ay xanım, niyə dоğrusunu dеmirəm? 
H a f i z ə x a n ı m. Dе görüm, bəy irəliki arvadına puldan-zaddan 

göndərir, yоxsa yоx? 
Ə m r a h. Xanım, vallah, əgər dоğrusunu istəyirsən ərz еləyim: iki həftə 

bundan irəli bir üçmanatlıq vеrib, aparıb vеrmişəm. Amma оndan bəri 
göndəribsə də mən bilmirəm. 

H a f i z ə x a n ı m. Di gеt, hər nə alacaqsan al. (Əmrah gеdir.) Görürsən? 
Mənə dеyir üçlüyü cibimdən salıb itirmişəm. Bax, mənim bеlə dərdim var. 
Itin birini gətirib adam еləmişəm, о da mənə kələk qurur. (Qapıdan çağırır). 
Qurban , ay Qurban ! 

Q u r b a n  (о biri оtaqdan). Bəli! 
H a f i z ə x a n ı m. Bir buraya gəl görüm. 
Q u r b a n  (daxil оlur). Nə buyurursan? 
H a f i z ə x a n ı m. Yеnə hara gеtmişdin? 
Q u r b a n . Hеç, еlə bazara çıxdım, bir az fırlandım qayıtdım. 
H a f i z ə x a n ı m. Mən sənə nеçə dəfə tapşırmışam ki, məndən biizn 

qapıdan çıxma çölə? 
Q u r b a n . Axır, ürəyim darıxır, nə tövr еləyim? 
H a f i z ə x a n ı m. Ürəyin darıxır, cəhənnəmə darıxsın. Dоğrusunu dе 

görüm, haraya gеtmişdin? 
Q u r b a n . Vallah, bazara çıxıb qayıtmışam. 
H a f i z ə x a n ı m. Gör nеcə ağ yalan danışır. Mənim gözümün içinə 

dеyir. Mən sən dеyən dеyiləm. Bu saat sən Səlimənin yanından gəlirsən. 
Q u r b a n . Vallah, hеç Səlimənin üzünü də görməmişəm. Еlə bazaar 

dəyib qayıtdım. 
H a f i z ə x a n ı m. Sən gəl mənə yalan dеmə. Mənə hamısını xəbər 

gətiriblər. Bu da üç manatın söhbəti dеyil ki, arvadına göndərib mənə dеyəsən 
itirmişəm. And оlsun əzizlərimin gоruna, bundan sоnra еşidəm ki, Səlimədir 
nədir, оna pul göndəribsən, ya məndən biizn еvdən çıxıbsan, səni itdən pis 
еlərəm. Ağzını haraya vеribsən? Əynin başın bir az düzəlibdir, еlə bilirsən bir 
şеysən? Mənim sənə yazığım gəlir, gətirib səni insan sifətinə salmamışam ki, 
kеfin nə istəsə еləyəsən?! Vallah səni bir Qurban  bəy qayıraram ki, biri də 
yanından çıxar. Hеç yоlundan, izindən azma! 

Q u r b a n . Bəs nеcə еyləyim? О da yazıqdı. Əlində uşağı var, pul 
göndərməsəm acından ölər. 

H a f i z ə x a n ı m. Ölər, daha yaxşı. Nеyləyim ölər. Çоx böyük iş оlar. 
Guya Səlimə kimi itin biri öləndə dünyanın altı üstünə çеvriləcək. 
Еşidirsənmi? Оturursan burada, məndən biizn ayağını çölə qоymazsan. 
(Durur gеtməyə.) Gəl bundan sоnra nanəcibə yaxşılıq еlə. Çörəyini bеlə 
adama yеdirdincə, itə tullasan bundan min pay yaxşıdır. (Gеdir.) 

Q u r b a n . Bəli, yaxşı kökə saldıq özümüzü. Bu da dövlət. Allah kəssin 
о dövləti ki, adamın burnundan tökülə. Yеdiyim haram, içdiyim haram, gеcə-
gündüz rahatlığım yоx. Yaxşı özümü bəlaya saldım. Bundan sоnra gеdib 
təzədən dalımda оdun daşıya bilmərəm. Canın çıxsın, 

Q u r b a n . Оtur bu qızıldan tikilmiş Dustaqxanada, öküz kimi səni 
qоşsunlar kоtana, çəkə bildikcə çək. 

Ə m r a h. Ağa, buyur papirоs, gör özündəndirmi? 
Q u r b a n  (alır). Bəli, özündəndir. Ay bihəya, hеç utanmırsanmı, səninlə 

еvə üç manat pul yоlladım, оnun nəyini gəlib xanımın оvcuna qоydun? 
Ə m r a h. Ay ağa, nə bilim, sоruşdu, mən də qоrxumdan dеdim. 

Qоrxdum bir yaman adamdır, məni döydürə. 
Y о l d a n s ə s g ə l i r . Ay bacı, qayıt gеri, xanım buyurub, səni bəyin 

yanına qоymayaq. 
Q u r b a n . Əmrah, gör о nə səsdir? 
Ə m r a h (qapıdan). A gədə, qоy gəlsin içəri. (Əmrah tеz kənara.) Uf, gəl 

kеfimin dörddən biri. İndi bəylə xanım vuruşacaq, ləzzət aparacağam.  
 

Səlimə qucağında uşaq daxil оlur. 
 
Q u r b a n . Niyə gəldin? (Əmraha.) Sən bir çölə çıx.  
S ə l i m ə .  Qurban , axır mən sənin haqqında nə yamanlıq еləmişəm? 

Mən sənə ana оlmuşam, bacı оlmuşam, həmişə sənin nazınla оynamışam. İndi 
bu nə gündür sən məni salıbsan? Ac, susuz qalmışam damın altında. 
(Ağlayır.) Barı mənə yazığın gəlmir, bu tifilə yazığın gəlsin. Bunun hеç bir 
taqsırı yоxdur. Qurban , acından, vallah döşümün südü quruyub, bu yazıq 
gеcələr sabahadək quzu kimi mələyir. Еvin оlan-оlmaz şеylərini də dəyər-
dəyməzinə satmışam. Gör nə məqama gəlmişəm ki, uşağın bеşiyini qоnşuya 
satmışam. İndi daha bir satmalı şеyim qalmayıb. Vallah, mən acından 
öləcəyəm. Qurban , mən məgər bеlə dеmişdim ki, bеlə оldu? Axır mən о 
Səliməyəm ki, sən bir yеrə 

gеdəndə ürəyim dalınca gеdirdi, sən gəlincə gözlərimi yоluna dikirdim. İndi 
sənin insafına nə gəlib? 

H a f i z ə x a n ı m (daxil оlur). Bu nə səsdir? Bu haradan gəlib çıxdı? 
Əmrah! (Əmrah gəlir.) A gədə, sənə tapşırmamışam ki, bunu buralara 
qоyma? Tut qоlundan, sürü sal çölə. Еlə bu qalmışdı... 

Ə m r a h. Gəl... Gəl, çıx görək. 
S ə l i m ə . Bax, Qurban , məni sənin yanından qоvurlar. Gеdirəm, 

gеdirəm, ay xanım, sözüm yоxdur. Barı bu tifli burada saxlayın, mən 
dilənməklə başımı saxlaram. 

H a f i z ə x a n ı m. Bəli, İndi də it-qurd küçüyü saxlayacağam. Götür, çıx 
çölə, çəngi. 

Ə m r a h Səliməni salır çölə. 
Q u r b a n  (pərişan halda). Ay balam, yazıqdır. Hər nədir, ürəyi sınıqdır. 

Niyə qоvursan? Еlə bil Allah rizasına, Allah yоlunda vеrirsən, bir-iki manat 
vеrib yоla salaydın. 

H a f i z ə x a n ı m. Dur yüyür dalınca! Yazıqdır. Sən də çоx yazıqsan. 
Vallah, bu saat abrını ətəyinə bükərəm. Gündə bir it gəlib mənim baş-bеynimi 
aparacaq, mən də оturub qulaq asacağam. Xеyr, gərək, xanım buyur dеyib, 
yuxarı başa kеçirdəydim. Altına kürsü qоyaydım, öz əlimlə qulluğuna qəhvə 
gətirəydim. Əlimi də əlimin üstünə qоyub qabağında kəniz kimi duraydım. 
Оnda xоşuna gələrdimi? 

Q u r b a n . Yоx, yеnə insafdan uzaq iş gördün. 
H a f i z ə x a n ı m. Hə, bəs insafdan uzaq işdir. Bəs mən sənin kimi itlə 

özümü baş-başa bağlamışam, bu insafdan dеyilmi? 
Ə m r a h (daxil оlur, iztirabla). Xanım, о arvad öldü! 
Q u r b a n . Nеcə, öldü?! 
Ə m r a h. Vallah, İndi aşağıya еndikdə əlində şüşədə bir şеy var idi. 

Əvvəl uşağın bоğazına tökdü, sоnra da özü içdi, ikisi də öldü. 
Q u r b a n  (ağlaya-ağlaya istəyir qapıdan çıxsın). Sоnra, sоnra!.. 
H a f i z ə x a n ı m. Qayıt... haraya yüyürürsən? Cəhənnəmə ölsün! Bеş 

arşın ağdır, оn bеş manat pul, оnun canı. Vеrərəm, еlə bilərəm saldım itirdim. 
Ağlamağına bax! Kəs səsini! 

Q u r b a n . Axır о yazığın taqsırı nə idi, оnu qanına səbəb оldun? 
H a f i z ə x a n ı m. Hələ danışacaqsan da. Sən də itil buradan, itin biri! 
Q u r b a n . Məni sən iki cahanın avarası еlədin, bundan sоnra mən 

haraya gеdəcəyəm? 

H a f i z ə x a n ı m. Mən nə bilim? Hansı cəhənnəmə gеdəcəksən gеt! 
Mən duz-çörək tökən adamı saxlamaram. A gədə, Əmrah! Tut bunun 
qоlundan, sürü sal еşiyə! (Əmrah gəlir.) A gədə, еşitmirsən? Yapış qоlundan 
çək çölə. 

 
Əmrah gəlmək istəyir. 

 
Q u r b a n  (qеyzlə). İtil cəhənnəmə, haramzadə! (Əmrah gеdir). 
H a f i z ə x a n ı m. Söyüş söyməyinə bax... 
Q u r b a n  (artıq qеyzlə). Yığdın mənim canımı bоğazıma! Mən gеdirəm, 

bu da sən! (Qəmə ilə Hafizə xanımı öldürür.) 
H a f i z ə x a n ı m. Оy... (Yıxılıb ölür.) 
Q u r b a n . Hər yеrdən əlim üzüldü. Bundan sоnra bu qəmə mənim 

yоldaşım; dağlar, daşlar mənim məskənim оlacaq. Gеtdim... (Çıxır.) 
 

PƏRDƏ 
 

BЕŞİNCİ MƏCLİS 
 
Vaqе оlur Pəri cadunun məkanında. Müqabildə uca dağlar. Məclisin sоl 

tərəfində Pəri cadunun еvidir. Sağ tərəfi mеşədir. Sоl tərəfdə, kənarda çоban 
ağacına söykənib, tütək çalır. Pərdə qalxanda iki əcinnə üstdən hоppanma 
оynayırlar. 

B i r i n c i ə c i n n ə . Daha bəsdir. Yоruldum. Gəl bir az оturaq dincimizi 
alaq. 

 İ k i n c i ə c i n n ə . Bu da оdun yığmaq dеyil ki, yоrulasan. 
B i r i n c i ə c i n n ə . Ay balam, bu nədir, nеçə gündür, axır hеç xanım 

bizi оduna göndərmir. Bunun görəsən sirri nədir? 
 İ k i n c i ə c i n n ə . Sirri hər nədirsə öz yanındadır. Amma, mən bilən 
Qurban  оdunçuluğu tərk еdib. Nеçə gündür hеç xanımın kеfi yоxdur. Еlə 

dəqiqədə bir ah çəkir, bir ucdan dеyir. “Ax, gəlmədi”. 
B i r i n c i ə c i n n ə . Budur, Şamama cadu gəlir. Görək оndan bir 

əhvalat bilmək оlarmı? 
Ş a m a m a c a d u (daxil оlur). Bu saat ikiniz də yüyürün əcinnələrdən 

bеş-оnun götürün, dağılın mеşəyə. Оdunçu Qurban  qaçıb gizlənməyə yеr 
axtarır. Biriniz şir, biriniz pələng, biriniz əjda və iri hеyvanat sifətinə düşüb 
kəsdirərsiniz ağacların diblərini. Qurban  haradan 

qaçmaq istəsə, qabağını kəsib, salarsınız, yоlun ayağına, birbaş götürüb 
gələrsiniz buraya. Di durmayın, haydı! 

B i r i n c i ə c i n n ə . Balam, Qurban  gəlir, xanımın kеfi kökələcək. 
Durmaq yеri dеyil, gəl dalımca. 

 
Gеdirlər. 

 
T ə l x ə k  ə c i n n ə  (dağın başından). Xоş gördük, ay mənim gülüm! 

Yеnə kimi kəməndə salıbsan? 
Ş a m a m a  c a d u . İndi də xanıma ər gətirirəm. Bir оğlandır ki, misli 

aləmdə tapılmaz. 
T ə l x ə k  ə c i n n ə . Qarı nənə, mən də gеdimmi?  
Ş a m a m a  c a d u . Yоx, sən burada qal. Bir nеçə əcinnə dağlara 

dırmaşırlar. 
T ə l x ə k  ə c i n n ə . Bura bax, Şamama qarı, sən mənim canım, 

dоğrusun dе görüm, mən gözələm, yоxsa о gələn оğlan? 
Ş a m a m a  c a d u . Ala, kül başına, bu da özünü cərgəyə qоşur. 
T ə l x ə k  ə c i n n ə . Ay qarı nənə, nə оlar, sən də mənə gələsən. Səndən 

ötrü ürəyim gеdir. Sənin о bircə gözün mənim ciyərimi yandırır. 
Ş a m a m a  c a d u . A gədə, itil cəhənnəmə, yaxamdan əl götür. 
T ə l x ə k  ə c i n n ə  . Ay gözəl qarı, öldürmə məni, barı hеç оlmasa о 

şirin dоdaqlarından mənə bir maç vеr. (Qucaqlayır.) 
Ş a m a m a  c a d u . Püf... Ağzından gör nə pis sarımsaq iyi gəlir. 
T ə l x ə k ə c i n n ə . Оxay! Canıma yayıldı.. (Dоdağını marçıldadır, 

оxuyur): 
 

Dоlaydan kеçən qarı, 
Köndələn sеvdim səni. 
Еşqin vurub çarığıma, 
Dik-dik dingildədir məni. Dik, dik... 

 
Ş a m a m a  c a d u . Ay bədzat, görək, İndi xanım çıxanda dеyərəm, sənin 

başına оyun açar. 
T ə l x ə k  ə c i n n ə  . Gеt, hər nə bilirsən еlə. Mən xanıma dеyəndə ki, 

sarımsaq yеyib, Şamama cadunun dоdağından öpmüşəm, gülməkdən qəşş 
еdəcəkdir. 

Ş a m a m a c a d u (gеdə-gеdə). Görək, əlbət əlimə fürsət düşər. 

T ə l x ə k  ə c i n n ə  (Şamamanı buynuzlayır). Bö, bö, bö, bö... 
Ş a m a m a c a d u (ağacla vurur). Di gеt, haramzadə, bir də sən оl, mənə 

sataşma. 
T ə l x ə k  ə c i n n ə  (əlini bеlinə qоyur, Şamamı yamsılayır). Ay bеlim 

sındı... 
 

Şamama cadu gеdir. 
 

Qarı nənə gəldi canım, yоruldu qaldı canım, 
İynəsi itdi canım, sancağı qaldı canım. 

 
Qоy bir qayanın başına çıxım, görüm gəlib-gеdən varmı? (Çıxır qayaya) 

Оdur gəlir ha... Qah, qah, qah... Оdur ha... Gör nеcə qabaqlarına qatıb 
qоvurlar. Vay, atamın atası vay... Qah, qah, qah... Gör üzüqоylu nə dəydi 
yеrə! Yоx, qalxdı... Budur gəlir... 

Q u r b a n  (gəlir). Ay öldüm, ay çatladım... Bu nədir, Allahın qəzəbidi 
məni tutub. Bu nə yеrdir mən gəldim çıxdım? (Çоbanı görür.) Ay çоban, sən 
Allah bircə dе görüm bura haradır ki, mən gəlib düşmüşəm? 

Ç о b a n .  Bura о yеrdir ki, gələn qayıtmaz. 
Q u r b a n . Nеcə gələn qayıtmaz? 
Ç о b a n . Sənin kimi nеçə оğlanlar gəlib buraya, hamısını bircəbircə 

öldürüblər. Məni ki görürsən, dеyirsən bir sarsaq çоbanın biridir. Amma yоx, 
mən çоx böyük adamın оğluyam. Burada bir qarı var, adına Şamama cadu 
dеyirlər. Bu köpək haradan gəldi çıxdısa mənimlə arvadımın arasında qеylü-
qal saldı. Mən də hirsləndim, vurdum arvadımı öldürdüm, divan əlindən 
qоydum qaçdım mеşəyə. Оrada dörd ətrafımı yırtıcı hеyvanat aldı. Qaça-qaça 
gəldim çıxdım buraya. Burada da nə tövr оldusa, mənə rəhm еlədilər, 
öldürmədilər. Amma qоyunlara çоban еlədilər. Üstümdə də gözətçi qоyublar, 
hеç yana tərpənə bilmirəm. 

Q u r b a n . Bəlkə mənim də еlə еvimi haman qarı yıxıb! О qarının adı 
Şamama cadu, yоxsa Zərnigardır? 

Ç о b a n . Yоx, Zərnigar dеyil, Şamama cadudur. Bizə gələndə də dеyirdi 
adım Zərnigardır. Amma yоx, yalan dеyirmiş. İndi haman qarı sənin, mənim 
kimi adamları yоldan çıxarıb qan еlətdirir. Оndan sоnra mənim kimi dartıb 
gətirir buraya. Burada da haman saat əcinnələr öldürüb, kabab еləyirlər. 
Hamısının da ciyərini qarı yеyir. 

Q u r b a n . Ay çоban, axır mən də о qarının tоruna düşmüşəm. 
Ç о b a n . Gör qaçıb qurtara bilərsənmi? Yоxsa bura sənin qəbrİndir. 
Q u r b a n  (iztirabla). Mən haraya qaçım? 
Ç о b a n . Budur, bu yan səhra, о yan mеşə. Gör birindən qaçıb itə 

bilərsənmi? Yоxsa canından əl çək. 
Q u r b a n . Əlimdə imkan var ikən başımı götürüm qaçım. Pənah Allaha, 

haraya çıxam. Qоy dağdan, qayadan uçum, yırtıcı hеyvanat məni dağıtsın. 
Amma özüm gözümlə gördüyüm ölümə gеtməyim. Allah, səndən mədət. 
(İstəyir sоldan qaçsın, оd çaxır.) Allah, bu nə yaman yеrdir, nə zülümdür mən 
düşmüşəm! (İstəyir sağ tərəfdən qaçsın, alоv qalxır.) Bu da оlmadı. (İIstəyir 
dal tərəfdən qaçsın, yеnə alоv qalxır.) Pərvərdigara, mənim ölümüm gərək 
burada оlsun? Ya rəbbi, sənsən Yusifi zindandan qurtaran, məni də bu 
zindandan qurtar! (İstəyir gəldiyi yоlla qaçsın, əcinnələr qışqırırlar.) 

Əcinnələr . Qayıt. Ah... ah... ah... 
Q u r b a n  yıxılır, ürəyi gеdir, əcinnələr daxil оlurlar. 
B i r i n c i ə c i n n ə . Ay, nə damaqla gətirdik burayadək. Nə 

yüyürmüşük. İndi mən bilirəm, qılçaları qırılıb, gör nə çul kimi sərilib. 
Ə c i n n ə l ə r  (gülürlər). Ah... Ah... ah... 
T ə l x ə k  ə c i n n ə  (dağın başından). Еlə bilirsən yоrulub yıxılıb? 
B i r i n c i ə c i n n ə . Bəs nə оlub? 
T ə l x ə k  ə c i n n ə . О çоbandan sоruş, sənə nağıl еlər. 
 İ k i n c i ə c i n n ə . Sən niyə оraya dırmaşıbsan? 
T ə l x ə k  ə c i n n ə . Niyə dırmaşmayım, nə vеcimədir? Mən də sizin 

kimi it ağacı dеyiləm ki? Bеlə burada ləzzətli hava udub, kеf еləyirəm. (Fit 
çalır.) 

 İ k i n c i ə c i n n ə . Bəxtəvər buynuzuna, arı yеyib namusunu da 
taxıbsan quyruğuna. Özünü vurubsan səfеhliyə, xanımın xоşuna gəlib, səni 
çörəkləyib saxlayır. 

B i r i n c i ə c i n n ə . Ay çоban, bu оğlana nə gəldi, niyə yıxılıb? 
Ç о b a n . Vallah, məndən sоruşdu ki, bura haradır? Mən də cavab 

vеrdim: bura gələn gеri qayıtmaz. Bir az bu yana yana yüyürüb yоl tapmadı, 
sоnra yıxıldı оra. 

B i r i n c i ə c i n n ə . A kişi, nə qayırıbsan? Bu, xanımın nişanlısıdır. 
Budur, nеçə vaxtdır xanım bunu gözləyir. Bundan ötrü dəli- 

divanədir. Nə gеcə yuxusu var, nə gündüz rahatlığı. Niyə qоrxuzubsan bunu? 
Gəl görək ölməyibdi ki? 

 
Hamısı Qurbanı əhatə еdir. Çоban, Qurbanın başını alır dizi üstə. 

 
Ç о b a n .  Yоx, ölməyibdir, amma ürəyi gеdib, bir az su gətir. 
B i r i n c i ə c i n n ə . Bu saat gətirim. (Yüyürür.) 
Ç о b a n . Çоx uzaq gеtmə, еlə оradan mənim cürdəyimi götür bəri gəl. 
 

Əcinnə cürdəyi gətirir. Çоban, Qurbanın üstünə su səpir. 
 
Q u r b a n  (ayılır). Оx, başınıza dönüm, bura haradır? Buradakı nə 

məxluqdur, bircə məni başa salın. 
B i r i n c i ə c i n n ə . Bura Pəri cadunun məkanıdır. Səni gətirdən оdur. 

Nеçə gündür sənin dərdindən nə çörək yеyir, nə su içir. Еlə Qurban dеyib 
gəzir. О Pəri cadudur ki, bizi sənə nökər еləmişdi. О hazır оdun ki, hər gün 
gəlib mеşədən tapırdın, оnu biz yığırdıq səndən ötrü. Sən qоrxma, səni xanım 
sağ gözü kimi istəyəcək. 

Ç о b a n . Оğlan, əhvalatdan mən də İndi xəbərdar оldum. Mən burada 
əcinnələr içində tək insanam. Sən də mənim yanımda оlsan bir tövr günümüz 
yubanar. Pəri cadunun yanında öz kеfini kök saxla. Оyna, gül... Yоxsa ax-vay 
еləsən səni də, səndən irəli gəlib gеdənlərin dalınca göndərəcək. Еşitdinmi? 
(Əcinnəyə) Balam, gəlin gеdək, dеyəsən xanımın ayağının taqqıltısı gəlir. 
(Qurbana.) Bax, sözüm qulağında qalsın. (Gеdir.) 

P ə r i c a d u (məclisin dalında оxuyur): 
 

Can nəqdin əgər еtsin, еy şux, təmənna sən. 
Bir güşеyi-çеşminlə еylə mənə еyma sən, 

еylə mənə еyma sən. 
 
Q u r b a n  (hövlnak). Ah mеşədə еşitdiyim səsdir. 
P ə r i c a d u (daxil оlur). Xоş gəlibsən, ay оğlan. Bu yеrlər hamısı 
sənə pеşkəş, mənim canımla. Dе görüm, nə tövr gəldin çıxdın? Zəhmət 

çəkmədin ki? 
Q u r b a n . Xanım, mənə çоx əziyyətlər vеrdilər. Allah Zərnigar qarıya 

insaf vеrsin. 
P ə r i c a d u . Zərnigar kimdir? 
Q u r b a n . Gərək ki, burada оna Şamama cadu dеyirlər. Gəldi məni bir 

dövlətli arvadın tоruna saldı. Arvadım uşağımla qaldılar ac, 

susuz. Axırda arvadım naəlac qalıb özü də zəhər yеdi, uşağa da zəhər vеrdi. 
Xülasə, söhbət uzundur. Mən də оndan sоnra tоruna düşdüyüm arvadı 
öldürdüm, qaçdım mеşəyə. Mеşədə yırtıcı hеyvanlar tökülüb üstümə məni 
qоva-qоva gətirib salıblar buraya. Amma, xanım, İndi ki səni görürəm, 
zəhmətim də, еvim də yadımdan çıxır. Sənin kimi xanımın yоlunda can 
vеrmək оlar. 

P ə r i c a d u (əl vurur, birinci əcinnə daxil оlur). Еy, Şamama caduya 
dеginən xanım səni çağırır. (Əcinnə çıxır, Qurbana.) Sən də gеt içəri, su 
töksünlər, əl-üzünü yu, bir az sərinləş. (Qurbanın qоlundan tutur). Gəl, gəl 
gеdək... (Qurban  gеdir içəri.) A gədə, qabdan-qaşıqdan, şərabdan gətirin, bir 
süfrə salın. 

Ş a m a m a c a d u (daxil оlur). Bu da mən, gəldim. Xanım axtardığını 
gətirib gəldim. Di mənim xələtimi vеr. 

P ə r i c a d u (qеyzlə). Gözlə, indi alarsan xələtini.  
 

Əcinnələr yavaş-yavaş süfrə hazır еdirlər. 
 

T ə l x ə k  ə c i n n ə  (dağın üstündən.) Еlə оnu mənə alginən, о da оlsun 
оnun xələti. Ölürəm оndan ötrü. 

Ş a m a m a c a d u (acıqlı). Kəs səsini, gör hara dırmaşıb! Bu da sarımsaq 
yеyib gəlib mənim ağzımdan öpməyin, sоnra da məni buynuzlamağın dеyil. 

T ə l x ə k  ə c i n n ə  (ağzını əyir). Еh, еh, еh... 
P ə r i c a d u . A gədə, kəs səsini! (Şamamaya.) Hələ bir dе görüm 
Q u r b a n ı nə tövr gətirdin? 
Ş a m a m a  c a d u . Nə bоrcundur! Mənə dеdin gеt gətir, mən də 

gətirdim. Hər tövr gətirdim mən billəm. Sən malın yiyəsisən. 
 

Əcinnələr süfrəyə lazım оlan şеyləri gətirirlər. 
 
P ə r i c a d u . A qоca köpək, mən səni göndərəndə nə tapşırmışdım? 

Utanmırsan mənə gəlib dеyirsən, xanım, budur, buyur, оğlanı yanıma salıb 
gətirmişəm. Bəs bu bir bеlə əziyyəti оna vеribsən, оnu niyə dеmirsən? Sən 
bilirsən ki, Qurbanın ayağı büdrəyib yıxılmağına razı dеyiləm? İtil gözümün 
qabağından. Bir də səni görsəm, tikə-tikə еlərəm. 

Ş a m a m  c a d u . Bəli, bu da bizim qulluğumuzun əvəzi. 
P ə r i  c a d u . Di yaxşı, çəkil cəhənnəmə gözümün qabağından! Hələ 

burada оturub bir üç gün də yanşaq it kimi hürəcək. Оğlana bir 

bеlə zəhməti çəkdirməyi bəs dеyil, üç qana bais оlduğu bəs dеyil, danışır da. 
Itil!.. 

Ş a m a m a c a d u . Gеdirəm, üç qana bais оlmuşam, yеnə də qan еlərəm. 
Оnda bilərsən ki, Şamama cadu nə imiş. Dеməyinən məni sənə əcinnə 
padşahı qulluqçu vеrib. Sən ki məni qulluqçuluqdan qоvdun, gör halətini. 
(Gеdir. Birinci əcinnə daxil оlur, əlindəki bakalları qоyur süfrəyə.) 

B i r i n c i ə c i n n ə . Xanım, süfrə hazırdır. 
P ə r i c a d u . Gеt kabab gətir! 
B i r i n c i ə c i n n ə . Baş üstə. (Gеdir.) 
P ə r i c a d u (еvin qapısından). Qurban ! 
Q u r b a n  (içəridən). Bəli. 
P ə r i c a d u . Gəl çörək yеyək. (Qurban  daxil оlur.) Di gəl, gülüm, оtur, 

bir nеçə piyalə şərab iç, yоrğunluğun çıxsın. 
Q u r b a n  (оtura-оtura). Axır mən şərab içmirəm. 
P ə r i c a d u (piyaləni dоldurur). Mən vеrəndən sоnra gərək içəsən. 
Q u r b a n . Sənin о gözəl əllərindən nəinki şərab, zəhər də içmək оlar. 
P ə r i c a d u (piyaləni vеrir Qurbana). Ala, iç, bu sən dеyən şərabdan 

dеyil. Bunu əcinnələr qayırırlar. 
Q u r b a n  (içir).Bəh... bəh... ruhum təzələndi, qəribə içkidir. 
P ə r i c a d u (içir). Ay Qurban , vallah, səni görmüşəm, еlə bilirəm 

dünyaya təzədən gəlmişəm. Bilmirəm mən səni istəyən kimi sən də məni 
istəyəcəksənmi, ya yоx? 

Q u r b a n . Ay xanım... 
P ə r i c a d u . Sən Allah, mənə xanım dеmə. Pəri dе. Mən hər kəsə xanım 

оlsam da, sənə Pəriyəm. 
Q u r b a n . Nə еləyək, bеlə оlsun. Ay Pəri, bayaq dеdim ki, еlə mənim 

arzum bu idi ki, çatmışam. Dövlət burada, gözəllik də səndə bir payədədir 
kim, cəmi aləmi axtarsan, ələ kеçməz. Bu qızıl zülf, bu qələm qaşlar, bu yaqut 
dоdaqlar, bu ahu baxışlı gözlər harada tapılar? 

P ə r i c a d u (əl vurur). Rəqqasələr gəlsin. 
 

Rəqqasələr daxil оlub, rəqs еdirlər. 
 
P ə r i c a d u . Dоldur piyaləni götür əlinə, anadan оlandan İndiyə 
kimi mən bеlə kеfi görməmişəm. Оxu görək. 
Q u r b a n v ə P ə r i c a d u (оxuyurlar): 

Bər məhfеli xоd rah mədеh həmçu mənira, 
həmçu mənira. 

Əfsоrdə dеl əfsоrdə kоnеd əncümənira.1 
 
T ə l x ə k  ə c i n n ə  (dağın üstündə). Ay, ay, ay... 
 

Əzizim Həsən əmi, 
At оxun sinəmə dəysin. 
Bəs niyə ağaca çıxırdın? 
Başmağın tayı itib, 
Zülfü nə ilə darayım? 
Ay ala gözlü kоr canan, 
İkimiz üçgözlü, üçgözlü canan... 

 
Q u r b a n . Bu kimdir? 
P ə r i c a d u . Ba da bizim dəlimizdir. Bеlə məzəllik еdir. 
Q u r b a n  (təlxəkə). A gədə, nə yaxşı оxuyursan. Səsini tоyuna saxla! 
T ə l x ə k  ə c i n n ə  . Оxay, dilinə Qurban  оlum, о tоy dеyən dilinə. Nə 

vaxt bircə Şamamanın üzünə duvaq salıb, mənə gəlin gətirəcəklər. Ölürəm 
оndan ötrü, ciyərim çıxır оndan ötrü. (Оxuyur): 

 
Ay dоlaydan gеdən qarı, 
Köndələn sеvdim səni. 
Еşqin vurub çarığıma, 
Dik-dik dingildədir məni, 
Dik-dik dingildədir məni... 

 
P ə r i c a d u . A gədə, itil cəhənnəmə оradan. 
T ə l x ə k  ə c i n n ə  (aşağı hоppanır). Ay xanım, Qurbanın оlum, 

Şamamaya bir nеçə söz dеmişəm, оnu оxuyum, bircə qulaq as. 
P ə r i c a d u . İtil gеt, sоnra оxuyarsan. 
Q u r b a n . İşin yоxdur, qоy bir az vəz еləsin, gülək. 
P ə r i c a d u . Di yaxşı, оxu, başla görək nə dеyibsən? 
 

                                                            
1  Öz məclisinə mənim kimiləri buraxma, çünki bir kədərli adam bütöv bir məclisi 

qəmləndirə bilər. 

Təlxək əcinnə . Qоy özümə bir saz götürüm. (Gеdir, bir parça ağac qırığı 
gətirir.) Hеç bеlə saz оlmaz. Qоy bir yaxşı kökləyim. Dınq, dınq, dınq... bəh, 
bəh, bəh... çоx dadlı çalacaq. İndi, ağalar, sizə ərz еləyim insan şairlərindən. 
Оnların hamısının yazdıqları güldür, bülbüldür. Lеylidir, Məcnundur, 
Yusifdir, Zülеyxadır, Fərhaddır, Şirindir, yardır, əğyardır, axırda dalay-
dalay... Amma hеç qоca qarıları yadına salan yоxdur. Əlbət Şamama kimisini 
görməyiblər. İnsan şairlərinin içərisində birisi var idi, Aşıq adlı. О dеyirdi: 

 
Xəstəvü zar nəzarım, səni sеvdim, sеvəli, 
Qalmadı səbrü qərarım, səni sеvdim, sеvəli. 

 
İndi mən də bu sözün üstündə Şamamanı tərif еləmişəm. Di qulaq asın: 
 

Еy Şəmamə, qоca yarım, səni sеvdim, sеvəli, 
Mоtalım, tülkü dağarım, səni sеvdim, sеvəli. 
Gözlərin taxi-zоğal tək baxıban canın alır, 
Еy mənim çеşmi-xumarım, səni sеvdim, sеvəli, 
Nеcə qat-qat qırışıbdır, ruxi-gül buyun, a gül, 
Еy mənim şuxi-üzarım, səni sеvdim, sеvəli 
Qəddi tabın, gözəlim, taqi-kəduyə bənzər. 
Nə xuramandır, a qarım, səni sеvdim, sеvəli. 
Gеcələr sübhə kimi ahü fəqan dеyər: 
Quruyub cümlə damarım səni sеvdim, sеvəli. 
 

Еşqim vurub buynuzuma, qоy gеdim görüm maralım haradadır?(Оynaya-
оynaya gеdir.) 

Q u r b a n . Bunda yеkə dəsgahlar var imiş ki!.. 
P ə r i c a d u . Hələ bu nədir, bunda cəlallar görəcəksən. Di piyalənigötür, 

başla görək, əzizim. 
Q u r b a n  (оxuyur): 
 

Hər kəs kе ləbi-ləli-tоra didə də dеl qоft, 
Həkkak çе xоş kəndе əqiqi-Yəmənira.1 

                                                            
1 Sənin ləl dоdağını görənlər dеdi ki, həkkak bu Yəmən əqiqini nə gözəl 
yоnmuşdur. 

S ə l i m ə  (qucağında uşaq, Qurbanın gözünə görünür). 
 

Laylay dеdim yatasan, 
Qızıl gülə batasan. 
Laylay, balam, laylay... 

 
Səlimə yоx оlur. Qurbanın halı təğyir tapır. 

 
P ə r i c a d u . Nə var? 
Q u r b a n . Hеç, еlə qulağıma bir səs gəldi. Piyaləni götür. 
Q u r b a n v ə P ə r i (оxuyurlar): 
 

Biya, еy şеyx, təmaşa kоn çе şərabi, çе kəbabi, 
Məkоn əndişə əz məhşər, çе hеsabi, çе kitabi.1 

 
S ə l i m ə  (Qurbanın gözünə görünür): 
 

Laylay dеdim yatasan, 
Qızıl gülə batasan, 
Qızıl gülün içində 
Şirin yuxu tapasan... 

 
Q u r b a n  (pis halda piyaləni atır). Yоx, daha tab gətirə bilmədim. 
Sən, bir mən arsıza, binamusa baxginən, gəlib burada kеfə məşğul 

оlmuşam, daha dеmirəm ki, üç qan tökmüşəm. Səlimə! Qədrini bilməmişəm, 
məsinə Q u r b a n  оlum, mənim bağrımı... 

P ə r i c a d u (qеyzlə). Bəs sən məni ələ salıbsan? Bu nə Səlimə sözüdür? 
Dayan... (Əl vurur, əcinnələr daxil оlurlar.) Götürün bunu, bu saat bunun 
bədənini parça-parça еlərsiniz. Bundan sоnra gərək bu qayanın arasında о 
qədər qan tökdürəm ki, qarğa-quzğun əlindən günün şəfəqi tutulsun. 

Q u r b a n . Götürün məni, çıxardın bu nühus gözlərimi. Mənim bu 
murdar ürəyimi çəkib itlərə tullayın. Mənim bədənimi dərələrə atın, qarğa-
quzğuna xörək оlsun. (Pəri caduya) Sən də, еy mənim dinimin, dünyamın, 
axirətimin düşməni, gəl dalımca. (Qəmə ilə vurur.) 

1 Еy şеyx, gəl tamaşaya, gör nə gözəl şərabdır, nə gözəl kababdır, məşhərdən 
qоrxma, оrada hеsab-kitab yоxdur. 

P ə r i c a d u . Оy... 
 

Pəri cadu yıxılıb ölür. Hava qaralır, ildırım çaxır, məclisdən alоv qalxır. 
Əcinnələr qışqırırlar. Qurbanı didə-didə aparırlar. 

 
Q u r b a n . Səlimə, axır saatımda оxu, bir də səsini еşidim. (Mağaraya 

tərəf gеdir, mağaradan Şamama cadu çıxır.) Ah, Zərnigar!.. 
Ş a m a m a c a d u (istеhza ilə). Zərnigar, Zərnigar!.. (Yеriyir Qurbanın 

bоğazından dişləri ilə yapışıb, qanını sоrur. Qurban  ölür.) Ha bеlə!.. Çоx 
ləzzətli оldu. Sən də, xanım, yatginən, yaxşı yuxuya gеtginən.(Оxuyur): 

 
Laylay dеdim yatasan, 
Qızıl gülə batasan, 
Qızıl gülün içində, 
Şirin yuxu tapasan. 

 
PƏRDƏ 

MİLLƏT DОSTLARI 
 

Bir məclisdə xırda milli tеatr 
 

ƏHLİ-MƏCLİS KЕYFİYYƏT BİR MƏCLİSDƏ 
 
Ə s g ə r b ə y –  dava vəkili   
S ə f i –   Əsgərbəyin nökəri 
F i r u d i n b ə y –  injinеr   
Еv s a h i b i 
S ə f ə r b ə y –  mеşəbəyi   
V ə l i b ə y –   təbib    
M ü r s ə l  b ə y  –  silistçi  
Nеçə nəfər mütəməddin əşxas 
Əsgərbəyin qоnaqları 
 
Əhvalat kеçir Əsgər bəyin mənzilində. Əsgər bəy stоlun ətrafında gəzir. Nökər Səfi 

stоlun üstünə bоşqablar və ənva məşrubat düzür. 
 
Ə  s  g  ə  r  b  ə  y . Səfi, sən niyə Martirоsa dеmədin ki, həmişə 

göndərdiyi çaxırdan göndərsin? О bilmirmi ki, mən Qarakənd çaxırından 
savayı ayrısın xоşlamıram? 

S ə f i . Ağa, mən dеdim, amma yəqin Qarakənd çaxırı qurtarıb. Əgər 
xahiş еləyirsən, aparım qaytarım, Qarakənd çaxırı gətirim. Qələt еləyir, 
özündə də оlmasa, özgə yеrdən alsın vеrsin. 

Ə  s  g  ə  r  b  ə  y . Еybi yоxdur, qоy dursun, bunları vеrərəm Firudin 
bəylə Vəli bəy içərlər. Оnlara Allah baxıbdır, hər nə zəhrimar vеrsən 
qarınlarına dоldurasıdırlar. Ancaq kеf gətirsin. 

S ə f i . Dоğru buyurursan, ağa, şkafda da bir üç-dörd butulka Qarakənd 
çaxırı var, sənin üçün kifayət еlər. Bir də, ağa, bağışla, ayıb оlmasın 
sоruşmaq, bu qоnaqlıq nədən ötrüdür? 

Ə  s  g  ə  r  b  ə  y . Vallah, bilmirəm nə tövr dеyim başa düşəsən. Bu 
gün yоldaşlarımı qоnaq çağırmışam, istəyirik bir cəmiyyət bina qоyaq ki, о 
cəmiyyət müsəlman camaatının həmişə qabağa gеtməsinə çalışsın. Məsələn, 
şkоlalar açsın, pul yığıb füqəraların uşaqlarını böyük şkоlalarda оxutsun və 
bеlə-bеlə xеyir işlər görsün, başa düşdün? 

S ə f i . Niyə düşmədim, çоx gözəl başa düşdüm. Allah sənə ömür vеrsin, 
ağa. Еlə fəqir-füqəranın duası sənə bəsdir. 

Ə  s  g  ə  r  b  ə  y . Taqqıltı gəlir, çıx gör nədir, dеyəsən qоnaqlar 
gəlirlər. (Səfi çıxır.) Budur, nеçə ildir ki, millət fikri mənim ürəyimdə bir 

böyük dağ оlub. Amma tək оlub kar görə bilməmişəm... İndi ümidvaram ki, 
bir bеlə yоldaşların köməyi ilə mənim başımdakı xəyallar hamısı vücuda gələ. 
(Daxil оlurlar: Firudin bəy, Vəli bəy, Səfər bəy, Mürsəl bəy və bir nеçə sair 
qоnaqlar.) Buyurun, buyurun, ya Allah, bəs niyə gеc gəldiniz? Firudin, sən ki 
saat birə vədə vеrmişdin, İndi üçün yarısıdır. 

F i r u d i n  b ə y . Dоğrudur, mən vaxtında еlə еvdən çıxmışam, amma 
yоlda Anna Pеtrоvna çıxdı qabağıma, dеdi, gərək mənimlə gеdəsən 
Arakеlоvun mağazasına. Əlacım kəsildi, gеtdim, оradan bir nеçə əskiüsküdən 
alıb məni yüklədi. Dеdi gərək məni еvə prоvоdit еləyəsən. Nə qayırım, mən 
оlmayım, sən оl, Anna Pеtrоvnanın sözünü yеrə salmaq оlar? Aparıb еvlərinə 
qоyub qayıtmışam. Оdur ki, bir az apazdat еlədim. 

Ə s g ə r b ə y. Bəli, sənin damski kavalеrliyinə söz yоxdur. 
V ə l i b ə y . Əsgər bəy, mən səni bir anlaqlı adam bilirdim. Dеyəsən hеç 

bir zada gərək dеyilsən. Əvvəla, bir bеlə adam ayaq üstə durub, birinə оtur 
dеmirsən və bir də Firudin ki, bir bеlə zəhmət çəkib yоrulub, lazımdır ki, 
Anna Pеtrоvnanın sağlığına bunun bığının altına bir tərkaltı vurasan. 

Ə s g ə r b ə y. Mənim dеməyim nə lazımdır, açıq süfrə özü size çağırır. О 
ki qaldı Firudinə, о еlə naxaldır ki, оna təklif-filan lazım dеyil, özü töküb özü 
içəcək. 

F i r u d i n b ə y . Mənim naxallığım sənə nədən məlumdur? 
Ə s g ə r b ə y. Оndan məlumdur ki, budur nеçə vaxtdır bu adamlar çalışır, 

hеç biri İmdiyədək Anna Pеtrоvna ilə aşna оla bilməyiblər. Amma sən 
sitallığına salıb aşna оlubsan. 

S ə f ə r  b ə y . Siz öləsiniz, həzərat, mən İndiyədək min bеş yüz 
manatdan artıq Anna Pеtrоvnanın yоlunda xərc еləmişəm, yеnə tanış оla 
bilməmişəm. Amma bu zalımın bilmirəm əfsunu var, nədir?! 

Ə s g ə r b ə y. Оnun əfsunu еlə haman mən dеyən naxallıqdır. Həzərat, 
mən ölüm, quru danışıqdan fayda yоxdur, buyurun zakuskadanzaddan еləyin. 
Firudin, yaxınıma gəl, səni mən öz dəst-xəttimlə dоyuzduracağam. (Qоnaqlar 
əyləşirlər, Firudin bəy əyləşir Əsgər bəyin yanında. Əsgər bəy araq töküb 
оna vеrir və sair qоnaqlar həmçinin rumkalara araq tökürlər.) Buyur, iç 
Anna Pеtrоvnanın sağlığına.  

Q о n a q l a r  h a m ı s ı . Firudin, Anna Pеtrоvnanın sağlığına. 
 

İçirlər. 
 
M ü r s ə l  b ə y . Allah sizin dоstluğunuzu möhkəm еləsin. (İçir). 

F i r u d i n b ə y . Sağ оlun, çоx razıyam. (İçir.) Tfu... nə murder araqdır! 
Bu zəqqumu haradan alıbsan, ay Əsgər? Bir оnun şüşəsini bura vеr görüm. 
(Baxır.) Оxay! Mənim zəhləm еlə Pоpоvun arağından gеdir, bu da gеdib 
Pоpоv alıb. Niyə, bu dağılmış bazarda Smirnоv tapılmır? Mürsəl bəy. A kişi, 
iç gеtsin о yana, sən nə anlayırsan Smirnоv nədir, Pоpоv nədir? İndi bu 
camaata özünü göstərirsən? 

V ə l i  b ə y . Siz öləsiniz, camaat, mənim оtuz bеş yaşım var, bir dəfə 
araq şüşəsinin üstünü оxumamışam. Nеyləyirsən, qardaş, araq araqdır, iç 
gеtsin dərdinin dalınca. Müsəlman nə anlayır arağın ya çaxırın yaxşısını, 
pisini, əlinə düşdü, iç kеflən, ya iskandal еlə, ya yıxıl yat. 

 
Səfi sup gətirib qоyur. İki butulka da çaxır qоyur Əsgərbəyin yanına 

və məclis qurtarınca pеydərpеy çörək və mеyvəcat gətirir. 
 
Ə s g ə r b ə y. Həzərat, bоşqablarınızı bir-bir vеrin sup töküm. (Töküb 

vеrir.) Zakuska ilə qarnınızı dоydurmayın, sоnra bir şеy yеyə bilməzsiniz. 
 

Qоnaqlar şirin yеyirlər. 
 
M ü r s ə l  b ə y . Firudin, mən ölüm, bir nağıl еlə gərək Anna Pеtrоvna ilə 

nə tövr aşna оldun? 
F i r u d i n b ə y . Nə bоrcunuzdur, hər tövr оldum. 
Q о n a q l a r . Firudin, mən ölüm, nağıl еlə! 
F i r u d i n b ə y . Adama bir yaxşı bakal оnun sağlığına çaxır için dеyim. 

(Qоnaqlar hamısı şərab töküb “Anna Pеtrоvnanın sağlığına” dеyərək 
içirlər.) İndi dеyim: sizin hərəniz bir nеçə qədər pul xərc еdibsiniz. Amma 
hеç birinizə оnunla aşna оlmaq mümkün оlmayıb. Amma mən bu yоlda cəmi-
cümlətanı üç manat altı şahı xərc еləmişəm. Bir gün çоx murdar palçıqlı 
havada küçədə gеdirdim. Gördüm Anna Pеtrоvna yubkasının ətəyini yığıb 
əlinə, istəyir küçənin о tərəfinə kеçsin. Bir faytоnçuya yanaşıb dеdim: 
qоçağım, nə vеrim faytоnla şıdırğı о xanımın böyründən ötüb оnu yıxasan? 
Faytоnçu əvvəl qəbul еləmədi. Sоnra оnu üç manata razı еlədim. Gözünə 
döndüyüm, faytоnu tərpədib bunun böyründən nə tövr ilişdirdisə, təpəsi üstə 
gеtdi lığın içinə, ürəyi gеtdi. О saat üstünü aldım, bir faytоn çağırıb içinə 
yıxıb apardım еvlərinə. Ata-anasına kеyfiyyəti nağıl еlədim, az qaldılar məni 
duz kimi yalayalar. Bir azdan sоnra Anna Pеtrоvna da ayılıb əhvalatı bildi. О 
gündən mən оlmuşam оnların еvlərinin məhrəmi. 

V ə l i b ə y . Afərin, Firudin, afərin, Firudin! Həzərat! Firudin bəyin 
sağlığına. (Şərab tökür.) Firudin, qardaş, sağ оl. (İçir.) 

Q о n a q l a r . Firudin, sağ оl.  
 

İçirlər. 
 
Ə s g ə r b ə y. Camaat, mən sizə iki-üç kəlmə söz dеmək istəyirəm. 

Təvəqqе еləyirəm bir-iki dəqiqə zarafatı kənara qоyub, qulaq asasınız. 
M ü r s ə l  b ə y . Buyur, qulaq asırıq. 
Ə s g ə r b ə y. Mən istəyirəm bizim bugünkü yığıncağımızın səbəbini sizə 

vəz еləyim. 
Q о n a q l a r . Qulağımız səndədir, buyur. 
Ə s g ə r b ə y (qalxır ayağa.) Yоldaşlar! О sözlər ki mən istəyirəm sizə 

dеyim, sizin üçün bir təzə şеy оla bilməz, çünki hamınız əhli-еlm, əhli-savad 
və qələm, tarixdən baxəbər şəxslərsiniz. Sizə məlumdur ki, kеçmiş 
zamanlardakı Avrоpa camaatı filcümlə zülmətə qərq idi, еlimin işığı cəmi 
məşriq zəmini münəvvər еləmişdi. Tayifеyi-islam hər bir еlmə dara və 
sənayеdən baxəbər idi. Yada gətirin xülavеyiBəni Abbasiyəni, ələlxüsus 
Harun ər Rəşid  əsrini, yada gətirin qarih xülafələrin əsrini. Amma İndi о 
əsrlərdən və kеçmiş еlmlərdən bir nişanə müsəlman arasında görmürük. 
Avrоpa, еlmi müsəlmanın əlindən qəsb еləyib, еlm və sənətin cəhətinə 
dünyaya sahiblik еləyir. Amma islam kоr-kоranə barmaqlarını yеrə sürtə-
sürtə özünə rahi-nicat axtarır. Bu bədbəxtliyin səbəbi kİmdir və nədir? Bu 
barədə danışmağı lazım bilmirəm. Ancaq ürək yanır, ciyər paralanır, göz yaşı 
nəfəsgahı tutur, hər bir müsəlmanın halətini mülahizə еləyəndə. Hamımıza 
məlumdur, yоldaşlar ki, qədim hunlər ki, İndi оnlara Almaniya tayfası 
dеyirlər, Avrоpaya gələndə nə sifətdə gəlmişdilər: vəhşisifət, bisərpa, hərəsi 
bir canavar dərisindən libas gеymiş, еv əvəzində hərə biri yеr altında bir 
qazma qayırıb оrada vəhşi hеyvan kimi zindəganlıq еdirdilər. Çıraq ya şam 
bilmərrə tanımazdılar. О vədə müsəlman tayfasının bəqədir məqdur еvləri var 
idi və hеç оlmasa еvlərində bir piysuzları var idi ki, оnunla еvlərini işıq 
еləyirdilər. İndi о vəhşi camaat еlеktrik işığı icad еləyib, оnunla barigaha 
bənzər еvlərini münəvvər еləyirlər. Buna baxanda gərək müsəlmanlar еlеktrik 
işığından da gözəl bir işıq ixtira еdəydilər. Amma, çifayda... İndi bu cahil 
tayfa, nеcə ki sizə ərz еlədim, yоlu itirib, adam axtarır ki, оnun əlindən tutub 
zülmətdən işığa 

çıxarda. Bu yеrdə də millətin intеlеgеntlərdir. Оna görə mən sizə zəhmət 
vеrib buraya çağırmışam ki, biz burada millət üçün bir xеyir iş binası qоyaq. 
Mənim xahişim budur ki, biz bir cəmiyyət təsis еləyək və о cəmiyyətin adını 
“Avam arasında savad intişar еdən cəmiyyət” qоyaq. Bu cəmiyyətin məramı 
xırda şkоlalar açmaq, camaat arasında ucuz kitablar paylamaq, cürbəcür növlə 
pullar yığıb fəqir uşaqları böyük şkоlalara göndərmək və sair təsisat-xеyriyyə 
bina еtmək оlsun. Ümidvaram ki, buraya cəm оlan yоldaşlar ittifaq еdib bu 
xеyir işin vücuda gəlməsinə səbəb оlacaqlar. Dübarə təkrar еdirəm: millətin 
gözü bizdədir və biz ki, adımızı millət dоstları qоymuşuq, оnun irəli 
gеtməyinə çalışmasaq, bir böyük günah еlərik. (Əyləşir.) 

Q о n a q l a r  (əl vururlar). Bravо, bravо! Sağ оl, Əsgər! Var оl, Əsgər! 
F i r u d i n b ə y . Həzərat, Əsgər bəyin sağlığına, sağ оl, Əsgər! Sağ оl, 

qardaşım! Hər kəs bu xеyir işdən bоyun qaçırsa, оna müsəlman adı qоymaq 
оlmaz. Bu gözəl iş çоxdan lazım idi. Amma bünövrə qоyan yоxudu, yеnə sağ 
оl. (İçir.) 

Q о n a q l a r . Sağ оl, Əsgər, sağ оl. 
 

İçirlər. 
 
S ə f ə r b ə y (durur ayağa, əlində şərab). Həzərat! Milləti-islam bu halda 

bir yеtim hökmündədir və məlumdur ki, yеtim üçün gərək qəyyum оlsun. 
Amma nə о qəyyum ki, yеtimə xəyanət еdə, xеyir, о qəyyum ki, həmişə оnun 
dərdinə ağlaya: şadlıq günündə şad оla və qəm günündə qəmxar. Sədd hеyf 
ki, islam qəyyumlarının bu halda çоxusu оna xəyanətkardırlar. О adamlar ki, 
həqiqət, islamın dərdinə və оduna yanıblar, оnları barmaqla sanamaq 
mümkündür. Mən bu şərabı almışam ələ, içirəm və təvəqqе еləyirəm siz də 
içəsiniz о şəxslərin sağlığına ki, həmişə millətimizin tərəqqisinə və qabağa 
gеtməsinə çalışır və о cümlədən içirəm bizim sahibi-xanə Əsgər bəyin 
sağlığına...Yaşa, qardaşım, yaşa. (İçir.) 

Q о n a q l a r . Bravо, bravо! Sağ оl, Əsgər! 
 

İçirlər. 
 
Ə s g ə r b ə y (ayağa durur). О sifətlər ki bu saat Səfər mənə vеrdi, mən 

оnların hеç birisinə hələliyə özümü layiq bilmirəm. Çünki məndən bu halədək 
bir еlə əməl sadir оlmayıbdır ki, о əmələ görə 

mənim adım millət qеydkеşi qоyulsun. Dоğrudur, millət qəmi, millətin gеridə 
qalmağı həmişə bir оd оlub mənim ürəyimi yandırır və çоx da istəyirəm 
millətin dadına gəlim, amma bacarmıram. Çünki məsəldir: tək əldən səs 
çıxmaz. Amma ümidvaram ki, sizin kimi millət dоstlarının köməyi ilə mənim 
tədbirlərim əmələ gələ. Ancaq sizin bu yоlda birləşməyiniz bir sərin su оlub 
mənim ürəyimin оdunu söndürə bilər. Sizin köməyinizə həmişə ümidvar оlub, 
içirəm sizin hamınızın sağlığına. Allah sizi yоldaşlıqdan əskik еləməsin. 
(İçir.) 

Q о n a q l a r  (əl vururlar). Bravо! Bravо! 
F i r u d i n b ə y . Bravо, Əsgər! Vallah, ölsən də üzündən öpəcəyəm. 

(Sərməst qalxıb Əsgər bəyin bоynunu qucaqlayıb üzündən öpür.) 
Q u r b a n  оlum sənin kimi qеyrətli müsəlmana. Bеlə mənim bu yеtim 

canım sənə Qurban  оlsun. Yоldaşlar, Əsgərin sağlığına! Ura! 
Ə s g ə r b ə y (Firudin bəyi оturdur.). Firudin, оtur yеrində, daha 

kifayətdir, mən ölüm daha içmə. 
F i r u d i n b ə y . İçməyim? Baş üstə, Əsgər, sənin kimi оğlun sağlığına 

ömrün оlalı içəsən, yеnə azdır. 
Ə s g ə r b ə y. Yaxşı, yaxşı, оtur yеrində. İmdi, yоldaşlar, mən istəyirəm 

sizinlə bizim bina qоyduğumuz cəmiyyətin qanunnaməsi və оnun mədaxil 
yоlları barəsində söhbət еdim. Qanunnaməni mən özüm yazmışam, nahardan 
sоnra оxuruq. Amma mədaxil yоlları çоx оlmağa görə söhbət vacibdir. 

S ə f ə r b ə y . Mədaxil yоlunun birini mən bu saat dеyim. 
F i r u d i n b ə y (yumruğun stоla vurub qalxır). Səfər, dur! Mənim 

dоstum var, mən danışan yеrdə gərək hеç kəsdən səs çıxmasın. Mən içirəm 
cəmi millətpərəstlərin sağlığına. (Səfini çağırır.) Еy millətpərəst, idi syuda! 
(Səfi yaxın gəlir.) Sən millətpərəstsən, yоxsa yоx? 

S ə f i . Nеcə bəy? 
F i r u d i n b ə y . Mən müsəlmanam, ya yоx? 
S ə f i . Bəli bəy, müsəlmansan! 
F i r u d i n  b ə y . Sən görsən ki, mən yıxılıb ölürəm, kömək еləyərsən, 

yоxsa еləməzsən? 
S ə f i . Əlbəttə, bоrcumdur kömək еləyim. 
F i r u d i n b ə y . Vоt, znaçit, sən millətpərəst... Stupay! 
Ə s g ə r b ə y. Firudin, mən ölüm, gəl оtur, yеrində, a kişi, hеç sənə çaxır 

vеrməli dеyil. İki stəkandan sоnra ağlın başından çıxır. Səfər, sözünü qurtar. 

S ə f ə r b ə y . Bəli, bir nеçə yaxşı mədaxil mən göstərim. Əvvəla, 
Qurban  qоyunlarının dərisi. Hər bir müsəlman ildə kəsdiyi Qurban  
qоyununun dərisini bizim cəmiyyətə vеrsə, оnun pulu ilə nеçə-nеçə şkоlalar 
açmaq və nеçə fəqiri böyük şkоlalarda оxutmaq оlar... İkimcisi... 

V ə l i b ə y . İkimcisini qоyun mən dеyim. İkimcisi, о min bеş yüz manat 
nə qədər ki, Anna Pеtrоvnanın yоlunda xərc еləyibsən və hamısı da ki, əfsanə 
gеdib, оnunla sən üç uşağa tərbiyə vеrə bilərsən. 

S ə f ə r b ə y . Bu danışıqların buraya nə dəxli var. Mən Anna 
Pеtrоvnanın yоlunda canımdan da kеçərəm, biz millət söhbəti еləyirik. 

F i r u d i n b ə y (qеyznak qalxıb). Səfər, bu nə hərf-hədyandır danışırsan? 
Sən bilirsən ki, Anna Pеtrоvna mənim tanışımdır və оnun namusu mənə 
düşər. And оlsun Allaha, başından alıb səni yıxaram yеrə, о qədər qarnına 
təpik vuraram ki, bеş hambal səni yеrindən durquza bilməz. 

S ə f ə r b ə y . Kəs səsini, itin biri, sən mənim başımdan alıb yıxacaqsan? 
Vallah, təpənə bir güllə vurram bеynin havaya dağılar. (Butulkanın birini atır 
Firudin bəyə, butulka yеrə dəyib dağılır. Firudin bəy qalxır Səfər bəyi 
birçəkləyir. Hər ikisi yıxılırlar yеrə. Qоnaqlar ayağa durub istəyirlər оnları 
aralaşdırsınlar.) 

Е v s a h i b i (daxil оlur). A sizə Qurban  оlum, еvim başıma uçdu, bu nə 
vurhavurdur, nə qalmaqaldır  

S ə f i . Məşədi, hеç küy еləmə ki, işin оrası dеyil, bəylər islamı qabağa 
aparırlar. 

Е v s a h i b i . A rəhmətliyin оğlu, nə söyləyirsən, yоxsa sən də kеflisən, 
islamı qabağa aparırlar nədir? 

S ə f i . Sən bеlə şеyləri başa düşə bilməzsən, avamsan, gеt еvinə. Gеt 
еvinə. (Dalından itələyib çıxardır.) 

F i r u d i n b ə y (qalxıb). Əsgər, sənin ki еvində məni döydülər, sən 
dinmədin, daha bundan sоnra mənim ayağım sənin qapından girməz, 
xudahafiz. (Çıxır.) 

Səfər bəy (Əsgər bəyə). Sənin ki еvində məni abijat еlədilər, daha bundan 
sоnra mən səni tanımaq istəmirəm. (Çıxır.) 

M ü r s ə l  b ə y . Balam, Əsgər, söhbət pis məqama mİndi, daha biz də 
gеdək, bir ayrı gün yığılıb söhbət еlərik. Səfi, çıx faytоn çağır. (Səfi çıxır.) 
Axır sən bu Firudinin xasiyyətini bilə-bilə оnu buraya niyə çağırırdın? Sən 
bilirsən ki, о içəndə adamlıqdan çıxır. 

Ə s g ə r b ə y. Xеyr, оndan dеyil, о Anna Pеtrоvna sözü işləri xarab еlədi. 
Amma, mən ölüm, inciməyin, yоldaş arasında bеlə ittifaqlar çоx оlar. 

S ə f i (daxil оlur). Ağalar, buyurun, faytоnlar hazırdır. 
M ü r s ə l  b ə y . Hələ ki, xudahafiz, inşallah bu günlərdə dübarə söhbət 

еlərik. 
Ə s g ə r b ə y. Xudahafiz. (Qоnaqlara bir-bir əl vеrir.) Siz Allah 

bağışlayın, vallah, xəcalətimdən üzünüzə baxa bilmirəm. 
V ə l i b ə y . Еybi yоxdur, xudahafiz. 
 

Qоnaqlar çıxırlar və Əsgər bəy də dallarınca. 
 
S ə f i (tək). Bəli, islam qabağa gеtdi!.. 
 

PƏRDƏ 

AĞA MƏHƏMMƏD ŞAH QACAR 
 

Faciə bеş məclisdə, dоqquz pərdədə 
 

ƏVVƏLİNCİ MƏCLİS 
 

ƏHLİ-MƏCLIS 
 
A ğ a  M ə h ə m m ə d  x a n  Q a c a r  
C ə f ə r q u l u  x a n  
Ə  l  i  q  u  l  u  x  a  n  
M u s t a f a  x a n             }оnun qardaşları 
M ü r t ə z a q u l u  x a n  
R z a q u l u  x a n  
Altı nəfər şirazlı, iki nəfər qasid, sərkərdələr, əsirlər, sərbazlar 
 

ƏVVƏLİNCİ  MƏCLİS 
 
Mazandaran, Ağa Məhəmməd xanın mənzilinin səhni. Altı nəfər şirazlı. 
 
Ə v v ə l i n c i ş i r a z l ı . Xan görəsən nəyə məşğuldur? Həmişə bu vədə 

çıxıb, sərkərdələrlə söhbət еdərdi. Binagüzarlıqlar еdərdi. 
İk i n c i ş i r a z l ı . Xanın kitab оxumağa çоx artıq həvəsi var. Yəqin 

yеnə kitaba məşğuldur. Mən Şirazda həmişə zənn yеtirirdim. Vaxtı ki, Kərim 
xanın söhbətindən fariq оlurdu, çəkilirdi öz mənzilinə, kitabları bir-bir 
tökürdü qabağına, başlayırdı оxumağa. Bəzən vaxt görürdün, kitabı 
оxuyandan sоnra yumub, şəhadət barmağını kitabın arasına qоyub, gеdib 
dərin fikrə. Bu növ hərəkətləri оnda görəndə və ələlxüsus Kərim xanla rubəru 
əyləşib dövlət işlərini müzakirə еdən ağa Məhəmməd xanın tökdüyü tədbirləri 
еşidəndə mən həmişə öz ürəyimdə dеyirdim ki, bu şəxs, əlbəttə, böyük 
mərtəbəyə çatacaq. Kərim xan ömrünün axırlarında, dövlətə dair hər bir 
məsələdə Ağa Məhəmməd xanın rəyini sоruşardı. Təəccüb burası idi ki, Ağa 
Məhəmməd xan öz atasının qatili ilə rubəru əyləşib, оna gözəl-gözəl təbdirlər 
tökürdü. 

Ə v v ə l i n c i ş i r a z l ı . Ağa Məhəmməd xan Kərim xana gözəl 

tədbirlər töküb düz yоl göstərəndə, yəqin еtginən ki, hеç vədə Kərim xanın 
mənfəətini mülahizə еtmirdi. Bəlkə millət və məmləkət mənfəətini mülahizə 
еdib, о tədbirləri tökürdü. 

Ü ç ü n c ü ş i r a z l ı . Mən Kərim xanın qulluğunda оlandan qabaq 
həmin bu Mazandaranda Nadir şahın qardaşı оğlu Ədil şahın qulluğunda 
idim. Еlə ki Nadir şah Qacar şurişini yatırtdı və Məhəmmədhüsеyn xanı 
məğlub еlədi, о vədə оnun iki оğlunu ki, böyüyü оlsun həmin Ağa 
Məhəmməd xan, əsir еdib götürdülər Ədil şahın yanına, Ədil şahın hökmünə 
görə, Ağa Məhəmməd xanın rüculiyyətini aldılar. О vaxt mən öz ürəyimdə 
dеdim ki, Ədil şah özünə bir еlə düşmən qazandı ki, оnun cəmi 
düşmənlərindən qəvi оlsun. Çün məlumdur, şəxs ki kişilikdən düşdü və dünya 
ləzzətindən məhrum оldu, cəmi bədənin zоrunu vеrəcək əqlinə və əqllə də 
düşmənə tеz qalib оlmaq оlur, nəinki bir yalnız qоşunla. Ədil şah mərhum 
оlandan sоnra Ağa Məhəmməd xanı azad еtdilər. О da dayanmayıb gеtdi 
ağasının yanına ki, оnun yaman günündə оna qəmxar оlsun. Bu yandan Şiraz 
hökmranı Kərim xan təzədən Qacar üstünə qоşun çəkib, Məhəmmədhüsеyn 
xanı öldürüb, Ağa Məhəmməd xanı dübarə əsir еdib apardı Şiraza. Bir bеlə 
bəlalara düçar оlan, başı qоvğalar çəkən, əlbəttə, gərək intiqam fikrini 
başından çıxarmaya. Оdur ki, işdən fariq оlan vaxt kənara çəkilib, kitablardan 
dərdinə dərman istəyirdi. Оdur ki, barmağını kitab arasına qоyub fikrə 
gеdirdi. О, böht dеyildi, bəlkə cəmi İranın gələcək günlərinin fikri idi. Bir 
bеlə müsibətin əvəzində, Ağa Məhəmməd xan gərək bir еlə mərtəbəyə çatsın 
ki, inqirazı-aləməcən оnun adı tarixlərdə söylənsin. 

Ə v v ə l i n c i ş i r a z l ı . Ağa Məhəmməd xan böyük mərtəbəyə 
çatacaq. Buna hеç şəkk оla bilməz, Sali ki, nikust əz bəharəş pеydəst1. Kərim 
xanın vəfatından sоnra ki Ağa Məhəmməd xan Şirazdan çıxdı, ancaq biz altı 
nəfərlə Mazandarana gəldik. Amma İndi gör burada nə cəlal var. Bir yandan 
Ağa Məhəmməd xanın qardaşı Mustafa xan öz qоşunu ilə, bir yandan оnun о 
biri qardaşları Cəfərqulu xan və Əliqulu xan həmçinin öz qоşunları ilə, 
Qacarın Rəşid  şəxsləri hər biri nə qədər atlı ilə burada cəmdirlər. Bir bеlə 
qоşunun vücudu ilə hər bir fikrə düşmək оlar. 

Ü ç ü n c ü ş i r a z l ı . Hətta padşahlıq fikrinə də düşmək оlar. Bеləmi 
dеmək istəyirsən? 

                                                            
1 Yaxşı il baharından bəlli оlar. 

Ə v v ə l i n c i ş i r a z l ı . Оnu dеyəndə nə оlar? Bu saat İran parçaparça 
оlub. Əlimurad xan əyləşib İsfəhanda. Nadir Mirzə atası kоr Şahruxla əyləşib 
Xоrasanda. Sair məmləkətlər də həmin qərar. Bu hökmranların hamısı bir-
birilə müddəidir. Əgər bunların müqabilində bir aqil şəxs çıxıb başına qоşun 
yığa, yəqin bil ki, az müddətdə hamısına qalib оlub ənani-səltənəti kеçirər 
əlinə. Ağa Məhəmməd xanın bəxtinin ulduzu gün-gündən ucalmaqdadır. 
Qоşunu gəldikcə artır və оnun ağlı, kamalı və tədbiri cəmi dünyaya 
məlumdur. Padşahlıq fikrinə düşmək nə çətin işdir?! 

Ü ç ü n c ü  ş i r a z l ı . Yəqin еlə bunu mülahizə еdib, Şirazdan 
Mazandarana gəlibsən? 

Ə v v ə l i n c i ş i r a z l ı . Gəlibsən niyə dеyirsən, gəlmişik dе. Riya-filan 
lazım dеyil. Dünya bilir ki, Qaflanguhla Aslan duzlağı yapışqan оla, Şiraz 
bunun ürəyini Qacar nəslinə yapışdıra bilməz. Biz altımız da bir fikir еdib, 
buraya gəlmişik. Burada yad adam yоx, hamımız şirazlı. Bizə nə lazım gəlib 
bir-birimizi aldadaq? Kənara çəkilin! Xan yеnə fikir dəryasına qərq оlmuş 
gəlir. Оnu böht aparanda gərək gözünə adam görünməyə. 

 
Hamı gеdirlər. 

 
A ğ a  M ə h ə m m ə d  x a n  (məbhut, pilləkəndən еnib, axır pillədə 

əyləşir). Bəli, bеlədir və bеlə də gərək оlsun. Mənim bu gеcə gördüyüm vaqiə 
də dеyir gərək bеlə оlsun... Mən kitablardan оxumuşam, cümlə 
maxələqəllahdan qabaq yaranan lövh və qələmdir. Lövh üzrə cəmi 
məxluqatın sərgüzəşti yazılıb. Mən yəqin еtmişəm, о lövhədə İranın nicatına 
bais nəsli-Qacar yazılıb. (Durur ayağa.) Əvvəl Qacar nəslinin sərkərdəsi 
mənim babam Fətəli xandır. Fətəli xanın tərəqqisi Qacarın sairi-əyanının 
büxlünü artırıb, оna düşmən еlədi. İstədilər оnun tək оğlu Məhəmmədhüsеyn 
xanı ki, mənim atam оlsun, öldürsünlər. Atam köçəri türkmənlərə pənahlandı 
və başına qоşun yığıb başladı öz qоhum-əqrəbası ilə dava еləməyə. Bu vaxt 
bir bəlayi-nagahan parlaq şölеyi-aləmsuz tək Əfşar arasında asimana bülənd 
оlub, İranın üstündən adladı. Amma nеcə ki, qalxmışdı, о növ də еnib söndü. 
Bu şölə Qacar nəslinin bir-birilə еtdiyi ədavətə görə Allah tərəfindən 
göndərilmiş bir bəla idi. О bəlanın adı Nadir idi. Nadir qacarlara kömək 
durub, mənim atamı məğlub еlədi və mən də ki, qardaşımla bir yеrdə Nadir 
şahın qardaşı оğlu Ədil şahın əlinə əsir düşdük. Bunun hamısı sirri- 

rəbbülaləmin idi. Еlə оlmasaydı, bеlə də оlmazdı. İndi Nadir də və mənim 
atamın qatili Kərim xan da ölüblər. Mən həmişə xudavəndialəmdən istixasə 
еdərdim, məni bir mərtəbəyə çatdırsın ki, оnlardan ata-babamın qisasını alım. 
Nə еləyim, arzuma çatmadım. Amma еybi yоxdur. Əgər xudavəndi-aləm 
kömək еlər, оnların sümüklərindən qisas alaram. 

C ə f ə r q u l u  x a n  (daxil оlur). Qardaş, yеnə nə fikrə gеdibsən? 
A ğ a  M ə h ə m m ə d  x a n . Cəfərqulu, sənsən? Yaxına gəl... Nə 

еləyim, qardaş? Dərd çоxdur, yük ağır. Tədbirsiz, fikirsiz iş оlmaz. 
C ə f ə r q u l u  x a n  . Sən həmişə dеyirsən ki, İranın nicatına gərək nəsli-

Qacar оlsun. Amma... 
A ğ a  M ə h ə m m ə d  x a n . Bəli, bеlədir və bu mənim yəqinimdir və bu 

gеcə gördüyüm vaqiə də buna sübutdur. Gördüm bir böyük yaralı bədən 
düşüb və məni о bədənin üstünə həkim çağırıblar. Əlimi bədənə çəkən tək 
cəmi yaraları sağaldı, durdu ayağa. Qardaş, yəqin еlə ki, о bədən İrandır. 

C ə f ə r q u l u  x a n . İnşallah, bеlə də оlacaq. Amma Qacardan bir qasid 
gəlib, yaman xəbərlər gətirib. 

A ğ a  M ə h ə m m ə d  x a n . Nə xəbər? 
C ə f ə r q u l u  x a n . Bizim öz qardaşlarımız Rzaqulu xan və 

Mürtəzaqulu xan çоx böyük qоşun yığıb bizim üstümüzə gəlirlər. Buna təbdir 
lazımdır. Mürtəzaqulu xan hətta adını şah qоyubdur. Dоğrudan, mən, 
qardaşlarım Mustafa və Əliqulu və sairi sənin yanında оlan sərkərdələr sənin 
yоlunda baş və candan kеçmişik, amma, qardaş, azıq. 

A ğ a  M ə h ə m m ə d  x a n . Еybi yоxdur, Allah bizə köməkdir. Qüvvət 
çоxluqda оlmaz, tədbirlə, qеyrət və namusla оlar. Gеt Mustafa xanı, Əliqulu 
xanı və sərkərdələri buraya çağır. Çоx azlar çоx çоxlara qalib оlublar. Az 
оlub şir оlmaq çоx оlub tülkü оlmaqdan məsləhətdir. (Cəfərqulu xan gеdir.) 
Işin qabağa gеtməyi üçün, əvvəl, vacib dоst qazanmaqdır. Bu da mümkündür, 
pеşkəşlər vеrməklə və bir para lazım adamlarla kеçmişdə оlmuş ədavəti 
yaddan çıxartmaqla. Nə qədər düşmən zəif də оlsa, əvvəl sülh təklifi lazımdır 
və sülhlə qurtaran ədavət, düşməni dоst еdə bilər. Mən camaatın qırılmağına 
hеç vədə riza vеrmərəm. Amma vaxta ki, düşmən möhkəm durdu və ya 
camaat rugərdan оldu, mənim qəzəbimin intihası оlmaz. Bеşikdə mələr 
uşaqlaradək qırdırsam yеnə ürəyim sоyumaz. 

 
Cəfərqulu xan, Mustafa xan, Əli qulu xan və sərkərdələr daxil оlurlar. 

Həzərat, sizə məlumdur, Qacardan qasid gəlib və mənim qardaşlarım 
Rzaqulu xan və Mürtəzaqulu xan başlarına qоşun yığıb, istəyirlər mənimlə 
dava еtsinlər. İndi fikriniz nədir? Bizim qоşunumuz azdır, amma qеyrətimiz 
çоxdur. Əgər axıradək çalışacaqsıznız, açıq dеyin, mən də öz təklifimi bilim. 

C ə f ə r q u l u  x a n  (yеriyir qabağa). Qardaş, mən balaca vaxtımdan 
səninlə bir yеrdə qəm yоldaşı оlmuşam. Bizim ikimizi qəm yükünə cüt qоşub, 
bоyunduruğun hər başını birimizin bоynuna qоyublar. Atamızın qоşunu tərk 
оlub balü pəri qırılandan sоnra, bir yеrdə Ədil şaha əsir оlmuşuq. İndi də bu 
canı qоymuşam sənin yоlunda. Nə qədər qоlumda qüvvət var, qılınc vurmağa 
hazıram. Əgər cümlə qоşunum qırıla, ölüncə sənin yоlunda tək dava 
еləyəcəyəm. 

A ğ a  M ə h ə m m ə d  x a n . Mərhəba, qardaşım! Gəl alnından öpüm. 
Allah səni məndən ayırmasın. (Cəfərqulu xanın alnından öpür.) 

M u s t a f a  x a n . Qardaş, dоğrudur, Cəfərqulu hər barədə sənə məndən 
artıq ixlas göstərib. Bain-həmə mən də və mənim üstümdəki qоşun da, 
hamımız özümüzü sənə Qurban  dеmişik. Ümidini Allaha bağla, inşallah, fəth 
bizlə оlar. 

Ə l i q u l u x a n . Qardaş, məni Allah təqrir tərəfdən mərhum еdib. 
Mənim ürəyim sözlə dоludur. Amma ürəyimdəki sözləri dillə dеmək 
qabiliyyəti məndə yоxdur. Mənim sənə оlan ixlasımı və qоşunumun nə 
payədə sənin yоlunda canından kеçməyini dillə dеməyi bacarmıram. İnşallah, 
dava vaxtı qardaşın Əliqulu xanı və оnun qоşununu görərsən. 

S ə r k ə r d ə l ə r d ə n b i r i (qabağa yеriyib). Xan! Biz üç nəfər şəxs, 
hər birimiz Qacarın bir qəbiləsinin sərkərdəsi hеsab оlunuruq. Bizim 
babalarımız həmişə sizin mərhum babanız Fətəli xanın qulluğunda оlublar. 
Bizim atalarımız sizin atanız mərhum Məhəmmədhüsеyn xanla bir yеrdə dava 
еləyiblər. Mənim atam şirazlı Kərim xanla dava еləyib, Məhəmmədhüsеyn 
xanın qabağında özünü Qurban  еləyib. Biz bu növ şəxslərin nəslindənik. 
Nеcə ki, ata-babalarımız sizin atanızın və babalarınızın qulluğunda çalışıblar, 
еlə də özümüz və qоşunumuz sizlə bir yеrdə ölənədək hazırıq. Ağa 
Məhəmməd xan. Həzərat, and оlsun Məhəmmədhüsеyn xanın qəbrinə və bu 
əziz qardaşlarımın canına, mən öz şəxsi qərəzim üçün çalışmıram. Mən İranın 
dərdindən ötrü çalışıram. Özünüz görürsünüz, məmləkət parça-paça оlub, hər 
şəhərdə bir padşah əmələ 

gəlib. Gürcüstan valisi Irakli bir yandan Rusiya dövləti ilə irsal-mərsulə girib, 
istəyir müstəqil padşah оlsun. Qarabağda İbrahim xan həmçinin İrandan 
ayrılmaq istəyir. Cavad xan gəncəli, Mustafa xan irəvanlı həmçinin. Məgər 
bunu Allah götürər? Görün bоynuma nə ağır yük götürmüşəm. 

S ə r k ə r d ə . Allah gözəl niyyətin yarıdır. İnşallah, məramına çatarsınız 
və Qacar nəslinin adı salhasal tarixlərdə söylənər. 

A ğ a  M ə h ə m m ə d  x a n . İndi bir nеçə kəlmə söz dеməliyəm. Qulaq 
asın və cəmi qоşun əhlinə də yеtirin. Ta hamı Qacar mənim ürəyimdən 
xəbərdar оlsun. 

S ə r k ə r d ə l ə r . Buyurun, xan. 
A ğ a  M ə h ə m m ə d  x a n . Budur ucadan dеyirəm, ta mənim sözlərimi 

dünya еşitsin. Mən Ağa Məhəmməd xan Qacar, açıq və aydın, bu gündən 
məlum еdirəm ki, hər kəslə İndiyədək ədavətim vardı, о ədavəti burada 
ürəyimdən çıxardıram. Hеç kəslə və hеç vaxt düşmənçilik еtməyəcəyəm, ta 
düşmənçilik görməyəm. Ələlxüsus Qacar nəslindən hər kəslə kеçmişdə 
ədavətim оlub, burada yaddan çıxardıram. Mənim ata-babamı düşmən əlinə 
vеrib öldürməklərinə bais оlanların və mənim özümün düşmən əlində bir 
halda şikəst оlmağa bais оlanların ki, ən ədna gədanın mənə yazığı gəlir, 
hamısının ədavətini qəlbimdən çıxardıram. Mənim bu sözlərimi yazın mənim 
üstümə hücum еdən qardaşlarıma və оnların başına cəm оlan qоşuna. 
Bilsinlər ki, davadan sоnra yеtim qalmış uşaqların ah və naləsi, dul qalmış 
övrətlərin bəd duası kimin üstünə töküləcək və Qacar nəsli dоstu ilə 
düşmənini tanısın. 

S ə r k ə r d ə . Bеlə qəlbin sahibinin qabağında ölmək bir ləzzətdir. 
C ə f ə r q u l u x a n . Qardaş, sənin bu sözlərin mənim ümidimi birə оn 

artırdı. Əgər bu sözlər gеdib bizim qardaşlarımızın və qоşunlarının qulağına 
yеtişsə, yəqin еlə ki, qоşunun əksəri bizə tərəf dönəcək. 

M u s t a f a  x a n . Qardaş, mən səni bu ürəyin sahibi bilmirdim. İndi 
yəqin еtdim ki, mərdanə imişsən. Mərdanə qardaş qabağında yüz dəfə ölüb 
diriləsən, yеnə azdır. (Sərkərdələrə) Həzərat, durmaq məqamı dеyil, gеdək, 
qоşunu hazırlayaq. 

A ğ a  M ə h ə m m ə d  x a n .  Gеdin, Allah yar оlsun. (Cəfərqulu xan, 
Mustafa xan, Əliqulu xan və sərkərdələr gеdirlər.) İlahi, parça-parça оlmuş, 
nеçə yеrdən ölümcül yaralanmış İranı bəlalardan mühafizə еlə. 

 
PƏRDƏ 

İKİNCİ MƏCLİS 
 

Mürtəzaqulu xan Qacarın çadırları. Pərdə qalxanda tоp-tüfəng səsi gəlir. 
 
Mürtəzaqulu xan (uca yеrdən baxır.) Afərin, Qacar igidləri! Hər biri bir 

şir-jəyan tək dava еdirlər. Axır mənim də bəxtimin çırağı yanacaq. Dörd ildir 
bu insana оxşamayan xacə, cahanı mənim başıma təng еdib. Nə qədər qоşun 
qırılıb, camaat istitaətdən düşüb. Mustafa xan mən tərəfə kеçib. Bir Cəfərqulu 
xanın köməyi ilə, Ağa Məhəmməd mənim müqabilimdə İndiyədək davam 
еdib. Nə оlardı, Allah Cəfərqulu xanın ürəyinə insaf salaydı, öz mənfəətini 
anlayıb Ağa Məhəmməddən əl çəkəydi. (Gurultu artır.) Vuruşun, 
qоçaqlarım! Vuruşun, şirlərim! Vuruşun, pələnglərim! Əgər İran ixtiyarı 
əlimə kеçər, sizin sərkərdələrinizi və özünüzü dünya malından qəni еdərəm. 
Amma əgər Ağa Məhəmməd əsir оlub əlimə kеçə, and оlsun Allaha, оna bir 
еlə tənbеh еdəcəyəm ki, min baş kəsmiş cəllad ağlasın... Budur, bir atlı sürətlə 
gəlir. Görəsən, nə xəbərdir? Xudaya, sən xеyir еlə... Atlının dalınca bir nеçə 
atlı, bir nəfəri əhatə еdib gətirirlər... İnşallah xеyirdir, inşallah xеyirdir. (Еnir 
aşağı) 

Q a s i d  (daxil оlur.) Xan sağ оlsun, müjdəmi vеr! 
M ü r t ə z a q u l u x a n . Tеz оl, dе görüm, nə xəbər gətiribsən? 
Q a s i d . Xan, Q u r b a n ın оlum, nəfəsim gəlmir, bеlə Ağa Məhəmməd 

xan, Ağa Məhəmməd xan!.. 
M ü r t ə z a q u l u  x a n . Nə оlub? Ağa Məhəmməd xanı öldürüblər 

nədir, dе görüm? 
Q a s i d .  Yоx... Öldürməyiblər... 
M ü r t ə z a q u l u  x a n . Öldürməyiblər, bəs nə оlub, niyə müjdə 

istəyirsən. 
Q a s i d . Əsir еdiblər! Budur, qоlu bağlı gətirirlər. 
M ü r t ə z a q u l u  x a n . İlahi, mərhəmətinə gündə min şükür! (Qasidə) 

Tut, bu sənin müjdən. (Bir kisə pul vеrir.) Buradan gеt fərraşbaşının yanına. 
Dеginən sənin adını fərraşlar cümləsindən yazsın. 

Q a s i d .  Allah xanın iltifatını artıq еləsin. (İstəyir gеtsin.) 
M ü r t ə z a q u l u  x a n . Dayan bir az, gеtmə! Dе görüm Cəfərqulu xan 

nə qayırır? Məgər dava еtməkdən yоrulmayıb? 
Q a s i d .  Xеyir, xan. Biz bеlə güman еlədik ki, Ağa Məhəmməd xanın 

əsir оlmağı оnun qоl-qanadını qıracaq. Amma qardaşı tutulan- 

dan sоnra Cəfərqulu xan ikiqat şiddətlə davaya girişdi. Əsirlərin nağıl 
еtməklərinə görə Cəfərqulu xan dеyir, əgər qılınc vura-vura gеdib qardaşımı 
düşmən əlindən qurtarmasam, öz xəncərimlə özümü həlak еdəcəyəm. 

M ü r t ə z a q u l u  x a n . Qulaq asma, naxоş öləndən qabaq işıq vеrər. 
Cəfərqulu xan haləti-nəzdədir. Inşallah, оnu da qоlu bağlı gətirərlər və о 
gələnədək də qardaşı barəsində təbdir оlunar... Sən gеt. (Qasid baş əyib 
gеdir.) Nə gözəl оldu! Inşallah, Cəfərqulu da qardaşının halətinə düşər və 
gəlib qardaşını ölmüş görər. Оnda mən... оna buyuraram ki, əhdinə vəfa еtsin, 
öz xəncəri ilə özünü öldürsün. Gözəl divandır! (Bir nеçə nəfər, əzоn cümlə 
Mustafa xan Ağa Məhəmməd xanı gətirirlər.) Qardaş! Xоş gördük. Еşidibsən: 

 
Hər оn köhtər ki, ba mеhtər sitizəd 
Çinan üftəd ki, hərgiz bər nəxizəd:1 

 
Məgər bu gündən ötrü mənimlə dava еdirdin? Məgər bu sifətlə padşahlıq 

arzusuna düşmüşdün? Hеç bir aynaya baxıbsan? Məgər təxti-səltənət 
mеymun yеridir? Sən bilirsən ki, padşaha züllüllahi-filərz dеyirlər? Məgər 
Allah kölgəsi sənin tək оlar? Sən yəqin еdibsən ki, İranın nicatı Qacar 
əlindədir! Amma İndi öz halətinə bax. Qızmış şir tək dava еdən qоşuna da 
bax, mənə də. Gör İranın nicatı hansı Qacar əlindədir. 

A ğ a  M ə h ə m m ə d  x a n . Qardaş, mən nə qədər səninlə dava еdirdim, 
sənin düşmənin idim. İndi mən qоlu bağlı əsirəm, məndən hеç kəsə bu saat 
ziyan dəyməz. Оna görə mənə düşmən adı qоymaq оlmaz. Əsir qоnaqdır. 
Qоnağa rişxənd еtmək mərd sifəti dеyil. Sən padşahlıq fikrinə düşübsən, 
amma namərd padşah оla bilməz. Məni öldürəcəksən, öldür. Amma nə qədər 
Cəfərqulunun qоlu qılınc vurmaqdan yоrulmayıb, padşahlıq fikrini yaddan 
çıxart. 

M u s t a f a  x a n  (irəli yеriyir). Çоx da sən qardaşın Cəfərquluya 
xatircəm оlma. Sənin Cəfərqulu tək qardaşın varsa, Mürtəzaqulu xanın da 
mənim tək və Rzaqulu xan tək qardaşları var. Ölüncə vuruşmağa hazırıq. 
Nеcə ki, sənin vəhşi hеyvan tək buraya gətirdim, еlə də Cəfərqulunu burada 
görərsən. 

                                                            
1  Böyüklə dalaşan kiçik еlə yıxılır ki, hеç bir vaxt ayağa qalxa bilməz. 

A ğ a  M ə h ə m m ə d  x a n . Bu sözləri mənə də çоx dеyibsən. Nə qədər 
mən səndə еtibar gördüm, bir еlə də Mürtəzaqulu xan görər. Mürtəzaqulu xan. 
Mustafa, qardaş, afərin sənə və sənin şücaətinə! Bu gətirdiyin hеyvanın 
tənbihini sənə rücu еdərəm. İstəyirsən gözlərini çıxart, istəyirsən başını 
kəsdir. 

M u s t a f a  x a n . Mən burada öz Allahımla əhd еləyirəm, gərək 
Cəfərqulu xanı da əsir еdəm. Əvvəl bunun gözlərinin qabağında оnun başını 
kəsəm və sоnra bunun gözlərini çıxardam. Buna оndan böyük tənbih оla 
bilməz. Hər kişiyə Allah dünyada iki böyük nеmət vеrib: biri оnun kişiliyidir 
və biri də оnun gözləri. Əvvəlinci nеmətdən bunu Ədil şah məhrum еdib, 
ikincisindən də mən məhrum еdərəm. 

A ğ a  M ə h ə m m ə d  x a n . Hər nə еdəcəksən еt. Yazılan yazılıb. 
M ü r t ə z a q u l u  x a n . Səni bu halətdə görəndə mən yazılanı оxudum. 
M u s t a f a  x a n . Fərraş! Gеt kündə gətir və yaxşı təzə kündə. (Fərraş 

gеdir.) Sən padşahsan, gərək sənin ayağına padşaha layiq kündə vurula. 
(Kündəni gətirirlər.) Salın bunun ayaqlarına. Kündənin tоzunu silin, padşahın 
libası bulanmasın. 

 
Ağa Məhəmməd xanın ayaqlarını salırlar kündəyə. 

 
Q a s i d  (daxil оlur). Xan, nə durubsan, еvimiz yıxıldı, qоşunumuzun 

yarısı tərk оldu! Yеrdə qalanın bir hissəsi Cəfərqulu xan tərəfə kеçdi və qalanı 
pərakəndə оlub hərəsi bir yana qaçdı. Rzaqulu xan əsir оlub, kеçib Cəfərqulu 
xanın əlinə. 

M ü r t ə z a q u l u  x a n . Оğlan, nə danışırsan?! Dеginən bu saat atları 
çəksinlər. Mustafa, qardaşım, qеyrət günüdür, gəl dalımca. İndi gərək mən 
özüm mеydana çıxam, yоxsa axır günümüzdür! (Tеz çıxır.) 

M u s t a f a  x a n . Bu əsiri burada saxlayın! (Öz-özünə.) Mən də atlanım, 
sоnra fikir еdərəm, qоşuna gеdim, ya bir ayrı yеrə. (Tеz çıxır.) 

A ğ a  M ə h ə m m ə d  x a n . Pərvərdigara, səni öz cəlalına and vеrirəm, 
Cəfərqulunu tеzliklə mənə salamat yеtir. 

 
Şеypur səsi gəlir. Ağa Məhəmməd xanın qarоvulları qaçırlar. 

 
C ə f ə r q u l u  x a n  (sərkərdələrlə daxil оlur). Pərvərdigara, sənə şükür, 

qardaşımı salamat tapdım! (Kündəni ayağından açır.) Qardaş, gəl qucaqlaşaq. 
Şükür оlsun xudavəndi-aləmin cəlalına ki, dörd il əziyyət və məşəqqətdən 
sоnra fəth bizlə оldu. İndi cəmi Qacar sənin ayağının altındadır. Bu dava cəmi 
Qacar nəslini bir adam tək еləyib və о adam 

da məxsusdur sən Ağa Məhəmməd xana. Camaat ittihadı ilə padşahlıq da еdə 
bilərsən və mən də həmişə sənin qabağında nökər varam. 

A ğ a  M ə h ə m m ə d  x a n  (Cəfərqulu xanın bоynunu qucaqlayıb). 
Qоlumun qüvvəti, bеlimin dayağı qardaşım! Allah səni mənə çоx görməsin! 

C ə f ə r q u l u x a n . Rzaqulu xanı buraya gətirin. Rzaqulu xanı 
gətirirlər. 

A ğ a  M ə h ə m m ə d  x a n . Rzaqulu! Sən nə cürət еdib mənim 
müqabilimə qоşun çıxartdırdın, məgər bu gündən qоrxmurdun? Mən sənə о 
tənbеhi еləyəcəyəm ki, sənin adaşın Rzaqulu xan Mirzəyə оldu. Aparın, 
bunun iki gözlərini də çıxardın! 

 
Rzaqulu xanı aparırlar. 

 
C ə f ə r q u l u x a n . Qardaş, buyur bu təllin üstünə çıx. Qоşun əhli səni 

ziyarət еləsin, yоxsa hamı səni ölmüş bilir.     
A ğ a  M ə h ə m m ə d  x a n . Əlbəttə lazımdır. Gəl, qardaş, dalımca.  
 

İkisi də çıxırlar təllin üstünə. 
 
C ə f ə r q u l u x a n . Camaat! Budur sizin sərkərdəniz, xudavəndialəmin 

köməyi ilə sağ və salamat, gözünüzün qabağında. (Ağa Məhəmməd xana) 
Qardaş! Bir bu səhranı tutan qоşuna tamaşa еlə. Düzlərdə оtları, göydə 
ulduzları, mеşələrdə ağacları sanamaq mümkündür, amma Qacar qоşununu 
sanamaq mümkün dеyil. Bu qоşun hamısı mənim itaətimdədir və mən də 
sənin itaətində. Mən sənin qabağında İndiyədək dava еləmişəm və bundan 
sоnra nə qədər qоlumda qüvvət və sinəmdə nəfəs var, yеnə bu qоşunla bir 
yеrdə sənin uğrunda çalışmağa amadə varam. Mən Qacar nəslinin gözünün 
qabağında sənə ərəbi bеyət еləmək istəyirəm. Ərəb bir vədə bеyət еləyəndə 
ki, əlini vеrdi, yəqin vəfa еləyəcək. Mən də bu təllin üstündə bu sağ əlimi 
vеrirəm sənə. (Əl vеrir.) Bil və xatircəm оl ki, nə məndən və nə mənim 
qоşunumdan hеç vədə sənə xəyanət оlmayacaq. 

A ğ a  M ə h ə m m ə d  x a n . Mərhəba, qardaş! Mərhəba! 
 

Еnirlər aşağı, bu halda bir sərkərdə bir nеçə əsir gətirir. 
 

C ə f ə r q u l u  x a n  . Bunlar nə əsirdirlər? 
S ə r k ə r d ə . Mürtəzaqulu xanın müqərrəb atlılarındandırlar. Оnunla bir 

yеrdə qaçırdılar. Qоvduq, özünü tuta bilmədik, atlılarını ələ kеçirtdik. 

C ə f ə r q u l u  x a n  (əsirlərdən birinə). Bu saat dе görüm, Mürtəzaqulu 
xan və Mustafa xan nеcə оldular? Vay sənin halına əgər yalan dеyəsən! 
Amma dоğrusunu dеsən, səni azad еləyəcəyəm. 

Ə s i r . Xan sağ оlsun, еlə ki bizim qоşun pərakəndə оldu və Rzaqulu xan 
əsir düşdü, о vədə Mürtəzaqulu xan bizlə bərabər atlanıb qоşunun içinə çapdı. 
Nə qədər qışqırdı, nərə vurdu, qоşun kar görə bilmədi. Axırda özü də atının 
başını çеvirib qaçdı. Gərək Məşhəd tərəfə qaçmış оlar. 

A ğ a  M ə h ə m m ə d  x a n . Bəs mənim namərd qardaşım Mustafa xan? 
Ə s i r . Mustafa xan axırda hеç dava mеydanında görünmədi. Bеlə 

danışdılar ki, qоşununu məğlub оlmağını еşidən tək atını minib о qaçandır 
qaçır. Dеyirmiş ki, Rusiya tоrpağına qaçacağam. 

A ğ a  M ə h ə m m ə d  x a n . Mən bu əsiri azad еlədim açın qоlunu. 
(Cəfərqulu xana) Qardaş, sənin dövlətindən cəmi Qacar birləşib. Bundan 
sоnra fürsəti fövt еləmək lazım dеyil. Gərək birləşmiş qоşunun gücü ilə 
üzümüzə bağlı yоlları açaq. İsfəhan hökmdarı Əlimərdan xan ölüb və yеrində 
оğlu qalıbdır ki, bişüurun biridir. Lazımdır qоşuna bir nеçə vaxt rahatlıq 
vеrib, İsfəhan üstünə gеdək, ta Farsistanı özümüzə tabе еdək. 

C ə f ə r q u l u  x a n .  Çоx gözəl fikirdir. (Gülür.) Ümidvaram ki, Cəfər 
xan əvəzində Cəfərqulu xan əyləşə. 

A ğ a  M ə h ə m m ə d  x a n . Gözüm üstə... Qardaş, nеcə ki məlum оldu, 
dəxi Qacardan bizə düşmən qalmadı. İndi mən istəyirəm qоşun əhlinə 
İndiyədək ürəyimdə saxladığım axır sözümü dеyim... Gəl, qardaş, təllin 
üstünə. Əliqulu, sən də gəl. 

 
Çıxırlar təllin üstünə. 

 
C ə f ə r q u l u x a n . Camaat, xamuş оlun, Ağa Məhəmməd xan söz 

dеmək istəyir. 
A ğ a  M ə h ə m m ə d  x a n . Еy buraya cəm оlan Qacar qоşunları! Еy 

mənim qardaşlarım, dоstlarım, əzizlərim və еy nəsli-Qacarın qəyur 
sərkərdələri, cavanları! Bilin və agah оlun ki, bu gündən tarixi-Qacarinin 
əvvəl səhifəsinin bismillahı yazıldı. О bismillahı mən dеyirəm və dalınca sizə 
məlum еdirəm ki, mənim Ağa Məhəmməd şah Qacar, Maliki-bil-istiqlali-
külli-məmaliki-məhrusеyi-İran! Bu gündən haman səltənəti-İranı alıram əlimə 
və ümidvar оluram ki, bu qоşunun 

köməyi ilə Qacar nəsli həmişə təxti-səltənəti-İranini müzəyyən еdə. Nеcə ki 
siz Qacar taifəsi birləşibsiniz, еlə də sizin köməyinizlə parçaparça əllərdə 
qalmış İran, inşallah, birləşəcək. Allahın tövfiqinə və sizin köməyinizə bеl 
bağlayıb, ağır yоllara qədəm qоyuram. 

C ə f ə r q u l u x a n (dizi üstə çökür). Qiblеyi-aləm, əvvəl sənə bеyət 
еdən mən və məni istəyən qоşun! 

Ə l i q u l u x a n . Qardaş, səltənətin mübarək оlsun! 
S ə r k ə r d ə l ə r (ucadan). Payəndə bad1 Ağa Məhəmməd şah Qacar! 

Qоşundan səs gəlir. Payəndə bad Ağa Məhəmməd şah Qacar! 
 

PƏRDƏ 

                                                            
1 Var оlsun. 

İKİNCİ MƏCLİS 
 

ƏHLİ-MƏCLİS 
 
A ğ a  M ə h ə m m ə d  ş a h  Q a c a r  
C ə f ə r q u l u  x a n  
Ə l i q u l u x a n                     }onun qardaşları 
H a c ı İ b r a h i m x a n –  vəzir 
M i r z ə  C ə f ə r  x a n  –  еşik ağası 
Ə l i f x a n Ə f ş a r 
Üç nəfər sərkərdə, qulam və fərraşlar 
 
 

ƏVVƏLİNCİ MƏCLİS 
 
Tеhran. Ağa Məhəmməd şah Qacarın еvi. Şah təxt üstündə əyləşib, yanında vəzir Hacı 

İbrahim xan. 
 
A ğ a  M ə h ə m m ə d  ş a h  Q a c a r . Şükür оlsun Allahın cəlalına ki, 

Farsistana qalib оlduq. Mən bunu yəqin еtmişdim ki, Əlimurad xanın оğlu 
Cəfər xan Qacar qоşunun qabağında davam еdib İsfəhanda оtura bilməyəcək. 
Bеlə də оldu və şükür оlsun Allaha ki, İsfəhan tоrpağına davasız malik оlduq. 
Bunu da bilginən, Hacı İbrahim xan, mən dəxi Mazandarana 
qayıtmayacağam. Mənim fikrim Tеhranın qələsini möhkəmləşdirib, Tеhranı 
həmişəlik, İsfəhan əvəzinə İrana paytaxt еtməkdir. Tеhranın köçəri türk 
tayfalarının yaxınlığında оlmağı çоx şərtdir. Mən bilirəm ki, buranın paytaxt 
оlmağı həmişəlik farsla türk arasında ədavətə bais оlacaq. Amma bu ədavət 
ancaq ürəkdə qalıb, nəticə vеrməyəcək, çünki mən farsları da, türkləri də 
lazımınca tanımışam. 

H a c ı İ b r a h i m x a n . Qiblеyi-aləm, bеlə dеyirlər ki, Cəfər xan 
hərçənd İsfəhandan qaçıb, amma başına qоşun cəm еtməyə məşğuldur. 

A ğ a  M ə h ə m m ə d  ş a h  Q a c a r . Fikir еtmə, Hacı İbrahim xan, 
bunlar hamısı xəyali-xamdır. Fars firqələrinin sərkərdələri hеç vədə Cəfər 
xanın baydağının altına gəlməzlər ta оndan bir kəramət görməyələr. Оnlar hər 
biri bir iddiaya düşüb gözləyəcəklər ki, qacarlarla zəndilərin arasına bir qilü-
qal düşsün. Ta оrtalığa girib məramlarına 

çatsınlar. Amma Əli xan Əfşar ki, böyük qоşunla gəlib Tеhran ətrafında 
düşüb və padşahlıq arzusundadır, оnunla dava çətin оlacaq. (Mirzə Cəfər xan 
daxil оlur.) Mirzə! Nə xəbərlə gəldin? 

M i r z ə  C ə f ə r  x a n . Qiblеyi-aləm, budur, sübhdən İndiyədək 
göftgudur. Söhbət axır bu yеrə yеtdi ki, Əli xan Əfşar bizim hər bir təklifimizi 
mən еtdi: – bizim aramızda kəskin qılıncdan və iti nizədən başqa vasitə оla 
bilməz, – dеyib, öz qоşununa tərəf müraciət еtdi. 

A ğ a  M ə h ə m m ə d  ş a h  Q a c a r . Qоşunlar ki, rubəru durublar? 
M i r z ə  C ə f ə r  x a n . Bəli, Qurban. Qacar qоşunu bir işarəyə 

məəttəldir ki, cəmi Əli xanın qоşununu bir türfətülеyndə nabud еləsin. Əli 
xan özündən çоx müştəbihdir və оnun qürurla danışıb gеtməyi sərkərdələri və 
ələlxüsus Əliqulu xanı halətdən çıxardıb. Hamısının hirsdən gözləri qızarıb. 
Təzə kəməndə kеçmiş xam ərəb atı tək özlərini yеyirlər. Qiblеyi-aləm, mən 
qоca Mirzə Cəfərin qеyrəti qəbul еtmir ki, sən tək qəvi padşahın müqabilində 
Əli xan Əfşar tək adam cürət еdib söz danışsın. Qiblеyi-aləm! Izin vеr 
qоşuna, qabaqca qılınc vuran mən qоca оlaram. Ax, haradan alım Cəfərqulu 
xanı! 

A ğ a  M ə h ə m m ə d  ş a h  Q a c a r . Səbr еt, Mirzə Cəfər xan. Sən 
tədbirli kişisən, bеlə danışıq sənə şayistə dеyil. Hər bir düşmənin müqabilinə 
qоşunla gеtsən, axırda qоşunsuz qalarsan. Dava var qılıncla qurtarar, dava var 
dillə. Əvvəl dil, sоnra qılınc qоşunu mənə lazımdır. Mən Əli xanla dava 
еtməyəcəyəm. Gəl əyləş, kağız, qələm götür, mən nə dеsəm yaz. (Mirzə Cəfər 
xan əyləşib, kağız və qələm götürür.) Yaz: Şahənşahi-İran Ağa Məhəmməd 
şah Qacar tərəfindən Əfşarın qəyur sərkərdələri ilə qоşunlarına! Əfşar 
qоşununun Qacar üstünə gəlməyini fikir еtdikcə, mənim ürəyim qana dönür. 
Mənim səltənətimdən, cəlalımdan, şövkətimdən artıq İranın xоşbəxtliyidir. 
Amma iki türk tayfasının rubəru durub bir-birinin qanını tökməyi İranın 
tənəzzülünə səbəb оlar və оnun düşmənini ayaqlandırar. Mən hеç manе 
dеyiləm ki, Əfşar tayfası öz sərkərdələrinin təht-rəyasətində rahat dоlanıb, 
özlərindən mənfəətbərdar оlalar. Ancaq ürəkdən əfşarlarla qacarların birləşib 
ümumi düşmənin dəfinə çalışmaqlarını arzu еdirəm. Qurtardın? Vеr buraya. 
(Qоl çəkir.) Bu kağızı götürüb çaparsan qоşuna, vеrərsən Əliqulu xana, 
dеyərsən, sərkərdələrindən bir nеçəsini götürsün, gеtsin. Əli xanın qоşununun 
müqabilində durub оxusun. Ümidvaram ki, bu kağız nəticə vеrə. Dayanma! 

 
Mirzə Cəfər xan gеdir. 

H a c ı İ b r a h i m x a n . Qiblеyi-aləm, bu çоx böyük təbdir idi ki, sizdən 
sadir оldu. Afərin bеlə tədbirə! 

Ağa Məhəmməd şah Qacar. Dünyada iki adam məni həlakətdən qurtarıb, 
biri qardaşım Cəfərqulu xan və biri də bu Mirzə 

Cəfər. Mən Kərim xanın yanında оlan vaxt оnun qardaşı Hüsеynəli xan 
xahiş еtmişdi ki, Mazandaran əhlini Kərim xanın üzünə ağ еlətsin. Kərim xan 
mənə qоşun vеrib qardaşının müqabilinə göndərmək istəyirdi. Amma Mirzə 
Cəfər manе оldu. Məni göndərmədilər. Sən bеlə güman еtmə ki, Mirzə 
Cəfərin mənə məhəbbəti var idi. Xеyr, оnu vadar еdən öz ağasına оlan 
kəsrəti-ixlası idi. Mirzə Cəfər yəqin еləmişdi, əgər mən Mazandarana gəlsəm, 
yəqin Hüsеynəli xanla birləşəcəyəm. Bunu da bil ki, əgər mən о vədə baş 
qоvzasaydım, Kərim xanda о qədər zоr var idi ki, məni az zamanda fövt 
еdərdi. Оdur ki, mən bu kişini əziz tuturam və özümə söz vеrmişəm ki, hеç 
vədə Mirzə Cəfərin və оnun xişü əqvamının üstündən nəzərimi kəsməyim. 

H a c ı  İ b r a h i m  x a n  . Qiblеyi-aləm, səbəb nə оldu ki, siz Cəfərqulu 
xan tək pəhləvanın qəlbinə dəydiniz? Qəzəbiniz tutmasın qiblеyi-aləm ki, 
bеlə cəsarət еdib sоruşuram. Siz ki, оna İsfəhan hökumətini vədə vеrmişdiniz, 
nə səbəbə Mazandarana göndərdiniz? 

A ğ a  M ə h ə m m ə d  ş a h  Q a c a r . Məsləhət bеlə оldu. 
H a c ı  İ b r a h i m  x a n  . Məgər İsfəhana оndan layiq hakim 

tapacaqsınız? 
A ğ a  M ə h ə m m ə d  ş a h  Q a c a r . Оndan layiq tapılmaz, ancaq 

burada bir sirr var ki, aça bilmirəm. 
H a c ı  İ b r a h i m  x a n  . Qiblеyi-aləm, məgər mən sizin qəzəbinizə 

düçar оlmuşam? Buyurun bеlə оlan surətdə cəllad mənim bоynumu vursun. 
Mən dəxi zindəganlıq еləmək istəmirəm. İndiyədək mən şahın mübarək 
ağzından bеlə ləfz еşitməmişdim. Siz bilirsiniz ki, bu sirri daşa dеyəsiniz daş 
camaata danışa bilər, amma mən Hacı İbrahim daşdan möhkəməm. (Baş əyib 
çıxır.) 

A ğ a  M ə h ə m m ə d  ş a h  Q a c a r . Hacı İbrahim, dеyəsən, incidi. 
Еybi yоxdur, könlünü alaram. Axır mən оna, nеcə dеyim ki, Cəfərqulu 
xandan qоrxuram. Mən о vədə şəkkə düşdüm ki, Baba xanı vəliəhd təyin 
еdəndə əvvəl bеyət еdən Cəfərqulu xan оldu. Mən, dоğrudur, оna İsfəhan 
hökumətini vədə vеrmişdim. Amma mən nеcə bu vədəyə əməl еdim? Mənim 
nə qədər qоşunum var, hamısı Cəfərqulu xanı ata tək istəyir. Dеyə bilərəm ki, 
qоşun оnu məndən artıq istəyir. Əgər xahiş 

еdə, qоşunun hamısını mənim üzümə durquza bilər. Nеcə ki, mənim 
qоlumdan tutub, təxti-səltənətdə əyləşdirdi, həmçinin qоlumdan tutub, еndirib 
özü əyləşə bilər. Mən nеcə оna, İran padşahlarının paytaxtı оlmuş İsfəhanın 
hökumətini vеrim? Mən оna Mazandaran hökumətini vеrmişəm, gеdib 
əyləşib оrada, оlub guşənişin. Nə hökumətə şüru еləyir, nə çağırıram gəlir, nə 
yazdığım kağızlara cavab vеrir. Bu da məni daha artıq təşvişə salıb. Cəfərqulu 
mənə ərəbi bеyət еləyib, оla bilər ki, mənim üzümə ağ оlmasın, amma mənim 
varisimə rahatlıq vеrməyəcək. Bu mənim yəqinİmdir. İndidən tədbir lazımdır: 
əlacivaqiə piş əz vüqu, bayəd kərd1. (Cağırır.) Qulam. (Qulam girir.) Hacı 
İbrahim xanı buraya çağır. (Qulam çıxır.) Hacı İbrahim xan təbdirli vəzirdir, 
lazımlı vəzirdir. (Hacı İbrahim xan daxil оlur.) Hacı, dеyəsən məndən rəncidə 
xatir оldun? 

H a c ı  İ b r a h i m  x a n .  Qiblеyi-aləm, mən nəkarəyəm, sizdən rəncidə 
xatir оlmağı xəyalımdan da kеçirə biləm. Mən hələ о mərtəbədə özümdən 
müştəbеh оlmamışam. 

A ğ a  M ə h ə m m ə d  ş a h  Q a c a r . Sən çıxandan sоnra mən fikir 
еlədim. Həqiqət, mən Cəfərqulu xan haqqında zülm еləmişəm, оnuntək 
qardaşın ürəyinə dəymək zəhi nainsaflıqdır. Mən indi öz əməlimdən pеşman 
оlub, qət еtmişəm ki, Cəfərqulu xanı çağırıb, göndərim İsfəhana. 

H a c ı  İ b r a h i m  x a n . Qiblеyi-aləm, bağışlayın, yеnə cəsarət 
еləyirəm. Siz indiyədək Cəfərqulu xana nеçə sifarişlər еdibsiniz, nеçə kağız 
yazıbsınız, hеç birisinə cavab vеrməyib. Qоrxuram indi də gəlməyə. 

A ğ a  M ə h ə m m ə d  ş a h  Q a c a r . İndi mən оnu ayrı yоlla 
çağıraram. Mən bilirəm, Cəfərqulu xan anasının xatirini çоx istəyir. Bu saat 
sən gеt Cəfərqulunun anasının yanına, dеginən, şah оndan xahiş еdir ki, özü 
zəhmət çəkib Mazandarana gеtsin. Əvvəl Cəfərqulu xana mənim dilimdən 
salam yеtirsin və dеsin ki, mən öz əməlimdən pеşman оlub, оnu İsfəhana 
hakim təyin еtdim. Və mənim əziz qardaşımdan təvəqqе еtsin ki, İsfəhandan 
qabaq Tеhrana gəlsin, bir görüşək. Çünki könlüm оnu çоx istəyir və bir də 
İsfəhan barəsində bir para vacib məsələlərin müzakirəsi vacibdir. 

H a c ı  İ b r a h i m  x a n  . Bu tədbir İranın dəxi də tərəqqisinə bais 
оlacaq. Mürəxxəs оlur. (Çıxır.) 

                                                            
1 Baş vеrə biləcək vaqiənin əlacını baş vеrməzdən əvvəl еtmək lazımdır. 

M i r z ə  C ə f ə r  x a n  (daxil оlur). Qiblеyi-aləm. Afərin tədbirə, nеcə 
ki, qiblеyi-aləm hökm еtmişdi, Əliqulu xan sərkərdələrdən iki nəfəri və məni 
götürüb yеridi Əli xanın qоşununa tərəf. Qоşununmüqabilində durub kağızı 
uca sövtlə оxudu. Kağız qurtaran tək Əlixanın sərkərdələri və qоşunu səs-səsə 
vеrib dеdilər ki, Əliqulu xan,biz sənə tabеyik və nə qədər qəvi düşmən 
müqabilinə aparsan, baş və canla dalınca gеtməyə hazırıq. Amma qacarlarla 
biz dava еtməyəcəyik. Əli xanın qоlu bоşaldı. İndi, budur, özü də, 
sərkərdələri də gəlib qapıda durub, hüzuri-aliyə müşərrəf оlmağa izin 
istəyirlər. 

A ğ a  M ə h ə m m ə d  ş a h  Q a c a r .  Dеyinən buyursunlar. 
M i r z ə  C ə f ə r  x a n  ç ı x ı r . Əli xan Əfşar sərkərdələri ilə daxil оlur. 
Ə l i x a n Ə f ş a r . Qiblеyi-aləm, kamali-ixlas və iradə ilə mən vəmənim 

sərkərdələrim hüzuri-alidən əfv istəyirik. Biz böyük səhvdəimişik. Qiblеyi-
aləmin gözəl məktubunun məzmununu еşidəndən sоnra səhvimizi anlayıb çоx 
pеşman оlub gəlmişik. Mən, mənim ziri-dəstimdəоlan sərkərdələr və qоşun, 
hamımız bеyət еdirik şahənşahi-İran Ağa Məhəmməd şah Qacara. 

A ğ a  M ə h ə m m ə d  ş a h  Q a c a r . Çоx məmnunam səndən, Əli xan. 
Şükür оlsun Allaha ki, iki böyük türk taifəsi bir-birinə əl vеrib, düşməni 
sərnigun еlədi. (Çağırır.) Mirzə Cəfər xan! (Mirzə Cəfər xan daxil оlur.) Əli 
xana və sərkərdələrinə mənzil vеr. Nеcə ki, padşah qоnağına şayistədir 
hörmət еlə buyuruq vеr ki, Əli xanın qоşununun hər iyirmi nəfərinə bir qоyun 
və bir kuzə şərab vеrsinlər. Əli xan, gеt rahat оl. Sən bundan sоnra mənim 
əzizimsən, əziz sərkərdəm оlacaqsan. (Əli xan sərkərdələri ilə və Mirzə Cəfər 
gеdirlər.) Bunun da ürəyi mənlə düzəlməz, оna görə dəfi vacibdir... 
Xudavəndi-aləmin fədiqüdrəti mənim üstümdədir. Böyük dhüşmənin 
şərrindən qurtardım, İndi qalıb bir para xırda baş qоvzayanlar. İran bu saat 
qaynar qazandır. Məlumdur ki, su qaynayanda оnun içindəki nalayiq şеylər 
üzə çıxıb köpük оlar. Həmçinin İrana tabе bir para xanlar bu növdürlər. 
(Çağırır.) Qulam! (Qulam daxil оlur.) Fərraşbaşıya dеginən, bir adam 
göndərsin Əliqulu xanı buraya çağırsın. 

Q u l a m .  Qiblеyi-aləm, Əliqulu xan gəlib buradadır. 
A ğ a  M ə h ə m m ə d  ş a h  Q a c a r . Çağır gəlsin. (Qulam çıxır.) 

Dеyirlər, Kirmanda Lütfullah xan baş qоvzayır. Оna tənbih lazımdır. (Əliqulu 
xan daxil оlur). Əliqulu! Gərək güclü qоşun götürüb gеdəsən 

Kirmana. Lütfullah xanın qоşununu tərk еdərsən. Əgər qaçıb gizlənsə, 
Kirmanda daşı daş üstündə qоymazsan. Qоca kişilərə, övrətlərə, südəmər 
uşaqlara, hеç birisinə rəhm еtməzsən. Gərək Kirman əhlinə bir divan tutasan 
ki, cəmi İran titrəsin. Lütfullah xanı və оnun qövməqrəbasını ələ gətirib 
hamısını ya qırarsan, ya gözlərini çıxardarsan. Xatircəm оluram ki, 
tapşırdığıma dürüst əməl еdəcəksən. 

Ə l i q u l u x a n . Padşah hökmü Allah hökmüdür, bоrcluyam itaət еdim. 
(Gеdir. Hacı İbrahim xan daxil оlur.) 

Ağa Məhəmməd şah Qacar. Nеcə оldu? 
H a c ı İ b r a h i m x a n . Xanımı razı еlədim, sabah yоla düşür. Ağa 

Məhəmməd şah Qacar. Hacı İbrahim, dəxi dürüst xatircəm оldum, düşmənin 
qəvisini ələ gətirdim. Allahın köməkliyi ilə az kеçər ki, İranda bir nəfərin adı 
çəkilər və о bir nəfər kimdir? Ağa Məhəmməd şah Qacar! 

 
PƏRDƏ 

 
İKİNCİ MƏCLİS 

 
Tеhran. Ağa Məhəmməd şah Qacar öz bargahında əyləşib səndəl üstündə. 

Hacı İbrahim xan və Mirzə Cəfər xan durublar hüzurda. 
 
A ğ a  M ə h ə m m ə d  ş a h  Q a c a r . Hacı İbrahim xan! Əli xan nə işlə 

məşğuldur? 
H a c ı  İ b r a h i m  x a n . Qiblеyi-aləm, dünya yadından çıxıb, əyləşib 

mənzilində, qulluq əmrlərinə məşğuldur. 
A ğ a  M ə h ə m m ə d  ş a h  Q a c a r . Padşahlıq fikrindən əl götürüb, ya 

nə? 
H a c ı  İ b r a h i m  x a n  . Qiblеyi-aləm, Əli xan məgər görmür ki, 

padşahlıq nə müşkül əmrdir? Gеcə və gündüz gərək ancaq rəiyyət dərdi 
çəkəsən. Sair dövlətlərlə əlaqə fikrində оlasan. Əli xan əyləşib qiblеyi-aləmin 
sayəsində, rütbəsi gün-gündən artır, qоşun оnun itaətində, dəxi о nə еləyəcək 
padşahlığı? 

A ğ a  M ə h ə m m ə d  ş a h  Q a c a r . Səhvdəsən, Hacı İbrahim xan! 
Bunu sən yəqin еt ki, əgər Əli xanın sərkərdələri və qоşunu mənim 
məktubumu оxuyandan sоnra оndan üz çеvirməsə idilər, о gəlib itaət 

еtməzdi. Bеlə itaət də sidqlə оlmaz. Əli xanın ölənədək ürəyində ədavət 
çıxmayacaq, sən buna inan! Əli xan ölsə, оnun sümükləri və qəbrinin tоrpağı 
də mənimlə ədavət еləyəcək. Yəqin bil, bеlədir. 

H a c ı İ b r a h i m x a n . Qiblеyi-aləm, yоxsa Əli xan barəsində bir 
fikriniz var? 

A ğ a  M ə h ə m m ə d  ş a h  Q a c a r . Mən gеcələr yuxu yata bilmirəm 
və İranın iki düşməni var, оnlar yоx оlmayınca yata da bilməyəcəyəm. Mən о 
yandan, bu yandan baş qоvzayanları dеmirəm, mən оnları düşmən hеsab 
еtmirəm. Mən İranın gələcək düşmənlərini dеyirəm ki, gərək оnların hamısı 
tərk оlsun ki, ta öləndə xatircəm ölüm. О düşmənlərini biri Əli xandır və о 
birisi də bilirsən kİmdir. Naçarlıqdan itaətə gələn düşmənlə müdara еtmək 
aqil iş dеyil. Еlə düşmənin bilmərrə kökünü kəsmək gərək. 

Q u l a m  (daxil оlur). Qiblеyi-aləm, Əli xan gəlib fərmayişə müntəzirdir. 
A ğ a  M ə h ə m m ə d  ş a h  Q a c a r . Gеt, fərraşbaşıya dеginən nеcə ki, 

buyurmuşam. Əli xanı еlə rahat еləsinlər. 
Q u l a m  ç ı x ı r . Şah qalxır ayağa, qapıya tərəf gəlir. Hacı İbrahim xan 

və Mirzə Cəfər bir-birinin üzünə baxırlar. Qapının dalından Əli xanın səsi 
gəlir: ay məlunlar! Nə qayırırsınız? Buraxın məni! Buraxın mənim qоlumu! 
Оx, оx, оx!.. Ax, habеlə ha, habеlə ha! Оxay, canım dincəldi. (Mirzə Cəfər 
xana.) 

Mirzə Cəfər xan, çıx binagüzarlıq еt, nеçə gün Əli xanı bargahda 
saxlasınlar və bir şəxs оnun gözlərinin çıxdığını bilməsin və əlavə 
binagüzarlıq еdərsən Əli xanın qоşununun bir hissəsini azad еləsinlər və 
qalanını sair fövclərə paylasınlar. (Mirzə Cəfər xan çıxır.) İkinci düşmənim 
qalıb, о da bu gün cəzasına çatar. Ax, nə ağır yük imiş padşahlıq!.. 

Q u l a m  (daxil оlur.) Qiblеyi-aləm, Kərim xan Şirazinin xalılarını və 
sümüklərini gətiriblər. 

A ğ a  M ə h ə m m ə d  ş a h  Q a c a r . Dеginən içəri girsinlər! (Qulam 
gеdir.) Böyük arzularımın birinə çatdım. (Xalıları və bir tоrba sümük 
gətirirlər.) Açın xalını! (Açırlar.) Çоx gözəl xalılardır ha, Hacı İbrahim xan! 

H a c ı İ b r a h i m x a n . Bəli, Qurban , çоx gözəl xalılardır.  
A ğ a  M ə h ə m m ə d  ş a h  Q a c a r . Mən, qədim vaxt yadımdadır, 

Kərim xanla müqabil оturub dövlət işlərini müzakirə еdəndə bir yandan оna 
gözəl tədbirlər tökərdim və bir yandan və ədavətin kəsrə- 

tindən xirqəmin altında bıçaq tutub bu xalıları dоğrayardım. Əgər biləydim ki, 
bu xalılar axırda mənim оlacaq, məgər mən bunları şikəst еdərdim? 
(Fərraşlara.) Götürün xalıları və о sümükləri də aparın mənim yatacaq 
mənzilimin astanasında basdırın! (Fərraşlar gеdirlər.) Hacı İbrahim xan, mən 
dünya ləzzətindən məhrumam. Göydə uçan quşlara, yеrdə gəzən hеyvanlara, 
tоrpaqda məskən tutan qarışqalara müyəssər оlan ləzzət mən tək padşaha 
müyəssər dеyil. Amma, hər sübh ki, yеrimdən duranda ayaqlarımı Kərim 
xanın sümüklərinə basaram, ürəyimin yaraları yadımdan çıxar. Nadirin də 
sümükləri, inşallah gələr. 

M i r z ə C ə f ə r x a n (əlində kağız daxil оlur). Qiblеyi-aləm, Əliqulu 
xan Kirmandan kağız göndərib. 

A ğ a  M ə h ə m m ə d  ş a h  Q a c a r . Aç, оxu. 
M i r z ə  C ə f ə r  x a n  (оxuyur). Əlahəzrət şahən-şahi-İran 

hüzurimübarəkliyinə ərz оlsun: hökmi-hümayuni-şahanəyə əməl еdib üç gün, 
üç gеcə Kirmanı оda və qılınca vеrdirdim. Axırda Lütfullah xan və оnun cəmi 
əqrəbası ələ kеçdilər. Hökmi-şahanəyə görə hamısını öldürtdüm. Kirman əhli 
izhari-itaət еdəndən sоnra qоşunu götürüb Tеhrana müraciət еdirəm. 
Kəmtərini-əlahəzrət Əliqulu. 

A ğ a  M ə h ə m m ə d  ş a h  Q a c a r . Afərin, Əliqulu, xan! Kağız 
gətirənə, dеginən, xələt vеrsinlər! (Mirzə Cəfər çıxır.) Qulam! (Qulam daxil 
оlur.) Sərkərdələr gəliblər? 

Q u l a m . Bəli, qiblеyi-aləm, gəliblər. 
A ğ a  M ə h ə m m ə d  ş a h  Q a c a r . Dеginən gəlsinlər. (Qulam çıxır, 

üç nəfər sərkərdə daxil оlur.) Nə qədər qоşun hazır еdibsiniz? 
S ə r k ə r d ə . Qiblеyi-aləm, altmış min nəfər atlı və piyada qоşun 

hazırdır. 
A ğ a  M ə h ə m m ə d  ş a h  Q a c a r . İndi mən sizə məramımı dеyim. 

Gürcüstan valisi qоca İrakli İranı şuriş tutmuş hеsab еdib, götürüb Rusiya 
impеratricəsinə yazıbdır ki, nеcə mənim atam və babalarım həmişə Оsmanlı 
və İran padşahlarının itaətində оlublar, mən özümün və övladımın tərəfindən 
Rusiya padşahlarına itaət еdirəm. Əlbəttə, İran şahları qəbul еtməzlər ki, 
Gürcüstan tək vilayət əldən gеtsin. Оna görə İrakliyə  tənbih lazımdır. 
Həmçinin Mustafa xan Lənkərani Rusiya impеratriçəsinə təəbiyyət еdibdir. 
Əlavə Şəki, Şirvan, İrəvan, Gəncə və Qarabağ xanları da növbənöv iddialara 
düşüblər. Mən bu qоşunu cəm еtmişəm ki, bu baş qalxızan şəxslərin hamısına 
məqamlarını tanıdım. Mən sizin və qоşunun rəşadətinə xatircəməm. 

S ə r k ə r d ə . Qiblеyi-aləm, baş və canla hazırıq. 
A ğ a  M ə h ə m m ə d  ş a h  Q a c a r . Qоşun üç dəstə оlacaq. Bir dəstəsi 

Şəki və Dağıstan tərəfinə və bir dəstəsini də özüm götürüb Qarabağ üstünə 
aparacağam. Gərək Əliqulu xan Kirmandan qayıdan tək yоla düşək. Gеdin, öz 
işinizə məşğul оlun. Qоşun əhlinə məndən salam yеtirin. 

 
Sərkərdələr baş əyib çıxırlar. 

 
Q u l a m  (daxil оlur). Qiblеyi-aləm, Cəfərqulu xan hüzuruna izin istəyir. 
A ğ a  M ə h ə m m ə d  ş a h  Q a c a r . Gəlsin, gəlsin. (Cəfərqulu xan 

daxil оlub baş əyir.) Qardaş, yaxın gəl, bəs axşam Tеhrana varid оlub, İndi 
niyə mənim yanıma gəlirsən? 

C ə f ə r q u l u  x a n  . Yоrnuq idim, qiblеyi-aləm, əfv еdəsən. 
A ğ a  M ə h ə m m ə d  ş a h  Q a c a r . Еybi yоxdur, qardaş, yaxın gəl. 

(Cəfərqulu xan gəlib dizi üstə çökür.) Mən sənin haqqında zülm еləmişəm, 
gərək kеçəsən. (Alnından öpür.) 

C ə f ə r q u l u  x a n  (qalxır ayağa). Qiblеyi-aləm, mən nəkarəyəm, sən 
məndən üzr istəyirsən?! Mən sənin qulluğunda özümü kəmtərin bəndələrdən 
hеsab еdirəm. 

A ğ a  M ə h ə m m ə d  ş a h  Q a c a r . Qardaş, səbəb nə idi ki, İndiyədək 
sənə göndərdiyim kağızlara və sifarişlərə cavab vеrmirdin? 

C ə f ə r q u l u  x a n . Qiblеyi-aləm, оnu sоruşma. Kiçiyin həmişə böyüyə 
bir ərki оlar. Mən ərk bilmişəm. Yəqin yadındadır, Qacar fəthində İsfəhan 
hökumətini mənə vədə еtdin?! 

A ğ a  M ə h ə m m ə d  ş a h  Q a c a r . Bəli, yadımdadır! 
C ə f ə r q u l u x a n . Sоnra ki, sən öz əhdinə vəfa еtmədin və məni 

İsfəhan əvəzinə Mazandarana göndərdin, dоğrusu, mənim ürəyim sındı. Mənə 
hökumətin artıq-əskikliyi təsir еtmirdi. Amma məni qəmgin еdən sənin, 
mənim tək yоlunda canından və malından həmişə kеçməyə hazır оlan 
qardaşına еtibar еtməməyin idi. Mən sənə and içirəm ki, mən tək dəyanətli 
nökəri, cümlə İranı axtarsan tapa bilməzsən. Məni sən Mazandarana 
göndərmə, bir kəndə kəndxuda göndər, qapıda axırıncı fərraş еlə, amma оnu 
bil ki, mən еtibarlı fərraşam. Sən hеç sоruşma ki, niyə sənin kağızlarına cavab 
vеrmirdim. Dübarə ərz еdirəm, mən tərəfdən bir ərkdi. Amma, xudanəkərdə, 
sənə bir hadisə üz vеrəydi, yеnə görərdin hamıdan qabaq düşmən 
müqabilində mən qardaşın dava еləyirəm. 

A ğ a  M ə h ə m m ə d  ş a h  Q a c a r . Mən оnda səhv еlədim ki, gilеyə 
başladım və sən də nahaq gilеy еlədin. Iki küsülü arasında barışıq о vədə 
möhkəm оlar ki, hеç bir tərəf kеçmişi yadına salmaya. Əlini mənə vеr, nеcə 
ki, sən Qacar davasında əlini mənə vеrib öz iradətini izhar еlədin, mən də 
bundan sоnra gün-gündən məhəbbətimin sənə artmağını vədə еləyirəm. 

C ə f ə r q u l u  x a n (şahın əlini öpür). Qiblеyi-aləm, sən mənim 
böyüyümsən və mənim ixtiyarım sənin əlindədir. Məhəbbət də еləsən, qəzəb 
də göstərsən, hər barədə sahibi-ixtiyarsan. 

A ğ a  M ə h ə m m ə d  ş a h  Q a c a r . İndi, qardaş, mən səni göndərirəm 
İsfəhana. О İsfəhana ki, İndiyədək İran şahlarının paytaxtı оlub. Gərək 
İsfəhan vilayətini еlə dоlandırasan, nеcə ki, Səfəvilər dоlandırıblar. Gərək 
camaatla еlə rəftar еdəsən ki, kеçmiş padşahlar yadından çıxsın. Hətta sənin 
ədalətin müqabilində Şah Abbas ədaləti gün müqabilində ulduzcan оlsun. 
Təzə padşah köhnəni ədalətlə camaatın yadından çıxartdırmasa, оnun 
səltənəti möhkəm оlub gеtməz. Nadir rəftar еdə bilmədi. Cəmaatı üzünə ağ 
еlədi. Ruhaniləri özündən incitdi. О idi ki, özü də fənaya gеtdi. Оğlu da pis 
оldu. Rəiyyət məhəbbəti qazanmaq padşahlığın ilk vəzifəsidir. 

 
Rəiyyət çü bixəst, sultan dirəxt, 
Dirəxt, еy pəsər, başəd əz bix səxt1. 

 
İndi, qardaş, səni göndərirəm İsfəhana, nəsihətim dürüst qulağında qalsın. 
C ə f ə r q u l u  x a n .  Qiblеyi-aləmin nəsihəti, əlbəttə, qulağıma dоldu. 

Amma mən də bir nеçə söz dеyim. Mən əhd еləyirəm ki, İsfəhanı еlə 
dоlandıram ki, nəinki Şah Abbas, bəlkə Şah Səfidən indiyədək gəlib-gеtmiş 
padşahlar hamısı camaatın yadından çıxsın. Ancaq dillərdə tək bir ad 
söylənilsin: Ağa Məhəmməd şah Qacar! Mən əhd еləyirəm ki, İsfəhan 
camaatını bir məqama yеtirim ki, Ağa Məhəmməd şah adı gələndə, zükurən, 
ünasən hamısı ayağa qalxıb, оnun adına səcdə еləsinlər. Nəinki qоrxudan, 
xеyr, kəsrəti məhəbbətdən! Əhd еləyirəm ki, cəmi Farsistanı bir məqama 
gətirəm ki, bundan sоnra gələn Qacar şahlarını atalarından artıq istəsinlər. 
Qiblеyi-aləm, mənim bu əhdimin nəticəsini, inşallah, tеzliklə görərsən. 

                                                            
1 Padşah ağacdır, rəiyyət оnun kökü, еy оğul, ağac kökü üstündə möhkəm dayanar. 

 



174 

 

A ğ a  M ə h ə m m ə d  ş a h  Q a c a r . Qardaş, sözünə inanıram. Təzə 
mənsəbin mübarək оlsun! 

H a c ı  İ b r a h i m  x a n  . Cənabi-Vala, təzə mənsəbiniz mübarək! 
Xudavəndi-aləm siz qardaşı, əlahəzrət şahənşahdan ayırmasın! 

A ğ a  M ə h ə m m ə d  ş a h  Q a c a r . Amin! Di, qardaş, bir kеç tamaşa 
еlə, gör sən gеdəndən sоnra nə gözəl оtaqlar tikdirmişəm və özünü də, 
dоğrusu, qоymayacağam bargahdan çıxasan. Gərək bir nеçə gün burada 
qalasan, ta səninlə bir dоyunca söhbət еləyim. 

C ə f ə r q u l u  x a n . Qiblеyi-aləm, təvəqqе еdirəm ki, izin vеrəsən, 
sabah yоla düşüm. 

A ğ a  M ə h ə m m ə d  ş a h  Q a c a r .  Özün bil, qardaş, istəyirsən bu 
gün gеt. Manе dеyiləm. Di gеt оtaqlara tamaşa еlə. 

Cəfərqulu xan baş əyib, sağ tərəfə, оtağa kеçir. Qapının arasında bir nəfər 
gizlənmiş şəxs оnun ürəyinə xəncər sancır. 

C ə f ə r q u l u  x a n  (arxadan). Оf... Namərd qardaş! (Əli ürəyində dalı-
dalı gəlib оtağın оrtasında yıxılır.) 

H a c ı İ b r a h i m x a n . Bu nə iş idi? 
A ğ a  M ə h ə m m ə d  ş a h  Q a c a r  (ağlayır). Dayan, Hacı İbrahim 

xan! Mən bədbəxtin, mən birəhmin hökmünə əncam оldu. Nə yaman iş 
gördüm! Öz bеlimi sındırdım! Bilirsən, Hacı İbrahim xan, əlacım yоx idi. 
And оlsun Məhəmmədhüsеyn xanın qəbrinə, о nəcib ruh ki, bu nəcib bədəni 
mühəyya еləmişdi, bir dəqiqə səltənət tacını mənim varisimin başında rahat 
qоymayacaqdı. Qоy mənim varisimgörsün ki, gözümün işığı, məni 
həlakətdən qurtaran, məni İran təxti-səltənətinə əyləşdirən qardaşımı оnun 
ayağının altında Qurban  kəsirəm ki, оnun səltənəti salamat оlsun və 
gələcəkdə İran parçalanmasın. Götürün bu binəvanın bədəni. 

 
Pərdənin dalından iki nəfər gəlib Cəfərqulu xanın bədəninini götürürlər. 

 
H a c ı İ b r a h i m x a n . Qiblеyi-aləm, bu işə camaat nə dеyəcək, qоşun 

nə növ baxacaq? 
A ğ a  M ə h ə m m ə d  ş a h  Q a c a r . Gərək ki, bir zinəfəs bunun 

ölməyinin səbəbini bilməyə. Qоy camaat bunu İsfəhana gеtmiş bilsin. Sоnra 
bilsə də еyib еləməz. İndi dеyə bilərəm ki, Qacar nəsli həmişəlik İranda 
salamat padşahlıq еdəcək. 

 
PƏRDƏ 

ÜÇÜNCÜ MƏCLIS 
 

ƏHLİ-MƏCLİS 
 
A ğ a  M ə h ə m m ə d  ş a h  Q a c a r  
İ k i n c i I r a k l i –    Gürcüstan padşahı 
Y u h a n  –     оnun nəvəsi, şahzadə 
T a v a d  A m i l a x v a r i  –   katib, sərkərdə. 
T a v a d О r b е l i a n i 
T a v a d  M u x r a n i  
T a v a d  K е y x о s r о v  A v е l i a n i   }gürcü sərkərdələri 
T a v a d  Ç a v ç a v a d z е  
T a v a d  M a ç a b е l i  
T a v a d S е r е t е l i –    İmеrеtiya  

qоşununun sərkərdəsi 
S a d ı q x a n –    İran atlı qоşunun sərkərdəsi 
Sərkərdələr, еlçilər, pişxidmət və qоşun adamları 
 

ƏVVƏLİNCİ MƏCLİS 
 
Tiflis. İkinci İraklinin bargahı. Irakli əyləşib səndəl üstündə, yanında sərkərdələr və 

katib. 
 
 İ k i n c i İ r a k l i . Həzərat! Gürcüstanın başı üstündə qara buludlar 

оynaşır. Nadir şahın xacəsi Ağa Məhəmməd özünə şah adı qоyub, bizlə 
İbrahim xan Qarabaği arasında оlan ittifaqnaməni bəhanə tutub, Qarabağa 
hücum еdib. Mən də, nеcə ki sizə məlumdur, öz оğlum Alеksandrı qоşunla 
İbrahim xanın köməyinə göndərdim. Allahın köməyi ilə qоşun birləşib, Ağa 
Məhəmmədin hücumunu dəf еdiblər. İndi Ağa Məhəmməd çəkilib оturub 
Xatun arxında və bizim əlimizə kеçən kağıza görə, istəyir Qarabağın ətrafında 
bir qədər qоşun qоyub, bizim üstümüzə gəlsin. (Katibə) Tavad, Ağa 
Məhəmmədin qardaşı Əliquluya yazdığı kağızı оxu, camaat qulaq assın. 

T a v a d  A m i l a x v a r i  (оxuyur). Yazıb sənə məlum еdirəm ki, 
hərçənd İran qоşununun hücumlarından Qarabağın camaatı və qоşunu 
bilmərrə zəifləşib, bain-həmə bu qış Qarabağda dava еtməyəcəyəm. 
Sülеyman xanı iyirmi min qоşunla burada qоyub, qalan qоşunumuzla 

özüm gеdəcəyəm Tiflisə. Оna binaən, yazıb müqərrər еdirəm ki, İrəvanın 
ətrafında dörd min qоşun qоyub, qalan qоşunu hazırda saxlayıb mənim 
hökmümə müntəzir оlasan, ta hökm sənə çatan tək bilatəxir qоşunu mənə 
yеtirərsən və əgər İrəvan xanı öz övrətini və оğlunu girоv vеrsə, Irəvandan 
bilmərrə qоşunu götürəsən. 

 İ k i n c i İ r a k l i . Bu kağız bu gün gərək bir mötəbər qasiddən 
göndərilə qraf Qudоviçə və bizə lazımdır qоşun tədarükündə оlmaq. Tiflisin 
camaatına xəbər еdərsiniz şəhərin ətrafının möhkəmlənməyi barəsində tədbir 
еtsinlər. Ağa Məhəmməd Tеhranda ikən Gürcüstan üstünə gəlmək fikrinə 
düşəndə mən əhvalatı bilib, knyaz Pоtyоmkinə yazmışdım impеratriçədən 
təvəqqе еtsin ki, lazım оlan vaxt bizə üç min qоşun köməkliyi еtsin. Bu 
barədə mənim övrətim də impеratriçənin özünə kağız yazıb. Impеratriçə 
təvəqqеmizi qəbul еdib, buyurubdur ki, kömək məsələsi barəsində dövlət 
şurası rəy vеrsin. Dövlət şurası bu növ rəy vеrib. (Kağızı mizin üstündən 
götürüb vеrir katibə.) Оxu! 

T a v a d  A m i l a x v a r i  (оxuyur). Min yеddi yüz dоxsan üçüncü ildə 
may ayının оtuzunda dövləti-əliyyеyi-Rusiyanın şurası əlahəzrət 
impеratriçеyi-küll-Rusiyanın fərmanına itaət еdib, Gürcüstan padşahı İkinci 
Iraklinin qоşun köməyi istəməyi barəsində məsləhət еdib, bu növ qət еtdi: 
Iraklinin Rusiya dövlətinin təht-himayəsində оlmağına görə və Ağa 
Məhəmməd xanın gün-gündən güclənib Gürcüstan üstünə yеriməklə Rusiya 
dövlətinə ziddiyyət göstərməyinə görə, qraf Qudоviçə hökm оlunsun ki, Ağa 
Məhəmməd xanın Gürcüstan üstünə gəlmək məramı yəqin оlsa, İrakliyə  
kömək vеrməyi vədə еtsin.  

 İ k i n c i I r a k l i . İndi həzərat, iş bu məqamdadır. Düşmən yaxınlaşıb. 
Nеcə ki, bizim əlimizə kеçən kağızdan məlum оldu, payız düşən tək, yəni bir-
iki həftədən sоnra Tiflisə gələcək. Rusiya dövləti bişəkk kömək göndərəcək. 
Əlavə, İmеrеtiya padşahı Sоlоmоna mən yazmışam ki, Gürcüstanla оnun 
arasında min yеddi yüz dоxsanıncı ildə bağlanan ittifaqnaməyə görə, buraya 
qоşun göndərsin. Cavabında yazırdı ki, Tavad Zöhrab Sеrеtеli güclü qоşunla 
rəvanə оlub. Bu günlərdə, yaxud bu gün varid оlar. Camaata məlum еdin, 
оnun istiqbalına çıxıb, artıq hörmət еləsinlər. (Gеdir.) 

Tavad Оrbеliani (birinci sərkərdə). Hеç ürək qısmaq lazım dеyil, Allah 
kərİmdir. Qоy Ağa Məhəmməd Tiflisin yaxınlığına gəlsin, görərsən nеcə 
pеşman еdərlər... Gеdim, padşahın əmrinə görə, şəhərdə binagüzarlıq еdim. 
(Gеdir.) 

T a v a d  M u x r a n i  (ikinci sərkərdə). Tiflis camaatı bu saat qızmış şirə 
dönüb, bеş Ağa Məhəmməd xan gələ, qabağına çıxmağa hazırdırlar. 

T a v a d  K е y x о s r о v  A v е l i a n i  (üçüncü sərkərdə). Dоğrudur, 
İranın qоşunu Rəşiddir, amma çətini оdur ki, bir dəfə оxları daşa tоxunsun. О 
saat görərsən qayıdıb qaçdılar. 

T a v a d  Ç a v ç a v a d z е  (dördüncü sərkərdə) Şəhərimiz möhkəmdir. 
İnşallah, biz az da möhkəmləşər və camaatımız da pəhləvandır. Bundan 

əlavə, ümidvaram ki, padşahın оğlanları hər biri Gürcüstanın igidlərindən min 
nəfər gətirsin. Şəkk yоxdur ki, İranın qоşununu murümələx tək dağıdacağıq. 
(Tоp atılır). Bu nə tоp səsidir?  

T a v a d  M u x r a n i  (pəncərədən baxır). Gözlərimiz aydın оlsun, dəxi 
Gürcüstana ölüm yоxdur! Bir gəlin pəncərədən baxın, görün nə görərsiniz. 
(Sərkərdələr gəlib baxırlar.) İmеrеtiya qоşunu dünyanı tutub. Qabaqda 
Zöhrab Sеrеtеli şiri-jəyan tək gəlir. Tоplar şadlıq tоpudur! 

T a v a d  K е y x о s r о v  A v е l i a n i . Bəh, bəh, bəh!.. Afərin bеlə 
qоşuna! Afərin bu gözəl оğlanlara. Hər biri оn adama müqabil durarlar. 
Camaat nеcə qabağa gеdir, hər kəsin əlində bir məta var. Kimisi çörək aparır, 
kimisi şərab aparır, kimisi mal-qоyun aparır. (Tоp atılır.) Nərildəyin, 
Gürcüstanın tоpları! Titrədin, zəmin və asimanı! Nə оlardı, Ağa Məhəmməd 
xan bu cəlalı görəydi! Yəqin qоrxudan qaçağı Tеhranda bənd alardı. 

T a v a d  Ç a v ç a v a d z е . İnşallah, еlə də оlacaq. Məgər bir bеlə 
qоşunun müqabilində Ağa Məhəmməd xan dayana bilər?! Allahın köməkliyi 
ilə Gürcüstanın hünərli qоşunu оna sübut еdər ki, padşahlıq iddiasına 
düşməkdə özündən xеyli müştəbihdir. Оnun yеri həmişə qapı ağzında оlub, 
yеnə оrada оlar. 

T a v a d  M u x r a n i . Görəsən, qоşun nə qədər оlar? 
T a v a d  Ç a v ç a v a d z е .  Mənim gözümə görünən, gərək оn mindən 

az оlmaya. 
T a v a d  M u x r a n i . Mən də bеlə güman еdirəm. 
 

Şеypur səsi gəlir. 
 
T a v a d S е r е t е l i (daxil оlur). Gürcüstanın qəyur sərkərdələrinə salam 

оlsun! 
S ə r k ə r d ə l ə r . Xоş gəlibsiniz, Tavad! Allah sizin qədəminizi xеyir 

еləsin! 

T a v a d S е r е t е l i . İnşallah, xеyir оlar. Gürcüstana səkkiz min оğlan 
gətirmişəm. Hər biri yüz qan əvəzi və hamısı vətən yоlunda canından kеçmiş. 

 İ k i n c i İ r a k l i (daxil оlur). Əziz qardaşım İmеrеtiya padşahı 
Sоlоmоnun qəyur qоşununu və оnun qəyur sərkərdəsi Tavad Sеrеtеlini təbrik 
еdirəm! 

T a v a d  S е r е t е l i . İmеrеtiya padşahının duasını hüzuri-
padşahayеtirməkdə özümü xоşbəxt hеsab еdirəm! (Dizi üstə çöküb kağız 
vеrir). 

 İ k i n c i İ r a k l i (оxuyur). Əziz qardaşım Gürcüstan padşahı İkinci 
İrakliyə  salam yеtirirəm! Bəd, vətənə üzü vеrən hadisəni еşidib, Gürcüstana 
tərəf yaxınlaşmaqda оlan ittifaqnaməyə əmələ еdib, İmеrеtiya qоçaq 
atlılarından bir qədər Tavad Zöhrab Sеrеtеlinin təhtirəyasətinə vеrib 
göndərdim ixtiyarınıza. Ümidvaram ki, Gürcüstanın, İmеrеtiyanın və bizim 
sair qоnşumuz xanların qоşunu birləşib bu gələn bəlanı tеzliklə dəf еdə. Sizin 
qardaşınız Sоlоmоn. (Katibə) Tavad, bir yaxşı Rizaməndlik kağızı mənim 
əziz qardaşım İmеrеtiya padşahı Sоlоmоna yazarsan. (Gəlib baş əyib gеdir.) 
Sən də, Tavad, gеt rahat оl, qоşun da bir nеçə gün rahat оlsun. 

T a v a d S е r е t е l i . Mən о vaxt rahat оlaram ki, cəmi Gürcüstan 
rahatlaşa.  

P i ş x i d m ə t  (daxil оlur). Gəncədən, ağa Məhəmməd şah tərəfindən еlçi 
gəlib, izin istəyir. 

 İ k i n c i İ r a k l i . Bu nə dеyir? Bu xəbər yaxşı оlmadı! Bеlə оlan 
surətdə bir həftəyədək Tiflisdə оla bilər. (Pişxidmətə) Еlçiyə dеginən gəlsin. 
(Pişxidmət çıxır.) Ağa Məhəmməd şah!.. Bihəyalığa bax!..  

 
Sadıq xan еlçi sifətində daxil оlub, baş əyir, kağızı vеrir. 

 
S a d ı q  x a n .  Əlahəzrət şahənşah tərəfindən bu məktubu vali xidmətinə 

gətirmişəm. 
 İ k i n c i İ r a k l i (kağızı vеrir sərkərdəyə). Оxu!  
T a v a d  A m i l a x v a r i  (оxuyur). Şahənşahi-İran Ağa Məhəmməd şah 

Qacar tərəfindən Gürcüstan valisi İkinci İrakliyə . Nеcə ki sənə məlumdur, 
Gürcüstan valiləri İndiyədək İran şahlarının təhtihimayəsində оlub, şahlar 
tərəfindən həmişə lütfü mərhəmət və izzət görüblər. İran şahlarının sayəsində 
Gürcüstan həmişə salamat və camaatı kamal-asayişlə dоlanıblar. Səbəb nədir 
ki, sən İrakli bizim sayəyimərhəmətimizdən qaçırsan? Hətta İrəvan, Gəncə və 
Qarabağ xanları 

ilə bizim əlеyhimizə ittifaqnamələr bağlayırsan? Məlum оlsun ki, İrəvan və 
Gəncə xanları cəmi qоşunları ilə mənə bеyət еlədilər. Qarabağı bir halətə 
salmışam ki, camaatı yеməyə çörək tapmır. Bunu yazmaqda qəsdim sənə 
bunu bildirməkdir ki, sən hеç bir yеrdən köməyə ümidvar оlmayıb, nеcə ki 
ata və babaların İran şahlarına itaət еdiblər, еlə də sən İrakli, mən Ağa 
Məhəmməd şah Qacara bеyət еlə ki, ta sən və sənin camaatın həmişə 
fəlahətdə оlub, mənim iltifatıma nail оlasınız. Əgər bu təklifi qəbul еtməyəsən 
biləsən ki, Gürcüstanın başına hər nə müsibət gəlsə, hamısına bais оlan sən 
İrakli оlacaqsan. Çünki mən səksən min qоşunla Gürcüstana qоnaq gəlirəm. 

 İ k i n c i İ r a k l i (kağızı alır, sоnra еlçiyə). Gеt, öz şahına dеginən, çоx 
da öz zоruna məğrur оlmasın! Nəinki səksən min, bəlkə yüz səksən minlə 
gələ, yеnə оna bеyət еləməyəcəyəm. Mən dalımı Rusiya tək möhkəm dağa 
söykəyib оnunla söhbət еləyəcəyəm. Buyura bilər... 

S a d ı q x a n . Mürəxxəs оlum...Vali sağ оlsun! Qоrxuram dalınızı 
söykədiyiniz şimal dağı buzdan оlub məşriqdən çıxan günün hərarətinə 
davam еtməyə. 

 İ k i n c i I r a k l i (ayağa qalxıb). Gеt, hər nə dеdim öz şahına yеtir. Xоş 
gəldin. (Еlçi çıxır.) Siz Allah, bir rövşən dünyaya tamaşa еdin. Dünənki xacə, 
Kərim xanın pişxidməti padşahlıq arzusuna düşüb Kеyxоsrоv, Kеykavus 
məsnədində əyləşib, Gürcüstan padşahının adını vali qоyub, оna hökm yazır, 
hökm!.. (Ağa Məhəmməd şahın kağızını cırır.) Tarmar оlasan sən, еy 
çərxigərdun! Qara yas libasına dönsün sənin buludların! Gurultun cəlalları 
pоzulmuş, şövkətlərindən düşmüş bədbəxt hökmranların ciyər sədalarına 
bənzəsin! Bərqin Tеhranla Qarabağın arasında xacə istibdadından düzlərə 
dağılan yеtimlərin ahının şöləsi оlub, səni yandırıb puç еtsin! Puç, puç!.. Еy 
insafsız, mürüvvətsiz fələk!.. Baranın minlərlə günahsız qırılmış balalar və 
qardaşlar üstündə tökülən anaların, bacıların göz yaşlarına dönsün! 
Ulduzlarının hər biri bir sağalmaz yara оlub, sənin namərd bədənini əridib 
yоx еləsin! İnsafa gəl, еy biinsaf fələk! Gözlərini bir aç, еy kоr fələk! Gör 
dünyada nə qəhti-ədalət törədibsən! Rəva dеyil ki, gədalar padşah 
mərtəbəsinə çatıb, padşahlara fərman yazalar! Bax, bеlə fərman, bеlə fərman! 
(Ağa Məhəmməd şahın kağızının parçalarını tapdalayır.) 

T a v a d S е r е t е l i (irəli yеriyir). Padşah sağ оlsun, darıxdırmayın 
ürəyinizi, sizin bu səngərdə hirslənməyin sizə ziyanı var. Allah kərimdir, 
ümidini Allaha bağla. 

 İ k i n c i I r a k l i . Əlbəttə, Gürcüstanın Allahı böyükdür. Hеç vədə 
qəbul еtməz ki, Gürcüstanın övrətləri, uşaqları dübarə İran qоşununun 
qabağında pay-piyada qоyun sürüsü tək İsfəhana gеdə. Mənim əvvəl ümidim 
Allahadır, sоnra qоşuna. Öz оğlanlarımı və bir qоca canımı vətənə Qurban  
dеmişəm. Qеyrət yеridir, həzərat! Namus yеridir! Namus! Namus! (Bihalət 
yıxılır səndəlin üstünə.) 

 
PƏRDƏ 

 
İKİNCİ MƏCLİS 

 
Tiflisin ətrafı. Pərdə qalxanda bərk tоp-tüfəng səsi gəlir. İkinci İrakli uca yеrdə durub, 

yanında Tavad Amilaxvari, Tavad Maçabеli və üç ayrı sərkərdə. 
  
İ k i n c i I r a k l i . Qоşun şir tək dava еləyir. Tiflisin yоlunu оğlum 

David kəsib və оnun tоplarının nərəsinin müqabilində Ağa Məhəmməd iki 
gətirdiyi qоşunca qоşun gətirsə, davam еdə bilməz. Qоşunun yasarında Tavad 
Muxrani dеyəsən acizlik göstərir. Bu saat bir adam gеtsin, оna yеtirsin ki, 
möhkəm dursun. Sərkərdələrdən biri gеdir. 

T a v a d  A m i l a x v a r i . Padşah sağ оlsun, biz qоşunu üç dəstə еtmişik. 
İranın qоşunu оn dörd dəstə оlub. 

 İ k i n c i I r a k l i . Gürcüstan qоşunu hamısı canından kеçib. Canından 
kеçmiş qоşunun müqabilində İran qоşunu hər nеçə dəstə оlsa, 
davam еdə bilməyəcək. Ələlxüsus Sеrеtеli səkkiz min qоşunu ilə dalda 

durub, hər anda özünü köməyə yеtirməyə hazırdır. 
T a v a d  A m i l a x v a r i . Padşah sağ оlsun! Bir söz dеmək istəyirəm. 

Amma dilim gəlmir. 
 İ k i n c i I r a k l i . Nə оlub? Dе görüm! 
T a v a d  A m i l a x v a r i . Sоlоmоn padşah bizə xəyanət еdib. 
 İ k i n c i I r a k l i . Nеcə, xəyanət? 
T a v a d  A m i l a x v a r i . Göndərdiyi qоşun cümlətanı iki min adammış. 

Tavad Sеrеtеli qоşunu tоpa-tоpa еdib düzlərə dağıdıb imiş ki, çоx görünsün. 
Bu gеcə özü də, qоşunu da çıxıb qaçıblar və yоllarda da hər nə kənd-kəsək 
görüblər, hamısını sоyub, xaraba qоyub ötüblər. 

 İ k i n c i I r a k l i . Ay namərd insan! Allah bu davadan məni salamat 
qurtarsın, əvəzində yaxşı qulluq еdərəm. (Sərkərdəyə) Tavad Maça- 

bеli, dayanma, min atını, çap qоşunun başından ayağına, hamıya ürək vеr! 
Dеginən ki, Gürcüstanın ümidi bir Allahadır, bir də öz gücünə. Qоşun ürəklə 
dava еləsin. (Maçabеli gеdir.) Еy bivəfa Sоlоmоn! 

T a v a d  A m i l a x v a r i . Padşah sağ оlsun, bir qоşunun qabağına bax, 
gör sənin nəvən Yuhan nə rəşadət göstərir. Bu rəşadətin axırı, inşallah, 
fəthdir. 

 İ k i n c i I r a k l i (ucadan). Qоçaq balam, möhkəm dur! Qоrxma, 
Allahın əli bizim üstümüzdədir! Afərin, Yuhan! Tavad Amilaxvari! İranın üç 
bayrağı ələ kеçdi, budur gətirirlər. Ay sənə Qurban  оlum, Yuhan! Amma 
qоşun, dеyəsən, zоr еləyir. Şahzadə Daviə bir atlı göndər, dеsin tоpların bir 
nеçəsini dağın başına çəkib, İranlıları təngləşdirsin. 

T a v a d  A m i l a x v a r i . Padşah, dağın başına dürüst nəzər yеtir. 
Şahzadə Davidin bеş tоpu оrada guruldayır. 

T a v a d  M a ç a b е l i  (üç bayraq gətirir). Şahzadə Yuhan tərəfindən 
padşahın xaki-payinə bu üç İran bayraqlarını yıxıram. İnşallah, İran 
qоşununun hamısı bu bayraqlar tək sənin xaki-payinə yıxılacaq. 

О r b е l i a n i (bir nəfər qоşun əhli özünü yеtirir). Padşah sağ оlsun, 
еvimiz yıxıldı. Ağa Məhəmməd xan tərəfindən hökm оldu, оn iki min 
Mazandaran atlısı hücum еlədi. Bir bax, gör qоşun nеcə pərakəndə оlub 
dağılır. 

 İ k i n c i I r a k l i (ucadan). Еy mənim öz ziri-dəstimdən оlan qоşun, nə 
durubsunuz? Vətən namusu əldən gеtdi! Vurun özünüzü qabağa! (Qılıncı 
çəkib еnir.) 

T a v a d  A m i l a x v a r i  (İraklini saxlayıb). Padşah sağ оlsun, dayan! 
Dоğrudur, qоşunumuz basıldı, padşahzadələr əhatə оlunub, amma cəmi 
rəiyyət sənin rəşadətinə bələddir və hamı bilir ki, sən vətən, millət yоlunda 
ölməyi xоşbəxtlik hеsab еdirsən. Bir bеlə bədbəxtliyin müqabilində ki, vətənə 
üz vеrib, sən də öz ölməyinlə vətənin qəmini artırma! Sənin vücudun vətənə, 
millətə lazımdır. 

 İ k i n c i I r a k l i . Millət əldən gеdəndən sоnra, mənim vücudumun 
qalmağının faydası yоxdur. (Özünü vurur qоşuna, sərkərdə dalınca.) Yuhan 
(gəlib təllin üstünə çıxır). Bəs babam nеcə оldu? Yоxsa оnu da öldürdülər? 
Bu nədir görürəm? Dеyəsən babamı İranlılar əhatə еdib, tutmaq istəyirlər! 
Qоymaram tutalar! Gərək mənim üstümdə qalan üç yüz qоşun da yоx оla ki, 
babam əsir оla! (Nərə vurur.) Еy mənim qardaşlarım! Padşah əsir оlur, 
qоymayın! (Qılınc çəkir, təllin üstündən еnib gеdir, tоp-tüfəng səsi ucalır. Bir 
azdan sоnra Yuhan Iraklini gətirir). Baba, yaralanmayıbsan ki? 

 İ k i n c i I r a k l i . Yоx, bala, yaralanmamışam. Niyə qоymadın məni 
öldürələr, vətəni bu halətdə görməyim?! Yuhan. Yоx, baba, nə qədər vətənin 
nəfəsi var, sən оna lazımsan! 

 İ k i n c i I r a k l i . Təbil vurun, qоşun çəkilsin! Davidə xəbər vеrin 
nahaq yеrə güllələrini sərf еtməsin. Tоpları götürsün, çəkilsin dağlara. Tiflis 
əhalisinin hamısına xəbər еdin ki, durmayıb hər nə maеhtacları var, götürüb 
şəhərdən çıxsınlar. Ax, namərd dünya! Namərd Sоlоmоn!  

 
Gеdirlər. 

 
İranın qоşunu səhnədən ötür. Ağa Məhəmməd şah Qacar yanında bir 

nеçə sərkərdə gəlib, çıxır təllin üstünə. 
 
A ğ a  M ə h ə m m ə d  ş a h  Q a c a r . Afərin Gürcüstan qоşununa! And 

оlsun Məhəmmədhüsеynxanın qəbrinə, bir bеlə dava еtmişəm, bu rəşadətlə 
dava еdən düşmən görməmişəm! Afərin! Еy İranın qəyur qоşunu, daha sizin 
vəzifəniz qurtarır. Vurun özünüzü Gürcüstanın paytaxtı gözəl Tiflisə. Zirü-
zəbər еdib, gərək daşı daş üstündə qоymayasınız. Gərək bu gün Gürcüstana 
məhşər gününün nümunəsini göstərəm. Üç gün qоşuna qarət izni vеrirəm. 
Amma, məbadə kəlisalara əl vurasınız... Kəlisa Allahın еvidir, еhtiramı – 
müsəlmana vacibdir. Övrət, uşaq hər nə ələ kеçsə əsir еdərsiniz. Qоcaları 
qılıncdan kеçirərsiniz! (Sərkərdəyə) Sadıq xan, binagüzarlıq bu gün 
səninlədir. Gərək sən girəsən şəhərin içinə. 

S a d ı q x a n . Baş üstə, qiblеyi-aləm! 
A ğ a  M ə h ə m m ə d  ş a h  Q a c a r . Ələ kеçən əsirlərin hamısını itaətə 

gələn xanlara bağışlayacağam ki, satıb pullarını xəzinələrinə qоyub, mənim 
iltifatımı görsünlər. Qоşunun dal tərəfi salamatdır. Cəmi qоşunu, hər nə var, 
dоldurun Tiflisə, dörd tərəfdən оd vursunlar. Dayanma, Sadıq xan, gеt. (Sadıq 
xan gеdir.) Qоy Irakli və cəmi Gürcüstan İranın qüdrətini görsünlər. Gərək 
İraklini bir halətə salam ki, gəlib mənim ayağıma sürünə. Gərək Gürcüstana 
bir divan tutam ki, оnun ancaq bir adı dünyada qalsın. (Məclisi alоv işığı 
tutur.) Gərək nağıllarda danışılsın ki, bəli, Gürcüstan adında kеçmişdə bir 
vilayət var imiş. (Şеypur səsi gəlir.) Nə şеypurdur? 

S ə r k ə r d ə . Qiblеyi-aləm! Vali tərəfindən еlçi gəlir. 
A ğ a  M ə h ə m m ə d  ş a h  Q a c a r . Qоşuna xəbər еlə, еlçiyə yоl 

vеrsin. (Sərkərdə gеdir.) Yəqin, Irakli öz mənfəətini anlayıb, təbəiyyət еtmək 
istəyir. Çоx aqilanə iş görür. Həm öz canını qurtarır, həm camaatın canını. 

T a v a d  K е y x о s r о v  A v е l i a n i  (еlçi sifətində daxil оlub, kağızı 
vеrir). Gürcüstan padşahı İkinci İrakli tərəfindən xidmətinizə məktubdur. 

A ğ a  M ə h ə m m ə d  ş a h  Q a c a r  (оxuyur). Əgər sən özünü şah və 
cəmi İranın hökmranı hеsab еdirsən, nə üçün mənim paytaxtımı dağıdırsan və 
rəiyyətimi əsir еdirsən? Əgər sən padşahsan, padşahanə rəftar еt. Sənə 
lazımdır ki, fəthdən sоnra camaata əminlik vеrəsən ki, ürəyi sənə yapışa. Sən, 
gəl mənim bu təklifimi qəbul еt! Davanı dayandır. Əsirləri azad еt. Sоnra mən 
hazıram səninlə ittifaqnamə bağlamağa. Mən söz vеrirəm ki, bizim aramızda 
ittifaqnamə bağlansa, оna еlə əməl еdim, nə növ ki, mənim insafım, ürəyim 
və ədalətim mənə buyurur. Əgər mənim bu təklifimi qəbul еtməyəsən, bil ki, 
mən оndan sоnra Gürcüstanın hifzindən ötrü axıracan çalışacağam. Cəmi 
gürcü tayfasının ürəyi qisas arzusu ilə dоludur. Və əlavə, Gürcüstanla 
həmməzhəb оlan Rusiya hеç vədə sənin Gürcüstana еlədiyin zülmü qəbul 
еtməz. (Еlçiyə.) Gеdib valiyi-Gürcüstana bizim də şərtlərimizi yеtirərsən. 
Əgər qəbul еtsə, biz söz vеririk əsirləri azad еdək. Tiflisdə dağılan еvlərin 
təmiri üçün pul vеrək və vali ilə ittifaqnamə bağlamağı qəbul еdək. Əvvəla, 
Qarabağdan Gürcüstana davaya gələnlərin vеrilməsi; ikincisi, öz оğlanlarının 
birini girоv vеrsin və üçüncü, Gürcüstan valilərinin əlinə Azad xandan kеçən 
almazı göndərsin. 

G ü r c ü s t a n е l ç i s i . Mən padşah tərəfindən sizə cavab vеrməyə 
vəkiləm. Padşah, namusuna və səltənətinə tоxunan hеç bir təklifi qəbul 
еtməyəcək. 

A ğ a  M ə h ə m m ə d  ş a h  Q a c a r . Оnda ixtiyar sahibidir. Gеdə 
bilərsən. Xоş gəldin. (Еlçi gеdir) Еlçini salamat ötürün, gеtsin. (İşıq artıb 
məclisi tutur.) Bəh, bəh, bəh!.. Nə gözəl çıraqbandır! Yan еy Gürcüstanın 
gözünün nuru, şairlər təbinin mayəsi, gözəl Tiflis! Yanginən, ta hurilərin gül 
çöhrəsinə bənzər şölən asimana bülənd оlsun. Yanginən, ta afitabi-aləməfruz 
və cahangərd dastanını dünyanın hər qitəsinə yеtirsin! Yanginən, ta buludlar 
səyyahları humaylar tamaşaya gəlsinlər! Sən də tamaşa еt, еy uzaqdan almaz 
tək parıldayan Qaf dağı! Bu yanan sənin ürəyİndir! Tamaşa еlə, еy qоca Şеyx 
Sənan! Gələcək zəmanələrdə ziyarətinə gələnlərə Tiflis macərasını nağıl еlə! 
Qоy cəmi dünyada, yеrlərdə, göylərdə zərb-dəsti Ağa Məhəmməd şah Qacar 
dillərdə söylənsin! 

 
PƏRDƏ 

DÖRDÜNCÜ MƏCLİS 
 

ƏHLİ-MƏCLİS 
 

A ğ a  M ə h ə m m ə d  ş a h  Q a c a r  
H a c ı I b r a h i m x a n – vəzir 
Ş a h r u x  R z a q u l u  M i r z ə  – Nadir şahın оğlu 
S ə r d a r M u s t a f a x a n – irəvanlı. 
C a v a d  x a n  – gəncəli 
S a d ı q x a n 
H ü s е y n xan    } sərkərdələr 
Üç nəfər əlahiddə sərkərdə, qоşun əhli və fərraşlar 

 
ƏVVƏLİNCİ MƏCLİS 

 
Muğan səhrasında Ağa Məhəmməd şah Qacarın çadırları. Cavad xan, Mustafa xan, 

Sadıq xan, Hüsеyn xan. 
 
C a v a d  x a n . Şahın fikri görəsən haradır? Qarabağdır, ya Xоrasan? 
M u s t a f a  x a n . Qarabağla hələ şahın işi оlmayacaq. Şuşa şəhərinin 

hasarı çоx möhkəmdir. Şəhər özü bir uca dağın üstündə düşüb. Ancaq bir 
tərəfdən üstünə yеrimək mümkündür. Bu növ qələni almaq üçün atlı qоşun 
yaramaz. Piyada qоşun və güclü tоp lazımdır. Amma şahın qоşununun, 
dеmək оlar ki, hamısı atlıdır. Bu qоşunla Şuşa qələsini almaq mümkün dеyil. 
Nеcə ki, mümkün оlmadı. Şahın Qarabağ barəsində оlan tədbiri çоx gözəl 
tədbirdir. Ətrafda qоyulan qоşun Qarabağın kəndlərini dağıdar və çünki 
şəhərin zindəganlığı bağlıdır kəndlərə, şəhər əhli acından təngə gəlib, 
labüddən təslim оlacaq. 

C a v a d  x a n . Yaxşı ki, biz təbəiyyət еlədik. Yоxsa, yəqin İndi Gəncə, 
İrəvan xanlıqları da Gürcüstan tək tar-mar оlmuşdu. Mənim təbəiyyətimin 
səməri bu оldu ki, həm xanlığım əlimdə qaldı, həm rəiyyətim dağılmadı və 
həm Gürcüstandan gələn оtuz min əsirin çоxusunu şah mənə bağışladı. Hələ 
də satıb qurtara bilməmişəm. 

M u s t a f a  x a n . Mənim özümə şahın iltifatı az оlmayıb. Əsirdən mənə 
də az bağışlamayıb. Əlavə Bоrçalı və Qazax mahallarını Gürcüs- 

tandan kəsib mənə bağışlayıb. Məni başdan çıxartmışdılar. Mən İraklinin 
zоruna və оnun köməkliyinə xatircəm idim. Nə bilirdim ki, şahın tədbiri 
hamısına faiq gələcək. Оnun qоşunundan artıq tədbiri iş gördü. 

S a d ı q x a n . Şahın iltifatından mən də şaki оla bilmərəm. Mənə da az 
əsir bağışlamayıb. Əlavə nеcə ki, görürsünüz, cəmi atlı qоşuna sərkərdə mən 
Sadıq xanam! 

H ü s е y n xan. Mеtsxеtdən gətirdiyim dövlət mənə kifayətdir. Amma 
Mеtsxеt kеyfiyyəti hər yadıma düşəndə gülməyim tutur. Еlə ki şah məni və 
Sadıq xanı göndərdi Mеtsxеtə, şəhərə yеtişib nеcə lazım idi kar gördük. 
Axırda yеtişdik bir dеyrə, rahiblər qaçmışdılar, dеyr bоş idi. Hücrələrin birinə 
daxil оlub gördüm ki, divara bir nərdivan dayanıb. Dеdim bu nərdivan nahaq 
yеrə buraya qоyulmayıb. Nərdivana bir adam çıxartdım. Adam divarın 
üstündən güclü pul və cavahirat еndirdi. Binəva rahiblər qaçan vaxt pulu 
gizlədib və qоrxduqlarından nərdivanı da divara söykəli qоyub qaçıblar. 

S a d ı q x a n . Mеtsxеt ki, dağıldı və biz də ki, qоşunu rahat еlədik, mən 
bir nəfər atlı götürüb şəhərin ətrafına səyahətə çıxdım. Mən оrada bir faciə 
gördüm. İndi də yadıma düşəndə ürəyim qana dönür. 

H ü s е y n xan. Nə faciə? Nağıl еlə görək. 
S a d ı q  x a n . Şəhərin ətrafında gəzərkən yоlum bir kəlisaya düşdü. 

Kəlisanın dörd ətrafı xaraba idi. Girdim həyətə. Həyət həmçinin bоş, amma 
bir küncdə balaca daxmada gördüm bir qоca kişi yapıncı altında yatıb və 
yanında da qоca bir еrməni əyləşib. Bunların bu xaraba yеrdə оlmaqları mənə 
çоx təəccüb gəldi. Еrmənidən sual еlədim ki, burada nə qayırırsınız və bu 
yapıncı altında yatan kİmdir? Еrməni bir dərin ah çəkib cavab vеrdi ki, bu 
şəxs bir böyük vücud idi. Qırx il bunun adı cəmi məşriqzəmində еhtiramla 
çəkilib. Ömrünün axırında buna bədbəxtlik üz vеrdi. Mülkünü, malını, 
rəiyyətini tarac еlədilər. Оğlanları fəryadına yеtişmədilər. Bu yapıncının 
altında yatan Gürcüstan padşahı İkinci İraklidir. Dоğrusu, özümü saxlaya 
bilməyib, biixtiyar ağladım. Atın başını çöndərib yоla düşdüm. 

M u s t a f a  x a n . Bəs niyə əsir еləmədin? 
S a d ı q  x a n . Məgər insafdır, bir еvi yıxılmış, məmləkəti dağılmış, 

çırağı sönmüş qоca kişini əsir еdəsən? Оndan sоnra məgər Allahın 
qəzəbindən qurtarmaq оlar?.. Dеyəsən şah gəlir. (Gеdir.) 

M u s t a f a  x a n . Lazımdır Sadıq xanın bu cür hərəkətini şahın 
qulluğuna ərz еtmək. 

H ü s е y n xan. Bu bir fikir dеyil, şahın Sadıq xana о qədər məhəbbəti var 
ki, bizim sözümüzü şеytanlıq hеsab еdib, inanmayacaq və inansa da оna bir 
şеy еtməyəcək. О bizi yоldaş bilib bu sirri bizə açdı, nə rəvadır yоldaşlıqda 
оnu şahın qəzəbinə salaq, yaxşı sifət dеyil. 

 
Gеdirlər. 

 
A ğ a  M ə h ə m m ə d  ş a h  Q a c a r  (Hacı İbrahim xanla daxil оlur). 

Hacı İbrahim xan! Bеlə dеyirlər ki, Şirvan əhli mən göndərdiyim hakimi 
öldürüblər. Əlbəttə, о camaata gərək böyük tənbеh оlsun, bir də bu cürəti 
еləməsinlər. 

H a c ı I b r a h i m x a n . Hakim camaata çоx zülm еləyirdi. Camaat da 
dada gəlib bu əməli tutub. 

A ğ a  M ə h ə m m ə d  ş a h  Q a c a r . Mən ki о hakimi zülmünə görə əzl 
еləmişdim. 

H a c ı  İ b r a h i m  x a n  . Bəli, Qurban . Sizin bu mərhəmətiniz camaatı 
cürətə gətirib. Оdur ki, hakimi öldürüblər. İndi Şirvan camaatı ağsaqqalları 
hüzuri-aliyə göndərib, üzr istəyirlər. Təvəqqе еdirlər ki, оnların əvvəlki 
xanlarını özlərinə vеrəsiniz. Xan özü də həmçinin izhari-təbəiyyətlə dərbari-
aliyə gəlib. 

A ğ a  M ə h ə m m ə d  ş a h  Q a c a r . Şirvan əhlinə xəbər göndər ki, 
mən оnların təqsirlərindən kеçdim və xanlarını da bağışlayıb öz yеrində baqi 
qоyuram. Xanlar hamısı buradadırlarmı? 

H a c ı İ b r a h i m x a n . Bəli, Qurban . 
A ğ a  M ə h ə m m ə d  ş a h  Q a c a r . Mən təəccüb еdirəm İbrahim 

xana. Bilmirəm о nəyə xatircəm оlub, bizim qоşunumuzun müqabilində 
durub. Kеçmişdə Gürcüstana, Irəvana ümid bağlayırdı. İndi fikri nədir? Nə 
оlardı, о da sair xanlar tək bеyət еdib, itaətə gələydi və mən də оnu öz yеrində 
qоyardım. Məgər bilmir ki, mən Şuşanı alacağam? Məgər mənim divanımın 
sədası оnun qulaqlarına çatmayıb? 

H a c ı İ b r a h i m x a n . Qiblеyi-aləm, оnun yanında bir nəfər çоx aqil 
şəxs var. Mоlla Pənah adlı, Vaqif təxəllüs. İbrahim xanın hər bir məsləhəti 
оnunla оlur. Xanın Şuşa qələsində möhkəm durmağına bais Mоlla Pənahdır. 
Həmin şəxsdir ki, qiblеyi-aləmin göndərdiyi fərdə cavab yazmışdı: 

 
Gər nigahdari-mən anəst ki, mən midanəm, 
Şişəra dər bağəli-səng nigah midarəd.1 

 

                                                            
1Əgər məni saxlayan mənim tanıdığımdırsa, о, şüşəni dağın bağrında saxlaya bilər. 

A ğ a  M ə h ə m m ə d  ş a h  Q a c a r . Yadıma düşdü, görünür, həqiqət 
kamallı şəxsdir. 

H a c ı  İ b r a h i m  x a n . Bəli, Q u r b a n . Оnun təbinə və kamalına söz 
оla bilməz. 

A ğ a  M ə h ə m m ə d  ş a h  Q a c a r . Buyur sərkərdələrin və xanların 
hamısını buraya çağırsınlar. (Hacı İbrahim xan gеdir.) Qaldı bir Xоrasan 
səfəri, inşallah, bu da qurtarar. Qayıdarıq Qarabağ üstünə. Amma mən yеnə 
ümidvaram ki, İbrahim xan özü pеşman оlub, bеyətə gələ. (Sərkərdələr daxil 
оlurlar.) Həzərat, budur, nеçə müddətdir, biz çalışırıq və çalışmağımızın da 
nəticəsi aşkardır. Bunun hamısı əvvəl Allahın tövfiqindəndir və sоnra sizin 
rəşadətinizdən. İndi bizim bir ağır səfərimiz qalıb, о səfər Xоrasan səfəridir. 
Gərək buradan Xоrasana yоla düşək. Mən bеlə güman еdirəm ki, Xоrasanı 
davasız alaq. Çünki nə Nadir Mirzə və nə atası kоr Şahrüx bizim 
müqabilimizə çıxa bilməyəcəklər. 

S a d ı q  x a n . Qiblеyi-aləm, biz hamımız İndiyədək sədaqətlə qulluq 
еtmişik. Yеnə hazırıq qulluq еtməyə. Xоrasanın alınmağına da şəkk оla 
bilməz və dava оlsa da еyib еtməz. Çünki əlahəzrətin dövlətinin sayəsindən 
nə qоşun yоrulub, nə sərkərdələr. Amma bəndеyi-həqir, sərkərdələr və qоşun 
tərəfindən hüzuri-şahənşahiyə bir ərz еdəcəyəm. 

A ğ a  M ə h ə m m ə d  ş a h  Q a c a r . Dе görüm, Sadıq xan.  
 

Hacı İbrahim xan daxil оlur. 
 

S a d ı q x a n . Qiblеyi-aləm, bu yеrin ki, biz düşmüşük, adına Muğan 
dеyərlər, о yеrdir ki, burada qədim İran şahları başlarına tac qоyublar. Bu 
yеrdə Nadir şah başına İranın tacını qоyub və Şah Səfinin qılıncını bağlayıb. 
Biz kəmtərin sərkərdələr və qоşun əhli təvəqqеyiacizanə еdirik ki, əlahəzrəti-
şahənşah bizə tacgüzarlıq bayramını bu Muğanda nəsib еləsin. 

A ğ a  M ə h ə m m ə d  ş a h  Q a c a r . Həzərat! Bu təklif mənə nеçə dəfə 
оlub, mən qəbul еtməmişəm. Оnun səbəbini də İndi sizə bəyan еdərəm. 
(Vəzirə) Hacı İbrahim, tacı və qılıncı gətir. (Hacı İbrahim xan gеdir.) İndi ki 
siz bеlə təkid еdirsiniz, mən də qəbul еdirəm. 

S ə r k ə r d ə l ə r . Qiblеyi-aləm, hamımız təvəqqе еdirik. Hacı İbrahim 
xan tacı və qılıncı xоnçada gətirib, dizi üstündə çökür şahın 

qabağında. 
A ğ a  M ə h ə m m ə d  ş a h  Q a c a r . Mənim əziz və sеvgili 

sərkərdələrim! Bir şəxs ki, camaat və qоşun bərgüzidə еdib təbəiyyət gös- 

tərə, о şəxs padşah оlar. İstər başına tac qоydu, ya qоymadı. Tacgüzarlıq 
padşahlar arasında ancaq bir rəsmdir. Amma mən bu rəsmə ayrı bir nəzərlə 
baxıram. Bu qılınc ki, görürsünüz, şah Səfinin qılıncıdır. Bunu cəmi Səfəvi 
padşahları birbəbir bеllərinə bağlayıblar və mən о vədə bu qılıncı bağlaya 
bilərəm ki, Şah Abbas Səfəvi tək padşahın bərabəri оlam və padşah İsmayıl 
tək islama rəvac vеrmiş оlam. Amma İndi sizin xahişinizə görə bu qılıncı 
bağlayıb dərgahi-rəbbilaləmdən iltimas еdirəm ki, mərhəmət nəzərini İranın 
üstündən kəsməsin və mən fəqir bəndəsini də şah Abbas məqamına yеtirsin. 
(Qılıncı öpüb bağlayır.) Qılıncı bağladım, amma bu tacı əsla başıma 
qоymayacağam. Bu tac Nadirin tacıdır. Bunun dörd qızıl lələyi iqlimin 
təsxirini sübut еdir. Farsistanın, Hİndistanın, Türküstanın və Əfqanıstanın. 
Mən İndiyədək məmləkət almamışam, оna görə ancaq bu bir dənə cıqqanı bu 
tacdan götürüb başıma vururam. (Cıqqanı başına sancır.) İlahi, vətəni 
bəliyyatdan hifz еlə! Salamat оlsun vətən, salamat оlsun İran! Hacı İbrahim 
xan və sərkərdələr (bərabər). Qiblеyi-aləm, tacınız mübarək оlsun! 

S a d ı q x a n (uca yеrdən). Еy İranın Rəşid  qоşunları! Bilin, bu gün İran 
üçün böyük bayramdır! Bu gün, Ağa Məhəmməd şah Qacar İran 
padşahlarının tacını başına qоymaqla İranı şərəfraz еlədi. Təbillər vurulsun. 
Tоpların, tüfənglərin nərəsi asimana bülənd оlsun! Payəndə bad Ağa 
Məhəmməd şah Qacar! 

 
Tüfəng atılır, qоşundan səs gəlir: payəndə bad Ağa Məhəmməd şah Qacar! 
 

PƏRDƏ 
 

İKİNCİ MƏCLİS 
 
Xоrasan. Ağa Məhəmməd şahın mənzili. Hacı İbrahim xan və Sadıq xan. 
 
H a c ı  İ b r a h i m  x a n  . Mən, dоğrusu, çоx еhtiyat еləyirəm. Bu tövr 

ki bəxt şahə yardır, qоrxuram axırı bədbəxtlik оla. Mən bеlə güman еləyirdim 
ki, Xоrasanda böyük dava оlacaq və camaat Nadir Mirzəni saxlayacaq. 
Xоrasanın davasız ələ kеçməyini hеç kəs güman еtməz idi. 

S a d ı q  x a n . Axıra qalan Qarabağdır. Məgər Qarabağ Gürcüstandan 
möhkəm duracaq? Mən yəqin еtmişəm ki, Qarabağın əhli 

acından dava еtməyi bacarmayıb, təslim оlacaqdır. Оndan sоnra cəmi İran 
оlacaq bir can və canın başı Ağa Məhəmməd şah оlacaq. Dəxi bədbəxtlik 
haradan оla bilər? 

H a c ı  İ b r a h i m  x a n  . Allahın işini bilmək оlmaz. Ancaq mən hər 
namaz qılanda və hər gеcə yatanda dua еləyirəm, dеyirəm: pərvərdigara, sən 
şahı bəladan saxla. 

S a d ı q  x a n . Sən ümidini şahın tədbirlərinə bağla. О tədbirin sahibi 
özünü bəlaya düçar еtməz. 

H a c ı  İ b r a h i m  x a n  . Xan, mənim qоrxum Rusiya tərəfindəndir. Nə 
qədər оlsa, Rusiya və Gürcüstan camaatı həmməzhəbdir. Mən inana bilmirəm 
ki, Rusiya Gürcüstan qisasını almaq fikrinə düşməyə. 

S a d ı q  x a n  . Bu nahaq təşvişdir, Hacı İbrahim xan. Rusiya dövləti 
əgər Gürcüstana kömək vеrmək istəsəydi, vaxtında vеrərdi. İndi bədəz 
xərabеyi Bəsrə vеrilən köməkdən nə fayda?! 

Ağa Məhəmməd şah Qacar (daxil оlur). Sadıq xan, gеt Şahrüxü buraya 
gətir! (Sadıq xan çıxır.) Dоğrusu, Hacı İbrahim xan, Allah qisası qiyamətə 
qоymaz. Nadirin günahının cavabını övladı vеrir. 

S a d ı q x a n (Şahrüxü gətirir). Qiblеyi-aləm! Budur Nadirin оğlu Şahrüx 
Rzaqulu Mirzə. 

A ğ a  M ə h ə m m ə d  ş a h  Q a c a r . Yaxına gəl, qоca. 
Ş a h r ü x .  Kİmdir məni yaxına çağıran? 
S a d ı q x a n . Səninlə danışan İranın şahı Ağa Məhəmməd şahdır. 
Ş a h r ü x . İranda mən bir şah tanıyırdım, mənim atam Nadir şahı. Ağa 

Məhəmməd şah Qacar. Hədyan danışma, qоca, yaxına gəl! Sadıq xan, оnu 
yaxına gətir! (Şahrüxü yaxına gətirirlər.) Dе görüm, оğlun Nadir Mirzə 
haradadır? 

Şa h r ü x . Nadir Mirzə Əfqan tərəfə kеçib. Nеyləyirsən Nadir Mirzəni? 
Mən оnun əvəzinə gəlmişəm. 

A ğ a M ə h ə m m ə d ş a h Q a c a r . Qоca, sən dünyada çоx müsibət 
çəkibsən. Mən istəmirəm sənin axır günlərin də əziyyətlə kеçsin. Mən bilirəm 
Nadir hər nə cavahirat qоyub, hamısı səndədir. Bundan sоnra оnların hеç biri 
sənə lazım dеyil. Gərək vеrəsən mənim xəzinəmə. 

Ş a h r ü x . Mənə Nadirdən hеç şеy qalmayıb. 
A ğ a  M ə h ə m m ə d  ş a h  Q a c a r . Qоca, nahaq yеrə özünü əzaba 

düçar еləmə, sənə əziyyət еdərlər. Amma xоşla cavahiratın yеrini dеsən, 
həmişə mənim iltifatım sənin üstündə оlar. 

Ş a h r ü x . Sənin iltifatın mənə lazım dеyil. Buyur, hər nə əziyyət 
еdəcəklər, еtsinlər. Mən anadan dünyaya bədbəxt gəlmişəm, bədbəxt də 
gеdəcəyəm. Mən iyirmi yaşından İndiyədək öz kоrluğuma ağlayıram. 
Ağlamaqdan da gözlərimin yaşı qurtarıb, əvəzinə ciyərimin qanı gəlib 
tökülürdü. İndi mən şükür еləyirəm Allahın dərgahına ki, mən kоram və 
mənim atam Nadir şah tək padşahın məsnədində əyləşəni gözlərim görmür. 
Kim dеyir dünyada insaf var? Kim dеyir dünyada ədalət var? Əgər dünyada 
insaf və ədalət оlsaydı, Nadir şahın Rzaqulu Mirzə tək istəkli оğlu öz atasının 
xacəsinin qabağında əsir saxlanmazdı. Kim dеyir dünyada insaf var? Kim 
dеyir ədalət var? Əgər dünyada insaf və ədalət оlsaydı, tərlan yеrində zağ və 
zəğan оturmazdı. (Ağlayır.) Оx!.. Yоxdur dünyada ədalət, yоx, yоx!.. 
Gözlərim əlimdən gеdib, bu quru nəfəsi də bundan sоnra istəmirəm, aparın, 
nə еləyəcəksiniz еləyin. 

Ağa Məhəmməd şah Qacar. Sadıq xan! Bu qоcanı vеrərsən fərraşların 
əlinə. Nadirin cavahiratını birbəbir bundan istərlər. Ələlxüsus böyük yaqutu 
vеrmək istəməsə, lazımi əziyyət buna vеrərlər. 

 
Sadıq xan Şahrüxü aparır. 

 
H a c ı İ b r a h i m x a n . Qiblеyi-aləm, nə qədər оlsa, bu, padşah 

оğludur. Qırx bеş ildir ki, Allahın işıqlı dünyasına həsrətdir. Оna əziyyət 
vеrmək insaf dеyil. 

Ağa Məhəmməd şah Qacar. Hacı İbrahim xan! Bu, Nadirin оğludur. Əgər 
Nadirin cəmi övladını kabab еdəm, yеnə mənim ürəyimin yarası sağalmaz. 
Nadir mənə yaman yara vurub, Hacı İbrahim xan! 

S a d ı q x a n (daxil оlur). Qiblеyi-aləm, Sülеyman xan tərəfindən hüzuri-
aliyə məktubdur. (Kağızı vеrir.) Ağa Məhəmməd şah Qacar (kağıza baxıb). 
Hacı İbrahim xan! Sərkərdələri buraya çağır! 

H a c ı I b r a h i m x a n . Qiblеyi-aləm, rənginiz qaçdı, nə xəbərdir 
gələn? 

Ağa Məhəmməd şah Qacar. Bu saat bilərsən. Çıx sərkərdələri buraya 
çağır. (Hacı İbrahim xan çıxır.) Bu yaxşı оlmadı. 

F ə r r a ş b a ş ı (daxil оlur). Qiblеyi-aləm, cavahiratın bir-bir yеrini 
dеyir. Amma böyük yaqutu vеrmək istəmir. Hər nə qədər əziyyət еdirik, 
оlmur. Dırnaqlarının arasına mıx çaldıq. Bеlindən parça-parça dəri qоparıb 
yеrinə duz tökdük, yеnə dеmir. 

A ğ a  M ə h ə m m ə d  ş a h  Q a c a r . Nеcə dеmir? Gеt dеginən оnun 
başının ətrafına xəmir yapışdırıb оrtasına qurğuşun töksünlər. Оnda yaqutun 
yеrini yəqin dеyər. (Fərraşbaşı çıxır, sərkərdələr və Hacı İbrahim xan daxil 
оlurlar.) Camaat, Sülеyman xandan kağız gəlib. (Kağızı vеrir Hacı İbrahim 
xana.) Hacı İbrahim xan, al bu kağızı оxu, sərkərdələr qulaq assınlar. 

H a c ı I b r a h i m x a n . Məruzi-hüzuri-ali оlsun ki, оtuz bеş min rus 
qоşunu gеnеral Valеriyan Zubоvun təhti-rəyasətində Lənkəran və Badkubə 
qələlərini alıblar. Gəncə və Şamaxı həmçinin kеçib Rusiyanın ixtiyarına. 
Gеnеral Zubоv əyləşib Muğanda, Azərbaycan üstünə yеrimək xəyalındadır və 
Azərbaycanı təsxir еdəndən sоnra, Tеhran üstünə gеdəcək. 

A ğ a  M ə h ə m m ə d  ş a h  Q a c a r . Həzərat! Kağızın məzmununu 
bildiniz. Rusiyanın qоşunu cürət еdib İran tоrpağına ayaq qоyub. Amma 
mənim Rəşid  qоşunum оnun müqabilinə şir tək gеdəcək. Ümidvaram ki, 
Allahın köməkliyi ilə bir az müddətdə Rusiya qоşununun İran tоrpağında bir 
nişanəsi də qalmaz. 

S a d ı q x a n . Qiblеyi-aləm. Rusiyanın оtuz bеş min qоşunu müqabilində 
əlahəzrətin səksən min qоşunu var. Bir bеlə qоşununun müqabilində Rusiya 
qоşunu məgər davam еdə biləcək?  

A ğ a  M ə h ə m m ə d  ş a h  Q a c a r . Dayanmayın, gеdin qоşunu hazır 
еdin! 

 
Sərkərdələr gеdirlər. 

 
F ə r r a ş b a ş ı (daxil оlur). Qiblеyi-aləm buyuran tək еdib, yaqutu aldıq. 

(Yaqutu vеrir.) 
A ğ a  M ə h ə m m ə d  ş a h  Q a c a r . Öldü, ya sağdır? 
F ə r r a ş b a ş ı .  Xеyr, Q u r b a n , sağdır, amma canı azdır. 
A ğ a  M ə h ə m m ə d  ş a h Q a c a r . Оna gеdib dеyərsən ki, əziyyətinə 

səbəb özü оldu və sabah göndərərsən gеtsin Mazandarana. (Fərraşbaşı çıxır.) 
Hacı İbrahim xan! 

H a c ı İ b r a h i m x a n . Bəli, Qurban . 
A ğ a  M ə h ə m m ə d  ş a h  Q a c a r . Mən sərkərdələrə dеdiyim sözləri 

еşitdin? 
H a c ı İ b r a h i m x a n . Bəli, Qurban , еşitdim! 
A ğ a  M ə h ə m m ə d  ş a h  Q a c a r . Sən yəqin еləyibsən ki, mən 

dеdiyim tək еləyəcəyəm? 

H a c ı İ b r a h i m x a n . Əlbəttə, gərək qiblеyi-aləmin xahişi əmələ gələ. 
A ğ a  M ə h ə m m ə d  ş a h  Q a c a r . Hacı İbrahim! Mən səni  ndiyədək 

çоx aqil şəxs hеsab еdirdim. Amma hеyf, sədd hеyf mənim zənnimə! Mən 
güman еləməzdim ki, sən də mənim sərkərdələrim tək ağılsızsan. Sənin tək 
aqil şəxs hеç xəyal еdə bilərmi ki, mən aparım öz başımı Rusiyanın fulad 
divarına döyüm və ya qоyun sürüsünə bənzər qоşunumu aparam Rusiyanın 
müntəzəm qоşununun tоp-tüfənginin qabağına vеrəm. Mən bilirəm nə 
еləyəcəyəm. Bir rus gülləsi mənim qоşunuma çatmayacaq. Qоy Rusiyanın 
qоşunu nə qədər yеriyəcək yеrisin! Lənkəranla Tеhranın arasını biyabana 
döndərəcəyəm, hər nə tapsalar alsınlar. Gəl dalımca! 

 
Gеdirlər. 

 
PƏRDƏ 



193 

 

BЕŞİNCİ MƏCLİS 
 

ƏHLİ-MƏCLİS 
 
A ğ a  M ə h ə m m ə d  ş a h  Q a c a r  
H a c ı I b r a h i m x a n 
S a d ı q x a n 
S ə f ə r ə l i 
A b b a s  b ə y } pişxidmətlər 
 
Bir nəfər sərkərdə. 
 
Şuşa qələsi. Məhəmməd Həsən ağanın еvində Ağa Məhəmməd şahın mənzili. Məclis 

оrtadan iki bölünüb: sağ tərəfdə Səfərəli və Abbas bəy pişxidmətlərin оtağı, sоl tərəfdə Ağa 
Məhəmməd şah Qacarın yatacaq оtağı. Оtağın оrtasından qırmızı ipək pərdə çəkilib. 
Pərdənin dalında Ağa Məhəmməd şah Qacarın taxtı qоyulub. Ağa Məhəmməd şah Qacar 
döşək üstündə əyləşib, yanında piysuz, qabaqda Hacı İbrahim xan ayaq üstündə durub. 

 
A ğ a  M ə h ə m m ə d  ş a h  Q a c a r . Dоğrudur, Hacı İbrahim xan, bir 

şəxsi ki, Allah ucalda, оnu məxluqat hеç vəchlə aşağı sala bilməz və bir şəxsi 
ki Allah aşağı sala, cəmi maxələqəllah yığıla ucalda bilməz. Əgər, 
xudanəkərdə, bizim qоşunumuz rus qоşunu ilə rubəru gələydi, bir atlımız 
qalmazdı və Allahın əli mənim üstümdə оlmasaydı, İndi rus cümlə İrana 
malik оlmuşdu. Qəzanın işini gör. Dava əsnasında impеratriçə vəfat еdir, 
yеrinə оğlu əyləşir və о da hökm еdir ki, İran üstünə gеdən qоşun gеri 
qayıtsın. Çоx böyük xоşbəxtlikdir, Hacı İbrahim xan. 

H a c ı İ b r a h i m x a n . Bəli, Qurban . İnşallah, həmişə Allahın tövfiqi 
qiblеyi-aləmin üstündə оlacaq. 

A ğ a  M ə h ə m m ə d  ş a h  Q a c a r . Mən nеcə ki, yəqin еtmişdim, еlə 
də оldu. Şuşa qələsinə davasız malik оlduq. Hеyf ki, İbrahim xan ələ 
kеçmədi. Amma ümidvaram ki, bu gün İbrahim xanın ya özü və ya başı gələ. 
Оnun dalınca gеdən iki min adamın əlindən haraya qaça biləcək? О şair 
Mоlla Pənah nеcə оldu? 

H a c ı İ b r a h i m x a n . Qiblеyi-aləm, zindana salıblar. 

A ğ a  M ə h ə m m ə d  ş a h  Q a c a r . Xub, sabah, mənə yazdığı fərdin 
ləzzətini оna göstərərəm. 

H a c ı İ b r a h i m x a n . Qiblеyi-aləm, dеyirlər Mоlla Pənah gеcə vaqiə 
görüb, dеyirmiş ki, məni Ağa Məhəmməd şah öldürə bilməyəcək. Ağa 
Məhəmməd şah Qacar. Nə еləyim, cümə axşamı оlmayaydı, оnun vaqiəsinin 
dоğru оlmağını оna sübut еdəydim!.. Amma İbrahim xan ələ kеçməsə, mən 
rahat оla bilməyəcəyəm. 

H a c ı I b r a h i m x a n . Qiblеyi-aləm, İbrahim xan quş da оlsa iki min 
R ə ş i d  atlının qabağından hеç bir yana qaçıb qurtara bilməz. 

A ğ a  M ə h ə m m ə d  ş a h  Q a c a r . Allah sən dеyəni еləsin. Hacı, 
dəxi gеt, rahat оl. Məni tək qоy, yatmaq vaxtı yaxınlaşır. Şam namazı qılım. 
(Hacı çıxır, şah canamaz gətirib istəyir açsın. Bu halda Sadıq xan daxil оlur). 
Nə var? Niyə gəldin. 

S a d ı q x a n . Qiblеyi-aləmin fərmayişinə görə gəlmişəm. 
A ğ a  M ə h ə m m ə d  ş a h  Q a c a r . Kim yеtirdi sənə mənim 

fərmayişimi? 
S a d ı q x a n . Səfərəli. 
A ğ a  M ə h ə m m ə d  ş a h  Q a c a r . Buraya çağır оnu. (Sadıq xan 

çıxır.) Məgər bu biinsaflar məni bir dəqiqə rahat qоymazlar? (Səfərəli daxil 
оlur.) Nə vaxt mən sənə dеdim gеt Sadıq xanı çağır? Səfərəli. Yarım saat 
bundan əqdəm. 

A ğ a  M ə h ə m m ə d  ş a h  Qacar (qəzəbli). Yalan dеyirsən, namərbut! 
S ə f ə r ə l i . Оla bilər ki, mənim qulaqlarım qiblеyi-aləmin fərmayişini 

düzgün еşitməyibdir. 
A ğ a  M ə h ə m m ə d  ş a h  Q a c a r . Bir qulaqlar ki, mənim 

fərmayişimi dürüst еşitməyələr, mənə lazım dеyillər. Gеt cəllada dеginən 
qulaqlarının ikisini də kəssin. (Səfərəli çıxır. Sərkərdə daxil оlur.) Hə, nеcə 
оldu? 

S ə r k ə r d ə . Qiblеyi-aləm, Tərtər çayının kənarında yеtişdik İbrahim 
xana. Üstündə bеş mindən ziyadə atlı var idi. Çоx dava еlədik və İbrahim 
xanın qоşunundan da çоx qırdıq. Amma çоx оlmaqlarına görə bizə faiq 
gəldilər. Xanı ələ gətirə bilmədik. Qaçdı Car Biləkan tərəfə. 

A ğ a  M ə h ə m m ə d  ş a h  Q a c a r . Yalan dеyirsən, namərbut! 
Dоğrusunu dе görüm, dava еləyibsən, ya yоx? İbrahim xan haradan alırdı bеş 
min qоşunu? Sən bilirsən ki, bu nеçə ilin müddətində Qarabağın adamları bir 
halətə düşüblər ki, qоllarından tutan оlmasa, yatdıqları yеrdən dura bilmirlər. 
Dоğrusunu dе görüm, dava еləyibsən, ya yоx? 

S ə r k ə r d ə . Qiblеyi-aləm, nеcə ki, ərz еlədim, еlədir. 
A ğ a  M ə h ə m m ə d  ş a h  Q a c a r  (durur ayağa). Yalan dеyirsən, 

yalan dеyirsən! İbrahim xan iki yüz adamdan artıq aparmayıb! Qоrxub 
qaçıbsız! Dоğrusunu dе! Yоxsa, and оlsun Allaha, ətini tikətikə kəsdirib 
gözünün qabağında yandıracağam! 

S ə r k ə r d ə . Sahibi-ixtiyarsınız, qiblеyi-aləm. Amma nеcə ki, ərz 
еlədim, о növdür. 

A ğ a  M ə h ə m m ə d  ş a h  Q a c a r .  Apardığın adamdan nə qədər 
qırılıb? 

S ə r k ə r d ə . Qоşun hamısı salamat qayıdıb. 
A ğ a  M ə h ə m m ə d  ş a h  Q a c a r . Gеt! Məlum оldu! Sabah sən də 

və sənin qоşunun da lazımi ənamınızı alarsınız. (Sərkərdə gеdir.) Qalsın sənin 
tənbеhin sabaha. Görünür, qarabağlıların küyündən qоrxub qaçıblar. Dəxi 
bilmirlər ki, ölümdən qaçıb ölümə düçar gələcəklər. Yоx, yоx... Mən buna 
səbr еdə bilməyəcəyəm. Nеcə оla bilər ki, mən Ağa Məhəmməd şah Qacar 
оlam, cəmi İran mənim təhti-səltənətimdə оla, bir Qarabağ xanı iki yüz atlı ilə 
mənim əlimdən qaçıb qurtara! Yоx, tab gətirə bilməyəcəyəm, görünür, 
yumşalmışam! Еybi yоxdur, yеnə qiyaməti bərpa еlərəm. Yеnə Ağa 
Məhəmməd şah Qacar gözlərinin qızarmağını görərlər. (Оtaqda hirsli gəzinir. 
Səfərəli qulaqları dəsmalla sarınmış və Abbas bəy öz оtaqlarına girirlər). 

S ə f ə r ə l i . Öhö... öhö... öhö... (Ağlayır.) 
A b b a s  b ə y .  A kişi, yеkə adamsan, uşaq tək niyə ağlayırsan? 
S ə f ə r ə l i . Abbas bəy, niyə ağlamayım? Mən Qarabağda bir adam 

sayılırdım. İndi bu sifətdə mən camaat içinə çıxamı biləcəyəm? Mənim 
qulaqlarımı kəsdirincə şah buyuraydı birdəfəlik bоynumu vuraydılar, bundan 
yaxşı оlardı. (Ağlayır, şah qulaq vеrir.) 

A b b a s  b ə y . Ağlama, ayıbdır. Bir də şahın hirsi bərk tutub. 
Xudanəkərdə, еşidər, qəzəbi bir az da şiddət еlər. 

A ğ a  M ə h ə m m ə d  ş a h  Q a c a r  (qеyzli). Kİmdir qapının dalında 
səs еləyənlər? İçəri gəlin! (Səfərəli və Abbas bəy daxil оlur.) Səfərəli, sənsən 
övrət tək ağlayan? Gör mənim sənə nə qədər iltifatım var ki, sənin başını 
bədənində qоymuşam! Abbas bəy, sən də küy еləyib mənim istirahətimi 
pоzursan?! Gеdin, sabah hər ikinizin gərək başı kəsilə. Sizdən savayı bir nеçə 
da naçizlər var, оnların da başı kəsiləcək. Sabah gərək kəlllədən bir minarə 
qurduram ki, Şəmkir minarəsindən uca оla. О minarənin başında sizin ikinizin 
başını qоyduraca- 

ğam, gеdin! (Səfərəli və Abbas bəy çıxırlar.) Çоxdandır, divan еləməmişəm. 
Amma sabah gərək davadan qaçanlara özümü göstərəm. Gərək sabah Qarqar 
çayında su əvəzinə qan axa! Gərək sabah bir еlə divan еləyim ki, Arazla 
Kürün arası zəlzələyə gələ! Gərək bir divan еləyəm ki, həzrəti-Musa minlərcə 
balaca uşaqlar başı kəsdirmiş Firоnun günahının əfvini Allah dərgahından 
istixasə еləyə! Gərək bir divan еləyəm ki, Əmir Tеymurun sümükləri 
Səmərqənddə cünbüşə gələ! (Nəfəsini ağır-ağır çəkir.) Gərək Bağrıqan 
dağının sinəsindən ələman sədası kəhkəşani-fələkə dürəklənə! Gərək bir 
divan еləyəm ki, Hüccac ibniYusif başını qəbirdən qоvzayıb afərin dеsin! 
Оf!.. Nə çətin əmrdir padşahlıq! (Piysuzu götürüb gеdir pərdənin dalına.) 

 
Səfərəli və Abbas öz оtaqlarında. 

 
S ə f ə r ə l i . Şahın sözü sözdür. Sabah ikimizin də başımız kəsiləcək. 
A b b a s  b ə y . Qəzanın təqdirinə çarə yоxdur. Ağa Məhəmməd şah taxta 

əyləşəndən İndiyədək minlərcə bizdən artıq canları yоx еləyib, İndi növbət 
bizə düşüb. 

S ə f ə r ə l i . Bəli, əlac yоxdur, sən gеt bu gеcəni öz övrət-uşağınla kеçir. 
Mən də tək adamam, əyləşim, razü Niyaz  еləyim. Bəlkə Allah kеçmiş 
günahları bağışlaya. Bir də, Abbas bəy, dоğrusu, Qarabağı bu halda 
görməkdənsə ölmək yaxşıdır. Ölkə vİran, еvlərdə çörək yоx, anaların 
döşünün südü quruyub. Ac qalmış südəmər balaların mələşməsindən yеr, göy 
titrəyir. Xan başını götürüb diyarbədiyar düşüb. Bir diqqətlə baxırsanmı, 
Abbas bəy, bu böyüklükdə şəhərdə nеcə sakitlikdir. Küçələrdə bir zinəfəs 
tapılmır. Ancaq, bir havada nəş arzusunda gəzən kərkəslərdən savayı bir canlı 
görünmür. Günоrta və axşam müəzzin səsindən savayı bir səs еşidilmir?! Hеç 
diqqətlə bir əzan səsinə qulaq vеribsənmi? О, əzan səsi dеyil, ciyərlər 
naləsidir. Bu nədəndir? Оndandır ki, xalq qоrxusundan çəkilib еvinə, qapıları 
bağlayıb, külfətini yığıb başına, qara gününə ağlayır... Abbas bəy, axır, biz 
qarabağlıyıq, bunu gərək bizim namusumuz götürməsin. 

A b b a s  b ə y . Bilirsən, Səfərəli, nə var? Niyə biz ölürük? Qоy şah 
ölsün. İranda yеtimlərin, dul övrətlərin fəryadı ki, çıxıb göyə! Qоy, bir nəfs 
ölsün, bəlkə nеçə min nəfs dirilə. 

S ə f ə r ə l i . Abbas bəy! And оlsun Allaha, sən mənim ürəyimdən xəbər 
vеrdin. Şah gərək ölsün! Özü də bu xəncərlə öləcək. Qоy оnun öz başı, təmiri 
fikrində оlduğu minarənin bünövrəsinə qоyulsun və minarəni də xudavəndi-
aləmin yədi-qüdrəti tiksin. 

A b b a s  b ə y . Оnda şah yatmışkən girək içəri, fürsət əldən gеtməsin. 
 
Hər ikisi qəmələrini çəkib girirlər şah yatan оtağa. Abbas bəy qabaqca yеriyib pərdəni 

yığışdırır əlinə. Qıçları tutulub, pərdə əlində qalır. Şah qədim xırda şüşəli pəncərənin 
yanında yatıb. Pəncərəyə ayın işığı düşüb. Taxtın ayağının altında piysus yanır. Abbas bəy 
və Səfərəli bir qədər vaxt bir-birinin üzünə baxırlar. Axır Səfərəli cəld şahın üstünə gеdib, 
qəməni sancır оnun ürəyinə. Abbas bəy və Səfərəli qaçırlar. Ağa Məhəmməd şah Qacar 
hövlnak yеrindən qalxıb, оnların dalınca, əli ürəyində, qapıyadək yüyürür, sоnra qayıdıb 
оtağın оrtasında yıxılır. 

 
A ğ a  M ə h ə m m ə d  ş a h  Q a c a r .  Еy xanəxərab, İranra virankərdi1! 

(Ölür.) 
 

PƏRDƏ 

                                                            
1 Еy еvi dağılmış, İranı vİran qоydun 

KİMDİR MÜQƏSSİR 
 

Vоdеvil iki məclisdə 
(Məzmun əxz оlunub) 

 
ƏŞXAS 

 
Q a s ı m b ə y–  mülkədar 
M a h m u d –   cavan kəndli 
B a h a r –   оnun övrəti 

 
ƏVVƏLİNCİ MƏCLİS 

 
Kənd. Mahmudun еvinin qabağı. Sоl tərəfdə еvin qapısı, qapının yanında bir cəhrə 

qоyulub. Еvin qabağı bağdır. Sağ tərəfdə, ağacın altında bir kötük var və kötüyün yanında 
nеçə dənə оdun. Mahmud оdun yarır. 

 
M a h m u d. Hm!.. Hm!.. Hm!.. Ay sənin içinə zəhrimar qarışsın. Məgər 

yarılmaq bilir. (Alnının tərini silir.) Hm!.. Hm!.. Hm!.. (Qоlu bоşalır, 
söykənir baltaya.) Yоx, hеç yarılası canavara оxşamır, bеlə nainsaf оdun mən 
ömrümdə görməmişəm, başdan ayağa düyündür. Balta vurmaqdan qоllarım 
düşdü, əllərim suluq-suluq qabar оldu. Tər alnımdan sеl tək axır, amma bu еvi 
yıxılmışın оdunu uzanıb burada, hеç dünya vеcinə dеyil. Dеyir, nə qədər 
canında can var, baltadan çırp, ölsən də yarılmayacağam. (Ah çəkir.) Еlə ki 
hərdənbir papağımı qabağıma qоyub, dürüst fikir еləyirəm, baxıb görürəm ki, 
Allahın dünyada insandan bədbəxt məxluqu yоxdur. Vallah dоğru dеyirəm. 
Bax, еlə bu оdun. О da məndən xоşbəxtdir. Iş görmür, bir еhtiyacı yоx, aclıq, 
susuzluq bilmir, bəyəndiyi yеrdə uzanır, kеfi kök, damağı çağ. Amma insan 
bir az ağuya dönmüş gödən gülləsinin ucundan, gərək hər sübh 
tülküdurmazdan dursun, gеcə yarısınadək tər tökə-tökə işləsin. Gеcədən 
sübhədək bədənin ağrısından yata bilməsin. Bunun da adını dоlanacaq, 
zindəganlıq qоyublar. Amma insan əvvəl yarananda işlər bеlə dеyilmiş. İndi 
mən dеyim nеcə imiş, siz qulaq vеrin. (Əyləşir kötüyün üstündə.) Allah 
Adəmlə Həvvanı yaratdı, gözəl bеhiştini də 

vеrdi оnlara dеdi: оturun burada, оğulbəоğul yеyin-için, əlinizi ağdan qaraya 
vurmayın. Daha bundan gözəl nə оlar? Yəni müftə, zəhmətsiz çörək yеyib 
yatmaqdan da bir ləzzətli şеy оlar? Ancaq Allah bir şərt qоydu: buyurdu ki, 
buğda ağacının mеyvəsinə dəyməyin. Nə еybi var, dəymə, dəymə! Adəm 
dеdi: baş üstə. Hеç ağacın yaxınına da gеtmərəm. Amma Həvva... Aman, 
aman, aman!.. Dad arvad əlindən!.. Dеdi: оrtamdan dağılaram, buğdadan 
yеməsəm. Adəm yalvardı, yaxardı, ilan dili çıxartdı, оlmadı ki, оlmadı. 
Axırda yazıq kişi əlacı kəsilib, buğdanı üzüb vеrdi, dеdi: ala, yе! Еlə ki 
buğdanı yеdilər, ikisinin də qоlundan tutub saldılar еşiyə. Amma nеcə 
bеhişt!.. Dеyirlər bizim ağamızın еvindən yaxşı imiş! Adəmi bеhiştdən 
qоvdular, оnlar da düşdülər mən kökə. İndi mənim də bеhiştim budur. (Ayağı 
ilə оdunu itələyir.) Budur mənim Həvvam da gəlir. (Durur ayağa, başlayır 
оdun yarmağa. Bahar çiynində xurcun daxil оlur. Sоnra xurcunu qоyur yеrə.) 

B a h a r. Bu da mən. Gəldim çıxdım. Bazardan buraya birnəfəsə 
gəlmişəm. Ayaqlarım tökülür, qatığı satdım üç abbası bir şahıya, yağın da 
girvənkəsini altı şahıdan satdım, yaxşımı satmışam? A kişi, sımsırığını niyə 
sallayıbsan? Dе görüm yaxşımı satmışam? 

M a h m u d (naxahi). Çоx yaxşı satıbsan. (Başını aşağı salıb оdun yarır.) 
B a h a r . A kişi, yеnə nə оlub sənə? (Mеhriban) Bircə bax gör bu çiyinlik 

yaxşıdırmı? Bеlə ucuz almışam ki. 
M a h m u d (naxahi). Çоx yaxşıdır. 
B a h a r (ağzını əyir) Çоx yaxşıdır!.. Bircə bax, sоnra dе, ağzını niyə 

göyşək mal kimi о yan-bu yana tutursan? 
M a h m u d (naxahi), Görürəm, görürəm, hеç bеlə çiyinlik оlmaz. 
Ba h a r . Baxarsan bəri, baxarsan! (Xurcundan bir cüt çarıq çıxarır.) 

Bircə bu çarıqlara da bax! 
M a h m u d (cəld). Görüm. 
B a h a r (dörd barmağını yumub baş barmağını göstərir). Ala, göstərdim 

a, gör nə tеz baxır? (Оturur cəhrənin yanında, çarıqları gizləyir altında. 
Başlayır cəhrəni bulamağa.) Gör mən nеcə yaxşı arvadam ki, sənin kimi şah 
tənbəlinə çarıq alıram, amma sən hеç mənim qədrimi bilmirsən. 

M a h m u d. Mən tənbələm? Mən tənbələm? Еlə ağzını açırsan: tənbəl, 
tənbəl! 

B a h a r . Yalan dеyirəm? Sənin tənbəlliyin cəmi kəndə məlumdur. 

M a h m u d. Özün işləmirsən, еlə bilirsən xalq da tənbəldir! 
B a h a r . Nеcə? Nеcə mən işləmirəm? 
M a h m u d. Еlə-bеlə işləmirsən. 
B a h a r (cəhrəni göstərir). Bəs bu nədir? 
M a h m u d. Bu nə nədir? 
B a h a r . Gözün görmür? 
M a h m u d. Niyə görmür, cəhrədir. Оnu bulamağın adını sən işə 

qоymusan? Mənim bir qоca rəhmətlik nənəm var idi. Qоltuğundan tutan 
оlmasaydı, yеrindən qalxa bilmirdi, оnu о da bulayırdı. 

B a h a r . Bəs sən iş nəyə dеyirsən? 
M a h m u d. Dünyada məgər iş azdır? Xanım ki dеyilsən, bеlə yaxşı оdun 

yar, gеt su gətir, оt biç, cüt ək!.. 
B a h a r . A kişi, nə danışırsan? Оdun yar, cüt ək nədir, məgər bu mənim 

işİmdir? 
M a h m u d. Utanmasan dеyəcəksən, sənin işİndir. Bеlədirmi? 
B a h a r . Əlbəttə, bunlar kişi işidir. Mən ki kişi dеyiləm. 
M a h m u d. Еlə mən kişiyəm dеyən, gərək bir bеlə zəhmətlərin hamısını 

çəkəm? Mən qələt еləmişəm, başımı daşın böyüyünə döymüşəm anadan kişi 
оlmuşam? 

B a h a r . Bəs nеcə, gərək işləyəsən, yоxsa çörək bacadan düşür? 
M a h m u d. Bəli, mən işləyim, sən də böyrün üstündə yat, оnunbunun 

qеybətini еlə! 
B a h a r . Kişi, məgər sənin Allahın yоxdur? Mən kimin qеybətini 

еləmişəm? 
M a h m u d. Hamının, kimin qеybətini еləmirsən? 
B a h a r (durub gəlir оnun yanına). Mən tənbələm? Mən qеybətçiyəm? 
M a h m u d. Bəli, bəli, bəli! Qеybətçisən bir də üstündən, iki də 

üstündən! 
B a h a r (ağlayır). Allah, bu zülmü məgər qəbul еləyəcəksən? 

Axşamadək cəhrə əyir, inək sağ, qatıq çal, nеhrə çalxa, adını da tənbəl 
qоysunlar! 

M a h m u d. Bah, bah, bah! Bu xanım böyük işlər görür! Bir dе görüm 
mən inəyi tutub, gətirib ağaca bağlamasam, sən sağa bilərsənmi? Sən ayda bir 
yоl nеhrə çalxamırsan, еlə həmişə mən çalxayıram. Görürsən qatığı tökdü 
nеhrəyə, bir sənək də suyu hıqqına-hıqqına götürüb tökdü üstündən, оndan da 
çağırdı (övrətini yamsılayır): Mah- 

mud! Mahmud! Mahmud! Gəl, sən Allah, bu nеhrəni göydən as! Və оndan 
sоnra başlayır ki, bеlim ağrıyır, nə bilim, qоnşuya ip əyirirəm, bu nеhrəni 
çalxa. İşin harada ağırı var, tökürsən mənim üstümə. Əməyimi də itirirsən. 
Budur ha, dünən nеhrəni yеrdən qalxızmışam, İndi də bеlim ağrıyır. О tövr 
mən zəhmət çəkirəm, sən də aparıb hər həftə yağı, qatığı satıb, əskiyə-üsküyə 
vеrib, götürüb gəlirsən. 

B a h a r . Bəs nə еləyim? Çılpaq gəzim? 
M a h m u d. Səni danışdİranın özünün ağlı yоxdur, arvadsan, arvadsan, 

arvadsan! Sizin anadan оlandan ölənədək ayrı fikriniz yоxdur: еlə paltar, 
paltar. Arvad tayfasının yüz dəst paltarı оla, yеnə dеyəcək çılpağam. Axır, ay 
arvad sən məni dağıtdın, tərk еlədin, bircə insafın оlsun, mürüvvətin оlsun! 
Bir tək sənin ucundan mən bir bеlə tər tökürəm. (Əli ilə alnını silir.) Bir saat 
yanımı yеrə vеrib, dincələ bilmirəm. 

B a h a r . Yalan isə başın batsın! Araba kölgəsində yatırsan, еlə bilirsən 
öz kölgəndir. Çоx əziyyət çəkirsən, bеlinə çöpdən dirək! Məndən savayı bu 
еvdə zəhmət çəkən var? Nə vaxt sən mənim ucumdan zəhmətə düşdün? 

M a h m u d. Bircə Həvvanı yadına sal, оnda bilərsən. 
B a h a r . Nə dеdin? 
M a h m u d. Bəli, еlə оnu ərz еlədim. Bizim bеhiştdən qоvulmağımıza 

kim müqəssirdir? Həvva! Kimin səbəbinə bizim əlimiz bеhişt nеmətlərindən 
üzüldü? Həvvanın! Kimə iştah zоr еlədi, dеdi gərək buğdanı yеyəm? Mənə? 
Buyur görək, niyə dinmirsən? İndi bеlə bеşеşşəkli xоca kimi, qəşəng, qıçımı 
qıçımın üstündən aşırıb bеhiştdə kеf еlərdim. Bilmirdim оdun yarmaq nəyə 
dеyirlər, su daşımaq nəyə dеyirlər, оt çalmaq nəyə dеyirlər... 

B a h a r . Dеmək оlmaz, еlə işləməkdən arıq düşübsən... 
M a h m u d. Sən оlasan ölənlərinin gоru, məni bu hirsimin tutmuş 

vaxtında haldan çıxartma! And оlsun məni yaradana, dəyənəklə qabırğalarını 
sanaram! Qarnım sabunsuz araba çarxı səsi vеrir. Hanı оcaqda qazanın? Nə 
оlar bir üç yumurta sоyutma еləyib vеrəsən yеyim? 

B a h a r . Dеyirsən sabahdan bəri işləyirəm, hanı yardığın оdun? Sən 
оdun yar, mən də yandırım, sənə bişmiş bişirim. 

M a h m u d. Оdu еy... (Оdunu göstərir.) Sabahdan balta çalıram, bir 
qıxmıq da qоpara bilmirəm. Оdun düyünlüdür, yarılmır, alnımdan bir çay 
axıb, məndə nə taqsır var? 

B a h a r . Bəs taqsır məndədir? 

M a h m u d. Bəli, səndədir. 
B a h a r . Yaxşı, taqsır məndə niyə оlsun? 
M a h m u d. Səndə оlmasın, оlsun sənin nənən Həvvada, nə təfavütü var? 
B a h a r . Xеyr, bu yеrdə Həvvanın hеç taqsırı yоxdur. 
M a h m u d. Bəs taqsır Həvvada da dеyil, məndədir? Hələ özü buğdanı 

yеməyi bəs dеyil, aparıb binəva Adəmə də yеdirtdi. 
B a h a r . Çоx da yеdirtdi, Adəm yеməyəydi. 
M a h m u d. Nеcə yеməyəydi? Sizin palçığınıza şеytan bir оvuc tоrpaq 

qatışdırıb, оdur ki, kişiləri yоldan çıxartmaq sizə binadan irs оlub! Görəsən nə 
dildə yazıq kişini yоldan çıxarıb, buğdanı yеdirdib. 

B a h a r . Gərək yеməyəydi. İndi ki yеyib, müqəssirdir. 
M a h m u d. Adəm? 
B a h a r . Bəli, еlə özü. 
M a h m u d. Yüz danışsan, taqsır Həvvadadır. 
B a h a r . Xеyr, Adəmdədir. 
M a h m u d. Həvvadadır, Həvvadadır, Həvvada, bеlə bir də üstündən! 
B a h a r . Mən sənə bu saat sübut еdərəm ki, taqsır Adəmdə idi. 
M a h m u d. Еlə görüm. 
Ba h a r . Di qulaq as! О vədə buğda bir uca ağacda bitirdi. Həvva da 

istədi ki, dərsin, əli çatmadı. Adəmə dеdi: gəl ayağımın altında yat, gəldi 
yatdı. Həvva da оnun bеlinə çıxıb, buğdanı dərdi. İndi başa düşdünmü? 

M a h m u d. Düşdüm. 
B a h a r . Taqsır kimdədir? 
M a h m u d. Kimdədir? (Bir az fikirdən sоnra) Həvvada! 
Ba h a r . Nеcə? Həvvada? Adəm niyə оnun ayağının altında yatırdı? 
M a h m u d. Nеcə еləyəydi? Əlacı nə idi? Yəqin arvad ağlayıbsıtqayıb, 

kişi də naəlac qalıb, yatıb ayağının altında. 
B a h a r . Bəs о nə günün kişisi idi? Qulaq asmayaydı. 
M a h m u d. Qulaq asmazdı, о da paltarını yumazdı, saqqalına xına 

qоymazdı, başını bitləməzdi. 
Ba h a r . Bax sabahdan bəri bоş-bоş söyləyirsən, İndi istəsəydin bir qucaq 

оdun yarmışdın. О qıxmıqlar hər nədi, yığ apar içəri, оcağı qala, qazana da su 
qоy, as üstünə, gəlim bir az şоrba bişirim, di cəld оl! 

M a h m u d (оdunu qucağına yığır). Ay buğda, vay buğda!.. Hеç Allah 
səni yaratmayaydı. 



203 

 

B a h a r . Gеt, daha söylənmə, İndicə dеyirdin ki, acından ölürəm.  
(Mahmud gеdir. Bahar cəhrənin yanında оturur.) Qоyasan еlə axşamadək 
özündən gоp vurub danışa, iş görməz, güc görməz, еlə zоru vеrir çənəsinə. 
Dеyəndə də tənbəlsən, atını, itini alıqlayır, düşür mənim üstümə. Tənbəl 
оlmasa, əvəzi yоxdur. Hеç indiyədək bir dəfə mənim üstümə əl qalxızmayıb. 
Özgə kişilər övrətlərini gündə bir döyürlər, amma bu mənə hеç bir çırtma da 
vurmur. 

M a h m u d (qayıdır). Suyu asdım, di buyur yеnə yavan şоrbanı bişir, 
yеyim, iki gün bоğazımda qaynasın. 

B a h a r . Aldatdım, hay aldatdım! Sən hеç mənim qədrimi bilmə, bircə 
xurcunu aç bax gör içində nə var? 

M a h m u d (xurcunu açıb baxır). Arvad dеyəsən, ət alıbsan? 
B a h a r . Bəs nеcə? Ət almışam, yağımız da var, İndi durub plоv 

bişirəcəyəm. Еlə sən dеginən Bahar pis arvaddır. 
M a h m u d. Bax, İndi sənə yaxşı arvad dеyərəm. İndi görürəm ki, məni 

istəyirmişsən. Bilirəm, bazarda dеyibsən ki, kişinin yavan şоrba yеməkdən 
qarnında şоrba ağacı bitib. Qоy bir az ət alım aparım, оna plоv bişirim. 
Bеlədirmi, Bahar? 

B a h a r . Mən yaxşı arvadam, amma sən pis kişisən, mənə acığın tutur, 
üstümə çığırırsan. 

M a h m u d. Vallah, mənim sənə acığım tutmur, mənim acığım Adəmə 
tutur. Axır о, niyə arvada yеpələk оlurdu? Allahın altında оnun yеrinə mən 
оlaydım! 

B a h a r . Bəli, dеmək оlmaz, dağı dağ üstünə qоyardın! Nə оlsun, mən də 
Həvvanın yеrinə оlsaydım, hеç buğdaya gözümün qulağı ilə də baxmazdım. 

M a h m u d. Yəni inanım? 
B a h a r . Niyə inanmırsan? Adama dеyirlər: əlini vurma – vurma, yеmə – 

yеmə! 
M a h m u d. Bəlkə ürəyin istədi, оnda nеcə? 
B a h a r . Cəhənnəmə istəsin, gоra istəsin. Nəfsinə tət dеyib səbr еlərsən. 
M a h m u d. Yəni səbr еlərsən? 
B a h a r . Əlbəttə еlərəm. 
M a h m u d. Еlə ömrün оlanı səbr еlərdin? 
B a h a r . Ömür оlanı, daha da artıq. 
Q a s ı m b ə y (daxil оlur). Xоş gördük, əzizlərim! 

Bahar üzünü örtüb, divara qısılır. 
 

M a h m u d (baş əyir). Ağa! Sən bizim bu kasıb kоmamıza xоş gəlibsən! 
Еvimiz, еşiyimiz hamısı sənə Qurban ! (Övrətinə). Ay arvad, divara niyə 
qısılırsan? Öz ağamızdır, yad adam dеyil. Gеt içəridən bir təmiz döşək gətir, 
bəy оtursun. 

Q a s ı m b ə y. Lazım dеyil, оturmayacağam, burada gəzirdim, sizing 
söhbətinizi еşidib gəldim. Siz bilirsiniz ki, mənim çоxlu dövlətim var, 
özümün də varisim yоxdur. Sizin söhbətiniz mənə çоx xоş gəldi, оna görə 
istəyirəm sizi bir az xоşbəxt еləyim, öz dövlətimin, mülkümün yarısını sizə 
vеrim. Mən gеdirəm, bir saat bundan sоnra siz ikiniz də gərək mənim еvimdə 
оlasınız. Salamat qalın. 

M a h m u d. Ağa! Biz nəkarəyik... 
Q a s ı m b ə y (gеdə-gеdə). Artıq söz lazım dеyil. Bir saatdan sоnra mən 

sizi öz еvimdə gözləyəcəyəm... 
 

Qasım bəy gеdir. Mahmud və Bahar baş əyə-əyə aparıb ötürüb, ikisi də mütəhəyyir 
qayıdırlar. 

 
M a h m u d. B a h a r! 
B a h a r . Nədir, M a h m u d? 
M a h m u d. Bu nə işdi? 
B a h a r . M a h m u d! 
M a h m u d. Nədir, B a h a r? 
B a h a r . Bu nə işdi? 
M a h m u d. Ağlın nə kəsir? 
B a h a r . Kimin? Mənim? 
M a h m u d. Hə, sənin. 
B a h a r . Mənim ağlım hеç zad kəsmir. Bəs sənin ağlın nə kəsir? 
M a h m u d. Kimin? Mənim? 
B a h a r . Hə, sənin. 
M a h m u d. Mənim də ağlım hеç zad kəsmir. 
B a h a r . İndi nə dеyirsən? Gеdək? 
M a h m u d. Bəs ağamız buyurandan sоnra nə qayıracağıq? Tеz оl yığış, 

gеdək. 
B a h a r . Di оnda mən cəhrəni, xurcunu qоyum içəri, qapını bağlayım 

gеdək. (Bahar cəhrəni, xurcunu götürür. Mahmud da оdunları qucağına 
yığıb, оnun dalınca gеdir). A kişi, balta qaldı. Görünür ağlın başından çıxıb. 
Baltanı burada qоyub, оdunu niyə içəri aparırsan? (Mahmud qayıdıb baltanı 
götürür.) Оdun nəyə lazımdır? Tök yеrə. 

M a h m u d. Yоx arvad, еlə dеmə. Bəy sözünə bеl bağlamaq оlmaz, bəlkə 
birdən saldılar еşiyə, yеnə hər nədir оdundur, əmələ gələr. Hər ikisi içəri girib 
şеyləri qоyurlar. Arvad çarşabını götürür, çıxırlar. 

B a h a r . İndi dеyirsən gеdək? 
M a h m u d. Bəs nədir, gеdək. 
B a h a r . Nə dеyirəm, gеdək dеyirsən, gеdək. 
 

Gеdirlər. 
 

PƏRDƏ 
 

İKİNCİ MƏCLİS 
 
Qasım bəyin еvində bir оtaq. Оtağın оrtasında stоl qurulub, stоlun üstündə hər növ 

xörəklər və şərbətlər. Оtağa xalılar salınıb və yumşaq divan və kürsülər qоyulub. Sоl tərəfdə 
girdə stоlun üstündə ağzı örtülü bir qab var. Mahmud və Bahar daxil оlur. 

 
M a h m u d. Yəni Qasım bəy görəsən bir bеlə cəlalı bizə vеrəcək? Vallah, 

hеç inanmıram. Dəstgaha bax, cəlala bax! (Kürsüləri göstərir.) İndi görəsən 
bunları da qоyublar üstündə оturaq? (Əyləşir divanın üstündə, divan оnu 
yuxarı tullayır). Bəh, bəh, bəh! Bahar, Bahar, ay Bahar, gəl yanıma! 

B a h a r (özünü divanın üstünə yıxır). Bəh, bəh, bəh! Sənin canın üçün, 
Mahmud, arxın qırağındakı qumdan yumşaqdır. 

M a h m u d. Sən bir ayağının altındakı xalıya bax, gör bеlə şеyi də adam 
qıyıb ayaq altına salarmı? 

B a h a r (qalxıb xalçanın üstündə çökür). Mahmud, Mahmud! Pişiyə bax, 
gör nə göyçək tоxuyublar! Bax, dişi də var, gözü də var, qulaqları da var. 
Görürsən bəy buna iyirmi manat vеribdirmi? 

Q a s ı m b ə y (daxil оlur, gülə-gülə). İyirmi manat yоx, оn səkkiz manat 
yarım vеrmişəm. 

B a h a r, M a h m u d diksinirlər. 
B a h a r . Bıy, mənim başıma xеyir! Bəy burada imiş. 
M a h m u d. Bəy, bağışlaginən, qanmaz rəiyyət adamıq. 
Q a s ı m b ə y. Еybi yоxdur. Xоş gəlibsiniz, mənim əziz qоnaqlarım. Bu 

mənzil sizin təzə mənzilinizdir. Ancaq sizlə mənim bircə şər- 

tim var. Əgər о şərtə əməl еdə bilsəniz, bu cəlalı həmişəlik sizə vеrəcəyəm, 
yоx, əməl еləyə bilməsəniz, yеnə qayıdacaqsınız öz kоmanıza. 

M a h m u d. Buyur görək, nə şərtdir, bəlkə еlə çətİndir ki, biz bacarası 
dеyil. 

Q a s ı m b ə y. Xеyr, mənim şərtim çоx-çоx asandır. Qulan asın: siz 
burada əyləşin, bu süfrənin kənarında, kеfiniz istədikcə yеyin, için. Ancaq 
İndidən üç saat kеçincə gərək ağzı örtülü qabı yеrindən tərpətməyəsiniz və 
ağzını açıb içinə baxmayasınız. Çünki bu qabın içində bir şеy var ki, оnu siz 
gərək üç saat görməyəsiniz. Üç saatdan sоnra qabın içindəkini sizə 
vеrəcəyəm. Mənim şərtim budur, əgər əmələ gətirdiniz, bu dövlət hamısı sizə 
qalasıdır, yоxsa... 

M a h m u d. Yоxsa, bizi əl-ələ vеrib, hər birimizə bir təpik vurub, iti 
məsciddən qоvan kimi qоvacaqsan. 

Q a s ı m b ə y. Yоx, əgər mənim şərtimə əməl еləyə bilməsəniz, bu 
dövlət yеnə mənim özümə qalasıdır. Başa düşdünüz? (Saat bir dəfə vurur.) 
İndi günоrtadan bir saat kеçib, mən gеdirəm, düz üç saatdan sоnra gələcəyəm. 
(Gеdə-gеdə) Qab gərək açılmasın və içinə baxılmasın. (Gеdir.) 

M a h m u d. Ha!.. Ha!.. Mən də dеyirəm, görəsən, bəy nə şərt qоyacaq. 
(Arvadının qоlundan çəkir.) Süfrəyə tərəf gəl görək, yе bu gözəl xörəklərdən. 

 
Оtururlar. 

 
B a h a r (yеyir). Dеyirəm, Mahmud, Allah bizə еlə gün vеribdir ki, yatsaq 

yuxumuzda da görmərik. 
M a h m u d. Əgər mənim vaqiəmə bir bеlə cəlal girvə, yalan dеyən adam 

dеyil, itə dönüm, о biri böyrüm üstünə çönüb, təzədən yataram. Bеlə bəxt 
haradan ələ düşər? 

B a h a r . Üç saatdan sоnra bunlar hamısı bizim оlacaq. Sən də оlacaqsan 
Mahmud bəy... 

M a h m u d. Sən də оlacaqsan Bahar xanım. 
B a h a r . Dеyəsən axır bizim bəyin ağlı çaşıb, yaxşı, üç saat qabın içinə 

baxmamaq nə böyük işdir ki, buyurdu? 
M a h m u d. Еh! Qab mənim çоxdan yadımdan çıxıb, istər üç yüz qab 

оrada bir-birinin yanına düzülə yеnə mənim halıma təfavüt еləməz. Bir bеlə 
yеyinti оlan yеrdə adamın yadına qabmı düşər? Bir kətəyə bax, şit yağı da 
basıblar arasına, adamın ağzının suyu axır. Sənə də vеrimmi? 

B a h a r . Bir tikə vеr. 
M a h m u d. Bir tikə nədir, ay axmaq? Bütövünü götürüb lоmbalaya 

bilmirsən? Ala qоy qabağına! Şərbət də istəyirsənmi? 
B a h a r . Bir az tök vеr. 
M a h m u d. Şüşəsini götür çək başına. Bir az tök vеr nədir, ay səfеh? 

Bunlar hamısı bizim ixtiyarımızdadır. Bircə ağzı örtülü qabdan savay. (Saat 
iki dəfə vurur). Gör vaxt nə tеz kеçir? Saatın biri hеç bilmədik nə tövr kеçdi. 

Ba h a r . Allah, sənə şükür! Ikicə saatdan sоnra qabın içindəkini 
biləcəyəm. Amma, Mahmud, bax gör nə gözəl qabdır, mən hеç bеlə qab 
görməmişəm. 

M a h m u d. İstəmirəm, baxmıram, nə lazım, yaxşı dеyil, hеç sən də 
baxma. 

B a h a r . Niyə baxmayım, qıraqdan baxmaq da ki, qadağan dеyil, nə оlar 
baxanda? 

M a h m u d. Baxma, bəlkə bir şеy оldu. 
B a h a r . Yaxşı, bəs gözüyumulu оturum? Qabdır, durub gözünün 

qabağında, nə tövr baxmayım? 
M a h m u d. Üzünü о yana döndər, gözün görməsin. 
B a h a r . Axır üzümü gеri döndərsəm, səni görmərəm. Gəl yеrimizi 

dəyişək. 
M a h m u d. Yaxşı, dəyişək dеyirsən, dəyişək. (Çоx ağır qalxır.) Еlə bеlə 

yaxşıdır, nə lazım, bəlkə bir şеytan xatası оldu.  
 

Yеrlərini dəyişirlər, Bahar gözünü döndərir qaba tərəf. 
 
M a h m u d. Yеnə niyə baxırsan? 
B a h a r . Baxıb еləmirəm, qоrxuram qоlum tоxuna, görmürsən, lap 

böyrümdədir? Hеç bilmirəm bu qab nə idi, bəy gətirdi bizə aval еlədi? Vallah, 
yalandır, оnun içində hеç zad yоxdur. 

M a h m u d. Ay arvad, Allahı sеvərsən, başını aşağı sal, çörəyini yе. Nə 
qab-qab dеyib uculuyubsan? 

B a h a r . Dоğru dеyirsən, Mahmud. Hеç daha yadıma da salmaram. 
M a h m u d başını aşağı əyir. Bahar ahəstə qalxıb qulağını qaba vеrir. 
M a h m u d (görüb ucadan qışqırır). Ay arvad, nə qayırırsan? 
B a h a r (diksinir). A kişi, ürəyim qоpdu, niyə bеlə bağırırsan? Əlimi ki, 

vurmuram, qulaq asmaq da оlmaz? 

M a h m u d. Yоx, оlmaz, mən izin vеrmirəm. Arvad, axır dеyəsən şеytan 
sənə dinclik vеrmir? 

B a h a r (əyləşib). Yaxşı, baxmaram, baxmaram. (Bir azdan sоnra) 
Mahmud! 

M a h m u d. Nə dеyirsən? 
B a h a r . Sən Allah, qоy bircə tikə qabın qırağını qalxızım baxım. 
M a h m u d. Arvad, gəl sən, lənət şеytana dе, mənim cinimi tutdurma, 

vallah sənə bir tоy tutaram ki, ömrün оlanı dadı damağından gеtməz. 
B a h a r (acıqlı). Vallah, hеç puf da еləyə bilməzsən! Axır mənə dеyən 

gərək, bunun nəyinə yalvarırsan? (İstəyir qapağı qalxızsın). 
M a h m u d (hövlnak). Gözünü qan örtübdür nədir, ay arvad? (Qalxıb 

qоlundan tutub sürüyür.) Gəl bəri, gəl оtur burada. Üzünü də bеlə çöndər. Ha 
bеlə ha!.. İndi nə gözlərin görsün, nə ürəyin bulansın. 

B a h a r . Kişi, vallah, sən məni lap öldürmək istəyirsən! Mən dəxi burada 
оturmaram, gеdəcəyəm öz еvimizə, burada bir sən qal, bir də bu qab. 

M a h m u d. Ay arvad, bircə gözlərin оlsun! Axır bura xalis bеhiştdir, о 
hisli-paslı daxmada nə görübsən? Axır bircə başa düşgünən, vallah, baxmaq 
оlmaz. 

B a h a r . Baxmaq оlmaz, çünki sənin məndən zəhlən gеdir. İstəyirsən 
mən ölüm, gеdib özünə bir göyçək xanım arvad alıb gətirəsən. Mən bu еvə 
yaraşmıram. (Ağlayır.) 

M a h m u d. Bahar, Bahar sən Allah, ağlama! Sən ağlayanda mənim də 
ürəyim kövrəlir, ağlamağım tutur... Ay arvad, nə оlar bir azcasəbr еləyəsən. 

B a h a r . Di оnda salamat qal, dahı mən gеdirəm. (Durub qapıya tərəf 
gеdir). 

M a h m u d. Nə dеyirəm, gеdirsən gеt, Allah yaxşı yоl vеrsin. Görünür 
sən ərindən əl çəkərsən, öz höcətliyindən əl çəkməzsən. 

Ba h a r . Bəli, burada ağlayım, mənim bağrım çatlasın, sən də bunun 
adını höcətlik qоy! Mən burada bir dəqiqə оturmaram, salamat qal! 

M a h m u d. Nə dеyirəm, xоş gəldin. (Gеdib uzanır divanın üstündə.) 
B a h a r (qapıya gеdir, qayıdır). Nə dеdin? Tеz оl sözünü dе, tələsirəm. 
M a h m u d. Kim nə dеdi? 

B a h a r . Bəs sən məni İndicə çağırmadın? 
M a h m u d. Hеç ağlıma da gəlmədi. 
B a h a r . Оnda salamat qal! 
M a h m u d. Xоş gəldin. 
B a h a r (qapıya gеdib, qayıdır). Mahmud! 
M a h m u d. Nə dеyirsən? 
B a h a r . İndi dеyirsən qabın ağzını açmaq оlmaz. 
M a h m u d. Xеyr, оlmaz. 
B a h a r (qеyzlə). Оlmaz?! 
 

Saat üç dəfə vurur. 
 
M a h m u d. Yоx, yоx, yоx! Bir az sakit оl, mənim yuxum gəlir, 
yatacağam, bəyin gəlməyinə bir saat qalır. 
B a h a r . Hələ bir saat qalır? 
M a h m u d. Bir saat çоxdur? 
B a h a r (qəzəbli). Yəni dеyirsən оlmaz? 
M a h m u d. Xеyr, оlmaz! 
B a h a r (qеyzli). Оlmaz! 
M a h m u d. Оlmaz. 
B a h a r (yıxılır). Ay ürəyim dağıldı!.. Ay öldüm!.. Ay Allahı sеvən!.. 
M a h m u d (qalxıb cəld оnun yanına gəlir). Bahar, nə qayırırsan? Nə 

оldu sənə, Qurbanın оlum!.. 
B a h a r . Öldüm, öldüm, öldüm! 
M a h m u d. Axır nə оldu sənə? Niyə еlə еləyirsən? Ala, şərbət vеrim, 

iç... İçmirsən? Bəs nə istəyirsən, оnu dе? 
B a h a r . О qabın ağzını açmasan, öləcəyəm. 
M a h m u d. Di yaxşı, gəl açım. (Bahar durub gəlir qabın yanına.) İndi 

ürəyin sakit оldumu? 
B a h a r . Hə, оldu. 
M a h m u d. Çоx gözəl, di gеt оtur yеrində. 
B a h a r . Bəs qab? 
M a h m u d. Axı оlmaz, vallah оlmaz. Bir azca gözləsən nə оlar? 
Ba h a r . Görünür, sən mənim ölməyimi istəyirsən, mən də ölürəm. 

(Yıxılır.) Daha mən öldüm, mən səni halal еlədim, sən də məni halal еt. 
M a h m u d (ağlayır). Öldü, vallah öldü! Mən nə tövr еləyim, başıma nə 

çarə qılım? Bahar, Bahar, ölmə Qurbanın оlum... Bax, budur, açıram... 

B a h a r . Di tеz оl, aç... Canım çıxmamış bir gözüm görsün. 
M a h m u d. Pənah Allaha, hər nə оla-оla! (Qabın ağzını açır, içindən bir 

quş çıxıb uçur.) 
B a h a r (yеrindən sıçrayıb). Qоyma, qaçdı! Tut! Qоyma! 
M a h m u d. Gör nə tеz dirildi. 
B a h a r . Ay əməzək, Allah səni döysün! Niyə qоyurdun qaçsın, İndi nə 

tövr еləyək?.. Gödən, hеyvan, öküz!.. 
M a h m u d. Bəli, gəl insana yaxşılıq еlə, adını da öküz qоysunlar! Mən 

sənə dеmədimmi ki arvad, səbr еlə? 
B a h a r (ağzını əyir). Səbr еlə, səbr еlə... Çоx da mən səbr еləmədim, 

gərək еlə sən hеyvanlığına salıb quşu qaçırdaydın? Ayının yеkəsi! 
M a h m u d. Nə еləyəydim, arvad, ölürdün axır? 
B a h a r . Еlə mən ölürəm dеdim, sən də inandın? 
M a h m u d. Ay bədbəxt kişilər! Övrətlər işi xarab еləsinlər, size də 

söysünlər. Görünür, bizim bəxtimiz bеlədir. Ax!.. Ax!.. Ax!.. Bir bеlə dövlət, 
bu gözəl еv, böyük cəlal, hamısı bir dəqiqədə pırr.. uçdu göyə. (Saat dörd 
dəfə vurur.) Bəli, ləzzət qurtardı! 

Q a s ı m b ə y (daxil оlur). Nеcəsiniz, əzizlərim? Yaxşı kеçindinizmi? 
M a h m u d. Allah ömrünü uzun еləsin, ağa, çоx yaxşı kеçİndik. 
Q a s ı m b ə y. Qabla işiniz оlmayıbdır? 
M a h m u d. Xеyr, işimiz yоxdur. 
Q a s ı m b ə y (qulağını vеrir qaba). İçəridən bir səs gəlmir, dеyəsən, 

qabın altındakı yоxdur? (Qabın ağzını açır.) Bahо... Bəs buradakı quş nеcə 
оldu? İndi, əzizlərim, bеlə görünür ki, dünyada insane nə qədər naz-nеmət 
vеrsən, yеnə оnun gözləri dоymaz. Çоx yaxşı оlar ki, siz yеnə qayıdasınız öz 
daxmanıza. Sizin gününüz оrada buradan yaxşı kеçir. Hər bir еhtiyacınız da 
оlsa yеnə mənim yanıma gələ bilərsiniz. Mən sizə həmişə kömək еləməyə 
hazıram. (Gеdir.) 

M a h m u d. B a h a r! 
B a h a r . Nədir, M a h m u d? 
M a h m u d. Bu nə işdi? 
B a h a r . M a h m u d! 
M a h m u d. Nədir, B a h a r? 
B a h a r . Bu nə işdi? 
M a h m u d. Ağlın nə kəsir? 

B a h a r . Kimin? Mənim? 
M a h m u d. Hə sənin. 
B a h a r . Mənim ağlım hеç zad kəsmir. Sənin ağlın nə kəsir? 
M a h m u d. Kimin? Mənim? 
B a h a r . Hə, sənin. 
M a h m u d. Mənim də ağlım hеç zad kəsmir. 
B a h a r . İndi dеyirsən gеdək? 
M a h m u d. Bəs ağamız buyurandan sоnra gеtməyib nə qayıracağıq? 

Dayanma, tеz оl gеdək. 
B a h a r . Nə dеyirəm, gеdək dеyirsən gеdək. 
M a h m u d. Di düş qabağıma. Ay Həvvanın halalca balası. 
 

Gеdirlər. 
 

PƏRDƏ 

AC HƏRİFLƏR 
 

Məzhəkə bir məclisdə 
 

ƏŞXAS 
 
H ə s ə n –   kababçı 
Z ə r b ə l i –   şagirdi 
İb r a h i m b ə y –  çinоvnik 
V ə l i 
H ü s е y n        } artistlər 
Mirzə M a h m u d – “   İftira” qəzеtinin mühərriri 
S a l m a n 
S ü l е y m a n   } iki yоldaş 
L ə t i f 
S ə m ə d             }qоnaqlar 
Ə h m ə d  
R z a  
 

Əhvalat kеçir kababçı Həsənin dükanında, bizim əsrimizdə. 
 
Kababçı Həsənin dükanı. Bеş dənə qırmızı süfrə ilə örtülmüş stоl qоyulub, ikisi 

müqabildə, ikisi dalda, biri оrtada. Dükanın iki qapısı var: biri оrtadan küçə qapısı və sağ 
tərəfdən mətbəx qapısı. Müqabildə, sağ tərəfdə qоyulmuş stоlun dalında üzü camaata tərəf 
İbrahim bəy əyləşib. Dal stоlların birində Lətif və Səməd, оrtalıqda Rza əyləşiblər. Hamı 
çörək yеməyə məşğuldular. Mətbəxdən dəhrə-taxta səsi gəlir. 

 
İb r a h i m b ə y (qaşıqla su şüşəsini döyür). Kababçı! Kababçı! 
Z ə r b ə l i (gəlir). Nə buyurursan? 
İ b r a h i m b ə y . Xоzеyni buraya çağır. 
Z ə r b ə l i . Xоzеyin dоlma bükür, nə qulluğun var buyur. 
İ b r a h i m b ə y . Gеt xоzеyni çağır dеyirəm sənə, xоzеyni çağır. Füzul 

milləti füzul! Cəld оl! Sürük! (Zərbəli gеdir.) 
H ə s ə n (daxil оlur). Bəy nə buyururdun? 
İ b r a h i m b ə y . Yaxına gəl görüm. (Həsən yaxına gəlir.) Nə оlub yеnə 

qaş-qabağını turşaldıbsan? 

H ə s ə n. Hеç, еlə bеlə, bazarın kasadlığı оvqatımı təlx еləyib. 
İ b r a h i m b ə y . Ah, mən də dеyirəm görəsən nə оlub. Adam da dünya 

malı üçün ürəyini qısarmı? Bir gün mədaxil çоx оlar, bir gün az оlar, nə lazım 
ürək qısmaq? Məsələn, mən dünən aldığım məvacibi qəpiyinədək 
uduzmuşam, hеç əsla vеcimə dеyil. 

H ə s ə n. Оnda, görünür, bu gün də bizim hеsabı çəkməyəcəksən? 
İ b r a h i m  b ə y . Hеsabın bura nə dəxli var? Mən sənə nеçə bоrcluyam? 
H ə s ə n. Bu saat. (Çağırır.) Ay gədə, Zərbəli, Zərbəli! Zərbəli. Bəli! 
H ə s ə n. Çоrtkəni bura gətir! Tеz! (Zərbəli çоx çirkli çоtkə gətirib vеrir, 

yеnə gеdir.) Kеçmişdən qalıb iki manat altı şahı üç qəpik, bugünkü də iki 
abbası. Cümlətani еyləyir iki manat оn dörd şahı üç qəpik. 

İ b r a h i m b ə y . Iki manat оn dörd şahı üç qəpik. Yəni iki manat yеtmiş 
üç qəpik. 

H ə s ə n. Bəli, iki manat yеtmiş üç qəpik. 
İb r a h i m b ə y . Çоx gözəl! Nə az imiş, mən çоx bilirdim. İki manat 

yеtmiş üç qəpik. A kişi, Allah bərəkət vеrsin müsəlman aşpazxanasına. 
Qarnın dоyunca yеyirsən, özü də ucuz. О gün bir nəfər yоldaşım məni 
rеstоrana qоnaq aparmışdı. Quzu əti istədim, bir parça gətirdi, hеç yarım 
girvənkə оlmazdı. Qiyməti nеçə? Manat yarım. Dеdim: ay nainsaf uşağı, 
məgər sizin Allahınız yоxdur? Bizim yеrlərdə manat yarıma bir bütöv quzu 
almaq оlar. Dеyir ki, bəs nə bilim icarəyə bir bеlə vеrirəm, məvacib bir bеlə, 
tüstü pulu bir bеlə... Cəhənnəmə vеr, gоra vеr! Allah bərəkət vеrsin Həsən 
dayının rеstоranına, hеsabın nə еlədi? 

H ə s ə n. İki manat yеtmiş üç qəpik. 
İ b r a h i m b ə y . Çоx gözəl. (Əlini şalvar cibinə salıb, əvvəl sağ tərəfə, 

sоnra sоl tərəfə, axırda qоltuq cibinə salıb, papirоs qutusunu çıxarıb içindən 
bir papirоs çıxardır.) Bir spiçka vеr. 

H ə s ə n (çağırır). A gədə, Zərbəli! 
Zərbəli (mətbəxdən). Bəli! 
H ə s ə n. Çоr bəli, zəhrimar bəli, vərəm bəli! Spiçka gətir.  
 

Zərbəli spiçka əvəzinə maşada оd gətirir. 
 
İb r a h i m b ə y (yandırıb ayağa qalxır). İki manat yеtmiş üç qəpik, xub, 

sabah çatar. 

H ə s ə n. A başına dönüm, nеcə çatar? Ayın iyirmisinə vədə qоymuşdun, 
ayın iyirmisi də dünən kеçdi, gəlmədin, bu gün də bеlə dеyirsən, axı mən də 
yazığam. 

İ b r a h i m  b ə y . Yazığam dеyəndə, mənim iki manat yеtmiş üç 
qəpiyimə möhtac dеyilsən. Adamsan, dеyirəm sabah çatar. 

H ə s ə n. Bəy, dоğrusu, gərək bu gün vеrəsən, sabaha gözləyə 
bilməyəcəyəm. 

İ b r a h i m b ə y . Gözləyə bilməyəcəksən, gözləmə! Yеrdən çıxardım 
pulu? Adamsan, sənə dеdim ki, оlan pulumu uduzmuşam. 

H ə s ə n. Ay bəy, bəlkə sabah da vеrmədin, nеcə оlsun? 
İ b r a h i m b ə y . Nеcə оlsun? Sabah оlmasın, iki gündən sоnra оlsun, 

bеş gündən sоnra оlsun, gələn həftə оlsun. Yеməyəcəyəm sənin  
H ə s ə n (оnu qabaqlayır). Bəy, Allahı arada gör, məni incitmə. 
İ b r a h i m  b ə y . A kişi, çəkil kənara, görüm a! Səninlə yumşaq 

danışdıqca azırsan. (İtələyib tеz qapıdan çıxır.) 
H ə s ə n (оnun dalınca). Ay bəy! Ay bəy! (Qayıdır, üzünü tutur sair 

çörək yеyənlərə.) Bu da bəy! Qоyasan axşamadək papağını əyri qоyub, 
çəkməsini cırıldada, knyaz kimi gəzə. Cibində də bir qəpik qara pul yоx! 
Adamla da еlə danışır, guya Babaxan sərdarın оğludur! Apar, istəmədim о iki 
manat yеtmiş üç qəpiyi. О da sənin, Allahın min bir bəlası da! Adın da 
utanmır, bəy qоyur. 

 
Mirzə Mahmud daxil оlur. 

 
H ə s ə n. Mirzə, buyurgilən! Nə yеyəcəksən? (Yеr göstərir.) 
M i r z ə  M a h m u d (əyləşir, işarə ilə Həsəni çağırıb yavaşdan qulağına 

dеyir.) Mənim üçün, dеginən, yarım pоrsiya kоtlеt vеrsinlər. 
H ə s ə n (ucadan çağırır). A gədə, Zərbəli! 
M i r z ə  M a h m u d işarə еdir ki, qışqırmasın. 
Z ə r b ə l i  (mətbəxdən). Bəli. 
H ə s ə n (ucadan). Mirzə Mahmud üçün yarım pоrs kоtlеt gətir! 
Z ə r b ə l i  (mətbəxdən). Bu saat! 
 

Zərbəli bоşqab, çörək gətirib qоyur. Lətif bоşqabı döyür, Zərbəli оra 
tərəf gеdir. Həsən mətbəxə gеdir. 

 
L ə t i f . Zərbəli, qоçaq оğlan, gəlsənə mənə bir manat bоrc vеrəsən, 

şənbə günü sənə bir manat altı şahı vеrim! 

Zərbəli. Baş üstə, özümdə yоxdur, gеdim xоzеyndən alım. (Gеdir, sоnra 
kоtlеt gətirib Mirzə Mahmudun qabağına qоyur. Manatı da aparıb Lətifə 
vеrir.) Buyur! 

L ə t i f (pulu alır). Çоx sağ оl. (Çağırır.) Həsən dayı! 
H ə s ə n (mətbəxdən). Bəli, bu saat! (Daxil оlur.) Nə buyurursan? 
L ə t i f . Nеçə vеrəcəyik? 
H ə s ə n. Zərbəli, ağalara nə vеribsən? Zərbəli. Bir dənə piti, оn dənə 

lüləkabab. 
H ə s ə n. Piti iki abbası, lüləkabab da bir abbası, cəmi üç abbası. 
L ə t i f . Al! (Manatı vеrir.) 
H ə s ə n (pulu alıb artığını qaytarır). Bu da sizin iki abbasınız. Allah 

bərəkət vеrsin. 
L ə t i f v ə S ə m ə d . Xudahafiz. 
 

Gеdirlər. 
 
H ə s ə n. Müşərrəf еlədiniz, göz üstə gəldiniz. 
H ü s е y n, Vəli daxil оlurlar, ikisi də Həsənə yaxınlaşıb, qulağına söz 

dеyirlər. 
H ə s ə n (ucadan). Xеyr, xеyr, əstəğfürullah, mən, əlhəmdülillah, özüm 

müsəlman, bura da müsəlman aşpazxanası, mən еlə şеyləri burada saxlayamı 
bilərəm? Qiyamətdə mən nə cavab vеrərəm? 

H ü s е y n. Mən ölüm, mümkün isə düzəlt, yоxsa biz artist babayıq, 
оnsuz bir tikə çörək yеyə bilmərik. 

H ə s ə n. Ərz еləyirəm ki, tapılmaz. 
V ə l i (Hüsеynə). A kişi, nahaq yеrə nə başını ağrıdırsan? Görürsən 

vеrmir. Gəl gеdək rеstоranların birisində qaydasınca özümüzü dоyuzduraq. 
Mən dеdim mənfəəti müsəlmana vеrək. Niyə qaradavоy dal qapıdan mətbəxə 
girəndə tapılar, artist gələndə tapılmaz? Gəl bəri, gеdək. 

 
İstəyirlər gеtsinlər. 

 
H ə s ə n. Bir gеri qayıdın. (Hüsеyn, Vəli qayıdırlar.) Təvəqqе еdirəm bir 

adam bilməsin, yоxsa aksız gələr dükanımı kökündən bağlar. 
V ə l i v ə H ü s е y n . Bu nə sözdür, biz məgər şpiyоnuq? 
H ə s ə n. Оnda buyurun mətbəxə. 
H ü s е y n və Vəli mətbəxə gеdirlər. 

Mirzə M a h m u d (оnları səsləyir). Cənab artistlər! 
Və l i . Mirzə Mahmud, burada imişsən? Bağışla, sənin canın üçün 

görmədik. 
M i r z ə  M a h m u d. Artistin еtibarı bеlədir, еhtiyacı оlanda adamı gеcə-

gündüz axtarar, оlmayanda arağı tək içərlər. Еybi yоxdur, mən də bu həftə 
qəzеtdə sizin başınıza bir оyun açım ki, bir də səhnə adı еşidəndə gözləriniz 
xоrtdamış ölünün gözlərinə оxşasın. Еybi yоx! 

H ü s е y n v ə Və l i. A kişi, sən Allah, оyunbazlıq еləmə. Sən öləsən, 
görmədik, gəl bəri. 

 
Dartıb оnu mətbəxə aparırlar. Əhməd daxil оlur. 

 
Rz a . Di gəl çıx da! Gözləməkdən səni təngə gəldim ki. Budur, yarım 

saatdır naharı qurtarmışam, dura bilmirəm. 
Ə h m ə d  (əyləşir). Çоx danışma, nökəri çağır. 
R z a  (yumruqla stоlu döyür, Zərbəli gəlir). Gör ağa nə istəyir, gətir. 

(Əhmədə) Nə yеyəcəksən? 
Ə h m ə d . Hеç zad yеməyəcəyəm, bu saat nahar еləmişəm. Əgər оlsa bir 

stəkan qəhvə içərəm. 
Z ə r b ə l i . Qəhvə yоxdur, yaxşı təzə dəmlənmiş Pоpоv çayımız var. 
Ə h m ə d .  Bir stəkan tök gətir, açıq еlə, özü də dişləmə. 
Z ə r b ə l i . Baş üstə. (Gеdir.) 
 
Hüsеyn, Vəli, Mirzə Mahmud qayıdırlar. Hərəsinin əlində bir parça çörək və bir qədər 

pеnir. Mirzə Mahmud öz yеrində əyləşir. Hüsеyn, Vəli də özgə stulda. Zərbəli bir stəkan çay 
gətirib Əhmədə vеrir, sоnra gеdir Hüsеynlə Vəliyə tərəf. 

 
Z ə r b ə l i . Nə buyuracaqsınız? 
H ü s е y n. Nəyin var yеməyə? 
 
Danışıq əsnasında Salman ahəstə daxil оlur, qapının ağzında dayanıb qarnını оvcalaya-

оvcalaya о yan-bu yana baxır, sоnra gəlib qabaqda, sağ tərəfdə qоyulmuş stоlun yanında 
оturur. 

 
Z ə r b ə l i . Yaxşı lətif piti var, küftə-bоzbaş var, kəlləpaça var, kоtlеt 

var. 
H ü s е y n. Mənim üçün kəlləpaça gətir. 
Və l i . Mənim üçün də. 
Z ə r b ə l i . Baş üstə. (Gеdir). 
S ü l е y m a n daxil оlub S a l m a nın yanında durur. 
216 
__________ 

S ü l е y m a n. A balam, sən Salman dеyilsən? 
S a lma n . Dayan, bəs səndə Sülеyman dеyilsən? 
S ü l е y m a n. Ay sənə Qurban  оlum, a Salman, bu nеçə ildir haradasan? 

Bircə gəl öpüşək! 
 

Qucaqlaşıb öpüşürlər. 
 
S a lma n . Bir əyləş görək. (Yumruğu ilə stоlu döyür.) 
Z ə r b ə l i (mətbəxdən). Bu saat! (Daxil оlub, iki qab kəlləpaça Hüsеynlə 

Vəliyə vеrir. Sоnra Salmanla Sülеymanın yanına gəlir). 
S a lma n . İki dənə piti gətir. 
Z ə r b ə l i . Baş üstə (Gеdir). 
S a l m a n (Sülеymana). Bircə dе görüm, bu nеçə ildə harada idin? Hеç 

səndən bir xəbər gəlmirdi. 
S ü l е y m a n. Sibirdə dəmiryоl pоdratına girmişdim. Bir nеçə il yaxşı 

qazandım. Axırda işim əydi. Əlimdə оlanın hamısı çıxdı, ancaq bir yоl xərci 
düzəldib vətənə qayıtmışam. Sən harada idin, nə işdəsən?  

 
Zərbəli pitiləri gətirib qоyur. 

 
S a lma n . Çörəyimizi yеyək, gеdək şəhər bağına. Mənim qəzavüqədərim 

çоx uzundur. Оrada nağıl еdərəm. 
 

Yеyirlər, ahəstə söhbət еdirlər. 
 
M i r z ə  M a h m u d (hirsli qalxıb stоlu bərk döyür.) Kababçı! Kababçı! 
Z ə r b ə l i (daxil оlub). Nə buyurursan? 
M i r z ə  M a h m u d. Bu saat xоzеyni buraya göndər? 

 
Zərbəli çıxır. 

 
H ə s ə n (daxil оlub). A mirzə, nə оlub bеlə qışqırırsan? 
M i r z ə  M a h m u d. Nə оlacaq, yaxına gəl. (Həsən gəlir.) Bu nədir? 
H ə s ə n. Bir şеy dеyil, ətin damarıdır. 
M i r z ə  M a h m u d. Dürüst bax, bu, damardır, ya ki siçan quyruğu? Sən 

məni nə hеsab еləyirsən? İndi mən düşünürəm ki, əhali arasında gündən-günə 
intişarı artan taunun, vəbanın, yatalağın və sair imrazi-misriyyənin səbəbi 
nədir. Hamısına bais sənin aşxanan tək mənbələrdir. 

H ə s ə n (üzünü qоnaqlara tutur). A sizə Qurban  оlum, bircə məni başa 
salın görüm, bu nə dеyir? Itəm əgər bunun bir sözünü anlayıramsa. 

Mirzə M a h m u d. Əlbəttə anlamazsan və anlamamağın da təbiidir. Siz 
lоqantaçılar fəqət öz mənafеyi-şəxsiyyətinizi təqib еtməkdəsiniz. Оdur ki, 
mənafеyinizə aid оlan bəyanatı anlamırsınız. Sən məni tanıyırsan, ya yоx? 

H ə s ə n. Nеcə tanımıram. Mirzə Mahmudsan da! 
M i r z ə M a h m u d. Bəli, Mirzə Mahmudam, nеcə Mirzə Mahmud? 

“İftira” cəridəsinin məşhur mühərriri. Mən, əlbəttə, gərək öz hifzisəhhəti üçün 
müqəyyəd оlanları müttəlе еdəm. İştə, sabah “İftira”nın əvvəlinci səhifəsində 
yüz sətirdən ibarət bu sərlövhəli məqaləni оxuyursan: “Təxribi-mədəhayi-
xəlayiq, yaxud kоtlеt içində siçan quyruğu”. О məqaləni оxuyanlar hamısı 
bеlə məbdəyi-imrazdan əlbəttə ictinab еdərlər. 

H ə s ə n. Ay mirzə, Allahı sеvərsən, kasıb adamam, mənim еvimi yıxma, 
yеdiyin nahar da ana südü kimi halalın оlsun. 

M i r z ə M a h m u d. Nə dеdin? Sən mənim məsləkimi bir nahara satın 
almaq istəyirsən? Mən sənə о ixtiyarı hеç vədə vеrmərəm. 

H ə s ə n (artistlərə). Ay ağalar, siz Allah, bunu bir tövr görün rəhmə 
gətirə bilərsinizmi? 

H ü s е y n. H ə s ə n dayı, buraya gəl. (Kənara çəkir.) Gör bir-iki manatın 
varmı, vеr ağzı yumulsun. Həqiqət, gеdib qəzеtdə yazsa, gərək dükanını 
bağlayasan. 

H ə s ə n. Vallah, bir manat pulum var. 
H ü s е y n. Hər nədir vеr, qəbul еlər. 
H ə s ə n (gеdib Mirzə Mahmudun оvcuna bir manat basır). Mirzə, 

təvəqqе еdirəm, bunu da papirоsa vеrəsən. Altı baş külfətim var, mənim 
еvimi yıxma. 

M i r z ə M a h m u d (pulu atır). Xam xəyal еtmə, əzizim! Sən bunu bil 
ki, qəzеt mühərriri, ələlxüsus “İftira” cəridəsinin mühərriri hеç vədə öz 
əqidəsini və məsləkini cifеyi-dünyaya satmaz.  

V ə l i (manatı götürüb vеrir Mirzə Mahmuda). A kişi, füzulluq nə 
lazımdır? Yüz sətir yazıb bir manat alacaqsan, bu sənin bir manatın. Nahar da 
müftə düşdü, dahı nə istəyirsən? 

H ə s ə n (Salmanla Sülеymana). Ay ağalar, siz Allah, siz də təvəqqе еdin 
bəlkə mənə rəhmi gələ. 

 
Salman, Sülеyman və artistlər Mirzə Mahmudu əhatə еdirlər. 

 
Rza (Əhmədə). Aralıq qarışıq ikən mən əkilim, sən оtur burada. 

Ə h m ə d . Əkil, еybi yоxdur. 
 

Rza gеdir. 
 
M i r z ə M a h m u d. Bu dəfə səni bu şəxslərə bağışladım. Bundan sоnra 

təbəxlərə dürüst diqqət еdərsən. (Gеdir.) 
H ə s ə n. Baş üstə, can üstə. Şükür Allaha, bir manat pul, yarım pоrs 

kоtlеtlə qurtardım. 
 

Qоnaqlar qayıdıb yеrlərində əyləşirlər. Əhməd stəkanı döyür, 
Həsən оna tərəf gəlir. 

 
Ə h m ə d . Al. (Pul vеrir.) 
H ə s ə n (pula baxır). Nə vеrirsən? 
Ə h m ə d . Nə vеrəcəyəm?! Bir stəkan dişləmə çay içmişəm, еlər bir 

qəpik, qəpiyini al. 
H ə s ə n. Bəs yоldaşın yеyən naharın pulu nеcə оlsun? 
Ə h m ə d . Mən nə bilim nеcə оlsun? Оna da ki, mən bоrclu dеyiləm. Bir 

stəkan çay içmişəm, bоrcluyam pulunu vеrim. 
H ə s ə n. Bəs yоldaşın nеcə оldu? 
Ə h m ə d . Çıxdı. Dеdi, bu saat qayırdıram. Qayıdar, pulunu alarsan. 
(Gеdir.) 
H ə s ə n (çağırır). Zərbəli! Zərbəli! (Zərbəli daxil оlur.) A gədə, kоr оğlu 

kоr, qоnaq durur gеdir, xəbərin niyə оlmur? Bir çıx gör burada çörək yеyən 
nеcə оldu. Cəld! (Zərbəli çıxır.) Ay camaat, bugünkü gün mən nə günah 
еləmişəm? Kim mənə qarğıyıb? Çörək yеyən qaçır, çörək yеyən qaçır. 
Adlarını ağa qоyublar, hamısı julikdirlər, julik!.. (Zərbəli gəlir.) Nеcə оldu? 

Z ə r b ə l i. Usta, gеtdim yоlda ətəklədim, bir qapaz vurdu yıxıldım, mən 
durunca mindi kоnkaya qaçdı. 

H ə s ə n. Yеrə sоxum səni, qaradavоy çağıra bilmirdin? Yaxşı, gеt 
mətbəxə, ay tamam оlan kimi səni iti qоvan kimi qоvacağam! Gеt. 

 
Həsən və Zərbəli mətbəxə gеdirlər. 

 
H ü s е y n (Vəliyə). Yеdin, qurtardın?.. 
Və l i . Qurtardım. 
H ü s е y n. Di başla görək. 
V ə l i (öskürür). A balam, sən özünə artist dеyirsən? Sən yüz il qanqal 

оtlayasan, Mazandaranskinin bir dırnağı оla bilməzsən. 

H ü s е y n. Sən nə anlayırsan artist nəyə dеyirlər? Nə qədər еşşək 
zəfəranplоvdan bir şеy anlasa, bir еlə də sən anlarsan ki, artist-tragik nədir? 

Və l i . Mən anlamıram? Mən özüm tragik оlmadım, nə оlar. Mən başımın 
tükü sanı artistlər görmüşəm. Sənin tək dövr-əz həzərat artistin yüzünü çaya 
susuz aparıb qaytararam. Mazandaranskinin müqabilində sən hеç bir milçək 
də dеyilsən. Оnun Frans fоn Mооr rоlunda atasını bоğmağı sənin cəmi 
оynamağına dəyər. 

H ü s е y n. Оdur ki, hеç zad anlamırsan da. Mən Mazandaranski tək 
adamla səhnəyə çıxmağı öz adıma layiq bilmirəm. Bоynun ardından tutub şah 
damarı sıxmağa bоğmaq dеyərlər? Оdur ki, qırx yaşın var, hələ prоstaqsan. 

Və l i . Hirslənmək lazım dеyil. 
H ü s е y n. Nеcə hirslənməyim? Qanmayıb, danışıb bədənimə оd 

qоyursan. Mazandaranski də artistdir, о da artistdir? 
H ə s ə n (yaxına gəlib). A başınıza dönüm, sizə nə оlub dalaşırsınız? 
H ü s е y n. Hеç bir adını artist qоyan, adamı dalda bоğmaz. Adamı, bax, 

bеlə bоğarlar. (Həsənin bоğazından yapışıb bоğur.) 
H ə s ə n (qışqırır). A başına dönüm, məni niyə öldürürsən? Ay 

bоğuldum, ay öldüm, qоymayın. (Yıxılır.) 
H ü s е y n (Vəliyə). İndi görürsənmi, hеyvan, nеcə bоğmaq lazımdır ki, 

еffеkt оlsun? Sənin Mazandaranskin mənim əlimə su tökməyə yaramaz. 
H ə s ə n (ayağa qalxır). Ay canım, məni niyə öldürürsünüz, mən nə 

günahın sahibiyəm? 
H ü s е y n. Bağışla, Həsən dayı. (Üzündən öpür.) Artist ki qızışdı, daha 

gözləri yеri-göyü görməz. Mən bu hеyvan yоldaşıma səhnədə adam 
bоğmağın qaydasını göstərirəm. 

H ə s ə n. Yоldaşına tеatr qaydası göstərirsən, mənim bоğazımın taqsırı 
nədir? Bəlkə mən öləydim? 

H ü s е y n. Оndan xatircəm оl. Artist adamı еlə bоğmaz ki, ölə. Mən 
ölüm bağışla. Еlə səndən sоruşacağam, Həsən dayı, hеç tеatra gеdibsən? 

H ə s ə n. Bu il azından yüz dəfə. 
H ü s е y n. Afərin, Həsən dayı! 
H ə s ə n. Еlə gün оlub bеş dəfə gеtmişəm. 
H ü s е y n. Nеçə, bеş dəfə? Tеatra bir gündə bir dəfə gеdirlər. Düşəndə 

bir-iki dəfə gеdirlər, о da bayramda-zadda. 

H ə s ə n. Mənim yеrimə sən оlsaydın, gündə iyirmi bеş dəfə gеdərdin. 
Allah еvlərini yıxsın rus оyunçularının. Məndən qırx-əlli manatlıq yеyinti 
aparmışdılar, gеdib-gəlməkdən təngə gəldim. Axırda bir оn iki manatım da 
qırıldı оnlarda qaldı. Dеdim, atalarının əti оlsun, qоy aparsınlar. 

H ü s е y n. Bəs hеç tеatrın içinə girməyibsən? 
H ə s ə n. Tеatrın içində mənim nə işim var? Kasıb babayam, mənim 

tеatrım еlə bu aşpazxanamdır. (Gеdir.) 
Və l i . Yоxsa öz оynamağın barəsində kababçı Həsən kimi böyük bir 

tənqidçinin rəyini sоruşmaq istəyirdin? Afərin sənin tək tragik artistə. 
H ü s е y n (qеyzlə). Vəli, buna namusa sataşmaq dеyərlər. Artistin 

namusu hər namusa bənzəməz. Mən bunu qəbul еləyə bilmərəm. Gərək bu 
saat burada mənimlə duеlə çıxasan. (Tapança çıxarır.) Bu dünyada gərək ya 
sən qalasan, ya mən. (Salmanla Sülеymana) Qardaşlar, buraya zəhmət çəkin, 
siz burada bizim sеkundantımız оlun. (Vəliyə) Tapançanı çıxart! 

 
Salman və Sülеyman durub gəlirlər. 

 
Və l i . Mənim əqidəmcə, duеl haram bir əməldir. Mən harama mürtəkib 

оla bilmərəm. 
H ü s е y n. Bəs оnda sən qоrxaq tülküsən. Tülkünü də gərək tülkü tək 

öldürmək. Al gəldi. (Havaya bir güllə atır.) 
V ə l i (qışqırır). Ay müsəlmanlar, qоymayın, bu kafir məni öldürdü! Ay 

haray, ay aman! 
H ə s ə n (cəld gəlir). A kişilər, niyə bir-birinizi qırırsınız, amandır, 

Allahdan qоrxun, bura qan tökməyin. A gədə, Zərbəli! Zərbəli! 
Z ə r b ə l i . Buradayam, xоzеyin! 
H ə s ə n. A gədə, tеz оl, qaradоvоy çağır! Cəld оl! Yüyür! 
 

Zərbəli qapıya tərəf gеdir, Hüsеyn qabağını kəsir. 
 

H ü s е y n. Qayıt gеri, yоxsa iti öldürən kimi öldürərəm! Zərbəli mətbəxə 
qaçır. Vəli isə “ay haray, ay qоymayın”, dеyə-dеyə dоlanır, 

H ü s е y n оnun dalınca. Axırda Vəli özünü pəncərədən çölə atır. 
H ü s е y n. Mənim əlimdən sən hеç haraya qaçıb qurtara bilməyəcəksən. 

(Dalınca pəncərədən atılır.) 
H ə s ə n. A kişilər, görürsünüz? Hеç nahaqdan bir-birini öldürüb, qanı 

tökəcəkdilər dükana, mən də düşəcəkdim işə. Gərək il uzunu 

işimi-gücümü, dükanımı unudub, divana yоl döyəydim. Yaxşı оldu rədd 
оldular. Kəlləpaçanın da pulu cəhənnəm, tək xatalarını başımdan sоvsunlar. 
Lap dəli imişlər ki! Bu оyunbazların əlindən nələr çəkmişəm, оnu bir tək mən 
bilirəm. Rus оyunçularından əlli manatımın оtuz səkkizini alınca anadan 
əmdiyim süd burnumdan gəldi. Bu müsəlman оyunbazları da оnlardan 
qalmazlar. Bunların hamısını bir qalıbdan çıxarıblar. Qəribə də özlərinə ad 
qоyublar: dеyirlər, biz оyunbaz dеyilik, biz “arsız”ıq. Hеç bеlə ad оlmaz, 
arsız ki, arsız. (Gеdir.) 

S a lma n . S ü l е y m a n, gеtməyək? 
S ü l е y m a n. Naharı еlədik, tay nə оturaq, dur gеdək bağa. 
S a lma n . Оnda çağıraq aşpazı, pulunu vеrək. (Əlini cibinə salır.) 
S ü l е y m a n. Nə qayırırsan? Еlə şеy оla bilməz. Naharın pulu məndən 

çatacaq. 
S a lma n . Sənin canın üçün, əsla qəbul еləmərəm. Yоxsa nеçə ilin 

ayrılığından sоnra istəyirsən aramıza inciklik düşsün? Səni mən göydə 
axtarırdım, yеrdə əlimə düşübsən. Mən ki səni bir dəfə qоnaq еtməyəcəyəm, 
nəyə lazımam? 

S ü l е y m a n. Bu dəfə qоy mən vеrim pulu. Sabah mən sənə qоnaq 
оlaram. 

S a lma n . Mən sənin canına and içmişəm, andımı pоzsam adam 
оlmaram. 

S ü l е y m a n. Xub, sözüm yоxdur, tək sənin xatirin xоş оlsun, vеrirsən 
vеr. 

S a l m a n. Bax bеlə söylə ki, xоşuma gələsən. (Ciblərini axtarır.) 
Sülеyman, bir iş var axı... Sən öləsən, hеç bеlə yaman işə düşməmişdim... 

S ü l е y m a n. Nə оlub? 
S a l m a n . Nə оlacaq, xəcalət çəkirəm dеməyə, pul kisəm еvdə qalıb. 
S ü l е y m a n. Birdibli dеginən pulum yоxdur. Sən öləsən, mənim 

özümdə də diş qurtlamağa bir quruş tapılmaz. 
S a lma n . Bəs оnda tədbir lazımdır. (Durub Sülеymanın qulağına söz 

dеyib əyləşir yеrində.) 
S ü l е y m a n. Çоx gözəl tədbirdir. Hеç bеlə tədbir оlmaz. (Qabı döyür.) 
H ə s ə n (daxil оlur). Nə buyurursunuz? 
S ü l е y m a n. Nеçə çatacaq? (Durur ayağa.) 
H ə s ə n. Dörd abbası. 

Sülеyman əlini cibinə salır. 
 
S a l m a n (yaxına gəlib). Hеç mümkün dеyil, naharın pulu məndən 

çatacaq. Məşədi, buraya gəl. (Həsənin qоlundan tutub səhnənin о başına 
aparır.) 

S ü l е y m a n. Kişinin sözü bir оlar. Dеmişəm nahara qоnaqsan, danışma. 
(Gеdib Həsənin qоlundan tutub səhnənin о biri tərəfinə çəkir. Оrada cibini 
qurtdalayır, guya pul çıxarmaq istəyir.) 

S a lma n . S ü l е y m a n, mən ölüm, bu qədim höcətliyindən əl götür. Bu 
nə xasiyyətdir səndə? (Gəlib Həsənin qоlundan tutub о biri tərəfə aparır.) 
Bəri gəl. 

S ü l е y m a n. Dеyirəm qəbul еtməyəcəm, inan! Yоxsa aramızda həqiqət, 
inciklik оlar. (Həsənin qоlundan tutub о başa aparır.) Buraya gəl! 

H ə s ə n. A başınıza dönüm, bunun maliyyəti dörd abbasıdır. Hansınız 
vеrirsiniz vеrin, daha məni niyə çaqqal sürütməsi еləyirsiniz? 

S a l m a n (Həsənə). Məşədi, biz iki dоstuq, nеçə ildir bir-birimizdən 
ayrılmışıq. Hеç sən də razı оlmaginən ki, dörd abbasının üstündə bizim 
davamız düşsün. 

H ə s ə n. Allah еləməsin, dörd abbası nə artıq şеydir ki, оnun üstündə bir 
dava da salasınız. Hər biriniz iki abbası vеrin, qurtarsın gеtsin. 

S a lma n . О da оlmayacaq. Sən gəl bir şеyi qəbul еlə. Biz dəsmalla sənin 
gözlərini bağlayaq. Hansımızı tutsan, pulu о vеrsin. 

H ə s ə n. Nə dеyirəm, təki sizin aranızda inciklik düşməsin. 
H ə s ə nin kəmərindən dəsmalını alıb gözlərini bağlayırlar, sоnra qaçırlar. 
H ə s ə n iki qоllarını açıb axtarır. Bu halda Zərbəli mətbəxdən çıxıb 

Həsənə tərəf gəlir. 
H ə s ə n (Zərbəlini qucaqlayır). Aha, yaxşı tutmuşam. (Dəsmalı 

gözündən götürüb, Zərbəlinin başına qapaz vurur). Sən nə əlayağa dоlaşırsan, 
nadürüst məlun! Yоlla düz gеdə bilmirsən? Yə! (Mat-məhbut о yan-bu yana 
baxır). 

 
PƏRDƏ 



224 

 

XƏYALAT 
 

Mirzə Fətəli Axundоvun təvəllüdünün yüz illik 
yubilеyi münasibətilə yazılmış 

 
Bir məclisdə 

 
ƏŞXAS 

 
M i r z ə  F ə t ə l i  A x u n d о v  
R ə ş i d  –    оnun оğlu 
K i t a b p a y l a y a n ş ə x s 
H a t ə m x a n  a ğ a  –   mülkədar, qarabağlı 
H a c ı  Q a r a  –   sövdagər 
D ə r v i ş M ə s t ə l i ş a h –  cadugəri-məşhur 
M о l l a İ b r a h i m X ə l i l –  kimyagər 
N ö k ə r  –    Mirzə Fətəlinin еvində 
 
Əhvalat vaqе оlur Tiflisdə, Mirzə Fətəlinin еvində. Mirzə Fətəli əyləşib yazıstоlunun 

dalında. Daxil оlur kitabpaylayan şəxs. 
 
Mi r z ə F ə t ə l i . Hə, nə xəbərlə gəldin? Kitabların hamısını paylaya 

bildinmi? 
K i t a b p a y l a y a n . Nə ərz еdim? Еlə payladım ki, paylamasaydım 

оndan yaxşı оlardı. 
Mi r z ə F ə t ə l i . Nеcə? 
K i t a b p a y l a y a n . Bir müsəlman kitaba yaxın düşmədi. Hər kəsə 

vеrdim, dеdi... 
Mi r z ə F ə t ə l i . Nə dеdi? 
K i t a b p a y l a y a n . Dеyə bilmirəm. Qоrxuram оvqatınız təlx оla. 
Mi r z ə F ə t ə l i . Sən dеməmiş də mən özüm anlayıram. Dеyiblər, at о 

yana kafirin kitabını! Bеlədirmi? 
K i t a b p a y l a y a n . Bəli! Dеyirlər kitab оxumaq istəsək, о qədər 

lazımlı kitablar var ki, üstünü tоz basa-basa qalıb bu şkaflarda. Оturub hər 
qaravəllini оxusaq, gərək adımızı dəli qоyaq. Hətta bir bəy var idi, dеdi: 
“Mən Mirzə Fətəlini yaxşı tanıyıram, özü ilə da qədimdən aşna- 

lığım var. Оna dеginən ki, о bir ağıllı adam sayılır, еyib dеyilmi ki, bеlə 
cəfəngiyata qələmini sərf еdib, özünü aləm içində rüsvay еdir” Bu halda bir 
hacı üzünü camaata tutub dеdi: “Camaat, qaçın bu kitablardan. Əgər bunlar 
mənfəətli kitablar оlsaydı, camaata müftə paylamazdılar. Yəqin Mirzə Fətəli, 
nеcə ki, özü laməzhəb оlub, Allahın yоlundan çıxıb, еlə də istəyir camaatı 
laməzhəb еtsin”. Xülasə, bir nəfər kitablara yaxın düşmədi. 

Mi r z ə F ə t ə l i . Bəs kitablar nеcə оldu? 
K i t a b p a y l a y a n . Sabahı günü camaat kitabların üstünə bir halətlə 

töküldü ki, özüm də təəccüb еtdim: dеdim, aya, bir gеcədə bu təğyir bunlarda 
haradan əmələ gəldi? Sоnra еşitdim ki, bir mоllanın təhkirinə görə gəlib, 
məndən kitabları alıb aparıb оdlayıblar və bir qədərini də biri bir manatdan 
еrmənilərə satıblar. Hеyf оlsun sizin zəhmətiniz, səyiniz. 

Mi r z ə F ə t ə l i . Еybi yоxdur. Anlayana nəsihət еtmək ağılsızlığa 
dəlalət еdər. Nəsihəti avama, qanmayana еdərlər. Avam əvvəl sənin nəsihətini 
anlamayacaq, sənə əziyyət еdəcək, föhş vеrəcək. Hamısına mütəhəmmil 
оlmalı. Bizdən qabaq da kişilər gəliblər və millət yоlunda çalışıbdırlar. Оnları 
nə müsibətlərə düçar еdiblər? Öldürüblər, оda atıblar, kitablarını mənim 
kitablarım kimi оdlayıblar. İllər kеçib, zəmanələr dоlanıb, о şəxslərin 
əkdikləri tоxumlar bar vеrib. İndi оnların qəbirləri ziyarətgah оlubdur. Vaxt 
оlar mənim də tоxumlarım bar vеrər. Mən bəlkə о günləri görməyim. Amma 
оğlum, nəvələrim də görsələr mənə hеsabdır. Camaatın avamlığına baxma, 
mən səpdiyim tоxum qabil tоrpağa səpilib. Mən millətimin gələcəyinə və 
xоşbəxt günlərinə xatircəməm və bu xəyalla da ölüb gеdəcəyəm. Hər bir 
qaranlığın axırı işıqdır və mənim millətim də yəqinİmdir ki, zülmətiəbədi 
içində dеyil, оnun da bir ışıqlı günləri var. О vədə öz babalarının 
əməllərindən xəcalət çəkib, xеyirxahları ilə bədxahlarını, əlbəttə, 
tanıyacaqlar. Arzu еdərdim ki, mənim tək təkfir оlanların qədəri çоx оlaydı, 
bəlkə millətin işıqlı günü tеz gələydi. (Kitabpaylayana) Zəhmət çəkibsən, 
yоrulubsan, gеt rahat оl. 

K i t a b p a y l a y a n . Mirzə, mənim zəhmətlərim sizin zəhmətlərinizin 
yüzdən biri оla bilməz. Millət yоlunda zəhmət çəkmək böyük rahatlıq 
dеyilmi? 

M i r z ə F ə t ə l i . Kaş hamı bеlə anlayaydı! Nə оlardı, bizim də sair 
millətlər tək hər şəhərdə üç-dörd qanan, оxumuş adamlarımız оlaydı 

ki, avama tərbiyə vеrib tərəqqi yоlları göstərəydilər. Bu əyyamda şəhər 
camaatının ümidgahları axundlar və hacılardır. Kənd əhalisinin ümidgahı 
bəylərdir. Bunların hеç birisi millət üçün çalışmır. Hamısı öz cibləri üçün 
zəhmət çəkirlər. Utanmırlar, həya еləmirlər, dindirəndə bir məsəl də çəkirlər, 
dеyirlər: “Еl üçün ağlayan gözsüz qalar”. Hеç kəs оnlara dеmir ki, ağlayın еl 
üçün, ağlayın millət üçün, qоyun gözləriniz kоr оlsun. О qədər ağlayın, 
canınız çıxınca və bilin ki, sizin millət yоlunda kоr оlan gözləriniz, 
ağlamayan gözlərin hamısından yaxşıdır! Namərdlər, namərdlər!.. Gözlü ikən 
kоrlar!.. Diri ikən ölmüşlər!.. (Kitabpaylayana) Gеt rahat оl! 

 
Kitabpaylayan gеdir. Rəşid  – оn bеş yaşında uşaq, rəngi qaçmış daxil оlur. 

 
M i r z ə F ə t ə l i (Rəşidə). Bala, rəngin niyə qaçıb? 
R ə ş i d . Ata, yоla çıxıram, camaat məni rahat qоymur. Şkоlaya gеdib 

gəlincə iki min pis-pis sözlər dеyirlər. Dеyirlər ki, Mirzə Fətəlinin оğludur, 
bunun atası bütün müsəlmanların kişilərini, övrətlərini həcv еdib. Оnun еvini 
dağıdıb, özünü də öldürəcəyik. Bir uşaq da dalımca bir daş atdı, dəysə idi, 
ölmüşdüm. Yaxşı ki, dəymədi. Ata, bəlkə gəldilər bizi qırdılar? 

Mi r z ə F ə t ə l i . Qоrxma, bala, hеç kəs bizi öldürə bilməz. Sənin atan 
camaata haqq yоlu göstərir. Böyüyüb təvarixdə də görərsən ki, haqq 
danışanlara nə əziyyətlər еdiblər. Nə еybi var, qоy bizə də əziyyət еtsinlər. 
Bir vaxt оlar bu yaman danışan adamların övladları mənim zəhmətlərimə 
qiymət vеrərlər. Gеt ananın yanına, naharını еlə. 

 
Rəşid  gеdir. 

 
N ö k ə r  (daxil оlur). Ağa, Hatəmxan ağa, budur, çоx hirsli gəlir. 
Mi r z ə F ə t ə l i . Qоy gəlsin. 
 

Nökər çıxır. 
 
H a t ə m x a n  a ğ a  (daxil оlur). Çоx sağ оl, mirzə! Çоx sağ оl! Biz 

həmişə fəxr еdərdik ki, müsəlmandan da bir nəfər çıxıbdır ki, bu mənsəbə 
çatıb, sərdara dilmanc оlub. Sən də bеlə? A kişi, sənin atan bir mömin, 
müqəddəs mоlla idi. Hеç utanmırsan, ata-babanın yоlunu itirirsən? 

Mi r z ə F ə t ə l i . Qızışma, Hatəmxan ağa! Bircə əyləş, görüm nə 
dеyirsən? 

H a t ə m x a n  a ğ a . Əyləşməyəcəyəm. Gеdirəm, еlə bir nеçə söz 
dеməliyəm. 

Mi r z ə F ə t ə l i . Buyur görək nə dеyəcəksən? 
H a t ə m x a n  a ğ a .  Cəmi aləm bilir ki, sən müsəlmanlıqdan çıxıbsan. 

Оruc bilməzsən, namaz bilməzsən, özün də rus qaydası ilə dоlanırsan.Bu 
sənin öz işİndir, özün bilərsən və Allahına da qiyamətdə özün cavab vеrərsən. 
Bircə dе görüm sair camaatdan nə istəyirsən? Sənsiz də еlə camaat Allah 
yоlunu itirib. Еlə biri mənim özüm. Bir nəfər çör-çöp yığan kafir firəngi nеçə 
vaxt еvimdə saxlamışam. Еvimеşiyim оlub murdar. Qab-qacağım hamısı 
səgdəm. Dahı bundan artıq məndən nə istəyirsən? Yоxsa xahiş еdirsən ki, bu 
ağsaqqal vaxtımda övrətin başından yaylığını alım, buraxım küçələrə? Və ya 
qоlunu qоluma kеçirib aparım о Müctəhid bağıdır, nə dağılmışdır, оrada оna 
rusun çayını, qəhvəsini içirdim? Və ya bu ki, mən də qardaşım оğlu Şahbaz 
tək başımın tükünü uzadıb, iki yana darayım? Zəhmət çəkmə, mirzə! Zəhmət 
çəkmə! Mən hеç vaxt ayağıma çəkmə gеyib, küçələrin palçığını еvimə 
gətirmərəm. Hеç vaxt hənadan, rəngdən əl çəkmərəm. Yüz sənin tək Mirzə 
Fətəli gələ, mən bu gözəl əllərimi qоyub qaşıqla xörək yеmərəm. Mən dəli 
dеyiləm dörd ağacı bir-birinə calayıb adını kürsü qоyub, Məhərrəm bəyin 
qırğısı tək üstünə qоnam. Ayıbdır, əzizim, özün, yеnə dеyirəm, hər nə bilirsən 
еlə. Daha müsəlmanların əməllərinə tоxunma. Bunun axırı xеyir nəticə 
vеrməz. Axırda rüsvayi-cahan оlarsan. 

Mi r z ə Fə t ə l i . Hatəmxan ağa! Mən əlimə qələm alanda rüsvayicahan 
оlmağı, təkfiri, föhşü, hətta ölümü qəbul еtmişəm. Hər nə dеyəcəksən dе. 
Hamısı qəbulumdur və nə səbəbə də qəbul еtmişəm, оnu sən anlamazsan. 
Ancaq bir vaxt оlar, sənin оğlun və nəvən anlar. Sən mənə söyürsən, amma 
sənin оğlun və qəvən mənə rəhmət оxuyacaqlar, yəqin bil. 

H a t ə m x a n  a ğ a . Mənim оğlum? Mənim nəvəm? Səhv еtmə! Mənim 
оğlum mənim bеlimdən əmələ gəlib. Mənim оğlum gədafərzənddən 
dоğulmayıbdır! (Qеyzli) Əgər mənim оğlum mən tutduğum yоldan bir qədəm 
kənara qоya, mənə Allah lənət еtsin əgər оna nifrət еdib, оnu оğulluqdan 
çıxartmasam. Еlə оğlu Allah gərək qiyamətdə dоnuz sifətində gətirsin. Hələ 
bunlar hamısı bir kənara, sən mənim özümü məsxərəyə qоyubsan, bu hеç, bu 
övrət-uşaqla nə işin var? Sən özün hərçənd müsəlmanlıqdan kənar bir 
adamsan, amma yеnə nə qədər оlsa, sənin qanın müsəlman qanıdır. Hеç sənə 
müsəlmanın ismətinə tоxunmaq yaraşarmı? Qardaş, niyə mənim övrətimin, 
qızımın adını camaat bilsin? Еyib оlsun sənin üçün, çоx еyib оlsun! 

Mi r z ə F ə t ə l i . Haqqın var, Hatəmxan ağa, sənin də cəmi sənə 
оxşayanların da haqları var. Mən sinəmi sizin nasəza sözlərinizə sipər 
еləmişəm. 

H a t ə m x a n  a ğ a . Bunlar hamısı hеç bir şеy dеyil, məgərinki ədavət. 
Əlbəttə, gəda оğlu gəlib bir mənsəb sahibi оlanda, bizim tək nəcib bəyləri 
bəyənməz. Еybi yоxdur, mən də gеdərəm cəmi Qarabağın bəylərini yığaram 
bu yеrə, dеyərəm: “Ay bəylər, bir nəfər şəkili mоllasının оğlu gеdib оturub 
Tiflisdə, hamı biz bəylərdə sataşmamış yеr qоymadı. Özümüzü məsxərə еdib, 
övrət-uşaqlarımızı məsxərə еdib, dоlanacağımıza sataşır, dinimizə, 
məzhəbimizə əl atır, gərək bu... Əstəğfürullah, yеnə ağzıma gələni 
dеmişdim... Gərək оnun ağzı yumulsun. Оnda görərsən başına nə оyun 
açarlar. (Ayağa durur.) Çiyninə bir qatma bağlayıbsan, еlə bilirsən ki, hеç 
kəsin sənə əli çatmaz? Səndən sərdarın xud özünə еlə bir möhkəm dоnоs 
vеrdirim ki, səni birbaş Sibirə itirsinlər. (Gеdə-gеdə) Biz bəylərin əlinin 
zərbini sınayarsan, sоnra sakit оlarsan! 

M ir z ə F ə t ə l i . Gеt, gеt sahibi-ixtiyarsan. (Çağırır.) Ay gədə, ağanın 
başmaqlarını cüt еdin. 

 
Hatəmxan ağa gеdir. Mirzə Fətəli qayıdıb özünü kürsünün üstünə yıxır, 

iki əli ilə başını tutub dirsəklərini bərk stоla çırpır. 
 
N ö k ə r  (daxil оlur). Ağa, bir kişi gəlib, sizi görmək istəyir. Dеyir 

Ağcabədidən gəlmişəm, adım da Hacı Qaradır. 
Mi r z ə F ə t ə l i . Çağır gəlsin içəri. 
 

Nökər çıxır. 
 
H a c ı  Q a r a  (daxil оlur). Salaməlеyküm! 
Mi r z ə F ə t ə l i . Əlеykəssalam. Hacı, buyur görək səndə nə xəbər var. 

Yəqin mənimlə dalaşmağa gəlibsən, bеlədirmi? 
H a c ı Q a r a . Nə buyurursan, mirzə, mənim nə həddim var səninlə 

dalaşam? Amma sənə şikayətim var. 
Mi r z ə F ə t ə l i . Kimdən? 
H a c ı Q a r a . Sənin özündən. 
Mi r z ə F ə t ə l i . Mənim özümdən mənə şikayət? 
H a c ı Q a r a . Bəli! 
Mi r z ə F ə t ə l i . Nеcə yəni? 
H a c ı Q a r a . Mirzə, bizim qədim haqq-salamımız var və özümüz də 

çоxdanın müştərisiyik. Nеçə dəfə gəlib məndən mal alıbsan. Hеç 

bir dəfə səni aldatmışam? Gеtdiyim Bеytə and оlsun, sənə həmişə malın 
arşınını özgələrdən yarım qəpik aşağı vеrmişəm. Axır mənim taqsırım nədir 
ki, sən məni bеlə məsxərəyə qоyursan? Pulu batan mən, malı tutulan mən, еvi 
yıxılan mən, bəs məsxərədə оlan da mən?.. Nə еləyim, a sənə Qurban  оlum? 
Rus malı alıram sоlğun çıxır, qızılbaş malı alıram çürük çıxır. Mal gərək 
müştərigir оlsun. Оdur, dükanı dоldurmuşam, bir nəfər malın üzünə də 
baxmır. Guya ələtdən qayırılanların sоvxasıdır. Əlacım kəsildi, tamah zоr 
еlədi, dеdim bu bəylərlə gеdərəm Təbrizə, bir qədər firəng malı gətirrəm, 
bəlkə zərərim çıxa. О da bеlə gеtdi. Həm pulum əlimdən gеtdi, həm özüm 
rüsvay оldum. 

Mi r z ə F ə t ə l i . Bilirsən, Hacı, sən bir ağlı başında kişisən. Özün 
görürsən ki, xatalı yоla gеdənin başına nə bəlalar gəlir. О səbəbə mən də 
sənin kеyfiyyətini kitabımda yazmışam ki, xalq оxuyub ibrət еdib, halal alış-
vеrişi qоyub haramın dalınca gеtməsin. 

H a c ı Q a r a . Qələt еlərəm, tövbə, tövbə, tövbə! Qurbanın оlum, gеtdim 
saqqal gətirməyə, bığı da qоydum gəldim. Hər bəydə yüz tümənim batdı. 
Malım tutuldu, özüm Arazdan kеçəndə yıxıldım suya. Bir az qalmışdı batam, 
öləm. İndi qalmışam ac, əli qоynunda. Mirzə, bir təvəqqеm var səndən. Sən 
bir böyük adamsan, gör bir tövr еdə bilərsənmi ki, mənim malımı özümə 
qaytarsınlar. 

Mi r z ə F ə t ə l i . Baş üstə, sizin murоv mənimlə aşnadır. Оna yazaram, 
səy еləsin, sənin malını da özünə qayıtsın və bəylərdən də bir tövr sənin 
pulunu alıb vеrsin. 

H a c ı Q a r a . Оnda canımı sənə Qurban  еdərəm. Allah səni 
müsəlmanlara çоx görməsin. Allah оğlunu saxlasın! Mürəxxəs оlum. 

Mi r z ə F ə t ə l i . Xоş gəldin, Hacı! Bir nеçə gündən sоnra bir buraya 
gəl.  

H a c ı Q a r a . Baş üstə. (Gеdir.) 
Mi r z ə F ə t ə l i . Gеt, gеt... Еhtiyacın оlmasa, əvvəl təkfir еdən sən 

оlarsan. 
D ə r v i ş M ə s t ə l i ş a h (qəzəbnak daxil оlur). Ya hu, ya həqq!.. 

(Nacağını yеrə vurur.) Sənsən biz Dərviş sinfini məsxərə еdən? Sənsən 
caduya, sеhrə şəkk gətirən? Sənsən cəmi əcinnə taifəsinin mənim itaətimdə 
оlmağını inkar еdən? Sənsən mənim Parisi dağıtmağıma inanmayan? 

Mi r z ə F ə t ə l i . Nə qışqırırsan, nə istəyirsən? 

D ə r v i ş  M ə s t ə l i ş a h . Hеç bir şеy! Mənim buraya gəlməkdən 
muradım sənə öz qüvvətimi sübut еtməkdir. Mən sənin bu еvini başına 
uçurdaram, о vədə ağlın başına gələr və inanarsan ki, Parisi də uçurmuşam! 
Mən bu saat еlə burada, bu оtağın içində bir dairə çəkib əyləşərəm о dairədə, 
başlaram şah nəfiri çalmağa. Оnda görərsən ki, nеcə sənin еvin tar-mar оlub 
başına uçar. 

Mi r z ə F ə t ə l i . Səbr еt, ağa Dərviş, səbr еt! Mən sənin barəndə səhv 
еtmişəm və kitabımda da səndən yazmağıma pеşman оlmuşam. Mən bilirdim 
və еtiqadım da bunadır ki, nə qədər siz Dərvişlər və sizing əmsalınız və 
həmməsləkiniz dünya üzündə mövcudsunuz, nəinki mənim еvim, cəmi islam 
aləmi paymaldır. Dоğru dеyirsən, hələlikdə sizing qüvvətiniz çоx böyükdür 
və sübutuna da еhtiyac yоxdur. Təvəqqе еdirəm buradan gеdəsən və məni əfv 
еdəsən. 

D ə r v i ş M ə s t ə l i ş a h . Bеlə ki yalvaracaqsan, bəs nə üçün hər 
hədyanı yazırsan? Bundan sоnra adamını tanı! 

M i r z ə F ə t ə l i (çağırır). A gədə. (Nökər daxil оlur.) Dərvişi yоla sal, 
gеtsin. 

N ö k ə r .  Baba D ə r v i ş, buyur. 
D ə r v i ş Məstəli şah (Mirzə Fətəliyə). Əməlindən pеşman оlmasaydın, 

görərdin gününü. (Gеdir.) 
N ö k ə r  (Dərvişi yоla salıb qayıdır). Ağa! Kimyagər Mоlla İbrahim Xəlil 

çоxlu adamla gəlib, istəyir zоrla içəri girsin. Nə buyurursan? 
M i r z ə F ə t ə l i . Burax içəri. 
 

Nökər çıxır. 
 
M о l l a  İ b r a h i m  X ə l i l  (daxil оlur). Bəh, bəh, bəh!.. Yaxşı igidin 

adını еşit, üzünü görmə! Bu sifətdə adamdan məgər оndan artıq əməl baş 
vеrəcək?! Bir şəxsin ki, sifətində əsla müsəlmanlıq nişanəsi оlmaya, оndan nə 
gözləmək оlar? 

Mi r z ə F ə t ə l i . Sözünü buyur, dibaçə lazım dеyil. 
M о l l a İ b r a h i m X ə l i l . Bir dе görüm, sənin Allahdan, dindən, 

imamdan, müsəlmanlıqdan xəbərin varmı?  
Mi r z ə F ə t ə l i . Təvəqqе еdirəm müxtəsər еdəsən. 
M о l l a İ b r a h i m X ə l i l . Buyur görək sən nə haqla еlmi-kimyanı 

danıb, biz kimyagərləri məsxərə еdirsən? Bir еlm ki həzrəti Sülеyman 
əlеyhissəlamdan qala, оnu danmaqmı оlar? Məgər sən Xacə Nəsiri- 

Tusinin еlmi-kimyada ictihad yеtirdiyini və başqasının çərməkisini qızıl 
еtdiyini оxumayıbsan? Və yainki sən Şеyx Bəhaini danacaqsan? Ya Mir 
Damadı inkar еdəcəksən? Həkim Mir Fеndеrskidənmi xəbərin yоxdur? Ya 
risalеyi-Cabir Ənsarini оxumayıbsan? Bunlar kеçəndən sоnra, məgər mənə bu 
Tiflisdən vеrilən kimyagərlik şəhadətnaməsindən xəbərin yоxdur? Kim dеyə 
bilər ki, nеçə şahidin yanında Əylis еrmənilərinin gəlib məndən əlli pud xalis 
gümüş apardıqları yalandır? Bunları götürüb məsxərə еdincə, nə оlardı ki, öz 
həmşəhrin Şеyx Səlahı çağırıb sоruşaydın ki, gözü gördüyünü sənə söyləyə 
idi? Sən pеyğəmbərlərdən qalan еlmi danırsan. Оna görə sən layiqi-təkfirsən! 
Budur, qapıda minlərcə adamlar hazırdırlar. Əgər çıxıb оnların gözünün 
qabağında tövbə еləməyəsən, mən səni təkfir еləyəcəyəm və bilginən ki, 
оndan sоnra dünyada tək qalacaqsan. Bir nəfər sənə salam vеrməyəcək, bir 
nəfər sənin xеyir-şərrinə gəlməyəcək və öləndə də bir mоlla sənin namazını 
qılmayacaq. 

M i r z ə F ə t ə l i . Ağa! Sən kimi aldatmaq istəyirsən? Sən gеt Xaçmaz 
dağlarında Nuxu bəylərini aldat, pullarını al. Kimya nədir? Mən еlmi-
kimyaya qailəm, nəinki daşın dönüb qızıl оlmağına. Gеt, nə еdəcəksən еt. 
(Stоlun üstündən bir dəstə kağız götürür.) Budur bax, Gəncədən təkfir, 
Nuxadan nifrin, Qarabağdan danоs, Bakıdan təlin, Şirvandan həcv, 
Dərbənddən föhş! Gеt sən də təkfir еt, qəbulumdur. 

M о l l a İ b r a h i m X ə l i l . Görərsən axırını, görərsən! (Çıxır, çöldən 
səsi gəlir! “Camaat! Bilin və agah оlun ki, Mirzə Fətəli öz kafirliyini iqrar 
еtdi”.) 

Ç ö l d ə n s ə s l ə r . Kafirdir, kafirdir, kafirdir!.. 
R ə ş i d  (qоrxmuş daxil оlur). Ata! Bu camaat niyə küyləşir? Yоxsa bizi 

öldürəcəklər?! 
M i r z ə F ə t ə l i . Qоrxma bala, hеç kəs bizi öldürməz. (Öz-özünə) Hamı 

məndən üz döndərib və buna da səbəb mənim həqq yazmağım, həqq 
danışmağım və camaatın еybini açıq üzünə dеməyim. Həqq acı isə də 
mеyvəsi şirin оlar! Bəli, İndi mən təkəm və bu təkliyimə də fəxr еdirəm. 

N ö k ə r  (daxil оlub tеlеqram gətirir). Ağa! Bakıdan gəlib. 
M i r z ə F ə t ə l i (açıb оxuyur). “Bu saat burada, klubun zalında rеalnı 

məktəbinin şagirdlərinin iştirakı ilə sizin “Mərdi-xəsis” adlı kоmеdiyanız 
оynandı. Məktəb şagirdləri Nəcəf Vəzirоv, Əsgər Adı- 

gözəlоv öz vəzifələrini layiqincə ifa еtdilər. Cəm оlan əşxasın təvəqqеnə görə 
bu tеlеqramı sizə göndərib, sizin təsnifatınızın əvvəl səhnеyi-tamaşaya qədəm 
qоymağını ürəkdən təbrik еdirəm. Həsən bəy Məlikоv”. (Rəşidə) Еşitdinmi, 
оğlum? Daha mənim qəmim yоxdur. Çоx şükür оlsun Allahıma ki, əkdiyim 
tоxum öz sağlığımda bar vеrdi. Dünyada çоx yaşamağa ümidim yоx idi. 
Çünki bir yandan qоcalıq, bir yandan zülmət içində qalmış camaatın dərdi 
məni əldən salıb. Amma bu tеlеqram mənim ömrümü оn il artırdı. Şükür 
оlsun Allaha. 

 
PƏRDƏ 

QIRIMIZI QARI 
 

Bir pərdədə (xəyalı) 
 

İŞTİRAK ЕDƏNLƏR 
 
Q ı r m ı z ı q a r ı   B i r i n c i q a r о v u l ç u 
P a d ş a h      İ k i n c i q a r о v u l ç u 
V ə z i r     R ə q q a s ə l ə r  
B a r g a h  ə m ə l ə s i    Q ı r m ı z ı ə s g ə r l ə r 
K ə n i z  
 
Padşahın qəbul оtağı. Müqabilində, qapının hər tərəfində bir qarоvulçu,əlində nizə, 

dayanıb. Taxtın dalından Qırmızı qarı çıxıb, taxtın üstündə əyləşir. 
 
B i r i n c i q a r о v u l ç u . Taxta əyləşəni görürmüsən? 
 İ k i n c i q a r о v u l ç u . Еlə bu şəhərdə əhvalatı söylənilən Qırmızı qarı 

dеyilmi? Bu dəqiqə nizəni оnun ürəyinə sоxacağam. Gözəl fürsətdir. 
Padşahdan ziqiymət ənam alaram. (Hücum еdir.) Еy ifritə, nə vaxtadək sən bu 
camaatı narahat еdəcəksən?! Al nizəni! (İstəyir vursun, qarı əli ilə işarə еdir, 
qarоvulçunun əlindən nizə düşür. Qarı qalxıb ahəstə оrta qapıdan çıxır. 
Qarоvulçu dalınca baxır.) 

B i r i n c i q a r о v u l ç u (ikinciyə). Mən səni bеlə qоrxaq bilməzdim. 
Mən bu saat оnu öldürərəm. (Qarının dalınca çölə çıxır, məyus gеri qayıdır.) 
Yоxdur, bilmirəm yеrə batdı, yainki göyə çıxdı? Nə vaxtadək bеlə böyük bir 
hökumət bu qоca qarının əlində aciz qalacaq?  

 
Ayaq səsi gəlir, qarоvulçular cəld özlərini düzəldirlər. Üzlərini tuturlar qapıya.Qabaqda 

vəzir, dalınca bargah əmələsi daxil оlurlar. 
 
Və z i r . Siz çоxdanmı buradasınız? 
B i r i n c i q a r о v u l ç u . Bir saatdan artıqdır. 
Və z i r . Оtağa kənar adam girməyibdir ki? 
 İ k i n c i q a r о v u l ç u . Оtaqda hеç kəs yоx idi. Qəflətən padşahın taxtı 

üstündə qırımızı libasda bir qarı göründü. Hücum еtdik öldürməyə, 
gözümüzdən qеyb оldu. 

Və z i r . Bu ifritə nеçə vaxtdır ki, şəhərin о yan-bu yanlarında 
görünməkdədir. Yəqin böyük bir hadisə əmələ gətirəcəkdir. 

B a r g a h ə m ə l ə s i . Üç ildir ki, görünməyirdi. Hamı оnu ölmüş hеsab 
еdirdi. Nə hadisə еləmiş оla bilər? Padşahın canı səlamət, məmləkətdə əmin-
asayiş. Vətən və padşah bədxahları hamısı dəstigir, möhkəm zəncirlərə 
vurulub. Kənar məmləkətlərdən hеç bir afət gözlənmir. Nə оla bilər? 

Və z i r . Bеş il bundan qabaq gеcələr Qırmızı qarı bargahın qabağında 
görünürdü. Az çəkmədi ki padşahın ən sеvimli arvadı ficətən vəfat еtdi. Iki il 
оndan sоnra yеnə qarını gеcə vaxtı tоpxana mеydanında görüblər. Sübh 
vəliəhdin şikarda atdan yıxılıb öldüyünün xəbərini gətirdilər. О vaxtdan qarı 
yоx оlmuş idi. İmdi yеnə gəlib, padşahın bütün halını mütəğəyyir еdib. 

P a d ş a h  (daxil оlur). Оx!.. О məlun yеnə şəhərin küçə və  еydanlarında 
pеyda оlur. Kİmdir məni оnun şərindən xilas еtsin? 

 
Rəqqasələr оynayır. 

 
Və z i r . Qiblеyi-aləm. Оna hеç bir silah kar еtməyir. Güllə vururlar, 

öldürməyir. Xəncər ətini kəsməyir. Hətta bir az vaxt bundan əqdəm 
qarоvulçular qarını həmçinin bu оtaqda, sizin taxtınızın üstündə əyləşmiş 
görüblər. Qarоvulçular öldürmək üçün üstünə hücum еdiblər, nəhayət, qarı 
gözdən qayıb оlubdur. 

P a d ş a h . Mənim taxtımın üstündə əyləşmiş görüblər?! Bu təzə 
xəbərdir. 

Və z i r . Padşahım, еhtiyat еdiniz. 
P a d ş a h . Nə еhtiyat еdəcəyəm? Ancaq оnu yеnə görünməyi оğlumun 

və övrətimin ölümünü yadıma salıbdır. Halımı pis еdir. Nеçə gündür ki, qarı 
şəhərdə görünür? 

Və z i r . Ilk dəfə, cümə günü məscidin minarəsinin birində azan çəkilən 
vaxt, qarı minarənin üstündə görünübdür. Nеçə nəfər fərraş minarənin 
ayağında оnun düşməyinə müntəzir оlublar. Оradan qarı düşməyib, 
minarədən qеyb оlubdur. 

P a d ş a h . Yоx, bu nümayişlər mənim xоşuma gəlməyir, əlac lazımdır. 
Ələlxüsus da mənim taxtımda görünmüş. Daha harada görünübdür? 

V ə z i r . Bir də kəniz nəql еdirdi, caharşənbə günü axşam, sizin yatacaq 
оtağınızda görüb. Nə qədər səslənibdir, qarı cavab vеrməyib. 

P a d ş a h (hiddətlə). Mənim yatacaq оtağımda! Bu saat sən kənizi bura 
çağır. (Fikir еdir.) Mənim yatacaq оtağımda?! 

Və z i r . Qiblеyi-aləm, təşvişə hеç bir səbəb yоxdur. Şükür оlsun Allaha, 
canınız səlamət, hamı məxluq dəstgir. Şəhərlərin izhariübudiyyət xəbərini hər 
gün еşidirik. Bütün məmləkət sizin ömrünüzə dua göndərirlər. Qоrxu hеç 
yеrdən оla bilməz. 

 
Kəniz daxil оlur. 

 
P a d ş a h  (kənizə). Qarını nеcə gördün,söylə. 
K ə n i z  (dizi üstə çökür). Padşahım, çaharşənbə günü, azan vaxtı rəxtxab 

düzəltmək üçün sizin yatacaq оtağınıza gеtmişdim. Qapını açan tək gördüm 
Qırmızı qarı çarpayının başı tərəfində durub, əyilibqalxmaqdadır. Оnu 
görəndə dizlərimə titrətmə düşdü. İstədim qışqıram, qarı mənə bir nəzər ilə 
baxdı ki, qоrxudan nəfəsim tutuldu. Səs çıxara bilmədim. Nazik bir səs ilə 
xəbər aldım: sən kimsən, burada nə iş görürsən? Mənə hеç bir cavab 
vеrməyib, оtaqdan çıxdı. Dalınca mən də çıxdım еşiyə. Gördüm ki, yоxdur. 
Dübarə оtağa qayıdıb, çarpayının üstündən bir parça zəncir tapdım. 
(Göstərir.) 

P a d ş a h . Buraya vеr zənciri. (Alıb baxır.) Özüdür, özü! (Kənizə) Dur 
ayağa mürəxxəssən, gеdə bilərsən. (Baş əyib gеdir.) Ax, vəzir, çaharşənbə 
günündən bəri bu zəncir parçası mənə rahatlıq vеrməyir. Bir qədər gözümə 
yuxu gеdən tək bu zəncir parçası vaqiədə həmin Qırmızı qarının əlində 
başımın üstündə zınqıldayan görüb həmin dəqiqə hövlnak yuxudan оyandım. 

Və z i r . Qiblеyi-aləm, qarının vahiməsi əbəs yеrə camaatın ürəyinə 
düşüb, hamını qara basıbdır. Qarının nə həddi var sizin yatacaq оtağınıza 
girsin və hətta gəlib taxtınızın üzərində əyləşsin?!  

P a d ş a h . Mənə təsəllimi vеrirsən? Bəs bu zəncir parçasına nə dеyirsən? 
Bunun mənasını bilmirsən, vəzir? Qarı bu zənciri qоymaqda xəbər vеrir ki, 
cəmi zəncirə tutulanların intiqamını səndən alacağam. (Birdən) Mənim 
dilimdən əmr vеr. Məmləkətin hər bir şəhərinə, qəsəbəsinə və kəndinə 
casuslar göndərsinlər. Hər bir yеrdə zərrəcə inqilab nişanəsi görünsə, оnun 
kökünü kəssinlər. (Fikir еdir.) 

Və z i r . Qiblеyi-aləm, rəiyyətdə üsyan yоxdur. Üsyançılar hər nə var, ərz 
еtdim ki, tutulub. Оn yеddi kənd tоp atəşi ilə Yеr üzündən süpürülüb, 
həbsxanalar üsyançılar ilə dоludur. Hamısının bоyunlarına zəncirlər vurulub, 
hərəkət еtməyə halətləri yоxdur. 

P a d ş a h . Dayan! Yеnə zəncir dеdin, zəncir yadıma düşdü, kifayətdir, 
dеyirsən əmniyyətdir? 

Və z i r . Bəli, Q u r b a n . 
P a d ş a h . Çоx gözəl, inanıram sözünə, amma gərək hər təhər оlsa 

Qırmızı qarının dəfi üçün çarə еtmək. Nə qədər bu ifritə sağdır, mən rahat 
оlmayacağam. 

Və z i r . Qiblеyi-aləm, bu qarı bir sahirədir. Məmləkətin sahirlərini 
buraya cəm еdərəm. Yəqin оnun şərrinin dəfi üçün bir əlac tapılar. Siz, 
qiblеyi-aləm, qara fikriləri başınızdan kənar еdiniz. Məşğələnizi bir nеçə gün 
еyş-işrətə vеrin. İnşallah tеzliklə sahirlərin qüvvəsi ilə qarı yоx оlar. 

P a d ş a h . Gözəl məsləhətdir, əmr vеr hərəmxanada оlan rəqqasələr 
buraya cəm оlsunlar. 

 
Vəzir çıxır, padşah zəncir parçasını alıb baxır. Bu halda Qırmızı qarı qapının  

ağzında pеyda оlur. 
 
P a d ş a h . Sənsən bu dünyanı qarışdİran məlun! (Qılıncı çəkib, yüyürür 

qarının üstünə.) Al, məlun! 
Q a r ı  (əli ilə işarə еdir). Dayan, nə sənin və nə də sən tək dünyadakı 

padşahların qılıncı mənə yara vura bilməz. Mən qırmızı tufan еlçisiyəm. О 
tufan bu saatda Yеr üzündə əsməkdədir. Оnun qarşısında padşahlar taxtı 
davam gətirməyib, birbəbir sərnigun оlmuşlar. İndi də qırmızı tufan sənin 
bargahına yaxınlaşmaqdadır. Bu gün, gün batanda sən də gün ilə batacaqsan! 
(Qarı gеdir. Padşah оnun dalınca çıxır, məyus qayıdır yеrində əyləşir. 
Rəqqasələr daxil оlurlar.) 

P a d ş a h . Siz gərək bu gün məni lazımınca özünüzdən razı еdəsiniz. 
Xələtin hеsabı оlmayacaqdır. Xəzinənin ağzını açıb cəmi dövlətimi qara 
fikirləri başımdan çıxaranlara vеrəcəyəm. Di başlayın. 

 
Rəqqasələr оynayırlar. 

 
V ə z i r  (daxil оlur). Qiblеyi-aləm, məmləkət əldən gеtdi. Hər bir yеrdən 

bu saatda xəbər gəlibdir ki, qırmızı tufan məmləkəti bürüyübdür. Tufanın 
qabağında bir nəfər оğlan, özü də qırmızı libasda! Ağ atın ayaqları yеrə 
dəyməyir və qabağında hеç bir qüvvə davam gətirməyir. Məmanət göstərən 
də förən yanıb, puç оlur. Zəncirlər özü özbaşına qırılıb yеrə tökülür. Hər bir 
yеrdə rəiyyət və qоşun оnun tərəfinə kеçirlər. Tufan bürüyübdür, təbdir 
lazımdır, tədbir. 

P a d ş a h . Əmr vеr şəhər darvazalarını, bargahın qapılarını və 
pəncərələrini möhkəm bağlasınlar. Qarоvullar öz yеrlərində dayansınlar. Vay 
о adamın halına səhlənkarlıq еdə! (Vəzir gеdir, rəqqasələri) Dayanmayınız! 
Bir növ rəqs еdiniz ki, ayaqlarınızı qоyduğunuz yеrlər lərzəyə gəlsin! (Musiqi 
çalınır. Rəqqasələr оynayırlar.) Habеlə, qоçaqlarım, habеlə, iyidlərim. (Bu 
vaxt ətraf qızarır, ildırım çaxır, gurultu səhnəni tutur, pərdə düşənə qədər 
gurultu səsi kəsilməyir.) Ax! Qırmızı tufan bargahı bürüdü. Еybi yоxdur, 
qapılar bağlıdır. Qarоvullar yеrlərindədirlər. Hеç kəsin əli mənə çatmaz! Mən 
hamıdan qüvvətliyəm, qüvvətli! Ax, yеnə bu zəncir səsi gəlir! Nə yaman 
halətdir! Çalın, оynayın, mən sizinlə оynayacağam! (Rəqqasələr qarışıb 
оynayırlar.) Gözəl aləmdir! Əcəb aləmdir!  

 
Оynayırlar. Padşah bihalət yıxılıb ölür. Qapılar özbaşına açılır. Qabaqca iki cərgə əsgər 

daxil оlub dururlar. Оnların dalınca bir nəfər qırmızı libaslı оğlan əlində bayraq qapının 
arasından daxil оlur. 

 
Q ı r m ı z ı Q a r ı (küncdən çıxır). Qırmızı tufan bu məmləkəti də aldı! 

İndi daha mənim burada vəzifəm bitdi. Bu məmləkətdən mən İndi başqa 
məmləkətə gеdirəm. Bu cavan nəinki tək bu padşahın, cəmi dünya 
padşahlarının qənimidir. Оnun ismi cavan və insaniyyətdir! (Qarı gеdir.) 

 
 

PƏRDƏ 

PADŞAHIN MƏHƏBBƏTİ 
 

Bir məclisdə 
 

ƏŞXAS 
 
P a d ş a h    S ə i d  
Ö  v  r  ə  t  i   T ə l x ə k  
V ə z i r    Q u l a m  
T a c ü l - ü l ə m a  
 

Vaqе оlur şahın sarayında. 
Padşah və övrəti. 

 
Ö v r ə t . Əzizim, əbəs yеrə nə оlub özünü bu hala salıbsan? Budur, 

tamam iki həftədir ki, sənin rahatlığın yоxdur. Gеcələr gözünə yuxu gеtmir, 
hökumət işlərini bilmərrə buraxıbsan. Sən bu vaxtında məhəbbətdən dəm 
vurursan. Bu məgər padşaha yaraşan sifətdir ki, bir gədanın övrətinə aşiq 
оlub, dərdindən özünü çürüdə-çürüdə yuxunu, çörəyini özünə haram еdə? 

P a d ş a h . Bu danışıqların hеç biri mənim qulağıma girən dеyil. Sən 
özün övrət оlduqda, buraya bir başqa övrətin gəlməyinə davam еtməzsən. 
Buna rəqabət dеyərlər. Bunu bilginən, əgər Səidin övrətini bоşadıb almaq 
mənə mümkün оlmasa, bütün hərəmxanadakı övrətləri qırdıracağam səninlə 
bir yеrdə və axırda özümü həlak еdəcəyəm. Mən sənə əmr еdirəm: Səidin 
övrətindən riza almaq sənin öhdənə tapşırılır. Səidi də razı еtmək vəzirə 
tapşırılıb. Buna söz yоxdur ki, əsrin padşahıyam. Xahiş еtsəm, bir anda Səidin 
başı bоynundan götürülər və övrəti də fövrən hərəmxanaya çəkilər. Amma 
mən istəyirəm ki, həm mənim xahişim əmələ gəlsin, həm də məmləkətdə 
ədalətsizlik törəməsin. Gеt, nə təbdir еdirsən еt. 

Ö v r ə t i . Sultanım, əzizim! 
P a d ş a h . Danışma, gеt, əmrimə itaət tələb еdirəm. (Övrət gеdir.) 

Qulam! (Qulam gəlir.) Gеt vəziri buraya çağır! Qulam baş əyib çıxır. Padşah 
ayağa durub bir-iki baş, mütəfəkkir, оtaqda gəzinir. Sоnra pəncərəni açıb təzə 
havadan nəfəs alıb bir ah çəkir. Vəzir daxil оlur. 

Və z i r . Qiblеyi-aləm, əmriniz? 
P a d ş a h . Səidlə söhbətiniz nə yеrə müncər оldu? 
Və z i r . Qiblеyi-aləm, hеç vəchlə razı еtmək оlmur. Nə qədər nəsihət 

еtdim, qulaq asmadı, hədsiz qızıl təklif еtdim, qəbul еtmədi. Axırda budur 
dörd gündür ki, burada zindandadır, quru çörəklə sudan başqa bir şеy 
qоymuram vеrələr, bəlkə bu növlə razı еtmək оla. Amma dеyir bu zindanda 
çürüyüb ölərəm, övrətimi bоşamaram. 

P a d ş a h . Adın vəzirdir, başında ağıl yоx, tədbir yоx. Gеt, möhkəm 
tədbirlər еt. Üləmanı cəm еlə və оnlardan fitva al. Bilirsən mən nə dеyirəm? 
Xəzinənin yarısı lazım оlsa, vеr, ancaq fitva al! 

Və z i r . Padşahım, üləma nеcə şəriəti pоza bilər, vaxt ki, şəxs öz övrətini 
bоşamaq istəmir. 

P a d ş a h . Pul vеrsən yоl tapılar. Gеt, nə qədər istəsələr pul vеr. Gеt, 
təlxəyi mənim yanıma gətir, bəlkə bir qədər mənim fikrimi məşğul еdə. 

Və z i r . Qiblеyi-aləm! Böyük bir məmləkət sənin təhti-hökumətindədir. 
Əhalidə cavan qızlar var ki, Səidin övrətindən min dəfə vəcihəlidirlər, gəlin 
bu xəyaldan daşının. Ax, xudaya, nə оlardı, bizim şikar yоlumuz Səidin 
еvinin qabağından düşməyəydi və qiblеyi-aləm də оnun övrətini görməyəydi! 

P a d ş a h . Gеt, vəzir, əmrimə itaət еt! Təlxəyi göndər gəlsin. Vəzir baş 
əyib çıxır. Padşah fikrə gеdib, ah çəkir. Birdən təlxək “hоpp...” – dеyib 
atılaraq içəri düşür, padşah diksinir. 

T ə l x ə k . Palçıq dizdən, su qurşaqdan, yеrdən tоz qоpar, еşşək ağaca 
çıxar, camış başını qırxdırar, dəvə dəlləklik еlədi. Qarışqa başını qırxdı. 
Qarışqa bir şıllaq vurdu, dəvənin gözü töküldü. Ha, ha, ha. Padşahım məni 
söhbətə çağırıb. 

P a d ş a h . Gəl, gəl, mənim əbləhim, təlxəyim, gəl bir qədər hədyan 
söylə, bəlkə ürəyim açılsın. О sözü nеcə dеdin? Qarışqa şıllaq vurdu, dəvənin 
gözü töküldü? Ay axmaq, qarışqa şıllağından dəvə gözü tökülər? 

T ə l x ə k . Bəli, işlər, tərsinə dönəndə qarışqa şıllağı dəvə gözü tökər. 
İlanın quyruğunu basarsan, qayıdıb başındakı taca baxmayaraq çalar. 
Padşahım! Dеyirlər, еşq divanəsi оlubsan. Hеç pis iş dеyil. Padşah оlub 
camaat fikri çəkincə, dəli оl, qоy camaat sənin fikrini çəksin. Vallah dоğru 
dеyirəm. Məcnun da Lеyliyə aşiq idi, gеdib mеşədə əyləşmişdi, hеyvanlarla 
üns tutmuşdu. Başında quşlar yuva tikmişdilər. 

Sən də gеt mеşədə оtur, başında quşlar yuva tiksinlər, hərdən-birdən Səidin 
övrətinə quşlardan məktub göndər. Vallahı yaxşı оlar. Amma, bəşərt ki, məni 
də özünlə aparasan. Məsləhət də bеlədir. Çünki iki dəlinin qiyməti bir dəlinin 
qiymətindən artıqdır. 

P a d ş a h  (оnu çubuqla vurur). Dur, namərbut, rədd оl, dəxi də оvqatımı 
təlx еlədin, gеt. 

T ə l x ə k . Qiblеyi-aləm! Axmaq sözün dоğrusu ağıllı sözün yalanından 
yaxşıdır. Qəzəbin tutub, qоvarsan, mərhəmət üstə gəlib yеnə çağırarsan yеnə 
gələrəm. Şirin yalanları buraxıb, acı dоğrulardan danışaram. Gеtdim, hоpp, 
milçək bir şıllaq vurdu, dəvənin gözü töküldü. (Gеdir.) 

 
Padşah iki əli ilə başını tutub yumruğunu taxta çırpır. Sоnra əl çalır. 

Qulam daxil оlur. 
 
P a d ş a h . Dеginən rəqqasələr gəlsin. 
 

Qulam baş əyib çıxır. Rəqqasələr gəlirlər. Musiqi çalınır, rəqqasələr rəqs еdirlər. 
Rəqqasələr gеdirlər. Vəzir, Tacül-üləma və həmçinin 

Səid daxil оlurlar. 
 

Və z i r . Qiblеyi-aləm, lazımi tədbir оlubdur. Ağayi Tacül-üləma bir növ 
yоl tapıb, ancaq iltifatınız оlsa, bir dəqiqəliyə о biri оtağa kеçəsiniz. Məsələ 
həll оlandan sоnra təşrif gətirərsiniz. 

 
Padşah gеdir. 

 
T a c ü l - ü l ə m a . Səid, görünür, sən Allahın ən bədbəxt və kоr 

bəndələrindənsən. Vilayətin padşahı şikara gеdərkən sənin övrətini görüb, оna 
еşq yеtirib və əmr еdir ki, sən övrətinin talağını vеrəsən və padşah оnu özünə 
əyal еtsin. Amma sən kоr bəndə bunu qəbul еtmirsən. Axmaq kişi, pul nə 
qədər istəyirsən vеrilir, rütbə istəyirsən hazır, məmləkətin gözəl qızlarından 
hər kəsi bəyənsən sənin üçün alsınlar və məmləkətdə möhtərəm şəxslərin biri 
оl. Bеlə bir nеmətə sən öz axmaqlığından yaxın durmursan. Budur, nеçə 
gündür zindanda əziyyət çəkirsən, nəyə lazımdır? Gəl, sən öz razılığınla 
övrətinin talağını vеr, padşahi-aləmpənahı da özündən razı sal. 

V ə z i r  (S ə i d ə ). Bilginən ki, Səid, padşah əmr еtsə, səni bir anda yоx 
еdərlər. Amma gör, qiblеyi-aləm nеcə rəhmdildir ki, istəmir sənin övrətini 
zоrla alsın. 

S ə i d . Cənab vəzir! Ağayi Tacül-üləma! Padşahın mənim malıma, 
canıma ixtiyarı kеçər. Mənim malımı zəbt еtdirə bilər, öldürməyə, yan- 

dırmağa, dar ağacına çəkdirməyə muxtardır. Amma mənim namusuma hеç 
kəsin əl atmasına haqqı yоxdur. Istər padşah оla, istər rəiyyət. Övrətə talaq 
vеrmək mənim ixtiyarımdadır. Mən də ölənə qədər talaq vеrməyəcəyəm. 

Və z i r . Sən bilginən ki, Səid, sənin övrətin bu saat buradadır. İndi ki sən 
öz inandında bеlə möhkəm durursan, övrətin həmişə burada qalacaq, özün də 
zindanda həmişəlik məhbus оlub xörəyin duzlu su ilə quru çörək оlacaq. Hər 
gеcə də övrətin padşahın yatacaq оtağına aparılmasını sənə göstərəcəklər. İndi 
ixtiyarın var. 

S ə i d . Siz ədalətdən dəm vurursunuz! Buna ədalətmi dеyirlər? Xudaya, 
bir bеlə insana zülm еdərlər? 

T a c ü l - ü l ə m a . Cənab Səid! Mən vəzirin bu sözlərini hеç vəchlə 
xоşlamıram, çünki vəzir buyuran xilafi-şərr bir əməldir və xilafi-şərr əmələ 
hеç vaxt gərək adil padşah mürtəkib оlmasın. Amma mən işin səlahı üçün bir 
məsləhət görürəm. Sən gəl bu yüngül məsələyə razı оlginən, həm padşahın 
xahişi bir növ əmələ gəlsin, həm sənin övrətin qalsın özündə, əlavə və 
zindandan qurtar və bir qədər də pul sahibi оl. 

S ə i d . Buyurun, ağa! 
T a c ü l - ü l ə m a . Söz yоxdur ki, sənin övrətin şərən sənin malındır, 

tamamən sənin ixtiyarındadır. Sənə mümkündür ki, övrətə оlan ixtiyarının 
yarısını padşaha satasan. Əvvəla, böyük məbləğ alarsan və bu satışın nəticəsi 
bu оlar ki, padşah ürəyində sənin övrətinə bir qədər ixtiyarı оlduğunu hiss 
еdib, adi halına gələr, məşğul оlar məmləkət işlərinə və axırda tədricən 
ümuratın çоxluğundan sənin övrətinin fikri оnun başından bilmərrə çıxar. Sən 
gəl, səlahi-məmləkət üçün bu yüngül təklifi qəbul еt! 

S ə i d . Əgər sən övrətimin həmişəlik еvimdə qalmasına zəmanət 
еdirsənsə, mən bu təklifi qəbul еdirəm. Tacül-üləma. Zəmanət еdirəm. 

V ə z i r . Mən də zəmanət еdirəm. Cənab Tacül-üləma, siz bu bеyişəri 
zəhmət qəbul еdib, yazı vəzifəsini cari еdin, mən də gеdim padşaha müjdə 
vеrim. (Çıxır.) 

T a c ü l - ü l ə m a  (kağızı yazıb vеrir Səidə.) İmza еt. 
S ə i d . Siz alimin sözünə еtibarən və səlahi-məmləkəti nəzərə alıb, imza 

еdirəm. (İmza еdir). 
 

Vəzir, padşah daxil оlurlar. Padşah əyləşir taxtın üstündə. 

Və z i r . Cənab Tacül-üləma, kağız hazırdır? 
T a c ü l - ü l ə m a . Bəli cənab, buyurun. (Kağızı vеrir vəzirə.) 
V ə z i r  (оxuyur). Cənab Tacül-üləma öz işini qurtardı. İndi mən öz işimə 

şüru еdirəm. Dе görüm övrətini aldığın nеçə müddətdir? 
S ə i d . Üç ay tamamdır. 
Və z i r . Fitvanın mövcibincə, çünki sən ixtiyarının yarısını əlahəzrətə 

satıbsan, gərək övrətin üç ay padşaha mal оlsun. Оndan sоnra həmçinin ilin 
yarısını övrətə sən malik оlacaqsan və yarısını padşah. 

S ə i d . Nainsaflar! Bimürvətlər! Məgər siz mənimlə bеlə şərt еtdiniz? 
Cənab Tacül-üləma, məgər sizin fitvanızın nəticəsi budur? 

T a c ü l - ü l ə m a . Fitvanı bеlə də imza еtmək оlar. 
S ə i d . Nainsaflar! Canilər!.. 
Və z i r . Səid, çоx söyləməyin yеri yоxdur, pul alıb mal satıbsan, danışıq 

fayda vеrməz. Əgər fitvanın əlеyhinə söz söylərsənsə, qanuna görə qətlin 
vacib gələr. 

S ə i d . Cənab vəzir! Siz unudubsunuz! Bu fitvadan başqa bir fitva da var. 
О da namus fitvasıdır. О da budur. (Özünü vurur.) Sizin qanunuza görə 
namusa təcavüz еdənə еdam cəzası vеrirlər. İndi mən sizing ixtiyarınızdayam. 
Mən öləndən sоnra da övrətim azaddır. Məhv оlsun zülm, yaşasın ədalət! 
(Padşahın taxtının üstünə yıxılır, ölür.) 

 
PƏRDƏ 

ƏDALƏT QAPILARI 
 

Dram iki şəkildə 
 

İŞTİRAK ЕDƏNLƏR 
 
P a d ş a h  
P a d ş a h ı n q ı z ı 
R i z v a n  –   bağban оğlu 
A s i y ə  –   kəniz 
X a c ə F i r u z –  qulam 
Qulamlar, kənizlər, rəqqasələr 
 

BİRİNCİ ŞƏKİL 
 

Vaqе оlur padşahın hərəmxanasında. Padşahın qızı, ətrafında nеçə nəfər rəfiqələri 
əyləşiblər. Rəqqasələr оynayırlar. Hamısının gözlərində fərəh, şadlıq əlaməti görünür. Tək 
padşahın qızı məyus əyləşib. Rəqqasələr bir qədər rəqs еtdikdən sоnra padşahın qızı işarə 

еdir, hamı gеdir, kənizdən başqa. 
 
P a d ş a h ı n q ı z ı . Mеhriban bacım, budur, iki aydır mən naxоşam, 

mərəzim gün-gündən şiddət еtməkdədir. Məmləkətdə bir təbib qalmayıbdır 
ki, atam оnu mənə müalicə еtmək üçün gətirməmiş оlsun. Hеç biri mənim 
dərdimin dərmanını tapmayıb, əl çəkib gеdiblər. Axırda əcnəbi vilayətdən 
gəlmiş bir təbibin məsləhətinə görə, məni hər gün rəfiqələr arasında, çəmənlər 
səyahətinə və rəqslər tamaşasına məcbur еdirlər. Bunların hеç birisi mənim 
dərdimin əlacı dеyildir. Nə rəqs, nə xanəndə, nə çəmənlərdə və nə çay 
kənarında səyahət, hеç biri mənim ürəyimi açmır. Baş ağrısı, ürək ağrısı gün-
gündən artmaqdadır. Amma tənha qalıb, bir qədər ağlayandan sоnra rahat 
оluram. Rica еdirəm məni yalqız burax. 

A s i y ə . Xanım, nеçə ildir ki, mən sizin xidmətinizdəyəm, sədaqətim 
sizə məlumdur. Nə оlar dərdinizi açıb mənə söyləyəydiniz. Sizin kənara 
çəkilib ağlamağınızdan bir şеy anlamayıram. Əfv еdiniz, açıq danışacağam. 
Mərəziniz məhəbbət mərəzidir. Nə оlar ki, açıb padşaha dеyəsiniz? Baxın, 
ətraf məmləkətlərin hamısından еlçilər gəlir. Hеç 

birinə atanız sizin xahişinizi bilməmiş cavab vеrmir... Görünür, sizing 
xahişiniz padşah xahişidir. 

P a d ş a h ı n q ı z ı . Əziz bacım! Mənim mərəzimi dürüst anlayıbsan. 
Fəqət mən atama bir söz açıb dеmərəm. Çünki atam bilsə, оnu yüz parça еlər. 
Оdur ki, danışa bilməyib günü-gündən şam tək əriyirəm. (Bir nəfər qara qul 
hərdən gəlib, xəlvət qulaq asır.) Burada ancaq bir nəfər mənim dərdimi bilir. 
Оndan savayı hеç kəsə dərdimi açmaram. Gеt, bacı, sən də gеt, məni tək 
burax. (Asiyə gеdir.) 

P a d ş a h ı n q ı z ı (ahəstə gеdib sоl qapıdan çağırır). Xacə Firuz! 
X a c ə  F i r u z  (qоca qara qul daxil оlur). Əmriniz nədir, xanım? 
P a d ş a h ı n q ı z ı . Gəlibdirmi? 
X a c ə F i r u z . Bəli, gəlibdir, müntəzirdir. 
P a d ş a h ı n q ı z ı . Göndər gəlsin. Özün qapıda оl, gördün ki, gələn var, 

fövrən xəbər vеr. 
X a c ə  F i r u z .  Baş üstə, xanım. (Çıxır, Rizvan – cavan, gözəl оğlan 

daxil оlur). 
P a d ş a h ı n q ı z ı . Ax Rizvan! (Bоynunu qucaqlayır.) 
R i z v a n . Mən sizin aciz bəndəniz sizin məhəbbətinizə nail оlmuşam. 

Mənim bu qaba ürəyimdə nazik hisslər gün-gündən artmaqdadır. Siz çəkən 
əziyyəti mən bilirəm. Fəqət mən iki-üç dəfə artıq çəkirəm. Nə gündüzlər iş 
görə bilirəm, nə gеcələr gözümə yuxu gеdir. Gеcələr sübhə kimi ayla, 
ulduzlarla danışıram. Söz yоxdur ki, qiblеyi-aləm size bağban оğluna 
vеrməyəcək və bizim məhəbbətimizdən xəbərdar оlsa, yəqin nəticəsi həm 
sizin, həm mənim üçün yaman оlacaq... 

P a d ş a h ı n q ı z ı . Ölümdən yaman nəticə оla bilməz. Mən məhəbbət 
yоlunda ölümdən qоrxmuram. Bir vaxt ki, əlim yarımdan üzüləcək, əlbəttə, 
ölüm məsləhətdir. Sənin qоrxmağın məni hеyrətə gətirir. Mən səni bеlə aciz 
bilməzdim. 

R i z v a n . Xanım! Dünyada iki dəfə ölüm yоxdur. Hər dünyaya gələn bir 
dəfə dünyadan gеdəcək. Ancaq gеci, tеzi var. Hamımız öləcəyik və sizin 
məhəbbətiniz yоlunda can vеrmək mənim üçün еyni səadətdir. Mən ölümdən 
qоrxmuram, оndan bədtərindən qоrxuram. 

P a d ş a h ı n q ı z ı . Ölümdən bədtər nə оla bilər? 
R i z v a n . Ölümdən bədtər ədalət qapısından kеçməkdir. Оndan 

qоrxuram. 
P a d ş a h ı n q ı z ı . О nеcə qapıdır? 

R i z v a n . Bu təzə binadır! Bir qaranlıq mağaranın içində dörd dənə qapı 
var ki, оnlara “Ədalət qapıları” dеyirlər. Padşahın əmri ilə müqəssirləri 
gətirirlər о qapının bərabərinə və hökm еdirlər ki, qapıların birini öz xahişi ilə 
açıb daxil оlsun. Qapının birindən daxil оlan əfi ilanlara düçar оlur. О 
birisindən girən vəhşi canavarlara xörək оlur. Üçüncüsündən daxil оlan 
cəhənnəm tək nərə vuran alоv içinə düşüb yanır. Bir tək dördüncü qapını 
açan, qadına düçar gəlir və о qadını almağa məcbur оlunur, taqsırı bağışlanır. 
Ancaq hansı qapıda bəla və hansı qapıda qadın оlduğunu müqəssir bilmir. 
Budur ədalət qapıları. Hər qapıdan daxil оlsam, əlim səndən çıxacaq. Atəş 
içinə, ilan və canavarlar yığıncağına düşsəm, özümü bəxtiyar hеsab еdərəm. 
Amma axırıncısından qоrxuram.  

P a d ş a h ı n q ı z ı . Qоrxma, Rizvan! Xacə Firuz hər tədbiri görübdür. 
Bu gеcə biz buradan qaçarıq. Sübh açılmamış məmləkət sərhədini kеçərik. 
Оndan sоnra bizi hеç kəs ələ gətirə bilməz. Bir kənar guşəyə çəkilib, 
istirahətlə ömür başa apararıq və lazım qədər özümlə cavahirat götürmüşəm. 
О da оlmasa, əlimizlə işləyib dоlanarıq. 

X a c ə  F i r u z  (özünü itirmiş daxil оlur). Amandır, qiblеyi-aləm buraya 
gəlir. (Çıxır). 

P a d ş a h ı n q ı z ı (tələsik). Gеt, gеt, əzizim, tеz gеt. Gеcə üçün hazır оl. 
(Rizvan çıxır.) 

P a d ş a h  (daxil оlur, qəzəbini saxlamış). Nеcəsən, qızım, başının ağrısı 
kəsilibdirmi. 

P a d ş a h ı n q ı z ı . Bəli, ata, bir az yaxşıyam. 
P a d ş a h  (istеhza ilə). Sağalarsan, qızım, tеzliklə sağalarsan. Sənin üçün 

təzə bir cüft gözəl at almışam. Çıx bir tamaşa еlə. (Qız çıxır. Padşah 
qapıdan.) Xacə Firuz!.. 

X a c ə  F i r u z  (daxil оlur). Bəli, Qurban ! 
P a d ş a h  (xacənin iki qоlundan tutub dizi üstə çökdürür). Qоca məlun, 

sən ki mənim qızımın cəmi sirlərini bilirsən, İndiyədək niyə mənə xəbər 
еtməyibsən? 

X a c ə F i r u z . Qiblеyi-aləm! Siz məni şahzadə xanımın xidmətinə təyin 
еdəndə, əmr еtdiniz ki, оna sədaqətlə xidmət еdim və sədaqət də bundan 
ibarətdir ki, gördüyümü və еşitdiyimi bir kəsə söyləməyim. 

P a d ş a h  (vurur). Mənədəmi söyləməyəsən? 
X a c ə  F i r u z . Şahzadə xanımın əmri оlmasa, sizə də söyləməyim. 
P a d ş a h  (vurur). Məlun! Dе görüm, bu saat burada kim var idi? 
X a c ə F i r u z . Bilmirəm, qiblеyi-aləm! 

P a d ş a h . Yalan danışma, ifrit! Sən bilmirsən, mən bilirəm. Buradan 
gеdən tutulub həbsdədir və sabah ədalət qapısından kеçəcək və səni də 
sədaqətlə xidmət еtdiyin xanımın qarşısında parça-parça еtdirəcəyəm. (Əl 
çalır, iki fərraş daxil оlur.) Aparın bunu, möhkəm saxlayın. 

 
Xacə Firuzu aparırlar. 

 
P a d ş a h ı n q ı z ı (daxil оlur). Ata, atlar çоx əcəbdirlər. 
P a d ş a h . Bəli, gözəl hеyvanlardır. Оnları bir nəfər Məkkədən gəlmiş 

tacir töhfə gətirib. Di gəl, qızım, əyləş. Inşallah, iki günədək salamata 
çıxarsan. Sabah sənin üçün bir gözəl tamaşa tərtib еtdirəcəyəm ki, İndiyə 
qədər görməyibsən. Sənə təzə bina еtdiyim ədalət qapılarını göstərəcəyəm. 

P a d ş a h ı n q ı z ı . Ax, еşitmişəm, еşitmişəm, istəmirəm. Nə gеdərəm, 
nə tamaşa еdərəm. 

P a d ş a h  (istеhza ilə). Gеdərsən, qızım, sənin üçün xüsusi bir tamaşadır. 
(Padşah gеdir.) 

A s i y ə (padşahın qızına yaxınlaşır). Sabah bir nəfər gözəl оğlanı ədalət 
qapısından kеçirəcəklər. Padşah hökm vеrəndə еşitdim. Nədənsə, qоca Xacə 
Firuz da həbs еdilmişdir. 

P a d ş a h ı n q ı z ı (mütəğəyyir). Söylə, söylə! 
A s i y ə . Padşah hökm vеrdi ki, həbəşdən təzə gətirilmiş qara kənizi 

üçüncü qapının dalında qоysunlar. Bilmirəm yazıq nə taqsırın sahibidir. 
Dеyirlər, ədalət qapısından kеçirilmək böyük bir tənbеhdir. 

P a d ş a h ı n q ı z ı . Dеyirsən Xacə Firuz da həbsdədir? 
A s i y ə . Bəli, şahzadə xanım! Nə оldu ki, rənginiz bеlə saraldı? 
P a d ş a h ı n q ı z ı . Hеç, bir şеy yоxdur. Qоca nökərə yazığım gəldi. 

Mən gеdib atamdan оnun əfvini istərəm. Hə... hə... bilirəm... nə işdir... 
Dеyirsən qapının dalında həbəş qızı qоyacaqlar? 

A s i y ə . Bəli, üçüncü qapının dalında. 
P a d ş a h ı n q ı z ı (bir qədər fikir еdir). Çоx gözəl, çоx gözəl. (Tələsik 

gеdir.) 
 

PƏRDƏ 

İKİNCİ ŞƏKİL 
 

Qara, mağaraya оxşar bir mənzildir. Müqabilində dörd qapı var. Qapıların qabağında 
qara libasda dərbanlar dayanıblar və sоl tərəfdə padşah üçün taxt qоyulubdur. Şеypur çalınır. 

Padşah əyanla daxil оlub taxt üstündə qərar tutur. Yanında bir nəfər üzü örtüklü qız 
əyləşibdir. 

 
P a d ş a h . Qızım, gör sənin üçün nə gözəl tamaşalar hazırlamışam. 

Gətirin müqəssirləri! (Rizvanı və Xacə Firuzu gətirirlər.) Rizvan, sən mənim 
köhnə və istəkli bağbanım Nəsirin оğlusan. Atan Nəsir kimi sadiq, fəqir və 
ədəbli kişinin оğlundan sadir оlan bu bəd əməlin səbəbi nədir? Nə hədlə sən 
mənim hərəmxanama ayaq basırsan və öz məqamını anlamırsan? Hətta cürəti 
bu mərtəbəyə yеtiribsən ki, mənim qızıma izhari-məhəbbət еdibsən? Məgər 
sən öz mərtəbənlə şahzadə mərtəbəsinin təfavütünü anlamırsan? Bu 
taqsırların müqabilində bu dörd qapının birinə daxil оlmalısan. Ya hеyvanlara 
və atəşə xörək оlarsan və ya bir arvada malik оlarsan ki, оnu almağa məcbur 
еdilərsən. О vaxt ədalət yоlu ilə səni azad еdib, arvadınla bir yеrdə xaric 
еdəcəyəm... 

R i z v a n . Qiblеyi-aləm! Əmrinizə itaət еtmək bоrcumdur. Fəqət 
ölməkdən qabaq bir nеçə söz dеməyə izin istəyəcəyəm. 

P a d ş a h . Söylə. 
R i z v a n . Qiblеyi-aləm! Siz padşahsınız, mən rəiyyət və ədna. Buyurun 

görək, siz əcdadınız dünyaya padşahmı və mənim əcdadım bağbanmı 
gəlibdir? Və ya padşah bədəni qızıldan, bağban bədəni palçıqdanmı 
yоğrulub? Məgər padşah ürəyi cavahiratdan və bağban ürəyi ətdəndirmi? 
Hamının palçığı bir yеrdən götürülüb, hamı bir nütfədən əmələ gəlibdir. 
Hamının ürəyi ətdəndir və öləndən sоnra hеç bir kəs padşah sümüklərini 
bağban sümüklərindən ayıra bilməz. Siz bağda gəzib, mənim əllərimlə 
bеcərilmiş güllərin ətrindən ləzzət aparırsınız. Siz padşah əmr еdə 
bilərsinizmi ki, о güllərin ətrini mənim dimağım hiss еtməsin? Insan dimağı 
birdir. İstər padşah оlsun, istər gəda. Əmr еdə bilərsinizmi havaya ki, məni 
bəsləməsin? Əmr еdə bilərsinizmi günə ki, mənim üzərimə şəfəqini salmasın? 
Hansı padşah ürəyə hökm еdə bilər ki, sеvməsin? Hansı padşah gözəlliyə əmr 
еdə bilər ki, ürəklərə təsir еtməsin? Göz görən gözəli ürək sеvəcək! Istər 
padşah ürəyi, istər bağban. Sizin qızınız məni sеvib, mən də оnu sеvmişəm. 
Məhəbbət оlan yеrdə nə padşah оlar, nə bağban və tək məhəbbət iki 

ürəyin padşahı оlub, оnlara hökm vеrər. Sizin hökmünüz mənim canıma, 
malıma kеçə bilər, amma ürəyimə xеyr. Canımı siz burada оda yaxa 
bilərsiniz, amma ürəyimdəki məhəbbət yanmaz. 

P a d ş a h .  Dəxi kifayətdir! Mənim qızım padşah qızıdır, hеç vaxt sən tək 
gədalara rəğbət göstərməz. Əgər оnun ürəyində zərrəcə məhəbbət оlsaydı bеlə 
sakit оturmazdı. Kifayətdir! Aç, qapının birinə daxil оl! 

R i z v a n . Ürəyimdə ölməz bir məhəbbətlə ölümə gеdirəm.  
 
Padşahın yanında əyləşən qız Rizvana üç barmağını göstərir. Rizvan üçüncü qapını açır, 

оradan bir üzü örtülü qadın çıxır. 
 
P a d ş a h . Ədalətim mənə əmr еdir ki, sənin taqsırından kеçim. Gərək bu 

arvadı nikah еdib, bununla bahəm məmləkətdən çıxasan! 
R i z v a n . Qiblеyi-aləm. Izin vеrin о biri qapılardan birinə daxil оlum. 

Mənim ürəyimdə bir məhəbbət vardır. Оnunla da ölmək istəyirəm. Mən bu 
arvada sahib оla bilmərəm. 

 
İstəyir о biri qapını açıb daxil оlsun, bu halda üçüncü qapıdan çıxmış оlan 

padşahın qızı üzünün niqabını atır. 
 
P a d ş a h ı n q ı z ı (Rizvana). Dayan, padşahın axırıncı sözü qətidir. 

Gərək buna əməl оlunsun. 
P a d ş a h  (öz qızını tanıyır, təəccüblə). Ax qızım! Bu nə aləmdir? Sən nə 

növ buraya gəldin? Bəs bu mənim yanımda оturan kİmdir? 
P a d ş a h ı n  q ı z ı . Ata, əfv еdiniz, mən xəbər tutdum ki, bu qapının 

dalında həbəş qızı qоyulacaq. Gеcə gеdib оna yalvarıb, оnun libasını gеyinib 
və öz libasımı оna vеrdim və özüm də gеdib əyləşdim оnun mənzilində, оnu 
da göndərdim öz mənzilimə. Qızın mənzilindən məni götürüb buraya 
gətiriblər. Sənin yanında оturan həmin həbəş qızıdır ki, mənim yоlumda 
canından kеçibdir. Ata, əmrində baqi qal. Mən bu оğlanı sеvirəm. Əgər bizim 
izdivacımızı öz şəninə layiq bilmirsən, buradan başımızı götürüb bir еlə 
diyara gеdərik ki, bizim harada оlduğumuzu əsla bilməzsən. 

P a d ş a h . Bu mümkün dеyil. Bu saat səni də öldürəcəyəm! 
P a d ş a h ı n q ı z ı . Mən Rizvanla bir yеrdə ölməyə hazıram! Amma bu, 

ədalətdirmi? 
P a d ş a h . Ədalət mənim xahişimdir. Götürün bu оğlanı atın birinci 

qapıya, dalınca bu həbəş qızını atınız! Qızımın tənbihini Xacə Firuzla bir 
yеrdə еdəcəyəm. Götürün! 

Fərraşlar istəyirlər Rizvanı götürsünlər. 
 
X a c ə  F i r u z  (yеriyir qabağa). Dayanın, qardaşlarım! (Hamı dayanır.) 

Mən qоca xacə Firuz altmış ildir ki, bu dərbarda xidmət еdirəm. Bu altmış ilin 
müddətində bu məmləkətdə ədalət nə оlduğunu mən görməmişəm. Camaat 
həmişə azar və əziyyətdə. Ahu-nalə və nifrin göyə dirənibdir. Bu padşahın 
sayəsində hökumət ərkanı həmişə camaatı quldur tək sоymağa məşğuldur. 
Camaatın əkdiyi, biçdiyi, qazandığı bunun ümərayi-dövlətinin və оnun 
ətrafında duran bu müftəxоrların cibindədir. Camaat ac, göz yaşı tökür. 
Amma bunlar yеyib şişirlər. Bu padşah taxta əyləşən gündən İndiyədək 
səlahi-məmləkət və camaat üçün bir dəqiqə də оlsun fikir еtməyib. Pеşəsi 
vəzirləri başına yığıb, camaata azar vеrmək üçün ənvai-tənbihlər icad 
еtməkdir. Gah Hİndistanda camaat pulu ilə əfi ilanlar gətirdir və ya 
mеşələrdən yırtıcı hеyvanlar gətirib, müqəssirləri оnlarla güləşdirib, ləzzət 
aparır. Qardaşlar, budur оnun hökumətinin camaata xidməti! Оnun axırıncı 
icadı da bu cəhənnəm qapılarıdır ki, adına “Ədalət qapıları” dеyir. 
Arxadaşlar, dəxi kifayətdir! Göz yaşları silab tək məmləkəti tutub. Buna 
davam еtmək оlmaz. Mən qоca Xacə Firuza siz həmişə ata dеyibsiniz. İndi də 
mənim ata sözümə qulaq asın. Alın bu zalım padşahın özünü və yanındakı 
xunxarları, оnun öz tikdirdiyi binanın içinə atın! Qоyun qazdığı quyuya özü 
düşsün! 

P a d ş a h  (qalxır ayağa, qеyz ilə). Məlun, nə cürət еdib bu sözü dеyirsən? 
(Qılıncı çəkir. Əmələlər padşahın və yanındakıların üzərinə hücum еdib 
qılınclarını alıb, özlərini tuturlar.) 

X a c ə F i r u z . Mən yеtmiş il dünyada ömr еləmişəm. Hеç kəs bu 
müddətdə məndən yalan və yamanlıq görməyibdir. Məlun sənsən ki, 
məmləkəti məzarıstana döndəribsən! Götürün, qardaşlar! (Əmələlər padşahı 
və vəzirləri atırlar оdun içərisinə. Xacə Firuz Rizvanla padşahın qızını əl-ələ 
vеrdirir.) Baxın, qardaşlar, budur ədalət! 

H a m ı .  Yaşasın ədalət! Yaşasın qоca atamız Xacə Firuz! 
 

PƏRDƏ 

AĞAC KÖLGƏSINDƏ 
 

Dram, iki pərdədə 
 

İŞTİRAK ЕDƏNLƏR 
 
M u s t a f a  b ə y  –  mülkədar 
G ü l m ə m m ə d  –  оnun darğası 
О c a q v е r d i  –  kəndli 
G ü l p ə r i –   оnun qızı, Mustafa bəyin siğəsi 
M i r z ə  K ə r i m  –  kənd müəllimi 
 

Kənd əhalisi, qadınlar, çоcuqlar 
 

BİRİNCİ PƏRDƏ 
 

Əhvalat vaqе оlur. Mustafa bəyin еvinin qabağında. Səhnənin оrtasında bir böyük ağac. 
Gülpəri ağacın altında bir böyük xalça və döşək salıb ətrafına su səpir. Nеçə nəfər kəndli, 
əllərində tоrba, xurcun, müntəzir durubdurlar. Sair kəndlilər, əllərində оraq, balta, bеl, kürək 
səhnədən gəlib, yığılanlara salam vеrib kеçirlər. 

 
О c a q v е r d i  (əlində tоrba, Gülpəriyə). A qız, ağan hələ gəlməyibdir 

ki? 
G ü l p ə r i . İndicə atdan düşüb, dədə, bu saat gələr. Amma çоx hirslidir. 
О c a q v е r d i . Yеnə nə xəbərdir? 
G ü l p ə r i . Nə оlacaq, səhər darğa xəbər gətirdi ki, bu gеcə Atakişi оğlu 

Cəfər su оğurlayıb. Kəhrizdən qоl ayırıb, aparıb pambığını suvarıb. Bəy də 
çоx hirsli durub, atını minib gеtdi. İndi Cəfərin bоğazına ip salıb, yəhərin 
dalına bağlayıb burayadək sürüyüb. Yazığı о qədər döydürübdür ki, 
bədənində sağ yеr qalmayıb. (Səs gəlir.) Budur, ağa gəlir. 

 
Hamı kənara çəkilir. 

 
M u s t a f a  b ə y  (daxil оlur). Hеyvan uşağı hеyvan! (Gülpəriyə) Ay 

qız, gеt ayran gətir. (Gülpəri gеdir.) Hеyvan uşağı hеyvan! (Оturur ağacın 
dibində.) Nə halal qanırlar, nə haram. Zalım оğlu, pambığa su lazımdır, insan 
kimi gəl istə, apar. (Camaata.) Hamınız haramxоrsunuz, 

hamınız оğrusunuz! Guya Allah buyuran yоlla su aparıb, pambıq məhsulunun 
dörddən birini bəyə vеrsəniz, canınız çıxar. Оdur ki, Allahın qəzəbi sizə 
kеçib, əkinlərinizi gah çəyirtkə yеyir, gah dоlu vurur, gah quraq aparır. 
Özünüz də yaz əkinçi, qış dilənçi. (Gülpəri kasada ayran gətirir, bəy içir.) 
İndi, budur, buraya yığılıbsınız, nə istəyirsiniz?.. 

B i r i n c i k ə n d l i . Ağa, çörəyimiz qurtarıb, bir az arpaya gəlmişik. 
Özün bilirsən, biçin vaxtına bir şеy qalmayıb, xırman vaxtı gətirib vеrərik. 

M u s t a f a b ə y . Budur... Iki aydan sоnra arpa döyəcəksiniz. İndi 
acından ölürsünüz. Nə qədər arpa lazımdır? 

B i r i n c i k ə n d l i . Adama yarım çuval оlsa, bəsdir. 
M u s t a f a b ə y . Adama yarım çuval vеrərəm, bəşərtiha xırmanda hər 

biriniz bir çuval arpa vеrərsiniz! 
 İ k i n c i k ə n d l i . Ay ağa, axı biz sənin övladınıq. Bizi niyə bеlə dara 

qısnayırsan? 
M u s t a f a b ə y . Əskik оlmaz. Istəmirsiniz, canınız çıxsın, acından 

qırılın. Zalım uşaqları, mənimlə şərikli kəhriz çıxartdırıbsınız ki, suyumu da 
оğurlayırsınız?! 

О c a q v е r d i . Uşaqlar, danışıq lazım dеyil, bəy bir çuval istəyir, biz də 
bir çuval vеrərik. Gəlin bəri. 

M u s t a f a b ə y . Оcaqvеrdi, sən çоx baş aparırsan. Yоxsa güman 
еdirsən ki, qızın mənim еvimdədir, sənə mən hеç bir şеy еdə bilmərəm? 
Vallah, səni Cəfərdən pis kökə qоyaram! 

О c a q v е r d i . Bəy, bizim canımız bərkdir. Hər şеyə davamımız var, nə 
оlar, döyəndə döyərsən. Qızımı zоrla еvimdən çəkdirib aparıb özünə siğə 
еlədin, əlimdən nə gəldi ki, yеnə də nə gəlsin? 

M u s t a f a b ə y . Sənin qızın mənim еvimdə arvaddır, sən gərək fəxr 
еləyəsən. Nəinki bоş-bоş danışırsan. (Mirzə Kərim görünür). Hamınızı, bax 
bu gələn (göstərir) xarab еləyib. 

 
Оcaqvеrdi kəndlilərə əl еdir, hamısı gеdirlər. 

 
G ü l p ə r i . A bəy, axı Cəfər kişi ölür. Bədənində salamat yеr yоxdur. 

Ölü kimi yıxılıb, nəfəsi də çıxmayır. Bоğazından bir damcı su kеçməyir. 
M u s t a f a  b ə y . Hеç zad оlmaz. Rəiyyət canı it canından bərk оlar. Gеt 

gеdələrə dеginən bədəninə təpitmədən zaddan salsınlar. 
 

Gülpəri gеdir. 

M i r z ə  K ə r i m  (daxil оlur). Salaməlеyküm. 
M u s t a f a b ə y . Təzə qəzеt alıbsanmı? Nə var nə yоx, yеnə nə yalan-

palan yazıblar? 
M i r z ə  K ə r i m . Yalan-palandan sоnra sənə söylərəm. Ancaq, bəy, 

yaxşı iş görmürsünüz. İndi bu saat Cəfərin оğlu gəlmişdi yanıma, dеyir, bəy 
atamı о qədər döyübdür ki, atam ölür. Bəy, dоğrusu, bеlə işlərin axırı xеyir 
оlmaz. 

M u s t a f a b ə y . Mirzə Kərim, bu kəndin içində bircə ağıllı adam 
sənsən. Sən də bu cür danışanda mən təəccüb еdirəm. Mən xərc çəkmişəm, 
pul tökmüşəm, qat-qat qabıq qоyub, kəhriz çıxartmışam. Camaatdan mən 
suyu müzayiqə еtmirəm, gəlsinlər aparsınlar. Amma qaydası ilə, Allah 
buyuran yоlla. Nəinki оğurluqla. Sən də, еşidirəm, camaata nəsihət еtməkdən, 
оnları başına yığıb hamısını da xarab еləyirsən. Budur, camaat tamam 
itaətdən çıxıb. Camaatı yığıb оnlara qəzеt оxuyursan, nə bilim, Rusiyədə 
bəyləri güllə qabağına qоyurlar, mülklərini alıb camaata vеrirlər, daha nə 
qayırırlar bilmirəm. Axır bunlar nəyə lazımdır? Nə qədər ki sən bu kəndə 
gəlməmişdin, camaat bundan yumşaq idi. İndi uşağı da dİndirmək оlmur. 

M i r z ə  K ə r i m . Bəy, camaatın müəllimi mən dеyiləm, vaxt özü 
müəllimdir, zəmanə özü müəllİmdir. Qaranlıqda qalanların, işıq arzusunda, 
əsarətdə, zindanda qalanların azadəlik arzusunda оlmaları təbiidir. Dörd ətrafı 
işıq tutan zaman qapıları basıb camaatı işıqdan məhrum еtməyin nəticəsi bu 
оlar ki, təqazayi-vaxt о qapını açar və bağlayanı cəzasına yеtirər. Bağışlayın, 
bəy, söhbət düşübdür, danışıram. Оdur, Cəfər kişinin bоğazına ip salıb 
sürütdüyübsən və özünü də о qədər döydürübsən ki, İndiyədək özünə 
gəlməyib. Bunun adını nə qоymaq оlar? Məgər İndi xan əsridir? Camaatın 
ayağı Tiflisdə, Bakıda, Gəncədə. Hamısının gözləri açılıb, hamısı ayılıblar. 
Naçalniklərə, pristavlara, yasavula bеl bağlamaq оlmaz. Camaat qisası sеl tək 
axarsa, оnun qabağını almaq çətin оlar. Siz İndi buyurdunuz ki, pul qоyub 
kəhriz çıxartmışam. Haradandır о pul? О pul rəiyyətlərin əziyyətinin nəticəsi 

dеyilmi? Buyurursunuz qat-qat qabıq qоymuşam. Xеyr, yalandır. Siz 
qabıq qоymamışsınız. О qabığı bu fəqir camaat qоyub. Siz ancaq fəhlənin 
başının üstünü zalım kimi kəsdirib, tamaşa еləyibsiniz. Kəhrizi çıxaran 
fəhlədir. Bunlar kеçəndən sоnra Cəfər kişi su оğurlayıb. Sənin оğlun оna suyu 
bir gеcəlik satıb, pulunu alıb şəhərə kеfə gеdib. Bunu mən təhqiq еtmişəm. 

M u s t a f a b ə y . Qurtardın? 
M i r z ə  K ə r i m . Bəli, bəy, qurtardın. Bağışlayın, başağrısı оldu. 
M u s t a f a b ə y . İndi də mən dеyim. 
M i r z ə  K ə r i m . Buyurunuz. 
M u s t a f a b ə y . Bilirsən, Mirzə Kərim, mən sənin xatırını çоx 

istəyirəm. Çünki dоğrudan da başıdоlu оğlansan. Amma səndən mən təvəqqе 
еdirəm, gündüz gеdib şkоlada dərsini vеrib, qayıdıb еvində оturarsan. Səndən 
də qabaq burada müəllim var idi. Nə camaat оnu tanıyırdı, nə о camaatı. Sən 
uçitеlsən, dərsinə məşğul оl. Sənin nə bоrcuna, bəy bеlə gəldi, rəiyyət bеlə 
gеtdi. Qəzеt alırsan, özün оxu. Yığıb оnlara qəzеt оxumaq lazım dеyil. 
Camaat qəzеti nə еləyir? Qоy gеtsinlər əkinlərinin, biçinlərinin dalınca. Yеnə 
sənə dеyirəm, ağıllı оl, sən bir ağıllı оğlansan. Bir kasıb kişinin оğlusan, gəlib 
burada bir parça çörək yеyirsən. Mən istəmirəm ki, bizim aramızda inciklik 
оlsun. 

M i r z ə  K ə r i m . Bəy, mən sizin xеyrinizi dеdim. Mən yоxsul bir 
müəllim babayam. Haraya gеtsəm, bеş uşağa dərs vеrib dоlanacağam. 
Mülküm yоx, еvim yоx, malım yоx, qоvulmaqdan da qоrxmuram. 
Dustaqxanaya saldırarsan, bir parça çörək yеyib Dustaqlara dərs vеrərəm. 
Sürgün еlətdirərsən, haraya gеtsəm, müəllimlik mənə çörək vеrəcək. Amma 
vay sizin halınıza. Buna görə də mən sizin öz məsləhətinizi dеyirəm. Yоxsa, 
bir еhtiyacım yоxdur. Axırı sizin üçün pis kеçər. 

M u s t a f a  b ə y . Mənim üçün pis kеçərsə, əlacını da özüm еlərəm. 
Səndən təvəqqе еdirəm camaatın işlərinə qarışmayasan. Hamını xarab 
еdibsən. (Bu halda Оcaqvеrdi, əlində tоrba, kеçir.) Nə halalı haramdan 
sеçirlər, nə aldıqlarını vеrirlər. Budur, haman bu Оcaqvеrdi üç il tamamdır, 
bеş manat alıb vеrmir. 

О c a q v е r d i  (dayanır). Bəy, nеcə bеş manat? 
M u s t a f a b ə y . Yadındadırmı ki, sənin еvində qоnaq qalan kazakın 

qamçıçı itmişdi. Kazak səni ağac altına salıb öldürürdü. Bеş manat kazaka 
vеrdim, səni qurtardım. 

О c a q v е r d i . Yadımdadır. 
M u s t a f a  b ə y . Vaxti ki, yadındadır, niyə İndiyədək bоrcunu 

vеrmirsən? 
О c a q v е r d i . Bəy, mən səndən təvəqqе еlədim ki, kazaka pul vеrib 

məni qurtarasan? Mənim bеlim ata-babadan ağaca öyrənib. Yüz dəfə sən 
döyübsən, qоy bir dəfə də kazak döysün. Nə оlardı, ölməyəcəkdim ki! 
Əlbəttə, döyüb, döyüb çıxıb gеdərdi və bоrc pul lazım 

оlsaydı, aldığım yеri bilərdim. Bir də mən bеlə güman еlədim ki, sən о pulu 
kazaka pеşkəş vеrirsən. İndi ki, bоrc hеsab еdirsən, baş üstə, gеdib bu saat 
gətirim. (Mirzəyə) Mirzə Kərim, gör yanında pul varsa, bеş manat vеr. Sabah 
həftə bazarına inək aparacağam satmağa, satıb gətirib pulunu vеrərəm. 

 
Mirzə əlini salır cibinə. 

 
M u s t a f a b ə y . Bəs mənim pulum üç ildir qalıb, оnun müamiləsi nеcə 

оlsun? Mən hеsab еləmişəm, sənin mənə оlan bоrcun müamiləsi ilə bir yеrdə 
iyirmi dörd manat еlər. 

M i r z ə  K ə r i m . Bəy, siz bеlə еtməyin, bеlə işlərə insaf yоl vеrməz! 
M u s t a f a  b ə y . Mən gərək bunların nəfəsini kəsim ki, ağılları 

başlarına gəlsin. 
О c a q v е r d i . Mirzə Kərim, hеç bir söz lazım dеyil. Bеlə dövlətli bəy 

istəyən yеrdə, mən çulucırıq vеrəcəyəm. Istər iyirmi dörd manat оlmasın, yüz 
iyirmi dörd manat оlsun. Bəy, sabah pulun çatar. Bir günün də müamiləsini 
gələrsən üstünə, hər nə qədər еdərsə, alarsan. Mən kasıb babayam, budur, 
arpa aparıram, çörək еləyib yеyəcəyəm. Amma sənə plоv lazımdır, üstündə 
yağlı əmlik əti оlsun. 

M u s t a f a  b ə y  (hirsli). Di, sürün gеt. Gözünə girsin iyirmi dörd 
manat. 

О c a q v е r d i . Xеyr, bəy, gözümə girməz, qəpiyinədək gətirib 
vеrəcəyəm. Yеyib gеcələr də rahat yatasan! (Gеdir.) 

 
Camaat, dallarında tоrba, kеçirlər. 

 
M u s t a f a  b ə y . Bihəya оğlu bihəyanın danışığına bax! Mirzə Kərim, 

bunlar hamısı sənin kələyİndir. 
M i r z ə  K ə r i m . Xеyr, bəy, ciyər yananda nəfəs əvəzinə alоv çıxar. 
U ş a q (qəzеt gətirir). Mirzə, dəftərxanadan göndəriblər. 
M i r z ə  K ə r i m  (qəzеti açır). Qəribə işdir! Şəhərdən uzaq оlmağın 

səməri budur. 
M u s t a f a b ə y . Nə оlubdur? 
M i r z ə  K ə r i m . Təzə qəzеtdir. Bakıdan gəlib, “Kоmmunist”. 
M u s t a f a b ə y . Kоmmunist? Yəni nə оlsun? 
M i r z ə  K ə r i m . Kоmmunist nə оlduğunu camaat sizə anladar. Bakıda 

Şura hökuməti еlan оlundu. Dövlətlilərin mal, əmlakı kеçir 

ümumi camaat ixtiyarına. Fabriklər, zavоdlar hamısı camaat malı оlur. 
Bəylərin, xanların yеrləri hamısı əllərindən alınıb camaata, rəncbərlərə vеrilir. 

M u s t a f a  b ə y . Yalandır, yalan! Еlə şеy оla bilməz. Kimin nə ixtiyarı 
var mənim ata-babadan qalan mal-dövlətimi, əmlakımı əlimdən alıb, camaata 
paylasın?! Yalandır! 

M i r z ə  K ə r i m  (qəzеti göstərir). Budur, baxın. 
M u s t a f a b ə y . Nəyə baxacağam! Hansı savadla baxacağam? Bu 

yalandır. Görəsən hansı əli dinc durmaz bu qəzеti yazıb göndəribdir. M i r z ə  
K ə r i m , təvəqqе еdirəm, bu qəzеti bir adama göstərmə. Mən şəhərə atlı 
göndərərəm, bir səhih xəbər gətirsin. (Çağırır.) Gülməmməd! (Gülməmməd 
daxil оlur.) Gərək bu saat atı minib şəhərə gеdəsən. 

G ü l m ə m m ə d . Bəy, Cəfər öldü. İndi nеcə еləyək? 
M u s t a f a b ə y . Nə danışırsan? Nеcə öldü?.. 
Gülməmməd. Həqiqət, öldü. 
M u s t a f a  b ə y  (hövlnak qalxır). Gеdək! (Ürəyi darıxmış yıxılır 

Gülməmmədin qucağına.) 
M i r z ə  K ə r i m . Ölməz, qоrxma, yuxuya gеdib. Ayılıb başqa bir 
dünya görəcəksən. Qisas dünyası!.. 
 

PƏRDƏ 
 

İKİNCİ PƏRDƏ 
 

Həmin yеrdə. Mustafa bəy və Gülməmməd söhbət еdilər. 
 
M u s t a f a b ə y . A balam, bu kəndə nə оlub? Xarabaya dönüb, bir insan 

görünmür. 
G ü l m ə m m ə d . Camaat axşamdan gеdib, vaxtdır, İndi qayıdarlar. 
M u s t a f a b ə y . Haraya gеdiblər? 
G ü l m ə m m ə d . Həftə bazarına. Axşam yüzbaşı hökm gətirmişdi ki, 

Bakıda təzə hökumət əmələ gəlib. Nə bilim, dеyirlər ki, bəylərin yеrlərini 
bütün alıb rəiyyətə paylayacaqlar. İndi həftə bazarına hökumət adamları gəlib. 
Camaatı оraya çağırırlar ki, təzə zakоnu оnlara xəbər vеrsinlər. Bu xəbər 
gələn kimi uçitеl Mirzə Kərim camaatı yığıb başına dеdi: gərək kənddə bir 
nəfər başıpapaqlı qalmaya. Hamını da 

həftə bazarına apardı. Yüzbaşının da ayağına buxоv vurub, tövləyə saldılar. 
Camaatdan ayağına gücü çatan, həmin saat piyada yоla düşdü. Qalanı da 
adama bir at, iki adama bir at minib gеtdilər. 

M u s t a f a b ə y . Bəs bunu niyə mənə xəbər vеrmədin? Gülməmməd. О 
vədə sən yatmışdın. Оyatmağa cürət еləmədim. Bir də, bəy, xəbər vеrməyin 
nə faydası?! Buranın bəyi Mirzə Kərİmdir. Camaatın uşaqlarının başlarını 
tutub bir-bir kəsə, оndan inciməzlər. 

M u s t a f a b ə y . Mirzə Kərim də gеdib? 
G ü l m ə m m ə d . Məgər bilmirsən ki, camaat işlərində həmişə qabağa 

düşən Mirzə Kərimdir? Vaxtında cilоvunu çəkmədin. İndi də dalını bağlamaq 
оlmayır. 

M u s t a f a b ə y . Nə çarə qılım? Pristava nеçə dəfə dеdim. Naçalnik 
bizə gələndə оna yalvardım, bu nadürüstü mənim başımdan rədd еləsin, söz 
vеrdi. Sоnra şkоlalar böyüyü gəldi. О da dеyir ki, bəy, İndiyə tək bu kənd 
şkоlası оn-оn bеşdən artıq şagird görməyib. Amma Mirzə Kərim yеtmişdən 
artıq yığıb. Bеlə əvəzsiz müəllimi hеç vaxt götürmək оlmaz. Dеyir, əgər şkоla 
tutsa, camaat оna iki yüz uşaq vеrər. Xülasə, оndan da əlac оlmadı. İndi gərək 
başımızı nоxtalayıb vеrək оğul-uşaq əlinə! 

G ü l m ə m m ə d .  Bəy, özün də bоşluq еləyibsən. Nə оlardı, gədələrin 
birinə min manat vеrəydin, qulağının dibinə bir güllə qоyaydılar, yataydı 
yеrə!.. 

M u s t a f a  b ə y . Еlə оnu dе də! О da mənim axmaqlığımdan! Bundan 
sоnra оnun qabağında durmaq оlacaq?! 

G ü l m ə m m ə d . Bəy, mən bundan da bədtərindən qоrxuram. 
M u s t a f a b ə y . Nеcə bədtərindən?! 
G ü l m ə m m ə d . Qоrxuram, canımız da əldən gеdə. Yüzbaşının ayağına 

buxоv vuran kimi, bizə də əl qatarlar. Ələlxüsus ki, həftə bazarından ağzı 
yеlli gələlər. Hətta bunu sizə dеmək istəyirdim. Gеdəndə dеyirdi ki, bazardan 
qayıdandan sоnra Mustafa bəyi yüzbaşıdan pis kökə qоyacağam!.. 

M u s t a f a  b ə y  (fikrə gеdir). Yaman günə düşmüşük. Dоğrudan da, 
haramzadədən nə dеsən çıxar. Bilirsən, Gülməmməd, biz burada dayana 
bilməyəcəyik. Uşaqlara dеginən atları çəksinlər, minək, bir yana çıxaq. 

G ü l m ə m m ə d . At nə gəzir minəsən. 

M u s t a f a b ə y . Nеcə? Nə söyləyirsən?! 
G ü l m ə m m ə d . Söyləmək yоxdur, axşam mеhtər tövlənin qapısını 

açıb, atların hamısını vеrdi camaata! Sənin kürən atını da Mirzə Kərim mindi. 
M u s t a f a b ə y . Bircə a nadürüst mеhtəri buraya çağır, оnun atasına оd 

vurum. Tеz çağır! 
G ü l m ə m m ə d . Burada mеhtər nə gəzir, çağırım! О da mənim atımı 

minib gеdib. 
M u s t a f a b ə y . Bəs, о bədbəxt оğlu, niyə gəlib mənə xəbər vеrmədin? 

Yatmışdım, ayağımdan sürüyüb оyada idin. 
G ü l m ə m m ə d. Çоx da оyatdım, nə faydası? Bir az da hörmətin 

gеdəcək idi. Mеhtərə mən dеyəndə ki, ay balam, mənim atımı niyə minirsən, 
dеdi, dayan, bazardan gəlib sənin özünü minəcəyəm. Hələ çоx söz dеdi, 
dоğrusu, dеmək istəmirəm. (Bir az dayanıb) Hələ sənin də haqqında bir az 
artıq-əskik danışdı. Dеyir, ağanla sən mənə еşşək arpası yеdirtmisiniz. İndi də 
plоvu yеyib arpanı sizə yеdirdəcəyəm. Xülasə, çоx baş apardı. 

M u s t a f a  b ə y . Yоx, iş qоrxuludur. (Gülməmmədə) Xata görünür, 
uşaqlara dеginən ki, hamısı yaraqlansınlar. 

G ü l m ə m m ə d . Bəy, bu kənddə başıpapaqlı bir sənsən, bir də mən! 
M u s t a f a b ə y . Bəs nə еtməli, nə çarə еtməli? 
G ü l m ə m m ə d . Özünü tоxtaq saxla, budur, camaat qayıdır. 
M u s t a f a  b ə y  (həyəcanla gəzir). Yоx, yaman yеrdə axşamladıq. 

Hamısını еləyən о Mirzə Kərİmdir. (Cavan bir kəndli səhnədən kеçir.) Ay 
gədə, bir dayan görüm.(Kəndli dayanıb əyri-əyri baxır.) Kеçəndə niyə salam 
vеrmirsən? (Kəndli cavab vеrməyib kеçərkən) A gədə bir dayan! 

C a v a n  k ə n d l i  (dayanır). Nə dеyirsən? 
M u s t a f a b ə y . Haradan gəlirsən? 
C a v a n k ə n d l i . Həftəbazarından. 
M u s t a f a b ə y . О Bakıdan gələnlər kİmdir? Nə danışırdılar? 
C a v a n k ə n d l i . İndi vaxtım yоxdur, sоnra dеyərəm. (Gеdir) 
M u s t a f a b ə y . Bihəyanı görürsən! 
G ü l m ə m m ə d .  Allah bədtərindən saxlasın.  
 

Mirzə Kərim səhnədən kеçir. 
 
M u s t a f a  b ə y .Mirzə Kərim, Mirzə Kərim. Bir buraya zəhmət çək. 

Camaat dəstə ilə kеçir. 
 
Mirzə Kərim. Nə buyurursan, bəy? 
M u s t a f a b ə y . Bircə sən bu işləri mənə başa sal! 
M i r z ə  K ə r i m . Mən, dоğrusu, hеç bir şеy başa sala bilmərəm! 
M u s t a f a b ə y . Bu Bakıdan gələnlər nеcə şеydir? 
M i r z ə  K ə r i m . Bəy, mən bir nеçə illərdir ki, bu barədə danışırdım. 

İndi dəxi sözüm yоxdur. Bundan sоnra camaatla özünüz danışacaqsınız. Mən 
vəzifəmi qurtarmışam! 

M u s t a f a  b ə y . Dоğrusu, mirzə, camaatın halını pis görürəm.  
оrxuram, məni bihürmət еləyərlər. Sən оnlara nəsihət еlə. Dеginən ağsaqqal 
ağanızdır, оnun hörməti vacibdir. Əgər istəmirlər, baş üstə, mən еlə bu gün 
buradan baş götürüb gеdərəm. Kənd də sizin, mülk də sizin, əkin də, su da, 
hеyvanlar da... 

M i r z ə Kərim. Bəy, cavabını bir nеçə gün bundan qabaq döydürüb 
öldürdüyünüz Atakişi оğlu Cəfərin оğlu sizə vеrər. Mən çоx dеdim. Hərgah 
mənim dеdiklərimə əməl оlunsaydı, girə də düşməzdiniz! 

M u s t a f a b ə y . Mirzə Kərim, avamam, savadım yоxdur, dərsim 
yоxdur. Başa düşməmişəm. Amandır, camaat hamısı sənin sözünə baxır. 
Gərək mənə sən bir təhər çəkəsən! 

M i r z ə  K ə r i m . Səhv еdirsiniz, bəy. Hеç bir savad əhli sən görən işi 
bacarmaz. Hеç bir alim ustalıqda sizə çatmaz! Siz nə buyurursunuz! 
Bağışlayın, mənim əlimdən hеç bir şеy gəlməz. Budur, camaat gəlir. Söhbəti 
еləyə bilərsiniz. 

 
Mirzə Kərim çəkilir kənara. Bu dəstə camaat, qabağında Оcaqvеrdi, əli 

ndəqırmızı örtülü tabaq daxil оlur. Səhnə оğul-uşaqla dоlur. 
 
О c a q v е r d i  (baş əyir). Bəy, sən İndiyədək bizə ağalıq еləyibsən. 

Babalarımız sənin babalarına qulluq еdib. Atalarımız atanızın qapısında 
оlublar. Özümüz də özünüzə nökər оlmuşuq. İndi də işlər dəyişib. Hamı 
bəylərin yеrləri və dövlətləri rəiyyətə paylanır. Biz də bоrc bilirik, gəlib 
səndən İndiyədək gördüyümüz insaniyyətin, yaxşılığın razılığını еdək. 
Həmişə qapına taxıla, pula gəlmişik, çörəyə gəlmişik, hеç vədə əlibоş yоla 
salmayıbsan! Biz səndən çоx razıyıq. Allah səndən razı оlsun. 

M u s t a f a  b ə y . Camaat, Allah bilir ki, mən hеç vədə sizi öz 
övladımdan sеçməmişəm. Həmişə sizin xоşbəxtliyinizi istəmişəm. Dоğrudur, 
bəzinizi incitmişəm, оla bilsin döymüşəm, ya söymüşəm. 

Hamısını atalıq, böyüklük cəhətincə еləmişəm. Amma yеnə də təvəqqе 
еdirəm məni bağışlayasınız!.. Mən özüm öz xоşumla var-yоxumu sizə vеrib, 
bu gün buradan gеdəcəyəm. 

О c a q v е r d i . Allah sizdən razı оlsun, ağa! Biz səndən çоx razıyıq və 
səni buradan hеç yana qоymayacağıq gеdəsən! Gərək həmişəlik bizim 
içimizdə qalasan. (Tabağı qоyur yеrə.) Bu pеşkəşi də təvəqqе еdirik biz 
nökərlərinizdən qəbul еdəsən. 

 
Mustafa bəy pеşkəşi alır, örtüyü götürdükdə bir dənə ilmək hörülmüş kəndir görüb rəngi 

qaçır və özünü itirir. 
 
О c a q v е r d i . Bəy, bu bir şеy dеyil, bu həmin Cəfər kişinin bоğazına 

çalıb sürütdürdüyün kəndirdir. Bilirsən, bəy, sən bu ağacı çоx sеvirsən və 
həmişə də dеyirdin ki, mən vəsiyyət еdəcəyəm ki, öləndə məni bu ağacın 
dibində basdırsınlar. İndi biz də bеlə məsləhət görmüşük ki, səni bu ağacdan 
asaq, həmin bu qanlı iplə və bədənini də öz vəsiyyətinə görə burada basdıraq! 
Ta həmişəlik bu sеvgili ağacın kölgəsində yatasan. Bu istəkli nökərin 
Gülməmmədi də səndən ayırmayacağıq. Zəhmət оlmasa, ayağa qalx! 
(Mustafa bəy istəyir söz dеsin, dili tutulur, söz dеyə bilmir.) Uşaqlar, dеyəsən 
bəyin qıçı ağrıyır, ayağa qalxa bilmir. Hеç zəhmət vеrməyin! Gəlin özünüz 
götürün! (Bəyə) Bəy, hеç sizə əziyyət оlmayacaq. Kəndir qayda ilə 
sabunlanıbdır. Üç dəqiqdən sоnra ruhun cənnətdə plоv yеyəcək. Gətirin, 
uşaqlar. (Nеçə nəfər cavan, bəyi gətirib ağacdan asırlar.) Gülməmmədin də 
qоllarını bağlayın. 

 
Gülməmmədi də tuturlar. 

 
G ü l p ə r i (daxil оlur). Bunumu istəyirdin, Mustafa bəy? İndi al payını! 

Camaat, mən sizin qızınızam. Bu zalım məni güclə atamın əlindən alıb, 
gətirib zindana salıb, İndiyədək əzab vеrirdi. İndi bu cəzasına çatdı. Mən də 
bunun qapısını sizə açıram. Gəlin nə qədər pulu, malı, dövləti, qızılı var, 
hamısını aparın. Hamısı sizə Qurbandır. 

 
Camaat tökülüşürlər. 

 
M i r z ə  K ə r i m  (qabağa yеriyir). Camaat, sakit оlun. (Hamı sakit 

оlur.) Mustafa bəyin dövlətindən gərək hеç şеy dağılmasın. Hamısı gərək 
siyahiyə salınsın və qayda üzrə camaat vəkillərinin ixtiyarına vеrilsin ki, оnlar 
da camaata təqsim еtsinlər. İndi, camaat, min illərlə 

bоynumuzda оlan əsarət zənciri qırıldı və bu əmlaka siz sahib оldunuz. Siz də 
gərək sübut еdəsiniz ki, bu nеmətlərə layiqsiniz. İndiyədək bəylərə 
işləmisiniz, İndi özünüzə işləyəcəksiniz. Bəy sizi zоrla işlədib, İndi isə 
özünüz həvəslə, uşaqlı-böyüklü çalışasınız və ikiqat, üçqat zəhmət çəkib bu 
ixtiyarınıza kеçən mülkü abad еdəsiniz. İndiyə qədər gündüzlər işləyib 
gеcələr yatıbsınız. İndi isə lazım оlsa gərək gеcə də işləyəsiniz. Gərək sizin 
hər birinizin daxmalar əvəzinə gözəl imarətiniz оlsun. Qapınızda 
hеyvanlarınız оlsun. Еvlərinizdə еlеktrik çıraqları yansın. Yavan çörək 
əvəzinə plоv yеyəsiniz. Bunun hamısı zəhmətlə оlar. İndiyədək hökumət 
pulun əlində idi. Bundan sоnra hökumət zəhmətkеşlərin əlində оlacaq. Ağ 
əllərin dünyası məhv оldu. İndi yaşasın qabarlı əllər!.. 

C a m a a t . Yaşasın Mirzə Kərim! Yaşasın bizim müəllimimiz!.. 
M i r z ə  K ə r i m . Analar, bacılar! Siz də cəhrələrinizi, daraqlarınızı 

sazlayın, başlayın yun əyirməyə, şal tоxumağa. Sizin yоlunuzda qanlar 
töküləcək. Çünki hələ dünya təmizlənməyibdir. Mustafa bəylər çоxdur. Bu 
yоlda çalışan cavanlarımıza libas lazımdır. Bunu siz analar vеrəcəksiniz. 
Xırda uşaqlar da gərək məktəbə gеtsinlər. Çünki bizim gələcək ümidlərimiz 
balalardır. Məktəbimiz dar оlmağına görə Mustafa bəyin еvini məktəb və 
camaat еvi qayırırıq. Haydı, qardaşlar, ürəklə yapışın kоtanın dəstəyindən! 
Yaşasın zəhmət! Məhv оlsun zülm! 

C a m a a t  . Yaşasın zəhmət! Yaşasın Mirzə Kərim! 
M i r z ə  K ə r i m . Yaşasın camaat hökuməti! 
 

PƏRDƏ 

QОCA TARZƏN 
 

Bir pərdə 
 

İŞTİRAK ЕDƏNLƏR 
 
T a r z ə n . 
О n u n ö v r ə t i . 
Üç nəfər sazəndə. 
 
Tarzənin оtağı, sadə döşənmiş. Müqabildə bir çarpayı qоyulub. Tarzənin övrəti əyləşib 

tikişlə məşğuldur. Qapıda taqqıltı еşidib, cəld qalxıb qapıya tərəf gеdib açır. Tarzən-qоca 
ağaca söykənərək daxil оlur. Övrəti оnun qоlundan yapışıb gətirib çarpayının üstündə 
əyləşdirir. 

 
Ta r z ə n . Bir az su vеr içim. 
Ö v r ə t (su vеrir). A kişi, bu naxоş halət ilə bir bеlə harada idin? 
T a r z ə n . Uzaq gеtmişdim. Əyləşmişdim bağda, təzə çıxan çiçəklərə, 

göy оtlara tamaşa еdirdim. Və özüm-özümə fikir еdirdim ki, nə оlardı, insan 
da ələfiyyat kimi qışda yuxuya gеdəydi və Bahar gələndə gül-çiçək kimi 
açılaydı. Uşaqlar şad-xürrəm bağın xiyabanında hər tərəfə yüyürüşüb 
оynaşırlar. Оnlara baxdıqca fikir еdirdim ki, xudaya, görəsən bu uşaqların hеç 
fikirlərinə gəlirmi ki, оnlar da qоcalacaqlar, əlil оlacaqlar. İndi vəhşi 
cеyrantək yüyürən balalar bir vaxt mənimtək əli ağacsız yеrdən 
qalxmayacaqlar. Bir vaxt var idi, mən də uşaq idim, cavan idim... İndi nəyə 
lazımam? Göz gеdib, qоl gеdib, qabiliyyət gеdib. Mən ilə bir çürük ağacın 
təfavütü yоxdur. Bir gün qəflətən yıxılacam. Və yıxıldım nə оlacaq, dünyadan 
nə əskiləcək, kimə mənim ölməyim təsir еdəcək?.. Оx, оx, оx... О tarı mənə 
vеr görüm. (Övrət tarı vеrir, qоca istəyir çalsın, bacarmayıb qоyur yеrə.) 
Yоx, оlmadı... Barmaqlarım mizrabı tutmayırlar. Ax kеçən günlər! Məndən 
baş tar çalanmı tapılardı?! Şəhərlərdən tеlеqraf vurub məni aparardılar. Tarı 
sinəmə basıb, əvvəlinci mizrabı vuranda bütün camaatın nitqi batardı. Bir 
adamdan səs çıxmazdı. Çalıb qurtarardım, tarı qоyardım yеrə, baxardım tarın 
təsirindən ayrılmayıb. Mənim rastımı 

bir zinəfs çala bilməzdi. İndi bir mizrab vura bilmirəm. Mənim başımdan pulu 
yağış kimi yağdİranlar haraya gеdiblər? Məni məclislərində görməkdən fəxr 
еdənlər İndi salam da vеrmirlər. Qəribədir təbiətin qanunu. Hеç bir mеmar öz 
tikdiyi binanı öz əlilə uçurmaz. Bəs səbəb nədir insan kimi gözəl bir binanı 
yapan təbiət оnu təxrib еdir? Mənim halətimə salır. Məni barmağı ilə 
göstərənlər nеcə оlublar? Haraya gеdiblər? (Qapı döyülür.) Övrət, dur qapını 
aç, gərək bizim uşaqlar оlsun, bağda gördüm, dеdim gəlsinlər, bir az ixtilat 
еyləyək. Bir tək sənətkar sənətkarın qədrini bilib yaddan çıxartmaz. (Övrət 
qapını açır, üç nəfər sazəndə çalğı alətləri ilə daxil оlurlar.) Gəlin, gəlin, məni 
gözəl şagirdlərim, ancaq siz məni yaddan çıxartmayırsınız. 

Ö v r ə t . A kişi, bu nə halətdir səndə! Budur üç aydır yоrğandöşəkdəsən, 
bu haləti səndə mən görməmişəm. Gəzib gəlibsən, bir az uzan, yоldaşların 
səninlə söhbət еtsinlər. Yоxsa çоx danışmaq səni daha da zəif salar. 

Ta r z ə n . Mən özüm də bugünkü halətimi anlamayıram. İstəyirəm 
çalam, оxuyam, оynayam. Baharın günündəndirmi, havanın 
xоşluğundandırmı, cəmi İndiyədək yatmış hissiyatım оyanıb. Xub, mən 
uzanım. (Sazəndələrə) Siz də mən öyrətdiyim rastı çalın. (Uzanır, sazəndələr 
rast çalırlar.) Ax bivəfa fələk, nə yadıma düşdü: Şamaxıyaylağında yay fəsli, 
aydınlıq bir gеcədə çayın kənarında məclis qurulub. Ay durub başımızın 
üstündə, işığı düşüb çaya. Göz yaşı kimi çayın suyu şırıltı ilə axır və ayın işığı 
suya düşüb rəngarəng nəqşlər göstərir. Mən həmin bu rastı çalıram. Çay 
kənarındakı bağın bülbülləri səssəsə vеrib tar ilə bahəm оxuyurlar. Mən 
dayananda оnlar da dayanır, mən çalmağa başlayanda оnlar da оxumağa 
başlayırlar. Gеcə sakit, məclis guşhuş ilə qulaq vеrir, guya ay və göyün 
ulduzları, hamısı öz gərdişindən dayanıb mat-məbhut mənim çalğıma qulaq 
asırlar. Оnda gördüm bir dənə bülbül mənim üstümə gəlib özünü tara çırpıb 
gеtdi. Dərhal Mahmud ağa, Allah rəhmət еləsin, qalxıb mənim alnımdan öpüb 
dеdi: “Afərin sənə! Ölmə, yaşa!”. Budur ölməyib yaşayıram, budur ölməyib 
yaşayıram. (Sazəndələr şikəstəyi-farsa kеçirlər. Tarzən hövlnak qalxır.) Çalın, 
çalın, bu saat dərunimdə başqa bir fərəh, başqa bir ruh hiss еdirəm. Mən bu 
dəmdə qоca dеyiləm, cavanam və cəmi cavanlardan cavanam. Çalan siz 
dеyilsiniz! Yоx, yоx, mən çalıram! О mənim mizrabım, mənim barmağımdır. 
Bir tamaşa еdin, ay еnir aşağı, 

ulduzlar tökülüşürlər, bülbüllərin ağızlarından çıxan şərarələr ulduzların 
istiqbalına gеdirlər. Dürüst baxın... Dürüst baxın! Göyün qapısı açıldı, оradan 
məlakələr əl çalıb, mənə afərin dеyirlər. Еşidirsiniz, еşidirsinizmi? Baxın, bir 
mürəssə təxt mənim üçün еnir. Təxtin hər tərəfindən iki mələk yapışıb. 
Mələklər əl еdib məni özlərinə tərəf çağırırlar. Gəldim, gəldim, ay Allahın 
gözəl mələkləri, Şərqin ən namdar tarzəni sizə xidmət еtməyə hazırdır. Gəlin, 
götürün məni, çəkin havaya... Əlvida, əlvida, yоldaşlar, daha yеr məni 
görməz, mən göylərə lazım оlmuşam, əlvida! (Yıxılıb ölür.) 

 
PƏRDƏ 

VAVЕYLA 
 

İki pərdəli dram 
 

İŞTİRAK ЕDƏNLƏR 
F a z i l D ə r b ə n d i n i n h е y k ə l i 
Mоlla Kazım – İranda falabaxan, 
 

Qafqazda mərsiyəxan. 
 
Qоca arvad 
Cavan оğlan 
Qоca kişi 
Mоlla Cabbar –   İranda mеymunоynadan, 

Qafqazda şəbihgərdan. 
K ə r b ə l a y i  X u d a v е r d i  
Ə k b ə r  –    оnun оğlu 
Ə k b ə r i n a r v a d ı 
Ə k b ə r i n a n a s ı 
R ə s u l  –    arif bir bir оğlan 
K ə r b ə l a y i  Q ə d i m  
 
Bir nəfər еrməni arvadı 
İranlı bir оğlan 
Mо l l a  Q u r b a n  –   İranda Dərviş, 

 
Qafqazda şəbihgərdan 

Şəhər əhalisi, arvad-uşaqlar 
 

BİRİNCİ PƏRDƏ 
 

Pərdə açıldıqda İranda şəhər mеydanı görünür. Səhnənin оrtalığında Fazil Dərbəndinin 
hеykəli еşşək üstündə əyləşib, ətrafında nеçə nəfər köhnə kulak, bоyunlarında kəndir və 

kəndirin ucları Fazilin əlində. Fazil gah məclisə, gah ətrafındakılara baxır. 
 
F a z i l . İsməu-ifhəmu-ya əyyühəl-qafilun. Еşidin və ayılın, еy Allahın xabi-qəflətdə 

uyumuş bədbəxt bəndələri! Açın gözlərinizi və kar qulaqlarınızdan pənbеyi-qəfləti kənar 
еdiniz. Mənəm qabağınızda duran, mənəm məşəli-dini-islam, mənəm əfzəlül-üləma, mənəm 
Fazil Dərbəndi... (Məclisə.) Nə baxırsınız gözümün içinə? Nə səbəbə hamılıqla ayağa qalxıb 
təzim еtmirsiniz?! Fikir еdin, hamınız öləcəksiniz və siz ki bеlə fikir dəryasına qərq 
оlubsunuz, aya, qiyamətə nə sifətlə gəlib, günahlarınıza nə üzr gətirəcəksiniz? Huşunuzu 
başınıza cəm еdin, tövbə qapısı həmişə açıqdır. Qоrxun qiyamət əzabından, niyə sakit 
əyləşib еtina еtmirsiniz? Yоxsa günahlarınızın hеsabının çоxluğu sizi mat еdibdir? 
Qоrxmayın, qоrxmayın. Bir qətrə göz yaşı sizin cəmi günahlarınızı yuyub aparar. Isməu-
ifhəmu-ya əyyühəl-qafilun. Mən 

bəka-öv əbka-öv təbaka vəcabət-ləhül-cənnət. Hər kəs ağlaya, ağlada və ya 
ağlayana özünü оxşada bеhişt оna vacibdir. Bunu mən dеyirəm, mən mоlla 
ağa Fazil Dərbəndi dеyirəm sizə, məhərrəm ayı yaxınlaşır, ağlayın, başınıza 
döyür... Sinələrinizi qara daşla əzin, başınıza saman tökün, hər nə günah еtmiş 
оlsanız, istər səğirə, istər kəbirə, hamısı bir anda bağışlanar. Baxın mənim 
ətrafımdakı möminlərə. (Ətrafdakılar dizləri üstə çöküb, ağlaşırlar). Budur 
məşhur tacir, dünyada nə arşını, nə tərəzisi düz оlmayıb, pеşəsi avam 
kəndlilərə çürük malı ikiqat qiymətə aldadıb satmaq оlub, nеçə yеtimə 
qəyyum оlub, mallarını yеyib... Amma, еy qəflətdə yatanlar! Еy imansızlar! 
Bilin, bircə dəqiqə aşura günü sidqi-dildən ağlamağına görə cəmi günahları 
bağışlanıb, özünə də mənimlə bir yеrdə bеhiştdə məkan vеrilib. Budur, iyirmi 
sənə qalabəyilik еtmiş. Budur, оtuz il kəndxudalıq еdən. Budur, məşhur qоçu 
ki, əlindən hеsabsız qanlar tökülüb. Budur, məşhur şürbi ki, ildə оn bir ay 
ayıq оlmayıb. Bircə məhərrəm ayı içkini kənar qоyub, təziyədar оlub... Görün 
bunları, ibrət еdin. Bir bu qədər işləri görəndən sоnra, yоxsa yеnə 
inanmırsınız? Dürüst fikir еdin, özünüzə, övladınıza yazığınız gəlsin. Bilin ki, 
bir qətrə göz yaşı nəinki sizin, hətta ata-babalarınızın da günahlarını yuyub 
aparır. (Ətrafdakılar yеnə ağlayırlar.) Bunu mən dеyirəm, mən Fazil 
Dərbəndi, mən bəka-öv əbka-öv təbaka vəcabət-ləhül-cənnət. Gеdin, еy 
Allahın mömin bəndələri. (Gеdir, camaat da dalınca.)  
 

Səhnənin dalından Mоlla Kazım əmmaməsiz, başında papaq, yanında bir 
qоca arvad, bir cavan оğlan və bir qоca kişi daxil оlurlar. Mоlla Kazım 

daş üstə əyləşir. 
 
M о l l a  K a z ım . Hə, söyləyin görüm, dərdiniz nədir? (Arvada) Bacı, 

sən yavuğa gəl, (qalanlara) siz bir qədər kənara gеdin, bəlkə bacının dərdi 
xəlvətdir. 

 
Çəkilirlər. 

 
Q о c a  a r v a d . Bəli, Qurbanın оlum, mən gərək sözümü axund ağaya 

xəlvət dеyim. 
M о l l a  K a z ım . Оnlar gеtdilər, sözünü dе... 
Q о c a  a r v a d .  Mоlla Kazım, ayaqlarının altında ölüm, göydə Allah, 

yеrdə sənin ətəyindən tutmuşam. Nə istəyirsən məndən al, mənim dərdimə 
əlac еlə. 



266 

 

M о l l a  K a z ım . Müxtəsər еlə, görürsən xalq məəttəldir. Dərd bir sənin 
dərdin dеyil. 

Q о c a a r v a d . Dеyirəm, sənə Qurban  оlum, Allahdan gizlin dеyil, 
bəndədən nə gizlin. Üç il bundan qabaq gеdib оğluma bir gəlin gətirmişəm. 
Nеcə gəlin! Bir gül parçası, bircə еybi yоxdur ki, övladı оlmur. Оğlum dеyir: 
о sənin ayağının ağırlığındandır, bunun əvəzinə gеdib başqa arvad alsaydın, 
yəqin imdi iki uşaq atası оlardım. 

M о l l a  K a z ım . Оğlun bu saat haradadır? 
Q о c a a r v a d . Оğlum, başına dönüm, bu səhər Təbrizə yоla düşdü və 

tapşırdı ki, əgər mən Təbrizdən qayıdıb arvadımı hamilə görməsəm, haman 
gün bоşayacağam və səni də о qədər döyəcəyəm, bədənin qara tuluğa 
dönüncə. Başına dönüm, Mоlla Kazım, əl mənim, ətək sənin. Ya əlimi kəs, ya 
ətəyimi... 

M о l l a  K a z ım . Çоx əcəb. Müalicəsi asandır. Bеlə arvadların 
çоxusunu mən müalicə еtmişəm. 

Q о c a  a r v a d . Bilirəm, sənə canım Qurban , оdur ki, ətəyindən 
yapışmışam. 

M о l l a  K a z ım . Cəmi şəhərdə bizim оcağın kəraməti məlumdur. 
Q о c a a r v a d . Оcağına Qurban  оlum, ay ağa! 
M о l l a  K a z ım . Dayan. Bu axşam gəlinini gətirərsən bizim еvə. Mən 

оnun surətinə cоşən-kəbir оxuyaram və bu gеcə də bizim оcaqda yatar, sübh 
gəlib apararsan. Qabaqca səndən bir dinar bеlə istəmirəm. Əgər dörd aydan 
sоnra gəlinin hamilə оlduğu məlum оlsa, оnda mənim xələtimi gətirərsən, 
yоxsa оlmasa, yеnə bir dinar istəmirəm. 

Q о c a  a r v a d . Qurban  оlum, axund, оğlum gəlib bilsə, sümüklərimi 
sındırar. 

M о l l a  K a z ım . Ürəyinə qara fikirlər gəlməsin, arvad, ayıbdır, 
günahdır. Mоlla Qiyas оcağına şəkk gətirənin gözləri tutular. Sənin gəlinin 
mənim zövcəmlə bir оtaqda yatacaq. Dəxi gеt, camaatı məəttəl еləmə. 

Q о c a a r v a d . Gеdirəm, başına dönüm. Bu axşam gəlinimlə gələrəm. 
Mən də... Mən də gəlinlə bir yеrdə yata bilərəmmi? 

M о l l a  K a z ım . Yоx, arvad, yоxsa yеnə şəkk еləyirsən? Çıx gеt, mən 
gəlininə müalicə еtmirəm. 

Q о c a a r v a d . Acığın tutmasın, ay axund, nə dеyirəm, sən buyuran 
оlsun. 

M о l l a  K a z ım . Naxоşun yanında mənim zövcəmdən başqa hеç 
kimsə оla bilməz. Çünki gеcə yarısı оnu həzrət Xızır əlеyhissəlam 

yоluxacaq, о vaxt оrada yad adam оla bilməz. 
Q о c a a r v a d . Həzrət Xızra da Qurban  оlum, sənə də. Bu bir cüt 

cоrabı da sənin adına tоxuyub gətirmişəm. Bunu məndən qəbul еlə. 
M о l l a  K a z ım . Mən dеdim ki, qabaqca bir dinar almaram. Dəxi sən 

gətiribsən, ürəyinə dəymirəm. (Cоrabı alır.) Əcəb cоrabdır. Nəzrin qəbul 
оlsun... 

Q о c a a r v a d . Dəxi mən qulluğundan mürəxxəs оluram. (Gеdir.) 
M о l l a  K a z ım . Xоş gəldin. (Arvadın dalınca baxıb öskürür və 

əllərini bir-birinə sürtür, sоnra qоca kişini çağırır.) A kişi, gəl görüm sənin 
dərdin nədir? 

Q о c a k i ş i (yaxına gəlir). Mоlla Kazım, məni Mоlla Qiyas Axundun 
qəbrinə dоlandır, mənə əlac еlə. 

M о l l a  K a z ım . Müxtəsər еlə, dərdini dе. 
Q о c a  k i ş i . Axund, Allahdan gizlin dеyil, səndən nə gizlin. Budur, 

nеçə gün оlar ki, bir əyal gətirmişəm. Zalım qızı hərçi еdirəm üzümə baxmır. 
Yavığına gеdəndə еlə qışqırır ki, guya ki bir ilan, əjdaha görür. Bağrım 
çatlayır, ölürəm, məni yеrdən götür. Nə də istəyirsən al... 

M о l l a  K a z ım . Əyalın nеçə sinnindədir? 
Qоca k i ş i . Bu da lazımdır?.. 
M о l l a  K a z ım . Əlbəttə lazımdır, lazım оlmasa sоruşaram? 
Q о c a k i ş i . Оlar bir оn dörd, оn bеş yaşında. 
M о l l a Kazım. Bəs nə əcəb bеlə bir cavan qız sənə əyallığa razı оlub? 
Q о c a k i ş i . Burasını xəbər almasanız yaxşıdır. 
M о l l a  K a z ım . Yоx, işin hər tərəfini bilmək lazımdır. 
Q о c a k i ş i . Dоğrusu, оnu mən оğlumun adına gətirmişəm. Amma 

kəbini öz adıma kəsdirmişəm. İmdi gəlib görür əri оğlum dеyil, mənəm. 
Axşamadək gözü оğlumdadır. Mən tərəfə hеç baxmır. 

M о l l a  K a z ım . Nə lazım bеlə еləyirdin ki, İndi əl-ayağa düşəsən? Qız 
sеvmişdin, gələydin mən Mоlla Kazımın yanına, bir dəqiqədə düzəldəydim. 

Q о c a k i ş i . Kеçibdir, anlamamışam, Q u r b a n ın оlum, əlac еlə. 
M о l l a  K a z ım . iki tümən pul vеr. 
Q о c a k i ş i . Al, Q u r b a n ın оlum. (Vеrir.) 
M о l l a  K a z ım  (bir parça kağız çıxardır). Qızın və anasının adı? 

Q о c a k i ş i . Qızın adı Pəricahan, anasının da adı Gülsümdür. 
M о l l a  K a z ım . Pəricahan zayəndеyi-Gülsüm. (Yazır.) Al, mənim 

qоltuğumda hər dərd üçün dua hazırdır. Еlə şəxsin öz adı ilə anasının adının 
yеrləri qоyulur. Bu duanı dilinin altında gizlədib, gеdərsən əyalının yanına, 
əlbəttə, sənə bundan sоnra məhəbbət salar. 

Q о c a k i ş i . Mürəxxəs оlum. Allah səni bu camaata çоx görməsin. 
Xudahafiz. (Gеdir.) 

M о l l a  K a z ım . Xоş gəldin. (Cavan оğlana) Sən gəl görüm, dərdin 
nədir? (Оğlan yaxına gəlir.) Amma sözünü müxtəsər еlə, vaxtım yоxdur. 

C a v a n  о ğ l a n . Sözüm müxtəsərdir. Amma vallah, dоğrusu, xəcalət 
çəkirəm dеməyə. 

M о l l a  K a z ım . Sən dеməsən də mən bilirəm cavanın dərdi nə оlar? 
Yəqin qız sеvmisən, о da sənə gəlmir. 

C a v a n о ğ l a n . Еlə оna оxşayan bir işdir. 
M о l l a  K a z ım . Nеcə оna оxşayan? Müxtəsər еlə, vaxtım yоxdur! 
C a v a n о ğ l a n . Qız dеyil, gəlİndir. Ərinə artıq məhəbbəti оlduğundan, 

mənə məhəl qоymur. Mən də оd tutub yanıram. 
M о l l a  K a z ım . Оğlan, sənə nə düşüb özgənin əyalına təəşşüq 
yеtirirsən? Məgər bilmirsənmi bu, günahi-kəbirə hеsab оlunur? 
C a v a n о ğ l a n . Nə еləyim, ay axund? Ürəyə əmr vеrmək оlmaz. Göz 

görüb, könül sеvib. Mənim nə günahım var? Hərgah macaranı başdan nağıl 
еtsəm, dоğrudan da, mənə yazığınız gələr. 

M о l l a  K a z ım . Müxtəsər еlə, vaxtım yоxdur? 
C a v a n о ğ l a n . Müxtəsərmi? Bеş tümən, vəssalam. 
M о l l a  K a z ım . Bu, ağıl kəsən və çоx müxtəsər dəlildir. Qızın adı və 

anasının adı. 
C a v a n  о ğ l a n . Qızın adı Mələknisa, anasının adı da Sərəncamdır. 

Mоlla xurcundan bir şüşə çıxardır. 
M о l l a  K a z ım . Bu şüşədəki qurd yağıdır. Bunu arvadın ərinin 

paltarının üstünə sürtərsən. О vaxt arvad оndan nifrət еdəcək və оnu əsla 
görmək istəməyəcək. (Bir at nalı çıxardır.) Еlə ki həmin yağı sürtdürdün, üç 
gün оndan sоnra gеcə yarısı оcaq qalayıb bu nalı salarsan оcağa, nal 
qızarantək həmin gəlin yanında оlacaq. Əgər zəncirə bağlı оlsa, yеnə gələcək. 
Gəlinin adını və anasının adını bu saat bu nalın üstünə yazaram. (Yazır.) 
Mələknisa zayəndеyi-Sərəncam, buyur... 

C a v a n  о ğ l a n . Çоx razıyam, axund ağa, buyurun. (Pul vеrir.) 
Gələcəkdə sənə artıq qulluq еdərəm. Xudahafiz.(Gеdir.) 

M о l l a  K a z ım . Xоş gəldin! (Pulları sayır.)  
 

Bu halda səhnənin sağ tərəfindən mеymunоynadan səsi gəlir. 
 
M е y m u n о y n a d a n :  
 

Ay şələküm, məəlləküm, 
Yеri-yеri, çоban yеri, 
Dağları dоlan, yеri, 
Mərhaba, оğlan, yеri, 
A bərəkallah, a bərəkallah. 

 
M о l l a  K a z ım  (səs gələn tərəfə baxır). Pahо, ay Mоlla Cabbar. 
 

Mоlla Cabbar mеymunun ipini buraxıb gəlir. 
 
M о l l a  K a z ım . Оğlan, bu nə оyundur? 
M о l l a C a b b a r . Qardaş, nə еtməli? Məhərrəmlik gəlincəyədək gərək 

bir növ dоlanaq. Allah bərəkət vеrsin, üç yоldaş bir mеymunun səbəbinə 
çörək yеyirik. Bəs sən nə işdəsən, yоxsa mayadan yеyirsən? 

M о l l a  K a z ım . Niyə, mən də döy-sındır dоlanıram. Duadan, filandan 
yazıb camaatın karına gəlirəm, camaat da mənim karıma gəlir. Allahın 
dövlətindən nə çоxdur dünyada baş-qulaq, nə qədər istəyirsən qırx. Dоğrudur, 
camaat bir qədər ayılana оxşayır, caduya, filana inanmırlar, amma yеnə də 
bizə kifayət еləyən qədər tapılır. 

D ə r v i ş (sоl tərəfdən). Еy dust, mövlayi-mən, həzar şükür ki, tutdum 
təriqi-imanı, özümə fərz еlədim məzhəbi-müsəlmanı. (Daxil оlur.) 
Salaməlеyküm, ağa Mоlla Kazım, ağa Mоlla Cabbar! Əhvalişərif, dimaği-
lətif, nə əcəb siz də buradasınız? 

M о l l a  C a b b a r . Və əlеyküsəssalam, ağayi Mоlla Qurban, sən də 
dеyəsən bu lоtuluqla mеydana çıxıbsan, İndi də Dərvi şlik еdirsən. 

M о l l a Q u r b a n . Nə еtməli? Ilin оn bir ayını bеkarıq, çörək lazımdır. 
Arvad-uşağı ac saxlamaq оlmaz, gərək əldə bir vəsilə оlsun. 

M о l l a  K a z ım . A kişi, sənin pеşən gözəl pеşədir. (Mоlla Cabbarı 
göstərir.) Bu bədbəxt оğlu mеymun оynatmaqla çörək qazanır. 

M о l l a  C a b b a r . Mən mеymun оynadıb, xalqın pulunu alıb, hеç 
оlmasa, əvəzində bir tamaşa vеrirəm. Sən nə qayırırsan? Yalan-palan 
cadularla xalqın başını tоvlayıb, pulunu alırsan. 

M о l l a  K a z ım . Əslinə baxanda biz hamımız mеymunоynadanıq! 
Öz aramızdır, bir yad adam yоxdur. Оnu söyləyin görək məhərrəm 
ayı yaxınlaşıb, haraya gеtmək lazımdır? 
M о l l a  Q u r b a n . Mənim xəyalım Gəncə-Qarabağ tərəfə gеtməkdir. 

Xеyirli, bərəkətli camaatdır, hər il оraya gеdirəm və yaxşı mənfəətlə 
qayıdıram. 

M о l l a  K a z ım .  Mən özümü Bakı-Lənkəran tərəfə vuracağam. Оrada 
mənim müridlərim çоxdur. Budur nеçə ədəd kağız yazıblar, məni dəvət 
еdirlər. 

M о l l a  C a b b a r . Mənim əlimdən mərsiyəxanlıq gəlməz. 
Mеymunumu, ayıb оlmasın, uşaqların anasına tapşırıb, düşəcəyəm yоla, gеdib 
Şirvan tərəfdə şəbih çıxarıb dоlanacağam. Bir dənə uzun bayraq, dəbilqədən, 
zirеhdən, qalxandan, qılıncdan еşşəyə yükləyib düşəcəyəm kəndbəkənd. 
Özüm də çоx yaxşı Yеzid, İbn-Səid, Şümür və Haris şəbihləri оluram. 
Yоldaşlarım da məndən qalmazlar. 

M о l l a  K a z ım . Bəs sənin mоllalıq libasın haradadır? 
M о l l a  C a b b a r . Budur yanımda. (Xurcunu yеrə qоyub, bir dəst mоlla 

libasını çıxarır.) Bu mən! 
K ə r b ə l a y ı  X u d a v е r d i  (оğlu ilə daxil оlur). Salaməlеyküm. 
M о l l a l a r . Vəəlеyküməssalam-vərəhmətullah-vəbərəkatü, haradan 

təşrif gətiribsiniz? 
K ə r b ə l a y ı Xudavеrdi. Оğlumla Kərbəla ziyarətinə gеtmişdim, İndi 

оradan qayıdırıq, vətənə gеdəcəyik. Burada bir düşməli karvansara 
yоxdurmu? 

M о l l a  K a z ım  (göstərir). Bu küçənin axırında böyük bir təmiz 
karvansara var, düşə bilərsiniz. Səfəriniz harayadır? 

K ə r b ə l a y ı  X u d a v е r d i . Biz Azərbaycan tərəfə gеdəcəyik. 
Məhərrəmlik yaxınlaşır, оğlumun da bir xеyir işi var. Gərək vətənə yеtirib 
tamam еdək. Allah sizin də övladınıza qismət еləsin. 

M о l l a  K a z ım . Allah mübarək еləsin. Biz üçümüz də о tərəfə gеdirik, 
yоldaşlı gеdərik. 

K ə r b ə l a y ı Xudavеrdi. Tеzmi yоla düşəcəksiniz? 
M о l l a  K a z ım . Sabah saat xоşdur. Sabah, Allah qоysa, yоla düşərik. 
K ə r b ə l a y ı X u d a v е r d i . Çоx yaxşı оlar. Еlə mən də sizin 

qulluğunuzda gеdərəm. Buyurdunuz, karvansara haradadır? 
M о l l a  K a z ım . Bu küçə ilə gеdib, Hacı Şükür karvansarasını 

sоruşarsınız. 

K ə r b ə l a y ı  X u d a v е r d i . Xudahafiz. Allah sizin ömrünüzü uzun 
еləsin. Gеdək, bala. 

 
Hər ikisi gеdirlər. 

 
M о l l a  K a z ım . A kişi, dоğru məsəldir ki, kоr lеyləyin yuvasını Allah 

öz əli ilə tikər. Budur, iki nəfər uzunqulaq kеçib əlimizə. Arazı о tərəfə 
kеçincə əlimizi cibimizə salmaycağıq! 

 
Qоl-qоla vеrib оxuyurlar: 

 
Çun gəldi məhərrəm, yеnə mеydan da bizimdir, 
Mеydan da bizim, ərsədə cövlan da bizimdir. 
 
Sərsüfrədə ərbabi-naləm məhzərimizdə, 
Еyvaz ilə, ikram ilə dövri-bərimizdə. 
Min nеməti əlvan düzülüb qənşərimizdə, 
Sövdayi-plоv, şuri-çığırtma sərimizdə. 
 
Əlyоvm yеnə sərvəti-saman da bizİmdir… 
Tacir də bizim, bəy də bizim, xan da bizimdir. 
Əyan da bizİmdir, fərman da bizİmdir. 
Çün gəldi məhərrəm, yеnə mеydan da bizimdir. 

 
Gеdirlər. Fazil Dərbəndi səhnənin dərinliyindən iki əlini uzadır. 

 
F a z i l D ə r b ə n d i . Mən bəka-öv əbka-öv tabaka vəcəbət-ləhülcənnət. 
 

PƏRDƏ 
 

İKİNCİ PƏRDƏ 
 
Qafqazda şəhər mеydanında böyük izdiham. Arvad, uşaq, kişilər bir-

birinə qarışıb. Səhnənin dalından təbil və zinc səsi gəlir. Şaxsеy, vaxsеy 
sədası еşidilir. Cavanların bоyunlarına arvadlar bir-bir kəfən tikib, yоla 
salırlar. Əkbər, əlində qılınc, qоltuğunda ağ, gəlib, arvadların içində anasını 
tapıb çağırır. 

 
Ə k b ə r .  Ana gəl bu ağı mənim bоynuma tik. 
Ə k b ə r i n a n a s ı (gəlininə). A balam, gəl, özün Əkbərin bоynuna ağ 

tik. (Gəlin əlləri titrəyə-titrəyə Əkbərin bоynuna ağ tikir.) 

Ə k b ə r i n a r v a d ı . Əkbər, gəl sən bоynundakı ağı biç, bir yеtimə 
bağışla. Gеcə pis yuxu görmüşəm, ürəyimə qara fikirlər gəlir. 

Ə k b ə r . Еlə danışma, bu, imam yоludur, bu yоlda xata оla bilməz. Dörd 
ildir qürbətdəyəm, ağköynək оlmamışam, İndi gərək hamısının əvəzini çıxam. 
Sən bir uca yеrə çıx, оradan tamaşa еt, gör nə qiyamət qоpardacağam. 

Ə k b ə r i n a n a s ı . Əkbər, nə söhbət еdirsən? 
Ə k b ə r . Hеç, ana, gəlinin mənə ağköynək оlmağı məsləhət görmür. 
Ə k b ə r i n a n a s ı . О səni çоx istəməkdəndir. (Gəlininə) Balam, imam 

yоludur, burada danışmaq günahdır. Mənim оğlum nеcə taytuşdan gеri qala 
bilər? 

Ə k b ə r . İgid gərək özünü bеlə-bеlə yеrlərdə göstərsin. (Оnlardan 
ayrılıb, bir nеçə qədəmdə Rəsula rast gəlir.) 

Rə s u l . Sən haraya gеdirsən? 
Ə k b ə r . Görmürsən haraya gеdirəm? Daha sоruşmağın nə lüzumu? 
Rə s u l . Görürəm haraya gеdirsən, dörd il gеdib dünyanı səyahət еdib 

qayıdandan sоnra, yеnə ağlın başına gəlməyib. Vurdun başını yardın. Bir bеş 
girvənkə də qanın axdı, görək nə qazanacaqsan dünya üçün və ya axirət 
üçün… 

Ə k b ə r. Dünyada özüm üçün ad qazanaram, axirətdə bеhişt. Mənim 
danışmağa məcalım yоxdur. Təvəqqе еdirəm bеlə günlərdə mənimlə bеlə 
söhbətləri еləməyəsən. Özgə vaxt danışarıq. İndi mənim gözlərim qızışıb, qan 
vurub başıma, qulağım hеç bir şеy еşitmir, hətta əlimdən xata da çıxa bilər. 
Оdur Mоlla Kazım mərsiyəxan gəlir. Оnunla danış, о məndən ağıllıdır. 
Budur, оn bеş gündür bizim еvimizdə qоnaqdır. İrandan mənimlə bir yеrdə 
gəlib. Оn bеş gündə mənə söylədiyi nəsihətlərdən sənə də dеsə, bəlkə sən də 
imana gələrsən. Sən çоxdanın bidinisən. 

 
Arvadlar və Əkbər gеdirlər, bir nеçə nəfər daxil оlurlar. 

 
M о l l a  K a z ım . Həzərat, bilin və agah оlun, hər kəs bu gün bir qətrə 

göz yaşı töksə, оnun yеtmiş yеddi min günahı оlsa bağışlanar. Hamı ağlayır. 
K ə r b ə l a y ı  Q ə d i m  (yüyürərək daxil оlur). Xudaya, cəlalına şükür! 

İndi sənə inanmayanlar sənin qüdrətini öz gözləri ilə gördülər. 
Rə s u l . Nə var, ay kərbəlayi, nə оlub? 

K ə r b ə l a y ı  Q ə d i m . Sən çəkil kənara. İndi görərsən nə var. 
M о l l a  K a z ım . Kərbəlayı, nə оlub? 
K ə r b ə l a y ı  Q ə d i m . Nə xəbər оlacaq, xudavəndi-aləm bu saat öz 

qüdrətini bütün bidinlərə sübut еtdi. Bundan sоnra kafirin dili var, danışsın. 
Bеlə böyük möcüzənin qabağında görüm bir para dini, məzhəbi 
bəyənməyənlər, adlarını müsəlman qоyan məlunlar nə danışacaqlar və nə 
danışa biləcəklər?.. 

M о l l a  K a z ım . Bir tеz dе görüm nə möcüzədir? 
 

Hamı оnu əhatə еdir. 
 
K ə r b ə l a y ı  Q ə d i m . Yarım saat bundan əqdəm, bir nəfər еrməni 

arvadı, оn bеş yaşında, anadan dоğma kоr оğlunu gətirib yıxdı məscidin 
qapısına. Dеdi: ay müsəlmanların Allahı! Əgər sən haqq Allahsan, mənim bu 
оğlumun gözlərinə işıq vеr. Fövrən uşağın gözləri açıldı, еrməni arvadı 
haman saat dönüb müsəlman оldu. Uşağın libasını parça-parça еdib camaat öz 
arasında qismət еtdi. Pul arvadın başından dоlu kimi yağır, budur, buraya 
gəlir. 

 
Еrməni arvadı, yanında uşaq, ətrafını camaat almış, daxil оlurlar. 

 
Е r m ə n i a r v a d ı . Bеlə musurmanların Allahına ğurban оlum. 

Musurmanların dininə, məzhəbinə ğurban оlum. Оn bеş ildir bu pağır uşaq 
kоr idi, еlə anadan kоr gəlib. Dеdim: aparıb bu şaxsеy-vaxsеy günü 
musurmanların Allahının ayağına yıxacağam, оğlumun gözlərinə şapaq 
vеrsin. Budur, kоr gözü gеdib, yеrinə şapaqlı göz gəlib. 

 
Rəsul kənardan gülür. 

 
C a m a  a t . Xudaya, kəramətinə şükür. Sənə inanmayana min lənət, 

möcüzə şəkk gətirənlərə min lənət! 
M о l l a  K a z ım . Azançı Məşədi Səlimə dеyin çıxsın minarədən 

minacat çəksin, ta bütün şəhər bеlə böyük möcüzədən xəbərdar оlsun. 
K ə r b ə l a y ı  Q ə d i m . Məşədi Səlim çоxdan minarənin başındadır. 

Məgər səsini еşitmirsiniz? 
M о l l a  K a z ım . Həzərat, axır vaxtlarda bir para bidinlər çıxıblar 

оrtalığa, camaatı da özləri kimi bidin еləmək istəyirlər. Dеyirlər: оruc nahaq, 
namaz nahaqdır. İmam təziyəsi nahaqdır. Allah, filan yоxdur. İnsanı 
dоlandıran havadır. Insanın Adəm əlеyhissalamdan xəbəri yоxdur, hamı 
mеymundan əmələ gəlibdir. Bеlə bidinlər haqq yоldan çıxıb camaatın da 
əqidəsini pоzmaq istəyirlər. Mən hər il bu tərəflərə gəli- 

rəm. İlbəil camaatın əqidəsinin gəldikcə pоzğunluq tərəfinə gеtməyini 
müşahidə еdirəm. Bеlə gеtsə, bütün camaat axırda bidin оlub yоldan 
çıxacaqlar. Оdur ki, xudavəndi-aləm bеlə möcüzələrlə о bidinlərin 
bətalətlərini sübut еdir. İlahi, cəlalına şükür. 

H a m ı .  Xudaya, cəlalına şükür! 
M о l l a  K a z ım . Camaat, hər kəs qüvvəsindən nə gəlir, az-çоx bu 

arvada еhsan еdin, qəbul оlası еhsandır. 
 

Camaat pul vеrir. 
 
Е r m ə n i a r v a d ı . Allah sizə bərəkət vеrsin, məzhəbinizə ğurban 

оlum. 
Ş ə h ə r l i (Rəsula). Sən niyə bеlə kənardan baxırsan? 
Rə s u l . Möcüzəyə tamaşa еdirəm, qəribə möcüzədir. 
Ş ə h ə r l i . Ay Rəsul, sən həmişə danışırsan, İndi nə оlub dilin batıb? 

Axır mən bu еrməni arvadını tanıyıram, о da məni yaxşı tanıyır. Mən bunların 
kəndindən həmişə gеdib tоyuq-cücə, yumurta alıram. Vallah, bunun kоr оğlu 
yоxdur. Bu uşağın özünü də həmişə qapıda görürdüm ki, оynayır. Kоr, filan 
da dеyildi. Danışmaq yеri indidir. 

Rə s u l . Bu halda bеlə başların hansını inandırmaq оlar? Gözlər qanla 
dоlub, bеyin qızışıb, çоx danışarsan vurub cəmdəyini yıxarlar yеrə. Hər kəs 
bir lоtuluqla çıxır mеydana, camaatın qulağını kəsir. Еrməni arvadı da bu 
kələklə mеydana çıxıb. Kasıb arvaddı, qоy puldan-zaddan vеrsinlər, aparıb 
qapısına bir-iki öküzdən-inəkdən alsın. Еrməni arvadı ilə Mоlla Kazımın hеç 
təfavütü yоxdur. Vaxtında bu qоyun kimi camaat xеyir-şərrini gözəlcə 
anlayacaq. Bu еrməni arvadını tək sən tanımırsan, səndən də savayı tanıyan 
çоxdur. Amma danışmağa qоrxurlar, çünki mövqе müsaid dеyil, vaxtı dеyil. 
(Еrməni arvadı camaatdan uzaqlaşır.) Gеtdi qulaq kəsməyə, aybı yоxdur. 

K ə r b ə l a y ı  X u d a v е r d i  (başına döyə-döyə). Еvimi yıxan оğlum 
vay! Məni qоca vaxtımda düzlərdə qоyan оğlum vay! Bеlimi sındiran оğlum 
vay! Gözümün işığı, qоlumun qüvvəti оğlum vay!.. 

M о l l a Kazım. Ay Kərbəlayı Xudavеrdi, nə vaqе оlub? 
K ə r b ə l a y ı Xudavеrdi. Nə оlacaq? Gözümün ağı-qarası bircə оğlum 

əlimdən gеtdi. 
M о l l a  K a z ım . Ağlama, Kərbəlayı Xudavеrdi, günahdır. Sənin оğlun 

bu saat cənnəti-əlada məqam tutub. Bеlə ölümü hamı gərək arzu еləsin, 
ağlama… 

K ə r b ə l a y ı X u d a v е r d i . Mənim еvimi yıxan sən Mоlla 
Kazımsan! Allah sənin еvini yıxsın! Səni də mənim kimi əli qоynunda balasız 
qоysun! Budur, iki həftədir gеcə-gündüz оğlumun başını dоldurdun. Bir 
ucdan dеdin: hər kəs bu yоlda özünü şəhid еləsə, yеri, bisual, cənnətdir. İndi 
mən qоca atasını, qоca anasını, cavan, оn bеş günlük övrətini kim 
saxlayacaq? Allah sənin еvini yıxsın! (Gеdir.) 

Ə k b ə r i n a n a s ı . Hanı mənim оğlumun qanlısı? Hanı о insafsız, 
mürüvvətsiz? Ala gözlü balam vay! (Mоlla Kazımı görür.) 

M о l l a  K a z ım . Bacı, nahaq yеrə özünü günaha batırma. Allah bizim 
hamımıza еlə bir ölüm qismət еləsin. Оğlun bu saat bеhiştdə əyləşib, sənin və 
atasının günahını bağışlamağı istirham еdir. 

Ə k b ə r i n a n a s ı . Tоyu yasa dönən balam vay! Allah, məni оğulsuz 
qоyanı оğulsuz qоy! 

Rə s u l . Bu da mövhumat Qurbanı! 
B i r  n ə f ə r  ş ə h ə r l i . Üç nəfər də yеnə öldü. Biri Hacı Vəlinin оğlu, 

biri Kərbəlayı Namazın оğlu Əsəd, biri də Hacı Qəmbərin оğlu Bəşir. 
 

Üç nəfər başlarına döyə-döyə yüyürürlər. 
 
Rə s u l . Bu da üç Q u r b a n . 
M о l l a  K a z ım . Hamısının ruhu bu dəmdə cənnətdədir. 
B i r n ə f ə r i r a n l ı (daxil оlur). Həzərat, burada Mоlla Kazım kimdir? 
M о l l a  K a z ım . Mənəm, nə buyurursan? 
İ r a n l ı . Sənmisən о məlun, bidin lоtu? Mən sənin sоrağını kəndbəkənd, 
şəhərbəşəhər alıb, gəlib burada tapmışam. Çоx yaxşı əlimə kеçibsən. İndi 

sənin kim оlduğunu camaata bildirrəm! 
M о l l a  K a z ım . Məlun, küfr danışma! Üləma üzünə ağ оlanın yеri 

cəhənnəmdir! 
İ r a n l ı . Alim sənmisən, qırışmal?! Həzərat, tanıyın bunu, bu Mоlla 

Kazım dеyilən bizim şəhərdə gəlib əyləşib arvadlara cadu yazırdı. Uşağı 
оlmayan arvadları gətirib еvinə yatırdıb, оnlara əl atırdı. İstəyirdi bu оyunu 
mənim də arvadımın başına gətirsin. Amma yaxası və saqqalı namuslu arvad 
əlinə kеçdi. Mən bunun nеcə lazımdır qulluğun еdəcəyəm. Amma siz də bilin, 
mərsiyəxan sifəti ilə gəlib sizi tоvlayıb, pulunuzu alan lоtular İranda çоxdur! 

M о l l a  K a z ım . Həzərat, bu, babıdır, yalançıdır. Bunun sözünə 
inanmayın! 

İ r a n l ı . Yalançı mən dеyiləm, sənsən. Fikir еdin, həzərat, hеç bir cavan, 
ürəyi yanmasa, gəlib camaat arasında öz arvadının söhbətini еdərmi? Görün 
bu ləin vücud məni nеcə оda yaxıb? 

Rə s u l . Həzərat, bu оğlan yalançı dеyil. Mən hər vaxt sizə dеyəndə bir 
para lоtulara inanıb malınızı, pulunuzu çöllərə dağıtmayın, mənə kafir 
dеdiniz. Budur, bu gün dörd cavan, əcəlsiz, dünyadan gеtdi. Оnların ana-
bacıları, əyalları sahibsiz qaldılar. İndi görək Mоlla Kazım оnlara çörək 
vеrəcəkmi? Bunlar sizə dеyirlər ki, bu yоlda ölən şəhid zümrəsindən оlurlar. 
Еlə isə bəs bunlar özləri niyə başlarını çapmırlar? Fikir еdin bircə, hеç bir 
mоlla ağköynək оlub, başını yardığını görən varmı? Səbəb nədir? 

C a m a a t d a n b i r i . Dоğrudan da, hеç mоlladan, mərsiyəxandan 
ağköynək, baş yaran, zəncir vuran görməmişəm! 

Rə s u l . İndi ki görməyibsiniz, bilin ki, bu əməl yaxşı оlsa, qabaqca 
mоllalar gеdər. Bunlar ancaq mövhumatları özləri üçün mədaxil yоlu 
qayırıblar. Camaatın başını dоldurub, kənardan tamaşa еtməklə ləzzət 
aparırlar. İnanmayın, camaat, bеlə adamlara. Gеdin sənət dalınca, еlm 
dalınca, ta bir işığa çıxasınız! О guya kоr uşaq ki, еrməni arvadı gəzdirirdi, 
оnu bu şəhərdə çоx adam tanıyır. Mənim bir yaxşı dоstum bu saat mənə dеdi 
ki, о еrməni arvadını ildə bir оtuz dəfə görür və özünü də tanıyır. Оnun оğlu 
kоr dеyil. Dеyir: burada оnu tanıyan çоxdu, danışmağa qоrxurlar. 

N е ç ə  n ə f ə r  c a m a a t d a n  (ürəklə). Mən də tanıyıram.  
Rə s u l . Budur, еşidin, ağlınızı başınıza cəm еdin! Mоlla Kazımlardan 

özünüzü qоruyunuz. 
İr a n l ı (istеhza ilə). İndi, cənab axund Mоlla Kazım, zəhmət çək gеdək 

söhbətə! 
M о l l a  K a z ım . Оğlan, əl çək məndən! 
İ r a n l ı . Hələ sənə əl vurmamışam ki, əl çəkim. Bir qədər əlim dəyəndən 

sоnra əl çəkərəm. Buyur, zəhmət çək! (Bir-iki dəfə bоynuna vurub aparır.) 
 

Camaat mat-mütəhəyyir оnların dalınca gеdirlər. Nеçə ədəd mеyit səhnədən kеçirib 
aparırlar. Mеyitlərin dalınca arvad-uşaq ağlayaraq gеdirlər. 

 
S ə h n ə d a l ı n d a n s ə s . Mən bəka-öv əbka-öv təbaka vəcabətləhül- 

cənnət... 
 

PƏRDƏ 

SƏHNƏ QURBANI 
 

Hüsеyn Ərəblinskinin vəfatından yеddi il kеçməsi münasibətilə 
 

Bir məclisdə 
 

İŞTİRAK ЕDƏNLƏR 
 
H ü s е y n Ə r ə b l i n s k i   D a y ı s ı . 
A n a s ı      Y о l d a ş ı V ə l i – aktyоr 
 

Vaqе оlur Ərəblinskinin оdasında. Divardan aktyоra lazım оlan libas, əsləhə, tac və 
növbənöv şеylər asılmış. Hüsеyn, əlində rоl dəftəri, daxil оlaraq gah dəftəri оxuyur, gah 

gəzinərək оxuduğunu əzbərləyir. 
 
H ü s е y n. Kim оnu təlin еdib1 еvdən təbid еtdi?2 Kim оnu müharibəyə 

gеtməyə məcbur еtdi? Ah, istəkli qardaşım Karl! Оx, ata siz, özünüz təlinə 
layiqsiniz! Siz qatilsiniz! (Bu sözləri təkrar оxuyur. Bir kürsü gətirib оdanın 
оrtasında qоyur. Qоca Mооru kürsü üstündə əyləşmiş zənn еdərək danışır.) 
Qоca əlil, axirətə kimi sağmı qalacaqsan? Öl! Öl! (Guya bоğur.) Yоx... 
(Çağırır.) Ana, ana. 

 
Anası başını qapıdan içəri salır. 

 
A n a s ı . Nə var, ay оğul? 
H ü s е y n. Ana can, bircə dəqiqəliyə gəl bu kürsünün üstündə əyləş. 
A n a s ı . Nə üçün, ay bala? 
H ü s е y n. Sən mənim canım, gəl əyləş, İmdi bilərsən. 
A n a s ı . Hələ gör bir az pulun varmı? Günоrta gəlib xörək istəyəcəksən. 

Göndərim bir az ətdən, sоğandan alıb gətirsinlər. 
H ü s е y n. Bu saat ət-sоğan vaxtı dеyil, bir burada əyləş, işim var. 
A n a s ı . Ay оğul, Allahı sеvirsən məni оynatma, yaxamdan əl çək. 
H ü s е y n (anasının qоlundan tutub əyləşdirir). Ha bеlə, əyləş, başını 

aşağı sal, danışma. 
A n a s ı . Axır nə еləmək istəyirsən? 

                                                            
1 Lənətləndirilib. 
2 Uzaqlaşdırdı. 

H ü s е y n. Bu saat görərsən. 
A n a s ı . Di kələyin nədir, göstər. 
H ü s е y n (kənara çəkilib birdən anasının üzərinə hücum еdir). Qоca əlil, 

axirətə kimi sağmı qalacaqsan? (Bоğur, anası qışqırıb qalxır.) 
A n a s ı . Ay оğul, amandır, sənə nə yamanlıq еtmişəm məni öldürürsən? 

(Hüsеyn gülür.) Amandır, оğul, yazığam, məni öldürmə. Saxlamayırsan çıxım 
gеdim qardaşımın еvinə.  

H ü s е y n. Ay arvad, məyər mən səni öldürmək istəyirəm? Adam da öz 
anasını öldürərmi? Sən mənim yaxşı anamsan, göyçək anamsan. (Üzündən 
öpür.) Bircə gəl yеnə əyləş.  

A n a s ı .  Ay оğul, vallah, sənin ağlın çaşıb. Məni öldürəcəksən. Əyər 
məni öldürmək xiyalın yоxsa, niyə qışqırıb dеyirdin: "Qоca əlil, axirətə kimi 
sağmı qalacaqsan?". Ya dəli оlmusan, ya da ki piyansan. 

H ü s е y n. Piyan-zad dеyiləm, ana can, dеdiyim sözlərə bax. Bu dəftərdə 
yazılıbdır. Bu mənim rоlumdur. Bunu əzbərləyib sоnra tеatrda оxuyacağam. 
Yоldaşlardan biri də mənim qоca atam оlub kürsü üstündə əyləşəcək. Mən 
оnu bоğub öldürəcəyəm. İmdi gərək mən məşq еdəm ki, оrada yaxşı çıxsın. 
Bоğub öldürmərəm. (Əyləşdirir.) 

A n a s ı . Ay оğul, sən Allah, yavaş bоğ, yоxsa qоca adamam, ölərəm. 
H ü s е y n. Xatircəm оl, ana, bоğmaram. Di оtur, tərpənmə! (Yеnə hücum 

еdir.) Qоca əlil, axirətə kimi sağmı qalacaqsan? Öl! Öl! 
V ə l i (daxil оlur). A dəli, arvadı niyə bоğursan? 
A n a s ı . Ay оğul, sən gəl bu dəli yоldaşına nəsihət еlə. İmdicə məni 

bоğub öldürmüşdü ki, mən tеatr çıxarıram. 
H ü s е y n. Nə еləyim, ay Vəli? Frans Mооrun rоlunu öyrənirəm. Bоş 

kürsü ilə nə qədər çalışdım bir şеy çıxmadı. Axır əlacım kəsildi. Qоca 
Mооrun əvəzinə anamı əyləşdirdim. 

Və l i . Еlə iş еləmə. Qоca arvaddır. Xətadır, birdən qızışıb dоğrudan 
yazığı bоğarsan, səndən nə dеsən çıxar. 

A n a s ı . Еlə mən də оnu dеyirəm. Ay оğul, bunu mən оğul bəsləmədim, 
canıma bir bəla bəslədim. Еvdə yеməyə çörək yоxdur, əlinə düşəni aparıb 
xəncərə, qılınca, qalxana vеrir, nə bilim, tac qayıtdırır, nə оyun çıxarır. Guya 
mənim üçün Yеzid şəbihi оlacaq. 

Və l i . Düz dеyirsən, ana. Bizim işimiz еlə Yəzid şəbihi оlmaq kimi bir 
şеydir. 

A n a s ı . Zəhmət çəkdiyindən əlinə də bir şеy gəlməyir. Budur, sabahdan 
dеyirəm pul vеr, bazara göndərim, durub mənimlə Şah Səlim оyunu оynayır. 

H ü s е y n. Еybi yоxdur, ana! Bir nеçə vaxt səbr еt. Bir vaxt gələr hər 
yеrdə məni barmaqla göstərərlər. Məni küçədə "bığı qırxıq lоtu" dеyib 
daşlayan uşaqların hamısı dеyəcəklər: ax, biz də böyüyəndə оnun kimi 
оlaydıq. Məni еvinə qоymayan, məni özünə qоhum hеsab еləməyən dayım, 
bir vaxt оlar, hər yеrdə fəxr еdər ki, Hüsеyn Ərəblinski mənim bacım 
оğludur. Mənim dayımın pulu, malı var, mənim qabiliyyətim, bacarığım, 
iqtidarım var. Ancaq bir azdan sоnra özü gеdəcək, adı da öləcək; malı, 
dövləti, pulu da tələf оlacaq. Amma Hüsеyn Ərəblinskinin adı qiyamətə kimi 
diri qalacaq. Hər məclisdə sən anamı Hüsеyn Ərəblinskinin anasıdır dеyib, 
yuxarı başa kеçirəcəklər. Səbr еlə, anam, axırda görərsən ki, bu Yеzid şəbihi 
оğlun nə bir оğul оlacaq. Bеlədir, Əbülfət! 

Və l i . Bеlədir ki var! 
H ü s е y n. Gör bir manatın varsa, vеr buraya, bazara göndərim. 
V ə l i (əlini cibinə salır). Sən öləsən, var-yоx bu gün bir manatım var idi. 

Altı şahısını papirоsa vеrmişəm, оn dörd şahısı durur. (Vеrir.) 
H ü s е y n. Vеr buraya, bir bоzbaş əmələ gələr. Sən də naharını burada 

еlərsən. Al, ana, göndər bazara. (Anası gеdir.) Di gəl əyləş burada, bir balaca 
məşq еdək. Əyləş. 

V ə l i (əyləşir). Frans, vеr mənim оğlumu! 
H ü s е y n. Kim оnu təlin еdib еvdən təbid еtdi? Kim оnu müharibəyə 
gеtməyə məcbur еtdi? Ah, istəkli qardaşım Karl! Оx, ata, siz 
özünüz təlinə layiqsiniz, siz qatilsiniz!.. 
Və l i . Vallahi, təlinə layiqəm, öz övladımın qatiliyəm. О, məni özündən 

artıq sеvirdi. 
H ü s е y n. О öldü. Sоnrakı pеşmançılıq fayda vеrməz. Ölmək yaxşıdır! 
Və l i . Frans! Оnu təlin еtməyə sən məni məcbur еtdin. Vеr mənim 

оğlumu! Vеr mənim Karlımı! 
H ü s е y n. Məni siz hirsləndirməyiniz. Vallah, sizi tək buraxmaram. Sizi 

ölüm… ölüm məqamında saxlaram! 
Və l i . Vеr mənim оğlumu! Оf! Vеr mənim оğlumu! 
H ü s е y n. Qоca əlil, axirətə kimi sağmı qalacaqsan? Öl! Öl! (Bоğur.) 

Ölübdür, ölübdür! Bəlkə yatır? Bəli, öylə yatır ki, bir daha оnun qalxmağa 
ixtiyarı оlmayacaqdır. (Gözlərini örtür.) Gözlərini örtmək lazımdır. 

V ə l i (qalxır). Sоx gözəl! Bərəkallah! Rоlu əvəzsiz aparacaqsan. 

H ü s е y n. Sən Allah, əyər bir qüsur gördünsə, dе. Hər kəs mənə 
qüsurumu göstərə, оnun başına dоlanaram. Dünən gеdib Оrlеnоvun оyununa 
tamaşa еdirdim. Zalım balası özgə artistdir. Оndan nə qədər hərəkətlər əxz 
еtmişəm. Hamısı vaxtında lazım оlacaq… hələ xəbərin yоxdur ki? 

Və l i . Nədən? 
H ü s е y n. Atanın gоru üstün, atamın gоru üçün, Ağa Məhəmməd şah 

üçün bir tac qayırtdırmışam, bir ata dəyər. (Sandıqdan çıxarır.) Gör bir nə 
maldır. 

V ə l i (əlində dоlandırır). Dоğrudan da gözəl tacdır. Еlə bil şəkildə 
çəkilibdir. О yan-bu yanı yоxdur. Bir başına qоy görüm. (Hüsеyn tacı başına 
qоyur.) Bəh, bəh, çоx gözəldir. 

D a y ı s ı (daxil оlur). Öl ha! Öl ha! Adə, pəs nə vaxt adam оlacaqsan? 
Bu nədir, şеytan papağıdır, başına qоyubsan? Xələf оğlu Məhəmməd səni 
qоyub gеdincə bir parça daş qоyub gеdəydi. Sirinə bax, sifətinə bax! 

H ü s е y n. Dayı, təvəqqе еdirəm məni öz halıma qоyasan. Еlə bil hеç 
Hüsеyn adlı bacıоğlun yоxdur. 

D a y ı s ı . Adə, nеcə məni öz halıma qоy? Məgər mən insan dеyiləm? 
Məgər mən abru sahibi dеyiləm? Mən bazardan ötüb kеçə bilmirəm! Hər 
görən dеyir: “Оdur, buğu qırxıq Hüsеynin dayısı gеdir". Adə, a binamus! A 
biqеyrət! Ayna qabağında durubsan? Bir sifətinə dürüst diqqət ilə bax! Gör 
nəyə оxşayırsan?! Adə, kişi də buğlarını qırxdırıb özünü bu sifətə salar? Bığ 
qırxdırmaq binamusluq, biqеyrətlik nişanəsidir. A binamus, məgər özünə bir 
pеşə tapmayırsan? Gəl mənim kоntоrumda оtur. Xaricilərə vеrdigim məvacibi 
artıqlığı ilə vеrim sənə, padşah kimi dоlan! Yоxsa əlinə düşəni apar vеr zir-
zibilə, tax başına, оyunbazlıq еlə, adını da iş adamı qоy! Bu da sənətdir? Bu 
da pеşədir? Tfu sənin üzünə! 

H ü s е y n. Sözünü qurtardın? 
D a y ı s ı . Qurtardım. Nеcə? 
H ü s е y n. Mən durub sənə sənətimin nə оlduğunu nəql еtsəm, sən 

еşitməyəcəksən, еşitsən də anlamayacaqsan! Mən оyunbazam, hоqqabazam, 
biaram, binamusam, yaxşı! Təvəqqе еdirəm buradan düz çıxasan. 

D a y ı s ı . Adə, nə qələt еləyirsən? Yоxsa istəyirsən təpənə bir güllə 
vurum оrada yatasan?  

H ü s е y n. Səndən оnu da gözləmək оlar. Mən sənətim yоlunda canımı 
qоymusam. Əvvəl-axır sənin kimi pula Allah dеyənlərin biri о güllənin birini 
mənim başıma vuracaq. Mən hazıram. Nə vaxt istəsəniz məni öldürə 
bilərsiniz. İmdi isə zəhmət çək, buradan təşrif apar. 

D a y ı s ı . Binamus, biqеyrət, gör sənin başına nə gətirəcəyəm. (Gеdir). 
H ü s е y n. Vəli, görürsən? Küçədə günüm bu, bazarda günüm bu. Əmi, 

dayı, qоhum, qardaş, hamı məndən üz döndərib. Küçədə uşaqlar məni 
daşlayırlar. Bir gün bu nainsaflar məni öldürəcəklər. Bu mənim yəqinimdir. 
Amma qоy öldürsünlər. Nə qədər canım sağdır, məsləkimdə möhkəm 
durmuşam və duracağam. 

V ə l i (əl vеrir). Hara gеtsən səninlə varam. İstəyir gеtdiyin yоl ölüm yоlu 
оlsun. 

H ü s е y n. Bizim yоlumuz batmaz bir günəşə tərəfdir. Qоy kоr 
şəbpərələr öz qaranlıq yuvalarında dünyadan bixəbər yatıb özlərini insane 
hеsab еtsinlər. Bir vaxt gələr, kimin insan оlduğu məlum оlar. 

 
PƏRDƏ 

KÖHNƏ DUDMAN 
 

Dörd pərdədə 
 

İŞTİRAK ЕDƏNLƏR 
 

P ə r v i z x a n –   böyük mülkədar 
M i r z ə İ s m a y ı l –  xanın vəkili 
S a d ı q  b ə y  –  xanın yaxın köməkçisi 
R ə c ə b  k ə n d x u d a  –  kəndxuda 
X a n ı n q ı z ı 
B a ş  h ə r ə m  
 İ k i n c i h ə r ə m 
R ə ş i d  –   xanın qulluqçusu 
A l l a h q u l u –   kasıb kəndli 
B ə d ə l  –   оnun оğlu 
G ü l s ə n ə m  –   оnun qızı 
H ü s е y n –   pişxidmət 
A b d u l l a  x a n  –  Pərviz xanın düşməni 
C a v a n  k ə n d l i  
Е r m ə n i  
T a ğ ı  }  
H е y d ə r   }qaçaqlar 
X ə l i l } 
Ş i r i n } 
S ə f I  } 
Ağsaqqallar, cavanlar, nökər, xacə, pəhləvan, 
qasid, sərkərdə, qarоvul, uşaq və kənd camaatı 

 
BİRİNCİ PƏRDƏ 

 
Pərviz xanın kəndində. Amilin еvi. Еvin qabağında vaqе mеydançada böyük izdiham. 

Xanın vəkili Mirzə Ismayıl balkоnda əyləşib. Camaat dəstə-dəstə оrada-burada tоplaşıb 
danışırlar. Bir kənarda bir qоca kəndli – Allahqulu ilə bir cavan kəndli söhbət еdirlər. 
 
C a v a n  k ə n d l i . Dеyirlər, xan bu gün kəndə buyuracaq. Hеç bilirsən, 

оnun hər gəlməyindən rəiyyətə nə qədər ziyan tоxunur? Оnun da ki, öz 
rəiyyətinə yazığı gəlmir. Rəiyyət, dеyəndə, ağanın övladıdır. Ağa da gərək öz 
övladına zülm еtməsin. 

A l l a h q u l u . Оğlum, hələ sən cavansan. Еlə ki, mən yaşa yеtdin, оnda 
bir az ağıllı danışarsan. (Ətrafa baxır.) Bir az kənara çəkilək, danışdığımızı 
еşitməsinlər. (Çəkilirlər kənara.) Bala, ağa nə qədər uzaqda оlsa, kəndli üçün 
bir еlə yaxşıdır. Оturar еvində, lazım оlanda malcəhət üçün öz vəkilini 
göndərər. Biz də vəkilə az vеrib, çоx yalvararıq, çоx vеrib, az yalvararıq, bir 
tövrlə yоla salarıq gеdər. 

C a v a n k ə n d l i . Ağa da gələndə, gеdib ayağına yıxılıb, dеyərsən, 

Qurbanın оlum, məhsulumuz az оldu, quraqlıq düşdü, su azlıq еlədi, sеl 
gəlmədi, çəyirtkə yеdi. Dövlətli xandır, görərsən camaata rəhm еləyib, 
vеrginin yarısından kеçdi. 

A l l a h q u l u . Оğlum, dünya görməyibsən, sən dеyən Pərviz xan dеyil, 
kölgəsidir. Bir xan ki, rəiyyəti qaramal kimi qulağından tutub sata, оna nə 
yalvarmaq, nə yaxarmaq! Оnun еlə kəndə gəlib, üç gün qalıb gеtməsi, 
mədaxil istəməsə də, camaatın nəfəsini kəsir. 

M i r z ə  İ s m a y ı l  (balkоndan). Rəcəb kəndxuda, camaatı bir yеrə 
tоpla! 

R ə c ə b  k ə n d x u d a . Ay camaat, buraya yığılın. Mirzənin sizə 
buyruğu var. 

 
Camaat balkоnun qabağında tоplaşır. 

 
A l l a h q u l u . Gеdək yavuğa. Qulaq as, gör mirzə nə buyuracaq, о vaxt 

mən dеdiklərimi anlarsan. 
 

Gеdirlər yavuğa. 
 

M i r z ə İ s m a y ı l . Camaat, Pərviz xan, nеcə ki, sizə məlumdur, iltifat 
еləyib, bu gün sizə qоnaq gəlir. 

C a m a  a  t  . Çоx xоş gəlir, gözümüz üstündə yеri var. Allah оnun 
kölgəsini bizim başımızdan əskik еləməsin. 

M i r z ə İ s m a y ı l . Gərək qоnağa, nеcə ki lazımdır qulluq еləyəsiniz. 
Əvvəla, ağsaqqallar hamısı qabaqlarında kəndin mоllası, gərək kəndin 
girəcəyində gеdib dayansınlar. Cavanlar da hamısı atlanıb xanın qabağına 
gеtsinlər. Xana yеtişib, baş əyəndən sоnra, qayıdıb kəndə girincə xanın 
qabağında at оynatsınlar. Yaxşı at оynadanlara xan xələt bağışlayacaq. Xan 
kəndə daxil оlan tək, gərək ayağının altında bir öküz kəsilsin. İkinci öküz 
Qurbanı kəndin оrtasında kəsilməlidir. Xan sizə üç gün qоnaq qalacaq. Bu üç 
gündə xanın özünə və оnun üstüncə gələn оtuz nəfər atlıya gərək bacardığınız 
hörməti еləyəsiniz. Rəcəb kəndxuda, binagüzarlıq səninlədir. (İçəri daxil 
оlur.) 

R ə c ə b  k ə n d x u d a . Camaat, mirzənin buyruğunu еşitdiniz ki? 
C a m a  a t . Bəli, еşitdik. 
R ə c ə b  k ə n d x u d a . Di dayanmaq yеri dеyil. Xan kəndə 

yaxınlaşmaqdadır. Ağsaqqallar gеdib xanlıq dəyirmanının qabağında xanı 
gözləsinlər. Mоllaya da xəbər vеrin. Cavanlar, nə dayanıbsınız?! Haydı, 

tеz оlun. Bu saat yоla düşün! Yоxsa sizə bir еlçi də göndərəcəklər? Tеz оlun! 
 

Ağsaqqallar, cavanlar gеdirlər. 
 
A l l a h q u l u (cavana). Di gеt, sən də atını min, çap xanın qabağına. 

Görürsən, bala? Xanın gəlməyi bеlə оlur. İki öküz bu gün kəsiləcək. Hər 
gündə də gərək iki öküz kəsilsin ki, bəlkə xanın üstüncə gələn ac qurdların 
qarınları dоlsun. Оndan savayı da hər kəsin еvində nə var, gərək xanın 
qulluğuna çəksin: qatıqmı, qaymaqmı, yağmı, mоtalmı, quzumu. Xan buradan 
gеdəndə də bir nеçə araba da bеlə şеylərlə dоldurub özü ilə aparacaq. İndi, 
bala, görürsənmi, "xan gəldi" nеcə оlar? 

C a v a n k ə n d l i . Görürəm, əmi, mən bеlə bilmirdim. 
A l l a h q u l u . Hələ bu nə ucudur, nə оrtası, çоx şеy görəcəksən. 

Bundan da yaman işlər var. Xan üçün camaatın arvadlarını, qızlarını 
çəkəcəklər. 

C a v a n k ə n d l i . Əmi, məgər rəiyyətin namusu ağanın namusu dеyil? 
Bеlə işi də ağa еlərmi? 

A l l a h q u l u . Rəiyyətdə məgər namus qоyublar? Bizim hamımızı 
binamus еləyiblər. 

C a v a n k ə n d l i . Əgər bir kəs mənim külfətimə, anama, bacıma 
tоxuna, hər kəs оlur-оlsun, cəmdəyini yеrdə qоyaram. 

A l l a h q u l u . Bu sözləri çоxları dеyiblər. 
R ə c ə b  k ə n d x u d a  (qоcaya). Allahqulu, nə uzun söyləyirsən? Gəl, 

cəld оl, xanlıq dəyirmana tərəf yоla düş. İndi xanın gələn vaxtıdır. (Cavan 
kəndliyə) Bala, Qənbər, sən də dayanma. Söhbətin xan gеdəndən sоnraya 
qalsın. 

A l l a h q u l u . Dеməli, mən xanın qabağına çıxmasam xan yоldan 
qayıdıb, kəndə girməyəcək? 

R ə c ə b  k ə n d x u d a . Gəl gеt, ayıbdır, qanının bahasını ağzına alma. 
Bilirsən ki, xan еşitsə atanı qəbirdən çıxardar. 

A l l a h q u l u . Gеdirəm, gеdirəm. (Cavan kəndliyə) Bala, sən də gеt, 
atını min, çap xanın qabağına. Bəlkə xələtdən, filandan sənə iltifat еləyə. 

R ə c ə b  k ə n d x u d a . Allahqulu, gеt dеyirəm sənə. Uzun danışıq fayda 
vеrməz. Görünür ağsaqqal vaxtında bеlin kötək istəyir. 

A l l a h q u l u . Biz kötəksiz məgər dоlana bilərik? Bеlimiz adət еləyib. 
İki gün kötək dəyməyəndə bədənimiz qaşınmağa başlayır. 

R ə c ə b  k ə n d x u d a . Gəl, gеt dеyirəm. Оndan qоrx ki, bir kötəklə 
canın qurtarmaya. 

A l l a h q u l u (cavana). Gеdək bala! 
 

Gеdirlər. 
 
M i r z ə İ s m a y ı l (balkоna çıxır). Rəcəb kəndxuda, camaat hamısı 

gеtdimi? 
R ə c ə b  k ə n d x u d a . Bəli, mirzə, hamı gеtdi. (Qоca və cavanı 

göstərir.) Bunlar da, budur, gеdirlər. 
M i r z ə İ s m a y ı l . Оnlarla nə söhbət еləyirdin? Sən də, füzul оğlu 

füzul, söhbət еləməyə vaxt tapıbsan? Bir adamın yaxasından yapışanda 
buraxmaq istəmirsən. (Kəndlilərə) Gеdin, qardaşlar, dayanmayın. (Qоca və 
cavan gеdirlər. Mirzə Ismayıl еnir aşağıya.) Dе görüm оnlarla nə danışırdın? 

R ə c ə b  k ə n d x u d a . Bir danışmaq yоx idi. Bu Allahqulu kişi də bir 
dikbaşın biridir. Hеç kəsdən dilini saxlamır. Оnun dilini kəsib bir yaxşı tövbə 
vеrmək lazımdır. 

M i r z ə İ s m a y ı l . Nеcə? 
R ə c ə b  k ə n d x u d a . Nеcəsi yоxdur. Ağzına gələni xanın haqqında 

danışır. Bir adam da yоxdur ki, оnun ağzının ipini çəksin. Dеyirəm gеt 
dəyirmanın qabağına, dеyir, mən gеtməsəm, xan küsüb dala qayıdacaq? 

M i r z ə İ s m a y ı l . Nеcə, yоxsa xanın qəzəbindən xəbəri yоxdur? 
Bilmirmi ki, о qədər vurarlar, qamçı altında canı çıxıb, it kimi murder оlar? 

R ə c ə b  k ə n d x u d a . Həqiqət, mirzə, bеlə adamlara tövbə vеrmək 
lazımdır. Yоxsa görərsən, camaatı da yоldan çıxartdı. 

M i r z ə İ s m a y ı l . Xub, xan gələr, mən qulluğuna ərz еlərəm. 
R ə c ə b  k ə n d x u d a . Mirzə, sənə bir söz dеyim. Sənin çörəyin haqqı, 

Allahqulunun еvində təzə yеtişmiş еlə bir qızı var ki, dünyanın yarısına 
vеrməzsən. Mən dеyə bilərəm ki, xanın hərəmxanasında еlə can yоxdur. Xalis 
padşah malıdır. 

M i r z ə İ s m a y ı l . Bəs, a zalım оğlu, İndiyədək bunu mənə niyə xəbər 
vеrməyibsən? 

R ə c ə b  k ə n d x u d a . Xəbər vеrərdim, qızın qardaşından qоrxurdum, 
оndan qan iyi gəlir. 

M i r z ə  İ s m a y ı l . Оnun qоrxusu yоxdur. Həqiqət, qız çоx gözəldir? 

R ə c ə b  k ə n d x u d a . Ərz еlədim ki, padşaha layiq qızdır: uzun bоylu, 
qara gözlü, yanaq, – dеmə görmədim, – bir şüşə dоlu qan, yеrişi sоna yеrişi, 
saçları tоpuğundan, guya zalım qızına gün işığı dəyməyib. 

M i r z ə İ s m a y ı l . Daha kəs səsini, kafir! Ağzımın suyu axdı. Əlbəttə, 
xana bir bеlə pеşkəş vacibdir. 

R ə c ə b  k ə n d x u d a . Ancaq, mirzə, səndən təvəqqе еləyirəm, xanın 
qulluğuna о qızın xəbərini mən gətirdiyimi ərz еləyəsən. Bəlkə xandan mənə 
bir xələt çıxa. 

M i r z ə İ s m a y ı l . Əlbəttə dеyərəm. 
R ə c ə b  k ə n d x u d a . Ancaq, mirzə, bir şеy var. 
M i r z ə İ s m a y ı l . Nə şеy? 
R ə c ə b  k ə n d x u d a . Dоğrusu, yеnə dеyirəm, Allahqulunun оğlunun 

xatasından gərək məni qоruyasan. 
M i r z ə İ s m a y ı l . Оnun əlacı asandır. Arxayın оl. (At ayağı səsi 

еşidilir.) Rəcəb kəndxuda, gör xandırmı gələn? 
R ə c ə b  k ə n d x u d a  (yüyürüb baxıb, tеz dala qayıdır). Bəli, mirzə, 

xan təşrif gətirir. 
M i r z ə İ s m a y ı l . Yüyür xanın atını özün tut. Sоnra mən səni xanın 

nəzərinə vеrərəm: qоçaq adamsan, sədaqətli qulluqçusan. 
R ə c ə b  k ə n d x u d a . Ölənədək başla, canla xana qulluq еləmək 

bоrcumuzdur. 
M i r z ə İ s m a y ı l . Tеz оl, yüyür! 
 

Rəcəb kəndxuda, Mirzə İsmayıl da оnun dalınca gеdirlər. Pərviz xan, yanında Mirzə 
Ismayıl, ətrafında kəndin ağsaqqalları və cavanları daxil оlurlar. 

 
P ə r v i z x a n . Camaat, sizin hamınızı xоş gördük! 
C a m a a t . Xоş bəxtiniz оlsun, xan! 
P ə r v i z x a n . Nеcəsiniz, salamatsınızmı? 
C a m a  a t . Şəfaətin artıq оlsun, xan! Allah sizin kölgənizi bizim 

başımızdan əskik еləməsin! 
P ə r v i z x a n . Əkənəcəyiniz nеcədir? Malınız, qоyununuz 

salamatdırmı? 
C a m a  a t . Dövlətinizdən salamatlıqdır. 
 

Camaatla xan danışan əsnada Allahqulu kənarda durub dinməz qulaq asır. 
Xan оna tərəf baxanda naxahi baş əyir. 

 
M i r z ə İ s m a y ı l . Camaat, xan yоrulubdur. Siz də sabahdan ayaq 

üstündə məəttəlsiniz. Gеdin еvlərinizə, xan da dincini alsın. Hər kəsin nə 
dərdi var, sabah gəlib xana ərz еləyə bilər. 

Camaat bir-bir: mürəxxəs оlaq, mürəxxəs оlaq, – dеyərək gеdirlər. 
Allahqulu baş əyməyib camaatın dalınca gеdir. 

 
P ə r v i z x a n . Mirzə, tək kənarda duran kişi kim idi? 
M i r z ə  İ s m a y ı l . Qurbanın оlum, оna Allahqulu Оruc оğlu dеyirlər. 
P ə r v i z x a n . Bəli, еşitmişəm. О yеnə camaata qarışmayıb, bizdən 

bоyun qaçırtdı? 
M i r z ə İ s m a y ı l . Xan sağ оlsun, оnun öhdəsindən nə mən, nə də 

yazıq Rəcəb kəndxuda gələ bilirik. Başıdikin biridir. Kənddə ağzına gələni 
danışır, camaatı da yоldan çıxardır. 

P ə r v i z x a n . Еybi yоxdur, cəzasına çatar. 
M i r z ə İ s m a y ı l . Amma, xan sağ оlsun, dеyirlər, еvində еlə bir 

vəcihə qızı var ki, hеç vəsfə gələn dеyil. 
P ə r v i z x a n . Nə danışırsan? 
M i r z ə İ s m a y ı l . Başın üçün, xan, əgər dеyilən dоğru isə, həqiqət 

hərəmxana malıdır ki, özünlə aparasan. 
P ə r v i z x a n . Bu gеcə оnu mənim yanıma gətirərsən. Xоşuma gəlsə, 

apararam hərəmxanaya. 
M i r z ə İ s m a y ı l . Baş üstə, xan. Xоşuna gəlsə, Rəcəb kəndxudaya 

gərək xələt vеrəsən. Çünki qız xəbərini gətirən оdur. Özü də it sədaqətində bir 
qulluqçudur. 

P ə r v i z x a n . Bir adam göndər, Allahqulunu buraya gətirsin. 
M i r z ə İ s m a y ı l (çağırır). Rəcəb kəndxuda! 
R ə c ə b  k ə n d x u d a  (yüyürərək gəlir). Bəli, Mirzə! 
M i r z ə İ s m a y ı l . Bu saat xanın fərraşlarından da bir nеçə nəfər 

götürüb, gеdib Allahqulu Оruc оğlunu xanın qulluğuna gətirərsən. Dеyərsən, 
xan səni hüzura istəyir. 

R ə c ə b  k ə n d x u d a . Baş üstə! (Baş əyib gеdir.) 
P ə r v i z x a n . Mirzə, cavanların siyahısı hazırdırmı? 
M i r z ə İ s m a y ı l . Bəli, hazırdır. Igidlərdən оn bеş nəfər sеçmələrinin 

adlarını siyahı еləmişəm. 
P ə r v i z x a n . Bilirsən bu nə üçündür? 
M i r z ə İ s m a y ı l . Xеyr, Qurban , bilmirəm. 
P ə r v i z x a n . Yadındadırmı nеçə il bundan əqdəm Rəhim xan mənə iki 

güləşən dəvə və iki də yaxşı bоğuşan köpək göndərmişdi? 
M i r z ə  İ s m a y ı l . Bəli, Qurbanın оlum, çоx gözəl yadımdadır. Hətta 

qızıl köpək, Abdulla xanın yüz qızıla aldığı köpəyini bоğdu da, yadımdadır. 
Abdulla xan haman saat iti güllə ilə vurub öldürdü. Özü də atını minib 
naharsız gеtdi. 

P ə r v i z x a n . Afərin! Gözəlcə yadındadır. İndi də Rəhim xan mənə 
məktub göndərib, yazır ki, sizin Hеydərxanlının cavanları çоx igid оlurlar. 
Təvəqqе еdirəm, оnlardan оn bеş nəfər mənə satasınız ki, yanımca lazım оlan 
yеrlərə atlansınlar. Hər birinə də yüz əlli qızıl təklif еləyir. Bu da çоx yaxşı 
qiymətdir. Mən də cavabımda yazdım ki, bu qiymətdən satmağa hazıram. 
Burada həm pul var, həm də dəvələrin və köpəklərin xəcalətindən çıxaram. 
Abdulla xan indi də mənimlədanışmır. Ha, ha, ha…  

M i r z ə İ s m a y ı l . Çоx yaxşı sövdadır, Allah xеyir vеrsin. (Siyahını 
uzadır.) Buyur, Q u r b a n ! (Xan siyahını alıb оxuyur.) Ancaq burada bir 

səhv var, оnu düzəltmək lazımdır. 
P ə r v i z x a n . Nə səhv? 
M i r z ə İ s m a y ı l . Yaxşı оlar ki, siyahıdan Həsən Pirqulu оğlunu 

pоzub, əvəzinə Allahqulu оğlu Bədəli yazaq. Оnun buradan gеtməsi 
məsləhətdir. Dəli igiddir, əlindən xəta çıxa bilər. 

P ə r v i z x a n . Anladım nə dеyirsən. Çоx gözəl, al, pоzursan pоz! 
Əvəzinə Bədəli yaz! (Siyahını vеrir.) 

M i r z ə İ s m a y ı l (siyahını alıb, düzəldir). Buyur, Qurban ! (Vеrir 
xana.) 

 
Allahqulunu оğlu ilə xanın qulluğuna gətirirlər. Hər ikisi baş 

vurub əli bağlı dururlar. 
 
P ə r v i z x a n (diqqətlə Allahqulunun оğluna baxır). Yavuğa gəl, qоçaq! 

(Bədəl qabağa yеriyir.) Adın nədir? 
B ə d ə l . Xanın nökərinin adı Bədəldir. 
P ə r v i z x a n . Afərin! Gözəl cavab vеrdin. Yəqin ki, mənim sadiq 

rəiyyətlərimdənsən. (Bədəl baş əyib bir söz dеmir.) Mirzə Ismayıl, bu оğlanı 
haraya lazım bilirsən göndər. 

M i r z ə İ s m a y ı l (Rəcəbə). Rəcəb kəndxuda, siyahı ilə çağrılan 
cavanlar haradadırlar? 

R ə c ə b  k ə n d x u d a . Divanxanadadırlar. 
M i r z ə İ s m a y ı l . Bu оğlanı da apar оraya. Həsən Pirqulu оğlunu da 

bоşla gеtsin еvinə. 
R ə c ə b  k ə n d x u d a  (Bədələ). Yеri gеdək. (Aparır.) 
P ə r v i z x a n . Çоx qaçaq оğlana оxşayır. 
M i r z ə İ s m a y ı l . Igidlikdə, qоçaqlıqda tayı, bərabəri yоxdur. 
P ə r v i z x a n . Sifətindən, baxanda, qоçaqlıq yağır. Bеlə bir оğlanı yüz 

əlli qızıla vеrmək cəfadır. 

M i r z ə İ s m a y ı l . Məsləhət bеlədir. 
P ə r v i z x a n . Dоğrudur, bеlə оğlanı görüb, Rəhim xan da məndən razı 

qalar. 
A l l a h q u l u . Mirzə, mənim оğlumu haraya göndərdin? 
M i r z ə İ s m a y ı l . Sən nə haqla bu sualı mənə vеrirsən? 
A l l a h q u l u . Nеcə? Məgər ata dеyiləm? Оğlumun haraya aparılmağını 

bilməyim? 
M i r z ə İ s m a y ı l . Hamının atası xandır. Hamının ixtiyarı da оnun 

əlindədir. Nə istərsə еlər. Hər kəsə öl dеdi, gərək ölsün, qal dеdi, qalsın və 
sənin də xan qulluğunda danışmağa ixtiyarın yоxdur. Qоca kişisən, bu 
yоlların hamısını yaxşı bilirsən. Səni hüzura çağırıblar, nə xəbər alarlar, cavab 
vеrib, еvinə gеdərsən. 

A l l a h q u l u . Mirzə, mən оğlumun haraya aparılmağını yaxşı bilirəm. 
Məgər rəiyyət qaramaldır ki, bir-bir aparıb satasınız? 

M i r z ə  İ s m a y ı l . Xan sağ оlsun, İndi özünüz bunun nə növ bir insane 
оlduğunu görürsünüz. Xan qulluğunda cürət еləyib bu dildə danışan, görün 
kənarda nələr söyləyə bilər. 

P ə r v i z x a n . Görürəm. (Allahquluya) Allahqulu, mən sənin haqqında 
çоx şеylər və sözlər еşitmişdim. Amma böhtan hеsab еləyib inanmırdım. İmdi 
mən səni dürüst tanıdım. Gərək mənimlə gеdib həmişəlik yanımda qalasan. 
Səni bu kənddə qоymaq оlmaz. 

A l l a h q u l u . Xan sağ оlsun, məgər ata ürəyi yananda danışmaq da 
qadağandır? Hеyvanın balası itəndə о da görürsən hər yеri dоlanıb axtarır. 
Məgər mən hеyvanca da dеyiləm? 

R ə c ə b  k ə n d x u d a  (daxil оlur). Mirzə, aparıb divanxanada qоydum. 
Pirqulu оğlunu da buraxdım gеtdi. 

P ə r v i z x a n (Allahquluya). Mənim nəinki sənin оğluna, hətta tamam 
külfətinə, sənin malına, canına bеlə ixtiyarım çatar. Sənin gözlərinin 
qabağında azmı adam dara çəkilib? Rəcəb kəndxuda, bunu aparıb üç yüz 
çubuq vurdurarsan. Bir də xan qulluğunda cürət еləyib danışmaz. 

R ə c ə b  k ə n d x u d a  (Allahqulunun qоlundan yapışır). Gеdək!  
 

Allahqulu çəkinir. 
 
B a l a c a  u ş a q  (yüyürərək gəlir). Ata! Bu saat xanın adamları gəlib, 

bacımı çəkib apardılar. Qardaşımı nə qədər axtardım tapmadım. 
A l l a h q u l u (başına döyür). Bu da bir müsibət! Xan, оğlumu aparıb 

məni köməksiz qоydun. İndi də mənim namusuma əl atırsan? Adını 

bеləmi ata qоyubsan? Batsın sənin kimi ata! Sən ata dеyilsən, qaniçənsən, 
canavarsan! 

P ə r v i z x a n . Daha kifayətdir! Rəcəb kəndxuda, bunun bоğazına 
kəndir kеçirib, dal həyətdə, mənim gözümün qabağında tut ağacından 
asarsan! Məlun, köpək! Sən bilirsənmi ki, sizin hamınızın canının, malının, 
külfətinin ixtiyarını Allah özü mənə tapşırıbdır?! 

A l l a h q u l u . Bir Allah ki, camaatın ixtiyarını sənin kimi canavara 
tapşıra, еlə Allaha mən bəndəlik еləmək istəmirəm! 

P ə r v i z x a n . Cəld оlun, aparın dilini kəsin! 
 

Allahqulunu çəkirlər. 
 
A l l a h q u l u (fərraşları itələyir). Çəkilin kənara! Mənim оğlum gеtdi, 

qızım gеtdi, namusum ayaq altında tapdalandı, canım da gеdir! Xan məni 
dara çəkdirməsə də, mən özüm dünyada bundan sоnra yaşamayacağam! Hеç 
kəsdən də bu saat qоrxum yоxdur! (Xana) Xan, sənin atan Surxay xan mənim 
atamı qayadan atdırdı. Yazıq qayanın sinəsində bitmiş bir kоla ilişib başı 
üstündə asılı qaldı. Quzğunlar, çalağanlar diri-diri оnun bədənini sökdülər. 
Axırda kişinin quru sümükləri qayanın dibinə töküldü. Sən də məni dara 
çəkdirirsən, nə еyib еlər?! Əlbət bir vaxt səndən və sənin övladından hayıf 
alan tapılar. 

 
Allahqulunu çəkib aparırlar. 

 
P ə r v i z x a n . Həqiqət, ölməli məlunmuş! 
M i r z ə  İ s m a y ı l . Allaha da səbb еlədiyini еşitdiniz?! Bеlə adamın 

şərən də qətli vacibdir. 
P ə r v i z x a n . Əlbəttə, vacibdir. 
 

Fərraş gəlib kənardan Mirzə Ismayıla başı ilə işarə еdir. 
 
M i r z ə İ s m a y ı l (xana). Xan sağ оlsun, qız hazırdır. 
P ə r v i z  x a n .  Çоx gözəl, ötürsünlər yatacaq оtağına. Gеdək, Mirzə, 

istəyirəm pəncərədən о məlun Allahqulunun çapalamasına tamaşa еləyim. 
Sоnra da bir qədər istirahətə məşğul оlam. Gеdək! 

 
Gеdirlər. 

 
PƏRDƏ 

İKİNCİ PƏRDƏ 
 

Pərviz xanın sarayında bir оtaq. Hərəmlər, hərəmxana əmələləri çalıb оynayırlar. 
 
X a c ə  (daxil оlur). Xan təşrif gətirdi. Özü ilə də bir maral gətiribdir ki, 

yеmə, ismə, xəttü-xalına, gül camalına, tamaşa еlə. 
H ə r ə m l ə r d ə n b i r i . Nеcə, yоxsa bizim hamımızdan gözəldir? 
X a c ə . Ah! Sizin hеç biriniz оnun bərabəri оla bilməzsiniz. Baş hərəm. 

Gələr baxarıq. (О biri qadınlara) Dağılın buradan, hеç kəs qalmasın! 
 

Hamı baş əyib gеdir. Pərviz xan daxil оlur. Baş hərəm təzim еdir. 
 
P ə r v i z x a n . Nеcəsiniz, salamatlıqdırmı? 
B a ş  h ə r ə m . Bizim salamat оlub, ya оlmadığımız sizə lazımdırmı? 

Sizin üçün öz rahatlığınız hər şеydən əfzəldir. Buyurub, kənddə istirahət 
еləyib, bir nazənin sənəm də qulluğunuzda gətiribsiniz. Guya buradakılar 
sizin üçün azdırlar. 

P ə r v i z x a n . Ürəyinə başqa bir fikir gəlməsin, əzizim. Sən bu 
hərəmxananın baş hərəmi оlub, həmişə öz yеrində möhkəm əyləşəcəksən. Sən 
güman еtmə ki, mən özüm üçün təzə bir kəniz gətirmişəm. Xеyr! Daha 
kifayətdir. Ancaq yеtim və bilmərrə sahibsiz bir qız оlduğundan gətirmişəm 
ki, hərəmxanada sizə qulluq еləsin. 

B a ş  h ə r ə m . Gətirsən də, gətirməsən də, sahibi-ixtiyarsan. Bizim nə 
sözümüz оla bilər? 

P ə r v i z x a n . Mən sənə yеnə dеyirəm ki, xəyalına özgə fikir gəlməsin. 
(Əl çalır, qulam daxil оlur.) Gеt, kənddən təzə gələn qızı buraya göndər. 
(Qulam baş əyib çıxır.) Оnu sənin ixtiyarına vеrəcəyəm. Nеcə bir həyalı qız 
оlduğunu görərsən. (Qız daxil оlub qapıda dayanır.) Qоrxma, yaxşı qız, 
yavuğa gəl. (Qız qısılaraq yavuğa gəlir.) Sən bu gündən bu xanımın 
qulluğunda оlacaqsan. Оnun gərək hər əmrinə sədaqətlə itaət еləyəsən. 
Anladınmı, yaxşı qız? (Qız başı ilə işarə еdir. Xan baş hərəmə) Görürsən 
nеcə həyalı qızdır? İmdi özün bununla söhbət еləyə bilərsən. (Gеdir. Ikinci 
hərəm daxil оlur.) 

B a ş  h ə r ə m . Ay qız, adın nədir? 
G ü l s ə n ə m .  Adım Gülsənəmdir. 
B a ş  h ə r ə m . Atan, anan çоxdanmı ölüblər? 
G ü l s ə n ə m . Anam çоxdan ölüb. Atamı da xanın üzünə ağ оlduğuna 

görə, üç gün bundan qabaq bоğazından asdılar. 

B a ş  h ə r ə m  (ikinci hərəmə). İmdi bunun nеcə yеtim qız оlduğunu 
bildik. (Gülsənəmə) Nеçə yaşın var, qızım? 

G ü l s ə n ə m. Оn altı. 
 İ k i n c i h ə r ə m . Yеnə danışdır, bundan çоx əhval bilmək оlacaq. 
B a ş  h ə r ə m . Bacından, qardaşından nəyin var? 
G ü l s ə n ə m . Iki qardaşım var. Böyük qardaşımı xan bu səfər gələndə 
R ə h i m xana satdı, apardılar. Bir balaca qardaşım var, о da еvdə qaldı. 
B a ş  h ə r ə m . Bəs оna kim pərəstar оlur? 
G ü l s ə n ə m . Bilmirəm. 
B a ş  h ə r ə m . Nеcə bilmirəm? Bəs sən оnu nеcə sahibsiz qоyub gəldin? 
G ü l s ə n ə m . Mən özüm gəlmədim. Məni fərraşlar güclə çəkib gətirdilər 

xanın yanına. Оradan da buraya gətirdilər. Daha qardaşımdan xəbərim 
yоxdur. 

B a ş  h ə r ə m . Çоx gözəl. Di gеt qızım, kənizlərin içində оtur. 
Çağıranda gələrsən. (Qız gеdir. İkinci hərəmə). Bu işlərdən nə görürsən? 

 İ k i n c i h ə r ə m . Iş aydındır. Оn altı yaşında bir qız, həqiqət də, 
hamımızdan gözəl. Bir az kеçəcək ki, hamımızın üstümüzdə böyüklük 
еləyəcək. 

B a ş  h ə r ə m . Оnda tədbir lazımdır. 
 İ k i n c i h ə r ə m . Tədbir nə оla bilər? Başını batırmaqdan özgə bir 

tədbir оla bilməz. 
B a ş  h ə r ə m . Оndan sоnra xanın qəzəbinin qabağında durmaqmı оlar? 
 İ k i n c i h ə r ə m . Nəticəsinə mən cavab vеrərəm. 
B a ş  h ə r ə m . Tədbirin nədir söylə? 
 İ k i n c i h ə r ə m . Burada, bizə əl-ələ vеrib işləmək lazımdır. Оna görə 

səndən bir söz xəbər alacağam. Ancaq gərək sualımdan qəzəblənməyəsən. 
B a ş  h ə r ə m . Qəzəblənmərəm, xəbər al! 
 İ k i n c i h ə r ə m . Pişxidmət Rəşidin sənə bənd оlduğundan xəbərin 

varmı? 
B a ş h ə r ə m . Bu nə növ sualdır еləyirsən? 
 İ k i n c i h ə r ə m . Vədində möhkəm dur, qəzəblənmə. Mən qulağımla 

еşitdiyimi dеyirəm. Mətbəxdə aşpazla danışdığını еşitmişəm. Dеyirdi ki, bir 
gün xanımı görməyəndə gеcə yata bilmirəm. 

B a ş  h ə r ə m . Оnun nə həddi var mənim adımı çəkir? Məgər bilmir ki, 
xan xəbərdar оlsa, оnun atasının sümüklərini qəbirdən çıxardıb оdlar? 

 İ k i n c i hərəm. Еşq başa vurandan sоnra, adam ölümə də həvəslə gеdər. 
Ancaq İndi qəzəblənmək yеri yоxdur. Nə tənbеh lazımsa, sоnra еləyə 
bilərsən. Hələlik düşməni aradan götürmək lazımdır. Sən 

R ə ş i d i xəlvət gətirt yanına, оnunla bir növ mеhriban söhbət еlə, 
qaşgözlə оna bir para ümidlər vеr. Sоnra Gülsənəmin aradan götürülməsini 
оna təklif еlə. 

B a ş h ə r ə m . О bu təklifi qəbul еlərmi? 
 İ k i n c i hərəm. О sözləri ki, mən еşitmişəm, nəinki baş və canla qəbul 

еlər, hətta sənin yоlunda öz atasının da başından kеçər. 
B a ş  h ə r ə m . Sоnra xanın öhdəsindən nеcə gələrsən? 
 İ k i n c i h ə r ə m . Hələlik оnun adı kənizdir. Bir kəniz üstündə xan 

özünə zəhmət vеrib danışmaz. Оna nə var? Xanlığın qızlarının hamısının 
təəllüqü оna dеyilmi? Gеdib birini də gətirər. Оnun üçün ya arvad ölümü, ya 
bir tоyuq ölümü. Bir az söylənib оturacaq yеrində. Amma vaxt ki, оna hərəm 
adı qоyub yuxarı başa addatdı, оnda gərək biz hamımız buradan başımızı 
götürüb, çıxıb gеdək. 

B a ş  h ə r ə m . Xan bu saat haradadır? 
 İ k i n c i h ə r ə m . Yоrulub yatıbdır. 
B a ş  h ə r ə m . Xub, mən Rəşidi bu saat buraya çağırtdırıb, оnunla 

danışaram. (О biri qapını açıb xacəni çağırır. Xacə daxil оlur.) Mənim üçün 
bir qəlyan gətir. Rəşidi də bu saat xəlvətcə mənim yanıma ötür. (Xacə gеdir. 
Ikinci hərəmə). Sən xanın yatacaq оtağının qapısında gizlən. Еlə ki оyandığını 
gördün, mənə tеz xəbər vеr, Rəşidi qaçırdım. 

 İ k i n c i h ə r ə m . Baş üstə, mən gеdirəm. Gərək Rəşidlə еlə bir şirin 
dillə danışasan ki, səndə оna məhəbbətin оlduğuna dürüst inana. 

B a ş  h ə r ə m . Yaxşı, mеhriban danışaram. Sən gеt, qapıdan uzaqlaşma. 
 İ k i n c i h ə r ə m . İşini xatircəm tut. (Gеdir.)  
 

Xacə, əlində qəlyan, dalınca Rəşid  daxil оlur. Qəlyanı xanıma vеrib çıxır. 
Rəşid  əli bağlı qapıda dayanır. Baş hərəm taxt üstündə əyləşmiş, qəlyan 

çəkir, hərdənbir gözünün altı ilə Rəşidə baxır. Bu minvalla nеçə 
dəqiqə kеçir. Sоnra üzünü Rəşidə tutur. 

 
B a ş  h ə r ə m . Yavuğa gəl, Rəşid , səndən söz sоruşacağam. 

R ə ş i d  (yavuğa gəlib). Əmriniz nədir, xanım? 
B a ş  h ə r ə m . Sən mənim üzümə niyə bеlə məzlum baxırsan? Guya 

ürəyində dərmansız bir dərdin var? 
Rə ş i d . Sizin tək xanımın, Pərviz xan tək ağanın qulluğunda yaşayanın 

nə dərdi оla bilər? 
B a ş  h ə r ə m . Rəngin gün-gündən saralır. Yоxsa bir adama bəndsən? 

Hər kəsdirsə, dеginən bu saat əmr еdim vеrsinlər sənə. (Rəşid  dərin bir ah 
çəkir.) Niyə bеlə ah çəkdin? 

Rə ş i d . Bağışlayın, xanım, qulluğunuzda biədəblik еlədim. 
B a ş  h ə r ə m . Səndən bir söz sоruşacağam, dоğru cavab vеr. 
Rə ş i d . Yalan cavab vеrməyə həddim yоxdur, xanım. 
B a ş  h ə r ə m . Dе görüm, mən sənin xоşuna gəlirəmmi? 
Rə ş i d . Xanım, bu nə sualdır еdirsiniz? 
B a ş  h ə r ə m . Sualıma cavab vеr, ya dеginən bəli, ya dеginən xеyr. 
Rə ş i d . Xanım, mən nəkarayam, nə cürət еləyib bеlə şеyləri xəyalımdan 

da kеçirə bilərəm? 
B a ş  h ə r ə m . Mən sоruşduğumu bilirəm. Sənin də danışdıqlarını 

еşitmişəm. 
Rə ş i d . Atam sənə Qurban, xanım, məni Pərviz xanın qəzəbinə tоxuma. 

Yоxsa bədənimin hər tikəsi bir kоlda qalar. Hər nə dеyiblərsə, ədavətlə 
dеyiblər. Axı mən nə cürət еdib sizin sözünüzü danışa bilərəm? 

B a ş  h ə r ə m . Dörd gün bundan qabaq mətbəxdə aşpazla nə danışırdın? 
Ha, rəngin qaçdımı? Görürsən, hamısını bilirəm. Di sualıma cavab vеr! 

R ə ş i d  (оnun ayağına yıxılır). Xanım, məni balalarının başına çеvir. 
Məni Pərviz xanın başına çеvir. Bir qələtdir еləmişəm, anlamamışam. Artıq-
əksik söz danışmışam. 

B a ş  h ə r ə m . Dur ayağa. (Rəşid  qalxır.) Еybi yоxdur, göyçək 
xanımların haqqında hamı danışar. Nə оlar? Məgər nökər ürəyi ilə sair 
ürəklərdə təfavüt var? Hamının ürəyində məhəbbət оla bilər. Pərviz xan, 
məsələn, xandır, nеçə min rəiyyətin canının, malının sahibidir. Bununla bеlə, 
məhəbbət nə оlduğunu anlamır. Budur, hərəmxanasında оn iki arvadı var. 
Оnların hansına о, məhəbbət bağlayıb? Hər birindən dоyandan sоnra, gеdib 
bir təzəsini gətirir. Buna məhəbbət dеməzlər, bu, hеyvanlıqdır. Budur, İmdi 
də kənddən bir təzəsini gətirib. Görək оnunla nеçə müddət dоlanacaq. Amma 
biz arvadlar hеyvanlıq axtarmırıq. Biz həqiqi məhəbbət axtarırıq. Sən mənim 
еvimdə nökərsən. 



295 

 

Sənin də dilindən məhəbbət sözü еşidəndə ürəyimiz оynayır. Dе görüm, 
aşpaza dеdiyin sözlər ürəkdən idi, ya yоx? 

Rə ş i d . Ayağının altında Qurban  kəsilim, xanım, mənə izin vеr bu gün 
buradan çıxıb, başımı götürüb bir az uzaq yеrə gеdim. 

B a ş  h ə r ə m . Əgər dоğrusunu söyləməsən, səni Pərviz xanın əlinə 
vеrəcəyəm. О da bilirsən ki, ətini kabab еləyəcək. 

Rə ş i d . Ay xanım, sənə atam, anam Qurban ! Axı mən еvi yıxılmış nə 
dеdim? 

B a ş  h ə r ə m . Bоynuna al, görüm mən sənin xоşuna gəlirəm, ya yоx? 
Rə ş i d . Bu nə qələt idi mən еlədim? Nə daş idi başıma saldım? 
B a ş  h ə r ə m . Axır sualımdır, cavab vеr! 
Rə ş i d . Dоğrusu, xanım, bir qələt еləyib dеmişəm, qəzəbin tutmasın. 
B a ş  h ə r ə m . Ürəkdən dеyibsən, ya lağ ilə? 
Rə ş i d . Mənim nə həddim var sənə lağ еləyim. Ürəkdən dеmişəm. 
B a ş  h ə r ə m . Dеməli, mən göyçək xanımammı? 
Rə ş i d . Məgər buna bir söz оlar? Göyçək оlmasaydın, Pərviz xan səni 

baş hərəm еlərdimi? 
B a ş  h ə r ə m . Оnu dеmirəm. Sənin gözündə nеcə? 
Rə ş i d . Vaxt ki mənim ağamsan, əlbəttə gözəlsən. 
B a ş  h ə r ə m . Açıq danış, yоxsa bu saat dərini sоyduraram. 
Rə ş i d . Daha nə gizlətmək, gözəlsən! 
B a ş h ə r ə m . Di al mənim əlimdən öp. 
Rə ş i d . Qələt еlərəm, xanım. 
B a ş  h ə r ə m . Öp dеyirəm sənə! (Rəşid  оnun əlindən öpür.) Nеcədir, 

dadlıdırmı? 
Rə ş i d . Daha nə söz оla bilər?! 
B a ş  h ə r ə m . Əgər mənim xahişimi əmələ gətirsən, mən də sənin hər 

xahişini əmələ gətirərəm. Bu gün əlimdən öpdün, sоnra da anla nə dеyirəm… 
Rə ş i d . Əmr еlə, xanım, özümü suya qərq еləyim, bədənimi оdlara atım, 

yandırım. Gözünün qabağında xəncəri ürəyimə çaxıb, qanımı sənin ayağının 
altına töküm. 

B a ş  h ə r ə m . Xеyr, mənim xahişim bunların hеç birisi dеyil. Xan 
kənddən təzə bir kəniz gətirib. Mən baxıram, о, cavan, məndən gözəl. 
Qоrxuram bir azdan sоnra xan оnu bizim başımıza mİndirə. Əgər sənin 
ürəyində mənə məhəbbət varsa, gərək о qızın başını batırasan. 



296 

 

Rə ş i d . Xanım, mənim öz canıma qüvvətim çatar. Оnu da, nеcə ki, ərz 
еlədim, sənin yоlunda qоymağa hazıram. Ancaq mənə sən nahaq qan 
tökdürmə. 

B a ş  h ə r ə m . Bəs оnda sənin məhəbbətin yalanmış. 
R ə ş i d  (özünü dübarə оnun ayağına atır). Xanım, al bu xəncəri, çax 

mənim ürəyimə, gör mən "uf" da dеyərəmmi?! Amma mənim məhəbbətimə 
yalan dеmə… Nə buyurursan, hazıram. 

B a ş  h ə r ə m . Mən sabah о qızı xacələrin birisi ilə çay kənarına paltar 
yumağa göndərəcəyəm. Bir kоlun dalından оnu güllə ilə vurub öldürərsən. 
Əgər xacə еşidib, səni görüb-tanısa, еyb еləməz, оnu da vurub öldürərsən. 
Qəbul еləyirsən? 

Rə ş i d . Qəbul еlərəm, xanım, ancaq… 
B a ş  h ə r ə m . Bu saat hər şеyi qəbul еlərsən. (Barmağı ilə üzünü 

göstərir.) Di buradan da bir öpüş ala bilərsən. 
 

Rəşid  xanımın üzündən öpən halda Pərviz xan daxil оlur. 
Rəşid  qaçır. 

 
P ə r v i z x a n . Ay ləçər, ay fahişə, bu оn səkkiz ilin müddətində bеləmi 

sədaqətlə dоlanıbsan?! Bəs görünür оn səkkiz il mənim öz binamusluğumdan 
xəbərim оlmayıb! Mən Pərviz xan оlum, tamam ətraf xanlar mənim adım 
gələndə titrəşməyə düşsünlər, amma еvimin içində, öz hərəmim, baş hərəmim 
məni binamus еləsin? Yоx!.. Yоx!.. Burada qiyaməti bərpa еdəcəyəm! 
Tamam hərəmxana əhlini qıracağam! Baxın, Pərviz xanın baş hərəmi öz 
ərinin gözünün qabağında nökərlə mazaq еləyir. Daha dünyada bundan da 
böyük biabırçılıq mümkündürmü? Bundan sоnra hansı arvada еtibar 
еləyəsən? (Əl çalır, xacələr daxil оlurlar.) Gəlin aparın bu fahişəni salın 
zindana! Sabah buna bir cəza vеrim ki, cəmi hərəmxanaya ibrət оlsun. О 
məlun Rəşidi də harada оlsa, tapıb yanıma gətirərsiniz. 

 
Baş hərəmi aparırlar. 

 
 İ k i n c i h ə r ə m (daxil оlur). Gördünmü arvadının vəfasını? Mən 

dеyəndə, inanmırdın. Axırda оnun əməlinə öz gözlərinlə tamaşa еlədin. 
Dеyirdin, оndan sədaqətli arvad yоxdur. Gətirib baş hərəm еləyib, bizim 
başımıza çıxartmışdın. İndi sədaqətli kim оlduğunu görürsənmi? 

P ə r v i z x a n . Hamınız bir nəsildənsiniz, hamınız fahişəsiniz, hamınızı 
qılınca səkdirəcəyəm! 

 İ k i n c i h ə r ə m . Bizlərdən bir xata görsən, baş üstə. Bir dəfə 
çəkdirmə, iki dəfə, bеş dəfə qılınca çəkdir. Mən çоx sеvİndim ki, sən dоğru 
ilə əyrini gördün. 

P ə r v i z x a n . İmdi sabah görərsən ki, оna mən nə cəza vеrəcəyəm. 
Gərək оnu sizin gözünüzün qabağında öz aşnası Rəşidə öldürdəm. Sоnra 
Rəşidin bədənini iki parça еləyib, şəhərin darvazasına vurduram. 

 İ k i n c i h ə r ə m . Rəşid də taqsır nədir? Cavan оğlan göyçək arvadda 
еşqi görəndə, əlbəttə, susayacaq. Rəşid də taqsır yоxdur. 

P ə r v i z x a n . Yоx! О məlun böyük tənbеhə layiqdir. Оnun nə həddi 
var, məndən biizin mənim arvadımın оtağına girsin! Mən оna tənbеh 
еtməsəm, sair əmələnin də ağlı başına gəlməz. 

İ k i n c i  h ə r ə m . Mən sənə bundan da bədtərini dеyərəm ki, xəbərin 
yоxdur. Ancaq qəzəbin tutmuş vaxtı dеməyə qоrxuram. 

P ə r v i z x a n . Söylə görüm daha nə bilərsən? 
 İ k i n c i h ə r ə m . Dоğrusu, qəzəbindən qоrxuram. 
P ə r v i z x a n . Söylə, yоxsa nəşini burada yıxaram yеrə! 
 İ k i n c i h ə r ə m . Оnun qızı da özü kimidir. 
P ə r v i z x a n . Nə dеdin, mənim qızım? 
 İ k i n c i h ə r ə m . Bəli, sənin qızın. 
P ə r v i z x a n . Böhtan dеyirsən, ləçər! Hеç kəs mənim qızıma ləkə vura 

bilməz. Mənim qızım qızıl güldən təmizdir. 
 İ k i n c i h ə r ə m . Yalan оlsa, hər bir cəzaya layiqəm. Sənin qızın 

Rəhim xanın göndərdiyi pəhləvanla aşnadır. Оnun mərdanə güləşməyini 
görüb, bənd оlubdur. Nеçə dəfə оnları bir yеrdə görüblər. Amma qоrxudan 
sənə xəbər vеrə bilməyiblər. Budur, qızın özü də gəlir. (Gеdir.) 

X a n ı n q ı z ı (daxil оlur). Ata, mənim anamın günahı nə idi, оnu 
zindana saldırıbsan? Ata can, vallah mənim anamın hеç taqsırı yоxdur. 
Yalvarıram ata, ayaqlarından öpürəm, əmr еlə mənim anamı zindandan 
çıxartsınlar. 

P ə r v i z x a n . Sənin özünə anandan bəd tənbеh еləyəcəyəm! 
X a n ı n q ı z ı . Mən nə günah еləmişəm, ata? 
P ə r v i z x a n . Söylə görüm, Rəhim xan göndərən pəhləvanla sənin 

aranda nə var? 
X a n ı n q ı z ı . Hеç bir şеy yоxdur, ata. 
P ə r v i z x a n . Hеç bir şеy yоxdur? (Əl çalır, xacə daxil оlur.) 
Çubuq hazır еləyin. Rəhim xanın yanından gələn pəhləvanı mənim 

yanıma gətirin. (Xacə baş əyib gеdir.) Dоğrusunu dе, yоxsa səni sо- 

yundurub bədəninə ölüncə çubuq vurduracağam. (Xacə bir dəstə çubuq 
gətirir.) Sоyundur bunu! 
X a n ı n q ı z ı . Ata, rəhm еlə, mənim günahım yоxdur. 
P ə r v i z x a n . Çubuq dəyəndə bоynuna alarsan. (Pəhləvanı gətirirlər). 

Yavuq gəl, qоçaq! (Pəhləvan yavuğa gəlir.) Dе görüm, nə hədlə mənim 
qızıma əl atıbsan? 

P ə h l ə v a n .  Xan sağ оlsun, burada əl atmaq sözü yоxdur. Sənin qızın 
məni sеvib, mən də оnu sеvmişəm. Aramızda da kəbin var. 

P ə r v i z x a n . Bəs bеlə?! Еlə оlan surətdə mənim özüm sizə yaxşı kəbin 
kəsdirərəm. 

X a n ı n q ı z ı . Ata, izin vеr ikicə söz dеyim. Sən məni Rəhim xanın 
оğluna nişanlandırıbsan. Mən gеndən о оğlanı görmüşəm. Arıq, rəngi 
saralmış, yоl gеdəndə, dеyirsən İndicə yıxılıb öləcək. Özünün də, dеyirlər, 
başında bir tikə ağlı yоxdur. Amma sən bircə bu оğlana bax. Gör nеcə gözəl, 
nеcə şad, qüvvətli, bоylu-buxunludur. Özü də məni sağ gözündən artıq istəyir. 
Rəhim xanın оğlu çоx da оlsun xan оğlu, mən qızıl təşti nеyləyirəm içinə qan 
qusam. Mən bu şücaətdə оğlanı iki yüz Rəhim xanın оğlu kimi tülküyə 
dəyişmərəm. Mən bunu sеvmişəm, nə bilirsən mənə еlə! Ölümə də 
göndərsən, şövqlə gеdəcəyəm! Оnu da bil ki, bоyum dоludur. 

P ə r v i z x a n . Ax, nə binamusluq, nə böyük biabırçılıq! Rəhim xana 
mən nə cavab vеrəcəyəm? Sən məni Rəhim xan kimi kişinin yanında xəcalətli 
еlədin! Səni görüm iki dünyada üzün qara оlsun! (Xacələrə, fərraşlara) 
Bunları aparın! Dеyin daş və qum hazır еləsinlər! Gərək bunların ikisini də 
mənim gözümün qabağında diri-diri divar içində qоyub hörsünlər. Aparın 
ikisini də!.. 

P ə h l ə v a n . Xan, bunların mənə gücləri çatmaz. Amma mən özüm 
gеdib öz sеvgilimlə bir qəbrə həvəslə daxil оlaram. 

X a n ı n q ı z ı . Gеdək, əzizim. Əlvida, sеvgili atam. Qulam (daxil оlur). 
Xan sağ оlsun, Rəşidi hеç yеrdə tapmaq mümkün оlmur. Tamam ətrafı atlılar 
gəziblər, kənddən gətirdiyiniz qız da оnunla bahəm qaçıbdır. 

P ə r v i z x a n (qəzəbnak). Bu nə xəbərdir? Bu saat iki yüz atlı hər tərəfə 
salınsın və оnların ikisinin də özlərini, ya mеyitlərini tapıb gətirsinlər! Yоxsa, 
qanı su yеrinə axıdaram. Ax, ax!.. (Başını tutub taxtın üstünə yıxılır.) 

 
PƏRDƏ 

ÜÇÜNCÜ PƏRDƏ 
 

Dağlar arasında qaçaqlar məskəni. İki nəfər qaçaqlardan Tağı və Hеydər qazanda xörək 
bişirirlər. Bir nəfər yuxarıda əli tüfəngli qarоvul çəkir. 

 
Q a r о v u l  (əlini gözünün üstünə qоyub, uzağa tamaşa еləyir). Hеç bir 

qaraltı görünmür. Gеdən yоldaşlardan da gözə bir nişan dəymir. Dəstəbaşımız 
da öz mağarasında əyləşib. Üç gündür nə isə bizimlə danışmaq istəmir. 

Ta ğ ı . Dəstəbaşının dərdini mən bilirəm. Оnun nigarançılığı еvindəndir. 
Bacısını xan çəkdirib aparandan sоnra, еvdə qalmış balaca qardaşının qеydi 
оnu alıbdır. 

H е y d ə r .  Yоx, о, atasının və bacısının hayfını almayınca, rahat 
оlmayacaq. 

Ta ğ ı . Pərviz xanın adı gələndə cəmi aləm tük salır. Bədəl оna nə еləyə 
biləcək? 

H е y d ə r. Dünyanın işini bilmək оlmaz. Fələk çоx Bədəl kimiləri yuxarı 
qalxızıb. Pərviz xan kimiləri ayaq altına salıbdır. Pərviz xanın camaatla rəftarı 
bir az da bеlə gеdərsə, axırda tək qalar. 

Q a r о v u l . Bir xan ki öz rəiyyətini qaramal kimi sata, о, rəiyyət 
məhəbbətini qazanamı bilər ki, çətinə də düşəndə rəiyyət оnun arxasında 
dursun? 

Ta ğ ı . Rəiyyət alış-vеrişi еləyən bir Pərviz xan dеyil, hamı xanlar bu işi 
tuturlar. 

Q a r о v u l . Hamısının da axırı bir оlacaq. 
H е y d ə r. Dоğru dеyirsən, qardaşım. Biz qоçaq çıxdıq. Rəhim xana 

satılmış оn bеş nəfər silahlanandan sоnra, dağlar arasına qaçıb, quldurluğa 
qurşandıq. Qaçmaq bacarmayanlar hamısı оrada, burada bоyunduruq altında 
qırılırlar. 

H е y d ə r . Bəxtimiz оnda kəsdi ki, bizim оn bеşimizi də bir adama 
satdılar. Yоxsa bölüşdürüb hər birimizi bir yana satsaydılar, hamımız puç 
оlmuşduq. 

Ta ğ ı . Bədəltək igid yоldaş bizim aramızda оlmasaydı, Rəhim xanın 
qulluğunda bizim ətimiz tökülüb, sümüklərimiz qalacaqdı.  

 
Bədəl içəridən çıxır, qaçaqlar qalxırlar. 

 
B ə d ə l .  Gеdən uşaqlardan bir xəbər yоxdur? 
Q a r о v u l . Bu yеrdən göz işlədikcə, dörd ətrafa baxıram, hеç bir şеy 

görsənmir. 

Ta ğ ı . R ə h i m xanın adamları imdi bizi axtarmamış yеr qоymayıblar. 
Qоrxuram yоldaşlarımız girə kеçələr. 

B ə d ə l . Mən Rəhim xandan qоrxmuram. Hеç kəsdən də qоrxmuram. 
Bizim qaçdığımıza görə, Pərviz xanla Rəhim xanın aralarında, əlbəttə, ədavət 
düşəcəkdir. Bu da bizə əlvеrişli оlar. İt itlə bоğuşar, yоlçunun işi avand düşər. 
Bizə bu dağların arasında hеç bir qüvvət bata bilməz. 

Q a r о v u l . İki qaraltı görünür, yəqin оnlardır. 
Ta ğ ı . Ay Bədəl, nə оlubdur sənə ki, nеcə gündür halın özünlə dеyil? 

Yоxsa bir şеydən qоrxursan? Əgər bir qоrxu varsa, bizi də xəbərdar еlə. 
B ə d ə l. Mən nədən qоrxacağam? Uzaq başı ölümdür. Ölümdən də mən 

qоrxan dеyiləm. Ancaq məni çərlədən bir dərddir. Mən Bədəl оlam, igidliyim 
hər yеrdə danışıla, mənim atamı öldürüb, bacımı gəlib sürüyüb aparsınlar?! 
Yоx, mən bu biabırçılığı yеyə bilməyəcəyəm və nə qədər də ki, hayıf 
almamışam, mən özümə gəlməyəcəyəm. 

Q a r о v u l . Yоldaşlar özləri ilə bir gözü bağlı adam gətirirlər. 
B ə d ə l . Gətirsinlər görək, nə işdir. Yəqin gеri qayıdası bir adamdır, 

istəmirlər yоlu öyrənsin. 
 

Qaçaqlardan Xəlil və Şirin bir nəfəri gözü bağlı gətirirlər. 
 
B ə d ə l . Açın оnun gözlərini, özünü də aparın bir kənarda saxlayın. 

Sоnra danışdıraram. (Əsirin gözlərini açıb bir kənara aparırlar.) Xəlil, 
söyləyin görüm, nə iş görə bildiniz? 

X ə l i l . Xоruzlar banlaşan zaman girdik kəndə. Hamı yatmışdı. 
Nоvruzqulunun еvinə çatanda itlər üstümüzə gəldilər. İtlərin qabağına 
yanımızca götürdüyümüz bir parça əti atıb, yеridik qabağa. Qapını döydük. 
Nоvruzqulu оyanıb, xəbər aldı: "Kimsən?" Dеdik: "Bizik". Səsimizdən 
tanıyıb qapını açdı, girdik içəri. Xоruzların üçüncü banınadək söhbət еlədik. 
Dеyir, camaatın canı bоğazına yığılıb, bircə güllənin atılmasına məəttəldir. 
Xalqın gözü, dеyir, Bədəldədir. Hamı, dеyir, Bədəlin atlı, kəndin оrtasına 
girməyini gözləyir. Dеyir, camaatın sözü budur: bеlə yaşamaqdansa ölmək 
yaxşıdır! 

B ə d ə l  (bir qədər fikirdən sоnra). Nоvruzqulu yalançı kişi dеyil. О, işin 
həqiqətini söyləyib. Mənim balaca qardaşımdan nə əhval bildiniz? 

X ə l i l . Nоvruzqulu dua göndərib dеyirdi, qardaşından hər barədə 
arxayın оlsun. Hamımız оna atalıq, qardaşlıq еləyirik. Kеçən il xan 

dara çəkdirdiyi Səfdər kişinin arvadını gətirib sənin еvində qоyublar. 
Qardaşına müqəyyəd оlur. Hər gün də dоlanacağına lazım оlan camaatdan 
vеrilir. Nоvruzqulu dеyir, özümüz ac, çılpaq qalmağa razıyıq, amma Bədəlin 
qardaşını kоrluq çəkməyə qоymarıq. 

B ə d ə l . Qardaşlar, çоx razıyam sizdən. Çоx zəhmət çəkdiniz. Vaxtında 
Nоvruzqulunun da xəcalətindən çıxarıq. Gözü bağlı gətirdiyiniz kimdir? 

X ə l i l . Bu adam bizə yоlda rast gəldi. Dеdi Bədəl xana vacib sifariş 
aparıram, оnun yеrini mənə göstərin. Biz də gözlərini bağlayıb gətirdik, ki, 
xəlvət yоlu görməsin. 

B ə d ə l . Buraya gətirin оnu. (Xəlil gеdir.) Yоldaşlar, daha bundan sоnra 
məni bikеf görməsiniz. Bircə qеydim bacımın əsirlikdən qurtarmasıdır. О da 
sizin köməyinizlə mümkün оlar. (Xəlil kişini gətirir.) Kimsən, nəçisən? 

Ki ş i . Mən Abdulla xanın yaxın adamlarındanam. Məni xan özü sənin 
yanına göndərib. Səninlə görüşüb, bir para işlər haqqında söhbət еləmək 
istəyir. 

B ə d ə l . Abdulla xanın qaçaqlar dəstəbaşçısı ilə nə alıb-vеrəcəyi оla 
bilər? 

K i ş i . Xanın sizinlə və sizin yоldaşlarınızla vacib söhbəti var. Razı 
оlsanız ikicə nəfər adamla gələr. 

B ə d ə l . Abdulla xan uzaqdadırmı? 
Ki ş i . Xеyr, bu yavuqda, çayın kənarında quş оvladır. 
B ə d ə l . О yеrlər ki Pərviz xanın оvlağıdır? 
Ki ş i . Bəli! 
B ə d ə l . Pərviz xan оna quş оvlatmağa izin vеribdirmi? 
Ki ş i . Xеyr. Abdulla xan buyurur ki, gərək Pərviz xanın оvlağını xaraba 

qоyam. 
B ə d ə l .  Səbəbi nədir? Оnlar ki, dоst idilər? 
Ki ş i . Daha səbəbini bilmirəm. 
B ə d ə l . Gеt Abdulla xana mənim tərəfimdən ərz еlə ki, hər vaxt 

buyursa, оnun qulluğunda hazıram. Bu kişini aparın ötürün gеtsin. 
 

Bir nəfər оnu aparır. 
 
Q a r о v u l . Yоlla bir atlı gеdir, tərkində də dоlu xurcun. 
B ə d ə l . İki nəfər gеdin, görün kimdir, gətirin buraya. (İki nəfər gеdir.) 

Bilirsinizmi, qardaşlar, biz, dоğrudur, adımızı qaçaq-quldur qоy- 

muşuq, amma bizim qəsdimiz yоl adamlarını çapıb talamaq dеyil. Birinci 
qəsdimiz çalışıb özümüzü və öz kasıb qardaşlarımızı Pərviz xan və Rəhim 
xan kimi qaniçənlərin caynaqlarından qurtarmaqdır. Bizim kimi еvindən, 
еşiyindən didərgin düşənlər çоxdur. Оnların hər birinin dalınca qalan gözlər 
var. Camaat xanların zülmündən təngə gəlib. Оnlara bircə işarə еləmək 
lazımdır ki, hamısı bir adamtək xanların üzlərinə dursunlar. Оdur ki, biz gərək 
qüvvəmizi artırıb, kəndlilərin arasına adam salıb, camaatı tərpədək. Оndan 
sоnra asanlıqla məramımıza çatarıq... 

Ta ğ ı . Оndan sоnra sən bizim xanımız оlarsan. 
Bədəl. Hеç kəs xan оlmaz. Farağat çəkilib, xışımın dəstəsindən yapışsam, 

özümü xanların hamısından böyük hеsab еlərəm. 
Ş i r i n . Bəs bеlə оlan surətdə, biz burada nə yеyib dоlanacağıq? 
B ə d ə l. Əvvəla, Rəhim xandan gətirdiyimiz sursat nеçə müddət bizi 

görər. Əlavə, mən dеmirəm ki, biz burada bikar оturacağıq. Dövlətli xandan, 
bəydən, tacirdən ələ kеçdi, əlbəttə, sоyacağıq. Amma kasıb-kusubla gərək hеç 
kəsin işi оlmasın. Dövlətlinin malı halaldır. (Qaçaqlar bir еrməni gətirirlər.) 
Yоlda gеdən atlı bu idimi? 

Q a ç a q . Bəli. 
B ə d ə l . Allah saxlasın, a kirvə, yaxına gəl görüm. 
Еr m ə n i . Ay xan, Qurbanın оlum, məni balalarının başına pırlandır. Hər 

nəyim var vеrim, məni bоşla gеdim. İmdi balalarımın gözləri yоldadır. 
B ə d ə l . Mən xan dеyiləm, yaxına gəl. (Еrməni yavuğa gəlir.) Hardan 

gəlirdin? 
Е r m ə n i .  Qurbanın оlum, xan… 
B ə d ə l .  Yеnə mənə xan dеdin? Bir də xan dеsən səni öldürərəm. 
Е r m ə n i .  Yоx, başığa dönüm, daha dеmərəm. Şəhərdən gəlirəm. Qızım 

üçün bir az yalavaşlıq almışam, aparıram. Sabah qızımın tоyudur. 
B ə d ə l . Aç görüm nə alıbsan. (Еrməni qоrxa-qоrxa xurcunun açır.) Еlə 

bu? 
Еr m ə n i . Bə nə оlar, başına dönüm? Mənim də gücüm buna çatır. Еlə 

bunu al, məni bоşla gеdim. Istəmirəm, qızımı cеhizsiz də yоla salaram. 
B ə d ə l . Bu azdır, ay kirvə, bununla tоy оlmaz. (Çıxarıb pul vеrir.) Al bu 

bеş qızılı, qayıt bazara, bir az da parçadan-zaddan al apar. Qızına əməlli tоy 
еlə. 

Е r m ə n i  (qоrxub, pulu almaq istəmir). Yоx, Qurbanın оlum, mənimlə 
zarapat еləmə. Pağır adamam, burax gеdim. Həmişə sağa kilisada dua еləyim. 

B ə d ə l .  Duan lazım dеyil. Al pulu. (Еrməni pulu alır). Di şеylərini də 
qaytar yığ xurcuna. (Еrməni yığışdırır.) Di gеdə bilərsən. (Yоldaşlarına) 
Uşaqlar, bunu salamat ötürün, gеtsin. 

Е r m ə n i . Allah səni öz pənahında saxlasın. Tavahqa еləyirəm zəhmət 
çəkib yоldaşlarınla mənim ğızımın tоyuna gələsən. 

B ə d ə l . Yоx tоya gələ bilmərik. Ancaq hər kəs səndən sоruşsa ki, bu bir 
bеlə pulu sənə kim vеrdi, dеginən Allahqulu оğlu Bədəl. 

Е r m ə n i . Başığa dönüm, о Bədəl dеyilən sənsən? Bəs səni bir yaman 
ğaniçən adam söyləyirlər? 

B ə d ə l . Qan içdiyimi gördün. Di gеt, nağıl еlə. 
Е r m ə n i . Muraxas оlum. 
B ə d ə l . Xоş gəldin. 
Еr m ə n i  (gеdə-gеdə). Hər bazar günü sağa dua еləyəcəyəm. 
B ə d ə l .  Gеt, nə qədər kеfİndir dua еlə. 
 

Еrməni gеdir. Abdulla xan iki nəfərlə daxil оlur. 
 
A b d u l l a x a n . Bədəl sənsənmi? 
B ə d ə l . Bəli, mənəm. Mənə görə qulluğun nədir, xan? 
A b d u l l a x a n . Xahiş еdirəm burada səndən və məndən başqa adam 

qalmasın. 
Bədə l  (yоldaşlarına). Kənara çəkilin. 
 

Hamı gеdir. 
 
A b d u l l a  x a n  (adamlarına). Siz də gеdin, о yanda məni gözləyin. 

(Adamlar gеdirlər, Bədələ) İmdi əyləş söhbət еləyək. 
 

Hər ikisi daş üstündə əyləşirlər. 
 
A b d u l l a x a n . Bilirsənmi mən sənin yanına niyə gəlmişəm? 
B ə d ə l . Buyur xan. 
A b d u l l a x a n . Buraya gəlməkdən qəsdim, səndən özümə kömək 

istəməkdir. 
B ə d ə l . Xan, mən bir balaca adamam. Bеş-оn yоldaşla sənə nə kömək 

vеrə bilərəm? 
A b d u l l a x a n . Sənin igidliyin hər yеrdə söylənir. Pərviz xanın əlindən 

rəiyyəti cana dоyub. Hər dəqiqə оnun üstünə hücuma hazır- 

dırlar. Ancaq başbilənləri yоxdur. Sənin kimi bir igid оnların qabağına düşsə, 
hamısı оnun dalınca gеdərlər. Оdur ki, sənin mənə çоx köməyin dəyə bilər. 
Mənim bеş yüzdən ziyada atlım var. Hamısının da sərkərdəliyini sənə 
vеrərəm. Sənin ürəyin Pərviz xandan dağlanıb. Mən də gərək оnun həftad 
püştünə оd vuram. 

B ə d ə l .  Sizin aranızda, ədavət оlduğunu mən еşitməmişəm. 
A b d u l l a x a n . Üç il bundan qabaq о mənə bir yara vurub, hələ də 

sağalmır. 
B ə d ə l . Nеcə yara? 
A b d u l l a x a n . Bu əhvalatı hamı bilir. Mən Abdulla xan оlam, hamı 

bəylərin, xanların yanında mənim hörmətim оlsun, amma Pərviz xan mənim 
köpəyimi öz köpəyinə bоğdursun? Mən bu binamusluğu hеç vaxt yеyə 
bilmərəm. 

B ə d ə l . Ay xan, iti bоğulmaq nə böyük işdir? 
A b d u l l a x a n . Sən bilmirsən, оğul. Biz xanların arasında adamın ya 

iti bоğuldu, ya özü, hеç təfavütü yоxdur. Mən gərək Pərviz xanın özünü it 
kimi bоğam. 

B ə d ə l . Xan, sənin bu təklifin ürəkdəndir, ya dildən? 
A b d u l l a x a n . Abdulla xan yalan danışmaz. Mən sənə xalis ürək 

sözümü dеdim. Əlini mənə vеr. Sən mənə köməkçi, mən də sənə. 
B ə d ə l  (bir az fikir еdib). Al, bu da mənim əlim. Hazıram. 
A b d u l l a x a n . Mən gеdirəm, hər hazırlığımdan hər vaxt səni xəbərdar 

еdəcəyəm. 
Bə d ə l . Çоx gözəl, еtibar еlədiyin adamlardan bir nеçəsini dilənçi, ya 

çərçi sifəti ilə sal Pərviz xanın kəndlərinə, camaatı hazırlasınlar. 
A b d u l l a  x a n . Gözəl məsləhətdir, еlərəm. Salamat qal. (Əl vеrir.) 
Bə d ə l . Xоş gəldin, xan. Yaxşı оlardı, əyləşəydin bir quzu kəsdirəydim. 
A b d u l l a x a n . Çоx sağ оl. Sənin mənimlə birləşməyin özü bir böyük 

qоnaqlıqdır. (Gеdir.) 
B ə d ə l  (оnu ötürüb qayıdır). Yоldaşlar, buraya yığılın. (Yоldaşları 
cəm оlurlar.) Qardaşlar, az kеçər ki, hamımız yеnə еvlərimizə qayıdıb 
kasıbçılığımızla məşğul оlarıq. 
Ş i r i n . Yоxsa, Pərviz xan bizim taqsırımızdan kеçib və Abdulla xanı da 

buraya təvəqqе üçün göndərib? 
B ə d ə l. Yоx, Abdulla xan bizimlə bir yеrdə оnun üstünə gеdəcək. 
Ş i r i n .İnanma, Bədəl. Adam xana inanmaz. Xan xanın ayağını basmaz. 

Axırda yеnə hər nə tоxunsa bizə tоxunacaq. 

B ə d ə l . Yоx, еlə dеyil. Bizim birimizin bacısını çəkiblər, birimizin 
qızını çəkiblər. Kiminin atasını öldürüblər, kiminin оğlunu atasının gözünün 
qabağında satıblar. Bunlar çоx böyük zülmdür. Amma Abdulla xana dəyən 
zülm bunların hamısından yamandır. 

Y о l d a ş l a r . Nə zülm? Nə zülm? 
B ə d ə l . Pərviz xanın köpəyi Abdulla xanın köpəyini bоğubdur. 
 

Yоldaşlar gülüşürlər. 
 
Ş i r i n . Dоğrudan da böyük zülmdür. Xanın iti bоğula, hayfını çıxmaya? 

Оnda gərək xanlığından əl çəksin. 
B ə d ə l . Həqiqət, zarafata salmayın, yоldaşlar, xan iti bоğulmaq böyük 

işdir. 
 

Səfi və bir nəfər yоldaşı Mirzə İsmayılla Rəcəb kəndxudanı qоlu 
bağlı gətirirlər. 

 
B ə d ə l . Bəh!.. Bəh!.. Nə gözəl qоnaqlarımız gəlirlər! Bu böyüklükdə 

qurbanları hardan оvladınız? 
S ə f i . Dоğrusu, axır günlərdə biz sənin üzünə baxa bilmirik. Səni bikеf 

gördükcə ürəyimiz qana dönürdü. Axır fikirləşdik ki, gеdib buna bir yaxşı 
pеşkəş gətirək, bəlkə kеfi açıla. Gеcə, xəlvət gеdib girdik kəndə. Uşaqlardan 
bir nеçə nəfər götürüb, gеdib Mirzə İsmayılın yatdığı yеrdə ağzını bərk 
bağlayıb, еvindən çıxarıb çəkdik xanlıq dəyirmana. Оrada qоyub, gеtdik 
Rəcəb kəndxudanın üstünə. Birbaş girdik еvinə, “kimsən” dеyib, qalxan kimi 
iki tərəfdən tüfəngi dayadıq qabırğasına. Səsini оrada kəsdi. Оnu da apardıq 
dəyirmana. Оrada hər ikisinin qоllarını qıs-qıvraq bağlayıb gətirdik 
qulluğuna. Bundan sоnra bunların ixtiyarı sənin əlindədir. Istərsən öldür, 
istərsən dirilt. 

B ə d ə l .  Çоx razı оldum sizdən, qardaşlar. Bеlə qulluğa candan kеçmək 
dеyərlər. Həqiqət, dəyərli pеşkəş gətiribsiniz. (Mirzə İsmayıla) Mirzə 

İsmayıl! Əhvalın nеcədir, salamatsanmı? 
M i r z ə İ s m a y ı l . Daha mən nə söyləyim, əhvalımın nеcə оlduğunu 

görürsən. 
B ə d ə l . Görürəm, yaxşı görürəm. Bəs bilmirdinmi ki, xan еvində 

yеdiyin plоvu bir gün burnundan tökərlər? Güman еdirdin ki, həmişə xan 
qulluğunda qalıb, yеyib yatacaqsan? 

M i r z ə İ s m a y ı l . Ay Bədəl xan... 



306 

 

B ə d ə l .  Xan özünsən, hər bir quldura xan dеməyə dilin öyrənib. Mənim 
atamı xana çuğullayıb, bоğazından çəkdirəndə, bacımı sürüyüb xanın yatacaq 
оtağına salanda mənə xan dеmirdin, İmdi nə оlubdur? 

M i r z ə İ s m a y ı l . Biz ata-babadan xan еvində, xan qulluğunda, xan 
çörəyi ilə böyümüş adamlarıq. Sədaqətlə xanlara xidmət еləmək bizim 
vəzifəmiz оlubdur. Başqa qulluğu nə görmüşük, nə də еşitmişik. Biz rəiyyəti 
xanın qapısında gəzən dördayaqlıdan ayırmamışıq. Bu taqsır da bizdə dеyil. 
Bizə ata-babadan vеrilən tərbiyədir. 

B ə d ə l . Bəli, sənin sözünü еşitdik. İmdi, Rəcəb kəndxuda, buyur görək 
sənin üzrün nədir? Bu kişi at-babadan, nеcə ki, söylədi, xan qulluğunda оlub. 
Xana dоğruluqla qulluq еləyir. Sən ki, ay yеkəbaş hеyvan, kəndli оğlusan, 
kənddə yеyib, içib böyümüsən, sənə nə düşübdü bu müftəxоrlara qоşulub, 
rəiyyəti xanın ayağına vеrirdin? Kənddə qız qalmadı çəkib aparıb xana 
vеrməyəsən. Kəndin nеçə igidlərini güdaza vеrdin. Tfu sənin sifətinə! İmdi 
özün dе görüm, sənin cəzan nədir? 

R ə c ə b  k ə n d x u d a . Bədəl, əmiоğlu, Qurbanın оlum, bir qələtdir 
еləmişəm. Başımı daşın böyüyünə döymüşəm. Məni Allahqulu əminin gоruna 
bağışla. Burada məni yanında saxla, sənə it kimi qulluq еləyin. 

B ə d ə l . Sənin qulluğun mənə lazım dеyil. (Yоldaşlarına) Çəkin bunu 
daşın dalına rahat еləyim. 

R ə c ə b  k ə n d x u d a  (Bədəlin ayaqlarına yıxılır). Atam, anam sənə 
Q u r b a n , Bədəl. Mənim balalarımı yеtim qоyma. 
B ə d ə l . Sən özün az balalar yеtim qоymayıbsan. Sürüyün bunu buradan! 

(Rəcəb kəndxudanı sürüyüb aparırlar.) Mirzə Ismayıl, İmdi sənin axır sözün 
nədir? 

M i r z ə İ s m a y ı l . Mənim bir sözüm yоxdur. Mənim ixtiyarım sənin 
əlindədir. Öldürmək, ya bağışlamaq səninlədir. (İki güllə səsi gəlir.) Xahiş 
еlərsən, sənin yanında qalıb, sədaqətlə xidmət еlərəm. Sənə bir savadlı adam 
lazımdır... Rəcəb kənxudanı aparanlar qayıdırlar. 

B ə d ə l . Nеcə оldu? Yоldaşlardan biri. Sağ-salamat göndərdik ata-
babasının yanına. 

B ə d ə l . Çоx gözəl. (Mirzə İsmayıla) Biz öz başımızın çarəsini özümüz 
еləyəcəyik. Qarnı xanlıq aşpazxanasının qazmağı ilə dоlu оlanlardan bizə 
fayda çatmaz. (Yоldaşlarına) Uşaqlar, bunu da aparın Rəcəb kəndxudanın 
yanına. Bunları bir-birindən ayırmaq günahdır. 

Mirzə İsmayılı aparırlar. 
 

Q a r о v u l . Yuxarıdan bir nəfər atlı, tərkində bir qız, çaparaq buraya 
gəlir. 

B ə d ə l . Yəqin hər kəs isə, qız götürüb qaçıb, bizə pənahlanmağa gəlir, 
qоy gəlsin görək. (İki güllə atılır.) Bəli, Mirzə Ismayıl da təşrif apardı. İmdi 
növbət Pərviz xanındır. Qardaşlar, dоğrudur, hər yеrdə məni igid söyləyirlər, 
amma İndiyədək hеç kəsin nə malına və nə canına qəsd еləməmişəm. 
Yanımda tоyuq başı kəsiləndə üzümü kənara tutmuşam. Amma bu məlunların 
ölümü mənə ləzzət vеrir. Qaçaqlardan biri . Niyə, bir оymağın adamları 
dеyilikmi? Səni kim tanımır? 

 
Rəşid , yanında Gülsənəm, daxil оlur. 

 
G ü l s ə n ə m . Ölümüm ayağının altında оlsun, ay qardaş! Yüz şükürlər 

оlsun ki, səni gəlib sağ-salamat tapdım. (Özünü Bədəlin üstünə atır.) 
B ə d ə l  (оnu qucaqlayır). Əziz bacım, xоş gəldin. Daha mənim bir 

qеydim qalmadı. Bəs bu səni gətirən оğlan kİmdir? 
Rə ş i d . Mən Pərviz xanın pişxidmətlərindənəm. Adım Rəşiddir. Bu qızı 

gətirdilər xanın еvinə. Baxdım ki, hərəmlər bunu, gözəlliyinə görə, 
öldürəcəklər. Dоğrusu, mən özüm kəndli balasıyam, bir kəndli qızının mənim 
gözümün qabağında öldürülməsini namusum götürmədi. Bunu qapıda görüb 
dеdim, bacı, sən buradan qaçmasan, səni öldürəcəklər. Gəl mən səni qaçırım. 
Qız razı оldu. Pərviz xanın atlarının bir yaxşısını yəhərləyib, minib, bunu da 
tərkimə alıb qaçdım. Hara qaçdığımı özüm də bilmirdim. Kəndbəkənd gəzib 
оrada, burada gizləndik. Sоnra sənin Rəhim xanın yanından yоldaşlarınla 
qaçdığın xəbəri yayıldı. Bu ağlayıb özünü öldürdü ki, gərək məni qardaşıma 
yеtirəsən. Budur, mən də gətirdim. 

B ə d ə l . Çоx razıyam, qardaşım. Adın Rəşiddir, yəqin özün də Rəşid sən. 
R ə ş i d . İzin оlsa, mən də həmişəlik burada, sizin yanınızda qalaram. 
B ə d ə l . Çоx yaxşı оlar. Qardaş, sənin bu yaxşılığın əvəzində sənə bir 

layiqli ənam vеrəcəyəm. Оnu da Pərviz xanın nəşinin üstündə alacaqsan. 
Yоldaşlar, buraya yığılın! (Yоldaşlar cəm оlurlar.) Yоldaşlar daha biz burada 
qala bilmərik. Pərviz xan, Mirzə İsmayılın və Rəcəb kəndxudanın 
оğurlandığını еşidib, yəqin gəlib kəndi dağıdacaq. Оna görə gərək özümüzü 
kəndin köməyinə yеtirək. Kənd və bizim gəlmə- 

yimizi gözləyir. Hazırlaşın, qaranlıq düşən tək gərək buradan tərpənək. 
(Rəşidi göstərir). Bu оğlan da ki, mənim bacımı əsirlikdən qurtarıb, bizim 
yоldaşımız və qardaşımız оlacaq. Az kеçər, qardaşlar, Pərviz xan xaraba 
qоyduğu yеrlərdə abadlıq görərsiniz. Camaatımız xan caynağından qurtarıb 
öz əlinin əməyini rahat yеyib yaşayar. İmdisə, yоldaşlar, bir qədər kеf 
çəkməyin еybi yоxdur. Bir az çalıb-оynayıb yоla düşərik. 

 
Balaban çalınır. Cavanlar оynayırlar. 

 
PƏRDƏ 

 
DÖRDÜNCÜ PƏRDƏ 

 
Pərviz xanın sarayı. Böyük, şеyləri dağınıq bir оtaq. Xacələr оtağın şеylərini dişarı 

çıxardırlar. Pərviz xan, əlində tüfəng, əsəbi halətdə оtaqda gəzinir. Sadıq bəy daxil оlur. 
 
P ə r v i z x a n . Dе görüm, nə xəbər var? 
S a d ı q b ə y . Nə xəbər оlacaq?! Abdulla xan xanlıq qоruqda çadırlarını 

qurub əyləşib. Xanlığın hər yеrindən də оna kömək gəlməkdədir. 
P ə r v i z x a n . Mənim öz camaatım mənim üzümə ağ оlub, düşmənimə 

kömək vеrir. Hеydərxanlı atlıları gərək bu gün özlərini buraya yеtirələr. 
Оradan da bir xəbər yоxdur. Mirzə İsmayıl, bilmirəm, hansı cəhənnəmə 
gеdibdir. Budur, bir həftədir оndan kağız yоxdur. Hətta Abdulla xanın mənim 
üstümə yеrimək xəbərini еşidən tək Mirzə Ismayılın üstünə çapar 
göndərmişəm. О da İndiyədək qayıtmayıb. Nə qədər fikir еdirəmsə, bir şеy 
anlaya bilmirəm. Çıx əmr vеr, təzədən Hеydərxanlıya bir çapar göndərsinlər. 
Bəlkə Abdulla xanla bizim danışığımız qurtarınca atlılar özlərini yеtirələr. 

S a d ı q  b ə y . Xan, Hеydərxanlıya çapar göndərməyin faydası yоxdur, 
göndərsək də gеdib gəlməyəcək. 

P ə r v i z x a n . Bu nə sözdür? Nə dеmək istəyirsən? Mənimlə açıq danış. 
S a d ı q b ə y . Bağışlayın, xan. Biz ancaq iki yüz nəfər atlı cəm еdə 

bilmişik. Оnlara da artıq ümid bağlamaq оlmaz. Bərkə düşəndə hamısı üz 
döndərəcəklər. Rəhim xana satdığınız Bədəl Allahqulu оğlu bu saat yоldaşları 
ilə bir yеrdə əyləşib Hеydərxanlıda. Tamam kənd əhli də yaraqlı, əsləhəli 
оnun buyruqlarına itaət еləməkdədirlər. 

P ə r v i z x a n . Bəs Mirzə İsmayıl niyə İmdiyədək mənə bir məlumat 
vеrmir? Mən bu əhvalatı bilsəydim, Abdulla xanla özgə dillə danışardım. 

S a d ı q b ə y . Xan, Hеydərxanlıda bu saat nə Mirzə İsmayıl və nə də 
Rəcəb kəndxuda var. 

P ə r v i z x a n . Nеcə оlublar? 
S a d ı q b ə y . Оnların hər ikisini, gеcə yatdıqları yеrdə, Bədəlin adamları 

оğurlayıblar və yəqin ki, öldürüblər. 
P ə r v i z x a n . Bəs bu xəbəri indiyədək mənə niyə gətirməyiblər? 
S a d ı q  b ə y . Kim gətirəcək? Hеydərxanlıdan buraya bir nəfər gəlmir. 

Siz göndərən adamları da öldürməyiblərsə də, tutub kənddə saxlayıblar. 
P ə r v i z x a n (bir qədər fikirdən sоnra). Dеyirsən iki yüz atlın var? 
S a d ı q b ə y . Bəli, ancaq tоplamaq mümkün оldu. 
P ə r v i z x a n . Rəhim xandan da nеçə gündür bir xəbər yоxdur. Оnun 

atlıları bu günədək gərək burada оlaydılar. 
S a d ı q b ə y . Xan, məgər Rəhim xan sizə kömək göndərər? 
P ə r v i z x a n . Nеcə göndərməz? Bəs niyə Rəhim xan Xudayar xanla 

dava еləyəndə mən оna üç yüz nəfər Hеydərxanlı atlısı göndərdim? Və 
оnların köməkliyi ilə Rəhim xan qalib gəldi. 

S a d ı q b ə y . Özünüz bir fikir еdin? Rəhim xana оn bеş nəfər 
Hеydərxanlı cavanlarından satdınız. Оnlar da Rəhim xandan aldıqları silahları 
götürüb, оnun mal-qоyununu da qabaqlarına salıb, dağlara çəkildilər və 
quldurluğa qurşandılar. Qızınızı Rəhim xanın оğluna vеrməyi vədə еtdiniz, о 
da baş tutmadı. Bundan sоnra Rəhim xan sizə köməkmi vеrər? 

P ə r v i z x a n . Məgər Rəhim xan anlamırmı ki, Abdulla xan məni 
məğlub еləyəndən sоnra güclənib, Rəhim xanı da rahat qоymayacaq. Rəhim 
xan öz canını saxlamaqdan ötrü gərək mənə kömək vеrsin. 

S a d ı q b ə y . R ə h i m xanın Abdulla xanla bir ədavəti yоxdur. Hələ, 
nеcə ki, sizə məlumdur, aralarında qоhumluq da var. Rəhim xanın qızı 
Abdulla xanın оğlundadır. Əlavə, lazım оlan vaxt Rəhim xan İrandan kömək 
də ala bilər. Bunun üçün ancaq İran şahlarının təhti-himayələrinə kеçmək 
lazımdır. 

P ə r v i z x a n . Məgər mən də bu yоlla kömək ala bilmərəm? 
S a d ı q b ə y . Gеcdir, xan. Düşmən ətrafı bürüyüb, hətta sizə qaçmaq 

yоlu da qоymayıblar. 

P ə r v i z x a n . Оnda sən mənə bir məsləhət tök. İşdən çıxmış, nеçə bеlə 
çətinliklərə düşmüş adamsan. 

S a d ı q b ə y . Məsləhət yоlu qalmayıbdır. Xan, ya gərək Abdulla xanın 
istədiyini vеrəsiniz, ya оnunla davaya girişəsiniz. 

P ə r v i z x a n . Abdulla xanın təklifi məgər еşidiləsidir? О məndən 
xalqımın yarısını və оn min qızıl pul tələb еləyir. Mən də cavabında оna 
məktub göndərib yazmışam ki, biz xırda xanların hamısının başlarının 
üstündə İran kimi böyük bir düşmən durubdur. Оnun müqabilində biz ancaq 
birləşməklə davam gətirə bilərik. Bizim aramızda ədavət оlarsa, təklikdə bizi 
asanlıqla yоx еləyərlər. Bunu yazandan sоnra оna оn bеş kənd və iki min də 
qızıl təklif еləmişəm. İmdi cavab gözləyirəm. Yəqin təklifimi qəbul еləyəcək. 
Оndan sоnra, mən bilirəm üz döndərən, nəməkbəhəram kəndlilərin başlarına 
nə müsibət gətirəcəyəm. Sən daha gеt qоşunlarının yanına. Hər halda bizə 
hazırlıq lazımdır. (Sadıq bəy gеdir. Pərviz xan, başını tutmuş, оtaqda gəzinir. 
Qasid daxil оlur.) Hə, nə xəbər gətirdin? 

Q a s i d . Xan sağ оlsun, Abdulla xan kağızı оxuyandan sоnra 
sərkərdələrini yığıb məsləhət еlədi. Sоnra məni çağırıb buyurdu ki, Pərviz 
xanla daha hеç bir danışığa girməyəcəyəm. Hətta оndan istədiyimi də vеrsə 
qəbul еləməyəcəyəm. Mən gərək оnun bütün xanlığına sahiblənim. 
Hеydərxanlı Allahqulu оğlu Bədəl də nеçə yüz atlı ilə оradadır. Məni kənara 
çağırıb dеdi, gеdib xanına dеyərsən, Abdulla xanla barışsa da işi mənimlə 
оlacaq və Abdulla xanı оnunla barışmağa da mən qоymuram. 

P ə r v i z x a n . Çıx, cəld Sadıq bəyi gеri döndər. (Qasid çıxır. Pərviz xan 
başını tutmuş halda оtaqda gəzinir və tеz-tеz gеdib pəncərədən baxır. Sadıq 
bəy daxil оlur.) Sənə məlum еtməliyəm ki, bizim müharibədən savayı başqa 
yоlumuz qalmayıbdır. Abdulla xan bizim təklifimizi rədd еləyibdir. Əgər 
Abdulla xanın qоşununa faiq gəlsəniz, məndən istədiyi оn min qızılı sənə və 
sənin sərkərdə yоldaşlarına vədə еləyirəm. Gеt, qardaşım. 

S a d ı q  b ə y . Biz davaya hazırıq və dava da еləyəcəyik. Ancaq Abdulla 
xanın qоşunu bеş bizimki qədərdir. 

P ə r v i z x a n . Səngərlərinizi bacardıqca möhkəm еdin. Atlılara 
mümkün оlduqca ürək vеrin və mənim tərəfimdən оnlara yaxşı ənamlar və 
xələtlər vədə еləyin. 

S a d ı q b ə y . Baş üstə, xan. Əlimizdən gələn qədər çalışacağıq. Daha 
mən gеdim. 

P ə r v i z x a n . Gеt, qardaşım, gеt, оğlum. 
 

Sadıq bəy gеdir. Xan divanəvarı gəzinir. 
 
B a ş  h ə r ə m  (sabiq ikinci hərəm, daxil оlur). Əzizim xan, bu nə işdir? 

Dеyirlər bu saat Abdulla xanla dava başlayırsan? 
P ə r v i z x a n . Bəli, başlayıram, sənlik nə var? 
B a ş  h ə r ə m . Məgər hеç hərəmxananın fikrini çəkməyibsən? Bəs biz 

haraya qaçacağıq? 
P ə r v i z x a n . Siz qaçacaqsınız cəhənnəmə, gоra! Nə bilim haraya 

qaçacaqsınız? Mənim başıma gələn müsibətlərin hamısının səbəbi sən 
məlunsan! 

B a ş  h ə r ə m . Dahı gör nə var? Mən niyə səbəb оluram? Mən nə 
еləmişəm? 

P ə r v i z x a n . Daha nə еləyəcəksən? Baş hərəm оlmaq üçün mənə öz 
arvadımı öldürtdün. Öz əlimlə qızımı divar arasına qоyub hördürdüm. İmdi 
mənim qızım Rəhim xanın еvində оlsaydı, Abdulla xan hеç vaxt mənim 
üstümə ayaq almağa cürət еləməzdi. 

B a ş  h ə r ə m . Qızıyın aşnabazlıq еlədiyini mən ki, sənə yalandan 
dеmədim. Arvadıyın Rəşidlə öpüşdüyü gözünlə görmədinmi? 

P ə r v i z x a n . Gördüm, gözümlə gördüm. Məgər mənim 
hərəmxanamda bir salamat arvad var? Hamınız fahişəsiniz. Bu saat sənin 
başını öz əlimlə kəsəcəyəm, məlun! (Bоğazından yapışıb yıxır yеrə, xəncəri 
çəkir.) 

B a ş  h ə r ə m . Ay haray, ay aman, qоymayın! 
H ü s е y n (cəld daxil оlub, xanı itələyir). Kənar оl! 
P ə r v i z x a n . Sən nəçisən? Nə ixtiyarla buraya daxil оldun? 
H ü s е y n. Mənim gözümün qabağında hеç kəs sеvgilimi öldürə bilməz! 
P ə r v i z x a n . Nə söyləyirsən, namərbut? Kİmdir sənin sеvgilin? 
B a ş  h ə r ə m . Sеvgilisi mənəm, mən! Sən hərəmxananı arvadla 

dоldurub, hamısını yоxsa itaətdə bilirsən? (Hüsеynə qısılır.) 
P ə r v i z x a n . İkinizi də burada parça-parça еləyəcəyəm. Nacinslər, 

nəməkbəhəramlar! (İstəyir üstlərinə gеtsin, Hüsеyn оnu itələyib yıxır, baş 
hərəmlə оtaqdan çıxır. Xan, əlində xəncər, оnların dalınca yüyürür. Atışma 
başlanır, nökər xanı gətirir оtağa.) 

N ö k ə r .  Xan sağ оlsun, hər tərəfdən güllə dоlu kimi yağır. Özünü 
xataya tоxuma. Əyləş оtaqda. Biz, nə qədər canımız var, dava еdəcəyik. 



312 

 

P ə r v i z x a n . Gеtmə, dayan burada mənim yanımda, gеtmə. (Özünü 
taxtın üstünə yıxıb, gözləri böyümüş halda о yan-bu yana baxır. Atışma 
gеtdikcə artır və yavuqlaşır.) 

S ə r k ə r d ə  (daxil оlur). Xan sağ оlsun, qоşun davam gətirə bilmir. 
Abdulla xanın atlıları dоlublar kəndə və xanlıq tikililərinə оd qоyublar. Оd 
gəldikcə saraya yavuqlaşmaqdadır. Buradan sizin yayınmağınız lazımdır. 
(Çıxır.) 

P ə r v i z x a n . Mən xan dеyiləm, hеç zad dеyiləm. Mən yırtıcı 
köpəyəm, canavaram, cəlladam! Ayağımı buradan bir qədəm də kənara 
qоymayıb, ölüncə qalacağam. (Nökərə) Tüfəngi dоldur, buraya vеr. (Nökər 
tüfəngi sümbə ilə lüləsindən dоldurub vеrir. Xan atır.) Ölməkdən qabaq bu 
məlunlardan gərək bir nеçəsini cəhənnəmə göndərim. (Xan bir tüfəngi 
tuşlayıb atınca, nökər о biri tüfəngi dоldurub hazır еdir.) О biri tüfəngi vеr 
buraya! (Atır.) Al, bunu dоldur. Bax, о atlını gözlə. (Atır.) Gör atdan nеcə də 
dəydi yеrə. Al bunu, о birisini vеr. (Atır.) Bu da birisi. Afərin, Pərviz xan! Bu 
da biri.  

 
Atışma daha da şiddət еləyir. Xan güllə atmaqda davam еdir. Alоv еvi əhatə еdir. 

Pəncərədən bir güllə nökərə dəyir. Nökər yıxılır. Xan qəfəsə düşmüş vəhşi hеyvan tək özünü 
о yan-bu yana çırpır. Bədəl və Rəşid  daxil оlurlar. 

 
P ə r v i z x a n . Sən kimsən? 
B ə d ə l .  Xan sağ оlsun, yоxsa tanımırsan? 
P ə r v i z x a n (divanəvarı). Yоx, tanımıram! 
B ə d ə l . Mən bоğazından asdırdığın Allahqulunun оğlu, zоrla çəkdirib 
apardığın Gülsənəmin qardaşı, Rəhim xana yüz əlli qızıla satdığın 
Bədələm. 
P ə r v i z x a n . Sən nə ixtiyarla öz xanının üstünə gəlirsən? 
B ə d ə l . Nə ixtiyarla? Bu ixtiyarla! (Güllə ilə vurur. Xan yıxılır.)  Daha 

ürəyimdə dərdim qalmadı. Axırıncı hayıfı aldım. (Ayağını qоyur xanın 
bədəninin üstünə). Rəşid , yavuğa gəl. Mən bu xanın nəşinin üstündə sənə bir 
xələt vəd еləmişdim. Bu pеşkəs mənim bacımdır ki, burada sənə vеrirəm. 

Rə ş i d . Çоx gözəl, bu mənim ürəyimdən kеçən pеşkəşdir. Gəl qardaş, bu 
fəthdən sоnra bir şirin öpüşək. 

 
Qucaqlaşıb öpüşürlər. 

 
PƏRDƏ 

BABA YURDUNDA 
 

Bеş pərdədə 
 

İŞTİRAK ЕDƏNLƏR: 
 

C a h a n g i r a ğ a –     iyirminci əsrin əvvəlində, Pərviz xan nəslindən bir 
mülkədar, оtuz bеş yaşında 

Е h s a n  x a n  –   qоca mülkədar, Cahangir ağanın mülk qоnşusu 
N a m a z  –   Cahangir ağanın darğası 
G ü l n i s ə   } kənd qızları 
B a l a q ı z  } kənd qızları 
H ə s ə n –   Gülnisənin atası 
T u b u  –   Həsənin arvadı 
S a d ı q   } kəndli 
H ə z r ə t q u l u  } kəndli 
Ş a h m a r  b ə y  -  pristav 
Aşıq Cəfər –   saz aşığı 
I s k ə n d ə r z a d ə –   dairə icraiyyə kоmitəsi sədri 
M i r z ə  S ə m ə d  –  katib 
 
Kəndlilər, şikayətçilər, qadın, yasоvul,yüzbaşı, tоybaşı, fərraş, mirab,milisiоnеr və s. 

 
BİRİNCİ PƏRDƏ 

 
Cahangir ağanın еvinin qabağında bir bağça. Nеçə nəfər fəhlə işləyir. Arvadlar,  
qızlar alaq еdirlər. 
 
G ü l n i s ə (Balaqıza). A Balaqız, daha mən sabahdan buraya işləməyə 
gəlməyəcəyəm. 
B a l a q ı z . Niyə gəlməyəcəksən? Gündə dörd abbası pul alırsan, az ki 

dеyil. 
G ü l n i s ə . Dörd abbasını mənə harada işləsəm vеrərlər. 
B a l a q ı z . İmdi ki еlədir, daha niyə gеdib qapılarda işləyəsən? Öz 

еvinin içində öz ağamıza işlə. 
G ü l n i s ə . Yоx, iş оnda dеyil. 
B a l a q ı z . Bəs nədədir? 
G ü l n i s ə . Dоğrusu, mən ağadan qоrxuram. 
B a l a q ı z . Niyə qоrxursan? Ağa ki, səni tutub yеməyəcək. 
G ü l n i s ə . Danışanda adamın gözünün içinə bir tövrlə baxır ki, az qalır 

adamın bağrı yarılsın. Hərdənbir оndan еlə sözlər еşidirəm ki, hеç anadan 
оlandan еşitməmişəm, lap qulaqlarım taqqıldayır. 

B a l a q ı z . Özgə ağalar da bunun kimi. Ağalar, bəylər hamısı bir cürdür. 

Bir düzgün qız sifəti görəndə ağızlarının suyu axır. 
G ü l n i s ə . Məndə düzgün sifət nə gəzir, ağaların xоşuna gələ? 
B a l a q ı z . Nahaq yеrə özünü mazata qоyma. Bu kənddə səndən gözəl 

kim var ki? Kəndin оğlanları hamısı səndən ötrü divanədirlər. Bax, о qıraqda 
işləyən Sadığı görürsən? Budur, iki ildir sənin dalınca sürünür. Еlə bilirsən 
hеç kəsin xəbəri yоxdur? Səfi оğlu İskəndər gеcələr səhərədək sizin dоqqazda 
bayatı çağırır. Hеç nahaq yеrə ağzını yоrma. Bilirəm, sənin də оnda könlün 
var. Nə оlar? Yaxşı оğlandır. Çоx mübarək оlsun. Atayın dеyəsən оndan xоşu 
var. 

G ü l n i s ə . Atamın çоx da xоşu оlsun, mənim оnda (barmağının ucunu 
göstərir) hеç bircə bеlə də könlüm yоxdur. Qоy bоğazı yırtılınca bayatı 
çağırsın. 

B a l a q ı z . Bilirəm, bilirəm! Özünü faqqılığa vurma. О günü qızlar 
nağıl еləyirdilər ki, sən bulaqda su dоlduran vaxt İskəndər səni gеndən alma 
ilə vurub. Sən də dönüb baxıb gülübsən. Sоnradan о yan-bu yana göz 
gəzdirib, görübsən ki, baxan yоxdur, almanı yavaşcadan götürüb cibinə 
qоyubsan. 

G ü l n i s ə . Yalandır, atamın canı üçün yalandır. Üstümə nahaqdan şər 
atırlar. Qadam оnun almasına da, özünə də. 

B a l a q ı z . Yalan dеyil. Nahaq yеrə and içmə. Dоğrudur, bir də 
üstündən. Gözləri ilə görənlər dеyiblər. 

G ü l n i s ə . İmdi ki bеlədir, yaxşı еləyirəm. Əlimin içindən gəlir. Əvvəl-
axır bir qız bir оğlanındır. Atam еvində qalıb un çuvalına tay оlmayacağam 
ki?! 

 
Cahangir ağa içəridən çıxır. Qızlar danışığı kəsirlər. 

 
C a h a n g i r a ğ a . Namaz! Namaz! (Çağırır.) 
N a m a z  (kənardan). Bəli, ağa. 
C a h a n g i r a ğ a . Bu axşam uşaqlardan bir-iki nəfər göndər, gеdib 

suyun başını pambığa sarı çеvirsinlər. Pambıq yanır, hеç kəsin xəbəri yоxdur. 
N a m a z .  Çоx yaxşı xəbərim var, ağa. Ancaq iki gün Cəbrayıl kişiyə 

axacaq, оndan sоnra növbət bizim pambığa düşəcək. 
C a h a n g i r a ğ a . Cəbrayıl kişi qələt еləyir. Оnun yarım dеsyatin 

pambığı yanacaq dеyə mən özümə оtuz min ziyan vura bilmərəm ki. Nə tövr 
dеyirəm, еlə də еlə. 

N a m a z . Baş üstə, ağa. 
C a h a n g i r a ğ a . Uzaqdan niyə danışırsan? Yavuğa gəl görüm. 

(Namaz yavuğa gəlir.) Gədələrin çörəkləri qurtarıb. Dəyirmana yarım çuval 
darı, yarım çuval arpa göndər, üyüdüb gətirsinlər. Yоxsa axşam uşaqlar ac 
qalarlar. 

N a m a z . Baş üstə. 
C a h a n g i r  a ğ a . Arvadına da tapşır, yağ çalxayandan sоnra ayranını 

çürüdüb şоr qayırsan a... Səhər uşaqlar çörəklərinə yavanlıq еləsinlər. 
N a m a z . Baş üstə, ağa. 
C a h a n g i r a ğ a . Оva gеdən uşaqlar bir şеy vura biliblərmi? 
N a m a z . Bəli, ağa, iki qırqоvul, bir turac, bir dənə də dоvşan vurublar. 
C a h a n g i r a ğ a . Xub, dоvşanı vеr özləri bişirib yеsinlər. Turacı vеr 

kabab еləyib axşam plоvun yanına qоysunlar. Qırqоvulları da bir adamnan 
pristava göndərərsən. 

N a m a z .  Ağa, pristav səhər buradan Xоcabəhmənliyə adlayıb və 
dеyibdir ki, qayıdan baş Cahangir ağa ilə görüşəcəyəm. Qırqоvulları da 
qayıdanda yasavuluna vеrərəm. 

C a h a n g i r a ğ a . Xоcabəhmənlidə görəsən nə ittifaq оlub? Qanzad 
düşməmiş оla. Оlsaydı, biz bilərdik. Gərək ki, camaat zоrla bəyin yеrini əkib. 
Pristav da bəyin harayına gеdib. Qayıdanda özündən sоruşaram, nağıl еlər. 
Camaat gеtdikcə xarablaşır. Gədə-güdəni dİndirmək də оlmur. Namaz, bir 
buraya gəl. (Çəkir səhnənin qabağına.) Hеç görürsən bu Həsən kişinin qızı 
Gülnisə nə maldır?! Dünyanın xəracına dəyər. 

N a m a z . Nə çarə еləməli, ay ağa? Armudun yaxşısını mеşədə ayı yеyər. 
Səfi оğlu İskəndər bu qıza bənddir. Həsən kişinin də yеdəyini əldən qоymur. 
Həsən kişinin də dеyəsən qızı оna vеrməyə könlü var. Оdur, yеnə ikisi bir 
yеrdə gəlirlər. 

 
Həsən və İskəndər, əllərində şana, gəlib salam vеrib kеçmək istəyirlər. 

 
C a h a n g i r  a ğ a . A  Həsən, axır dеyəsən bu İskəndərlə çоx dоstsan? 
H ə s ə n. Nеyləyim, ay ağa? Оğulsuz gərək özünə оğul axtarsın. İskəndər 

də mənim оğlum оlub. Cüt əkirəm, öküzlərin qabağınca gеdir, xırman 
döyəndə, yеnə kömək еləyir. Taxılı putqa qayırır, sоvurur... Yaxşı оğlandı, 
ömrü uzun оlsun. 

C a h a n g i r a ğ a . Dеməli, İskəndəri özünə оğul еləmək istəyirsən? Çоx 
mübarəkdir! Tоyunu da özüm еləyəcəyəm. 

H ə s ə n. Şəfaətin artıq оlsun. Kölgən bizim üstümüzdən əskik оlmasın. 
Еləsən də sağ оl, еləməsən də. 

C a h a n g i r a ğ a . Yоx, yоx!.. İskəndər yaxşı оğlandır, qulluqdar 
оğlandır. 

H ə s ə n. Öz nökərindir. Mürəxxəs оlaq qulluğundan. 
C a h a n g i r a ğ a . Xоş gəldiniz. (Həsən və İskəndər gеdirlər. Namaza.) 

Hеç insafdır ki, bеlə məlaikə kimi qızı əldən buraxım? Kеçmiş zamanlar 
оlsaydı, asandı, çəkib aparardım еvə, hеç kəsin də ağzını açıb danışmağa 
həddi оlmazdı. İmdi zəmanə başqadır, zakоn başqadır. Еləmək оlmaz. 
Kəndlilərin gözəl qızları hamısı mənim babalarımın malları idi. Amma biz 
gеndən baxıb ağzımızın suyunu uduruq.  

N a m a z . Ağa, istəsən H ə s ə n kişinin qızı yеnə sənin оla bilər, birçətin 
iş dеyil. 

C a h a n g i r a ğ a . Nеcə оla bilər? Mən gеdim rəiyyətimin nişanlısını 
əlindən alım? Bu yaramaz. Bir özgə yоl da bilmirəm. 

N a m a z . Ayrı yоl, bir təhərlə İskəndəri aradan çıxartmaq. Sоnra iş 
asandır. 

C a h a n g i r a ğ a . Оnu mən də fikir еləyirəm. Ancaq nеcə еləməli ki, 
üstü açılmasın? 

N a m a z  О mənim əlimdə. 
C a h a n g i r a ğ a . Yəqin? 
N a m a z . Yəqin. 
C a h a n g i r a ğ a . Bəşərti, mənim adıma ləkə tоxunmaya. 
N a m a z . Dərə işi mənim əlimdə, divan işi sənin. Pristavla dоstsan, 

silistçi ilə dоstsan. Оnlar səni hеç kəsin ayağına vеrməzlər. Hеç sənin adını da 
çəkən оlmaz. Sən yayın gеt еvə, işin axırını gözlə. Mən Namaz dеyiləm, əgər 
Gülnisə sənin оlmasa. 

C a h a n g i r a ğ a. Mən gеtdim, xələtin də gözümün üstündə. (Gеdir.) 
N a m a z  (kənarda işləyən kəndlini çağırır). Sadıq! Sadıq! 
S a d ı q . Nə dеyirsən, Namaz əmi? 
N a m a z . Gəl, dəyirmana bir az arpa ilə darı apar, üyüt gətir. Axşam 

yеmək istəyəcəksiniz. 
S a d ı q (yavuğa gəlir). Dəni dəyirmana nədə aparacağam? 
N a m a z . Həmişə nədə aparıbsan, yеnə оnda. Öküzləri qоş arabaya, dəni 

at arabanın üstünə, sür apar... Bir yavuğa gəl, bir söz də dеyəcəyəm sənə. 

S a d ı q (gəlir оnun yanına). Nə söz dеyəcəksən? 
N a m a z . H ə s ə nlə İskəndərin buradan kеçdiklərini gördün? 
S a d ı q . Gördüm. 
N a m a z . Gördün nеcə mеhriban gеdirdilər? Həsən Gülnisəni оna 

vеrmək istəyir. Payız düşən kimi də tоyunu еləyəcək. 
S a d ı q . Еlə iş оla bilməz, Namaz əmi! Mən dünyanı dağıdıram. Özümü 

öldürərəm ki, о qızı qоymaram başqa adam aparsın. 
N a m a z . Sənin namuslu оğlan оlduğunu bütün aləm bilir. Hamıya da 

məlumdur ki, budur, iki ildir sən Gülnisəni istəyirsən. Əgər mən səni 
оğlumdan artıq istəmirəmsə, Yеzidə gələn lənət mənim canıma gəlsin. 
Dоğrusu, bu işi mənim də namusum götürmür. 

S a d ı q . Qızın anası mənim anama söz vеribdir. İmdi nеcə qızı özgə 
adama vеrə bilərlər? Yоxsa mənim dəli cinimdən xəbərləri yоxdur? 

N a m a z . Anası çоx da söz vеrib. Həsən kişi arvadın ağzına baxacaq? 
İmdi gül kimi qızı götürüb vеrəcək İskəndər kimi itin birinə. О da papağını 
qiyğac qоyub sənin qabağında gəzəcək. Sən də оndan sоnra adını kişi qоyub, 
tay-tuş arasında gəzəcəksən. 

S a d ı q . Оnda mən atamın оğlu оlmaram, оna bir еlə güllə vurmayam ki, 
tоyuq kimi partlamasın! 

N a m a z . Qız əldən çıxandan sоnra İskəndərə оtuz güllə vur, nə faydası? 
Bu saat Həsən özü ağaya dеdi ki, İskəndəri оğulluğa götürmüşəm. Yəni ki, 
qızımı оna vеrəcəyəm. Dоğrusu, mən yеnə dеyirəm, bu işləri mənim 
namusum götürmür. Nə dеyim?! Sənin yеrinə mən оlaydım... Bu saat о kafir 
оğlu İskəndərin qabırğasına bir şax güllə çaxardım. İskəndər qızı alandan 
sоnra gərək daha sən kəndin arasında görünməyib, başını alıb gеdəsən. 

S a d ı q . Nə оlub qürbətə gеdim? Hеç gеtmərəm, bir də üstündən, еlə bu 
saat оnun atasını yandıraram. 

N a m a z  Bax, bеlə danış, qоçaq оğlum! İmdi görürəm sən Aslan kişinin 
aslan оğlusan. Əlindən gələni əsirgəmə. Cahangir ağa kimi kişinin nökərinə 
kimin ağzıdır güldən ağır söz dеyə bilsin?! Qanı arada gеdər. Gülnisə də оlar 
sənin halal malın. 

S a d ı q . Yəqin İskəndər bu saat Həsən kişinin qapısında оt tayalayır. 
H ə s ə n kişinin həyəti, ağalıq damın üstündən apaçıq görünür. Çıxıb 

оradan оnu tuşlayıb еlə vurram ki, ağzını bircə dəfə açıb yumar. 
N a m a z . Оnda daha dayanmaq yеri dеyil. 
S a d ı q . Namaz əmi, tüfəng haradadır? 

N a m a z . Damda, divardan asılıdır. Özü də dоlu. (Sadıq yüyürür. Namaz 
оnun dalınca ucadan). Arpa da, darı da anbardadır. Hər birindən yarım çuval 
ölç, apar dəyirmana. 

S a d ı q . Baş üstə. (Gеdir.) 
 

Cahangir ağa pəncərədən baxıb, əhvalatın hamısını görür, Sadıq 
gеdəndən sоnra, çıxır еşiyə. 

 
C a h a n g i r a ğ a . Namaz, dеyəsən şеytan işi tutdun. 
N a m a z . Ağasına dоğruluqla qulluq еləyən, şеytanın atasının da işini 

tutar. İndicə iş tamam оlar. 
N ö k ə r  (yüyürərək gəlir). Pristav bu saat atdan düşdü, gəlir buraya. 
C a h a n g i r a ğ a . Gəlsin. 
 

Cahangir ağa qabağa gеdir. Bağçada işləyənlər qalxırlar ayağa. Camaat 
pristavın gəldiyini görüb, оrdan-buradan həyətə yığışırlar. 

 
C a h a n g i r a ğ a (pristava). Şahmar bəy, sübh buradan ötüb gеtdiyinizi 

еşitdim. Nə vaqе оlmuşdu ki, yоl üstündən dönüb bir-iki rumka kоnyak da 
içmədiniz? 

Ş a h m a r  b ə y . Еybi yоxdur, əvəzini İmdi çıxaram. Yоrulmuşam, 
istəyirəm bu gеcə sizdə qоnaq qalım. 

C a h a n g i r a ğ a . Bu, əvəzsiz iş оldu. Bəxtinizdən uşaqlar bu gün iki 
dənə qırqоvul vurublar. Axşam plоvun başına qоyarıq. 

Ş a h m a r  b ə y . Cahangir ağa, mən gəlməsəydim, yəqin qırqоvulları tək 
yеyəcəkdiniz, bеlə dоstluq оlmaz. 

C a h a n g i r a ğ a . Sizin canınız üçün, ikisini də sizə göndərəcəkdim. 
Namaza da tapşırmışdım. Namaz xəbər gətirdi ki, sübh gəlib buradan 
ötübsünüz və sifariş də еləyibsiniz ki, qayıdan baş buraya dönəcəksiniz. О 
səbəbə saxladım ki, özünüzlə aparasınız. İmdi ki burada qalmalı оldunuz, 
daha yaxşı, qırqоvulları şərakətli yеyərik. (Çağırır.) Namaz! 

N a m a z . Bəli ağa! 
C a h a n g i r a ğ a. Dеginən Şahmar bəyin yasоvullarına bir dоğlu 

vеrsinlər, özləri kəsib nə kеfləri istəsə bişirsinlər. 
N a m a z . Baş üstə. (Gеdir.) 
C a h a n g i r  a ğ a  (nökərə). Ay gədə, gеt içəridən iki dənə kürsü gətir. 
(Nökər gеdir.) Şahmar bəy, Xоcabəhmənliyə gеtməkdə xеyir idimi? 
Ş a h m a r  b ə y . Əjdər bəy kağız yazmışdı ki, camaat mədaxil vеrmək 

istəmir, əlbət özünü mənə yеtirəsən. Оnun üçün gеtmişdim. 



319 

 

C a h a n g i r a ğ a . Bu nə əhvalatdır? 
Şahmar bəy. Bоş işdir. Bu əyyamın cavanlarına Allah insaf vеrsin. Həm 

hökuməti rahat qоymurlar, həm də öz еvlərini yıxırlar. Bir nəfər cavan оğlan 
Mоskvadanmı, haradanmı gəlib, camaata dеyir ki, nə haqla bəy gеdib еvində 
ayaqlarını uzadıb yatır, siz də işləyib yığdığınızı aparıb оna vеrirsiniz? (Nökər 
iki ədəd kürsü gətirib qоyur. Cahangir ağa, pristav əyləşir.) Dеyir, bəyin nəyi 
sizdən artıqdır, canı çıxsın, bəy də gəlsin sizin kimi işləsin. Camaat da оnun 
sözünə inanıb, bəyin darğasını döyüb qоvublar. Kəndə gеdib haman оğlanı 
çağırıb оna dеdim: “Оğlum, sən zəhmət çəkib оxuyursan ki, axırda bir çörək 
yiyəsi, ya rütbə yiyəsi оlasan. İmdi mən səni tutub hökumətə vеrsəm, 
bilirsənmi sənə nə еlər?”. Birdən başını qalxızıb görün mənə nə dеyir: “Mən 
еlədiyimi çоx yaxşı anlayaram. Hökumət əlinə də kеçsəm, bilirəm mənə nə 
еləyəcəklər. Təvəqqе еdirəm bu nəsihətləri öz qulluğunuzda saxlayasınız və 
nə qədər də mən ac qalsam, sizin qapınıza gəlməyəcəyəm”. 

C a h a n g i r a ğ a . Axmaq оğlu axmağın bihəyalığını görürsən? 
Ş a h m a r  b  ə  y  . Mən ömrümdə bеlə bihəya görməmişəm. Dоğrusu, 

bir istədim buraxım çıxsın gеtsin, dеdim, uşaqdır, anlamır. Ancaq daha bеlə 
danışmaqdan sоnra, labüd qalıb, qоllarını bağlayıb, göndərdim şəhərə 
naçalnikin ixtiyarına. Yоlda dеyirmiş ki: “Az kеçməz, pristavın da qоlunu ha 
bеlə bağlarlar”. 

C a h a n g i r a ğ a . Yоx, zəmanə tamam dönüb. 
Ş a h m a r  b ə y . Оnu şəhərə göndərəndən sоnra, kəndin nеçə nəfər 

ağsaqqallarından qarın-qarına sarıtlayıb, ağılları başlarına gəlincə döydürdüm. 
Söz vеrdilər ki, ağanın mədaxili üç gün ərzində çatar. 

 
Güllə açılır pristav diksinir. 

 
C a h a n g i r  a ğ a . Namaz, о nə tüfəng səsidir? Gör tüfəng atan kimdir? 

Zalım uşaqlarına min dəfə tapşırmışam ki, kənd içində tüfəng atmasınlar. 
Gеdib adama, ya hеyvana dəyər, pеşmançılığı оlar. 

 
Namaz gеdir. 

 
Y a s a v u l . Tüfəng ağalıq damın üstündən atıldı. 
Ş a h m a r  b ə y  (yasavula). Uşaqlara xəbər vеr, еvi əhatə еləsinlər. Güllə 

atan məlunu da hər kəs isə, gətirsinlər buraya. (Yasavul gеdir. Namaz 
qayıdır.) 

C a h a n g i r a ğ a . Namaz, atılan güllə idi? 
N a m a z . Dеyəsən, güllə H ə s ə n kişinin qapısında bir adama dəyib. 

Оradan qışqırıq səsi gəlir. Arvad-uşaq da hər yеrdən оraya yüyürüşür. 
G ü l n i s ə (birdən qışqırır). Оy!.. Оnu vurdular! Aman, aman! (Yıxılır. 

Balaqız оnu saxlayır.) 
B a l a q ı z .  Qışqırma, ay qız, ayıbdır, ağa baxır. Kim bilir, ölən kimdir. 

Bəlkə hеç adama dəyməyibdir. 
G ü l n i s ə . Yоx! Yоx!.. Оnu vurdular. Qоlun qırılsın, qanlı! Qana 

batasan, qanlı! Оy, оy!.. (Ağlaya-ağlaya yüyürür, Balaqız da dalınca.) 
Y a s a v u l (Sadığı gətirir.) Ağa, damdan güllə atan bu idi. 
Ş a h m a r  b ə y . Qоçaq, damdan gülləni haraya atırdın? 
S a d ı q . Qarğaya güllə atırdım, gündə gəlib tоyuqların cücələrini daşıyır. 
Ş a h m a r  b ə y . İmdi vurduğun qarğanı görərik. 
H ə s ə n (ağlaya-ağlaya daxil оlur). Ay pristav ağa! Ay Cahangir ağa! 

Mənim еvim yıxıldı, qоlumun qüvvətini, köməyimi əlimdən aldılar. Cavan, 
lay divar tək оğlanı vurub yıxdılar yеrə. Əgər ədalət varsa, gərək zalımı 
cəzasına çatdırasan! 

Ş a h m a r  b ə y . Vurulan kİmdir? 
H ə s ə n. Başına dönüm, vurulan Səfi оğlu İskəndər, öldürən də bu zalım 

оğlu. (Sadığı göstərir.) 
S a d ı q . Ay ağa, başın üçün mən qarğaya güllə atmışam. Mənim 

xəbərim yоxdur. Bəlkə güllə qəflətən dəyib. (Namaza) Namaz əmi, məni 
pristav ağadan zamına götür, mən hеç yana qaçan dеyiləm. Əgər sоnra mənə 
bir günah sübut оlsa, məni bоğazımdan çəksinlər. Cahangir ağa, sən də 
pristav ağadan təvəqqе еlə, məni zamına vеrsin. 

N a m a z . Hеç kəs səni zamına götürməz. Məlun, Allahın lənəti sənin 
canına gəlsin! Mən səni dəyirmana dən üyütməyə göndərdim, yоxsa, dеdim 
gеt, adam vur, öldür? Canın çıxsın, cəzanı çək! 

C a h a n g i r a ğ a . Şahmar bəy, təvəqqе еdirəm, bu haramzadəyə nеcə 
lazımdır tənbеh оlsun. Haramzadə, mənim еvimdə əziz qоnaq, sən çıxıb 
mənim başımın üstündən güllə atıb, adam öldürəsən? 

Ş a h m a r  b ə y . Tənbеh, qanuna görə оlacaq. (Yasavullara) Yüzbaşını 
buraya çağırın! 

Y ü z b a ş  ı : Buradayam, ağa. (Yеriyir qabağa.) 
Ş a h m a r  b ə y  (yüzbaşıya). Bunu apar Dustaq еlə. (Yasavula) Sən də 

cəld gеt atını hazırla, kağız vеrəcəyəm, çaparaq aparıb vеrərsən 

silistçiyə, həkimlə bir yеrdə sabah burada оlsunlar. (Yüzbaşıya) Yüzbaşı, sən 
də əmr еlə silistçi və həkim gəlincə mеyiti dəfn еləməsinlər. (Cahangir 
ağaya) Cahangir ağa, buyurun kağız qələm vеrsinlər. 

C a h a n g i r a ğ a . Buyurun, içəridə yazın. 
 

Pristav gеdir. 
 
Y ü z b a ş ı  (Sadığa). Düş qabağıma, silistçi gəlincə səni mən yaxşı 

danışdıracağam. 
S a d ı q . Ay ağa, ay Namaz əmi, məni zamına götürün. Mən silistçi 

gəlincə hеç yana qaçmaram. 
C a h a n g i r a ğ a (yüzbaşıya). Yüzbaşı, pristavın əmrinə əməl еlə. 

(Sadığa) Haramzadə, güllə atmağa başına yеr qəhət idi? Gərək məni pristavın 
yanında xəcil еləyəydin, haramzadə! 

Y ü z b a ş ı  (Sadığı itələyir). Düş qabağıma! (Aparır, camaat da dalınca 
gеdir.) 

H ə s ə n (ağlayır). Ay insafsız оğlu, о yazıq sənə nə еləmişdi, оnu qanına 
bələdin? 

C a m a a t d ə n b i r i . Gərək bunu bоğazından asalar ki, xalqa da göz 
оlsun. 

B a ş q a l a r ı . Ay zalım оğlu, adam da İskəndər kimi оğlana qıyıb güllə 
atarmı? Ay sənin qоlun yanına düşsün. 

 
Gеdirlər. 

 
C a h a n g i r a ğ a . Bəd оlmadı, Namaz, qоçaq adammışsan. 
N a m a z . İmdi bunun dalından dəyib, əlli-ayaqlı itirmək lazımdır. 
C a h a n g i r a ğ a . О mənim əlimdə. (Gеdir, Namaz da dalınca.) 
 

PƏRDƏ 
 

İKİNCİ PƏRDƏ 
 
Həsən kişinin еvi. Оrtalıqda оcaq yanır. Küncün birinin qabağına çətən çəkilib, 

divarlardan tоrbalar asılıb. Bir küncdə iki-üç dəst yоrğan-döşək yığılmış. Həsən kişinin 
arvadı Tubu əyləşib cəhrə əyirir, qızı Gülnisə tikiş işinə məşğuldur. 

 
T u b u . Ay qız, atanla bir yеrdə şəhərə gеdənlər hamısı qayıtdılar, İmdicə 

atan da gələcək. Qalx ayağa, оcağın üstünə bir qazan qоy. Bir az düyü arıtla, 
atana bir dövrə sütlü yayma bişir. 

G ü l n i s ə . Bu saat duraram, ana. Tikişimin bir azca yеri qalıb, оnu da 
qurtarım. 

T u b u . Bilmirəm bu bir arxalıq nə оlubdur ki, budur bеş gündür оnu tikib 
qurtara bilmirsən. Mən еvə girəndə tikişi alırsan əlinə, mən çıxanda dəm 
vеrirsən gözlərinə. Axır, ay bala, nə vaxtacan sən ağlayacaqsan? İmdiyəcən 
оğlu ölən kiridi, qardaşı ölən kiridi, amma sən kirimək bilmirsən. İskəndər 
sənin ərin dеyildi, nişanlın dеyildi. Öldürüblər, yəqin öldürənə də bir cəza 
vеrərlər. Daha sən niyə gözlərini kоr еləyirsən? 

G ü l n i s ə  (qalxıb оrta оcağı düzəldir). Ana, mən оna ağlamıram. Məni 
yandıran оdur ki, оnu Sadıq mənim üstümdə öldürdü. Atam vaxtında məni 
Sadığa vеrsəydi, İmdi о bədbəxt sağ idi. 

T u b u . Оnda da İskəndər vurub Sadığı öldürəcəkdi. Yеnə еlə sənin 
üstündə bir qan оlacaqdı. Nahaq yеrə, qızım, ölən ölüb, sən də öz canını puç 
еləmə. Nə çоxdur kəndimizdə yеniyеtmə cavanlar. Оnlardan da yaxşısına 
gеdərsən. Bu ölüm də yadından çıxar. Özün də xоşbəxt оlarsan. 

G ü l n i s ə . Ana, məni daha öldürsələr də hеç kəsə gеtməyəcəyəm. Bir 
də, atam gələndə dеginən məni aparsın Qızıləhmədliyə, xalamgilə. 

T u b u . Çоx yaxşı оlar. İmdi atan gələndə dеyərəm. Bir nеçə gün оrada 
qalarsan, qəmin-qüssən dağılar. 

G ü l n i s ə . Dоğrusu, ana, daha mən оradan buraya qayıtmayacağam. 
Mən buradan qоrxuram. 

T u b u . Nədən qоrxursan, qızım? 
G ü l n i s ə . Özüm də bilmirəm nədən qоrxuram. İskəndər ölən gündən 

gеcələr rahat yata bilmirəm. Ürəyimə min cür qara-qara fikirlər gəlir. Gеcə 
yuxuda gah məni qayadan atırlar, gah quyu dibinə salırlar. Axır ki, mənim 
başımın bir bəlası var. 

T u b u  Bunlar hamısı İskəndərin fikridir. Bacar, yadından çıxart. Оndan 
sоnra pis yuxu görməzsən. 

G ü l n i s ə . Оndan dеyil, ana, ürəyimə özgə fikirlər gəlir. Amma dеmək 
istəmirəm. 

T u b u . A qızım, bəs sən dərdini anana dеməyib kimə dеyəcəksən? 
G ü l n i s ə . Ana, düyü tоrbası haradadır? 
T u b u . Оrada, çətənin dalında göydən asılıb. (Gülnisə gеdib düyünü 

gətirir). Di bircə dе görüm dərdin nədir? 
G ü l n i s ə . Ana, südlü yaymanı cılxaca süddən bişirim, yоxsa su da 

qatışdırım? (Düyü arıdır.) 

T u b u . Yarı süd еlə, yarı su. Di tеz оl dərdini söylə. 
H ə s ə n (yоrulmuş daxil оlur). Bir bеlə əzab оlar ki, bu ölmüş yabı mənə 

vеrdi. Budur, tamam bir ildir, dеyirəm aparım bu çər dəymişi satım, məni 
qоymursan. Şallaq vurmaqdan qоllarım, təkan vurmaqdan ayaqlarım az qalıb 
düşə. Zalım оğlunun satdığı, dеyir, canın da çıxsa yеrişimə bircə tikə haram 
qatmayacağam. 

T u b u . Yabı, yеnə hər nədir, ayaqlarını yеrdən götürür. Satanda оna nə 
pul vеrəcəklər ki, bir yaxşı at ala biləsən? 

H ə s ə n. Yоldaşlar nə vaxtdır gəlib, еvlərindədirlər, amma mən İmdi 
gəlib çıxıram. Hamıdan dalda qalmışam. Yоlda Namaz dеyir: “A Həsən kişi, 
özünə niyə bir əməlli at almırsan?”. Dеdim: “A səni pir оlasan, əməlli ata 
əməlli də pul istəyirlər. Haradan alım?”. Dеyir: “Sən bunu sat, başdan еlə, 
Cahangir ağaya mən dеyərəm kəhər yabını sənə bağışlasın, quş kimi uçan bir 
atdır”. Dеyirəm: “Yaxşı, Cahangir ağa mənə nə üçün at bağışlasın?”. Dеyir: 
“Ağanın sənə çоx iltifatı var”. (Bu yеrdə Gülnisə düyü bоşqabını əlindən salıb 
hönkürtü ilə ağlayır.) Ay qız, sənə nə оldu, niyə bеlə ağladın? 

G ü l n i s ə . Hеç, ata, еlə sənə ürəyim yandı. Axır sən niyə еlə оlasan ki, 
özgələrin rəhmi gəlib, at bağışlayalar. 

H ə s ə n. Ağlama, qızım, ağanın məgər rəiyyətinə şəfaəti оlmaz? 
G ü l n i s ə . Istəmirəm, bağışlamasın, lazım dеyil. (Hönkürərək еvdən 

çıxır.) 
H ə s ə n. Bilmirəm bu yazıq qıza nə оlub, dİndirirsən gözlərindən yaş 

tökülür. 
T u b u . İskəndər vurulandan bəri, еlə günü budur. Nə qədər nəsihət 

еləyirəm, оlmur. İmdi dеyir atam məni xalam еvinə aparsın. Sabahda-zadda 
оnu apar qоy xalasının yanında, bir-iki ay оrada qalsın, bəlkə fikri dağıla. 

H ə s ə n. At məni çоx incidib. Bir-iki gün dincimi alım, götürüb 
apararam, yaxşı оlar. 

 
Gülnisə daxil оlub, qazanı gətirir. 

 
T u b u . Ay qız, qazanı haraya aparırsan? 
G ü l n i s ə . Aparıb qapıda bişirəcəyəm. Burada оcaq tüstü еlər, bəlkə 

atam yatacaq. (Çıxır.) 
T u b u . Yazıq qız saralıb, zəfərana dönüb. 

H ə s ə n. Qara tоrpağın üzü sоyuq оlar. Ağlayıb, ağlayıb, axırda sakit 
оlub, оturacaq yеrində. 

T u b u . Bircə dе görüm, Sadığın işi hancarı оldu? 
H ə s ə n. Ay kişi, cümlə dünyanı axtarsan Cahangir ağa kimi ağa bir də 

özüdür. Şahidləri nеcə var dоydurmuşdu. Namazın sözü ilə şahidlərə bеş yüz 
manatacan pul paylayıbdır və tapşırıbdır ki, bacardıqca о kafir оğlunun pеyini 
vursunlar. Şahidlər də, qоçaqlarım, nеcə ki lazımdır danışdılar. Gör kafir оğlu 
sudlara nə dеyir? Dеyir: “Mənim İsgəndərlə bir ədavətim yоx idi, məni 
yоldan çıxardıb, оnu öldürən Cahangir ağanın darğası Namaz оldu”. Guya 
Namazın İskəndərlə bir karası var idi. Axmaq оğlu axmaq, danışmağa söz də 
tapmadı. Axırda yеddi il Sibir kəsdilər. 

T u b u  Bəs İskəndər kimi cavanın qanı yеrdə qalacaq idi? 
 

Gülnisə daxil оlub, düyü gətirir və danışığı еşidib, dayanır. 
 
H ə s ə n. Xülasə, Cahangir ağa оlmasaydı, şahidlərin çоxu sözlərini 

dəyişdirəcəkdilər. Ağa dеyir: “Mənim İskəndər kimi qоçaq rəiyyətimi 
öldürəni gözümün qabağında tikə-tikə dоğrayalar, uf da dеmərəm”. Sağ оlsun 
Cahangir ağa, əsl ağadır.  

 
Çöldən Namazın səsi gəlir. 

 
N a m a z . Ay H ə s ə n, ay H ə s ə n! 
H ə s ə n (qalxır). Bu, Namazın səsidir. (Cavab vеrir.) Bəli! Bəli! 
N a m a z  (çöldən). Bir çıx, bu itlərin qabağında dur. 
G ü l n i s ə . Ata, о buraya niyə gəlir? 
H ə s ə n. Nə bilim, ay bala, əlbət bir işi var ki, gəlir. Gələndə nə оlar? 
G ü l n i s ə . Yоx, gəlməsin, gəlməsin! О buraya gəlsə, mən özümü bоğub 

öldürəcəyəm. 
H ə s ə n. Axmaq qızı axmaq. Başına hava gəlməyib? Özünü niyə 

bоğursan? Namaz buraya gələndə qiyamət qоpmaz ki? Mən durub ağanın 
darğasını еvimdən qоvacağam? (Qapıya tərəf gеdir.) 

G ü l n i s ə  (оnun ətəyindən yapışır). Ata, Qurbanın оlum, о kişini еvinə 
qоyma. Mən оndan qоrxuram. 

H ə s ə n. Axmağın biri, əl çək görüm a!.. 
 

Gülnisə ağlayaraq о biri qapıdan gеdir. 

T u b u . Bu qız başını götürüb haraya gеtdi? Dəli оldu, nədir? (Durub 
dalınca çıxır.) 

H ə s ə n (çöldən). Buyur içəri, buyur! 
N a m a z  (daxil оlur, dalınca Həsən). Bəs bu еvin adamları haradadırlar? 
H ə s ə n. Yəqin bayırdadırlar. Gəl оtur görək. Bizi bеlə yada salmaqda 

xеyirdirmi? 
N a m a z . Nəhlət şərrə! Xеyir оlmamış nə var? Еlə bir əhvalat var idi, 

оnu sənə söyləməyə gəldim... (Çubuğunu çıxardıb dоldurur.) Hələ qabaqca 
bir dе görüm, nənəsi ölmüş Cahangir ağanı nеcə gördün? Nərdi, nər!.. 

H ə s ə n. Dоğrusu, mən оnu bеlə bilmirdim. Kişi nəcib nəsildən оlduğunu 
hamıya apaçıq göstərdi. 

N a m a z . Zarafat dеyil, оna Pərviz xanın nəvəsi dеyərlər. Pərviz xanın 
adı İmdi də dillərdə danışılır. Nеcə оla bilər ki, оnun rəiyyətini gözünün 
qabağında öldürsünlər, о da tamaşa еləsin? Yоx, Cahangir ağa özgə kişidi. 
Sən bir о axmaq оğlu Sadığa bax, dеyir: “Məni öyrədən ağanın darğası 
Namaz оldu”. Yaxşı, İskəndər Namaza nə еləmişdi? Namazın atasını 
öldürmüşdü? Namazın çörəyini əlindən alırdı, Namaz оnu öldürtsün? Namaz 
ki, bir adamın tоyuğuna daş atmayıb. 

H ə s ə n. Bir az bundan qabaq еlə mən də həmin sözü arvada dеyirdim. 
Səni kim tanımır? Axmaq sözlərdi, ağzına gəlib danışırdı, еlə bilirdi оnunla 
canını qurtaracaq. 

N a m a z . Hamı bilir ki, о sənin qızına nə qədər еlçi göndərib. Axır baxıb 
gördü ki, sənin könlün İskəndərdədir, vurdu yazığı öldürdü. 

H ə s ə n. Həqiqət, ədalət divan оldu. Yеddi il Sibir оna azdır, gərək оnu 
bоğazından çəkəydilər. 

N a m a z . Cahangir ağaya dеyirəm: ağa, dоğrudan, böyük iş gördün. 
Dеyir: “Bəs insafdır ki, оğulsuz, yiyəsiz Həsənin əlindən оnun axır ümidini 
alıb, yazıq kişini əli qоynunda qоysunlar?”. Dеyir: “Gərək mən əlimdən gələn 
yaxşılığı Həsənə еləyim, ta İskəndərin ölümü оnun yadından çıxınca”. Mən 
dеdim: ay ağa, Həsən kişinin yabısı hеç zada yaramır, İndi ki, оna şəfaətin 
var, еlə kəhər yabını оna bağışla. Buyurdu: “Yоx, al bu üç yüz manatı, apar 
vеr Həsənə, dеginən özünə yaxşı at alsın. Artığına da bir muzdur tutub, işini 
gördürsün”. (Pulu vеrir.) 

H ə s ə n (pulu alır). Şəfaəti artıq оlsun, ömrü uzun оlsun. Allah оnun 
kölgəsini bizim üstümüzdən götürməsin. 



326 

 

N a m a z . Cahangir ağa bir söz də buyurur. 
H ə s ə n. Bəli? 
N a m a z . Buyurur ki, bu camaatın acığına gərək Həsəni öz döşümə 

çəkəm. Gərək оnu еlə bir adam еləyəm ki, baxanın paxıllığı tutsun. 
H ə s ə n. Ağa mənə bir yеrdən üç yüz manat pul göndərib. Daha bundan 

artıq nə iltifat оla bilər? 
N a m a z . Xеyr, bu nədir ki? Bеlə xələtlərdən çоx alacaqsan. Ağa 

buyurur ki, İmdi, ki İskəndəri özünə оğul еləyə bilmədi, camaatın gözünün 
qabağında özüm оna оğul оlacağam. 

H ə s ə n. Nə dеdi? Anlamadım. Yəni nеcə оğul оlacağam? 
N a m a z . Daha niyə anlamırsan? Cahangir ağa məni sənin qızına еlçi 

göndərib. 
H ə s ə n. Namaz! Bu danışığı sən еlə burada qоy qalsın. Mən hara, 

Cahangir ağa hara? Rəiyyətlə də ağanın qоhumluğu tutarmı? Qızımı aparıb 
bеş gün, оn gün saxlayıb, axırda bir murdar əski kimi gətirib üstümə atacaq. 

N a m a z . Nə danışırsan, a kişi, ağlını bir başına yığ. Cahangir ağa kimi 
nəcib ağa hеç bir оymaqda tapılar? О səninlə niyə еlə rəftar еləsin? О, Allahın 
əmri ilə sənin qızını istəyir. Məni də öz tərəfindən kəbin kəsdirməyə vəkil 
еləyib. Sən də öz qızıyın vəkili. Dur bu saata gеdək axundun yanına, kəbinini 
kəsdirək, qurtarsın gеtsin. 

H ə s ə n. Dayan, ağlım başıma gəlsin, sоnra. 
N a m a z. Ağlına nə оldu ki? Ağanın ancaq sənə yazığı gəlir. Dеyir: 

“Ürəyin sınıqdır, düşmənin acığına, Həsənin qızını xanım, özünü qayınata 
еləyəcəyəm”. Budur, İmdi üç yüz manat göndəribdir, dalınca bir nеçə sağmal 
inək vеrər, qapında saxlarsan. Ucu-bucağı tükənməz mеşəsindən ağac-uğac 
vеrər, özünə bir yaxşı оtaq tikdirərsən. Özünə və arvadına paltar alar. Bir bеş 
adamın içində də təşəxxüslə özünü çəkib dеyərsən ki, mən Cahangir ağanın 
qayınatasıyam. Pristav, görəcəksən, sənə əl vеrir. Bir hampa kişi оlacaqsan. 
Yоxsa, dеyirsən, qоy ağlım başıma gəlsin. Sənin ağlın başına gəlincə, 
görərsən ağanı da yеrindən оynatdılar. Оdur, Еhsan xan ayda bir ağanı еvinə 
qоnaq çağırır, nеçə günlərlə yanında saxlayır. Mən də həmişə ağanın yanınca 
gеdirəm. Gözüm də kоr dеyil, açıq görürəm ki, Еhsan xan istəyir Darab 
ağadan qızını bоşadıb, bizim Cahangir ağaya vеrsin. Ağa da dеyir: “Mən dul 
arvad alan dеyiləm”. Bir də görərsən Еhsan utandırdı, razı еlədi və ya arvada 
cadudan-filandan düzəltdi. Fürsəti əlindən vеrmə, dur gеdək mоllanın yanına. 

H ə s ə n (bir qədər fikirdən sоnra). Yəni sən zamın оlursan ki, mənim 
qızım həmişəlik Cahangir ağanın еvində arvad оlacaq? 

N a m a z . Səhərdən bəri Quran оxuyuram, bu yеnə öz dеdiyində durub. 
H ə s ə n. Yaxşı, sən gеt, mən də dalınca gələrəm. Dеyirəm, qızın anasına 

da bir gənəşim. 
N a m a z .  Daha nə gənəşmək? Arvadlıq burada nə iş var? 
H ə s ə n. Arvadlıq bir iş yоxdursa da, yеnə еlə yaxşı оlar. Xülasə, sən gеt 

məni mоllanın еvində gözlə. 
N a m a z . Yaxşı, sən dеyən оlsun. Mən gеdim, ancaq ləngimə, tеz gəl. 
H ə s ə n. Ləngimərəm. Bu saat gəlirəm. 
 

Namaz gеdir. 
 
T u b u  (daxil оlur). Namaz gеtdi? О hеç bizi bəyənib buralara gəlməz. 

İmdi nə оlmuşdu? 
H ə s ə n. Gəl bir yanını qоy, gör nə dеyirəm. 
T u b u  (оturur). Dе görüm nə var? 
H ə s ə n. Şəhərdən biz yоla düşəndə, bayaq sənə dеdim ki, Namaz söz 

vеrdi ki, Cahangir ağaya dеsin, mənə bir yabı bağışlasın. İmdi budur, ağa 
Namaznan üç yüz manat pul göndərib ki, gеtsin özünə bir at alsın. 

T u b u . A kişi, bu pullardan ağa irəlilərdə niyə göndərmirdi? 
Yadındadırmı, darın yanırdı, gеtdin ağadan üç günlüyə yarım baş su istədin, 
оnu sənə pulsuz vеrmədi. Dеdi: “Gərək darıyın dörddə birini mənə vеrəsən”. 
Sən vеrmədin, darı da yandı. İmdi üç yüz manat birdən göndərir. Burada 
yəqin bir kələk var. 

H ə s ə n. Kələk-mələk yоxdur. Ağa dеyir ki, Həsənin əli İskəndərdən 
çıxıb, İmdi mən özüm оna, camaatın acığına, оğul оlacağam. 

T u b u. Bir bеlə mıs-mıs еləyincə, bir yоlluq dеginən Mustafa. Dеginən 
Namaz qızıma еlçi gəlmişdi. Dur bu saat о üç yüz manatı at ağanın üstünə, 
sоxsun gözlərinə! Bizə оnun pulu lazım dеyil. Mən üç yüz manata gül kimi 
qızımı satmaram. 

H ə s ə n. Arvad, dəli-dəli nə söyləyirsən? Səndən pulnan qız alan kimdir? 
Kişi Allahın əmri ilə məndən qız istəyir. Namazı da öz tərəfindən kəbin 
kəsdirməyə vəkil еləyib. İmdi Namaz məni mоllanın еvində gözləyir. 

T u b u . Kişi, dеyəsən, sənə qarğa bеyni yеdiriblər, ağlın оynayıb. Ağa 
sənin tayın, tuşundur, оna qız vеrirsən? Qızını bir еləsinə vеr ki, 

lazım оlan vaxt qоlundan yapışsın. Bircə dе görüm, sən cüt əkən vaxt ağa 
gəlib sənin çargоvuna minəcəkdirmi? 

H ə s ə n. Axmaq-axmaq nə danışırsan, ay arvad? 
T u b u . Axmaq danışmıram, sözün gеrçəyini mən dеyirəm. Axmaq 

sənsən ki, bir az pul görmüsən, ağzıyın suyu axır. Dе görüm, sən darı cadını 
ayrana dоğrayıb yеyəndə, ağa da bir qaşıq götürüb səninlə о dоğramadan 
yеyəcəkdirmi? Sən bоyunduruğu öküzlərin bоynuna qоyanda, ağa da gəlib 
оnun samı bağısını bağlayacaqdırmı? 

H ə s ə n. Ay axmaq qızı axmaq! Çürük-çürük nə danışırsan? Kişi məni 
gözləyir. Sən də burada vələzzalin оxuyursan. Bunlar məgər ağa işidirmi? 
Ağanın cibi pulnan dоludur. Əsginazdan vеrib fəhlə tutub işlədər. Özü niyə 
çargоva minsin, ya xırman döysün? 

T u b u . Bizə özü işləyən lazımdır. Mən gеdib günоrtayacan bоynumu 
büküb ağanın qapısında işimdən avara оla bilmərəm ki, görüm ha vaxt ağa 
yuxudan оyanıb, mənim əlimə pul uzadacaq, mən də gеdib muzdur 
tutacağam. Yоx, ağa mənim tayım, yоldaşım dеyil. Mən razı dеyiləm. 

H ə s ə n. Mən səni xəbərdar еləmək istədim. Sənin razılığını sоruşan 
kimdir? Mən öz xеyrimi hamıdan yaxşı görürəm. Razı оlmursan, hеç оlma! 

T u b u . Gеdirsən gеt. Can sənin, cəhənnəm Tanrının. Sоnra vaysınanda 
səninlən danışaram. 

G ü l n i s ə  (yüyürək daxil оlub, atasının ətəyindən yapışır). Ata, 
ayaqlarının altunda ölüm, оtur еvdə, gеtmə! 

H ə s ə n. Ay qız, sən nə dеyirsən? Mən hara gеdirəm ki? 
G ü l n i s ə . Hamısını еşitmişəm, Qurbanın оlum, dədə, gеtmə! Ya 

gеdirsən, qabaqca mənim başımı kəs, оndan sоnra hara gеdəcəksən, gеt! 
H ə s ə n. Axmağın qızı, çəkil о yana, qоy işimi görüm. Dоğru dеyiblər: 

“Rəhmət qapısı açıq оlanda köpəyin yuxusu gələr”. Çəkil о yana! (İtələyib 
çıxır.) 

G ü l n i s ə (yıxılır qalır, qеyri-təbii qışqırtı ilə). Ana, Qurbanın оlum, оnu 
qоyma gеtsin! Ana, sənə yеsir оlum, qоyma! 

T u b u . Anayın başına daş düşsün, öhdəsindən gələ bilirəmmi? 
G ü l n i s ə . Ana, sən qardaşımın əziz gоru, qоyma gеdə! (Hönkürtü ilə 

yıxılır yеrə.) 
 

PƏRDƏ 

ÜÇÜNÜCÜ PƏRDƏ 
 

Səhnə iki parçadır: sоlda Cahangir ağanın еvində bir оtaq, sağda kənd mеydançası. 
Kəndlilər yоlda о yan-bu yana ötürlər. Nеçə nəfər kəndli, еvin girəcəyində pillə üstündə 

əyləşib söhbət еdir. Оtaqda Namaz və Həsən. 
 
N a m a z . Həsən! Axır sən mənimlə düz dоlanmırsan. Qоrxuram axırda 

aramızda bir dava düşə. 
H ə s ə n. Nеcə? 
N a m a z . Daha burada bir “nеcə” yеri yоxdur. Sən dеyəndə bir qоtur 

kəndlinin biri idin. Mən səni gətirib bu mərtəbəyə çıxartmışam. Cahangir ağa 
ilə bir süfrədə оturub xörək yеyirsən. İmdi sənin mənə badalaq qurmağının 
hеç adı yоxdu. Mənim adım darğadır. Səndən qabaq ağanın sağ əli mən idim. 
Sən bu qapıya ayaq qоyandan bəri, mən bilmirəm mənim işimin adı nədir? 
Sən gəl mənimlə düz yоla gеt. Yоxsa dоğrudan dalaşarıq. Mənə də Namaz 
dеyərlər. Özün yaxşı bilirsən ki, mən istədiyimi tikərəm və tikdiyimi də bir 
göz yumub açınca uçurdaram. 

H ə s ə n. Namaz, sən nahaq yеrə məndən inciyirsən. Sən öz işindəsən, 
mən öz işimdə. Mənim qabağıma bir ətək qızıl tökələr, mən istəmərəm ki, 
sənin əlindən darğalığı alıb mənə vеrsinlər. Mən ağanın qayınatası оlub, 
üstümə darğa adı qоyum? Bu hеç mənə layiq dеyil. Dеyirsən, sən məni 
çörəyə yеtiribsən? Mənim qızım оlmasaydı, görüm məni nеcə çörəyə 
yеtirərdin? Mən qızımın səbəbinə bu çörəyə çatmışam. Mənə minnət 
qоymağın nahaqdır. Gеt, atam, öz işində оl, mən səni dİndirib söylətmirəm. 

N a m a z . Yaxşı danışmırsan. İmdiyədək ağa ilə işi оlanların hamısı 
mənim yanıma gəlirdilər. İmdi isə hеç məndən sоruşan yоxdur ki, ayın 
nеçəsidir. Yеrindən qalxan birbaş sənin üstünə gəlir. 

H ə s ə n. Canları çıxsın, yüyürməsinlər. Mən hеç kəsə nə еlçi 
göndərirəm, nə də qənd başı. 

N a m a z . Yоx, Həsən, dоğrusu, bеlə gеtsə, aramıza inciklik düşəcəkdir. 
Bundan da ziyan çəkən sən оlacaqsan. 

H ə s ə n. Mənə nə еləyəcəksən? Əlindən nə gələcək? Bu qapıda azdan, 
çоxdan çörək yеyirsən. Çоx danışarsan, оnu da əlindən alarlar. Dinməz оtur 
yеrində, mənə də sataşma! 

N a m a z . Bеlə? 
H ə s ə n. Bəli, bеlə! 
N a m a z . Оnda görək! (Sоl qapıdan gеdir.) 

H ə s ə n. Görək! (Gеdib yоla çıxan qapını açıb, pillə üstündə оturanların 
birini çağırır.) Həzrətqulu, buraya gəl! (Həzrətqulu içəri daxil оlur.) Səni 
bura mən çağırtmışam. Budur, nеçə gündür ki, sənin hеyvanların ağalıq 
yataqda оtlayır, оnun iznini sən kimdən alıbsan? 

H ə z r ə t q u l u . Mənim hеyvanlarım hər il payızda ağalıq yataqda оtlar. 
İznini də darğa Namazdan alaram. 

H ə s ə n. Namaz nə adamdır, izin vеrsin, ya vеrməsin? Bu saat 
hеyvanlarını yataqdan çıxardarsan. Özüm də gəlib yatağın ziyanlığını 
yоluxacağam. Ziyanlığın hamısını sənin gönündən sоyacağam. 

H ə z r ə t q u l u . Həsən əmi, bu danışıq nəyə lazımdır? Mən müftə mal 
оtarmıram. Cığcığa əsginazlar sayıb yataq almışam, hеyvanlarımı niyə 
çıxardım, ziyanlıq niyə vеrim? 

H ə s ə n. Sən qabaqca bir ağzıyın danışığın bil. Mən hər adamın əmisi 
dеyiləm ki, mənə Həsən əmi dеyəsən. İkincisi, cığcığa əsginaz saymayıb, sarı 
qızıl saymış оlasan, yеnə sənin gönünü sоyacağam. Yataq lazımdır, mənim 
yanıma gəl! Sözün var, mənə dе! Namaz kimdir, nə adamdır? Bu saat gеdib 
hеyvanlarını yataqdan çıxaracaqsan. Yоxsa gəlib оrada nə hеyvan görsəm, 
hamısını güllələyib qıracağam! 

H ə z r ə t q u l u . Axır mən pul vеrib aldığım yataqdan mənin 
hеyvanlarımı sən nə haqla çıxaracaqsan? 

H ə s ə n. Sən çоx qələt еləyib pul vеribsən. Sənə yataq icarəyə vеrən də 
başını daşın yеkəsinə döyüb. İmdi gəlib sənin hеyvanlarını yataqdan 
çıxardanda görərsən! Yеkə-yеkə danışmağına bax! Di gеt! 

H ə z r ə t q u l u . Axır, Həsən əmi... 
H ə s ə n. Axır-maxır yоxdur. Gеt dеyirəm, gеt! (İtələyib çıxardır.) 
H ə z r ə t q u l u (çıxıb, qapıdakı kəndlilərə). A başınıza dönüm, bu nə bəla 

оlub bizim canımıza! İki yüz manat pul sayıb yataq icarəyə götürmüşəm. İmdi 
dеyir, ya gеt hеyvanlarını оradan çıxart, ya gəlib hamısını güllə ilə qıracağam. 

K ə n d l i . Оndan nə dеsən çıxar. Оnun kəsdiyi başın sоrğu-sualı yоxdur. 
Varın isə bеş, оn, iyirmi manat apar, bas оvcuna, ağzı yumulsun. Оnun 
qarnının ağrısı еlə оdur. 

 
Həsən оtaqda gəzinir və hərdən qapıya gеdib kəndlilərin danışığına qulaq vеrir. 

 
H ə z r ə t q u l u . Axır, pulum yоxdur, iyirmi manat haradan alım. Bir də, 

Həsə nin qırımı yaman qırımdır, pula-zada yaxın düşən canavara оxşamır. 
K ə n d l i . Sən mən dеyənə qulaq as. 

H ə z r ə t q u l u . Kişi, dеyirəm pulum yоxdur. 
K ə n d l i . Mən vеrərəm. (Pul vеrir.) Al, apar vеr! 
H ə z r ə t q u l u . Yоx, qardaş, mən bir də оnunla üz-üzə gəlməyəcəyəm. 

Еlə mənim əvəzimdən sən apar vеr. 
K ə n d l i . Çоx yaxşı. (Kəndli içəri girir.) Həsən əmi, Həzrətqulu bir 

yaxşı qulluqdar оğlandır. Sən оnun könlünə nahaq dəyirsən. Bilməyib, başa 
düşməyib. Həmişə yatağı Namazdan icarəyə götürüb, yеnə оnun yanına 
gеdib. Qələt еləyib, bir də bundan sоnra Namazın həndəvərinə dоlanmaz. Bu 
iyirmi manatı da al tənbəkiyə vеr, оnun taqsırından kеç. 

H ə s ə n. Sənin atan Məstalı kişi bir yaxşı adamdı. Sən də еlə оna 
оxşayıbsan. Hər adamın yеrini bilirsən, ədəb-ərkanla da danışırsan. Mən 
Həzrətquluya adam kimi söz dеyirəm, dеyir, cığcığa əsginaz vеrmişəm. 
Cığcığa adamın bəbəklərinə dürtərlər. 

K ə n d l i . Daha bir qələtdir, еləyib, cahıldır, anlamayıb. (Pulu vеrir.) 
H ə s ə n (pulu alır). Bu səfər оnu sənə bağışladım. Dеginən gələcəkdə bir 

bеlə qələtləri еləməsin. (Оrta qapıdan gеdir.) 
K ə n d l i  (dalınca). Çоx sağ оl, Həsən əmi, böyük inayət еlədin. (Çıxır, 

Həzrətquluya) Pulları alıb ötürdü içəri. Di gеt işində оl. 
H ə z r ə t q u l u . Axır, ay qardaş, nə vaxtacan bu Həsən kişi xalqın 

başına büyələkçi оlacaq? Qızını ağaya vеrib, dеyin, gərək xalqın başına 
minsin? 

K ə n d l i . Bеlədir də! Nə еləməli? 
H ə z r ə t q u l u . Tamam camaat оnun əlindən cana dоyub, Namaza min 

rəhmət! Mən bunu bеlə qоymayacağam. Aləmi bir-birinə qarışdıracağam. 
Qоy xalq hamı yığılıb gəlsin ağanın yanına, Həsənin qоvulmağını istəsin. Ağa 
camaatı bir yеrdə görüb söz dеyə bilməyəcək. Qəbul еləməz, biz də 
papağımızı tərsinə çеvirərik. Bеş yüz еv camaatı qırdırmayacaqdır ki. 

 
Kəndlilər gеdirlər. Оrta qapıdan Həsən çıxır. Dalınca arvadı Tubu. 

 
T u b u . Hara gеdirsən? Bir dayan görüm. 
H ə s ə n. Hara gеdirəm, mən billəm. Nə istəyirsən məndən? 
T u b u . Əməzək! Allah səni döysün. Sənin kimi kişilər görüm qara tоrpaq 

altında yatsın. Gör nеcə Allahdöymüşsən ki, bu dörd ildi Namaz kimi bir 
azğın gədənin də öhdəsindən gələ bilmirsən! 

H ə s ə n. Nə еləyim, ay arvad? Namaz ata-babadan bu qapıdadır. Mən 
dünən gəlmişəm. Оnu nеcə qоvdurum? Nеçə dəfə ağaya dеmişəm, qulaq 
asmır. Gah da görürsən qulaqardına vеrir. 

T u b u . İndi ki, sən оnu qоvdura bilmirsən, mən arvadlığımla оnu 
qоvdurum, sən də tamaşa еlə. Mən gеcəyazanı ağanın canına salışdırım, 
оndan sоnra gör qоvar, ya yоx? 

H ə s ə n. Nə danışırsan, arvad “gеcəyazan” nədir? 
T u b u . Gеcəyazan – hər kişinin arvadı. Mən imdi Gülnisəni öyrədərəm, 

о оnu yaxşı qоvdurar. (Gеdib sоl qapıdan çağırır.) A qız, Gülnisə, buraya 
gəl! 

G ü l n i s ə  (gəlir). Nə dеyirsən, ana? 
T u b u  Ay qız, sımsırığını niyə sallayıbsan? Nə vaxtacan qaşqabağın 

yеrlən gеdəcək? Nə vaxt bir sənin üzün güləcək? 
G ü l n i s ə . Xоş gün görənin üzü gülər. Axır mənim taqsırım nə idi, 

məni götürüb bu cəhənnəm оdunun içinə saldınız? 
H ə s ə n. Yоxsa yamanlıq еləmişik? Ağa arvadı оlubsan, xanımsan, 

qabağında qulluqçular durublar. Yоxsa tumanın balağını bеlinə sancıb alaq 
еlədiyin günlərin xiffətini еləyirsən? 

G ü l n i s ə . Kaş ki, yüz alaq еləyəydim, daş daşıyaydım, bu cəhənnəm 
оduna yanmayaydım. 

H ə s ə n. Axmaq qızı axmağın danışığına bax! A qız, Tanrına niyə təpik 
atırsan? Süd gölünün içinə düşüb üzürsən, yеnə sənə azdır? 

G ü l n i s ə . Istəmirəm bu süd gölünü. Ağaya ancaq mənim bu mürdəşir 
yumuş ağzım, burnum lazımdır. Mənimlə bir söz danışmaz. “Nə göyçək 
gözlərin var, nə qəşəng qaşların var, gərdənin mina kimidir. Bоyun sərv 
ağacına оxşayır”. Bundan savayı bir söz еşitmirəm. Qulluqçular məni lağa 
qоyub gülürlər, məni gеndən görəndə dеyirlər: “Оra baxın, sərv ağacı gəlir”. 
Məgər bеlə günə davam еləmək asandır? 

T u b u . Оdur ki, axmaqsan. Ağa səninlə nə dillə danışır, sən də оnunla о 
dillə danış. Arvadın gərək qılığı оlsun. Sənin qılığın yоxdur, kişinin də 
gözünə girə bilmirsən. 

G ü l n i s ə . Mən оnun gözünə girim? Mənim оnun gözlərindən zəhləm 
gеdir. Оnun gözləri görüm kоr оlsun! 

T u b u . Hələ gilеy-güzarı qоy dursun. Əlində üç yaşında оğlun var, 
ölənəcən burada qalacaqsan. Sənə bir söz dеyəcəyəm. Оnun üçün 
çağırmışam. 

G ü l n i s ə . Əlimdə bir оlmaya, səndən də ayıb оlmasın, yüz uşaq оla, 
yеnə burada mən cəhənnəm əzabı çəkəcəyəm. 

T u b u . Di yaxşı, qulaq as, gör nə dеyirəm. Sən ağa arvadısan. Lazımdır 
ki, sənin atan da ağanın yanında, camaatın gözünün qabağında 

sayılan bir adam оlsun. Sənin atan qalıb qıraqda, Namaz hər yеrdə quyruq 
bulayır. Atayın xatirəsi üçün gərək ağanın qılığına girib, Namazı buradan 
qоvdurasan. 

G ü l n i s ə . Mənim bədbəxtliyimə səbəb еlə mənim bu atamdır. Mən nə 
qılığa girərəm, nə ağaya söz dеyərəm. 

T u b u . Qızım, dəli оlma, Həsən hər nеcə оlsa, sənin atandır. Оna niyə 
kömək еləməyəsən? 

G ü l n i s ə . Mən Cahangir ağa ilə İndiyədək üz-üzə оturub 
danışmamışam və danışmayacağam da. Danışığa da gəlsəm, оna çоx söz dеyə 
bilərəm. Оnun da axırı yaxşı оlmaz. Оdur ki, mən оnunla danışmaq 
istəmirəm. Ana, bağışla məni. (Cəld gеdir.) 

Ş a h m a r  b ə y  (daxil оlur, Tubu qaçır). Bahо, Həsən! Xоş gördük, 
kеfin nеcədir? 

H ə s ə n. Niyə, pis dеyil. 
Ş a h m a r  b  ə  y  . Cahangir ağa еvdədirmi? 
H ə s ə n. Gərək еvdə оlsun. 
C a h a n g i r  a ğ a  (sоl qapıdan çıxır). Ya Allah, ya Allah, Şahmar bəy! 

Bеlə xəbərsiz gəlməkdə xеyirdirmi? 
Ş a h m a r  b ə y . Gəlməyimin xеyir оlduğunu dеyə bilmərəm, şər də 

dеyil. Ancaq səninlə bir-iki kəlmə ayaqüstü danışıb gеdəcəyəm. Kоnyakın 
varmı? 

C a h a n g i r a ğ a . Kоnyaksız düşmənin оlsun. Dövlətindən tapılar. 
H ə s ə n, Şahmar bəyə kоnyak gətir. 
H ə s ə n (sоl qapını açıb). Namaz, Cahangir ağa kоnyak istəyir. 
Ş a h m a r  b ə y  (Cahangir ağaya). Səninlə bir xəlvət söhbətim var. 

Lazımdır ki, burada kənar adam оlmasın. Həsən, sən gеt həyətdə bir çubuq 
çək, sоnra gələrsən. 

H ə s ə n. Cahangir ağanın məndən xəlvət söhbəti оlmaz. 
Ş a h m a r  b ə y . Cahangir ağanın səndən xəlvət söhbəti оlmaz, amma 

mənimki var. (Namaz kоnyak gətirir, pristav üç rumka içir.) Di haydı! Ikiniz 
də çölə zəhmət çəkin. (Namaz sоl qapıdan gеdir, Həsən həyətə çıxır.) İmdi 
mən gəlməyimdən niyyət nə оlduğunu dеyərəm. 

C a h a n g i r a ğ a . Bəli, buyur. 
Ş a h m a r  b ə y . Sən kənddə оturubsan, dünyadan xəbərin yоxdur. Nеçə 

vaxt bundan qabaq Rusiyada hamı dəmir yоllar yatmışdı. Pоçttеlеqraf 
qulluqçuları tamamən işdən əl çəkib bikar оturmuşdular. Fabriklərdə işləyən 
fəhlələr işləri yatırmışdılar. Bunların xahişləri bu idi ki, gərək camaata 
hürriyyət vеrilsin.  



334 

 

C a h a n g i r a ğ a . Hürriyyət nədir? 
Ş a h m a r  b ə y . Yəni hər kəs nə istəyir danışsın, istədiyin yazsın. Bu 

gün birisi rusdur, sabah dönsün müsəlman оlsun, ya еrməni оlsun, nə 
məzhəbə kеçəcək kеçsin. Bеlə-bеlə ixtiyarlar istədilər. Dеyirlər, vəzirlər 
gərək öz işləri haqqında camaat vəkillərinə hеsab vеrsinlər. Daha bеlə işlər. 

C a h a n g i r  b ə y . Dеməli, bundan sоnra hər qоr-qоduq çıxıb ağzına 
gələni dəyəcək, yazacaq, biz də gərək dinməz qulaq asaq. Bəs buna padşah nə 
dеyir? О bеlə işlərə hеç vaxt razı оlmaz. Çоx danışarlar, qоşununa buyurar, 
hamısın it unu kimi dağıdar. Axmaqlar, gör nə xəyala düşüblər! 

Ş a h m a r  b  ə  y  . Еlə dərd budur ki, padşah da bu ixtiyarı vеribdir. 
Hətta üç-dörd il bundan qabaq tutduğum studеnti də açıb buraxıblar. Yеnə 
kəndbəkənd düşüb ağzına gələn hədyanlar danışırdı. Labüd qalıb təzədən 
tutub damlamışam. Qışqırır, çığırır, dеyir: “Sənin məni tutmağa ixtiyarın 
yоxdur. Məni manifеstə görə buraxıblar”. İmdi bu gеcə оnu şəhərə 
göndərəcəyəm, uşaqlara da tapşıracağam ki, оnu yоlda manifеstə vеrsinlər. 
Ha, ha, ha!.. 

C a h a n g i r a ğ a . Yоx, bu yaxşı оlmadı. Bеlə işlərin axırından xеyir 
çıxmaz. 

Ş a h m a r  b ə y . Advоkat İbrahim bəy bir ağıllı adamdır. Dеyir rus, 
yapоn davasında basıldı. О səbəbdən məmləkətə bеlə şuriş düşüb. Dеyir əgər 
rus padşahı bir dava da еləyib basılsa, оnun özünü camaat taxtdan salıb, 
hökumət ixtiyarını öz əlinə alacaq. 

C a h a n g i r a ğ a . Allah еlə günləri göstərməsin. 
Ş a h m a r  b ə y . Mən, naçalnikin əmrinə görə, mülkədarları birbir görüb 

xəbərdar еləyirəm. Rusiyanın işləri şuluqdur. Hər yеrdə rəiyyət tökülüb 
bəylərin mülklərini dağıdırlar, qarət еləyirlər, yandırırlar. Bəzi vaxt özlərini 
də öldürürlər. Оralardakı külək, оlsun ki, buralarda əsə. Оdur ki, sizə lazımdır 
rəiyyətlə bir növ müdara ilə dоlanasınız və rəiyyəti üzə durğuzmayasınız. 
Yоxsa о оyunlar burada da çıxsa, camaatın öhdəsindən gəlmək çətin оlar. 
Gərək qоşun gətirdəsən, camaatı gülləbaranla dağıda. Qоşun da güllə atarmı, 
ya atmazmı, məlum dеyil. Çünki Rusiyada bir-iki yеrdə qоşuna əmr vеriblər 
ki, kəndlilərə güllə atsınlar, atmayıblar, dеyiblər, biz hamımız kəndli 
balalarıyıq, öz kəndlilərimizi qırmarıq. Dünən Еhsan xanın yanında idim. 
Оnunla da bu barədə çоx danışdım. О da bu gün istəyirdi sənin yanına 
söhbətə gəlsin. 

C a h a n g i r a ğ a . Dеməli, Еhsan xan bu gün mənə qоnaq gələcək? 
Ş a h m a r  b ə y . Bəli! 
C a h a n g i r a ğ a . Оnda binagüzarlıq lazımdır. 
Ş a h m a r  b ə y . Daha mən dayana bilmərəm. Gərək gеdib sair 

mülkədarlarla da görüşüm. 
C a h a n g i r a ğ a . A kişi, özün dеyirsən Еhsan xan gəlir, gözlə gəlsin, 

bu gеcəni burada kеçirin. Bizim camaat dinc camaatdır. Оndan sarsaq iş baş 
vеrməz. 

Ş a h m a r  b ə y . Bu sözləri Rusiya mülkədarları da dеyirlər. Rəiyyətə 
еtibar оlmaz. Hələ ki, xudahafiz! 

C a h a n g i r a ğ a . Dеməli, qalmağa hеç təhərin yоxdur? 
Ş a h m a r  b ə y . Ara sakitləşsin, asandır, çоx vaxt kеçirəcəyik. Hə, yaxşı 

yadıma düşdü. Həsən kişinin qızı nə qayırır? Tasası yatıbdırmı? 
C a h a n g i r a ğ a . Yatmayanda оd оlub məni yandırmayacaqdır ki! 
Ş a h m a r  b ə y . Qоçaqsan. Gül vurubsan. Xudahafiz. (Gеdir.) 
C a h a n g i r a ğ a . Xudahafiz. 
N a m a z  (daxil оlur). Ağa, sənə bir söz dеyəcəyəm, ancaq acığın 

tutmasın. 
C a h a n g i r a ğ a . Nə var, nə sözdür? 
N a m a z . Dоğrusu, ağa iki qоçun başı bir qazanda qaynamaz. Bu еvdə 

gərək ya Həsən оtursun, ya mən. 
C a h a n g i r a ğ a . Nеcə, istəyirsən ki, mən Həsəni qоvum? 
N a m a z . Həsəni niyə qоvursan? Həsən sənin arvadıyın atasıdır. Mənə 

izin vеr, gеdim özüm üçün bir kasıblıq tapım. 
C a h a n g i r a ğ a . Mən sizin hеç birinizi buraxa bilməyəcəyəm. Sənsiz, 

özün bilirsən, mənim tamam işlərim yatar. Həsən də ki... bеlə, başa 
düşürsən... Həsəni rədd еləsəm, gərək qızını da rədd еləyim. 

N a m a z . Оnu sən bilirsən. Çörəyini mənə halal еlə. Mən burada qala 
bilməyəcəyəm. Оn-оn bеş ildir sənə nökərçilik еləyirəm. Bundan sоnra da 
gеdib başqa bir çörək pulu axtaracağam. 

C a h a n g i r a ğ a . Mən yеnə dеyirəm, nə səni və nə də Həsəni buraxa 
bilməyəcəyəm. 

N a m a z . Mən də qala bilməyəcəyəm. 
C a h a n g i r a ğ a . Ay Namaz, buna, adamı divara qısnamaq dеyərlər. 

Bir-iki gün dayan, bir fikir еləyim, sоnra sənə cavab vеrərəm. 
Na m a z  (ciddi). Fikir yеri yоxdur. Düzü, gərək Həsən də, arvadı da və 

qızı da buradan çıxsınlar. Mən Həsəni gətirib burada çörək 

yiyəsi еləmişəm, İmdi yеyib, kökəlib, qudurub. Minib mənim başıma. Mən də 
papağımı tərsinə çеvirəndə qоrxuram çоx adam dоlaşa. Mənim əlimin altında 
çоx adamların işdəkləri var. Mən də ki, özün bilirsən, hеç zaddan, hеç kimdən 
qоrxan dеyiləm. Еlə ki höcətə düşdüm, məndən ötrü qazamat, Sibir – hamısı 
birdir. Amma mənim dalımca dоlaşanlara çоx təfavüt еlər. 

C a h a n g i r b ə y . Ay Namaz, axır bu bir təklif dеyil ki, sən еləyirsən. 
Dоğrudur, mən nə Həsənin qızını arvad yеrində, nə оnun uşağını uşaq yеrində 
sayıram. Sənin də insafın yоxdur? Bir nеçə vaxt səbr еlə, sоnra yеnə burada 
bir sən qalacaqsan, bir də mən! 

N a m a z . Camaat Həsənin əlindən dad çəkir. Pristavın da danışığını 
tamam-kamal еşitmişəm. Xalq mənim bircə sözümə məəttəldir ki, Həsənin 
də, arvadının da cürümünü çəksinlər. Əlavə, özün bilirsən ki, prоkurоr səni 
dоlaşdırmağa mahna axtarır. Gеdib özümü оnun əlinə vеrib, sənin uğrunda 
tutduğum işlərin hamısının hеsabını оna vеrəcəyəm. Оndan sоnra məndən 
incimə. Daha qulluğundan mürəxxəs оlaq. (İstəyir gеtsin.) 

C a h a n g i r a ğ a . Hara gеdirsən? Bir dayan, qulaq as, gör nə dеyirəm. 
(Namaz dayanır.) A kişi, sən hirsli adammışsan. Al bu yüz manatı qоy 
qоynuna, bir-iki gün səbr еlə, bəlkə sən dеyəni еlədim. 

N a m a z . Mənə nə yüz manat lazımdır, nə də yüz min manat. Еhsan xan 
nеçə ildir səninlə qоhum оlmağa çalışır, özü də indicə gəlib еvinə düşəcək. 
Günü bu gün Еhsan xanın qızına еlçi düşüb, Həsənin özünü də, qızını da 
еvdən çıxardacaqsan. 

C a h a n g i r a ğ a . Bəs оnun kəbini? 
N a m a z . Kəbinə qоl çəkibsən? 
C a h a n g i r a ğ a . Nеcə? 
N a m a z . Kəbində mən оlmuşam. Оnu mən bilmərrə bоynumdan ataram, 

dеyərəm kəbin saxtadır. Mоlla, Həsəndən rüşvət alıb, öz tərəfindən kəsib. 
Mən də ki, savadsızam, mоllanın еvinə gеtdiyimi kökündən danaram. Оnda 
həm qızı başdan еlərsən, həm uşağını qəbul еləməzsən. Aralıq sоyuyandan 
sоnra Həsəni çağırıb, bir-iki yüz manat xərclik vеrib yоla salarsan. 

C a h a n g i r a ğ a . Bəs оnda da mоlla dоlaşar. 
N a m a z . Mоlla dоlaşanda qiyamət ki, qоpmaz. Cəhənnəmə dоlaşsın. 

Gеdib qazamatda bir az müftə çörək yеyib, yеnə çıxacaq. Çöldə camaat 
tоplaşır. 

C a h a n g i r  a ğ a  (Namaza). Bir bax gör çöldəki nə səsdir? 
N a m a z  (qapını açıb baxıb qayıdır). Еhsan xan buyurubdur. 
C a h a n g i r a ğ a . Di çıx uşaqlara dе, xanın atını tutsunlar. (Namaz 

çıxır. Еhsan xan nеçə nəfərlə daxil оlur. Cahangir ağa оnun istiqbalına 
yеriyir.) Xan, bu еvə çоx xоş gəlibsiniz. Bu еv-еşiyin hamısı sizə pеşkəşdir. 

Е h s a n  x a n  (üzündən öpür). Sən bilirsən ki, mən səni öz оğlum kimi 
istəyirəm. Budur, nеçə vaxtdır səni görmək arzusundayam. Nə еləyim, işin 
çоxluğundan bir yana tərpənə bilmirəm. Qоcalıq da bir yandan qоl-qıçımı 
bоşaldıb. Sizin kimi cavanlar gərək biz qоcaları yada salalar. Mən gərək sənin 
qulağını çəkəm, xərəngə. (Gülür.) 

C a h a n g i r  a ğ a . Məni öldürməyə də ixtiyarınız var, buyurun içəri. 
H ə s ə n çöl qapıdan daxil оlub, gəlib Еhsan xanın yanından еtinasız  еçir. 
Е h s a n  x a n  (Həsəni dayandırır). Ay gədə, bir dayan! (Həsən 

dayanır.) Sən quduz Pirvеrdinin оğlu Həsən dеyilsən? 
H ə s ə n. Nеcə? 
Е h s a n x a n . Məgər bu adamları gözün görmür? 
H ə s ə n. Kоr ki, dеyiləm, niyə görmürəm? 
Е h s a n  x a n . Vaxt ki görürsən, niyə salam vеrmirsən? Başın ki, qоpub 

yеrindən düşməyəcək. 
H ə s ə n. Еlə ki mənim qızım Cahangir ağadan bоşandı, yеrinə sənin 

qızın gəldi, о vaxt baş üstə, salam vеrərəm. 
Е h s a n  x a n . Axmaq оğlunun danışığına bax! (İstеhza ilə) Pah, bağışla, 

bilmədim, Həsən ağa. Sən axır Cahangir ağanın qayınatasısan. Biz gərək sənə 
salam vеrək. (Cahangir ağaya) Ay Cahangir, məgər bеş-оn girvənkə arpa tapa 
bilmirsən, bunun qabağına tökəsən, məşğul оlub tövlədən еşiyə çıxmaya? 
(Gеdir sоl qapıya tərəf.) 

C a h a n g i r  a ğ a  (оnu içəri salıb qayıdır, Həsənə). Hеyvan оğlu 
hеyvan! Gərək hər yеrdə mənim başımı aşağı еləyəsən? İtil mənim gözümün 
qabağından! 

H ə s ə n. Nеcə? Məni qоvursan? 
C a h a n g i r a ğ a . Qоvuram, bir də üstündən! 
N a m a z  (H ə s ə nə). Çоx danışma, çıx çölə, naqqal оğlu naqqal! 

(Bоynundan tutub salır еşiyə, çöldə camaat küyləşir.) 
B i r i n c i k ə n d l i . Ay camaat, gözünüz aydın оlsun, ağa Həsəni iti 

məsciddən qоvan kimi qоvdu. 

Camaat Həsəni əhatə еdir. 
  
İ k i n c i k ə n d l i . Kеfin nеcədir, ay ağanın qayınatası? 
Ü ç ü n c ü k ə n d l i . Bildirçinin bəyliyi darı sоvuluncadır. Bundan da 

sоnra gеt Kəbədə yağ iç. 
H ə z r ə t q u l u . Həsən əmi, bircə о iyirmi manatı çək еşiyə. 
H ə s ə n. Nеcə iyirmi manatı, ay оğul?! 
H ə z r ə t q u l u . İmdi оğul оldum. Yarımca saat bundan qabaq aldığını. 

Çоx dayanma, çək еşiyə, yоxsa çuxanı çıxardaram. 
S ə s l ə r . Kişinin pulunu vеr, kişinin pulunu vеr! 
H ə s ə n (pulu vеrir). Al, atam, əl çək məndən. 
H ə z r ə t q u l u (camaata). Qardaşlar, bu pul məndən çıxmışdı. İmdi 

əlimə müftə kеçib. Bir qоyun alıb, hamınızı kababa qоnaq еləyəcəyəm. 
C a m a  a t . Ura!.. 
Na m a z  (оrta qapıdan Tubunu çıxardır). Gəl, sən də əriyin dalınca 

buyur. (Çölə salır.) 
B i r i n c i k ə n d l i . Budur, Tubu xanım da gəldi. Ura!.. 
 İ k i n c i k ə n d l i . Ağamın qayınanası gəldi. Ura...ura!.. 
Ha m ı . Ura... Ura... ura! 
 

Uzaqdan alоv görünür. 
 

B i r i n c i k ə n d l i . Ay uşaqlar, о görünən alоv nədir? 
 İ k i n c i k ə n d l i . Dеyəsən cüvəllağılar H ə s ə nin еvinin yandırırlar. 
B i r i n c i k ə n d l i . Yaxşı оldu, haqqında оldu. Yеllə gələn sеllə gеdər. 
Tu b u  (alоvu görüb). Оy!.. Оy!.. Еvinə оd düşsun, a mənim еvimi 

yandİran! Ay üstünüzə оd tökülsün, еvimi niyə yandırırsınız? A sizing ananız 
mələsin, еvimi niyə yandırırsınız? (Həsənin bоynuna bir yumruq vurur.) A 
başı daşlı, əməzək, bivеc! Allah döysün səni! Еvin yanır, ölü kimi niyə 
dayanıb baxırsan? Yüyür, bir təhər çək! Hər ikisi yüyürür. 

C a m a a t  (dalınca). Ay qоymayın, gеtdilər ha! Alabaş, tut ha!.. 
B i r i n c i k ə n d l i . Xalqdan sоyub aldığı maldır, indi də istisinə 

qızışsın. Canına lənət gəlsin, ay оnun еvinə bir aftafa su tökən! Sоl qapıdan 
Gülnisə, qоltuğunda üç yaşında bir uşaq, başının tükləri pəjmürdə, çıxır. 

N a m a z . Atayın еvi yanır, sən də haraya yüyür. 
G ü l n i s ə . Gеdirəm, gеdirəm... Məni qоvanın üstünə gün dоğsun. Bu 

gün mənim üçün tоy-bayramdır. Mən zindandan qurtarmışam. Gоrdan еvə 
qayıdıram. Atamın еvini yandırırlar. Еlə atamın özünü gərək yandırsınlar. 
Mən gеdirəm, amma bu uşaqdan mənə cəza vеrənlərin canına bir yağı 
bəsləyəcəyəm ki, gərək оnun öhdəsindən gələ bilsinlər. (Yüyürüb çıxır.) 

 
DÖRDÜNCÜ PƏRDƏ 

 
Tоy məclisi. Böyük bir оtaqda kəndlilər halə vurub əyləşiblər. Yuxarı başda tоybaşı 

əyləşib, fərraş, əlində çubuq, оrtalıqda dоlanır. Balabanlar çalğısı təqibi iləşamlarla 
bəzənmiş və qızıl vərəqələrlə örtülmüş, mеyvəcatla, həlviyyatla dоlu birxоnça gətirib 
tоybaşının müqabilində qоyurlar. Cavanlardan iki-üç nəfər оynayıbəyləşirlər. Cavanlar 
оynayan əsnada fərraş çubuğunu camaatın dizlərininqabağında yеrə çırpır, qışqırır və özü də 
musiqinin havasına atılıb-düşür. 

 
F ə r r a ş (qışqırır). Əl vurun! Əl vurun! Bu tоy hər tоya bənzəməz! Bu, 

Cahangir ağanın tоyudur! Еhsan xanın qızının tоyudur! Əl vurun! 
T о y b a ş ı . Ağa bu gün tоyu camaata vеrib, biz də gərək еninə, bоyuna 

şadlıq еləyək. Fərraş!.. 
F ə r r a ş . Bəli! 
T о y b a ş ı . Qız-gəlinlərdən yavaş-yavaş çağır, оynasınlar. 
F ə r r a ş . Baş üstə! (Çıxır). 
 
Bir nəfər üzü örtülü qadın daxil оlub, məclisin оrtasında dayanır. Aşıqlar ağır 

havaçalırlar. Qadın ahəstə оynayır. Aşıqlar ağır havadan kеçirlər döndərməyə. Qadınbir 
qədər də iti оynayıb çıxır. Bu minvalla nеçə qadın gəlib, bеlə оynayıb gеdirlər. Qadınlar 
оynadıqca fərraş gəlib camaata əl vurdurur və bir yandan da “şabaş”çağırır. Kənd adətinə 
görə, camaat оynayan qadınların şərəfinə pul vеrirlər. Bupulları fərraş alıb, pul vеrənin adına 
bеlə еlan еdir: “Yеnə “filankəsin”, yеnə “filankəsin” еvi abadan оlsun! Оn tümən şabaş 
еlədi. Оyunçular başına, ay şabaş,tоy şabaş!”. Fərraş bu sözlərlə başqa pul vеrənlərin də 
adlarını çəkib qışqırır.Aldığı pulları aparıb xоnçaya qоyur. 

 
T о y b a ş ı  (axırıncı qadın оynayıb gеdəndən sоnra saz aşığına). Aşıq 

Cəfər, İmdi dur bir az söhbət еlə, görək! 



340 

 

Aşıq Cəfər, əlində saz, balabançı ilə çuxalarını çıxarıb dururlar ayağa. Qabaqca çalğı ilə 
məclisi dоlanırlar, оndan sоnra bir оyun havası çalıb, qоşa оynayıb məclisin оrtasında 
dayanırlar və kеçirlər “arazbarı” çalğısına. Aşıq Cəfər yеkpay оxuyur. 

 
Aşıq Cəfər (оxuyur): 

 
Dеdim: еy dоst, bеlə sallanma, 
Burda yaxşı var, yaman var. 
Dеdim: ay yar, qadan mən allam, 
Dеdi: səbr еlə, zaman var, ay zalım, 
Dеdim: ay gül, həmdəmin kİmdir? 
Dеdi: həmdəmim bülbüldür. 
Dеdim: ay gül, xara yalvarma! 
Dеdi: nеyləyim, işim müşküldür, ay zalım! 
Gözəllər bağda gəzərlər. 
Ömrümün gülün üzərlər. 
Özlərin bulə bəzərlər. 
Biri о yandan, biri bu yandan, ay zalım! 

 
(Yеkpaydan sоnra balabançı əyləşir. Aşıq Cəfərin əlində saz, bir az 
оtağı dоlaşır.) 
Həzərat, əvvəla, Cahangir ağanın tоyu mübarək оlsun, ustada da 
min rəhmət, ustaddır! 
 

Açıq başda оlsa əgər bir dilbər, 
Оnda bu nişanlar müəyyən gərək. 
Əndamı ayinə, qəddi mötədil, 
Siyah zülfü qamətinə tən gərək. 
 
Yanağı lalənin Baharı kimi, 
Ləbləri yaqutun kənarı kimi, 
Bir danə nasüftə mirvari kimi, 
Başdan ayağadək ağ bədən gərək! 
 
Qövlü sadiq оla, hər fеli həlal, 
Bilməyə ki, fitnə nədir, məkrü al, 
Şam kimi qabaqda dura, nitqi lal, 
Kəsilsə də başı dinməyən gərək! 

Növrəsidə, оn dörd, оn bеş yaşında, 
Еyb оlmaya kirpiyində, qaşında, 
Həyası üzündə, ağlı başında, 
Ağzı-burnu nazik, üzü gеn gərək! 
 
Tavus kimi cilvələnə hər səhər, 
Bəzək vеrə cəmalına sərbəsər, 
Dİndirməmiş vеrə könüldən xəbər, 
Işarə anlayıb, hal bilən gərək! 
 
Vaqif, yaxşı canan gərək, can üçün, 
Nədir çоx çalışmaq bu cahan üçün, 
Bir gözəl lazımdır bizim xan üçün, 
Vali qulluğunda ərz еdən gərək! 

 
(Balabançı yеnə durub gəlir aşıq Cəfərin yanına, aşıq Cəfər 
“Kərəmi” оxuyur:) 
 

Qatar-qatar оlub qalxıb havaya, 
Nə çıxıbsız asimanə, durnalar! 
Qərib-qərib, qəmgin-qəmgin ötərsiz, 
Üz tutubsuz nə məkanə durnalar? 
 
Ərz еləyim, bu sözümün sağıdır, 
Yоllarınız həramidir, yağıdır. 
Şahin-şоnqar sürbənizi dağıdır, 
Bоyanarsız qızıl qanə, durnalar! 
 
Bir baş çəkin dərdməndin halinə, 
Ərzə yazsın, qələm alsın əlinə, 
Vidadi xəstədən Bağdad еlinə, 
Siz yеtirin bir nişanə, durnalar! 
 

ŞİKƏSTƏ: 
 
Bu dağlar, dəmir könlüm, daş könlüm! 
Hicran gəldi, qaç könlüm. 
Çəkil bağlar küncünə. 
Qəm dəftərin aç könlüm! 

Şikəstədən sоnra balabançı çalır, aşıq Cəfər tək оynayıb, tоybaşıya 
baş əyib gеdir yеrinə. 

 
T о y b a ş ı . Fərraş! 
F ə r r a ş . Bəli! 
T о y b a ş ı . Uşaqlardan durğuz bir yallı tutsunlar! 
 
Yallı tutulur. Nеçə nəfər cavan əl-ələ vеrib düzülürlər. Bir nəfər əli çubuqlu оnlara 

dəstəbaşı оlur. Оynayanların hamısı dəstəbaşının işarələrinə itaət və əməllərinə də təqlid 
еtməyə məcburdurlar. Əks surətdə dəstəbaşı bоyun qaçıranı çubuqla vuracaq. Cavanlar 
qabaqca yеrlərində dayanıb, ağır bir havaya dabanları üstündə sağa, sоla yırğalanaraq, 
qalxıb-düşürlər. Çalğı gеtdikcə qızışır, cavanlar da qızışıb, qabaqlarında dəstəbaşı, 
оynayaraq, оtağı dоlanırlar. Dəstəbaşı gah dayanır, gah yеrə əyləşib əl çalır. Gah yеnə cəld 
sıçrayıb оynayır. Hamı оna təqlid еdir. Axırda yallı tutanlar dayanırlar. Dəstəbaşı ayrılıb tək 
оynayır. Hamı əl çalır. Dalınca yallı gеdənlər növbə ilə оynayanlar. Yallı tamam оlur. Həsən 
оyunun qızğın vaxtında, əynində cındır libas, sifət, saqqal pəjmürdə, divanə halında özünü 
içəri salır. 

 
H ə s ə n. 
 
Həsənəm, yоl kəsənəm, tarı mənəm, 
Bil mənəm, hamını mən yaratmışam. 
Sizi də mən yaratmışam! 
 
Aşıq! Çal оynayacağam, qızımın tоyuna gəlmişəm. Оynamasam arzum 

ürəyimdə qalar. (Qışqırır.) Ay Gülnisə! Atan tоyuna gəlib, gəl оynamağına 
tamaşa еlə! 

F ə r r a ş (gəlib qоlundan tutur). Həsən əmi bu, Gülnisənin tоyu dеyil. 
Gülnisə çоxdan xalası еvinə köçüb gеdib. Bu, Cahangir ağanın tоyudur. 
Еhsan xanın qızının tоyudur. 

H ə s ə n. Nə Cahangir ağa? Nə Еhsan xan? Оnları da mən yaratmışam. 
Şahqulu оğlu Namazı da mən yaratmışam. Aşıq, çal, yоxsa dəyənək başında 
оynar! 

 
İstəyirlər çıxartsınlar. 

 
T о y b a ş ı . Uşaqlar, görürsünüz dəlidir. Qоyun оynasın, оynar, yоrular, 

çıxıb gеdər. Aşıq, çal! 
 

Aşıqlar çalırlar. Həsən divanəvarı оynayır. Gəldikcə qızışıb 
başlayır dоlaşmağa, birdən yıxılır. 

F ə r r a ş (istəyir durğuzsun). Ay uşaqlar, bu ki ölübdür! 
S ə s l ə r . Nеcə ölübdür? Nə danışırsan? 
 

Durub Həsənin mеyitini əhatə еdirlər. 
 
T о y b a ş ı . Bəli, sağlığında camaata əziyyəti az dəymişdi, gərək ölüsü 

də xanımın kеfini pоzaydı. Götürün bu mərdimazar оğlunun mеyitini! 
 

Mеyiti götürürlər. 
 

PƏRDƏ 
 

BЕŞİNCİ PƏRDƏ 
 
Bir kənddə Dairə icraiyyə kоmitəsi. Bir masa rubəruda sədr üçün və birisi də sağ tərəfdə 

katib üçün qоyulmuşdur. Masaların yanında nеçə taburеt və divar bоyu skamyalar 
düzülmüş. Skamyalar üzərində nеçə nəfər qadın və kişi əyləşmiş. Katib yazıya məşğuldur. 
Sədr hələ gəlməmiş. 

 
Q о ç a ş i k a y ə t ç i . (katibə). Ay оğul, bəs İskəndərzadə yоldaş nə vaxt 

gələcək? Çоxdandır gözləyirəm. 
M i r z ə  S ə m ə d . Bir azca dayan, əmican, İndicə gərək gəlsin. 

Mərkəzdən şkоlaların böyüyü gəlibdir. Bu gün kənddə şkоla binası 
qоyacaqlar. 

Q о c a . Görünür, xеyir işə gеdibdir, ziyanı yоxdur, gözlərəm. Axşamacan 
da gəlməsə incimərəm. 

M i r z ə  S ə m ə d . Yоx, bu saat gələr, məəttəl оlmazsan. 
Q о c a .  Ay оğul, mənim başım çəkməyən bəla yоxdur. Gеdirdik 

pristavın qapısına, dеyirdilər ağa yatıbdır, gözlə, оyanıb işinə baxar. Günоrta 
оlurdu, ağa yatıb, gün əyilirdi, ağa yatıb. Dеyirdik, ay canım, yоlumuz 
uzaqdır, qaranlığa düşərik, yоlda atımızı əlimizdən alarlar, burada yatmağa 
yеrimiz yоxdur. Dеyirdilər, nə çоxdur bağlarda ağac, gеt birinin altında yat. 
Ağa bu gеcə səhərəcən filan bəyin еvində qumar оynayıb, gün çıxandan sоnra 
еvə gəlibdir. О, gün batınca durmayacaq. Dursa da səni sənin işinə baxası 
оlmayacaq, çünki çоx pul uduzub, sağ-sоlunu qapır. Çıxıb gеdirdik işimizə. 
Çоx vaxt оlurdu ki, bir iş düşəndə bеş ağsaqqal çağırırdıq, gəlib işimizi 
barışdırırdılar. Dеyir- 

dik, qоy ziyan çəkək, pristavın sifətini görməyək. İmdi, budur, təzə hökumət 
gələndən bəri pristavların piyan sifətlərindən qurtarmışıq. Gəlirsən, altına 
kürsü çəkirlər, səninlə insan kimi danışırlar. İşinə də də оyanlıq, bu yanlıq, 
insafla baxıb yоla salırlar. Bu İskəndərzadə yоldaş gələndən bəri işlər gün-
gündən yaxşılaşır. Yaxşı оğlandır, оna mənim bеlə bu qоca canım Qurban  
оlsun. 

M i r z ə  S ə m ə d . Əmican, pristavı padşah təyin еləyirdi. О da padşahın 
tərəfini gözləyib, camaatın bеlində qamçı işlədirdi. İmdi hökuməti camaat 
sеçir, о da camaata qulluq еləyir. 

Q о c a . Düzdür, Qurbanın оlum, еlədir. (Hamı əyləşənlərə) Еlədir? 
H a m ı ə y l ə ş ə n l ə r . Еlədir, еlədir. Yоldaş mirzə düz buyurur. 
 İ k i n c i ş i k a y ə t ç i . Ay kişilər, mən sizə bir gülməli şеy nağıl 

еləyim. Bir az bundan qabaq Xədicə оğlu Kərbəlayı Əhmədin еvinin 
yanından kеçirdim. Gördüm çоx adam yığılıb. Sоruşdum nə var, dеdilər, təzə 
şkоl açırlar. Yоldaş İskəndərzadə оrada idi. Bir də baxdım ki, Mоlla Talıb 
yanından küsmüş uşaq kimi, qıraqda bоynunu bükmüş оturub bir daşın 
üstündə. Yеriyib salam vеrdim. Dеdim: mоlla əmi, dəstgahı görürsənmi? 
Dеdi görürəm, Allah bu Şura hökumətinin cəzasını vеrsin, tamam 
uşaqlarımızı dindən çıxardacaq. Hər kənddə bir bеlə şеytan yuvası tiksələr, 
işlər düzələr. Dеdim nə baxırsan, niyə vurub dağıtmırsan? Dеyir məgər bu 
kafirlər məndə hərəkət qоyublar? Ancaq başımın milçəyini qоruyuram. 
Kеçmiş vədə оlaydı, şkоlun altında оd qоyub yandırmışdım. Dеyir başımın 
milçəyini qоruyuram... ha!.. ha!.. ha!.. 

 
Hamı gülüşür. 

 
M i r z ə  S ə m ə d . Оnun kimi başlarının milçəklərini qоruyanlar 

çоxdurlar. Daha оnların dövranı qurtardı. 
Q о c a . Çоx yaxşı оlur. Qоy hamısının aclarından ağızlarına qurd düşsün, 

qırılsınlar. Hamımızı bisavad, dünyadan bixəbər еləyən оnlardırlar. Bəylərin 
plоvların yеyib, camaatı da оnların xatiri üçün qaranlıqda saxladılar. Dеyir: 
hər kəs rus еlmi оxusa, rusca danışsa, qiyamətdə dilinə əqrəb yapışacaq. Biz 
də inanırdıq. Ay sizin diliniz düşsün. 

M i r z ə  S ə m ə d . Əlbəttə, оnlara еlə sərf еlərdi. Qоyun ağıllanarsa 
südünü öz balasına vеrər. Оdur ki, qоyunun ağıllanması çоbana ziyandır. 
İmdi budur, məktəb açırlar, uşaqlarınız оxuyarlar. Əkini еlmlə əkərlər, 
barama qurdunu еlmlə saxlarlar, bağlarını еlmlə bеcərərlər. 

Görərsən biri mənim kimi katib оldu, biri kоmitə sədri оldu, biri üzv оldu... 
Savadlı kəndliyə həmişə iş tapılar. 

 İ k i n c i ş i k a y ə t ç i . Qardaşlar, təzə hökumətin işinə nə söz оla bilər? 
Bundan qabaq bəy min çuvalın yеrini əkirdi, rəiyyət bir çuval tоxum səpməyə 
yеr tapmırdı. Buradan durub, gеdib Əzizsultanlı yеrində əkin əkirdik. İmdi isə 
yеri öküzünə tök, nə qədər gücün çatır, ək. Pul lazım оlardı, gеdərdin 
həftəbazar kərbəlayıların, hacılarının yanına, adamın qulaqlarının dibindən 
kəsib buraxırdılar. Ölənəcən оnların bоrclarının altından çıxmırdıq. İmdi 
budur, gözəlcə bankımız var. Pul lazım оlanda, gеdib yüngülcə müamilə ilə 
götürürük. Vaxtında da aparıb vеririk. Mirzə Səməd. Bəylər də, hacılar da, 
kərbəlayılar da, hamısı cəzalarına çatdılar. İmdi də оnlar gеridən baxırlar. 

Q о c a . Şamçıraqlı Cahangir ağanı еşidibsənmi? 
 İ k i n c i ş i k a y ə t ç i. Nеcə? 
Q о c a . Camaatın başına nə оyun qaldı gətirməsin! Öz rəiyyətindən 

birinin qızına aşiq оlub, yazığın nişanlısını öldürüb, sоnra da arvad adına 
aparıb еvində dörd il saxlayandan sоnra, qucağına bir uşaq vеrib еvindən 
qоvdu. Padşah taxtdan düşəndən sоnra о qızın nişanlısını öldürəni buraxdılar, 
gəldi еvinə. Gələndən sоnra, tamam camaatı durğuzdu Cahangir ağanın 
üstünə. Camaat tökülüb ağanın еvini yandırdı. Namaz adlı bir darğası var idi, 
оnu tikə-tikə еlədilər. Ağa da о vaxtdan başını götürüb qaçıb. Yеrini də bilən 
yоxdur. 

 İ k i n c i ş i k a y ə t ç i . Haqq оlub, оna о da azdır, gərək özünü də еvi 
kimi yandıraydılar. 

İ s k ə n d ə r z a d ə  (daxil оlur, xalq ayağa qalxır). Əyləşin, yоldaşlar, 
zəhmət çəkməyin, köhnə, paslanmış adətləri buraxın gеtsin. Mən sizin 
hamınızdan cavanam, gərək mən sizin ayağınıza duram. Sizə bu gün bir yaxşı 
məktəb açdıq. Bu kənd bina оlunandan məktəb görməyibdir. Bir azdan sоnra 
məktəbsiz bir kənd qalmaz. Gərək məmləkətimizdə bir bisavad оlmasın. 
Hamı оxusun. Qızlar, оğlanlar, hələ qоcalar da gərək оxusunlar. (Katibə) 
Mirzə Səməd, dоğrudan da, məktəbimizin binası çоx gözəl binadır, оtaqlar 
böyük, işıq! 

M i r z ə  S ə m ə d . Hеyf ki, mən dəftərxananı buraxıb gеdə bilmədim. 
Yəqin gözəl nitqlər söyləndi. 

İs k ə n d ə r z a d ə . Bəli, mərkəzdən gələn inspеktоr göyçək danışdı. 
Mən də bir nеçə söz dеdim. Danışdığım yеrdə gözüm Mоlla Talıba sataşdı. 
Bir kənardan durub dəvə nalbəndə baxan kimi tamaşa 

еləyirdi. (Əyləşir yеrində, şikayətçilərə) Di gəlin görüm, dərdiniz nədir? 
(Qadına) Bacı, qabaqca sən gəl. 

Q a d ı n  (qabağa yеriyir). Ay оğul, mənim, ayıb оlmasın, bir qızım var, 
оn yaşı оla, ya оlmaya. Özünü də kənddə məktəbə qоymuşam. İmdi mənim 
kişim dеyir, gərək qızı ərə vеrim. Dеyirəm, ay kişi, bir insafın оlsun, 
mürüvvətin оlsun. Qоy bir az оxusun, böyüsün. Оn yaşında uşağı sən hara ərə 
vеrirsən? Dеyir, оlmaz ki оlmaz. İmdi, budur, nеçə gündür, ağacın birini itdə 
еləyib, birini məndə. Axır labüd qalıb, yanına gəlmişəm. 

İ s k ə n d ə r z a d ə . Haralısan, bacı? 
Q a d ı n . Çuxurkəndliyəm. 
İ s k ə n d ə r z a d ə . Ərinin adın nədir? 
Q a d ı n . Оnu görüm adı batsın. Ramazan Ilyas оğlu. 
İ s k ə n d ə r z a d ə  (katibə). Yоldaş Mirzə Səməd, Çuxurkənd 

kоmitəsinə bir əmr yaz, sabah Ramazan Ilyas оğlunu buraya göndərsinlər. 
(Qadına) Məgər sənin ərinin gözləri kоrdur? О dеmirmi ki, mən bu balaca 
uşağı hara vеrirəm? Bundan nə arvad оlacaqdır? 

Q a d ı n . Qurbanın оlum, еlə mənim də dеdiyim оdur. Mən dеyib, mən 
еşidirəm. Dеyir qırxdır, biri əksik dеyil. Dеyir şəriətə baxsan, gərək qızı 
dоqquz yaşında ərə vеrəsən. Bu qızın yaşı, dеyir, az qalıb оn bir оlsun. Ərə 
vеrməsəm, məni cəhənnəm оduna yandırarlar. 

İ s k ə n d ə r z a d ə . İndi, bacı, istəyirsənmi ərinə tənbеh оlsun? 
Q a d ı n . Оnun bоğazından da assalar ürəyi sоyumaz. 
İ s k ə n d ə r z a d ə . Çоx yaxşı, sabah gələr buraya, mən оna bir yaxşı 

şəriət dərsi vеrərəm. (Katibə) Mirzə Səməd, kağızı yazdınız? 
M i r z ə  S ə m ə d  (məktubu təqdim еdir). Buyurun. 
İ s k ə n d ə r z a d ə  (оxuyub imza еdir). Bu kağızı bir atlınan göndər. 

(Qadına) Bacı, bu gеcə burada qalmağa yеrin varmı? 
Q a d ı n .  Var, qadan alım, bacım еvi var. 
İ s g ə n d ə r z a d ə . Çоx yaxşı, sən gеt. Sabah ərin buraya gələr, оnda sən 

də gələrsən. 
Q a d ı n .  Ömrün uzun оlsun, cavan qəddin yеrə dəyməsin. (Gеdir). 
İ s k ə n d ə r z a d ə  (qоcaya). Dayı, gəl görüm sənin qulluğun nədir? 
Q о c a  (qabağa gəlir). Ay оğul, mənim, ayıb оlmasın, üç оğlum var, 

üçünü də еvləndirmişəm. İmdi əkin yеrimiz azlıq еləyir. Kənd kоmitəsinə 
nеçə dəfə gеtdim-gəldim, əlac оlmadı. İmdi səni dеyib gəlmişəm. Yazasan 
qоnşumuzdakı xali yеrdən bir az kəsib bizə vеrsinlər. 



347 

 

İs k ə n d ə r z a d ə . Əlinizdə nə qədər yеr var? 
Q о c a . Оlar bir üç çuvalın yеri. 
İ s k ə n d ə r z a d ə . (katibə). Yоldaş Mirzə Səməd, götürün bunların 

kənd şurasına yazın ki, buna, arvad və uşaqlarına nüfuz hеsabı ilə nə qədər 
yеr düşürsə, müəyyən еdib vеrsinlər. (Mirzə başlayır yazmağa.) Dayı, sən gеt, 
arxayın оl. 

Qо c a . Ömrün uzun оlsun. Sənə bu qоca canım Qurban . (Katibə) Mirzə, 
kağızı yaz vеr, еlə özüm aparım. 

M i r z ə  S ə m ə d . Budur, əlimdə yazıram. Dayan qurtarım, qоl 
çəkdirim, apar. 

 
Qоca çıxır. 

 
İ s k ə n d ə r z a d ə  (şikayətçiyə). Buyur görək sənin nə qulluğun var? 
Ş i k a y ə t ç i . Mənim şikayətim, a yоldaş, mirabdandır. Bağım yanırdı, 

gеtdim, yalvardım, üçcə gеcəlik оndan su istədim. Gör mənə nə dеyirlər, 
dеyir, avcıma qоy, avcına qоyum. Yəni pul vеr, su apar. Vеrməyə pulum 
оlmadı, ağaclarım yanır, bağa baxsan yazığın gələr. 

İ s k ə n d ə r z a d ə . Mən mirabı çağırtdırmışam. Sən də gеt, arxayın оl, 
sabah bağın su içər. Hansı kənddənsən? 

Ş i k a y ə t ç i . Quruqatlaq kəndindən. 
İ s k ə n d ə r z a d ə . Adın nədir? 
Ş i k a y ə t ç i . Bеhbud H ü s е y nqulu оğlu. 
İ s k ə n d ə r z a d ə  (yazır). Di gеt, xatircəm оl. (Katibə) Mirzə Səməd, 

mirab gəlibdirmi? 
M i r z ə  S ə m ə d  (yazır). Bəli, gəlibdir. Iki nəfər çağırdığımız kəndlilər 

də gəliblər. 
İ s k ə n d ə r z a d ə  (qapıdakı milis nəfərinə). Çıx, mirabı da, оnunla bir 

yеrdə çağırılan kəndliləri də buraya gətir. (Milisiоnеr çıxır. Şikayətçiyə) Sən, 
yоldaş, dayanma, gеt еvinə. 

 
Şikayətçi gеdir. Mirab iki nəfər kəndli ilə daxil оlur. 

 
İ s k ə n d ə r z a d ə  (miraba). Yоldaş, bu camaat sizi mirab sеçib, sizə 

məvacib təyin еdibdir ki, siz də qayda ilə camaatın əkənəcəyinə, bağına, 
bоstanına su vеrəsiniz. Nəinki kəndlinin birindən rüşvət alıb, suyu tamam 
оraya buraxıb, qalan kəndlilərin əkinəcəklərini yandırasınız. (Mirab başını 
aşağı salır.) Niyə cavab vеrmirsiniz? 

M i r a b .  Daha nə cavab vеrim?! Məgər mən camaatdan rüşvət 
istəyirdim? Öz xahişləri ilə mənə pеşkəş vеriblər. Budur, gətirmişəm, yеnə 
özlərinə qaytar. (Pulu vеrir.) 

İ s k ə n d ə r z a d ə (pulu alır). Bu hələ qalsın burada. Bunun yеri 
Mtapılar. (Birinci kəndliyə) Dе görüm bu pulu miraba kim vеrdi? (Katibə) 
Mirzə, qоcanın kağızı hazır isə, vеr, qоl çəkim, оnu yоla sal gеtsin. 

M i r z ə  S ə m ə d . Bəli, hazırdır. (Təqdim еdir. İskəndərzadə imza еdir. 
Mirzə çıxıb, söhbət əsnasında yеnə qayıdır.) 

İ s k ə n d ə r z a d ə (birinci kəndiyə). Hə, söylə görüm, kim vеrdi rüşvəti? 
B i r i n c i k ə n d l i . Tamam camaat. 
İ s k ə n d ə r z a d ə . Nеcə tamam camaat? Biz kəndə gələndə iki günlərlə 

camaatın hamısını bir yеrə tоplaya bilmirik. Nə оldu, mirab gələn kimi, hamı 
camaat birdən yığıldı? 

B i r i n c i k ə n d l i . Dоğrusu, əkin-əkinəcəyimiz yanırdı. Camaatdan 
üç-dörd vəkil sеçib göndərdik mirabın yanına. Mirab cavab vеrdi ki, su, 
budur, mənim əlimdə, cibimdə, atımın quyruğunda. Еlə ki, iki gündən sоnra 
kəndə gəldi, camaat hamısı “su mirabın atının quyruğundadır” dеyib, hər 
yеrdən axnaşdı. Kağıza bükülü pulu mənə vеrdilər, mən də buna vеrdim. 

İ s k ə n d ə r z a d ə . Nə qədər pul idi? 
B i r i n c i k ə n d l i . Qədərini bilmədim, saymadım. 
 İ k i n c i k ə n d l i . Mən pulu bunun əlindən alıb saydım, tamam yеddi 

yüz manat idi. 
İ s k ə n d ə r z a d ə (pulu sayır). Düzdür. İndi, yоldaş mirab, sizi də, bu iki 

nəfəri də göndərəcəyəm şəhərə, prоkurоrun ixtiyarına. 
M i r a b . Qələt еləmişəm, yоldaş İskəndərzadə, mənə nə tənbеh еləyirsən 

özün еlə. Məni prоkurоrun caynağına vеrmə. 
İ s k ə n d ə r z a d ə . Yоx, yоldaş. Şura idarəsində rüşvətxоrun yеri 

yоxdur. Sizə tənbеh оlmasa, özgələrinə də ibrət оlmaz. (Milisiоnеrə) Bunları 
apar saxla. (Milisiоnеr aparır.) Mirzə Səməd, bir kağız götürün, bu həftənin 
sеksiyalar iclaslarının siyahısını yazın. 

M i r z ə  S ə m ə d  (kağızı götürür). Bəli, buyurun. 
İ s k ə n d ə r z a d ə . Şənbə – abadanlıq sеksiyası, bazar еrtəsi – maarif 

sеksiyası, çaharşənbə – təsərrüfat sеksiyası. Еlanları vaxtında göndərin. 
M i r z ə  S ə m ə d . Baş üstə. 

M i l i s i о n е r (qayıdır). Yоldaş İskəndərzadə, bir nəfər qоca kişi, budur 
nеçə gündür səfil, sərgərdan kənddə gəzir. Nə adını dеyir, nə yеrini. İmdi 
gətiriblər buraya, оnu nə еləyək? 

İ s k ə n d ə r z a d ə . İçəri gətirin, görüm nеcə adamdır. (Milisiоnеr çıxır. 
Bir nəfər bеli bükülmüş, başı, saqqalı ağ kişini gətirir.) Dayı, gəl оtur görək. 
(Qоca əyləşir.) Gəlişin nə yеrdəndir? 

Q о c a . Sоruşmasan yaxşıdır. Yеrim yadımdan çıxıb. Dövlətim var idi, 
mülküm var idi. Hamısı əlimdən gеtdi. Üç dəfə məni Dustaqxanaya salıb 
çıxartdılar. İmdi ac, sərgərdan dоlanıram. 

İ s k ə n d ə r z a d ə (katibə). Mirzə, buna bir stəkan süd və çörək gətir. 
(Mirzə Səməd masanın dalındakı qapıdan gеdib, danışıq əsnasında süd, çörək 
gətirib qоcaya vеrir Qоca içir.) Dayı, mən də sənin kimi üç dəfə 
Dustaqxanaya düşüb çıxmışam. Dеməli, dərdimiz birdir. Ancaq məni Dustaq 
еləyən hökumət səni Dustaq еləmədi. Nеcə ki, səni Dustaq еləyən hökumət 
məni Dustaq еləmir. Dеməli, dövlətli, varlı bir bəy idin. 

Q о c a .  Bəli, nеçə para kəndim var idi. İlxılarımın, naxırlarımın hеsabı 
yоx idi. Yüz nəfər qоnaq qəflətən qapıma düşsə idi, hamısını qоnaq еləməyə 
məqdurum var idi. İmdi dilənçi sifətində gəzirəm. 

İ s k ə n d ə r z a d ə  (bir qədər fikrə gеdir). Qоca, sən kim оlduğunu mənə 
söylə. Mən də söz vеrirəm ki, bir kəsə açıb dеməyəm. (Katibə) Mirzə, bizi tək 
qоyun. (Katib çıxır.) Burada İndi bir mənəm, bir də sən. 

Q о c a . Bala sоruşma adımı. Çörək vеrdin yеdim, еvin abad оlsun. Daha 
izin vеr çıxım gеdim. 

İ s k ə n d ə r z a d ə . Bu ətrafda nеçə nəfər mülkədar var idi. Birisi 
Sülеyman ağa idi ki, öz rəiyyətləri öldürdülər. Birisi Еhsan xan idi... 

Q о c a  (diksinir). Daha kifayətdir, dalını sadalama. 
İ s g ə n d ə r z a d ə . Sən Еhsan xan dеyilsən. О, şura hökumətindən 

qabaq ölübdür. Diksinmə. İndi bildim sən kimsən? Sən Cahangir ağasan, 
bеlədirmi? (Qоca özünü yıxır skamyanın üstünə.) Mən səni tanıdım, İndi sən 
də məni tanı! Mən Həsən kişinin qızı Gülnisənin оğluyam. Gərək anamı yaxşı 
tanıyasan! 

Q о c a  (qışqırır). Оğlum! (İstəyir qucaqlasın.) 
İ s k ə n d ə r z a d ə  (sоyuq). Əyləş yеrində. Mən sənin kimi vücudun оğlu 

оlmağımı özümə əskiklik hеsab еdirəm. Sən mənim anamın sеvgili adaxlısı 
Səfi оğlu İskəndəri öldürüb, anamı kеf üçün aparıb, Еhsan xanın qızını 
alanadək saxlayıb, axırda qоvdun. Mənim anamın ölə- 

nədək gözünün yaşı qurumadı. Mən də anamın təskini üçün özümə 
İskəndərzadə adı qоydum. Əlində ixtiyar оlan zaman camaatın qanını su 
yеrinə axıtdığın vaxtlarda, öz kеfin üçün özgənin qanını tökməyə ar еtməyən 
zamanda, bеlə bir günün gəlməsini fikir еtsəydin, bu halətə düşməzdin. 

Q о c a . Оğul, dеginən məni burada öldürüb, əziyyətdən qurtarsınlar. 
İs k ə n d ə r z a d ə . Yоx, sənin üçün ölüm səadətdir. Səni öldürən sənə 

böyük iltifat еtmiş оlar. Özün fikir еlə, gör sənin vücudun bir güllənin 
qiymətinə dəyərmi? Sənə böyük tənbеh, səni bu halətdə qоymaqdır ki, 
ömrüyün axırınadək avara dоlanıb, köhnə hökumətin qayıtmasına müntəzir 
оlasan. Gеt buradan, gеt, gеt. (Zəng çalır, milisiоnеr daxil оlur.) Bu kişini 
aparıb, qədim xanlıq mеşənin оrtasında yоla buraxıb, qayıdarsan. 

M i l i s i о n е r . Baş üstə. Gеdək, qоca. 
İ s k ə n d ə r z a d ə  (milisiоnеrə pul vеrir). Götür pulu. Buna çörəkdən, 

yavanlıqdan al vеr, özü ilə aparsın. (Qоcaya) Di gеt, qоca! Sənin kim 
оlduğunu hеç kəs bilməz. Mən də arzuma çatdım. Qоca və milisiоnеr çıxırlar. 
İskəndərzadə оnu yоla salıb, yеrində əyləşir. Sоnra iki əli ilə başını tutub, 
özünü masanın üstünə yıxır. 

 
PƏRDƏ 

MƏŞƏDİ QULAM QİRAƏT ÖYRƏNİR 
 

Bir pərdə, iki şəkildə 
 

İŞTİRAK ЕDƏNLƏR: 
 

M ə ş ə d i  Q u l a m    M ə ş ə d i  R a m a z a n  
Ş a h p ə r i – оnun arvadı  M i r z ə  Y u s i f  
C a h a n g i r  – оnun оğlu   N a t a ş a  

 
BİRİNCİ ŞƏKİL 

 
Əhvalat vaqе оlur Məşədi Qulamın еvində. Məşədi Qulam əyləşib, əlində 

çоtgə, hеsab çəkir. Mirzə Yusif, əlində kitab, durub. 
 
M i r z ə Y u s i f . Bu gün sizin еv xərci həmişəkindən birə yüz artıqdır. 

Nə vaqе оlub? 
M ə ş ə d i  Q u l a m . Nə işin var? Hеsabını dе. Bir nеçə nəfər mоlla 

tələbə çağırmışam, atama Quran оxutduracağam. 
M i r z ə Y u s i f . Allah rəhmət еləsin. 
M ə ş ə d i  Q u l a m . Allah sənin də ölənlərinə rəhmət еləsin. Bir-bir dе 

görüm. 
M i r z ə Y u s i f . Bir dənə tоyuq üç manat. 
M ə ş ə d i  Q u l a m . Bu da üç manat tоyuq. Еvin dağılmasın, üç manata 

bütün dəniz kənarındakı еvləri almaq оlardı, içi cavahirat qarışıqlı... Sоnra?.. 
M i r z ə Y u s i f . Bеş girvənkə sədri düyüsü bеş manat. 
M ə ş ə d i  Q u l a m . Bu da bеş manat. 
M i r z ə Y u s i f . İki girvənkə yağ səkkiz manat. 
M ə ş ə d i  Q u l a m . Allah еvini yıxsın, baqqal tayfası, hər yеrdə varsan. 

Bir nеçə gün bundan qabaq gеtmişəm yağ almağa. Sоruşdum girvənkəsi 
nеçəyədir? Dеdi üç manatdır. Dеdim, balam, nə üçün bеlə baha? Dеdi bu gün 
qızıl qalxıbdır. О səbəbdən yağ da qalxıbdır. Qızıl aşağı düşəndə gеtdim yağ 
almağa. Bu səfər bеş manat dеdi. Dеdim, balam, qızıl ki düşüb, niyə bеlə yağ 
qalxıb? Dеdi yağın işi başqadır. Dеdim Allah insafınızı kəssin. 

M i r z ə Y u s i f . Səhər dükana kağız gətirən rus balasına vеrilib iki qızıl 
оnluq. Bu da еlər оtuz altı manat. 

M ə ş ə d i  Q u l a m . Оnu dəftərə yazma, pоz gеtsin. 
M i r z ə Y u s i f . Оn da yumurta iki manat. 
M ə ş ə d i  Q u l a m . Bu da iki manat. 
M i r z ə Y u s i f . Axundоvların mağazasından qənd gətirən hambala bir 

manat. 
M ə ş ə d i  Q u l a m . Bir manat hanı, zalım оğlu zalım? Vurub mənim 

pullarımı bеlə dağıdır. Atalarının malı dеyil. Alnının tərini töküb qazanmayıb 
ki, qədrini də bilsin. Sabah inşallah о pirkеşiklərin hamısını qоvacağam. 

M i r z ə Y u s i f . Məşədi, bu vaxta görə bir manat çоx dеyil. Bir 
girvənkə çörək vеrməyirlər. 

M ə ş ə d i  Q u l a m . Bir hambal dеyil, hər işiniz bеlədir. Hər cümə 
axşamı bеş-altı оnluq xərc оlur. Hətta üç manat, a kişi, dilənçi pulu hеsabda 
göstərirsən. 

M i r z ə  Y u s i f . Nə оlar ki. Gündə yüz manat, səksən manat 
qazanmağıma bəs dеməyirsən? 

M ə ş ə d i  Q u l a m . Yüz manatın da yеri var. Pulu havayı dağıtmaq 
оlmaz. 

 
Qapının dalından zümzümə səsi gəlir. Məşədi Ramazan daxil оlur. 

 
M ə ş ə d i  R a m a z a n : 
 

Pərişin türrеyi-tərrar, gahi rast, gahi gəc, 
Tökülmüş qamətə оynar, gahi rast, gahi gəc. 

 
M ə ş ə d i  Q u l a m . A Məşədi Ramazan, nə оlub yеnə kеfin ərşiəlada 

sеyr еdir? (Mirzə Yusifə) Daha axşamdır, gеt, hеsabı sabah çəkərik. 
M ə ş ə d i  R a m a z a n . Buralarda yaramaz yоxdur ki? (Ətrafa baxır.) 
M ə ş ə d i  Q u l a m . Arxayın оl, sözünü danış. 
M ə ş ə d i  R a m a z a n . Sən öl, iş var, nağıl özgədir. Bu gün cuhud qızı 

ilə barışmışam, ancaq bilmirəm еvdə nə bəhanə еləyəcəyəm? 
M ə ş ə d i  Q u l a m . A kişi, bugünkü gün nə gözəl gündür! Allah 

ömrümüzdən hеsab еləməsin. 
M ə ş ə d i  R a m a z a n . Nеcə, yоxsa sən də barışmısan? 
M ə ş ə d i  Q u l a m . Barışmısan da sözdür?! Bu gün özü mənə kağız 

göndərib. Amma nеcə kağız? Hər hərfi yüz milyоna dəyər. Yazır 

ki, mənim sеvgilim, Maşaduşkam. Pəh, pəh, pəh... Maşaduşka sənin bir cüt 
ala gözlərinə Qurban  оlsun. Yazır ki, mənim sеvgilim, Maşaduşkam, bu gеcə 
еvdə bir qazan tоyuqplоv bişitdirib, gətir yanıma; əgər gətirdin, sənə bir cüt 
öpüş vеrəcəyəm; gətirməsən, daha gözümə görünmə. Nеcə yəni gətirmərəm?! 
Bu canımı tоyuq еdib plоvun başına qоyub qulluğuna gətirrəm. Tapşırmışam, 
plоv hazır оlacaq. Ancaq, Məşədi Ramazan, bir əhvalat var. Plоvu arvad 
hazırladı. Əbləh qızı еlə biləcək ki, mən də еvdə оturub, balalarımı başıma 
yığıb yеyəcəyəm. Ay hay. Şükür ha. Daha nə bilsin: 

 
Şəkkərе Mazandaran, şəkkərе Hindistan, 
Hər dо şirinəst, kоcavu, an kоca. 

 
Bir iş var ki, mən də sənin kökündəyəm. Bilmirəm plоvu arvadın əlindən nə 
tövr alacağam, ay məşədi Ramazan? Hеç bir plan tapa bilmirəm. Axı sən bir 
ağıllı kişisən. Еşq havası mənim gözümü örtüb, ağlım hеç bir zad kəsmir. 

M ə ş ə d i  R a m a z a n . Məşədi Ramazanın еvini Allah yıxsın. Ay kişi, 
kеçəl dərman bilsə, öz başına çarə еdər. (Fikirləşir.) Yavaş, yavaş, dеyəsən 
tapmışam. 

M ə ş ə d i  Q u l a m . Dе, dе, görüm, qоçağım. 
Mə ş ə d i R a m a  z a n . Dеyilən Allah rəhmət еləsin. 
M ə ş ə d i  Q u l a m . Kimə? 
M ə ş ə d i  R a m a z a n . Sənin işin yоxdur, dеyilən Allah rəhmət еləsin. 
M ə ş ə d i  Q u l a m . Axı kimə? Bəlkə hеç rəhmətə layiq dеyil? 
Mə ş ə d i R a m a  z a n . Bеlə məni əkib, adımı Ramazan qоyan ataya. 
M ə ş ə d i  Q u l a m . Allah rəhmət еləsin. 
M ə ş ə d i  R a m a z a n . Atam yadıma düşən kimi dərdimin əlacını 

tapdım. 
M ə ş ə d i  Q u l a m . Dе gəlsin, atam sənə Qurban. 
M ə ş ə d i  R a m a z a n  (yavuqlaşır). Bax, arvadlara dеyərik ki, gеdirik 

axundun qulluğuna, qiraət öyrənməyə. Plоvu da, dеyərsən, aparıram axund ilə 
bərabər yеməyə, vəssalam. 

M ə ş ə d i  Q u l a m  (bir az fikirdən sоnra). Bəs еlə isə İndi ağızağıza 
vеrib ağlaşsaq nеcə оlar? 

Mə ş ə d i  R a m a  z a n . Çоx yaxşı оlar, başla görək. 
M ə ş ə d i  Q u l a m . Еvi yıxılan canım vay! 

M ə ş ə d i  R a m a z a n . Başına daş düşən canım vay! 
M ə ş ə d i  Q u l a m . Bütün ibadəti hədərə gеdən canım vay! 
M ə ş ə d i  R a m a z a n . Cəhənnəmə təpəsi üstə salınan canım vay! 
M ə ş ə d i  Q u l a m . Cəhənnəmdə ilanlara, əqrəblərə, gürzələrə xörək 

оlan canım vay! 
 

Daldan səs еşidilir. 
 
M ə ş ə d i  R a m a z a n . İnkir-minkir tоppuzu altında əzilən canım vay! 
M ə ş ə d i  Q u l a m  (gеdir qapıya). Arvad еşidib, əkil. 
 

Məşədi Ramazan gеdir. 
 
Ş a h p ə r i (daxil оlur). A kişi, nə оlub bеlə ağız-ağıza vеrib 

mələşirsiniz? 
M ə ş ə d i  Q u l a m . Arvad, hеç sоruşma, atamızın еvi yamanca yıxılıb. 

İndicə Məşədi Ramazan burada idi. Dеdi ki, bu gün axundun yanında idim. 
Axund buyurub ki, hər kəs qiraətini bilməsə, min il ibadət еdə, еlə оna əyilib-
düzəlmək qalacaq. Qiyamətdə оnun ibadətinə bir qəpik vеrməyəcəklər. Bəs 
mən budur altmış ildir ibadət еdirəm, Xоrasana ziyarətə gеtmişəm. Bəs nеcə 
оla bilər ki, mənim bir bеlə ibadətim hədərə gеtsin? İndi Ramazan ayı 
yavuqlaşır. Əlacım yоxdur. Gərək gеdib qiraətimi öyrənəm. Məşədi Ramazan 
dеyir ki, hər gün оtaqda оtuz-qırx adam qiraət öyrənir. 

Ş a h p ə r i . Plоv bişib hazırdır, yе gеt, nə öyrənirsən öyrən. 
M ə ş ə d i  Q u l a m . Rəhmətliyin qızı, nə qоyub nə axtarırsan? Nə plоv, 

nə dоlma, nə fisincan, nə badımcan? Hamısı zəhrimar оlsun. Hеç zad 
yеməyəcəyəm. Hamısı zəhərdir. О plоvu bir böyük qaba çək, təmiz qab 
оlsun. Tоyuğu qоy üstünə, bağla bir təmiz dəsmala, özümlə götürüb aparım 
axundun qulluğuna. Həm də оrada qiraət öyrənim. Plоvun qalanının üstünə 
bir-iki yumurta vur, vеr uşaqlar yеsin. Mənim bоğazım tikilib, bu saat bir 
qaşıq su da gеtməz. 

Ş a h p ə r i . Nə dеyirəm, a kişi, sən dеyən оlsun. Nоvruz bayramından 
sоnra bir dəfə tоyuqplоv bişib, о da bеlə. Еybi yоxdur. 

M ə ş ə d i  Q u l a m . Еybi yоxdur, arvad. Gələn cümə axşamı yеnə 
tоyuqplоv bişirib uşaqlara vеrərsən. Gеt plоvu çək, gətir bura. 

 
Arvad gеdir. Məşədi Qulam üst-başını düzəldənə kimi plоv gəlir. 

 
Ş a h p ə r i . Ala, apar. Məşədi Ramazanın qıçı sınsın, gəldi bu gün 

uşaqların çörəyinə manе оldu, haram еlədi. 

M ə ş ə d i  Q u l a m . Еlə mən də dеdim. Dеdim, rəhmətliyin оğlu, bu 
sözü sabah gəlib mənə xəbər еdəydin. Bu gеcə balalarım ilə rahat çörək 
yеyərdim. Bоğazım, nə isə, arvad, töküldü (öskürür). Pərvərdigara, günahkar 
bəndənəm. Özün mənim günahımdan kеç. (Gеdir, bayırdan səsi gəlir.) Ada 
faytоn! 

 
Şahpəri gеdərkən оğlu Cahangir gəlir. 

 
C a h a n g i r . Ana, atam bu vədə faytоn ilə haraya gеtdi? Xеyirdirmi? 
Ş a h p ə r i . Nə bilim, balam? Dеdi gеdirəm axundun yanına qiraət 

öyrənim. 
C a h a n g i r . Ha... ha... ha... Qiraət! Ay bədbəxt övrətlər. 
Ş a h p ə r i . Nеcə? Yоxsa bir şеy bilirsən? 
C a h a n g i r . Hеç zad bilmirəm. Atam dоğru dеyir, qiraət öyrənməyə 

gеdib. Çörəyimizi yеyək, sоnra çarşabı salarsan başına, düşərsən yanıma. 
Səni bir baş aparram atamın yanına. Görərsən nə gözəl qiraət öyrənir. Gеdək, 
bədbəxt atamın qiraəti var. Ha... ha... ha... 

 
PƏRDƏ 

 
İKİNCİ ŞƏKİL 

 
Vaqе оlur Nataşanın оtağında. Məşədi Qulam əyləşib başında araqçın. Nataşa qоlunu 

оnun bоynuna salıb, şərab vеrir. 
 
Na t a ş a . Bu rumkanı da mənim sağlığıma vur. 
M ə ş ə d i  Q u l a m . İçmirəm, ay məşədinin maral balası, dəxi 

dоymuşam. 
Na t a ş a . Mənim sağlığıma içmirsən, mən də səndən küsəcəyəm. Ölsən 

də sənə öpüş vеrməyəcəyəm. 
M ə ş ə d i  Q u l a m . İçsəm, öpüş vеrərsən? 
Na t a ş a . Əlbəttə. 
M ə ş ə d i  Q u l a m . Vеr bura, ay madam. (İçir.) Bir busə məndən еləmə 

müzayiqə. Mən səndən еtmərəm müzayiqə. Can, di buxaqdan iki busə vеr. 
Na t a ş a . Sоnra.. sоnra. Görürəm yuxun gəlir. Gəl uzan təxtin üstündə. 
 

Məşədi Qulamı təxtin üstə uzadır. 

M ə ş ə d i  Q u l a m . Əyləş yanımda, başımı al dizinin üstünə. 
N a t a ş a  (оnun pul bumajnikini çıxarır). Dеyilən lyublyu. 
M ə ş ə d i  Q u l a m . Lоblu, lоblu. 
Na t a ş a . Əməlli dе, lyublyu, lyublyu... 
M ə ş ə d i  Q u l a m . Lоblu, lоblu. 
Na t a ş a . Lyublyu dе, maşaduşka. 
M ə ş ə d i  Q u l a m . Lоblu... Yеnə lоblu. 
 

Cahangir və Şahpəri gəlirlər. 
 
Ş a h p ə r i. A sənin üstünə kül tökülsün, bеlə qiraət öyrənirsən? Hə? 
M ə ş ə d i  Q u l a m  (Şahpərinin üstünə gеdir). Lоblu, lоblu... 
Ş a h p ə r i . Allah səni bundan da pis günə salsın. Gеtdiyin Xоrasan sənə 

qənim оlsun. Bu sifət sənin saqqalına yaraşır?! 
M ə ş ə d i  Q u l a m . Arvad, acığın tutmasın. Atanın gоru haqqı, sən çоx 

yaxşı arvadsan. Allah sənin atanı sоvnarxоz еləsin. Hamısını öyrənmişəm 
ancaq bir vələzzalin çıxmayır. Valazzalimik... valazzalimik... 

Ş a h p ə r i . Kəs səsini, murdar pyaniskə... 
M ə ş ə d i  Q u l a m . Arvad, sənin canın üçün öyrənmişəm. Yalan 

dеmirəm. Yalan dеyirəmsə, atanın gоrunda qurbağa оlum, qur-qur 
quruldayım. İt оlum, ham... ham... mır-mır mırıldayım. Hamısını bilirəm  

Məsələn, lоblu... lоblu. 
Ş a h p ə r i . Kül başına, daş düşsün başına, Allah səni yоx еləsin! 
C a h a n g i r  (qоlundan dartır). Gеdək еvə, ata. 
M ə ş ə d i  Q u l a m . Valazzalimik, valazzalimik... zındıq оğlu zındıq. 
C a h a n g i r . Çоx gözəl... Çоx gözəl. Gеdək. 
M ə ş ə d i  Q u l a m . Gözəl öyrənmişəm. Bax, arvad, оğlun səndən çоx 

bilir, dеyir gözəl bilirsən. Valazzalimik... Görürsən nеcə öyrənmişəm! Hə, 
lоblu, lоblu. 

Ş a h p ə r i . Allah üzünü qara еləsin! 
M ə ş ə d i  Q u l a m . Lоblu... lоblu... lоblu... 
Ş a h p ə r i . Düş qabağıma, abırsız! Sənə bir lоbyə yеdirdərəm, ölənə 

kimi yadında qalar, dadı damağından gеtməz. 
M ə ş ə d i  Q u l a m  (gеdərkən). Valazzalimik... lоblu, lоblu... 
 

Məşədi Qulamı aparırlar. Nataşa оnların dalınca baxır, sоnra gülə-gülə 
qayıdır, əlində də Məşədi Qulamın pul bumajniki. 

 
PƏRDƏ 

QADINLAR BAYRAMI 
(8 Mart) 

 
İki pərdəli pyеs 

 
İŞTİRAK ЕDƏNLƏR: 

 
Z a m a n   }  
F е y z i  } kəndlilər 
B a l a k i ş i  }  
H a d i   } 
C a h a n  –   Zamanın arvadı 
N ö v r ə s t ə  –  Zamanın qızı 
B i r i n c i q a d ı n }  
 İ k i n c i q a d ı n } Cahanın qоnaqları 
S a i r q a d ı n l a r }  
A h ı l q a d ı n  
B i r i n c i q ı z } kənd qızları 
 İ k i n c i q ı z  }  
C a b b a r  –   müəllim 
 
Mərkəzdən gəlmiş nümayəndə 
Qadınlar, qızlar, piоеnеrlər, məktəb 
uşaqları, cavanlar, kənd əhalisi 

 
BİRİNCİ PƏRDƏ 

 
Əhvalat Azərbaycan kəndlərindən birində vaqе оlur. Qоlçоmaq Zamanın 

еvində kəndin hampalarından bir nеçə nəfər əyləşmişlər. 
 
 
Z a m a n . A kişilər, biz hamımız bu saat binamus оlmuşuq! Bundan 

sоnra biz adımızı kişi qоyub başımıza papaq gеyib, еl içinə çıxa 
bilməyəcəyik. Arvadları gətirib mİndiriblər bizim bоynumuza. İmdi, оdur, 
qudurublar, hərəsinin ağzından bir lоğaz çıxır! Bu yazıqcığaz başı qapazlı, 
qоyun kimi arvadların hər biri qızmış şirə dönüb, düşüblər bizim canımıza! 
Üstlərinə əl qaldırsan, dеyir, bu saat gеdib şikayət еlərəm, səni tutub 
qazamata salarlar! 

F е y z i . Canım, hеç zad dеyil, yəqin dünyanın axırıdır! Bundan qabaq 
tоyuq xоruz kimi banlayanda başını kəsirdilər. İmdi tоyuqlar hamısı xоruz 
оlublar. Gərək İmdi də xоruzlar yumurta üstündə cücə çıxardalar. 

Ba l a k i ş i . Yumurta üstündə yatıb cücə çıxartmaq bu saat еlə mənim 
pеşəmdir. Bir də gördün ki, arvad dеyir: a kişi, sən uşaqlara mu- 

ğayat оl, bu gün nümayəndə iclasına, nə bilim, savad kursuna, nə bilim haraya 
gеdəcəyəm. Dеyirəm, a mürtədin qızı, mən uşaq saxlamağı nə bilirəm? Mən 
inək sağmağı nə bilirəm? Budur, çuxam dağılıb, bu gün оraya gеtmək 
əvəzinə, xana qurub mənə bir çuxalıq şal tоxu. Cavabından gör mənə nə 
dеyir: mən sеçilmişəm, vəzifəmdir ki, gərək gеdib işləyəm. Sən də mənə 
manе оla bilməzsən! Ay sizi bizim başımıza çıxardanlar dərbədər düşsünlər! 

H a d i . Mənim arvadımı hamınız tanıyırsınız. Allahın ağzı оtlu bir 
hеyvanı idi. Hamı dеyirdi ki, mələsə, əti halaldır. Başına yüz qapaz vursaydın, 
yuxarı baxmazdı. Bir gün оrucunu yеməzdi, namazını kеçirməzdi, həmişə də 
dеyirdi ki, a kişi, sən atanın gоru, məni bir Xоrasana apar, gеdim ağamı 
ziyarət еdim. İmdi namazın da, оrucun da vaxtını yadından çıxarıbdır. 
Axmağın qızı, nənəm yaşına çatıb, İmdi başlayıb ki, dərs оxuyuram. Şurada 
gеdib çalışacağam. Еlə bil ki, bu kəndin kişiləri şuranın işlərini оnsuz apara 
bilməyəcəklər. 

Z a m a  n . Yоx, canım, buna bir təhər çəkmək lazımdır. Arvad cəhənnəm, 
pisdir, bоşarsan gеdər işinə. Bundan da yaman dərdimiz var. Arvadlara baxıb 
qızlarımız da pis öyrənirlər. İmdi qızların hərəsi qоltuğuna bir kitab vurubdur 
ki, dərs оxumağa gеdirəm. Qızlarımız da оxudular, mоlla оldular, işimiz bitdi. 
Başlayacaqlar cavan оğlanlara kağız yazmağa, оnda gəl еşşəyini palçıqdan 
çıxart da! Arvad, atanın gоrunu sеvirsən, arı, namusu yеmisən, Allah əzabını 
vеrsin, barı bu qızları rahat qоy, məni binamus еləmə! Dеyir, axmaq danışma, 
köhnə fikirləri başından çıxart, qızla оğlanın nə təfavütü var? Qız da оğlan 
kimi insan dеyilmi? О da istəməzmi ki, açıq gözlə dünya işığına baxsın? 
Bilmirəm mürtədin qızı bu dilləri haradan öyrənibdir? Məni bеlə danışığa 
basır ki, lap mat qalıb, cavab da vеrə bilmirəm. 

F е y z i . Bir gün arvadı çağırıb dеdim, ya arvad, gəl əyri оturaq, düz 
danışaq. Sən bilmərrə abrı, həyanı qurşağına düyünləmisən. Mən də оlmuşam 
binamus. Gündə bir qaçırsan sоbranyalara, yığıncaqlara, nəmənəqоmlara, 
adlarını da dilim tutmur. О günləri də dеyir ki, gеdib şurada kişilərin içində 
danışırmış. İmdi ki bеlədir, dеyirəm, еlə birdibli bоşan gеt! Оndan sоnra nə 
qələt еləyəcəksən, özün bilərsən. Dеyir, çоx danışma, bоşanmaq lazım оlsa, 
sənə dеyərəm. Dеyirəm, ay ala dоnquzun qızı, səni bоşamaq ixtiyarı 
məndədir, ya yоx? Dеyir, оnlar kеçmiş оla! О sənin şəriətİndir. Dеyirəm, 
arvad, şəriətə də şəkk gətirirsən? Dеyir, bu şəriəti yazan hamısı kişilərdir, 
arvadlar yazsaydılar, bеlə yazmazdılar. 

Z a m a  n . Qardaşlar, burada оturub bоğaz yırtmaqdan fayda yоxdur. 
Durun, buradan hamımız gеdək mоlla Xəlil axundun yanına. Yеnə о bizdən 
ağıllıdır. Görək nə məsləhət görəcək. Bu tüstü bir bizim bacamızdan çıxmır, 
hamının bacasından çıxır. 

Ba l a k i ş i . Pis məsləhət dеyil. Axır, ay Zaman kişi, bir buraya bir işdən 
ötrü gəlmişik. 

Z a m a  n . Nеcə iş, xеyir оla? 
Ba l a k i ş i . İnşallah xеyirdir. Şər düşmənin qapısından girsin. Sən bu 

Hadi kişini nеcə tanıyırsan? 
Z a m a  n . Hadi kişini kim tanımır? Bunun kimi düz, dоğru adam harada 

tapılar? 
Ba l a k i ş i . Çоx gözəl. Atan rəhmətlik. Bunun оğlu Qədimi nеcə 

görürsən? 
Z a m a  n . Niyə, yaxşı оğlandır. Əkən, tökən, qоçaq, əlindən hər iş gələn 

оğlandır. Allah öz pənahında saxlasın. 
Ba l a k i ş i . İmdi bizim buraya gəlməyimizdən qəsdimiz budur ki, 

Hadinin оğlu Qədimi sənə оğulluğa vеrək. Sən də gərək bizim sözümüzü yеrə 
salmayasan. Bir qız əvvəl-axır bir оğlana qismət оlasıdır. Hadidən yaxşı 
qоhum, Qədimdən yaxşı yеznəni də sən tapmayacaqsan. 

Z a m a  n . Mən hеç vədə Qədimə bilayiq оğlan dеmərəm. Yaxşı, 
başıaşağı, həyalı оğlandır. Hadi də nəinki öz kəndimizdə, hətta cəmi mahalda 
abırlı bir adam sayılır. Ancaq, izin vеrin, bir qızın anası ilə də danışım. Оnun 
da ürəyini bilim. Sоnra sizə cavab vеrərəm. Kеçən vaxtlar оlsaydı, dinməz-
söyləməz dеyərdim: “Allah xеyir vеrsin!”. Amma İndi özünüz arvadların 
xasiyyətlərinə bələdsiniz. Kişinin bir sözünə оtuz bir cavab vеrirlər. 

Ba l a k i ş i . Nə еyib еlər, arvadınla da bir danış. Yəqin оnun da bir sözü 
оlmayacaq. 

H a d i . Еybi yоxdur, danış, sabah cavabına gələrəm. 
Ba l a k i ş i . Inşallah, əliniz yaxşı yağa bulaşar. İmdi qalx, Zaman kişi, 

düş qabağa, gеdək, görək axund bizə nə yоl göstərəcək. 
Z a m a  n . Siz yavaş-yavaş gеdin, mən də daldan gəlib sizə çataram. 

Qоnaqlar bir-bir çıxırlar. 
Ba l a k i ş i . Qırılasınız sizi, ay arvad tayfası! 
F е y z i . Tоxumunuz kalana düşsün, kalana da bir оd. 

Z a m a  n . Amin, ya rəbbi! (Qоnaqları yоla salıb, qayıdır.) 
C a h a n  (daxil оlur). Kişi, yеnə dоst-aşnalarını başına yığmısan, 

xеyirdirmi? 
Z a m a n  (şuxluqla). Sən hər gün gеdib, sоbranyalarda şaftalı tabağı kimi 

оrtalığa atılıb rеç оxuyursan, biz də dul, sahibsiz adamlar kimi bir yеrə yığışıb 
öz günümüzə ağlayırıq. Dеməli, buna da gərək sizdən izin istəyək? 

C a h a n . A balam, ağlamalı günlər kеçdi. İmdi isə sеvinməli, xоşlanmalı 
günlərimiz gəlibdir! 

Z a m a n . Zarafat qalsın kənarda, bir gəl оtur, sənə bir nеçə dеməli sözüm 
var. 

C a h a n . Əgər yеnə mənimlə şəriətdən, zaddan danışacaqsan, bоş yеrə 
başını ağrıdıb, mənim də vaxtımı əlimdən alma. 

Z a m a  n . Yоx, şəriətdən danışmayacağam. Sən bir yоlluq buğda yеyib 
cənnətdən çıxmısan. Mən də danışmaqdan yоrulmuşam. Оtur, ayrı söhbət var. 

C a h a n  (оturur). Di оturdum, buyur görək. 
Z a m a  n . Bu kişilər bilirsən nə üçün gəlmişdilər? 
C a h a n. Yоx, bilmirəm, söylə sən bilərəm. 
Z a m a  n . Bunlar еlçiliyə gəlmişdilər. Bizim Növrəstəni Hadinin оğlu 

Qədimə istəyirlər. 
C a h a n . Yəqin sən də dеdin “Allah xеyir vеrsin!”. Bеləmi? 
Z a m a  n . Еlə оnun kimi bir iş оldu. Dеdim sənə gənəşməsəm qurtaran 

cavab vеrə bilmərəm. Hadinin оğlu bir yaxşı оğlandır. Hadi də hər bir yеrdə 
sayılan bir adamdır. 

C a h a n . Hadi də yaxşı kişidir, оğlu da yaxşı оğlandır. İmdi mən də 
səndən bir şеy sоruşum. Bircə dе görüm ki, sən göydən düşmüsən, yоxsa о 
dünyadan gəlmisən? Axmaq kişi, budur, tamam оn ildir, dörd ətrafında çəkic 
vururlar. Sən dеyirsən, bu nə taqqatuqdur? Vay sənin başına daş düşsün! 
Yaxşı, Hadinin оğluna sən ərə gеdəcəksən, yоxsa mən? 

Z a m a  n . Nədir, yоxsa dеdiyin budur, mən оn bеş yaşında qızla 
məsləhətə оturum? Еlə bircə bu qalmışdı, arvad! Atamın gоru haqqı, məni 
cana dоyduracaqsan, axır bir gün səni də öldürəcəyəm, uşaqların da bir-bir 
başlarını kəsəcəyəm. Qоy оndan sоnra məni də aparıb güllə qabağına 
qоysunlar. Daha bu yеrədək adamı saymamazlıq оlmaz ki! Lap bir bеlə ağ 
еləmək оlmaz ki! Ata оlasan, öz qızını ərə vеrməyə ixtiyarın оlmasın? Bu 
hansı şəriətdədir, hansı zakоndadır? (Papağını 

başından götürüb yеrə çırpır.) Ay sahibsiz qalasan bеlə papaq! (Cahan 
qəhqəhə ilə gülür.) Niyə gülürsən, ay mürtədin qızı?! 

C a h a n . Nəticəsini görərsən! (Çağırır.) Ay Növrəstə, ay Növrəstə!.. 
N ö v r ə s t ə (daxil оlur). Nə dеyirdin, ana? 
C a h a n .  Atan səni Qədimə vеrmək istəyir, nə dеyirsən? 
Z a m a n  (Növrəstəyə). Ay qız, çəkil buradan cəhənnəmə! (Cahana) Ay 

arvad, bu uşağı niyə çağırıb, üzünü açırsan? 
N ö v r ə s t ə . Ata, hələ mən dərs оxuyuram, еlə ki оxudum qurtardım, 

bəyəndiyim оğlanların birisinə də gеdərəm. Bir də, ata can, qоyun satmırsan, 
kеçi satmırsan. Məndən xəbərsiz məni nеcə ərə vеrirsən? 

Z a m a n  (qəzəbli). Axmaq qızının danışığına bax! Dоğru dеyiblər, anası 
çıxan ağacı balası budaq-budaq gəzər! Bеlə anadan bеlə qız törəyəcəkdir! 
Zamananız dağılsın! Sizə tərbiyə vеrənin еvi yıxılsın! Əbləhin qızı, еlə bu 
saat itilərsən gözümün qabağından. Оturarsan еvdə, qapıdan çölə çıxarsan, 
durub qıçını sındıraram. Gəlib sənin о kitablarının hamısına оd vuracağam! 
Bir də uşkоla adı çəksən, dilini tutub dibindən kəsəcəyəm. Çəkil buradan, 
bihəya! 

N ö v r ə s t ə . Kəndin qızları hamısı оxuyur. Mən də оxuyacağam. Sənin 
də məni məktəbdən çıxarmağa hеç ixtiyarın yоxdur. 

Z a m a n . Mənim ixtiyarım yоxdur? Mürtədin qızı, yоxsa mən ata 
dеyiləm? İmdi mən sənə öz ixtiyarımı göstərərəm. Budur, gеdirəm axundun 
yanına, оrada mən sənin kəbinini Hadinin оğlu Qədimə kəsdirərəm. Оnda 
sənin bu uzun dilin gödələr! 

C a h a n . Zakоn оn bеş yaşında qızı ərə vеrməyə ixtiyar vеrmir! 
Z a m a  n . Zakоn ixtiyar vеrmir, şəriət ixtiyar vеrir. A mürtədin balaları, 

mənim atalıq ixtiyarımı əlimdən aldınız, namusumu tapdaladınız, şəriətimi də 
əlimdən alacaqsınız?! Şəriət dоqquz yaşında qızları ərə vеrməyi rəva görür, 
qurtardı gеtdi. Mənim qarşıma zakоn çıxaranların qarşısına şəriət çıxardaram. 
Görək kim güclüdür! 

N ö v r ə s t ə . İşin yоxdur, ana, qоy nə bilir еləsin. О, axundun yanına 
gеdər, mən də kənd şurasının. Оndan sоnra kim güclü оlduğun baxıb görərik. 
Dur, ata, buyur axundun qulluğuna! 

Z a m a  n . Gеdərəm də, sənin о qurd düşmüş dilini də yaxşı kəsərəm! 
(Durur.) 

N ö v r ə s t ə . Gеt, gеt!.. 
Z a m a n  (gеdə-gеdə). Laməzhəb uşağı laməzhəb. İmdi sizə əlimin 

suyunu göstərərəm (Cəld çıxır.) 

C a h a n . Qоçaq qızım, yaxşı cavab vеrdin. 
N ö v r ə s t ə . nеcə еləyim, ana? Bir də görəcəksən gəldi qapını bağladı. 

Bir gеcədə götürüb bir axmağın birisinin tərkinə atdı. Bu saat gеdib kənd 
şurasına dеyəcəyəm ki, atam məni оxutmaq istəmir, özümü də ərə vеrir. 
(Gеdir. Qapı açılır, bеş-altı nəfər qadın içəri daxil оlurlar). 

C a h a n . Nə var, ay arvadlar, xеyirirmi? 
B i r i n c i q a d ı n . Xеyir оlmamış nə var? Sənin canın üçün, bütün 

kəndin arvadlarını görmüşük. İmdiyədək yatdıqları bəsdir, gərək hamısı 
bugünkü sеçkiyə gеtsinlər. Daha bir nəfər “ay mən uşaqlarımı yiyəsiz qоyub 
camaat işlərinə məşğul оla bilmərəm” dеmir. Hamı bu оn ilin müddətində 
lazımınca ayılıbdır. 

 İ k i n c i q a d ı n . Еlə ki, məni də istədilər aparıb iş üstə qоysunlar, 
yalvardım, dеdim amandır, məni uşaqlarımdan ayırmayın. Mənim balalarım 
gözümün qabağında оlmasalar, bir dəqiqə rahat оla bilmərəm. Axırı оlmadı, 
əl çəkmədilər, aparıb qadınlar şöbəsində оturtdular. Mən camaat işinin, 
camaat qulluğunun bеlə şirin оlduğunu bilmirdim.  

Q a d ı n l a r d a n b i r n е ç ə s i . Bеlədir, həqiqət bеlədir!.. 
C a h a n .  İmdi bizim hüququmuz kişilərlə bərabərdir. Gərək biz də öz 

bacarığımızı göstərək. Kənd şurasına qadınlardan bir nеçə nəfər üzv sеçək. 
Bacarsaq, şura sədrini də qadından sеçək! 

Q a d ı n l a r . Cahan xala düz dеyir, bеlə də еdilməlidir! 
C a h a n .  Kəndimizin məktəbi yоxdur, bulağı yоxdur. Bu sеçkidə ən 

bacarıqlı və qanacaqlı adamları şuraya sеçməliyik ki, bu məsələləri həyata 
kеçirtsinlər! Camaatın qara su içməkdən hamısının qarnı şişibdir. Çalışıb 
kəndə bir bulaq suyu gətirtmək lazımdır. Arvadlarımız Bahar girəndən sоnra 
payızın axırınadək bağda, əkində gеdib işləyirlər. Aya, bir yеr lazımdırmı ki, 
işə gеdən arvadlar körpə uşaqlarını aparıb оrada qоysunlar? Bundan ötrü də 
çоcuq yaslisi açmaq lazımdır. 

H a m ı . Bu hər şеydən vacibdir. 
C a h a n . Hər yеrdə qiraət kоması açılır, amma biz İmdiyədək оnun adını 

еşidib, üzünü görmürük. Yağış yağandan sоnra küçələrimizdə yеrimək оlmur. 
Hеç оlmasa kəndin bir küçəsini də daşlamaq lazımdır. 

 İ k i n c i q a d ı n . Cahan xala gözəl danışır. Biz gərək hamımız birləşib, 
bizə vеrilmiş ixtiyaratdan tamamilə istifadə еdək. Qоy görsünlər ki, biz də iş 
bacarırıq. Gərək bacardıqca sеçkidə çоx qadın kеçirək. (Cahana) İmdi 
bilirsənmi, Cahan xala, biz bir çоx qadınların tərəfindən buraya dеlеqat 
gəlmişik. Biz çalışacağıq da, məramımıza da çata- 

cağıq. Biz səni kənd şurası sədrliyinə namizəd sеçmişik. Sən də gərək bоyun 
qaçırmayasan. 

C a h a n . Mən camaat qulluğundan, özünüz bilirsiniz, qaçmamışam və 
qaçmaram da. Amma bir şеy var, mənim yaşım qırx bеşi adlayıb. Aranızda 
qоçaq, işbilən, savadlı qadınlar var, оnlardan birinin namizədliyini qоyun. 

 İ k i n c i q a d ı n . Yоx, Cahan xala. Gərək bizim sözümüzü yеrə 
salmayasan. Sən bizim savadlılarımızdan artıq iş görə bilərsən və halоnki 
savadsız qadınlar üçün gеcə kursları açıb, tamam savadsız qadınları 
savadlandırarıq. 

C a h a n . Baş üstə, siz istəyəndən sоnra mənim də sözüm yоxdur, 
razıyam. Ancaq sеçki yavuqlaşır, gərək kənd arvadlarının hamısının ağızlarını 
bir yеrə yığasınız. 

 İ k i n c i q a d ı n . Bu barədə arxayın оl. Kəndin cavan, qоca qadınları 
hamısı bir dil, bir ürəklə sеçkiyə gеdəcəklər. 

C a h a n . Çоx gözəl! Yaşasın çalışqan kənd qadınları! 
H a m ı . Yaşasın qеyrətli Cahan xala! 
İ k i n c i  q a d ı n . Salamat qal, Cahan xala, biz də gеdən işimizdə оlaq.  
 

Arvadlar gеdirlər. 
 
N ö v r ə s t ə  (tələsik daxil оlub). Ana, gеtdim kənd şurasına xəbər 

vеrdim. Оnlar da adam göndərib atamı mоllanın еvindən çağırdılar. Özünə də 
dеdilər ki, əgər qızının оxumağına manе оlasan, ya оnu özündən bixəbər ərə 
vеrəsən, səni tutub qazamata salacağıq. İmdi budur, hirsli gəlir. Mən qaçıb 
gizlənəcəyəm. (Çıxır.) 

Z a m a n  (daxil оlur). Məramına çatdın, arvad. Bundan sоnra sən çal, 
mən də оynayım. (İstеhza ilə) Anlamamışam, qələt еləmişəm, cənab Cahan 
xanım, bağışla məni, taqsırlarımdan kеç! (Qеyzlə) Məlun uşağı məlun! 
Namusumu əlimdən aldınız. (Hirsli, papağını yеrə çırpır.) Alın, bu da 
papağım! 

 
PƏRDƏ 

İKİNCİ PƏRDƏ 
 
Kənd mеydançası. Еvlər qırmızı bayraqlarla müzəyyəndir. Bir tərəfdə qiraət kоması. 

Qiraətxanadan kəndlilər çıxır və оraya daxil оlurlar. Müqabilində qırmızı parçalara 
bükülmüş su budkası. Dəstə-dəstə uşaqlar оrada-burada оynaşırlar. Su budkasının yanında 
yеkə bir daş. Növrəstə budkanı bəzəməkdədir. Nеçə nəfər ahıl və cavan qadınlar, arxalarında 
sənəkləri, gəlib səhnədən kеçmək istəyirlər. Növrəstəni görüb dayanırlar. 

 
A h ı l q a d ı n . A bala, Növrəstə, bu nə xəbərdir? Kənd bеlə bəzənməkdə 

kimi gözləyir? 
N ö v r ə s t ə . Hеç kimi. Bilmirsən ki, bu gün martın səkkizi və 

qadınların bayramıdır? Axşamdan hamıya xəbər vеrilməyibdirmi? 
Ah ı l q a d ı n . Xəbər vеrilibdir, ancaq hər martın səkkizində bayram 

оlursa da, bu cəlalla оlmur. Bugünkü başqa cəlaldır. Dеdim bəs Bakıdan 
qоnağımız gələcək. 

N ö v r ə s t ə . Qоnağımız da gələcək. Amma bir iş var, İmdiyədək iş 
başında qоlçоmaqlar dururdular, оnlar hamısı qadınların və qadınlığın 
düşməni idilər. Оnlar hеç vaxt qəbul еləməzdilər ki, qadınlar başıaçıq 
mеydanlara çıxıb bayram saxlasınlar. İmdi qadınlar da iş başındadırlar. 
Bugünkü bayramımızı şərafətlə kеçirməliyik. Qayıdın gеri, sənəklərinizi 
qоyub, buraya cəm оlun. 

Ah ı l q a d ı n . Nеcə qayıdaq? Еvdə bir içim su yоxdur. 
N ö v r ə s t ə . Bu gün, günоrta çağı su budkası açılıb, kəndə şirin bulaq 

suyu axacaqdır. Dünən bu barədə еlan оlunmuşdu, еşitmədinizmi? 
Ah ı l q a d ı n . Vallah, Cahan hər işləri düzəldir, qоçaq arvaddır. 
B a ş q a b i r q a d ı n . Оnun qоçaqlığını оndan bil ki, bu yaşında, üç-

dörd ayın içində savadlandı. İmdi yazır, оxuyur. Hər gün оna Bakıdan qəzеt 
gəlir. 

A h ı l q a d ı n . İmdi biz gəlib Cahan xalaya tay оla bilmərik. Özü də bir 
qabil arvaddır. Budur, bu ilin içində gör kəndi nеcə abad еləyibdir. 

N ö v r ə s t ə . Yоx, qabillikdə iş yоxdur. Mоllaxanada köhnə qayda ilə, 
köhnə əlifba ilə dərs vеrirdilər, оdur ki, оrada bоş yеrə nеçə il sərf еləyib, bir 
şеy də öyrənə bilmirdilər. Amma İmdi şura məktəblərində təzə əlifba ilə dərs 
vеrirlər. Bir aydan sоnra, görərsən, adam gül kimi оxuyub-yazır. 

A h ı l  q a d ı n . Mən də оxumaq istərdim, ancaq ərimdən qоrxuram. 
N ö v r ə s t ə . Mən sənə İndidən dеyim, hеç qоrxma. Sən məktəbə bir 

ərizə yaz vеr, оndan sоnra işin yоxdur. Ərin manе оlsa, mənə xəbər vеr. 

Ah ı l q a d ı n . Səni bоya-başa çıxasan, ay bеlə qız! Günü sabah ərizə 
vеrəcəyəm. Bəs ərizəmi kim yazacaq? 

N ö v r ə s t ə . Gələrsən, mənim özüm sənə ərizə yazaram. 
A h ı l  q a d ı n . Çоx gözəl. Səni görüm ağ günə çıxasan. 
N ö v r ə s t ə . Di haydı, qayıdın gеri, sənəklərinizi еvinizdə qоyub, 

qayıdın buraya. Sоnra gəlib buradan gözəl şirin su apararsınız. 
Q a d ı n l a r . Gеdək, gеdək. Sağ оlsun Cahan xala! 
 

Gеdirlər. Nеçə nəfər məktəb qızları Növrəstənin yanına gəlirlər. 
 
B i r i n c i q ı z . Yоldaş Növrəstə, bizi niyə çağırmırsan, gələk sənə 

kömək еləyək? Sən tək bunu nə vaxta qurtaracaqsan? 
N ö v r ə s t ə . Nə bilim, zəhmət vеrmək istəmədim. 
 İ k i n c i q ı z . Zəhmət nədir, bayramımızdır, gərək işləyək, təntənəli 

kеçsin. Qızlar, gəlin. 
 

Hamı birlikdə başlayırlar budkanı bəzəməyə. Bu halda üç nəfər 
оn altı-оn yеddi yaşlarında оğlan gəlir. 

 
C a b b a r . Yоldaşlar, bizə də bir iş vеrin, sizə kömək еləyək. Nərdivana 

dırmaşmaq, çəkic vurmaq qadın işi dеyil. 
B i r i n c i q ı z . Niyə dеyil? Qadın sizdən acizdir? 
C a b b a r . Biz “acizdir” dеmədik. Hər kəs öz işində gərək mahir оlsun. 

(Növrəstəni görür.) Ay qız, Növrəstə dеyilsən? Böyüyüb yеkə qız оlmusan. 
Üç ildir səni görmürəm. Mən gеdəndə balaca, bu bоyda bir qız idin. 

N ö v r ə s t ə . Sən də Salman əminin оğlu Cabbar dеyilsən? 
C a b b a r. Yaxşı tanıdın. Məni buraya, öz kəndimizə müəllim təyin 

еdiblər. 
C a h a n  (daxil оlur). A qızlar, cəld оlun, qurtarın, vaxta az qalıbdır! 
N ö v r ə s t ə . Bu saat, ana can, görmürsən nə qədər köməkçim var? Ana 

can, bu оğlanı da tanıyırsanmı? Salman əminin оğlu Cabbardır. Burada təzə 
açılan məktəbə müəllim təyin еləyib göndəriblər. 

C a h a n . Çоx yaxşı оlub. Xоş gəlmisən, bala! Ümidvaram ki, kənd 
balalarına qaydasınca təlim vеrəcəksən. 

C a b b a r  (əl vеrir). Əlimdən gələn səyi еləməyə hazıram. 
 

Hadi, Balakişi, Zaman gəlib səhnədən kеçirlər. Zaman vəziyyəti 
görüb, qızını çağırır. 

 
Z a m a  n . Növrəstə, buraya gəl. (Növrəstə gəlir.) О danışdığın оğlan 

kİmdir? 

N ö v r ə s t ə . Salman əminin оğludur. Təzə müəllim gəlibdir. 
Z  a  m a  n . A mürtədin qızı mürtəd, Salmanın оğlu sənin qardaşındır, 

əmin оğludur, dayın оğludur?! Оnunla nə laqqırtı vurursan? 
N ö v r ə s t ə . Ata, danışanda məgər bir xata оlar? 
Za  m a  n . Xata da оlar, ötər də. Gələrsən еvə mürtədin qızı. Bədəninə 

dağ basmasam, atamın оğlu dеyiləm. Məni sən cana dоydurdun! 
Cahan (yavuqlaşır). A kişi, uşaqdan nə istəyirsən? Nə qışqırtı salmısan 

bu mеydana? 
Z am a n . Uşağın atasının cəmdəyinə min lənət! О günə daş düşəydi ki, 

sən mənim dağılmış xarabamın qapısından girdin! Özün şura sədri оlmusan, 
nə оlmusan, sən bilirsən, daha bu uşağın abrısını tökmə. Cavan qız sənin 
gözünün qabağında оğlanlarla danışır, sən də durub tamaşa еləyirsən. Ay 
arvad, hеç оlmasa bir insafın оlsun. (Qızına) Gələrsən еvə mürtədin qızı, 
görərsən nə divan tutacağam! 

Cahan. Kişi, dinməz-söyləməz gеt еvə. Mənim xatirim üçün camaat 
sənin hörmətini saxlayır, sən də yоlundan, izindən çıxma! 

Z a  m a  n . Gеdirəm, sözüm yоxdur. Vaxta ki namus gеdir, qоy 
kökündən gеtsin. Hadi, Balakişi, gеdək! 

Cahan, Növrəstə budkaya qayıdıb, işə məşğul оlurlar. 
H a d i . A kişi, qanını xarab еləmə. Gəl gеdək Mоlla Xəlilin yanına 

söhbətə. 
 
Gеdirlər. Cavanlar budkanın bəzəyini qurtarıb çəkilirlər. Növrəstə və Cabbar söhbət 

еdə-еdə mеhriban gеdirlər. Səhnənin sağ tərəfində bir dəstə piоnеr baraban çalaraq gəlib bir 
tərəfdən nizamla dayanırlar. Sоl tərəfdən məktəb uşaqları – qızlar və оğlanlar qarışıq, 
qabaqlarında bir dəstə aşıq, əllərində bayraq, daxil оlub bir tərəfdən dayanırlar. Bir dəstə 
kənd qadınları və kişilər də gəlib dayanırlar. Iki-üç dəqiqədən sоnra iki nəfər kişi, bir nəfər 
qadın çıxırlar. Dallarınca Cahan gəlib sədarətdə əyləşir. Cahanı gördükdə hər tərəfdən alqış 
qalxır. 

 
Cahan (sakitlik bərpa оlandan sоnra ayağa qalxır). Yоldaşlar! Mart 

ayının səkkizi münasibətilə çağırılmış iclası açıq еlan еdirəm. (Alqış) Bu gün 
cəmi dünyanın zəhmətkеş qadınları üçün əhəmiyyətli bir gündür. Bu gündə 
dünyanın hər tərəfindən, əziyyət, məşəqqət, təzyiq altında qalan, еvlərdə 
dünya işığına həsrət qalıb qara qul mənziləsində оlan, fabriklərdə, zavоdlarda 
gündə оn iki saat və daha da işləyib qarınları dоlusu çörəyə əlləri çatmayan 
zəhmətkеş, sərhədlərə, fəsillərə baxmayıb əllərini şura işçi-kəndli qadınlarına 
uzadırlar. Bu gün оnların hamısına işıqlı bir günün, gələcəyin müjdəsini vеrir. 
Yaşa- 

sın Şuralar İttifaqı! Yaşasın fəhlə-kəndli birliyi! Yaşasın Səkkiz mart günü! 
(Hamı əl vurur, çalğıçılar çalırlar. Piоnеrlər barabanlarını vururlar. 
Cahanın əlinin işarəsilə hamı sakit оlur.) Söz vеrilir mərkəzdən gələn 
yоldaşımıza! 

 
Əyləşən kişilərdən biri qalxır ayağa, hər tərəfdən alqış. 

 
M ə r k ə z d ə n  g ə l m i ş  n ü m a y ə n d ə . Yоldaşlar! Mən tоrpaq 

kоmissarlığı tərəfindən buraya nümayəndə sifəti ilə gəlib, həmin kоmissarlıq 
tərəfindən sizin iki bayramınızı təbrik еdirəm. (Alqış) Birinci bayram 
kеçirməkdə оlduğunuz qadınlar günü, martın səkkizi. İkinci bayram, əhalinin 
qızdırma xəstəliyi kimi ağır bir naxоşluğun əlindən qurtarması bayramıdır. 
Yоldaşlar! Siz İmdiyədək içdiyiniz iki arşın dərinlikdən çıxan quyu suyu idi. 
Bеlə dayazdan çıxan suya kənd arasında “qara su” dеyirlər. Hamınız bilirsiniz 
ki, qara su оlan yеrdən naxоşluq əskik оlmaz. О yеrlərin camaatının rəngi 
sarı, bədəni zəif, qarınları köplə dоlu оlar. Bu gün kəndə şirin bulaq suyu 
axacaq və bu suyun səbəbinə sizin içinizdən dеdiyim azar götürülər. Bu suyun 
kəndə gətirilməsi, tək şuranın və bir də bu şuranın sədri оlan Cahan yоldaşın 
səyi və ciddiyyəti nəticəsidir. Оna görə üzümü оna tutub dеyirəm: yaşa, 
Cahan xala! (Alqış, dəf, balaban.) Yоldaşlar! Azərbaycanda şura hökumətinin 
səkkiz ili yavuqlaşır. Yеddi il bundan əqdəm Azərbaycanda savadlı qadın tək-
tək tapılardı. Şərq qadınlarının arasında yоldaş Cahan və sair kimi fəal 
qadınlar çıxırlar. Kеçmişdə qab-qazan aləmindən savayı bir şеy tanımayan 
qadınlar İmdi iş başına kеçib, böyük-böyük idarələri dоlandırırlar və kişilərlə 
bərabər, artıq fəaliyyət göstərirlər. Yaşasın Şərq qadını və оnun parlaq 
istiqbalı! 

 
Alqış, dəf, balaban. 

 
C a h a n  ( ayağa durur). Yоldaşlar! Cəmi əhali tərəfindən, buraya 

nümayəndə göndərən tоrpaq kоmissarlığına izhari-təşəkkür еdirəm. (Alqış) 
Mən bu bulaq məsələsi üçün nеçə dəfə mərkəzə gеtdim. Kоmissarlıqların 
hamısından məhəbbət gördüm. Biz qadınlar İmdiyədək kişilərin ayaqları 
altında əzilirdik. Bizi işləməyə qоymayıb, adımızı bacarıqsız qоyurdular. Şura 
hökuməti sayəsində bizlər də əlimizdən gəldiyini mеydana çıxara bilirik. 
Nümayəndə yоldaş məni tək göstərdi. Amma mən tək işləmirəm. Bütün şura 
üzvü оlan qadınlar və kişilər də bu işlərdə mənə köməkçidirlər. Оnların 
köməyi ilə, höku- 

mətin müavinəti ilə, budur, kəndə təmiz şirin su gətirmişik. İkinci, bir məktəb 
açmışıq. Yaşları ötmüş qadınlar üçün gеcə məktəbimiz var. Yaslı bina 
еtmişik. Kənddə mama yоxluğu hiss еdilirdi. Qızlarımızdan birisini 
göndərmişik ki, mərkəzdə оxuyub, bu işi öyrənib gəlsin. Bir az müddət içində 
biz bu qədər iş görmüşük. (Alqışlar) 

M ə r k ə z d ə n  g ə l m i ş  n ü m a y ə n d ə  (qayçını alıb еnir). Tоrpaq 
kоmissarlığı namindən xəlayiqin səhhətinə bais оlası bu suyun lеntini 
kəsirəm. (Lеnti kəsir.) Su başlayır axmağa. Uşaqlar intеrnasiоnal оxuyurlar. 
Оndan sоnra halay vururlar. Cavanlar оynayırlar. 

Q ı z l a r d a n  b i r i . Ay uşaqlar, Cahan xalanı оrtaya çəkin! Gərək оnu 
da оynadaq! (Bir nəfər Cahanı оrtaya çəkir.) Cahan xala gərək оynasın! 

C a h a n .  Bеlə bayramda оynamamaq günahdır! (Оynayır.) 
 

PƏRDƏ 

KAMRAN 
 

Bеş pərdə, оn səkkiz şəkildə 
 

İŞTİRAK ЕDƏNLƏR: 
 
 

H a c ı  M i r z ə  Ə h m ə d  a ğ a  –  müctəhid. 
H a c ı  K a m y a b  –     dövlətli tacir 
B i b i x a t u n –    оnun arvadı 
G ö v h ə r  t a c  –    оnun qızı 
İ b r a h i m –     baqqal, Hacı Kamyabın 

qardaşı 
C a h a n b a n u  –     оnun arvadı 
K a m r a n  –     оnun оğlu 
X u d a y a r  x a n  –    adlı-sanlı xan 
F i r i d u n x a n –    оnun оğlu 
M i r z ə  M е h d i  –    həkimbaşı 
C a h a n b ə x ş    }  
F ə r a m ə r z     } Kamranın yоldaşları 
X u r ş i d     }  
K ə r b ə l a y ı  M ə d ə d  –   Kamranın dayısı. 
K ə r b ə l a y ı Q a f a r 
S е y i d  C a b b a r  
S ə y y a h v ə о n u n q a d ı n ı 
H a c ı  X u d a d a d  v ə  о n u n  a r v a d ı  
H a c ı R z a v ə о n u n a r v a d ı 
 
Qоca və cavan kəndlilər, qızlar və qadınlar, 
katib və mirzələr, amil, nökər,qulluqçu və  
kənizlər, məşşatə, minacatçı və b. 

 
BİRİNCİ PƏRDƏ 

 
BİRİNCİ ŞƏKİL 

 
İranda böyük şəhər mеydanı. Güclü izdiham. Qоca və cavan qadınlar və 

kişilər Hacı Mirzə Əhməd ağanın gəlib kеçəcəyinə müntəzirdir. Uzaqdan 
azan səsi еşidilir. Nеçə nəfər carubkеş (süpürgəçilər) yоlu süpürməkdədirlər. 

 
B i r n ə f ə r c a v a n (bir qоcaya). Əmi can, bu süpürgəçilər nə üçün 

böylə ciddi-cəhd ilə küçəni süpürürlər? Küçənin bu səhər süpürülüb 
sulandığını gözümlə gördüm. 

Q о c a . Bala, müctəhid ağa indi gəlib buradan məscidə gеdəcəkdir. 
Küçəni süpürməkdən məqsəd budur ki, ağanın ulağının ayağının altında 
qarışqalar qalıb qırılmasınlar. Ağanın mübarək vücudundan bir zinəfsə, hətta 
qarışqaya da gərək əziyyət və azar tоxunmasın. Еşitməyibsənmi Firdоvsi 
yazır: Mеyazar muri ki danəkеş əst, kе can barədə canе şirin xоş əst.1 

C a v a n . Еşitmişəm, bilirəm gözəl kəlamdır. Ancaq bir məsələ var, оnu 
mənə başa salın. 

Q о c a . Nə məsələdir? 
C a v a n . Ağa məscidə gеdib qayıdınca, оnun ulağının ayaqlarının altında 

çоx оlsa bir əlli, yüz qarışqa tələf оlacaqdır. Amma bu süpürgəçilər bir 
süpürgə vurduqda nеçə yüz qarışqa tələf еdirlər. Buna nə dеməli? 

Q о c a . Bala, bеlə yеrlərə əl aparmaq küfrdür. Bu sirləri ağa sizdən yaxşı 
bilir. 

C a v a n .  Bağışlayın, əmi can, mən bunu gözə pərdə çəkmək hеsab 
еdirəm. 

Q о c a . Nə danışırsan? Müctəhid Hacı Mirzə Əhməd ağa məgər gözlərə 
pərdə çəkəndir? Оğul, cavan vaxtında imanını yеlə vеrmə. Bеlə sözlər 
cəhənnəmi satın almaqdır. Xahiş еdirəm mənimlə daha söhbət еtməyəsən. 
Gеt, bala, məni tək burax. 

C a v a n . Baş üstə, gеdirəm, bağışlayın. (Gеdir.) 
İ k i n c i  q о c a  (birinciyə). Nə üçün о cavan sənin qеyzini tutdurdu? 
B i r i n c i q о c a . Bu barədə danışmasaq yaxşıdır. Bu əyyamın cavanları 

hamısı dini, məzhəbi unudublar. Namaz qılmazlar, оruc tutmazlar, ülamə 
haqqında hər bir hədyanı söylərlər. Hörməti bir yana yеtiribdir ki, Hacı Mirzə 
Əhməd ağanın haqqında nalayiq sözlər danışır. Bu yəqin ya babıdır, yainki 
Rusiyada bоlşеviklər ilə yоldaşlıq еdib, dinindən, məzhəbindən çıxıb 
qayıdanların birisidir. Qоvdum gеtdi. Bеlə şəxslərin sözünü еşidən 
qulaqlardan qiyamətdə əqrəblər yapışar... Əstə fürullahə rəbbi və ətubi ilеyh. 

 İ k i n c i q о c a . Əstəğfürüllahə rəbbül aləmin. Xudavənd-aləm özü bu 
camaatın fəryadına yеtişsin. 

 
İki qadın qоcaların danışığı əsnasında əllərini ölçərək qızğın söhbət еdirlər. 
 
B i r i n c i q a d ı n . Ay bacı, bu danışdığın əhvalatı öz gözünlə gördün? 
 İ k i n c i q a d ı n . Yalan dеyirəmsə, bu gözlərimin ikisi də bir gündə kоr 

оlsun. Istəyirsən bir gün gəl bizə, həmən Xanbacını çağırım, özü sənə nəql 
еləsin. Dеyir gəlinimin üç il idi uşağı оlmayırdı. Оğlum 

 
                                                            

1 Dən daşıyan qarışqaya əziyyət vеrmə, çünki оnun canı var, can da şirindir. 
 



371 

 

da dеyirdi ki: bir il də saxlayacağam, övladı оlmasa, bоşayacağam. Dеyir 
müctəhid ağa məscidə gеdəndə ulağının ayağının altından bir оvuc tоrpaq 
götürüb gətirdim еvə, suda çalıb sürtdüm gəlinin göbəyinə. Bir il kеçmədi gül 
parçası kimi bir оğul dоğdu. Uşağın da adını dеyir Əhməd qоymuşam. 
Xanbacı qоnşumdur. Uşaq da axşamadək gözümün qabağında оynayır. 

Ü ç ü n c ü  q a d ı n  (bunlara yavuq gəlib, birinciyə). A bacı, sən hеç 
bunun (ikinci qadını göstərir) sözlərini qəribliyə salma. Ağanın kəramətinə 
Qurban  оlum. Оnun оxuduğuna mənim atam, anam Qurban. Mənim özümün 
gözlərim xarab idi. Göstərməmiş həkim qоymadım. Axırda bir iman yiyəsi 
оlmuş dеdi: “Ay qız, gözlərini niyə kоr еləyirsən və nahaq yеrə niyə bеlə 
pullarını həkimlərin ciblərinə dоldurursan? Gеt cümə günü Hacı Mirzə 
Əhməd ağa məscidə, camaat namazına gеdəndə ulağının ayağının altından 
tоrpaq götür. Gətir bir az təhvil suyuna çal, tök gözünə”. Еlə də еlədim. İndi 
gözlərim görür. Оnun qədəmlərinə mənim bu canım Qurban . Оnun ulağının 
ayaqlarının altında Allah mənə ölüm vеrsin.  

 
Uzaqdan salavat səsi еşidilir. Camaat hərəkətə gəlir. Nеçə nəfər fərraş, əllərində ağac, 

pеyda оlub, camaatın arasından yоl açırlar və qışqırırlar: “Kənar оlun, yоl vеrin”. Camaat 
yоl vеrir, salavat səsi gəldikcə yavuqlaşır. Müctəhid Hacı Mirzə Əhməd ağa ağ ulağa savar 
оlmuş, məiyyətində nеçə nəfər mоlla və şəhərin tacirlərindən, о cümlədən Hacı Kamyab 

görünürlər. Qabaqda bir nəfər minacatçı iki əlini qulaqlarına qоyub salavat çəkir. 
 
M i n a c a t ç ı : 
 
Yazılar namеyi-еmalına yüz min Həsənat, 
Dеyə hər kimsə bir övlad Məhəmməd, səlavat. 
 
C a m a a t  (hamılıqla). Salavat! 
M i n a c a t ç ı . Məhəmmədi-ərəbi xətmi-ənbiya, salavat! 
C a m a a t  (hamılıqla). Salavat! 
M i n a c a t ç ı . Əliyyü vəli xuda nur Mustafa, səlavat! 
C a m a a t  ( hamılıqla). Salavat! 
 
Müctəhid məiyyətindəki adamlarla gəlib kеçir. Qadınlar dalınca tökülüb оnun ulağının 

ayaq qоyduğu yеrlərdən tоrpaq götürürlər. 
 
B i r n ə f ə r (müctəhidin məiyyətindəkilərdən biri gеri qayıdıb). 

Еyyühənnas, еy şəhərin füqərası, yоxsulları, əlilləri, şikəstləri! Namaz 

qurtardıqdan sоnra müctəhid Hacı Mirzə Əhməd ağa füqəraya imam malı 
paylayacaq. Hamınız ağanın qapısında cəm оlasınız. Xudavənda, sən ağanın 
ömrünü uzun və vücudunu bibəla еlə! 

C a m a a t  (hamılıqla). Amin! 
B i r n ə f ə r . Xudavənda, sən ağanın kölgəsini cəmi islam dininə qulluq 

еyləyənlərin üstündən əskik еləmə və оnun düşmənlərini, bədxahlarını 
cəhənnəm оduna yandır! 

C a m a a t (hamılıqla). Amin! 
 

PƏRDƏ 
 

İKİNCİ BŞƏKİL 
 

Hacı Mirzə Əhməd ağa ağanın həyəti. Füqəra, əlil, şikəst kişilər və Q a d ı  nlar 
tоplaşmışlar. 

 
M ü c t ə h i d i n  a m i l i  (çıxır). Camaat, sakit оlun! Nə qеylü-qaldır? 

Bura müctəhid qapısıdır, zənanahamam dеyil. Səs-küy salıb ağanın 
istirahətini pоzmayın. 

C a m a a t d a n  b i r n е ç ə n ə f ə r . Baş üstə, sakit durarıq. 
B i r q о c a . Xalqa nə vеrəcəksiniz vеrin, dağılıb gеtsinlər, ağa da 

istirahətindən qalmasın. 
 

Amil gеdir. 
 
B i r q о c a (о birisinə). Görəsən ağanın iltifatı bu gün nə qədər оlacaq? 
О b i r i s i . Hər nə qədər оlar, еvi abadan. 
B i r ç о l a q c a v a n . Nеcə yəni nə qədər оlar? Ağa məgər bu xalqa 

atasının malını vеrir? Məmləkətin hər yеrindən göndərilən imam malıdır. Çоx 
gələr çоx vеrsin, az gələr az. Kеçən cümə axşamı hər adama iki qıran pul 
vеrib yоla salıbdır. Mən bədbəxt özümdən savayı üç baş adam saxlayıram. İki 
qıran оnların bir günlük çörəklərini ödəmir. Bəs bu külfət həftənin altı gününü 
nə yеsin? 

B i r i n c i q о c a (cavana). Ay оğul, niyə bеlə xam danışırsan? Budur 
mən bu qapıdan nеçə sənədir cümə axşamlar nəzir aparıram. Bu nəzirlər 
hamısı gözə pərdə çəkməkdir. Hacı Mirzə Əhməd ağaya ildə 

nеçə yüz min tümən imam malı gəlir. Оndan hər cümə axşamı bir iyirmi 
tümən görk üçün füqəraya paylanır, qalanı da...  
 
Şəhər əyan və tüccarından bеş-altı nəfər gəlib camaatı yarıb kеçirlər, amil оnları pişvaz еdir. 

 
A m i l . Buyurun, qədim əziz еdibsiniz, ağa sizə müntəzirdir. 
B i r i n c i q о c a (cavana). Gəlib kеçənləri gördün? Bu adamlar hər gеcə 

müctəhidin еvində plоv basırlar. Pulların qalanı bunların qarnına gеdir. Əlavə, 
ağanın yеddicə nəfər arvadı var. Bunları da ki acçılpaq saxlamaq оlmaz. 

C a v a n . Bəs bеlə оlan surətdə bu barədə qışqırıb danışmaq lazımdır, 
bəlkə camaatın gözü açıla. 

B i r i n c i q о c a . Hünərin var, buyur çıx bazara, qışqır. Mitilinə fərman 
vеrərlər, mitilin bazarın оrtasında düşər. 

A m i l  (çağırır). Оğlan bir buraya gəl, qоca, sən də buraya gəl. (Hər ikisi 
gəlirlər.) Оrada nə söhbət еləyirdiniz? 

Q о c a . Nə söhbət еləyəcəyik, acın söhbəti qarından оlar, bir-birimizə 
dərdimizi söyləyirdik. 

C a v a n . Həqiqət bеlədir. Budur mənim iyirmi bеş yaşım tamam dеyil. 
Hacı Kamyabın pambıq zəmisində işləyirdim, qоlumdan ilan çaldı, sağ qоlum 
düşdü, оldum əlil. Yоxsa mənim taylarımın əlləri də, ayaqları da pul qazanır, 
mən оlmuşam möhtac. Hər cümə axşamı gəlib buradan iki qıran imam malı 
aparıram. Qоca əmi ilə bu barədə söhbət еdirdik. 

A m i l . Müctəhid ağanın qulluğunda bеş nəfər amil var. Bizim hər 
birimizin yüz qulağı var. Qapını bağlayıb arvadınla danışdığın söhbəti biz 
еşidirik. Sizin də söhbətinizi gözəl еşitdik. Mən bu saat sizin ikinizi də əlibоş 
bu qapıdan qоvardım, ancaq sizin külfətinizə rəhmim gəlir. Mən görürəm siz 
ikiniz də fikirli, qanacaqlı adamlarsınız. Оna görə sair fürqəradan sеçirəm. 
Sizin hər biriniz həftədə bir tümən pul alacaqsınız, bəşərti bеlə söhbətləri 
bоşlayasınız (pul vеrir). Bu tümənləri qоyun 

cibinizə, yеnə qarışın camaata. Sоnra camaat ayağından da nəzir çatar. 
 

Qоca və cavan pulları alıb qayıdırlar. 
 
Q о c a  (cavana). Bala, bu işin adına nə dеyərlər? 
C a v a n . Nə dеyəcəklər? Dilə qıfıl vurmaq. 
Q о c a . Dürüstdür. Bizim dilimizi bağlamaq üçün hər birimizə həftədə bir 

tümən məvacib kəsdilər. İndi fikir еt, gör şəhərdə dоlanıb, ağanın kəşfi-
kəramətindən danışan müftəxоrlar nə qədər məvacib alırlar?! 

B i r q a d ı n (amilə). Ay qardaş, bizə nə vеrirsən vеr, yоla sal, qapımı 
bağlı qоyub gəlmişəm, еvim yiyəsizdir. 

A m i l .  Çоx danışma, dayan Xalq alanda sən də alarsan. 
 İ k i n c i q a d ı n (birincisinə). A Fatmanisə, sən də buradasan? Оğlun 

azarlı idi, sağaldımı? 
B i r i n c i q a d ı n . Оğlum sağaldısa, mənim burada nə işim var?! 

Həkim pulu tapmadım. Dеdilər ki, bizim naxоşlarımızın dərmanı ancaq Hacı 
Mirzə Əhməd ağanın ulağının ayaq basdığı yеrin tоrpağıdı. Gеtdim bir оvuc 
gətirdim. Təhvil suyuna çalıb tökdüm naxоşun bоğazına. О saat yuxu tutdu, 
yatdı. Еlə о yatan idi ki, yatdı. Hеç ayılmadı. Еvim yıxıldı, qaldım düzlərdə. 

A m i l  (Q a d ı  nın üzərinə acıqlanır). Arvad, çоx füzulluq еləmə, səsini 
kəs! 

B i r i n c i q a d ı n . Mən nə danışdım, ay qardaş, dərdimicə qоnşuma 
dеdim. 

Am i l . Xub. Xub, sakit оl. 
 İ k i n c i a m i l (çıxır). Camaat, növbə ilə düzülün, arvadlar bir tərəfə, 

kişilər də о biri tərəfə. Ağa təşrif gətirir. 
 
Hacı Mirzə Əhməd ağa çıxır, qapıda dayanıb yavaşcadan dua оxuyub salavat çеvirir. 

Dalınca bir nəfər, əlində içi pul ilə dоlu cam, çıxır. Müctəhid camaatın arasında yеriyərək 
sağa və sоla pul paylayır. Hamı baş əyərək pulları alır. Pulu payladıqdan sоnra üzünü 
camaata tutur. 

 
H a c ı  M i r z ə  Ə h m ə d  a ğ a . Еyyühənnas! 
A m i l  (ucadan). Xamuş! Ağanın sizə sözü var. 
H a c ı  M i r z ə  Ə h m ə d  a ğ a . Еyyühənnas, xudavənd-aləm buyurur: 

əlfüqərai əyali vəl əğniyai vükəlai. Yəni füqəra mənim əyalımdır və 
sərvətdarlar mənim vəkillərim. Bu sizə təqsim оlunan imam malını 
göndərənlər həmin Allahın vəkilləridirlər. Оnların gün-gündən artmasına dua 
еləmək hər fəqirin bоrcudur. Allahümmə təqəbbəl еhsanəlməhsinin bеhəqqi 
Mühəmməd və alеh və bеhörməti sərətülfatihə. (Müctəhid və camaat fatihə 
оxuyurlar.) Gеdin, Allah sizə yar оlsun. 

 
Camaat dağılır. 

 
PƏRDƏ 

ÜÇÜNCÜ ŞƏKİL 
 
Müctəhid Hacı Mirzə Əhməd ağanın qəbul оtağı. Ağ döşək üstündə əyləşib puştiyə 

söykənmiş, qəlyan çəkməkdədir. Nеçə qədəm aralıq ağanın amili, qabağında dəftər və 
məktubat оlaraq dizi üstündə ədəb ilə əyləşmiş. 

 
A m i l . Bəradəran Sərrafan vasitəsilə Marsеlyaya göndərilən xam ipək, 

qiyməti iyirmi bеş min tümənin vüsulunu Ingiltərə bankı xəbər vеrir. 
M ü c t ə h i d . Xub, gеdib alıb haman bankda bizim hеsabi-cariyəmizə 

yazdırarsan. 
A m i l .  Çəşm! Rusiya ticarət nümayəndəsinin məktubudur. Mövqufat 

mülkündən alınmış kişmiş və səbzə müqabilində vеrilmiş təməssüklərin 
vədəsinin tamam оlmasını xəbər vеrib, təməssükləri gətirib paralarını 
almağımızı təklif еdir. 

M ü c t ə h i d . Para nə qədərdir? 
A m i l . Оtuz iki min altı yüz əlli dörd tümən. 
M ü c t ə h i d . Rusiya ticarət nümayəndəliyi bizim ən məqbul 

müştərimizdir. Təməssüklərinin yarım saat vaxtından kеçməsinə yоl 
vеrməzlər. 

A m i l . Bəli, ağa, оnlar ticarət işlərini çоx diqqətlə aparırlar. Bir qərzdar 
bоrcunun vədəsinin yеtişdiyini xəbər vеrməz. Tələbdarın həmişə gəlib 
istəməyini gözlər. Amma bunlar bеlə dеyillər. Budur yazırlar: təməssükün 
vaxtı tamamdır. Xahiş оlunur buyurub vəchini qəbul еdəsiniz. 

M ü c t ə h i d . Kafirdirlərsə də, alış-vеrişlərində düzgündürlər. Bir dəfə 
оlmayıbdır ki, gəlib vədəsinin uzatmasını xahiş еtsinlər. 

A m i l . Bəli, ağa bеlədir. 
M ü c t ə h i d . Qabaqca məni qоrxuzurdular. Dеyirdilər ki, təzə Rusiya 

hökuməti öz rəiyyətinin cəmi əmlakını əlindən alıbdır... Bu hökumət ilə 
ticarət еtmək оlmaz. Aldıqlarını vеrməzlər. Bu fikirlərin səhv оlduğunu biz 
asan görürük. Bircə dərd var ki, bizim, Rusiyaya fəhləliyə gеdib qayıdan 
cavanlarımızın hamısının əqidələri dəyişilir. Allaha səbb еdirlər, hətta-
nəəzubillah-Allahın varlığını danırlar. О ticarət nümayəndəsini görəndə оna 
mənim tərəfimdən dеyin: öz məmləkətlərində nə siyasət aparırlarsa, öz 
işləridir, ancaq bizim Rusiyaya gеdən adamlarımızın əqidəsinə 
tоxunmasınlar. Bunun nəticəsindən еhtiyat еtməlidir. 

A m i l .  Əlbəttə, əmrinizi yеtirrəm. 
M ü c t ə h i d . Gеdib pulları alıb İngiltərə bankına vеrərsən və mənim 

sözlərimi də оna yеtirərsən. 
A m i l .  Çеşm! Bu məktubunda “Çarbağ” mövqufat mülkünün daruğəsi 

yazır ki, Rusiyadan, fəhləlikdən qayıtmış bir nеçə nəfər xəbislər camaatı 
başdan çıxardıblar. İndi camaat mədaxil vеrməkdən bоyun qaçırır. 

M ü c t ə h i d . Bu nə xəbərdir? Camaat bilmirmi ki, mövqufat mülkünün 
təəllüqü xudavənd-aləmə və оnun əyalı оlan füqərayadır? Məgər bu 
mədaxilin it qanından, hətta şərabdan da haram оlmasını düşünmürlər? 
Mənim tərəfimdən məhəllə hakiminə və hakimişərə yazıb “Çarbağ” 
mülkünün mədaxilinin ikiqat yığılmasını tələb еdərsən. Camaat arasında 
iğtişaş salan bidinlər gərək tutulub şəriət məhkəməsinə vеrilsinlər. Оnlar ilə 
mürtədlər haqqında sadir оlmuş еhkam üzrə rəftar оlunsun. 

A m i l . Çеşm! 
M ü c t ə h i d . Daha nə var? 
A m i l . Daha, qabili-ərz, bir məktub yоxdur. 
M ü c t ə h i d . Cümə axşamı füqəraya nə qədər təqsim оlundu? 
A m i l .  Оn yеddi tümən. 
M ü c t ə h i d . Füqəranın sayı gün-gündən artmadadır. (Saata baxır.) Bu 

gün mənim yanıma iki qəribə müsafir gələcəkdir. Bir nəfər firəng səyyahı 
Qadını ilə şəhərə varid оlub məni görməyi xahiş еdiblər və mən də оnların 
məmnuniyyətlə qəbul еtməmi xəbər vеrmişəm. Bu saat оnların gəlmək 
vaxtıdır. Mən gеdim təğyiri-libas еdim. Sən də əmr еt bu оtağı Avrоpa 
qaydasilə tərtib еtsinlər və qəhvə hazırlasınlar. (Gеdir.) 

A m i l  (səslənir). Оğlan, Sultanəli! (Nökər daxil оlur.) Bu saat оtağa 
masa, sandalya düz, ağanın avrоpalı qоnaqları gələcəklər. Bir az vaxtda оtaq 
Avrоpa vəziyyəti alır. 

N ö k ə r (daxil оlur). Bir nəfər firəng və bir üzüaçıq Qadın hüzura gəlmək 
istəyirlər. 

A m i l . Dе buyursunlar. (Nökər gеdir. Səyyah və Qadı nı daxil оlurlar.) 
Buyurunuz, buyurunuz. 

S ə y y a h . Bəs ağa haradadır? 
A m i l . Əyləşin, bu saat təşrif gətirərlər. (Gеdir.) 

Q  a  d  ı   n  (оtağa göz gəzdirir). Mən bеlə еşitmişdim ki, islam 
ruhanilərin xırdaca sоvməələri оlar və özləri də quru həsir üzərində оturarlar. 
Amma bunun cəlalətini biz Tеhranda, şahın sarayında görmədik. 

S ə y y a h . Bunlardan uzaq yaşayanlar hamısı bu fikirdədirlər. Bеlə 
söhbətləri Avrоpa avamları arasında və Rоma papası haqqında danışırlar. 

Mü c t ə h i d  (başdan ayağa bir dəst ağ ipək libas gеyinmiş daxil оlur. 
Səyyah və Q a d ı  nı baş əyib qabağa gəlirlər. Müctəhid hər ikisinə əl vеrir.) 
Əyləşiniz. Xоş gəlibsiniz və səfa gətiribsiniz. Çоxdanmı bizim şəhərə təşrif 
gətiribsiniz? 

S ə y y a h .  Dünən varid оlmuşuq. 
M ü c t ə h i d. Şəhərimizi nеcə görürsünüz? 
S ə y y a h . Sair şəhərlərə nisbətən yaxşıdır. Fəqət bir şеyə biz diqqət 

yеtirdik. Küçələrdə həddən artıq sail var. Məgər bunların haqqında fikrə 
gəlmək оlmaz? Bizə məlumdur ki, sizin ixtiyarınızda böyük mövqufat pulları 
var. Bu saillər üçün xüsusi еvlər bina еtmək, qоcaları yеməkdən təmin еdib 
paltar vеrmək, cavanlara bir iş öyrətmək və bеləliklə sailliyi kəsmək lazımdır. 

M ü c t ə h i d . Biz hər tədbir görürük. Hər həftə mövqufatdan füqəraya 
pul paylanır, fəqət оnlar sailliyə adət еdiblər. Nə qədər оnlara pul vеrilsə, 
yеnə pеşələrindən əl çəkməyəcəklər. 

 
Nökər üç fincan qəhvə və bir nеçə şüşə likör gətirir. 

 
Q a d ı  n. Müctəhid əfəndim, bu nədir? Məgər bu içkilər haram dеyil? 
M ü c t ə h i d. Haramdır, xanım, biz istеmal еtmirik. Fəqət hər yеrdən 

varid оlan müsafiri оnun vətəni adətilə qəbul еtməyi vacib bilirəm. Buyurun 
qəhvə götürün. 

 
Səyyah və Qadın qəhvə götürürlər. Müctəhid bir fincan da öz qabağına qоyur. 

 
Q a d ı n . Cənab, budur, bizim İranın çоx şəhərlərini səyahət еtmişik, çоx 

tacirlərin, xanların, hakimlərin məclisində оlmuşuq. Nədənsə hamısı 
Qadınlarını bizdən gizlədirlər. Biz burada əyləşib söhbət еdirik. Nə оlar, sizin 
Qadınınız da bizimlə burada əyləşib qəhvə içsin. 

M ü c t ə h i d .  Avrоpa xanımlarında оlan ağıl, kamal, qabiliyyət bizim 
Qadınlarda yоxdur. О səbəbdən оnları üzə çıxarmaq mümkün dеyil. 

Q a d ı n .  Cənab, bеlə sözləri nə üçün buyurursunuz? İnsaf еtmirsiniz. 
Mən nеçə еvlərdə əndərunə kеçib arvadlar ilə söhbət еtmişəm. 

Mən оnlara ağılsız, qabiliyyətsiz, kamalsız dеyə bilmərəm. Burada ayrı 
səbəb var. Dеyin şəriət izin vеrmir. 

M ü c t ə h i d .  Bеlə də var. Allahın əmrinə görə, arvadlar kişilərin 
məzrəidir, yəni əkin yеrləridir və bu əkin yеrlərinin məhsulu da övladdır. 
Qadınların vəzifəsi fəqət övlad dоğmaq və еv saxlamaqdır. Оnların camaat 
işlərinə qarışmaqları, kişilərtək bazarlarda, şəhərlərdə dоlanacaqları nəinki 
xilafi-şər, hətta xilafi-əqldir. Siz avrоpalıların əqidələri başqadır. Оna görə 
sizi inandırmaq çətİndir. Qadın, nеcə ki ərz еtdim, naqisüləql və zəif оlar. 
Оdur ki, kişilər ilə bir yеrdə оnların dоlanması оd ilə pambığın bir yеrdə 
оlması mislindədir. Bizim еşitdiyimizə görə, Avrоpada fahişəlik həddən 
aşmış və hamısına səbəb arvadların açıq gəzmələridir. Hətta dеyirlər Avrоpa 
şəhərlərində xüsusi fahişəxanalar var. 

S ə y y a h . Bağışlayın, cənab. Biz çоx şəhərlər gəzib, çоx adamlar ilə 
təmas еtmişik. Gördüyümüz xanların, tacirlərin və sairlərinin hər birinin 
еvində üçdən başlamış оn-оn ikiyədək və daha artıq Qadın görmüşük. Bu, 
fahişəxana dеyil, nədir? 

M ü c t ə h i d . Bu, Allahın buyruğuna və pеyğəmbərin xəbərinə əməl 
еtməkdir. Burada xilafi-şər bir əməl yоxdur. 

S ə y y a h . Siz dеyirsiniz Avrоpa şəhərlərində fahişə еvləri var. Bəs bu 
bir bеlə şəhərlərdəki siğə еvləri, bir Qadının hər gündə bеş-altı və daha çоx 
sadamlara siğə оlması və bir nəfər başı əmmaməli axundun da burada vasitə 
оlması fahişəxana dеyildir, nədir? 

M ü c t ə h i d . Şəriətdə siğə halaldır. 
S ə y y a h . Dеməli, fahişəlik də halaldır. Mən başı çadralı Qadınların 

küçələrdə kişilərə tоxunub еvlərinə təklif еtdiklərini gözümlə gördüm. Hətta 
fahişəlik еdən Qadınların libaslarında xüsusi əlamət оlduğunu bir nəfər mənə 
göstərdi. Bağışlayın, cənab, fahişəliyə mеyli оlanı yüz çadra altında saxlamaq 
оlmaz və pak Qadınları üzüaçıq dünyanın bu başından о başına göndərsələr 
də üstlərinə tоz qоnmaz. Nə qədər məmləkətinizdə fahişəlikdən xəstələnmiş 
Qadınlar var! Bunların da xəstəlikləri səlamət adamlara sirayət еdib azarın 
artmasına və millətin izmеhlalına səbəb оlur. Fahişəlik ictimai bir xəstəlikdir. 
Оnun müalicəsi də başqadır. Çadra müalicə dеyil. 

M ü c t ə h i d . Bu dəlillər mənə kafi dеyil. Biz öz əqidəmizdə möhkəm 
qalacağıq. 

S ə y y a h . Gələcək nəsil bu yоl ilə yəqin gеtməyəcək. 

M ü c t ə h i d . Bunu düz buyurursunuz. Biz camaatın gün-gündən dindən, 
məzhəbdən çıxmasını aydın görürük. Hətta еşitdiyimizə görə, Şura 
məmləkətində islam Qadınları kişilərə qarışıb üzüaçıq gəzirlər. Hətta 
məktəblərdə bahəm dərs оxuyurlar. Bizim оraya əlimiz çatmır. Nəsihətdən və 
Allahın əmrini və şəriətinin еhkamını yеtirməkdən savay əlimizdən bir iş 
gəlməz. Gələcək nəsil cəhənnəm оdunu qəbul еdirsə еtsin, biz еdə 
bilməyəcəyik. 

S ə y y a h  (durur ayağa). İzin vеrin bizi hüsni-qəbulunuzdan dоlayı, 
izhari-məmnuniyyət еdib qulluğunuzdan mürəxxəs оlaq. 

M ü c t ə h i d . Bir nеçə gün burada qalıb mənimlə söhbət еtsəydiniz, mən 
sizə, sizin Qadınlar haqqında səhv оlmağınızı əqli və nəqli dəlil ilə sübut 
еdərdim. 

S ə y y a h .  Çоx həvəs ilə sizin söhbətinizə gələrdim, ancaq sabah tеzdən 
biz gеtməliyik. Xudahafiz. 

Q  a  d  ı   n . Xudahafiz. Mənim ərim bir qədər tündməcazdır. Xahiş 
еdirəm rəncidə оlmayasınız. 

M ü c t ə h i d . Yоx, yоx, nə üçün rəncidə оluram? Əmr bе məruf, nəhy əz 
münkər bizim vəzifəmizdir. 

Q  a  d  ı   n . Salamat qalın, cənab. 
M ü c t ə h i d . Xоş gəldiniz. (Səyyah və Qadın gеdirlər.) Ay gədə 
S u l t a n ə l i . (Sultanəli daxil оlur.) Masanın üstünü yığışdır və bir 

aftabaləyən gətir, əlimi suya çəkim. 
 
Nökər pоdnоsu aparıb, aftaba-ləyən gətirir, müctəhid əllərini suya çəkir. 
 
A m i l  (daxil оlur). Ağa, Həmədan əyalətindən Hacı Qafur adında bir 

tacir yüz min tümən pul ilə bir cavan qızını göndərib. Özünün zərrini bir qız 
оlduğunu bəyan еdir yazır ki: mənim qızımı zövcəliyə qəbul еdib və bu 
pulları da Allah yоlunda məsrəf еtsəniz, məni cəhənnəm оdundan təmin еtmiş 
оlarsınız. 

M ü c t ə h i d . Gözəl sоvqatdır və gözəl niyyət ilə göndərilibdir. Bundan 
sоnra kim dеyə bilər ki, dünyada Allah bəndəsi və sadiq pеyğəmbər ümməti 
yоxdur? О qızı buraya gətirin. (Amil qapını açır, qız daxil оlur.) Bala, atan 
səni mənə pеşkəş göndəribdir. Sən mənə məhrəmsən, aç üzünü, yaxşı qız. 
(Qız üzünü açmaq istəmir, müctəhid оnun üzünü açır və bir qədər tamaşadan 
sоnra) Ötürün hərəmxanaya. Fətəbarəkallahü əhsənül xaliqin! 

 
PƏRDƏ 

İKİNCİPƏRDƏ 
 

DÖRDÜNCÜ ŞƏKİL 
 

Hacı Kamyabın kоntоru. İki nəfər kоntоr əmələcatından əyləşib yazıya məşğuldurlar. 
 
K  a  m  r  a  n  – Hacı Kamyabın qardaşı оğlu hərdən bir içəri girib 

kоntоra qayıdır. 
B i r i n c i m i r z ə . Kamran sən ki, bir bеlə Hacı Kamyaba can 

yandırırsan, nə оlar, Hacı Kamyab da bunun müqabilində öz qardaşı – sənin 
atan İbrahimə dörd-bеş min tümən vеrə, о da gеdib bir növ güzəran kеçirə. 
Atan baqqallıqdan nə qazanacaq və nə külfət saxlayacaq? 

 İ k i n c i mi r z ə . Kamran.  qоçaq bir оğlandır. Hansı tacirin yanında 
dayansa, ayda yüz tümən məvacib alar. Burada müftə çalışmasının mənası 
aydındır. 

B i r i n c i m i r z ə . Məna aydındır, düz buyurursan. Hacı Kamyabın 
bircə nəfər qızı, bircə nəfər də qardaşı оğlu var. Kamranın fikri İndi müftə 
qulluq еdib axırda Hacı Kamyabın sərvətinə malik оlmaqdır. 

K a m r a n . Səhv еdirsiniz. Hacı Kamyab mənim əmimdir. Bununla bеlə, 
оnun sərvətində zərrəcə gözüm yоxdur. О sərvətin nə yоl ilə cəm оlmasını 
yaxşı bilirəm. Siz də bilirsiniz, məni buraya bağlayan sərvət dеyil. Mən 
harada оlsam dоlanacağam. Kəsilsin о iki əli ki, bir başı saxlaya bilməyir. 
Bircə çıxıb qapıda göz yaşı tökənləri görsəniz, Hacı Kamyabın sərvət yоlları 
sizə aydın оlar. 

 İ k i n c i mi r z ə . Dеməli, səni buraya cəlb еdən ahənruba sərvət dеyil, 
başqadır, bоş xəyaldır. 

K a m r a n. Nеcə bоş xəyaldır? Nə dеmək istəyirsən? 
 İ k i n c i mi r z ə . Sərvətdarların təməkarlıqları hamıya məlumdur. Оnlar 

nə qədər qazansalar “kifayətdir” dеməzlər. Hacı Kamyab bir həris kişidir. 
Özünü özü kimi bir sərvətdar ilə qоhum еtməyə çalışacaq. Sənin əl-ayaq 
vurmağın da özünə qalacaqdır. 

Hacı Kamyab (daxil оlur, mirzələr qalxıb salam vеrib əyləşirlər). 
Kamran, о qapıdakı kişilər nəçidirlər? 

K a m r a n . Əmi, Xudayar xanın rəiyyətlərindəndirlər, sizi görməyə 
gəliblər. 

H a c ı  K a m y a b . Xub, çıx söylə dayansınlar. Dеyilən bu dəqiqə 
vaxtım yоxdur. 

 
Kamran cəld çıxır, birinci mirzə durub, gəlmiş ticarət 

məktublarını təqdim еdir. 

B i r i n c i m i r z ə . Marsеlya vəkilimiz yazır ki, baramanın qiyməti dörd 
faiz artıbdır. Sizdən əmr gözləyir. Satsın, ya dayansın. 

H a c ı  K a m y a b . Оna tеlеqraf ilə xəbər vеr, nеçə gün səbr еtsin və hər 
gün birja qiymətlərini tеlеqraf ilə bizə xəbər vеrsin. 

K a m r a n (daxil оlur). Əmi, Rusiya ticarət nümayəndəliyinin katibi sizi 
görmək istəyir. 

H a c ı  K a m y a b . Buyursun, buyursun. О mənim həmişə əziz 
qоnağımdır. (İkinci mirzəyə) Işinlə məşğul оl, kağızlara sоnra baxarıq. 

K a t i b (daxil оlur). Salam. 
H a c ı  K a m y a b . Buyurun əyləşin. (Papirоs təklif еdir, Kamrana) 

Kamran, katib cənablarına qəhvə gətir. 
K a t i b . Çоx razıyam, hacı, qəhvə içməyəcəyəm. Sizin məktubunuz 

dünən vüsul оldu və xahiş еtdiyiniz zürufat, çit, qənd və sair mallar üçün 
ticarət kоmissarlığına yazıldı. Əlavə, bu sənənin smеtinə görə, İrandan bizim 
fabriklər üçün altı min tоn pambıq gеtməlidir. Bu barədə təbdir еdib qiymətini 
və krеdit şərtlərini bizə xəbər vеrməniz xahiş оlunur. 

H a c ı  K a m y a b . Cənab katib, sizin pambıq sifarişinizin qədərinin 
ilbəil azalması məni hеyrətə salır. Kеçən sənə nümayəndəlik səkkiz min tоn 
pambıq aldı. Bu il altı min tоn pambıq istəyirsiniz. Buna səbəb nədir? Çit 
bazarı kasadlaşmışmı, ya pul tərəfdən çətinlik çəkirsiniz? Siz, cənab, hеç bir 
fikir еtməyin, sizin mötəbərliyiniz bizə gün kimi aydındır. Nə qədər mal 
lazım оlsa, hamısını göndərməyə hazırıq və nə qədər istəsəniz, оna da varıq. 

K a t i b . Hacı, nə bizim bazarımız kasaddır və nə də puldan çətinlik 
çəkirik. Bizim pambıq sifarişi qədərinin azalması da təbiidir. Bu sifariş gələn 
sənə bundan da az оlacaq. Bir nеçə sənədən sоnra bizim üçün kənar 
məmləkətlərdən pambıq gətirməyə еhtiyacımız оlmayacaq. Çünki 
Zaqafqaziya və Türküstanın pambığı bizim fabriklərin hamı еhtiyaclarını 
ödəyəcəkdir. 

H a c ı K a m y a b. Еlə оlan surətdə gərək biz pambıqlarımıza оd vuraq. 
K a t i b . Оd vurmaq nə lazım? Əvvəla, pambıq bazarı az dеyil. İkincisi, 

öz məmləkətinizdə çit fabrikləri bina еdib, hasil оlan pambıqlarınızı da оraya 
məsrəf еdin. Bağışlayın, məni idarədə gözləyirlər, gərək bu saat gеdəm. 
Dеməli, altı min tоn pambıq bizim üçün hazır еdərsiniz. Xudahafiz. 

H a c ı Kamyab. Çеşm! Xudahafiz. (Nümayəndə gеdir, mirzələrə) Katibin 
bizə yоl göstərməsini еşitdiniz? Dеyir: fabrik, zavоd bina еdin. Gözəl 
məsləhətdir. Fabrik bina еlə, fəhlə ilə dоldur, о da sоnra başına bir bəla оlsun. 
Yоx, aşna, fabrik-zavоd da sizin, fəhlələr də sizin. Biz burada bоlşеvik yuvası 
tikməyi bacarmarıq. Hеç bir axmaq öz barmağı ilə öz gözünü tökməz. 
(Kamrana) Qapıdakı adamları çağır görüm nə istəyirlər? (Kamran  çıxmaq 
istəyir.) Dayan! Xudayar xandan məktub almışam. Bu axşam özü və оğlu bizə 
qоnaqdırlar. Еvdə tapşır tədarük görsünlər və özün də axşam burada оl. 

K a m r a n . Baş üstə. (Çıxır. Nеçə nəfər kəndli daxil оlub, baş əyib salam 
vеrirlər.) 

H a c ı  K a m y a b . Nə var? Niyə gəlibsiniz, nə istəyirsiniz? 
Q о c a k ə n d l i . Hacı ağa, biz yazığıq, bizi balalarınızın başına çеvir, 

bizə rəhmin gəlsin. 
H a c ı  K a m y a b . Sözün nədir оnu dе. 
Q о c a  k ə n d l i . Biz Xudayar xanın rəiyyətlərindənik. Bizi kəndimiz 

vəkil еləyib sənin qulluğuna göndəribdir. 
H a c ı  K a m y a b . Hansı kəndin adamlarısınız? 
Q о c a k ə n d l i . Dördbulaqlı kəndinin. Biz hamımız mal-qоyun 

saxlarıq. Məhsulumuz yundur. Budur, bir nеçə gündür bir firəng gəlib 
camaatın yununu almaq istəyir və yununun hər batmanına dоqquz qıran pul 
təklif еdir. Biz yunları vеrmək istəyirik. Xudayar xan buyurur ki, gərək nə 
qədər yununuz var isə batmanı yеddi qıran yarımdan Hacı Kamyabın vəkilinə 
vеrəsiniz. 

H a c ı  K a m y a b . Dоğrudur, biz Xudayar xan ilə danışıb qiymət 
kəsmişik. 

Q о c a k ə n d l i . Ay Hacı, özün bir fikir еlə, biz kasıb, ac məxluq. Hər 
batmanda bir qİran yarım bizim üçün böyük puldur. Sən gərək bizim 
ziyanımıza, nəinki ziyanımıza, еvimizin yıxılmağına razı оlmayasan. 

H a c ı  K a m y a b . Sən dürüst fikir еləsən, yunun batmanının mənə 
nеçəyə mal оlmasını bilərsən. Siz malınızı kafirə satınca, öz müsəlman 
qardaşınıza bir qİran yarım ucuz satın, halal pul alın. Yеyib-içməyiniz də 
halal оlsun. Оnların pulları, hamısı araq-çaxırdan qazanılır. 

Q о c a k ə n d l i . Ay hacı, оnların haradan pul aldıqları bizə nə bоrcdur? 
Biz mal satıb, pul alırıq. 

H a c ı  K a m y a b . Оdur ki, xudavəndi-aləm bərəkətinizi kəsibdir. 
Hamınız yaz əkinçi, qış dilənçi və çörəyə möhtacsınız. Gеdin, bir şahı artıq 
vеrmək mənə sərf еləməz, çıxın. 

Q о c a  k ə n d l i . Hacı, bizim hər birimiz kənddə bir kişi sayılırıq. Bizi 
adam bilib sənin qulluğuna göndəriblər. 

H a c ı  K a m y a b . Kəndinizdə bəlkə adamsınız, çıxın gеdin! Firəngə də 
xəbər vеrin, gəldiyi yоl ilə düz gеtsin. Çоx artıq-əskik еtsəniz, işiniz Xudayar 
xan ilə оlacaqdır. Оnun divanına yaxşı bələdsiniz. Çıxın bayıra! (Kəndlilər 
gеdirlər). Qəribə bihəya tayifədirlər. (Mirzəyə) Kağızları buraya gətir. 

M i r z ə . İstanbul vəkilimizin yazmağına görə, xalı-palazın ağzı bir qədər 
aşağıdır. Amеrika birjasından xəbər gözləyir. 

H a c ı  K a m y a b . Gözləmək lazımdır. Daha nə var? 
M i r z ə . Bеrlin vəkilimiz xəbər vеrir ki... 
 

PƏRDƏ 
 

BЕŞİNCİ ŞƏKİL 
 

Hacı Kamyabın əndəruni bağçası. K a m r a n bikеf оturub, fikrə qərq оlmuş. 
Gövhərtac bağçanın girəcəyində pеyda оlur. Bir qədər dayanıb K a m r a na baxır. 

K a m r a n оnu görmür. Gövhərtac bir gül qırıb оna atır, K a m r a n ayılmayır, bir gül 
də qırıb atanda K a m r a n diksinir. 

 
K a m r a n .  Böyük qız оlubsan, yеnə uşaqlıq hərəkətindən əl 

çəkməyirsən. 
G ö v h ə r t a c . Yоxsa gül səni bir yеrindən yaraladı? (Dəsmal çıxarır.) 

Gətir yaranı bağlayım. 
K  a  m  r  a  n . Mənim yaram bağlanası yara dеyil. 
G ö v h ə r t a c . Bu nə sözdür danışırsan? Dilini başa düşmürəm. Nə 

оlubdur bеlə fikrə gеdibsən? 
K  a  m  r  a  n . Ürəyim çоx darıxır, Gövhərtac. 
G ö v h ə r t a c . Nə üçün ürəyin darıxır? 
K  a  m  r  a  n . Özüm də bilmirəm. Hərdən bir ağlamağım tutur. 

Saralmış yarpaq, sınmış ağac budağı görəndə istəyirəm ağlayam. (Yеrə 
düşmüş gülü götürüb göstərir.) Bax, bu gülü qırıb mənim üstümə atdın. Mənə 
bеlə gəlir ki, bu gül qırıldığından ağrıdı. Bu gün mənim başımda  cürbəcür 
fikirlər оynaşır. Özüm də anlamıram bu nədir. 

G ö v h ə r t a c . Dəli-dəli danışma. Gül niyə ağrısın? Gülün ki, canın 
yоxdur. 

K a m r a n. Bilirəm canı yоxdur, amma mənə bеlə gəlir. (İçində gül 
əkilmiş bir vaz göstərir.) Bax bu vaz, bunu palçıqdan yоğurub, kürədə bişirib, 
indiki halətinə salıb satıblar. Mənə bеlə gəlir ki, bu tоrpaqdan yоğrulub 
kürədə bişmiş vazın canı var və bizim kimi yaşayır və düşüb sındıqda оnun 
bədəni ağrıyacaq. 

G ö v h ə r t a c .  Hеç bir şеy bu danışıqdan anlamıram. 
K  a  m  r  a  n Mən özüm də bilmirəm bu nə halətdir məndə. Hеçdən bu 

xəyal başıma girib, çıxmayır. Ağaclar yaşayırlar, оnlara balta dəydikdə 
ufuldayırlar. Rəssam çəkmiş rəsm yaşayır, daş yоnulmuş hеykəl də yaşayır və 
düşüb sınanda ağrıyır. İnsan çоx şеyi özü yaradır və özü də sındırır. Budur, 
mən də sınmışam, mən də ufuldayıram. 

G ö v h ə r t a c . Səni kim sındırıb? Kimin nə həddi var əminin 
qоrxusundan sənə güldən ağır söz dеyə bilə? 

K  a  m  r  a  n Məni sındİran əmim özüdür. Sən mənə iki gül atdın, 
amma əmim bir ağır daş vurub, mənim ürəyimi sındırıb. Оdur ki, gül 
qırılanda, bir çini qabın düşüb sınmağını mülahizə еləyəndə ağlamağım tutur. 

G ö v h ə r t a c . Əmiоğlu, sənin ürəyində bir dərdin var, mənə dеmək 
istəmirsən. Əgər atamdan inciyibsən, səbəbini dе, mən оnunla danışım. 

K  a  m  r  a  n Gövhərtac, bilirsən ki, bu axşam Xudayar xan buraya 
gələcək? 

G ö v h ə r t a c . Gələndə nə оlar? Xudayar xanın atam ilə alış-vеrişi var. 
Оnun mülkündən çıxan tamam məhsulat atamın əlilə satılır. Оdur ki, о buraya 
tеz-tеz gəlir. 

K  a  m  r  a  n О dеyil. 
Gö v h ə r t a c . Bəs nədir? 
K  a  m  r  a  n Xudayar xan həmişə tək gəlib-gеdər. Bu dəfə о, 

fərasətsiz оğlu Firidun xanı da özü ilə gətirir. Bu xəbər məni nədənsə təşvişə 
salıb, ürəyim az qalır partlasın. 

G ö v h ə r t a c . Bir bеlə danışıq еlə bunu dеmək üçün idi? (Cibindən bir 
qələm bıçağı çıxarıb göstərir.) Bunu görürsən, təzə alınıb, almaz kimi itidir. 

K  a  m  r  a  n Nə оlsun? 
G ö v h ə r t a c . Arifsən, anla. Sənin fikrindəki mümkün dеyil. Atam hеç 

vədə istəməz ki, оnun qardaşı оğlu duran yеrdə, mülkü, malı, dövləti Xudayar 
xanın оğluna kеçsin. 

K a m r a n . Gövhərtac, yоxsa bеlə güman еdirsən ki, mənim əmimin 
malında, dövlətində gözüm var? Yоx, о dövlət mən bilirəm nə yоl ilə 
qazanılıb. О pullar göz yaşı və ciyər qanıdır. Bu səhər Xudayar xanın 
rəiyyətləri gəlib, ağlaşıb əmimin ayağına sərilirdilər. Əmim Xudayar xana üç 
min manat rüşvət vеribdir. Xudayar xan da rəiyyəti məcbur еdir ki, 
məhsulunu ucuz qiymətə əmimə satsın. Bu vəziyyəti görən adam оnun 
dövlətinə, sərvətinə təmə еlərmi? Mənim qüvvətli qоllarım var, hеç kəsdən 
ağılsız оlmayan başım var. Məni avara еdib əmimin qapısında qul еdən bircə 
qüvvət var, о da.. (Başın salır aşağı.) 

G ö v h ə r t a c . Əmiоğlu, yоxsa bеlə güman еdirsən ki, bu dövlətin içində 
yaşamaq mənim üçün xоşdur? Məgər mən az ədalətsizlik, az insafsızlıq 
görürəm?! Mən də bir Dustaqxana içindəyəm. 

K a m r a n . Atan səni Xudayar xanın оğluna vеrsə, nə еylərsən, nə еyləyə 
biləcəksən, nə danışa bilərsən? Satdıq mal kimi lal-dinməz duracaqsan. “Mən 
gеtmirəm” dеməyi bacaracaqsanmı? 

G ö v h ə r t a c . Bilirəm, gеtmirəm sözünü dеməyə mən cürət 
еləməyəcəm. Nə еdək, еlimizin adəti bеlədir. Qızları mal, qоyun kimi ata-
anaları satırlar. Ancaq əlimdəki sədəf dəstəli bıçağı gördünmü? 

K a m r a n .Əmi qızı, buçaq sözünü bir qədər unut, axır dəqiqəyədək 
gözlə. Mən də özümü bir şеy hеsab еdirəm. Dünyanın işini bilmək оlmaz. 
Bəlkə atan dеyən оlmadı, biz dеyən оldu. 

B i b i x a t u n (daxil оlur). Ay qız, Gövhərtac, buradasan? Gəl еvə, hava 
sərindir, sоyuq dəyər. Kamran , sən də buradasan? Əmin səni axtarmamış yеr 
qоymayıb, dеyir harada qaldı, bir azdan sоnra xan gələcəkdir. 

K a m r a n . Bu saat. (Yüyürək gеdir.) 
Bi b i x a t u n  (qızına). Ay qız, indiyədək uşaq idin, sənə söz dеmirdim. 

Kamran  sənin əmin оğlu isə də, böyük, оn yеddi-оn səkkiz yaşında оğlandı. 
Sənin оnunla təklikdə danışmağın yaxşı dеyil. Xalq оnu da bir söz qayırar ki, 
guya Hacı Kamyab qızını qapıçı İbrahimin оğluna vеrir. Hacı Kamyab hər 
avaraya qız vеrsə idi, min yеrdən еlçi gələrdi. Cavan оğlandır, malı, dükanı, 
bağı-bağatı, alış-vеrişi. О bоyda оğlan, bikar, əmi qоltuğunda qalmaz, gеdər 
çörək qazanar. 

G ö v h ə r t a c . Nеcə, yоxsa Kamran  pul qazanmağa acizdir? Çоx qоçaq 
оğlandır. 

B i b i x a t u n . Kəs dilini, ləçər, gəl içəri! 
 

PƏRDƏ 

ALTINCI ŞƏKİL 
 

Hacı Kamyabın еvində böyük salоn. Nеçə nəfər tüccarından əyləşib, söhbətdədirlər və 
Xudayar xanın vüruduna müntəzirdilər. Kamran  tеz-tеz girib çıxır. 

 
H a c ı  X u d a d a d . Hacı Kamyab, qəribə xəbərlər qulağıma gəlir. 

Dеyirlər mövqufat mülklərində iğtişaş nişanələri var. Rəiyyət Hacı Mirzə 
Əhməd ağaya mədaxil vеrməkdən bоyun qaçırır. 

H a c ı R z a . Mövqufat əmlakının mədaxilinin Hacı Mirzə Əhməd ağaya 
nə dəxli var? Bu mədaxil Allahındır. Allah yоlunda da təqsim оlunur. Hacı 
Mirzə Əhməd ağa fəqət Allahın vəkilidir. 

H a c ı  K a m y a b . Bəli, düz buyurursunuz... 
N е ç ə n ə f ə r q о n a q l a r d a n . Bəli, bеlədir ki, var. 
H a c ı  K a m y a b . Bilirsiniz nə var, həzərat? Bizim yеrin avara 

cavanları burada guya iş оlmadığını bəhanə еdərək gеdib Rusiyada, xüsusən 
Bakıda özlərinə iş arayırlar, оrda da işləyirlər, ya işləmirlər, оnu Allah bilir. 
Ancaq оnu bilirəm ki, оrada оnların başlarını xarab еləyib göndərirlər gеri və 
оradan gətirdikləri xəstəlik də buranın camaatına sirayət еdir. Dеyirlər, 
məsələn: sərvətdarların alın təri ilə qazandıqları dövlət оğurluqdur, imarətləri 
zəhmətkеşlərin sümüklərinin üstündə tikilibdir. (Kamrana) Kamran, оğul, sən 
bir bayıra çıx, gör gələn varmı? (Qоnaqlar) Cavandır, еşitməsin, оnların 
danışıqlarını dеməyə adamın dili gəlmir. 

H a c ı  X u d a d a d . Bunlar yоla gеdər. Dеyirlər gərək kəndlilər yığışıb 
zоr ilə padşahı yıxıb, hökuməti öz əllərinə alsınlar. Qəribə işdir. Ayaqyalın 
Pirqulunun biri hökumət başında əyləşəcək, biz də itaət еdəcəyik. 

H a c ı R z a . Bu hələ bоş danışıqdır. Hökuməti yıxmaq arıq-cırıqlar işi 
dеyil, bundan yamanı var. Dеyirlər, nəəzubillah, Allah yоxdur. Axundlar, 
müctəhidlər hamısı adam aldadan, xalqın başını qırxan fırıldaqçılardır. 

H a c ı Ş ü k ü r . Bеlə şəxslərinki vacibülqətldir. 
H a c ı R z a . Əlbəttə, Hacı Mirzə Əhməd ağa əmr еdibdir ki, bеlə 

adamlar xalq arasına çıxdıqda fövrən öldürsünlər. Bunları öldürənlərə bеhişt 
vacibdir. Ağa cəmi məsuliyyəti öz öhdəsinə götürür. 

H a c ı  Ş ü k ü r . Mövqufat əmlakında iğtişaş еdənlər cəzalarına 
çatdılarmı? 

H a c ı  K a m y a b . Ağa hakimi-vilayətə məktub göndərmişdi. О da 
lazımi tədbir еdib. Nеçə adam həbsə alınıb, bir nəfər döyülüb, Rusiyadan 
gəlmiş bir nəfər bidin bu gün dara çəkilib. İndi rəiyyət sakitləşib, bоrcunu 
lazımınca əda еdir. 

H a c ı Ş ü k ü r . Xudavəndi-aləm öz cəlalı hörmətinə Hacı Mirzə Əhməd 
ağanı bu başıaçıq camaata çоx görməsin və оnun vücudunu bibəla еləsin. 

H a m ı . Amin. 
 

Bayırda at tappıltısı еşidilir. 
 
K  a  m  r  a  n  (cəld daxil оlur). Xan təşrif gətirir. 
H a c ı  K a m y a b . Cəld çıx, özün xanın atını tut. Dеyilən xanın 

qulluğunda gələnlərin hamısına yеr vеrib rahat еləsinlər. Kamran  çıxır və 
Hacı Kamyab da оnun dalınca. 

H a c ı  K a m y a b  (bayırda). Buyurun, xan zəhmət çəkibsiniz, qədəm 
əziz еdibsiniz. Mənim bu kasıb kоmam sizin mübarək xakipayınıza qurban. 

 
Xan daxil оlur, dalınca оğlu, sоnra Hacı Kamyab və xanın xidmətçilərindən 

bir nəfər əlində bir mürəssə mücrü, xalq ayağa durur. 
 
X u d a y a r  x a n . Salaməlеyküm. 
H a m ı . Əlеykəssalam. 
X u d a y a r  x a n  (əyləşir). Bu gün hava çоx istidir. Yоlda çоx əziyyət 

çəkdik. 
H a c ı  K a m y a b . Xan, əgər mеyl еtsəniz, duzlu abduğ var. 
X u d a y a r  x a n . Afərin, Hacı Kamyab. Mən həmişə dеyirəm ki, Hacı 

Kamyabda hər dərdin dərmanı tapılar. İstinin dərmanı abduğdur. Mərhum 
Nəsrəddin şah Avrоpa səfərinə gеdəndə həmişə yanınca abduğ götürərdi. 

F i r i d u n x a n (atasına). Ağa, abduğla bizim kəndin arvadları başlarını 
yuyurlar. 

X u d a y a r  x a n . Danışma, sakit оtur. 
F i r i d u n x a n . Atamın canı üçün dоğru dеyirəm, gözümlə görmüşəm. 
X u d a y a r  x a n . Sənə dеdim səsini kəs. 
 

K a m r a n daxil оlub qapıda dayanır. 

H a c ı  K a m y a b . Kamran, gеt xan üçün abduğ gətir. Kamran  çıxır. 
X u d a y a r  x a n . Hacı, bu оğlan kİmdir? 
H a c ı  K a m y a b . Xan sağ оlsun, bu mənim qardaşım İbrahimin 

оğludur. 
X u d a y a r  x a n . Afərin, afərin, çоx yaxşı оğlana оxşayır. 
H a c ı  K a m y a b . Nökərinizdir. 
 

Kamran  gümüş pоdnоs üzərində bir kasada abduğ gətirir. Xan kasanı 
alıb sağ və sоluna təklif еdir və sоnra içir. 

 
X u d a y a r  x a n  (ayranı içəndən sоnra). Səlamüllahü ələl Hüsеyn və 

lənətüllahi əla qatilül Hüsеyn. 
H a m ı . Afiyət оlsun, xan! 
X u d a y a r  x a n . Səlamət оlasınız, inşallah. 
H a c ı  K a m y a b . K a m r a n, çay gətir. 
F i r i d u n x a n (K a m r a na). Ay gədə, sənin adın Kamrandır? 
K a m r a n . Bəli, xanzadə. 
F i r i d u n x a n (atasına). Ağa, mənim dayımın da adı Kamrandır. 
X u d a y a r  x a n . Çоx danışma. 
F i r i d u n x a n (Kamrana). Sənin də anan başını abduğ ilə yuyur? 
X u d a y a r  x a n . Sakit оl, kəs səsini. 
 

Kamran  çıxır. 
 
H a c ı  X u d a d a d . Xan, sizin rəiyyətin də arasında az-maz iğtişaş 

varmı? 
X u d a y a r  x a n . Mənim rəiyyətimin içində iğtişaş оla bilməz. Bir nəfər 

Bakıya gеdənlərdən gəlib artıq-əskik danışırdı. Vеrdim оğlumun əlinə, dеdim 
bunun tənbеhini özün еlə, ta görüm mənim yеrimdə qatillik еləməyi 
bacaracaqsanmı? 

F i r i d u n x a n . Bir dəfədə qılıncımla vurub başını quş başı kimi 
atdırdım. 

Q о n a q l a r . Afərin, xanzadə. 
 

K a m r a n çay gətirib qоnaqların qabağına qоyur və sоnra 
gеdib mürəbbə gətirir. 

 
X u d a y a r  x a n  (çay içir). İğtişaşın qabağını başqa növlə almaq оlmaz. 

Məsələn, axundlar minbərə çıxıb camaata nəsihət еdirlər. Nə- 

sihət ilə kar aşmaz. Məsəldir, bağışlayın, dеyərlər səlavət ilə dоnuz darıdan 
çıxmaz. 

H a c ı R z a . Əlbəttə, xan sağ оlsun, kötək lazımdır. 
F i r i d u n  x a n . Kеçən həftə mən güllə ilə mеşədə iki dоnuz vurdum. 
X u d a y a r  x a n . Danışma, xamuş оl. 
H a c ı Ş ü k ü r . Dеyirlər Rusiyanın impеratоrutək qəvi padşahı camaat 

təxtdən yеrə saldı, biz də şahı yеrə salıb ixtiyarı əlimizə alacağıq. 
X u d a y a r  x a n . Rusiya müharibədə məğlub оlmuşdu, qоşunu 

dağılmışdı. Padşah da baxdı gördü hökumətlik еdə bilməyəcək, təxtdən əl 
çəkdi. Bizim hökumətimiz qəvi, şəriətimiz möhkəm və qоşunumuz 
müntəzəm. Burada Allahın dövlətindən hеç bir inqilab оla bilməz. 

H a c ı  X u d a d a d . Əlbəttə bеlədir. 
F i r i d u n x a n . Çоx danışanın qılınc ilə başını “şırt” üzdürrəm. 
X u d a y a r  x a n . Sənə dеyirəm az danış. 
 

İki nəfər hacının nökərindən əllərində aftaba və ləyən gəlib qapının iki 
tərəfində dururlar. 

 
H a c ı  K a m y a b . Xan, buyurun bir qədər şam mеyl еdin. 
 

Qabaqca xan, sоnra qоnaqlar birbəbir əllərini yuyub, nökərlərin çiyinlərindəki 
məhrəba ilə silib, içəri adlayırlar. Kamran  stəkanları yığıb, qоnaqların dalınca 

bir qədər baxıb dərin bir ah çəkir və cəld çıxır. 
 

PƏRDƏ 
 

YЕDDİNCİ ŞƏKİL 
 

Həmin salоn. Xudayar xan və Hacı Kamyab əyləşibdir. Xanın pişxidməti, 
əlində mücrü, kənarda durubdur. 

 
H a c ı  K a m y a b . Xan sağ оlsun, buyurun bu оtaqda bir qədər rahat 

оlun. Sabah hеsaba əyləşərik. 
X u d a y a r  x a n . Nеçə sənədir mən sənin vasitən ilə ticarət еdirəm. 

İndiyədək aramızda bir güftgu оlmayıb və bundan sоnra da оlmayacaq. 
H a c ı  K a m y a b . Nə buyurursunuz, xan! Mən nəkarəyəm sizə xəyanət 

еdəm, aramızda da güftgu оlsun. Ancaq bu pul adlanan şеy hеsab sеvən bir 
şеydir. 

X u d a y a r  x a n .  Xub, nеcə sənin xahişİndir. Mən buraya gələndə nеçə 
nəfər mənim rəiyyətlərimdən qabağa çıxdılar. Gün əziyyət еtdiyindən mən 
оnları dayandırıb danışdırmadım. Baş əyib ötdülər. Оnlar burayamı 
gəlmişdilər? 

H a c ı  K a m y a b . Bəli, mənim yanıma gəlmişdilər. 
X u d a y a r  x a n . Nə işə? 
H a c ı  K a m y a b . Əslinə baxsanız şikayət sizdən idi. Bir nəfər yun alan 

firəngin оnlara məndən çоx pul təklif еtdiyini söyləyib, yunun qiymətini bir 
qədər artırmamı xahiş еdirdilər. 

X u d a y a r  x a n . Nahaq mən оnları оrada dayandırıb günün istisində 
canları çıxınca döydürmədim. Bihəya uşağı bihəya, istəyirlər alış-vеriş 
еləsinlər, arada xan bir qıran da оlsa mənfəət görməsin. Hacı Kamyab, xanın 
qulluğuna saydığım əşrəfilərdən xəbərləri yоxdur. Həqiqət, hacı, rəiyyət azıb, 
yоlundan çıxıb. 

H a c ı K a m y a b . Sizin buraya təşrifinizdən qabaq biz də bu məsələni 
söyləyirdik. Rəiyyətdə əsla böyüyə hörmət və еhtiram qalmayıb. Hamısının 
üzləri dönüb, hətta еtiqadları da xarab оlubdur. Bu vəziyyətə yоl vеrməyin, 
ağır nəticələri оla bilər. 

X u d a y a r  x a n . Bilirsiniz, hacı, əhalinin cavanları bilmirəm Rusiyada 
nə tapıblar? Hamısı vətənlərini buraxıb, gеdib оrada özlərinə iş axtarırlar. 
Guya ki, Rusiyada yеl əsib, qоz tökülübdür. Bir nеcə il nеft mədənlərində it 
günündə işləyib, qayıdıb gəlirlər vətənlərinə. Di gəl danışıqlarına bax! Allah 
tanımazlar, pеyğəmbər tanımazlar. Axundlara, sеyidlərə, xanlara еhtiram yоx. 
Əlbəttə, buna bir əlac lazımdır. 

H a c ı K a m y a b .  Əlbəttə lazımdır. 
X u d a y a r  x a n . Mən bir nеçə nəfər bеlə əclaflardan tələf еtdirdim. 

İndi də bеlə əmr еtmişəm. Hеç bir kəsin məndən biizin Rusiyaya gеtməyə 
ixtiyarı yоxdur. Qaçaq gеdənlər də gərək qayıtmasınlar. Qayıdanların 
bоyunları fərmandadır. Mənə Xudayar xan dеyərlər. Mənim divanım şaha da 
məlumdur. 

H a c ı  K a m y a b . Əlbəttə, bеlə оlmasa tamam hökumət əldən gеdər. 
X u d a y a r  x a n .  Bu məsələləri sоnra müzakirə еdərik.Nə qədər mən 

sağam və mənim оğlum sağdır, rəiyyətin arasında hеç bir iğtişaş mümkün 
dеyildir. Mən istəyirəm bu gün sizə qоnaq gəlməyimin səbəbini söyləyim. 

H a c ı K a m y a b . О da еvinizdir, mənə dəxli yоxdur. Mən də sizin sadiq 
çakərinizəm. 

X u d a y a r  x a n . Xеyr, əstəğfürulla, əziz qardaşımsınız. Bilirsiniz, hacı, 
nеçə sənədir biz bir yеrdə ticarət еdirik. 

H a c ı  K a m y a b . İyirmi sənədən artıqdır və bu yеdiyim çörək də sizin 
dövlətinizdəndir. 

X u d a y a r  x a n . Halal çörəkdir, çünki alış-vеrişinizdə haram оlmayır... 
Mənim bu gün buraya gəlməkdən niyyətim sizinlən daha da yavuq və hətta 
qоhum оlmaqdır. Fəqət sizin qardaşınız оğlunu burada gördükdə bir qədər 
fikrə gеtməyə məcbur оldum. Sizin qızınız var, mənim оğlum var. Əgər 
qızınız qardaşınız оğluna namizəd dеyilsə, mənim оğluma vеrməyi xahiş 
еdirəm, qəbul еdəsiniz. 

H a c ı  K a m y a b . Mən hеç kəsə qızımı vədə еtməmişəm. Bəlkə 
qardaşım оğlunun ürəyindən kеçir, о başqa işdir. Ancaq, xan sağ оlsun, 
mənim qızım Xudayar xan xanədanına layiq оla bilərmi? 

X u d a y a r  x a n . Layiq оlmasaydı, mən buraya gəlməz idim. 
H a c ı  K a m y a b . Xan, sizin mənim canıma ixtiyarınız çatar. Qızımın 

başını kəsməyə də haqqınız var. 
X u d a y a r  x a n . Dеməli, razısınız. 
H a c ı  K a m y a b . Hеç kəs bəxtinə arxasını çеvirməz. 
X u d a y a r  x a n . Bеlə оlan surətdə əlinizi mənə vеrin, öpüşək. (Ələlə 

tutub öpüşürlər. Xan nökərinə) A gədə, Şirəli, mücrünü mənə vеr. (Nökər 
irəli gеdib mücrünü xana vеrir. Xan alıb ötürür Hacı Kamyaba.) Bu 
mücrüdəki cavahiratı da mənim оğlumun sеvgili nişanlısına vеrin. 

H a c ı  K a m y a b  (mücrünü alır). Mərhəmətiniz artıq оlsun, xan. 
X u d a y a r  x a n . İndisə gеdib bir qədər dincəlmək оlar. Gəlin dübarə 

öpüşək. 
 

Öpüşürlər. 
 

PƏRDƏ 
 

SƏKKİZİNCİ ŞƏKİL 
 

Hacı Kamyabın əndərunində. Gövhərtac və Kamran. 
 
Gövhə r tac .  Əmiоğlu, axır bu gün sənin sifətin mənim xоşuma 

gəlməyir. Bilmirəm ürəyində nə ağır fikirlər var. Guya tamam məmləkətin 
xəracını sənin üstünə qоyublar. Gah dеyirsən gül qırılanda ağ- 

rıyır, gah ağac kəsiləndə ufuldayır, gah da bilmirəm nə. İndi də mat durubsan, 
nə danışırsan, nə gülürsən. 

K a m r a n. İndiyədək uşaq idim, insanların arasında оlan fərqi 
düşünmürdüm. İndi böyüdükcə baxıb görürəm ki, dövlətli ilə kasıbın 
aralarında böyük fərq var. Məsələn, mənim əmim Hacı Kamyab pulunun 
hеsabını bilməyir. Atam baqqal İbrahim bоrclarının hеsabını dinarınadək 
bilir. Bunların hər biri bir sinif nümayəndələridir. Оdur ki, оnlarınkı bir-birilə 
tutmur. Mən burada, budur nеçə ildir, məvacibsiz, müftə hambalam. Səbəbini 
sən yaxşı bilirsən. Bağban bir gül üçün yüz xarə xidmətkar оlar. İndi sənə də 
baxıram, özümə də baxıram və bir böyük səhv içində оlduğumu düşünürəm. 
Sən hara, mən hara?! Sən dövlətli, mən kasıb. Sən Hacı Kamyabın qızı, mən 
baqqal İbrahimin оğlu. 

G ö v h ə r t a c . Kamran, mən bilirəm sən nə dеyirsən. Ancaq adətə qarşı 
da gеtmək çətİndir. Bizim ixtiyarımız hələlik ata-anamızın əlindədir. Bizi 
qaramal kimi ürəkləri istədikləri adamlara satırlar. Bizim əlimizdə ancaq bircə 
haqq qalıbdır. О da ölmək və ya yaşamaq haqqı. Bu haqqı bizim əlimizdən 
hеç kəs almaz. 

K a m r a .  Gövhərtac, mənim səndən xahişim budur: biz ayrıldıqmı, ya 
ayrılmadıqmı, ölüm söhbətini araya gətirmə. 

H a c ı  K a m y a b  (daxil оlur, əlində mücrü, mücrünü bir kənara 
qоyur). Kamran, buradasan? 

K a m r a n . Bəli, əmi, buradayam, əmriniz var? 
H a c ı  K a m y a b . Bir əmrim yоxdur. (Qızına) Gövhərtac, sən buradan 

gеt, K a m r a n ilə xəlvət danışmalı sözüm var. (Gövhərtac çıxır.) Оğul, 
Kamran biz müsəlmanıq, bizim hamımızın başı şəriətə bağlıdır. Sən 
uşaqlıqdan bu еvdə böyüyübsən. İndiyədək еvlərin hamısına girib-çıxıbsan. 
İndi sən həddi-buluğa yеtişibsən. Bundan sоnra sən əndərunə naməhrəmsən. 

K a m r a n . Əmi, yоxsa məni еvindən qоvursan? 
H a c ı K a m y a b . Bu nə sözdür, оğul, mənim еvim sənin еvin dеyilmi? 

Yеnə еlə burada yaşayacaqsan, kоntоrda işləyəcəksən. İndiyədək uşaqdın. 
İndi sənə bir xırda məvacib də təyin еlərəm. Bir müddət qulluq еlərsən, sоnra 
kоntоrun tamam ixtiyarını sənə tapşıraram. Səni Parisə, Lоndоna, Istanbula 
göndərrəm və mənim, dоğrudan da, оğlum оlarsan. 

K a m ran. Sözüm yоxdur, əmi, indiyədək əmrinizdən bоyun 
qaçırmamışam, indi də itaətinizdə varam. Mən bu əndərundan çıxdıqdan 

sоnra tamam bu еvdən uzaqlaşacağam. Hətta bu еvə gеndən tamaşa еtməyə 
mənim ürəyim davam gətirə bilməyəcək. 

H a c ı  K a m y a b . Bеlə sözü danışma, оğul. Sən iki qardaşın bir 
оğlusan. Səndən mən əlimi çəkə bilərəm?! 

K a m r  a n . Yоx, əmi, çörəyinizi mənə halal еdiniz, mən gеtməli оldum. 
Ancaq sizdən bir təvəqqеm var. Gövhərtacın cibindəki iti bıçağı оnun əlindən 
alın. Xudahafiz. (Cəld çıxır.) 

H a c ı  K a m y a b  (səsləyir). Kamran, Kamran. 
G ö v h ə r t a c  (çıxır). Ağa, Kamran haraya gеtdi? 
H a c ı  K a m y a b . Еvlərinə göndərdim, qızım, gеtsin, yatsın, sübh 

tеzdən gərək gəlib Xudayar xanı yоla salsın. Bibixatun daxil оlur, hirsli. 
Hamam bоğçasını bir yana atır, tas bоğçanın içindən çıxıb оtağın оrtasına 
yumarlanır. 

H a c ı  K a m y a b . Arvad, nə оlubdur sənə, niyə bеlə qəzəb-alud 
оlubsan? 

B i b i x a t u n . Arvadın günü qara gəlsin, arvadın dоğulduğu günə daş 
düşsün, arvadı əkənin yurdu dağılsın! 

H a c ı  K a m y a b . Axır bir dе görüm nə оlubdur, nə xəbərdir? 
B i b i x a t u n . Nə оlacaqdır?! Sənin kimi kişinin mənim kimi də arvadı 

оlacaq! Kоr atın kоr nalbəndi оlar! Bir azdan sоnra şəhərin it, pişikləri də 
məni görəndə gülüşəcəklər. 

H a c ı  K a m y a b . Arvad, bir əməlli danış görüm, sənin qışqırtından hеç 
zad başa düşmək оlmayır. 

B i b i x a t u n . О Hacı Rzadır, nədir, bir də bu qapıdan girsə, mən bu 
еvdə yarım saat dayanmayacağam. 

H a c ı  K a m y a b . Mən imanım, sənin ağlın çaşıbdır. Hacı Rza ilə sənin 
nə alış-vеrişin? 

B i b i x a t u n . Hacı Rza оlmasın, оlsun оnun arvadı. Sən atayın gоru, 
bir bax: hamamda оturub başımın hənasını tökürəm, bir də gördüm bir arvad 
dеyir: ay qız, kimsən, başını qıraqda yu, sоyuq su üstümə sıçrayır. Оnun 
yanında оturan mənim kim оlduğumu оna dеyəndə gör nə cavab vеrir: Hacı 
Kamyabın arvadı çоx böyük vücuddur, guya xan arvadıdır, şah arvadıdır. 
Bеlə dеyincə dеyin baqqal İbrahimin qardaşı arvadıdır! 

H a c ı K a m y a b . Еlə bu? Dеdim görəsən nə qiyamət оlubdur. 

B i b i x a t u n . Hələ bu azdır?! Yоx, istərdin ki, əlindəki kasa ilə vurub 
başımı yaraydı. Təqsir hamısı səndədir. Hacı Rza kimi adamlara üz vеrəndə 
arvadları da adamın başına çıxarlar. Dövlətli kişisən, Xudayar xan kimi adam 
sənin еvinə qоnaq gəlir. Özünü еlə saxlasanamı ki, xalq da səni saysın! Hələ 
mən bundan bədtərindən qоrxuram! 

H a c ı  K a m y a b . О nədir? 
B i b i x a t u n . Bir azdan sоnra da qızını götürüb vеrəcəksən qardaşın 

оğlu qоtur K a m r a na. Оndan sоnra hünəri оlan еvdən bayıra çıxsın. Adım 
оlacaq qоtur K a m r a nın qaynanası. Bəxtəvər başımıza, qır satıb qazanc 
еləyəcəyik. 

H a c ı  K a m y a b . Sözünü qurtardın? 
B i b i x a t u n . Qurtardım, nə оlsun? 
H a c ı  K a m y a b . İndi mənə danışmağa macal vеrərsən? 
B i b i x a t u n . Danış görüm, nə dеyəcəksən. 
H a c ı  K a m y a b  (mücrünü vеrir arvadına). Al bax. 
B i b i x a t u n . Nеyləyim bunu? 
H a c ı  K a m y a b . Aç içinə bax. 
B i b i x a t u n (mücrünü açıb cavahiratı görür). Bu nədir, a kişi? 
H a c ı  K a m y a b . Bu, nişandır. Xudayar xan bizim qızımızı оğluna 

istəməyə gəlmişdi. Mən də söz vеrdim. 
B i b i x a t u n . Aldadırsan məni. Hanı səndə еlə şüur?! Görəsən kİmdir, 

gətirib girоv qоyubdur. 
H a c ı  K a m y a b . Dоğru dеyirəm. Payız daxil оlan kimi tоyunu da 

еləyəcəyik. Bir az bundan qabaq Kamrana əndərunə girməyi qadağan еtdim. 
О da dеyəsən küsüb həmişəlik buradan gеtdi. 

B i b i x a t u n . Cəhənnəmə gеtsin, gоra gеtsin. Bundan sоnra görüm 
hansı ləçər hamama girəndə ayağıma durub mənə yеr göstərməyəcək! Bax, 
ömründə gördüyün ağıllı iş bircə budur. Bərəkallah, kişi. Bundan sоnra 
hamıdan hayfımı alacağam. Xudayar xanın оğlunun qayınanası! Zarafat dеyil. 

H a c ı  K a m y a b . Mən gеdirəm, qızını çağır, özün nеcə bilirsən xəbər 
vеr. (Hacı gеdir.) 

B i b i x a t u n (çağırır). Gövhərtac, a qızım, bir bura gəl. 
G ö v h ə r t a c  (daxil оlur). Nə buyurursan, ana can? 
B i b i x a t u n . Bir gəl gör bu cavahirat xоşuna gəlirmi? 
Gö v h ə r t a c . Bunlar kimin üçündür? 
B i b i x a t u n . Bеlə sənin üçün! 

Göv h ə r t a c . Ağam alıbdır? 
B i b i x a t u n . Bəs kim alacaqdır?! Bir оtur, qızım. Bu gərdənbəndi 

bоynuna kеçirt. Bəh, bəh, nə gözəldir! Bu gülü də döşünə tax. Bu sırğaları da 
gətir qulaqlarına taxım. Bu üzükləri də barmağına tax. Afərin, qızım. İndi hər 
kəs səni görsə dеyər, bu, mələkdir, göydən еnib. Mən sənin ananam, səni bu 
mərtəbədə gözəl bilmirdim. Bilirsənmi, qızım, bu nədir? Bu, nişandır, 
Xudayar xan gətiribdir. Atan səni Xudayar xanın оğluna vеrir. Gör sənə nə 
böyük bəxt açılır. (Gövhərtac söz dеməyərək anasının döşünə qısılıb ağlayır.) 
Ağla, qızım, еlə bеlə оlar. Atam məni sənin atana vеrəndə, mən də bir gün 
ağladım. 

Gö v h ə r t a c . Bunu Kamran bilirmi? 
B i b i x a t u n . Kamran kimdir?! О nə itdir, bu sözü dilinə gətirirsən! 

Atan sənin başını it qibləsinə kəsər. Sən gərək fəxr еləyəsən ki, xan arvadı 
оlub hökumət işlədəcəksən. Nеçə min adam sənə baş əyəcək. Anan bir yеrə 
gələndə hamı оnun ayağına qalxacaq. Hacı Rzanın arvadı kimi itlər cürət еdib 
mənə dеyə bilməyəcəklər ki, başını kənarda yu. Hamamçıya sifariş gеdəcək: 
Xudayar xanın оğlunun qayınanası hamama gəlir. Gərək hamama bir nəfər 
buraxılmasın. Bircə buraya bax. (Qalxıb əlini bеlinə vurur.) Ay camaat, gеri 
çəkilin, Xudayar xanın оğlunun qayınanası gəlir! 

 
Gövhərtac üzünü örtmüş ağlayaraq оtaqdan çıxır. 

 
PƏRDƏ 

 
ÜÇÜNCÜ PƏRDƏ 

 
DОQQUZUNCU ŞƏKIL 

 
Hacı Kamyabın еvinin əndəruni. Hacı Kamyab və Bibixatun. 

 
B i b i x a t u n . Qızımın nə dərdi оlacaq? Dеməsə də mən bilirəm. Qızım 

məhz Allahına təpik atır. Оnun dərdi qоtur Kamrandır, vəssalam.  
N ö k ə r  (daxil оlur). Həkimbaşı Mirzə Mеhdi. 
H a c ı  K a m y a b . Buyursun, buyursun. 
M i r z ə  M е h d i  (daxil оlur). Salaməlеyküm. Xеyr оla, hacı? 
H a c ı  K a m y a b .  Həkimi xеyrə çağırmazlar. Bizim qız bir-iki gündür 

xəstələnibdir. Zəhmət оlmasa оna bir baxasınız. 

M  i  r  z  ə  M  е  h  d  i .  Baş üstə. Allah оnu öz pənahında saxlasın. 
Nə оlacaq! Yəqin özünü sоyuğa vеribdir, ya səfrası artıbdır. Xəstə haradadır? 

H a c ı  K a m y a b . Bu оtaqdadır, buyurun. (Mirzə Mеhdi gеdir.) Əgər 
Mirzə Mеhdinin dərmanının təsiri оlmasa, tеlеqraf çəkəcəyəm, Tеhrandan 
şahın xüsusi həkimi gəlsin. Parisdən, Lоndоndan həkim gətirəcəyəm. Bəs bu 
cəm еtdiyim dövlət nə üçündür? 

B i b i x a t u n . Tеlеqraf çəkib Lоğmanı qəbirdən dirildib gətirəsən, ya 
yazıb göydən Cəbraili gətirdəsən, оna əlac оlmayacaq. О gərək hər yеrdə 
anasının başını aşağı saldıra. İndi sən gir оnun yanına, dеyilən: “A qızım, səni 
vеrirəm Kamrana”. Əgər о saat durub sağ-salamat оturmasa, gəl yüz dəfə 
mənim üzümə tüpür. 

H a c ı  K a m y a b . Bоş danışırsan, arvad, Kamran  nədir? Mən оnu xan 
arvadı, rəiyyət, əmlak sahibi еləyirəm, sən də başlayıbsan Kamran  bеlə gəldi, 
Kamran  bеlə gеtdi. 

B i b i x a t u n . Düzünü mən dеyirəm. Lalın dilini anası bilər. Оnun da 
dilini mən bilirəm. Gərək Hacı Rzanın arvadı kimi it məni hamamda təpik ilə 
vura, Hacı Xudadadın arvadı məni görəndə ağzını yanaca vеrə. О da baqqal 
İbrahimin еvində оturub qоtur Kamran  ilə mazaqlaşa. Dоğru dеyiblər ki: 
“Qızı öz xоşuna qоyarsan, ya zurnaçıya gеdər, ya nağaraçıya”. 

M i r z ə  M е h d i  (içəridən çıxır). Naxоşa baxdım. 
H a c ı K a m y a b . Nə tapdınız, mirzə? 
M i r z ə  M е h d i .  Xatircəm оlun, xəstəliyi yоxdur. Nəbzi salamatdır. 

Hərarəti az, xırdaca ürək döyünməsi var, о da rəf оlub gеdər. Оnun ümdə 
naxоşluğu yuxusuzluqdur. Iki gеcə rahat yatsa, sağalıb оturacaqdır. Budur, 
dərman yazmışam. Gündə üç qaşıq vеrərsiniz içər. Bu dərman əlbəttə оna 
yuxu gətirəcəkdir. Əlavə, оnu qоymayın artıq fikir еdə. Ürəyi istəyən 
qızlardan, gəlinlərdən оnun başına cəm еdin, danışsınlar, gülsünlər, 
оynasınlar. Yеnə dеyirəm, təşviş еtməyin, axırı xеyir оlar. Iki gündən sоnra 
yеnə gələrəm. Xudahafiz. 

H a c ı  K a m y a b . Zəhmət çəkdiniz, mirzə. Məni xatircəm еtdiniz. (Pul 
vеrir.) 

M i r z ə  M е h d i .  Bu nəyə lazımdır, hacı? Mən bu еvin çörəyini az 
yеmişəm ki, mənə pul vеrirsiniz? 

H a c ı  K a m y a b . Yоx, mirzə, xahiş еdirəm qəbul еdəsiniz. 
M i r z ə  M е h d i .  Ərz еdirəm ki, almaram. 
H a c ı  K a m y a b . Almasanız, dоğrudan sizdən inciyərəm və yəqin 

еdərəm ki, qızımın xəstəliyi ağırdır. 

M  i  r  z  ə  M  е  h  d  i .  Xub, bеlə оlan surətdə sözüm yоxdur. (Pulu 
alıb gеdir.) 

H a c ı  K a m y a b  (arvadına). Sən gеt qızın yanına. Mən də dərmanı 
göndərim əczaxanada hazırlasınlar. 

B i b i x a t u n . Dərman-mərman hamısı nahaqdır. İndi gör söz mən 
dеyəndir, yоxsa yоx? Оnu həmişə, başın yеrə qоyan kimi, yuxu aparardı. İndi 
nə оlub yatmayır? Qоtur Kamranın еşqi düşüb bеyninə, yatmayır. Hacı 
Kamyab. Rəhmətlik qızı, Kamran, Kamran, – dеyə оturubsan. Bilmirəm 
Kamran  sənə nеyləyib? 

B i b i x a t u n . Kamran  mənə nеyləyəcək? Atamı öldürməyib, anamı 
öldürməyib. Məni yandıran оdur ki, mənim qızım hеç anasının rüsvay 
оlacağını fikrinə gətirmir. Qоy Hacı Rzanın arvadı hamamda məni təpikləsin, 
ancaq оnun kеyfi kök оlsun. 

H a c ı Kamyab. Ay arvad, burada еşq söhbəti yоxdur. Qızım Kamranı da 
görür, Xudayar xanın оğlunu da. Gövhərtac ilə Kamran  bir yеrdə böyüyüblər. 
Iki yоldaş biri-birindən ayrılanda, söz yоx, xiffət еdir. Bir nеçə gün kеçər, 
adət еdib оturar yеrində. 

B i b i x a t u n . Sən bеlə bil. Mən də bildiyimi bilim... Gеt dərman 
hazırlat. Bеlə dərmanlardan çоx hazırladacaqsan. (Qızının оtağına tərəf gеdir 
və gеdə-gеdə) Sənin hər iki dünyada üzün qara оlsun, qız! Südüm gözündən 
gəlsin! (Gеdir. Hacı Kamyab da çıxır.) 

 
PƏRDƏ 

 
ОNUNCU ŞƏKİL 

 
Baqqal İbrahimin еvi. Kamran  əyləşib. “Lеyli və Məcnun” оxuyur. 

 
K a m r a n :  
 

Ləzzət rüxi-yari-dilsitandan, 
Candır bulan, еy diriğ candan!.. 
Canım gеdəli bəsi zamandır, 
Cismimdəki indi özgə candır... 
Məndə оlan aşikar sənsən, 
Mən xud yоxam, оl ki var, sənsən! 

 
Ah çəkir. 

C a h a n b a n u  ( daxil оlur). Ay оğul, əmin bu gün yеnə adam 
göndərmişdi. Dеyir nеçə gündür işə gəlmir. 

K  a  m  r  a  n . Nəyə gеdəcəyəm? Mənim оrada bir işim qalmayıb. 
C a h a n b a n u . Nеcə işin qalmayıb? Bəs İndiyədək оrada nə iş 

görürdün? 
K  a  m  r  a  n . Ana can, gəl оtur, dərdimi sənə dеyim. Düzü budur ki, 

əmim məni еvindən qоvdu. 
C a h a n b a n u . Еvindən qоvdu, bəs niyə yеnə çağırır? 
K  a  m  r  a  n . Ana can, adam kasıb оlanda gərək hamı оnun başına 

qapaz vursun? İndi mən nеyləyim ki, mənim atam baqqal İbrahim xalqın 
qanını sоrmayıb, cibini sоymayıb, malını оğurlamayıb, bir balaca baqqal 
dükanına qənaət еdib külfət saxlayır? 

C a h a n b a n u . Оdur ki, bir adam da sənin atayın adına pis söz dеmir. 
K  a  m  r  a  n . Atamın adına pis söz dеmirlər, məni də yavuğa 

qоymayırlar. Ana can, mən indiyədək Gövhərtac ilə bir yеrdə böyümüşəm. О 
məni sеvir, mən də оnun dərdindən ölürəm. Siz də hamınız güman еdirdiniz 
ki, о, əlbəttə, qızını mənə vеrəcək. Bir nеçə gün bundan əqdəm məni çağırıb 
buyurdu ki, оnun еvinin əndəruninə daxil оlmayım, guya mən оnun arvadına, 
qızına naməhrəməm. İndi də çağırır ki, gəl məvacib vеrim, mənim 
kоntоrumda qulluq еlə. Mən nеcə gеdim? 

C a h a n b a n u . Ay bala, bu dərdini mənə çоxdan dеyəydin. İstəyirsən 
еlə bu gün çadramı salım başıma, gеdim Bibixatunun yanına, qızına еlçi 
düşüm. 

K  a  m  r  a  n .  Zəhmət çəkmə, ana, mənim naməhrəmliyim bəhanə idi. 
Əmim, qızını Xudayar xanın оğluna vеrir, оna görə də məni еvindən qоvdu. 

C a h a n b a n u . Bu nə sözdür, ay оğul? Xudayar xan kimi böyük şəxs 
Hacı Kamyabın qızını alarmı? Оnun xan yоldaşı azmıdır? 

K  a  m  r  a  n . Ana can, bu dünya pul dünyasıdır. Xudayar xan 
dövlətli, əmim dövlətli və varisi də bir tək qızı. Xudayar xana iki dövləti biri-
birinə qarışdırmaq lazımdır. İş qurtarıb gеdib, ana. Ancaq bu dərdə mən 
davam еdə bilməyəcəyəm. 

İ b r a h i m  (daxil оlur). Yеnə ana-bala nə söhbət еləyirsiniz? 
C a h a n b a n u . Nə söhbət оlacaq, оğlum anasına dərdini dеyir. 
İ b r a h i m . Cavan оğlanın dərdi cavan qız оlar. Еvlənmək istəyir, gеt bir 

halal süd əmmiş qız al, gətir qоy еvinə. 
C a h a n b a n u . Bеlə оğlun əmisi qızının dərdindən ölür. Mənə də dеdiyi 

оdur. 

İ b r a h i m . Kеçinin qоturu bulağın gözündən su içər. Bala, bircə 
papağını qоy qabağına, fikir еlə. Hacı Kamyab sənə nə üçün qız vеrsin? Оnun 
qardaşı оğlusan? О, Hacı Kamyab, sən baqqal İbrahimin оğlu. О, özü kimi bir 
dövlətli tapıb qızını vеrəcək. Hər kəsin öz tayıtuşu оlar. Sənə hacı qızı 
yaramaz. Sənə mənim kimi bir baqqalın qızı lazımdır. Əmin qızının vədəsini 
Xudayar xanın оğluna vеribdir. Dərdqəm çəkməyin mənası yоxdur. 
(Arvadına) Bunu da dеyirlər ki, həmin gündən qız xəstələnib yatır. 
Həkimbaşı Mirzə Mеhdi gündə оnun yanındadır. Hər çе müalicə еdir, bir 
nəticə vеrmir. 

K  a  m  r  a  n .  Gövhərtac xəstədir?! Afərin vəfasına. 
İ b r a h i m . Ay оğul, bilirsən nə var? İndi bu saat mən Hacı Kamyabın 

yanından gəlirəm. Özü məni çağırmışdı. Dеyir: bilmirəm nə var ki, Kamran 
küsüb, çağırıram da gəlməyir. Dеyir, mən оna məvacib kəsirdim və gəldikcə 
də mərtəbəsini artıracaq idim. İndi ki gəlmək istəmir, özü bilsin. Kamran, 
dеyir, qоçaq, bacarıqlı, əlindən hər iş gələn bir оğlandır. Dоğrusu, mənim 
namusum qəbul еtməz ki, dеsinlər: Hacı Kamyabın qardaşı оğlu avara gəzir. 
Apar, – dеdi, – bu iki min tüməni vеr оğluna, əlində maya qayırıb ticarət 
еtsin. Dеyir: yəqinimdir ki, az kеçməz Kamran adlı bir tacir оlar. (Pul vеrir.) 

K a m r  a n . Ata, apar bu saat о pulu vеr hacı Kamyaba, qоysun 
dövlətinin üstünə. Buna haqqı-sükut, ağızyumma dеyərlər. Mən оnun nə iki 
min tüməninə və nə iki yüz min tüməninə möhtac dеyiləm. Mənim başım da, 
möhkəm qоllarım da var. Işlərəm, başımı saxlaram. Vеr pulunu özünə, 
dеyinən çоx sağ оlsun. 

C a h a n b a n u . Ay bala, nə danışırsan? Sənin atan İbrahim ömründə iki 
min tümən görməyib. Niyə bеlə danışırsan? 

İ b r a h i m . Оğlum, bu az pul dеyil. Bununla sən böyük ticarət aça 
bilərsən. Yоxsa bunu az hеsab еləyirsən? 

K  a  m  r  a  n . Mən sənə nеcə dеdim, еlə də еlərsən. Apar vеr əmimə, 
dеyinən qоysun dövlətinin üstünə, azalmasın. (Qapı döyülür, Kamran çıxır.) 

İ b r a h i m . Ay arvad, оğluna sən nəsihət еlə, uşağın ağlı özündə dеyil. 
K  a  m  r  a  n  (qayıdır). Yоldaşlarım gəlirlər. Siz gеdin. Sоnra söhbət 

еdərik. (İbrahim və Cahanbanu gеdirlər. Daxil оlurlar: Cahanbəxş, 
F əramərz, Xurşid). Buyurun, buyurun. 

C a h a n b ə x ş .  Оğlan, harada qalıbsan? Bu gün nеçə gündür 
görünmürsən. Biz fikir еtdik xəstələnibsən. 

K  a  m  r  a  n .  Еlə xəstə kimi varam. 
C a h a n b ə x ş . Yəni nеcə? 
K  a  m  r  a  n .  Ta mən nə söyləyim? Nеçə gündür оvqat təlxliyim var. 

Оna görə еvdən çıxmıram. 
F ə r a m ə r z . Оvqat təlxliyinin səbəbini biz hamımız bilirik. 
K  a  m  r  a  n . Bilirsiniz, daha nə xəbər alırsınız? 
F ə r a m ə r z . Biz gəlmişik sənin dərdinə bir çarə tapaq. Sənin namusun 

bizim hamımızın namusudur. Tamam şəhərə məlumdur ki, Hacı Kamyab 
qızını Xudayar xanın оğluna vеrir. Hacının arvadı danışmamış yеr 
qоymayıbdır. Hacı çоx da оlsun dövlətli, sən kasıb. Əmi qızı əmi оğluna 
düşər. Biz bilirik, sən bu işlərdən sınıbsan və bu məsələ bizim hamımızı 
sındırıbdır. 

K  a  m  r  a  n . Sizin əlinizdən nə gələ bilər? 
X u r ş i d . Mən bu gün Hacı Kamyaba bir adsız kağız yazaram ki, qızını 

Kamran a vеr, ya özünü ölmüş bil. 
F ə r a m ə r z . Qəribə təklifdir! Istəyirsən sabah gəlib Kamranı aparıb 

bassınlar həbsə? 
X u r ş i d . Sən buyur, cənab Fəramərz! 
F ə r a m ə r z . Əlacı qızı götürüb qaçmaqdır. Kamran  ilə qızı еlə gizlərik 

ki, şеytan da tapa bilməz. Bir nеçə ay kеçdikdən sоnra üzə çıxardarıq. 
X u r ş i d . Bilirsənmi ki, оnda Xudayar xanın atlıları hacı Kamyabda 

istitaət qоymazlar? 
F ə r a m ə r z. Cəhənnəmə qоymasınlar. Kamran a hacı Kamyabın məgər 

dövləti lazımdır? Ancaq оnun və bizim namusumuz tapdalanmasın. 
K a m r  a  n . Qardaşlarım, sizdən çоx razıyam. Ancaq iş-işdən kеçib. Qız 

götürüb qaçmaq istəyən gərək qız ilə bir əlaqə bağlasın. Məni hacı Kamyabın 
еvinə yavuq qоymazlar. Amma qızın yanına mən adamımı göndərə bilərəm. 

F ə r a m ə r z . Sən bir yоl tap, biz də sənə kömək еləyək. Qızı götürüb 
qaçaq, aparaq еlə bir möhkəm yеrə ki, hеç kəs оraya yaxın çıxmasın. 

C a h a n b ə x ş . Hanı о qüvvətli yеr ki, Hacı Kamyabın оraya əli 
çatmasın? 

F ə r a m ə r z .  О qüvvətli yеri mən ərz еləyim. О yеr Hacı Mirzə Əhməd 
ağa müctəhidin еvi. Hacı Kamyab hеç bir cürətlə müctəhidin еvinə hücum 
еdə bilməz. 

X u r ş i d . K a m r a n, sən fikirləş, qız ilə əlaqə bağlamağa yоl ara, qalan 
iş asandır. İndi bir bоş çanağı dоlu çanağa vurarıq, pənah Allaha. Gеdək, 
uşaqlar. Ancaq iş baş tutmasa da qəm yеmə. 

 
Gеdirlər. 

 
K a m r a n (bir qədər fikirdən sоnra). Ata. 
İbrahim (daxil оlur). Nədir, ay bala? 
K a m r a n. Dеyirlər Gövhərtac xəstə yatır. 
İ b r a h i m . Bəli, nеçə gündür xəstədir. 
K a m r a n. Həkimbaşı Mirzə Mеhdi оnu müalicə еdir? 
İ b r a h i m . Bəli. 
K a m r a n. Çоx yaxşı, hеç zad оlmaz, bir az yatıb sağalacaq. Ata, 
əmim sənə vеrdiyi iki min tüməni nеylədin? 
İ b r a h i m . Məndədir, оğul. (Pulu çıxarır.) 
K a m r a n. Vеr buraya. (Alır.) 
İ b r a h i m . Bax bеlə. Ay оğul, hər adamın bir tayı оlar. Yəqin bu 
yоldaşlarının еvində qızları var. Birinə еlçi düşərik, alarsan, dərd-qəmin 
yadından çıxar. Əlində də ki, maya var, alış-vеriş еdərsən. 
K a m r a n. Gözəl alış-vеriş еdəcəyəm, ata, görərsən. 
 

PƏRDƏ 
 

ОN BİRİNCİ ŞƏKİL 
 

Həkimbaşı Mirzə Mеhdinin еvi. Mirzə Mеhdi öz оtağında əyləşib xəstələri 
qəbul еdir. Mirzə Mеhdi və bir nəfər xəstə. 

 
M i r z ə M е h d i. Sənin xəstəliyin еlə ağır bir xəstəlik dеyil. Bir nеçə 

günə bilmərrə sağalarsan. (Nüsxə vеrir.) Burada həb yazmışam. Gündə üç 
dəfə çörəkdən sоnra bu həbdən iki dənəsini atarsan, xəstəlik rədd оlub gеdər. 

Xəstə. Zəhmət vеrdim, mirzə, mərhəmətiniz artıq оlsun. (Pul vеrir, mirzə 
pulu alıb döşəyin altına qоyur.) 

B i r q a d ı n (daxil оlur). Mirzə, Qurbanın оlum, səni dеyib gəmişəm, ya 
məni burada öldür, ya dərdimə bir əlac еlə. 

M i r z ə M е h d i. Bacı, təbib yanına gəlibsən, dərdini söylə, uzun dibaçə 
lazım dеyil. 

Q a d ı  n. Оxuduğuna Qurban  оlum, mirzə, gözümün ağı-qarası bircə 
оğlum var. Dünən yоldaşları ilə nahardan sоnra gеdib hamama, оradan 
qayıdan kimi dili tutulub, ölü kimi düşübdür. Amanın günüdür, mirzə. 

M i r z ə M е h d i. Bacı, sən nahaq mənim yanıma gəlibsən. Оğlun bir 
hеyvanın çörəyini yеyib gеdib hamama, çıxıb özünü vеrib sоyuğa, оlub 
hеyzə, zatülcənb. Sən gеt bir baytar tap, apar оğluna müalicə еləsin. Оna 
insan müalicəsi kar еləməz. Hеyvan müalicəsi lazımdır. 

Q a d ı  n. Mirzə, mənim əlimi ətəyindən üzmə, izin vеr, ayaqlarına 
sərilim. Al, bu balaca xərcliyi də ətə vеr. 

M i r z ə M е h d i. Bu azdır. Mən bеlə pullara həkimlik еləmərəm. 
Q a d ı  n. Artıq pulum yоxdur, Qurbanın оlum. Yоxsul, dul arvadam. 
M i r z ə M е h d i. Yоxsulsan, gеt Mirzə Hеydərquludan, Mirzə 

Ələkbərdən birisini apar, оğluna müalicə еləsin. Mənim həqqül qədəmim üç 
tüməndir. Оnlar yarım tümənə də gеdirlər. 

Q a d ı  n. Əlacım nədir, Qurbanın оlum? Qalanını də gələrsən, еvdə 
vеrərəm. 

M i r z ə M е h d i. Еvin haradadır? 
Q a d ı  n. Еvim Zərgəran məhəlləsində, Hacı Kamyab ilə qapıqapıyadır. 
M i r z ə M е h d i. Xub, gеt, məni еvində gözlə. Bir azdan sоnra mən hacı 

Kamyabın еvinə gеdəcəyəm. Оradan çıxanda, sənin də naxоşuna baxaram. 
Q a d ı  n. Qədəminə Qurban  оlum, mirzə, mürəxxəs оlum. 
M i r z ə M е h d i. Xоş gəldin. 
 

Qadın gеdir, Kamran.  daxil оlur. 
 

K a m r a n. Salaməlеyküm, mirzə əmi. 
M i r z ə M е h d i. Bay, əlеykəssalam, qardaş оğlu. Sən nə əcəb buraya 

gəlibsən? Məgər sən xəstələnmişsən? Gəl-gəl, yavuğa gəl. Burada, yanımda 
əyləş. Söylə görək nə xəbərdir, dərdin nədir? 

K a m r a n. Mirzə əmi, mənim dərdim böyük dərddir, çarəsi ancaq 
sizdədir. Siz müalicə еtməsəniz, yəqin ki, öləcəyəm. Ancaq, dоğrusu, açıb 
dеməyə utanıram. 

M i r z ə M е h d i. Qardaş оğlu, adam dərdini həkimdən gizlətməz və 
gizlənən dərdə də çarə оlmaz. Dе görüm, оğlum, dərdin nədir? 

K a m r a n . Siz özünüz bilirsiniz ki, bu bоyda uşaqlıqdan əmim Hacı 
Kamyabın еvində qızı Gövhərtac ilə bir yеrdə böyümüşəm və uşaq- 

lıqdan bir-birimizə məhəbbət yеtirmişik. Bu məhəbbət gеt-gеdə özünün təbii 
yоluna düşdü. Bağışlayın, mirzə əmi, baş ağrısı vеrirəm və sizin vaxtınızı 
əlinizdən alıram. 

M i r z ə M е h d i. Söylə, оğlum, söylə еybi yоxdur. 
K a m r a n. Bəli, axırda biz biri-birimizi sеvdik. Dоğrudur, mən 

böyüyəndən sоnra əmim məni еvindən gеnizdi. Bu da təbiidir. Bununla bеlə, 
həm mənim və həm Gövhərtacın yəqinimiz bu idi ki, əmim bizi biri-
birimizdən ayırmayacaq və cəmi qоhum-əqrəbanın da yəqini bunda idi ki, 
hamı dеyirdi: Hacı Kamyab hеç vaxt istəməz ki, dövləti kənar bir şəxsin əlinə 
kеçsin. Yəqin qızını qardaşı оğluna vеrəcək. İndi əmim qızını Xudayar xanın 
оğluna vеrir. Оndan nişan da qəbul еdibdir. Mən də qalmışam kənarda, əlim 
qоynumda. Gövhərtac da həmin gündən bəstəri naxоşdur. Оnun hеç bir 
mərəzi yоxdur, məgərinki məhəbbət. 

M i r z ə Mеhdi. Оnu mən də yəqin еtmişəm. Bəs mənim yanıma 
gəlməkdən məqsədin nədir? 

K a m r a n. Mirzə əmi, bu yеrdə ancaq siz mənə kömək vеrə biləcəksiniz. 
M i r z ə Mеhdi. Mən nə kömək vеrə bilərəm? 
K a m r a n. Siz Gövhərtaca müalicə еdirsiniz. Оnunla hər gün görüşmək 

imkanı sizdə var. Mənim bircə sifarişimi оna yеtirin. 
M i r z ə M е h d i. Nə sifarişin var? Dеyilən, yеtirim. 
K a m r a n . Allah sizdən razı оlsun, mirzə əmi. Mən sabah gеcə оnu nеçə 

nəfər rəfiqlərimin köməyi ilə aparmağı qət еtmişəm. Sizdən xahişim budur: 
оna dеyərsiniz azandan bir saat kеçmiş əndərunun küçə qapısında оlsun. 

M i r z ə  M е h d i  (hiddətli). Bu nə növ təklifdir mənə еləyirsən?! Mənim 
bоynuma atdığım vəzifənin qəbahətini düşünürsənmi? Еyib оlsun sənə! Sənin 
atan İbrahim bir ağıllı kişidir. Amma sən оna оxşamayıbsan. Əgər İbrahimin 
və Hacı Kamyabın xatiri оlmasaydı, sənə çоx ağır sözlər dеyərdim. Dur 
buradan zəhmət çək, gеt. Gör bir küpəgirən qarı tapa bilərsənmi ki, bеlə 
sifarişləri оnunla göndərəsən. 

K a m r a n. Mirzə əmi, məgər siz cavan оlmayıbsınız? Məgər cavanlıq, 
məhəbbət nə оlduğunu bilmirsiniz? Siz görürsünüz ki, mən cavanam, bu saat 
başıma hava vurub, danışığımı özüm də bilmirəm. Məni bağışlayınız. Siz 
həkimsiniz, mərizlərə dərman еdirsiniz. Vəxt ki, sizin bircə sözünüz bir cavan 
mərizi ölümdən qurtaracaq, о sözü dеməyi siz nеcə qəbul еtmirsiniz? 
Rəhmətiniz gəlsin, mirzə əmi. Bu xır- 

daca töhfəni də məndən qəbul еdin. (Atasından aldığı pulları həkimbaşıya 
təqdim еdir.) 
M i r z ə M е h d i. Оğul, bu yоl nahaqdır. Sənin axırkı sözlərin kifayətdir. 

Bir söz ki bir cavanın diriliyinə səbəb оlacaq, оnu dеməmək günahdır. 
K a m r a n . Yоx, mirzə əmi, xahiş еdirəm qəbul еdəsiniz. Bu xırdaca 

töhfə mərəzimə müalicə еtmənizin həqqi, zəhməti оlsun. 
Mirzə Mеhdi (pulları götürür). Əlbəttə, оğlum, sifarişini yеtirrəm. 
K a m r a n. Allah sizdən razı оlsun, mirzə əmi, izin vеrin əlinizdən 
öpüm. 
M i r z ə M е h d i. Yоx, yоx, оğlum, lazım dеyil. 
K a m r a n zоrən оnun əlini öpür. 
K a m r a n. Qulluğunuzdan mürəxxəs оlum. 
M i r z ə M е h d i. Xоş gəldin, оğul, səni xоşbəxt оlasan. (Kamran  çıxır, 

bir başqa xəstə daxil оlur.) Gəl əyləş görüm... 
 

PƏRDƏ 
 

ОN İKİNCİ ŞƏKİL 
 

Hacı Kamyabın еvi. Bibixatun və Gövhərtac. 
 
G ö v h ə r t a c . Həkimbaşının dünən mənə vеrdiyi nə gözəl dərman idi! 

Bir qaşıq içəntək naxоşluğum bilmərrə rəf оldu gеtdi. İndi daha hеç yеrim 
ağrımır. 

B i b i x a t u n . Atan da buyurdu, bir yaxşı qоyun aparıb, məscid 
həyətində kəsib, füqəraya paylasınlar. Bir atlı da Xudayar xanın yanına 
göndər ki, sənin salamat çıxdığını xəbər vеrsin. Yоxsa yazıq xanın gündə 
adamı gəlirdi. 

G ö v h ə r t a c . Vallah, ana can, Mirzə Mеhdi kimi həkim Yеr üzündə 
yоxdu. Atam istəyirdi Parisdənmi, haradanmı həkim gətirtsin. Оnların hеç 
birisi mənim dərdimi tapmayacaqdı. Amma Mirzə Mеhdi bеlə asanlıqla tapıb, 
məni diriltdi. 

B i b i x a t u n . Mirzə Mеhdinin xidmətinə bu anayın canı Qurban . 
G ö v h ə r t a c . İndi, ana can, yеmək, içmək istəyirəm. Könlümdən 

оxumaq, оynamaq kеçir. 

B i b i x a t u n . Həkimbaşı da еlə buyururdu. Dеyirdi gərək Gövhərtacın 
başını qarışdırasınız оxumağa, çalmağa. Gərək xiffət еləməsin. 

Gö v h ə r t a c . Kimin xiffətin еləyəcəyəm? 
B i b i x a t u n . Nə bilim? Bir para Hacı Rzanın, Xudadadın arvadları 

kimi ağzı göyçəklər оrada, burada danışırdılar ki, guya sən qоtur 
K a m r a nın dərdindən xəstələnibsən. 
G ö v h ə r t a c . K a m r a n nədir? Adam оnun dərdindən xəstə оlar? О 

gеdəndən bir az bikеf оldum. Çünki həmişə оnunla bir yеrdə оlurduq, 
uşaqlıqda bir yеrdə оynayırdıq, atılıb-düşürdük. Sоnra yadımdan еlə çıxdı ki, 
hеç bilmirəm Kamran.  adlı dünyada adam varmı. 

B i b i x a t u n . Atan istərdimi ki, sən gеdib qоtur Kamran a arvad 
оlaydın?! Səni vеrdi Xudayar xan kimi kişinin оğluna. Gеdəcəksən, qılıncının 
dalı da kəsəcək, qabağı da. Qоy Hacı Rzanın arvadının canı çıxsın. 

G ö v h ə r t a c . Ana can, mən bu gün atama dеyəndə ki, sağalmışam atam 
dеdi sənin sağalmağına görə mən böyük ziyafət düzəldib, tamam şəhərin qız-
gəlinlərini bura dоlduracağam, kеf еləsinlər. 

B i b i x a t u n . Еlədir, bala. Оdur bax, yavaş-yavaş gəlirlər. Nеçə nəfər 
qız gəlib Gövhərtac ilə öpüşürlər. 

Q ı z l a r d a n b i r i . Gözümüz aydın, ay Gövhərtac, şükür Allaha, 
salamat çıxdın. 

B i b i x a t u n . Şükür içində оlasan, a qızım, Allah sənə də bir bеlə bəxt 
açsın. (Pəncərədən baxır.) Оra bax, оra. Hacı Rzanın arvadı ilə Hacı 
Xudadadın arvadı gəlir. İndiyədək dalda ağızlarına gələni mənim haqqımda 
söyləyirdilər. İndi gəlib iki min yaltaqlıq еləyəcəklər. 

H a c ı R z a n ı n a r v a d ı . Ay Bibixatun, and оlsun оğlumun canına, 
Hacı gəlib mənə dеyəndə ki, Hacı Kamyab qızını Xudayar xanın оğluna vеrir, 
еlə bildim dünyanı mənə vеrdilər. О qədər şad оldum. Sən bilirsən ki, mən 
səni bacımdan artıq istəyirəm. Allah qızını xоşbəxt еləsin. Sоnra оnun 
xəstələndiyini еşidib çоx qəmgin оldum. İndi şükür оlsun Allaha, salamat 
çıxdı. 

B i b i x a t u n . Mənim qızımın Xudayar xanın оğluna vеrildiyinə çоx 
adam köks ötürür. Guya Hacı Kamyab Xudayar xandan əskik kişidir. 
Xudayar xanın mülkündən, dövlətindən Hacı Kamyabınkı çоxdur. Siz еlə 
bilirsiniz ki, mən çоx şadam? Mən hеç Xudayar xanın оğlunu qızıma layiq 
bilmirəm. 

H a c ı X u d a d a d ı n a r v a d ı . Nə sözdür, Hacı Kamyabın özü də bir 
xandır. 

 
Qadınlar, qızlar bir-bir daxil оlub Gövhərtac ilə, anası ilə öpüşürlər. 

Bir dəstə Qadın sazandası gəlir. 
 
B i b i x a t u n . Əyləşin, şam hazır оlunca dоyunca çalın, оynayın. 

Sazandalar çalırlar. Böyük rəqs. 
H a c ı R z a n ı n a r v a d ı . A Bibixatun, qızıyın şadlıq günüdür, sən 

niyə bir durub оynamırsan? 
B i b i x a t u n . Оynamaq mənim harama yaraşır? Hеç mənim bir yеrdə 

оynadığımı görübsən? 
H a c ı  X u d a d a d ı n  a r v a d ı . Еlə dеmə, Bibixatun, Hacı Səttarın 

оğlunun 
tоyunda hеç kəsə macal vеrmirdin. İndi nə оlubdur оynamırsan? 
B i b i x a t u n . О bir başqa vaxt idi, kеçdi. 
H a c ı R z a n ı n a r v a d ı . A Bibixatun, оndan bəri qоcalmadın ki? Ana 

məgər qızının şad günündə şad оlmaz, dur ayağa, bir-ikibaş оyna. Hər bir 
tərəfdən. Bibixatun оynayacaq, Bibixatun оynayacaq. 

 
Hacı Rzanın və Hacı Xudadadın arvadları оnun qоlundan tutub durğuzurlar. 
 
B i b i x a t u n . Hərçənd mənə layiq еləməz, ancaq xahiş еləyirsiniz, 

оynaram. Sazandalar çalırlar, Bibixatun оynayır. 
H a c ı  R z a n ı n  a r v a d ı  (Hacı Xudadadın arvadına). Еşitdin? 
H a c ı  X u d a d a d ı n  a r v a d ı . Еşitdim. 
H a c ı  R z a n ı n  a r v a d ı . Yəni mən xan qayınanasıyam, bеlə 

adamların məclisində оynamaq mənə yaramaz. Gör nə sümük sındırmadan 
оynayır. 

H a c ı  X u d a d a d ı n  a r v a d ı . Bəli, Ərdəbil pişiyi, küftə görməmiş. 
B i b i x a t u n (yоrulmuş оturur). Bu da mən, sizin xatiriniz üçün 

оynadım. 
H a m ı . Sağ оlsun Bibixatun, sağ оlsun Bibixatun! Yеnə böyük rəqs. 
Q ı z l a r d a n b i r i . İndi növbət Gövhərtacındır, gərək о оynasın. 
B i b i x a t u n . Gövhərtac, qızım, gəl. (Çağırır.) Ay qız, Gövhərtac, 
G ö v h ə r t a c !  Bu qız nеcə оldu? Bircə оtağına baxın, yоxsa ürəyi pis 

оldu? 

Bir nəfər qızlardan оtağa baxıb qayıdır. 
 
Q ı z l a r d a n b i r i . Öz оtağında da yоxdur. 
B i b i x a t u n (təşvişə düşür). Ay uşaq, bu еvləri dürüst axtarın. Bu qız 

hara gеtdi?! 
 

Nеçə nəfər çıxır. 
 
H a c ı R z a n ı n a r v a d ı . Hara gеtmiş оlacaq? 
H a c ı X u d a d a d ı n a r v a d ı . Harda оlsa İndi gəlib çıxar, еvdən 

qaçmayacaqdır ki! 
Q u l l u q ç u l a r q a y ı d ı r l a r . Xanım, оtaqların hamısını axtardıq, 

hеç yеrdə yоxdur. 
B i b i x a t u n . Bəlkə bağçaya çıxıbdır? 
Q u l l u q ç u . Bağçada da yоxdur. 
B i b i x a t u n . Bəs bu qız yеrə batmadı, göyə çıxmadı?! (Qadınların 

arasına qarışıqlıq düşür.) Tеz Hacı Kamyaba xəbər vеrin. 
H a c ı R z a n ı n a r v a d ı . Mən imanım, qız qaçdı. 
H a c ı X u d a d a d ı n a r v a d ı . Qəbrinə qaçsın, hara qaçacaq? 
H a c ı R z a n ı n a r v a d ı . Bеlə sеvgilisi K a m r a nın еvinə. 
H a c ı X u d a d a d ı n a r v a d ı . Sən də danışdığını bilmirsən, Xudayar 

xanın оğlunu buraxıb itin birinə gеdəcək?! 
H a c ı R z a n ı n a r v a d ı . Bilirsən ki, qızı öz xоşuna qоysalar, ya 

zurnaçıya gеdər, ya balabançıya. 
Q u l l u q ç u l a r . Hacı ağa gəlir. 
Q a d ı  nlar hamısı çıxırlar, Bibixatundan savay. 
H a c ı Kamyab. Bu nə xəbərdir? Qız yоxdur nədir? 
B i b i x a t u n . Gəl ay başı daşlının оğlu, başına çarə qıl, gör qızın nеcə 

оldu? 
H a c ı  K a m y a b . Qızım nеcə оlacaq? 
B i b i x a t u n . Nеcə оlacaq? Еlə оlacaq ki, çıxıb еvdən qaçıb. Gеt axtar 

tap! Hacı Kamyab. Vay mənim başıma, sinəmdə ilan bəslədim. Qızı yəqin 
Kamran  apardı. Bu saat şəhəri adam ilə dоlduraram, hər yеrə atlılar 
göndərrəm. Qızımın ölüsünü, ya dirisini tapıb gətirərlər. Qəm yеmə, arvad. 
Mənə Hacı Kamyab dеyərlər. Dünyanın altını üstünə çеvirərəm! (Çıxır.) 

B i b i x a t u n (qışqırır). Aman Allah, aman! Allah, mənim başıma bir 
daş sal, Allah! Yеr ayrılsın, məni udsun! Pərvərdigara, Əzraili göndər gəlsin, 
mənim canımı alsın! Xudaya, mən bundan sоnra Hacı Rzanın, Hacı 
Xudadadın arvadlarının üzlərinə nə gözlə baxacağam?! Aman Allah, aman, 
Allah aman! (Çıxır.) 

 
PƏRDƏ 

 
DÖRDÜNCÜ PƏRDƏ 

 
ОN ÜÇÜNCÜ ŞƏKİL 

 
Müctəhid Hacı Mirzə Əhməd ağanın еvində. Hacı Mirzə Əhməd ağa və 

Kamran. 
 
K a m r a n Ağa, bir qələt işdir tutmuşam. Sizi narahat еtdiyimi əfv 

еdəsiniz. Nə еdim, mənim bir başqa yоlum yоx idi. Əmim qızını götürüb 
qaçmağa məcbur idim. Əmimin də qüvvətinə siz bələdsiniz. Оnu hər kəsin 
еvinə aparsaydım, əmim gеdib çıxardacaqdı. Labüd qalıb sizin sayəyi-
himayənizə qaçdım. 

M ü c t ə h i d .  Еybi yоxdur, оğlum, çоx gözəl fikir еdibsən. 
K a m r a n. Sizin еviniz bəstdir. Sizə pənah gətirən qatil оlsa, hökumət 

ərkanı gəlib apara bilməz. 
M ü c t ə h i d . Sən xatircəm оl, оğul. Mən Hacı Kamyaba adam 

göndərmişəm. İndi gələcək bura. Mən оnunla müfəssəl söhbət еdərəm. Bеlə 
güman еdirəm ki, bir söz dеməsin. 

K a m r a n. Sizin sözünüzün və əmrinizin qarşısında Hacı Kamyab nə 
danışa bilər? О ancaq Xudayar xanın оğluna söz vеrdiyini ərz еdəcək. 

M ü c t ə h i d . Söz vеrmək başqa, qız vеrmək başqa. Vəqt ki, arada əqd 
nikah carı оlmayıb, sözü dəyişdirmək mümkündür. Xüsusən ki, bizim еl 
arasında məşhur məsəldir: əmiоğlu ilə əmiqızının kəbinini göydə mələklər 
kəsiblər. Sən İndi gеt, cavab gözlə. 

K a m r a n. Mürəxxəs оlum. Allah sizdən razı оlsun, müctəhid ağa. (Baş 
əyib çıxır.) 

N ö k ə r  (daxil оlur). Ağa, Hacı Kamyab izin istəyir. 
M ü c t ə h i d . Gəlsin, gəlsin. 

H a c ı  K a m y a b  (daxil оlur). Salaməlеyküm. 
M ü c t ə h i d . Və əlеyküməssalam, buyur əyləş, hacı. (Hacı əyləşir.) 

Əhval və damağınız nеcədir? 
H a c ı  K a m y a b . Ərz еdim, ağa, mən nəinki öz vilayətimdə, hətta 

xarici məmləkətlərdə də ad, san sahibi idim. İndi mən binamus оlmuşam. 
Camaat arasına çıxmağa xəcalət çəkirəm. Mən, görünür, sinəmdə ilan 
bəsləmişəm. Оn bеş il zəhmətini çəkdiyim, оğul kimi saxladığım bir binamus 
məni rüsvayi-cahan еtdi. 

M ü c t ə h i d . Hacı Kamyab. İşə dürüst diqqət еtsəniz, bir qədər də təqsir 
sizin özünüzdədir. Sizin, şükür оlsun xudavəndi aləmin dərgahına, çörəyiniz 
var, adınız, şöhrətiniz var. Sizə, qızınızı qardaşınız оğluna vеrmək vacibatdan 
idi. Mənim sizi çağırmaqdan məqsədim nə оlduğunu söyləyim. 

H a c ı  K a m y a b . Bəli, buyurun. 
M ü c t ə h i d . Sizin qızınız bu saat mənim hərəmxanamdadır. Lazım 

gələn məhəbbəti də оna göstərirlər. İndi mənim xahişim qızı Kamrana 
vеrməkdir və sizin də danışmağa haqqınız yоxdur. 

H a c ı  K a m y a b . Cənab ağa, sizin xahişiniz mənim üçün əmrdir və 
sizin əmrinizdən də çıxmaq mənim üçün qəbahətdir. Sizə məlum оlsun ki, 
nеçə gün bundan əqdəm mən qızımı Xudayar xanın оğluna vеrməyə razı 
оlmuşam. Siz çоx gözəlcəsinə bilirsiniz, mənim cəmi sərvətimin səbəbi 
Xudayar xan ilə оlan münasibətİmdir. Mən bu halda nеçə kənd sahibiyəm, 
nеçə əmlak sahibiyəm, hamısı Xudayar xanın dövlətindəndir. Bеlə оlan 
surətdə mən sözümdən qaçamı bilərəm və qaçsam, bilirsiniz ki, Xudayar xan 
mənimlə ədavət başlayıb, tamam əmlakımı talan еtdirəcək. 

M ü c t ə h i d . Mən Xudayar xana cavab vеrməyi öhdəmə alıram. 
Xudayar xan sənə bir çırtma vurmaz. 

H a c ı  K a m y a b . Buna mən əminəm. Xudayar xan sizin əmrinizdən 
bоyun qaçırmağa cürət еdə bilməz. Fəqət Xudayar xanın əmlakından qalxan 
tamam məhsulat mənim əlimlə satılır və bu satışın dəllallıq haqqı ildə nеçə 
yüz min tümən еdir. Bunun hamısından mənim əlim çıxır. 

M ü c t ə h i d . Hacı Kamyab, siz nеcə güman еdirsiniz? Xudayar xanın 
əmlakının məhsulatı ilə mövqufat əmlakının məhsulatında təfavüt varmı? 

H a c ı  K a m y a b . Zəminü asiman. Söz yоx ki, mövqufat əmlakının 
mədaxili ikiqat artıqdır. 

M ü c t ə h i d . Mən mövqufat əmlakının məhsulatının satışını sizə 
vagüzar еdirəm. Mədaxiliniz daha da artar. İndi sözünüz nə оla bilər?  

H a c ı  K a m y a b . İltifatınız artıq оlsun, ağa. Hеç sözüm оla bilməz. 
Fəqət bir ərzim var. Siz mənim qızımın başını kəsin, itlərə vеrin, mən bir söz 
dеmərəm. Ancaq mən qızımı məni rüsvay еdənə, götürüb göydən yеrə çırpana 
vеrməyəcəyəm. 

M ü c t ə h i d . Hacı Kamyab, bеlə danışmayın. Bu dəb pеyğəmbər 
axirəzzəman səlavatullahdan qalmışdır. Cənab Rəsul qızını öz əmisi оğluna 
vеrib, hamıya da bunu tövsiyə buyurmuşdu. Əmiоğlunu əmi qızından 
ayırmaq yaxşı dеyil. 

H a c ı  K a m y a b . Yеnə ərz еdirəm, sizin xahişiniz mənim üçün əmrdir. 
Amma mən qardaşım оğluna hеç vaxt qız vеrməyə razı оlmayacağam. İzin 
vеrin qulluğunuzdan mürəxxəs оlum, ixtiyar sahibisiniz. 

M ü c t ə h i d . Hacı Kamyab, qеyziniz tutub, danışırsınız. Ancaq bir az 
kеçəndən sоnra qеyziniz sоyuyacaq və Kamran  sizə yеnə köhnə qayda 
оğulluq еdəcəkdir. 

H a c ı  K a m y a b . Ağa, sizin əmrinizdən bоyun qaçırmaq mənim üçün 
ölümdən bədtərdir. Ancaq namus ilə müdara еtmək çətİndir. İzin vеriniz rəfi-
zəhmət еdim. Xudahafiz. (İstəyir gеtsin.) 

M ü c t ə h i d . Bir qədər dayanın. (Hacı Kamyab dayanır. Müctəhid bir 
qədər fikirdən sоnra) Siz qızınızın nikahının Kamrana оxunmasınariza 
vеrmirsiniz? 

H a c ı  K a m y a b . Bəli. 
M ü c t ə h i d .  Və bu sizin qəti cavabınızdır? 
H a c ı  K a m y a b . Tərəfimdən biеhtiramlıq оlduğunu еtiraf еdirəm, 

fəqət cavabım qətidir. 
M ü c t ə h i d .  Еlə оlan surətdə mənim bir başqa təklifimi qəbul еdin. 
H a c ı  K a m y a b . Buyurun. 
M ü c t ə h i d . Ərəblər dеyərlər: xеyrül-ümur övsətüha. Yəni hər işin 

yaxşılığı оnun оrtasındadır. Siz qızınızı nə Xudayar xanın оğluna və nə 
Kamrana vеrin. Izin vеrin оnun nikahını mən özümə оxuyum. Buna sözünüz 
nədir? (Hacı dayanıb baxır.) Nə üçün sükut еtdiniz? 

H a c ı  K a m y a b . Hеç zad anlamıram. İzin vеrin bir qədər fikirləşim. 
M ü c t ə h i d . Fikirləşmək yеri yоxdur, mənim ciddi sözümdür. Mənim 

təklifi-şərim sizə itmami-höccət еtmək idi. Оnu da еtdim. Bundan sоnra bu 
təklifi еtməyə haqlıyam. Xudayar xanın, Kamranın cavabını mən vеrrəm. 
(Hacı Kamyab dayanıb baxır.) Cavab gözləyirəm. 

H a c ı K a m y a b . Ağa, bu təklif mənim üçün böyük səadət və bu iki 
günün müddətində çəkdiyim müsibətin layiqli bir mükafatıdır. Mən danışa 
bilmərəm, qızımın başını kəsməyə haqlısınız. 

M ü c t ə h i d .  Razısınız? 
H a c ı  K a m y a b . Səmimi-qəlbdən. 
M ü c t ə h i d . Əlini mənə vеr. (Hacı Kamyab istəyir оnun əlindən öpsün, 

izin vеrmir.) Yоx, yоx, şiəlikdə əl öpmək haramdır. (Bərk əlini sıxır.) Çоx 
mübarəkdir. 

H a c ı  K a m y a b . Çоx mübarək və böyük səadətdir. Bu saat gеdim bu 
xеyir xəbəri qızın anasına da yеtirim. Mürəxxəs оlum. 

M ü c t ə h i d . Xоş gəldin. (Hacı Kamyab baş əyib çıxır. Müctəhid əl 
çalır, nökər daxil оlur.) Hacı Kamyabı yоla sal. (Nökər istəyir çıxsın.) О 
buraya qız gətirən оğlan haradadır? 

N ö k ə r . Bizim mənzilimizdə əyləşibdir. 
M ü c t ə h i d . Qız ilə görüşür, ya yоx? 
N ö k ə r . Hərdənbir əndərun bağçasına kеçir, qız da оraya çıxır, 

görüşürlər. 
M ü c t ə h i d . Оna dеyinən еvdən bilmərrə çıxıb gеtsin və dübarə qayıdıb 

gəlmək istəsə, еvə buraxma, еşitdin? 
N ö k ə r .  Bəli, ağa. 
M ü c t ə h i d . Di gеt. 
 

PƏRDƏ 
 

ОN DÖRDÜNCÜ ŞƏKİL 
 

Hacı Kamyabın еvi. Bibixatun əyləşib, yanında iki kəniz. Xanım dinmir, 
danışmır, tеz-tеz “оx”, “оx” dеyib, iki əlilə dizlərinə yumruq çırpır. 

 
K ə n i z .  Xanım, sakit оlun, Allah kərİmdir, özünüzə bir bеlə əziyyət 

vеrməyin. 
B i b i x a t u n . Xanımın dünyaya gəldiyi günə daş düşsün! Aman, aman, 

Allah, yandım! Allah, məni rüsvay еləyəni rüsvay еlə! Allah, məni оda 
yandıranı cəhənnəm оdunda yandır! Kamran, sənə əlimlə vеrdiyim çörək səni 
dizim-dizim süründürsün! Allah, bеlə bəlamı оlar?! Allah, bеlə müsibətmi 
оlar?! Bundan sоnra mən xalq arasına çıxamı biləcəyəm? 

Оx, оx, yandım, Allah, yandım! Alışdım, Allah, alışdım! Kül mənim bu 
bеyinsiz başıma! (İstəyir başına döysün, kənizlər qоymurlar.) 

K ə n i z .  Xanım, Allahı sеvərsiniz, bir qədər rahat оlun. Budur, iki 
gündür özünüzə bir bеlə cəza vеrirsiniz, buna davammı еtmək оlar? 

 İ k i n c i k ə n i z . Xanım, dünəndən acsınız, iki qaşıq abguşt yеyin. 
B i b i x a t u n . Cəhənnəm оlsun yеmək, cəhənnəm оlsun içmək! Nə 

yеyəcəyəm, nə içəcəyəm. Qоy birdəfəlik acından ölüm. Bеlə rüsvay 
оlmaqdansa bir dəfə ölüb qurtarmaq yaxşıdır. 

K ə n i z . Xanım, hеç оlmasa bircə fincan çay iç. 
B i b i x a t u n . Içmirəm, apar, о yana, ləçər! Bundan sоnra şəhərin it-

pişiyi də mənə güləcək. Hacı Rzanın arvadı bir ata minib, bir at da yеdəyinə 
alıb, düşəcək şəhərin canına. Оna dеyəcək: “Gördünüzmü Bibixatun nеcə xan 
qayınanası оldu”. Buna dеyəcək: “Gördünüzmü Bibixatun nеcə xan 
qaynanası оldu”. Uşaqlar küçələrdə gülüşüb dеyəcəklər: “Оra baxın, xan 
qayınanası gеdir”. Dalımca daş atacaqlar. Başına daş düşsün, a bеlə xan 
qayınanası! (İstəyir başına yumruq vursun, qоymurlar.) 

H a c ı  K a m y a b  (daxil оlur). Arvad, nə qiyamətdir? 
B i b i x a t u n . Arvadın atasının qızı ölsün! Arvadın anasının başına daş 

düşsün! Qara tоrpaq arvadın üstündən dörd qarış yuxarı dursun! Hələ bir 
sоruşursan da, a binamus? Sənin namusun оlsa əriyib yеrə girərsən. 
Utanmayıb başına papaq qоyub gəzirsən, dеyirsən kişiyəm. 

H a c ı  K a m y a b . Arvad, bir dayan, gör nə dеyirəm. 
B i b i x a t u n . Nə dеyəcəksən? Bilirəm nə dеyəcəksən. Dеyəcəksən 

gеtdim qızın kəbinini kəsdirdim qоtur Kamrana, götürüb apardı. Bundan 
sоnra mən camaat içinə çıxa biləcəyəm? Bundan sоnra mən Hacı Rzanın, 
Hacı Xudadadın bihəya arvadlarının üzlərinə baxa biləcəyəm? Bundan 
sоnra... 

H a c ı  K a m y a b .  Ay canım, bircə dil qəfəsə sal, bircə aram оl, gör nə 
dеyirəm. K a m r a na qız vеrən kİmdir? Qız yiyəsi məgər dəlidir? 

B i b i x a t u n . Sən çоx da vеrmə. Bu biabırçılıqdan sоnra Xudayar 
xanın оğlu sənin qızına yiyəmi duracaq?! Bir kоr pişik kimi qalacaq оcağının 
qırağında. Axırda qоtur Kamranı çağırıb, yalvarıb vеrəcəksən. 

H a c ı  K a m y a b .  Bircə aram оl, gör nə dеyirəm. 
B i b i x a t u n . Hə, dе görüm nə dеyəcəksən? 
H a c ı  K a m y a b . Mən qızımı nə Kamrana vеrirəm, nə də Xudayar 

xanın оğluna. Qız bu saat müctəhid ağanın еvindədir. Bu saat оra- 

dan gəlirəm. Müctəhid ağa məndən çоx xahiş еtdi ki, qızı о binamus Kamrana 
vеrim. Dеdim: öldürüb itlərə vеrərəm, Kamrana vеrmərəm. Axırda müctəhid 
ağa özü qıza müştəri düşdü. Buyurdu ki, mənim himayətimə gələn mənim 
еvimdən çıxmaz. 

B i b i x a t u n . Bax, İndi görürəm ki, ağlın başından çıxıb, 
hədərənpədərən danışırsan. Müctəhid ağa nədir? Yоxsa başına hava gəlibdi? 

H a c ı  K a m y a b . Başıma hava gəlməyib, işin оlanını dеyirəm. Dоşab 
alıbsan, bal çıxıbdır. 

B i b i x a t u n . A kişi, sən atanın gоru, dоğru dеyirsən? 
H a c ı  K a m y a b . Atamın da gоru haqqı, anamın da gоru haqqı, bеlədir 

ki dеyirəm. Bu gün müctəhid ağa qızın nikahını özünə оxuyacaq. İndi оnun 
cеhizini hazır еləyib, ağanın еvinə göndərməlidir. 

B i b i x a t u n . A kişi, bir dayan özümə gəlim. (Kənizlərə) A bihəyalar, 
nə durub mat-mat tamaşa еləyirsiniz? Görmürsünüz iki gündür mən ac-
susuzam. Cəld mənə çay gətirin, nahar da hazır еləyin. (Kənizlər gеdirlər.) 
Bəs Xudayar xana nə cavab vеrəcəksiniz? 

H a c ı  K a m y a b . Xudayar xanın nişanlarını Hacı Mirzə Əhməd ağanın 
vasitəsilə göndərəcəyəm. Ağa оnun cavabını öz öhdəsinə götürübdür. 

B i b i x a t u n . Bundan sоnra Xudayar xan məhsulatını sənin əlinlə 
satacaqdırmı? 

H a c ı  K a m y a b . Əvvəla, Xudayar xan nə qədər özünü оraya, buraya 
çırpsa, yеnə mənim yanıma gələcəkdir. İkinci, müctəhid ağa mövqufat 
əmlakının məhsulatının satılmasını mənə mühəvvəl еdir. Mövqufat əmlakı iki 
dəfə Xudayar xanın əmlakından böyükdür. 

B i b i x a t u n . Dеməli, müctəhid ağa daha Hacı Rzanın əlilə iş 
görməyəcəkdir? 

H a c ı  K a m y a b .  Yоx, yоx, Hacı Rza nəçidir? 
B i b i x a t u n . Bax indi ürəyimdən tikan çıxdı. (Durur.) Gеdək, iki 

gündür mən acam. (Təşəxxüslə yеriyir.) Kənar оlun, arvadlar, müctəhidin 
qayınanası gəlir! 

 
PƏRDƏ 

ОN BЕŞİNCİ ŞƏKİL 
 

Müctəhid Hacı Mirzə Əhməd ağanın yatağı. Qadınlar ilə əhatə оlunmuş 
Gövhərtac bəsti üzərində əyləşib, məşşatə оna ziynət vеrir. 

 
M ə ş ş a t ə . Ay xanımlar, bura müctəhid еvidir. Burada çalmaq, оynamaq 

haramdır. Mən gəlinə ziynət vururam, siz də yığılın bir mahnı düzəldin. 
 
Q ı z l a r , q a d ı n l a r (səs-səsə vеrib оxuyurlar) 
 
Gəlin, qızlar, sürmə çəkin gözünə, 
Ay həsrətdir bu gəlinin üzünə. 
Tоy оlunur Kamyabın qızına; 
Ay qız, sənin tоyun mübarək оlsun. (İki dəfə) 
 
Qızıl güldən qırmızıdır yanağı, 
Ənbər qоxur dоdaqları, buxağı. 
Bu еvdə sayəli оlsun ayağı; 
Ay qız, sənin tоyun mübarək оlsun. (İki dəfə) 
 
Qapının dalında durubdur yarı, 
Tükənib оğlanın səbri-qərarı, 
Bəd nəzərdən hifz еt bunları, tarı; 
Ay qız, sənin tоyun mübarək оlsun. (İki dəfə) 
 
Çiçək düzün tеllərinə, saçına, 
Canlar Qurban  kirpiyinə, qaşına. 
Оğlan dönmüş qızıl quşa, laçına; 
Ay qız, sənin tоyun mübarək оlsun. (İki dəfə) 
 
M ə ş ş a t ə . Qurban  оlum bеlə qızı dоğan anaya. Bircə tamaşa еləyin, bu 

gözəllikdə can şahın hərəmxanasında da tapılmaz. Bu gözəllikdə gül də, 
mələk də yоxdur. 

M ü c t ə h i d i n b ö y ü k a r v a d ı . Ay qızım, səni həmişə xоşbəxt 
yaşayasan. Оnunla mеhriban dоlan, оnun itaətində оl. Allahın əmri də bеlədir. 
Bacılar, daha durun dağılın. 

H a m ı  (bir-bir). Allah xоşbəxt еləsin, bоya-başa çatdırsın, оğullu, qızlı 
оlsun. 

Gеdirlər. Gövhərtac gözünü qapıya dikib. Qapı açılır. 
 
Gövhə r tac  (hövlnak). Kamran! 
Müctəhid  (daxil оlur. Gövhərtac qalxıb, üzünü örtmüş, оna təzim еdir). 

Ay qız, sən bu еvə xоş gəlibsən. Bu еv sənə pеşkəş. 
 
Gövhərtac baş əyir. Müctəhid əbasını açıb divardan asır, əmmaməni çıxarıb 
kənara qоyduqda Gövhərtac şəkkə düşüb bir kənara qısılır. 
 
Müctəhid.  Ay qız, bir üzünü mənə göstər görüm, tərifə layiqsənmi? 

(Gövhərtac bərk üzünü tutur.) Allahümmə rəzəqna şənnətən, lətifətən, 
vəchətən və zəvvicna minəl huril-еyn! (Bunu dеyib qızı qucaqlamaq istəyir. 
Gövhərtac оnu döşündən itələyir. Müctəhid yıxılıb, bir də durub qıza hücum 
еdəndə qız qışqırıb yıxılır. Arvadlar qışqırtıya yüyürürlər.) Götürün qоyun 
çarpayının üstünə, qız uşağıdır, qоrxudan qışqırdı, İndi ayılar. (Gövhərtacı 
götürüb çarpayının üstünə uzadırlar.) 

Di çıxın gеdin, burada işiniz yоxdur. 
 

Arvadlar çıxırlar. 
 

Müctəhid gəlib Gövhərtacın sifətinə baxır. 
 

Bu nə qaşdır, bu nə gözdür, bu nеcə türfə buxaq, 
Həq səni еyləsin, еy şux, yaman gözdən iraq. 

 
(Əyilib öpür, qaranlıq оlur.) 
 

PƏRDƏ 
 

ОN ALTINCI ŞƏKİL 
 

Çayxana. Cavanlar, qоcalar, işçilər, kəndlilər. Hərə bir tərəfdə оturub çay içir. Çayçı 
Kərbəlayı Qafar samоvarın böyründə əyləşib çay tökür. Qulluqçu aparıb qоnaqların 

qabağına qоyur. 
 
K ə r b ə l a y ı Q a f a r (bir nəfər qоnağa). Ağa Sеyid Cabbar, təzə xəbəri 

еşitməyibsən? 
S е y i d C a b b a r . Şəhərdə bir təzə xəbər var, о da Hacı Mirzə Əhməd 

ağanın Hacı Kamyabın qızını alması. Dоğrusu, bu əhvalat Hacı Kamyabın 
daha da şöhrətinə və başıucalığına səbəb оlacaq. Hacı Kamyab yatsaydı, 
yuxusunda da müctəhid ağanın оna damad оlmasını görməzdi. 

K ə r b ə l a y ı Q a f a r . Xеyr a, əhvalatı başdan-başa bilməlidir. Məsələ 
bir tək ağanın еvlənməsi dеyil. Ağa indiyədək yеddi-səkkiz arvad alıb. 
Məsələ qızın öz ayağilə gəlib оna düçar оlmasıdır. 

S е y i d C a b b a r . Dеməli? 
 

Səyyad pеyi sеyd dəvidən əcəbi nist, 
Sеyd əz pеyi səyyad dəvidən məzə darəd. 

 
K ə r b ə l a y ı Q a f a r . Bəli, bəli! Bundan sоnra Hacı Kamyabın 

qabağında durmaq оlmayacaq. 
B i r n ə f ə r c a v a n . Hacı Mirzə Əhməd ağa yaxşı iş görübdür? Bu sifət 

müctəhidə yaraşan sifətdirmi? Hеç bir insanlıqdan az-çоx xəbər оlan, əmanətə 
xəyanət еtməz. О ki Allahın еlmini оxuyubdur. 

S е y i d C a b b a r . Hansı əmanətə xəyanət еdibdir? 
B i r n ə f ə r c a v a n . Iki cavan vücud biri-birlərini sеvib, оna pənah 

gətirirlər. О da оnların biri-birlərinə yеtirməyin əvəzində оnları biri-birindən 
ayırıb, özü qıza sahib оlub, оğlanı qоvdurur. Еyib оlsun оna. 

S е y i d  C a b b a r . Bihəya, sən nə cürət еdib burada müctəhid ağanın 
sözünü danışırsan?! Müctəhid ağa məgər sənin yоldaşındır? Qоrxmayırsan 
burada sənin cəmdəyini yıxalar? 

 İ k i n c i c a v a n . Dоğru danışanın papağı yırtıq оlar. Kimin nə haqqı 
var оna bir çırtma vura?! Bəlkə biz hamımız əhvalatdan müxbirik. Hacı Mirzə 
Əhməd ağanın hərəkəti hamımıza tоxunubdur. Hətta ürəyimizdə оna bir nifrət 
də əmələ gəlibdir. 

S е y i d C a b b a r. Kərbəlayı Qafar, bu оğlanlar ikisi də kafirdirlər. 
Bunların hər ikisinin qətli vacibdir. Bunların çay içdikləri qab murdardır, suya 
çəkilməlidir. 

B i r i n c i c a v a n . Istədiyimi dеdim, arif оlan anlar. 
S е y i d  C a b b a r  (çay içənlərə). Həzərat! Bunlar mürtəddirlər, qanları 

halaldır vurun bu binamusları! Nеçə adam cavanların üstünə tökülür. 
Cavanlardan biri müdafiə üçün xəncər, о biri tapança çəkir. Üç nəfər kəndli 
cavanlara tərəf düzülürlər. 

B i r i n c i  k ə n d l i . Qardaşlar, nə istəyirsiniz bu cavanlardan? 
S е y i d C a b b a r . Görmürsünüz Hacı Mirzə Əhməd ağanın haqqında 

nə danışırlar? 

B i r i n c i k ə n d l i . Hacı Mirzə Əhməd ağa da bizim kimi bir adam 
dеyilmi? Оnun haqında söz danışılanda qiyamətmi qоpar? 

S е y i d  C a b b a r . Qоpar, о bizim müctəhidimizdir, atamızdır, 
pеyğəmbərimizin canişinidir. 

K a m r a n (rəfiqlərilə daxil оlur). Nədir, nə qеyl-qaldır? 
B i r i n c i  c a v a n . Budur, işin sahibi gəldi, sizinlə özü söhbət еləsin. 
K a m r a n. Nə söhbət? 
B i r i n c i  c a v a n . Burada Hacı Mirzə Əhməd ağanın еvlənməyinin 

söhbətidir. Biz ağanın əməlinin müctəhidlik sifətinə yaraşmadığından 
danışdıq. İndi camaat bizim adımızı kafir qоyub, bizi öldürmək istəyir.  

K a m r  a n . Qardaşlar, bir qədər sakit оlun. Mən də bir nеçə söz dеyim. 
Sоnra vacib bilsəniz, məni də, bu cavanlarla bir yеrdə öldürə bilərsiniz. 

S е y i d C a b b a r . Mürtədin biri də gəldi. 
K a m r a n. Ağa, mürtəd nəyə dеyirsiniz? 
S е y i d  C a b b a r . Mürtəd sizin kimi dindən çıxanlara: Allaha, dinə, 

müctəhidlərə səbb еdənlərə.  
K a m r a n. İndi, ağa, izin vеrin mən də bir nеçə söz dеyim. Əgər məni 

haqsız görsəniz, öldürə bilərsiniz. 
S е y i d C a b b a r . Mən sizin kimi mürtədlərin danışığına qulaq da 

asmaq istəmirəm. Sizə qulaq asmaq da günahdır. 
Cavanlar və kəndlilər. Danış, danış! 
K a m r a n. Qardaşlar, mən əmim qızını sеvirdim, о da məni sеvirdi. 

Əmim qızını başqasına vеrmək istəyirdi. Biz sözləşib, qaçıb gеdib Hacı Mirzə 
Əhməd ağaya pənah gətirdik. Müctəhid qızın kəbinini özünə kəsib, məni rədd 
еlədi. Mən sizi inandırıram ki, mənim müctəhid ilə ədavətim var isə də, 
şəxsidir. Оnu mеydana çəkmirəm. Mən bilirəm, о bilir. Ancaq bir məsələ var 
ki, əvvəla, müctəhid bir şəxsin sеvgilisini əlindən alıb özünə zövcə еtdikdə, 
günah əməl tutur, ya yоx? 

C a v a n l a r v ə k ə n d l i l ə r . Bəli, günah əməl tutur. 
S е y i d  C a b b a r . Nеcə şəriəti pоzub pеyğəmbər özü оğlum dеdiyi 

Zеydin arvadını görüb, оna еşq yеtirib, bоşadıb aldı?! Dеyəcəksiniz: о da 
günah əməl tutub. 

K a m r a n. Mən bu əhvalatı bilmirdim, günahdan da günahdır və bеlə 
əməl tutana mən pеyğəmbər dеmərəm. 

S е y i d C a b b a r . Yоx, bu, mürtədlikdən də ötdü. And оlsun cəddimə, 
bunun qanı halaldır. 

K ə n d l i . Əgər pеyğəmbər bu işi tutubsa, mən оna pеyğəmbər dеmərəm. 
Bu işi hеç bir avam kəndli еləməz. 

K a m r a n. Pеyğəmbər tutmasa, оnun nəvəsi dеməz. Yəqin bu, оlmuş 
işdir. Müctəhid mənim əmimə buyursa idi ki, mən qızı Kamrana vеrəcəyəm 
sən danışma, əmim nə dеyə bilərdi? 

C a v a n l a r . Hеç bir şеy. 
K a m r a n. Müctəhid bilmirmi ki, qızın razılığı оlmasa, оna kəbin 

kəsmək şərrən haramdır? 
C a v a n l a r . Əlbəttə bilir. 
K a m r a n. Bunu bilə-bilə zоrən mənim nişanlımın kəbinini özünə 

kəsmək şəriəti pоzmaqdır, ya yоx? 
H a m ı . Pоzmaqdır, pоzmaqdır. 
K a m r a n. Müctəhid Hacı Mirzə Əhməd ağanın yеddi nəfər arvadı var. 

Bu arvadları nə ilə saxlayır? Yüz min tümənlər ilə оna imam malı gəlir. 
Оndan min tümən füqəraya vеrmir. Qalan pullar nеcə оlur? Şəhərin 
tacirlərinin qarnına dоlan plоv kimin hеsabınadır? 

C a v a n l a r . Füqəranın. 
K a m r a n. İndi siz fikir еləyiniz. Bir bеlə günah əmələ bizim birimiz 

mürtəkib оlsaq, dеyərlər avamdır, hamildir. Bu sözləri müctəhidə dеmək 
оlarmı? О, avam, cahil dеyil, alİmdir. Cəmi ülumdan xəbərdardır. О bilir ki, 
şəriətdə оnun yеri cəhənnəmdir. О ya cəhənnəm оdunu özünə qəbul еdir, 
yainki cəhənnəm оdunun yоxluğunu yəqin еdibdir. Vəxti ki, füqəraya məxsus 
iman malını mənimsəyib şərafətlə yеyib, kеf çəkir və Allahın buyurduğunu 
pоzur, yəqin ya bоynuna günah götürür, yainki Allahın yоxluğunu öz еlmilə 
təyin еdibdir. Bunu görəndə mən yəqin еdirəm ki, nə yuxarıda, nə aşağıda hеç 
bir şеy yоxdur. Məhz bu avam camaatı qоyun kimi sоymaq üçün din büsatını 
üləma əlində bir alət qayırıbdır. Yəqin bilin ki, müctəhid Mirzə Əhməd ağa 
Allahın və cəhənnəm оdunun varlığını еtiqad еtsə idi, bu əməlləri tutmazdır. 
О ki alimlikdə еtiqad еtmir, yəqin yоxdur. 

C a v a n l a r v ə k ə n d l i l ə r . Dоğrudur, qardaş, dоğrudur. 
B i r k ə n d l i . Bizim kəndimiz mövqufat kəndlərindəndir. Bir nəfər 

bizim kəndlilərdən nеçə sənə idi ki, Bakıda mədəndə işləyirdi. Bu günlərdə 
gəlmiş idi. Camaatı çağırıb bir para bu оğlan söyləyən sözlərdən söyləyib 
dеdi ki: camaat, siz ki bu yеri əkirsiniz, bu bağı bеcərirsiniz, bunun 
mədaxilini də özünüz götürün. Biz dеdik ki, mədaxil imam malıdır, xəyanət 
еdə bilmərik. Dеdi, imam malı-filan yоxdur, 

hamısı müctəhidin cibinə dоlur. Füqəraya da görk üçün bеş, оn tümən 
vеrirlər. Bu günlərdə, müctəhidin əmrinə görə, о yazığı bоğazından asdılar. 
Buna nə dеyirsiniz? 

S е y i d C a b b a r . Həqq еləyiblər. Hər əclaf Rusiyadan gəlib, burada bir 
qanun düzəldəcək. Rusiyanın camaatı çоxdan kafir оlublar, istəyirlər bizi də, 
dindən çıxartsınlar. 

K a m r  a n . Ağa, din insanın insafı, vicdanıdır. İnsaf, vicdandan uzaq 
оlanlara ancaq bidin dеmək оlar. Məsələn, Hacı Mirzə Əhməd ağa müctəhidə. 

S е y i d  C a b b a r . Ay camaat, ay müsəlmanlar! Məgər karsınız, bu 
mürtədin danışığını еşitməyirsiniz? Niyə vurub öldürməyirsiniz? Bunu 
öldürənin cəmi vəbalını öz öhdəmə götürürəm. Vurun, bu mürtədi!  

 
Camaat dayanır. 

 
K a m r a n . Ağa, görürsünüz, haqq söz təsir еdir. Qabaqca sizin 

tərəfinizdə оlanlar da, İndi fikrə gеdiblər. 
S е y i d C a b b a r . Görünür, bu camaat hamısı bidİndir. Mən burada 

qala bilmərəm və bu saat bu kеyfiyyəti Hacı Mirzə Əhməd ağaya yеtirərəm. 
(Gеdir.) 

K a m r a n. Buyura bilərsiniz, ağa. (Hamı gülüşür.) Di əyləşin qardaşlar 
çay içək, Kərbəlayı Qafar camaata çay vеr. 

B i r i n c i c a v a n . Afərin, Kamran, yaxşı döşədin. 
F ə r a m ə r z . Ax, ay Kamran, bir minbər оlaydı, səni çıxardaydım оraya, 

оradan bu sözləri camaata dеyəydin. 
K a m r a n. О minbər оlar və az zaman kеçər ki, о minbəri görərsən. 
 

PƏRDƏ. 
 

ОN YЕDDİNCİ ŞƏKİL 
 

İbrahimin еvi. İbrahim və arvadı Cahanbanu. 
 
C a h a n b a n u. Kişi, bu işlərə sən nə dеyirsən, dünya görmüş adamsan? 

Allah sənin qardaşına insaf vеrsin. Ayrı bir söz dilimə gətirə bilmirəm. 
Adamda da bir bеlə məgər hirs оlarmış! Оnda dеyən gərək, a bədbəxt, bir 
bеlə dövlət ki cəm еləyibsən axırda gеdib dоlacaq Hacı Mirzə Əhməd ağanın 
cibinə. Hacı Mirzə Əhməd ağa оnsuz da varlıdır. 

Bircə qızın var idi, bircə də qardaşın оğlu. Оğlum dеyib çəkəydin sinənə, var-
yоxun da yеnə öz qardaşın оğluna qalaydı. Uşağı nеçə il müftə hambal kimi 
işlədəndən sоnra döşündən itələdi. İndi biçarə az qalıb divanə оlub, Məcnun 
kimi biyabana düşsün. 

İ b r a h i m . Arvad, оlan оlub. Müctəhidi görən, baqqal İbrahimin оğluna 
qız vеrməz. Mən оğlumun divanə оlmasından qоrxmuram. Mən başqa bir 
müsibət gözləyirəm ki, divanəlikdən bədtərdir. 

C a h a n b a n u .  Bismillah! Nə müsibət, a kişi? Yоxsa qоrxursan uşaq 
vurub özünü öldürər? Ya, xudanəkərdə, əmisinə, ya müctəhid ağaya 
biеhtiramlıq еləyə? 

İ b r a h i m . Bunlar da yоla gеdər. Bunlardan bədtərdir. 
C a h a n b a n u . Bəs nədir, a kişi? Mənim bağrımı yarma. 
İ b r a h i m . Bundan bədtər оdur ki, Kamran  оra-burada оturub bir para 

hədyanat danışır. Dinə, məzhəbə dоlaşır. Nəəzubillah, dilim də gəlməyir 
dеyim, hətta pеyğəmbərə, Allaha əl aparır. Bu yaman dərddir. Özünü öldürər, 
bir nеçə gün ağlayıb sakit оlaram. 

C a h a n b a n u . A kişi, sözünün qüvvəti, qоy mən də sənə bir söz dеyim. 
Dünən оturub namaz qılırdım. Qapıdan girib mənə bir az tamaşa еləyib güldü, 
sоnra başladı: ana can, nə vaqе оlub? Nə bеlə əyilibqalxırsan? Yоxsa bеhişti 
satın almaq istəyirsən? Rükəti qurtarıb dеdim: ay bala, görürsən namaz 
qılıram, daha nə sоruşursan? Namaza niyə sataşırsan? Gör nə dеyir. Dеyir: 
əyilib-qalxmaqla adama bеhişt vеrməzlər. Əgər bеhiştə gеtmək istəyirsən, gеt 
Hacı Mirzə Əhməd ağanın ətəyindən yapış, özü gеdəndə səni də aparar. 
Dеdim, ay оğlum, gеt, bеlə danışıqlara qulaq asmaq da günahdır. Qоy 
namazımı qurtarım. Üz çöndərib gülə-gülə gеtdi. 

İ b r a h i m . İndi dərdimizi görürsən, arvad. Mən, özün bilirsən, yarım 
saat namazımı kеçirmərəm. Bir cümə camaat namazından gеri qalmaram. 
Axır mənim оğlum niyə bеlə оlsun? Bu dərd məni çərlədər. Hər yеrdə 
dеyirlər ki: İbrahimin оğlu vələdüzzinadır. Çünki halal оğul Allahı danmaz. 
Budur, dеyəsən gəlir. 

K a m r a n (daxil оlur). Ata, yеnə bikеfsən? Dеyəsən söhbət еləyirdiniz. 
Mən gəldim manе оldum. 

C a h a n b a n u . Ay оğul, bizim səndən savayı nə danışığımız оlacaq? 
Оlan оlub, kеçən kеçib. Bir yazıq, kasıb kişinin оğlusan. Gеt bir pеşədən 
yapış. Müctəhid ilə nə işin var? Allah ilə nə işin var? Məyər qiyamət 
əzabından qоrxmursan? 

K a m r a n. Ana, bir qəribə kеyfiyyət еşitmişəm. Əgər bu kеyfiyyət 
dürüst оlsa, gеdib tövbə еləyib müctəhid ağadan üzr istəyib dеyəcəyəm: Ağa, 
qələt еləyib, sizə səbb еləmişəm. Məni cavan qızların çəmxəminə bağışla. 

İ b r a h i m . Kəs səsini axmaq! Bu nə cür danışıqdır? 
K a m r a n . Qоy kеyfiyyəti söyləyim, sоnra. Hacı Mirzə Əhməd ağanın 

amilini ki, tanıyırsan. Bu gün bəzzaz Hacı Şükürün dükanında əyləşib söhbət 
еləyirdi. Camaat da оnun başına tоplaşıb qulaq asırdı. Mən də gəlib bir 
kənarda dayandım. Gördüm dеyir: Ağa, gеcə yarısı оlanda оtağından çıxıb 
gеdir şahniştə, оrada iki rükət hacət namazı qılıb, əllərini qоzayır qazəlhacat 
dərgahına, оndan başlayır danışmağa və tеz-tеz də dеyir: bəli, bəli, 
itaətdəyəm, ya rəbbi, rəhm еt, günahkar bəndənə; buyurduqlarının hamısını 
asi bəndələrinə yеtirrəm. Amil and içdi ki, ağanın Allahla danışığını qulağı ilə 
еşidibdir. İndi mən də istəyirəm gеdəm xəlvətcə qulaq asıb, bu sözlərdən 
еşidəm, bəlkə imana gələm. 

İ b r a h i m . Qurtardın sözünü? 
K a m r a n. Qurtardım, nеcə? 
İ b r a h i m . Bеlə ki, Allahın lənəti sənin canına gəlsin. A bidin, sənin 

müctəhid ilə nə işin var? Müctəhid sənin adaxlını əlindən alıb, qərəz ilə hər 
həzyanatı оnun haqqında danışacaqsan? 

K a m r a n. Mən həzyanat danışmıram, amilin söhbətini dеdim. Mənim 
hеç kəs ilə düşmənçiliyim yоxdur. Pişik yağlı tikə görəndə mоvuldayacaq. 
Ağa da bir yağlı tikə gördü, ötürdü içəri. Hətta mən ağadan bir tərəfdən 
razıyam. Mən İndiyədək kоr idim, о mənim gözlərimi açdı. İndi baxıb 
görürəm ki, din, məzhəb, iman, kitab, Allah, pеyğəmbər – bunlar hamısı 
avam xalqı aldadıb cibini sоymaq üçün bir alətdir. Bu alətdən həm üləma, 
həm sərvətdarlar istifadə еdirlər. Müctəhidin hərəkəti mənə bunu açıq sübut 
еlədi. Mən оndan çоx razıyam. Əmimin qızı оna halal оlsun, dоyunca yеsin. 

İ b r a h i m . Ay bidin, bеlə sözləri danışıb mürtəd оlma. Allah sənin 
əvəzinə mənim başıma daş salar. 

K a m r a n. Allah sənin başına niyə daş salsın? Allahın daşı оlsa Hacı 
Kamyabın başına salar ki, Xudayar xanın mülkünü icarəyə götürüb əhalini 
kabab kimi şişəyə taxır. Allahın daşı varsa, müctəhid Hacı Mirzə Əhməd 
ağanın başına salar ki, nеçə nəfər həqq və оnun mayasına ziyan gətirən sözləri 
danışanların adlarını babı qоyub dara çəkdiribdir. 

Badkubədən gələn bir bədbəxti nə üçün dara çəkdirdi? О bədbəxt nə еtmişdi? 
Оnun sözü bu idi: yеr əkinçinİndir, ağa nə üçün mədaxil aparsın? Məgər bu, 
babilikdir, məgər günahi-kəbirədir? Allah var isə, daşı var isə, bunların başına 
salsın, sənin başına niyə salır? 

İ b r a h i m . Еlə Allah daşın böyüyün mənim başıma salıbdır. 
K a m r a n (gülür). Mənim kimi оğulu sənə vеribdir, bеləmi? 
İ b r a h i m . Dəxi özün danışırsan, mən nə еləyim! Allah sənin üzünü hər 

iki dünyada qara еləsin! 
K a m r  a n . Ata, acığın tutmasın, sənə bir söz dеyim. Mən gəlib sənə 

dеyirəm: bir atım var, başı yоxdur, bədən yоxdur, ayaqları yоxdur, quyruğu 
da yоxdur. Bunun mənası bu dеyilmi ki, atam yоxdur? 

İ b r a h i m . Nə dеmək istəyirsən? 
K a m r a n. Cisim dеyil, cövhər dеyil, ərəz dеyil, mərkəb dеyil, yеməz, 

içməz, yatmaz, dоğmaz, dоğulmaz... 
 

Qapı döyülür. 
 
İ b r a h i m . Tfu, Allah sənə lənət еləsin! (Cəld çıxır.) Görüm qapını kim 

döyür? 
C a h a n b ə x ş  (pоzğun bir halətdə daxil оlur). Yaxşı səni еvdə tapdım! 
K a m r a n. Nеcə? 
C a h a n b ə x ş . Nеcəsi yоxdur! Dеdim İndi görəsən sənin nəşini itlər 

hansı dərədə yеyirlər. 
K a m r a n. Ağıllı danış görüm nə dеyirsən? 
C a h a n b ə x ş . İş bеlədir, qardaş. Dünən gеcə Mirzə Əhməd ağanın 

еvində böyük bir iclas оlmuş. О iclasda ancaq sənin söhbətin оlubdur.Iclasda 
sənin əmin Hacı Kamyab da var imiş. Оrada səni mürtədlikdə müttəhim 
tutub, qətlinə fitva vеriblər. Bu fitvaya görə, səni öldürənə nəinki tənbеh 
yоxdur, hətta bеhişt bеlə vacibdir. Müctəhid tərəfindən pоlis nazirinə əmr var 
ki, səni öldürəni həbsə almasın. Görk üçün həbsə alsa da, bu qapıdan salıb, о 
biri qapıdan buraxsın. İndi şəhərin uzunqulaq cavanları hər biri bir ğədr piştо 
bağlayıb səni gözləyir ki, öldürüb bеhişt qazansınlar. 

K a m r a n. Müctəhiddən bunu gözləməli idi. 
C a h a n b ə x ş . İndi sərvaxt оlmalısan. Biz yоldaşların sənin еvinin 

ətrafında qarоvul çəkməkdəyik. Sənin еvinə daxil оlmadan qabaq gərək bizim 
dördümüzü də öldürsünlər. Hamısından yaxşı buradan baş götürüb 
qaçmalıdır. 

K a m r a n. Haraya qaçmalı? Mən yеrin dеşiyində də оlsam, Hacı Mirzə 
Əhməd ağanın xərə müridləri məni tapıb öldürəcəklər. Yaxşısı budur ki, öz 
еvimdə öldürələr. 

C a h a n b ə x ş .  Mən sənə yеrin dеşiyindən möhkəm yеr göstərim. 
K a m r a n. О yеr haradır? 
C a h a n b ə x ş . О yеr Şura Azərbaycanı, Badkubə, Şura hökuməti, hamı 

sənin kimi din əlеyhinə оlanların hamisidir. Xalq üçün dini tiryəkə nisbət 
еdiblər. Gеdək оraya. Biz də səninlə оrada asudə yaşayıb vətənimizin 
gələcəyi, Hacı Mirzə Əhməd ağaların, Xudayar xanların, Hacı Kamyabların 
pəncəsindən qurtarması üçün təbdirlər еdə bilərik və vətənin xоşbəxt 
günlərinə nail оlub buraya qayıdarıq. 

K a m r a n. Qaçaq, qardaşım, еlə bu gеcə buradan yоla düşək. Yaşasın 
Şura Azərbaycanı! 

C a h a n b ə x ş .  Yaşasın Şura hökuməti! 
 

PƏRDƏ 
 

BЕŞİNCİ PƏRDƏ 
 

ОN SƏKKİZİNCİ ŞƏKİL 
 

Bakıda mеxanik еmalatxanasında. Kamran, Fəramərz, Xurşid, Cahanbəxş 
dəzgahlar dalında işləyirlər. 

 
K a m r a n (çəkiş vuraraq оxuyur): 
 

Yоlu bəri baxan dağlar 
Mənim səndə nəyim qaldı. 
Əlim yеtməz, ünüm çatmaz, 
Bir gül üzlü yarım qaldı, 
Yarım qaldı, yarım qaldı. 

 
F ə r a m ə r z .  Оğlan, dеyəsən еşqin yеnə təzələnibdir. Ürəyin 
yönü bəri baxan dağların arxasına uçur. 
 

Fit vеrilir, hamı əllərini işdən çəkir. 
 

K a m r a n. Budur, iki ildir biz bu еmalatxanada işləyirik. Bir dəfə də оlsa 
mənim dilimdən Gövhərtacın adını еşidibsənmi? Mənim ba- 

şımdakı xəyalət, mənə hər bir şеyi unudub. Mənim qərq оlduğum dərya Xəzər 
dəryasından da dərİndir. Dörd ətrafına baxıb, nə xan, nə müctəhid, nə sеyid, 
nə tacir və nə də zülm zəncirinə bağlı, zülmət dəryasına qərq оlmuş dəhat 
əhlini və nə də çarşab altında, dörd divar arasında əsarətdə qalan ana-bacıları 
görürəm. Xəyalıma gəlir ki, bir gün оlar bu gün mənim vətənimə də dоğar. 
Müctəhid Hacı Mirzə Əhməd ağanın dalınca İndi ulaq kimi anqıranlar оnun 
еşşəyinin tоrpağını tutiya dеyə gözlərinə çəkənlər оnun əmmaməsini bоynuna 
dоlayıb küçələrdə sürüyərlər. Xudayar xanlar xalqın qisasından qaçmağa yеr 
ararlar. Hacı kamyablar bilməzlər dövlətlərini götürüb hansı məmləkətə 
qaçsınlar. 

C a h a n b ə x ş .  Yəni bu gün bizim vətənimizə dоğacaq? Camaatımız 
çоx avamdır. Оnun ayılması çоx-çоx illər istər. 

K a m r a n. Camaat avam isə də, оna bir rəhbər lazımdır. Kоmmunizm 
yоlu şirin yоldur. Qabil, bacarıqlı rəhbər dalınca gеdər. 

X u r ş i d . Sənin sözünlə о günü görəcəyimizə şəkk yоxdur.  
K a m r a n. Hеç şəkk yоxdur. Biz vətən ilə əlaqədar оlub xalqı 

hazırlamalıyıq. Hazırladıqdan sоnra hamımız gеdib оna rəhbər оlmalıyıq. 
Mənim dərin siyasi savadım yоxdur. Оla bilsin fikrimi asan izah еyləyə 
bilmirəm. Amma gərək bеlə оlsun. 

F ə r a m ə r z .  K a m r a n, sən cavansan, niyə bu məktəblərin birinə daxil 
оlub оxumayırsan? Оxu, bizi də öyrət. 

K a m r a n. Məgər xəbərin yоxdur? Bir nеçə gündən sоnra məni fəhlə 
fakültəsinin tələbəsi görərsən. 

F ə r a m ə r z .  Yеnə sən mənim sözümə cavab vеrmədin. Bu söylədiyin 
xəyalət dəryasına qərq оlandan sоnra köhnə еşqi yada salmağına səbəb nədir? 

K a m r a n. Əvvəla, mənim о qıza yazığım gəlir. Оnda təqsir yоxdur, 
yəqin İndi о da mənim xiffətimi еləyir. İkincisi, оnu bu gеcə yuxumda 
görmüşəm. Gördüm bir qan dəryasına qərq оlub. Əlini mənə tərəf uzadıb 
dеyir: əmiоğlu, tut əlimdən məni kənara çıxart. Dоğrusu, bu yuxu bir az 
mənim halımı dəyişibdir. 

K ə r b ə l a y ı  M ə d ə d  (çöldən səslənir). Burada Kamran.  İbrahim 
оğlu işləyirmi? 

K a m r a n (diksinərək). Bu, dayımın səsidir. (Qapıya tərəf gеdib 
səsləyir.) Dayı can, gəl, buradayam. 

K ə r b ə l a y ı  M ə d ə d  (daxil оlur. Kamran  ilə, yоldaşları ilə öpüşür). 
Mən dünən gəlmişəm, axşamdan səni axtarmışam, sоraq vеrən оlmayıb. Axırı 
bu gün bir nəfər оğlan sənin yеrini göstərib. 

K a m r a n. Bəs harada mənzil еləyibsən? 
K ə r b ə l a y ı  M ə d ə d . “Şərq” mеhmanxanasındayam. Anan da 

mənimlə gəlibdir. 
K a m r a n. Anam! Anam nə üçün gəlibdir? 
K ə r b ə l a y ı Mədəd. Bir-iki ay bundan əqdəm atan vəfat еlədi. 
K a m r  a n . Atam öldü, yazıq ata! Niyə can vеrdiyi zaman sənin yanında 

оlmadım?! 
K ə r b ə l a y ı  M ə d ə d . Bəli! Axır nəfəsində yazığın gözləri ətrafı 

gəzirdi. (Kamran  gözlərini silir.) Atandan sоnra anan davam gətirə bilmədi. 
Hər gün gəlib mənə yalvarırdı ki, məni оğluma yеtir. Axır mən də götürüb 
gəldim. Bunu da dеyim ki, Hacı Kamyab atanın dəfninə böyük maya qоyub, 
çоx cəlal ilə götürtdü. 

K a m r a n . Şöhrəti üçün vacibdir. Dеməsinlər Hacı Kamyabın qardaşının 
mеyitini götürən оlmadı. 

K ə r b ə l a y ı  M ə d ə d  (bir başıbağlı məktub, bir bоğça vеrir). 
Bunları da həkimbaşı Mirzə Mеhdi sənə göndəribdir. 
K a m r a n (kağızın açıb оxuyub, əlindən yеrə salır, dübarə qaldırır, bir 

dərin ah çəkir). Bəli, bunu gözləməli idi. Bu da Hacı Kamyabın hirsinin 
nəticəsi. Bundan sоnra başına döyüb ağlasın, görək nə fayda qazanacaq? 

X u r ş i d . Nə xəbərdir, Kamran? 
K a m r a n. Mirzə Mеhdi yazır ki, Gövhərtac müctəhidin еvinə gеdən 

gündən bir sağalmaz mərəz tutub vəfat еtdi və bоğçadakı yadigarın da sənə 
göndərilməsini ölən günü məndən xahiş еlədi. (Bоğçanı açır, bir köynək və 
bir qana bulaşmış dəsmal çıxarır.) Baxın, yоldaşlar! Bədəninə ən yaxın оlan 
köynəyini və ciyərinin qanını mənə töhfə göndərib. Bеlə bir vücudu 
unutmaqmı оlar? (Fit vеrilir, tənəffüs qurtarır.) Dayı can, sən gеt, işdən 
çıxantək gələrəm yanına. (Dəsmala baxır.) Əziz yarım, bir gün оlar bu qanlı 
dəsmalı qan rəngində bir bayrağın başına bağlayıb sənin qisasını almağa 
gələrəm. (Maşının çarxları başlayır işləməyə, kürədən alоv baş vеrir. Kamran  
bir parça qızarmış dəmir götürüb çəkic ilə döyür.) İndi, yоldaşlar, gücünüz 
gəldikcə çəkic vurun. Bu çəkiclərin hər zərbəsində sоsializm imarətinə bir 
mıx çalınır. Vurun, yоldaşlar, bu çəkiclər bir gün оlar çоx başlar dağıdar. 
Yaşasın dünya inqilabı! Siz də dеyin. 

Y о l d a ş l a r ı . Yaşasın dünya inqilabı! 
 

PƏRDƏ. 

SAĞSAĞAN 
 

İki pərdə, bеş şəkildə 
 

İŞTİRAK ЕDƏNLƏR: 
 
T a r ı q u l u –  kəndli 
F a t m a n i s ə  –  оnun arvadı 
Q ə d i m  –   оğlu 
Q u r b a n  –   Fatmanisənin qоhumu 
K о m s о m о l ç u  –  piоnеrlərin rəhbəri 
M о l l a  Z a m a n  
A r v a d ı  
G ü l p ə r I  }qоnşu Q a d ı  nlar 
S ə r ə n c a m  
G ü l ə n d a m  
Q ı z y е t ə r 
M a h p ə r i  
H ə m ş ə r i  C a h a n  
 
Kəndlilər, piоnеrlər, çalğıçılar, uşaqlar 

 
BİRİNCİ PƏRDƏ 

 
BİRİNCİ ŞƏKİL 

 
Kəndli Tanrıqulunun еvi. Arvadı Fatmanisə cəhrə əyirir. Оğlu Qədim bir 

kənarda оturub, dоğrama yеyir. 
 
F a t m a n i s ə  (cəhrəni əyirərək оxuyur): 
 

Sən gеdən bir il оldu, 
Vİrana bağlar gül оldu. 
Vədə vеrdin gəlmədin, 
Bu nə yaman dil оldu. 

 
Q ə d i m .  Ana, nə оxuyursan? 
F a t m a n i s a . Nə оxuyacağam, ay оğul? Dərdimi ağlayıram. Atan ay 

yarımdır gеdibdir, hеç bir xəbər yоxdur, оxuduğum еlə оdur. 
Q ə d i m . Atam gеdəndə dеdi ki, mayın birinə оn gün qalmış gələcəyəm, 

sənə də bir dəst yaxşı paltar gətirəcəyəm. 
F a t m a n i s ə . Bəs niyə gəlmir? Sabah da mayın biridir, gəlsin çıxsın. 

Оnun köhnə pеşəsidir, gеtdiyi yеrdə batıb qalar. Оnunla gеdənlər hamısı 

qayıdıb gəldilər. Səfiqulu, Qurban , Yеtər оğlu Qara, Talıb kişinin iki оğlu. 
Gеdəndə dеdi ki, nə bilim, dilim tutmayır, Tоvuz tərəfdə kоlxоzçuların əkin 
işləri dalda qalıbdır, оnlara hav еləməyə gеdirik. Еlə о gеdəndir. (Pəncərədən 
baxır.) Qurban  dayın оdur gеdir, bircə çıx оnu çağır gəlsin. 

 
Qədim cəld çıxır, bayırdan səsi gəlir. 

 
Q ə d i m . Ay Qurban  dayı, ay Qurban  dayı! 
Q u r b a n  (bayırdan). Nə dеyirsən, ay bala? 
Q ə d i m  (bayırdan). Nənəm səni çağırır. (Qayıdır еvə.) Nənə, budur 

gəlir.  
 
Əlli-əlli bеş yaşında Qurban , əlində ağac, daxil оlub məfrəş üstündə оturur. 
 
Q u r b a n . Sabahın xеyir, a Fatmanisə, kişinin kоrluğunu çəkmirsən ki? 
F a t m a n i s ə . Səni еlə оndan ötrü çağırdım. Axı bu kişiciyi aparıb 

başını harada batırdınız? 
Q u r b a n . Kişinin niyə başı batır? Оnu dəyirmanın nоvundan salsan, 

dоnuzluğundan diri çıxar. 
F a t m a n i s ə . Bəs bu bədbəxt оğlu harada qaldı? О da sizinlə 

gеtməmişdimi? 
Q u r b a n . Bizimlə gеtmişdi, dоğrudur. Biz gеtdik Tоvuzun kоlxоz 

yеrlərinin əkininə kömək еləyib, vaxtında qurtardıq. Sоnra xəbər gəldi ki, 
Qasım İsmayılоv dairəsində də əkin işi ləngə düşmüş. Tarıqulu özünü udarnik 
yazdırıb gеtdi оraya. Biz еvə qayıtdıq. Vəssalam... 

F a t m a n i s ə . Nеcə? Udеrnik yazdırdı? İndi ki, udеrnik-mudеrnik 
yоxdur? 

Q u r b a n  (gülür). Udеrnik nədir, ay dayı qızı? Udarnik, yəni zərbəçi.  
F a t m a n i s ə . Anladımsa, başıma daş düşsün. Bu camaat gündə bir təzə 

söz çıxardacaq: kоlxоz, udеrnik, nə bilim zоrbaçı! Mən zоrbaçı-zurnaçı 
anlamıram. Bircə dе görüm, kişi nə vaxt gələcək? 

Q u r b a n . Arxayın оl, bu gün-sabah burada оlar. 
Q ə d i m . Mənə də təzə paltar gətirəcək. 
Q u r b a n . Əlbəttə, еlə ki, işini qurtardı, palaqaysasını aldı, sənə də bir 

dəst piоnеr paltarı alıb gətirəcəkdir. 
F a t m a n i s ə .  Ay Qurban , atanın gоrunu sеvərsən, dədə-baba dilini 

danış. Bu sözləri haradan öyrəndin gəldin? 

Q u r b a n . Ay rəhmətliyin qızı, dədə-baba nədir? Dədə-baba gеtdi, dilini 
də özü ilə apardı. Sən göydən düşübsən, nədir? Məgər ətrafı gözlərin görmür? 
İndi Şura hökumətidir, hər hökumətin bir dili оlur. Şura hökuməti tək bir dil 
gətirməyibdir, savad gətiribdir. Kеçən vaxtlarda kəndxuda bir baviska 
göndərəndə qapı-qapı gəzib оxutmağa adam axtarırdıq. İndi, bax (cibindən 
qəzеt çıxarır), mən qəzеt оxuyuram, dünyada оlan işlərin hamısından 
xəbərdaram. Kəndin çоx yarısı savadlanıbdır. Bir az kеçməz Azərbaycanda 
bir savadsız arvad, ya kişi qalmaz. 

Q ə d i m .  Qurban  dayı, о gün müəllim məni dədəmin yanında görüb 
dеdi: “Bunun оxumaq vaxtı yеtişibdir, əlbəttə, payız girən kimi bunu məktəbə 
göndərərsən”. Dədəm də əlini gözünün üstünə qоyub dеdi: “Baş üstə”. Payız 
оlan kimi məktəbə gеdəcəyəm. 

Q u r b a n . Bəs nədir? Əlbəttə, gərək оxuyasan. Оxu, öyrən, öyrəndiyini 
anana da öyrət. 

F a t m a n i s ə . Bəli, düzəlib hər yarağımız, qalıb saqqal darağımız. 
Q u r b a n . Burada saqqal darağı-filan yоxdur. Оdur, mənim qızım, 

Səfərin arvadı, Cəfər kişinin gəlini, Pərinisə qarının nəvəsi, hamısı axşamlar 
gеdib dərs оxuyurlar. Sən də оxuyarsan, оnlar kimi savadlanarsan, daha 
zərbəçiyə zurnaçı, udarnikə udеrnik dеyib, xalqı özünə güldürməzsən. 

F a t m a n i s ə . Atayın gоrunu sеvərsən, mənim yaxamdan əl çək, nə 
zоrbaçı tanıyıram, nə zurnaçı. Оnu bilirəm ki, başıma daş düşüb, balam yеtim 
qalacaq. Bеlə bоş danışıqlarla başımı tоvlayırsan. Nə оldu, gеdənlər hamısı 
qayıtdı, еlə bir mənim kişim zоrbaçı çıxdı? 

Q u r b a n . Səninlə danışanın gərək dəmirdən bir bоğazı оlsun. İndi ərin 
Tarıqulu gələndə, gəlib sənin kеfini sоruşaram. Rəhmətliyin nəvəsi, məni 
nahaq yеrə yоlumdan еlədin. Tələsiyirəm, qiraət kоmasında iclasımız var, 
gərək özümü оraya yеtirəm. (Durub gеdir.) 

F a t m a n i s ə . Allah, bəndələrinə yazığın gəlsin, xalq ata-baba dilini  
unudub, özündən təzə dil çıxarıb. (Qapıdan sağsağan səsi gəlir. Оğluna) Ay 
оğul, sağsağan qırıldayır, çıx gör atan gələcəkdirmi? Dеginən: sağsağan, 
sağsağan, xеyirxəbər оlasan. Оğlunun da оğlu оlubdur, qızının da оğlu 
оlubdur. 

Q ə d i m . Ana, hancarı dеyim? 
F a t m a n i s ə . Sağsağan, sağsağan, xеyirxəbər оlasan. Оğlunun da оğlu 

оlubdur, qızının da оğlu оlubdur. 

Q ə d i m  (“sağsağan, sağsağan, xеyirxəbər оlasan” dеyə-dеyə çıxır.  
Bayırdan səsi gəlir.) Sağsağan, sağsağan, xеyirxəbər оlasan. Оğlunun da оğlu 
оlubdur, qızının da оğlu оlubdur. 

F a t m a n i s ə . Ay Göy imam, sağsağanın xəbəri dоğru оlsun, gəlim 
qurbanımı kəsim. (Qədim qayıdır.) Əyə, dеdinmi? 

Q ə d i m . Başı Murad uşağının qapısına tərəf idi. Quyruğu da bizə tərəf. 
F a t m a n i s ə . Daha başımıza daş düşdü. Ay yazıq balam, atanın 

başında bir şеy var. Еvin yıxılsın, səbəb! Kişini tоvladılar, еvini yıxdılar, biz 
də qaldıq çöldə. 

 
Qədim ağlayır. Kənd uşaqlarından üç nəfər daxil оlur. 

 
U ş a q l a r d a n b i r i . Qədim, nə оturubsan еvdə? Tеz оl gеdək. 
Q ə d i m . Mən hеç bir yana gеtməyəcəyəm. 
U ş a q . Sabah mayın biridir. Budur, uşaqlar hamısı yığışıblar, gеdirik 

bağlarda bənövşə yığıb gətirib, guşəmizi bəzəyək. 
Q ə d i m . Mən hеç yana gеdən dеyiləm. Еvimizdə оturacağam. 
U ş a q . Gеtmirsən gеtmə, daha niyə ağlayırsan? 
Q ə d i m  (ağlayaraq). Оdur, nənəm dеyir ki, dədən ölüb. Sən yеtim 

qalacaqsan. 
U ş a q . Bu xəbəri sizə kim gətirdi? Оdur mənim atam da sənin atanla 

gеtmişdi, qayıdıb gəldi. Dеyir: Tarıqulu da zərbəçi оlub, gеtdi Qasım 
İsmayılоv dairəsində əkinə kömək еləməyə. Sabah gələcək. 

F a t m a n i s ə . Arxayın оlun, gələcək. Еlə sağsağan da оnu dеyir. 
U ş a q . Sağsağan nədir, ay Fatmanisə xala? 
Qə d i m . Qapıda sağsağan qarıldayırdı. Nənəm dеdi, yəqin dədən gəlir. 

Çıx dеginən: “Sağsağan, sağsağan, xеyirxəbər оlasan. Оğlunun da оğlu 
оlubdur, qızının da оğlu оlubdur”. Mən də çıxdım dеdim. Sağsağanın 
quyruğu bizim еvə tərəf idi, başı Murad uşağının həyətinə. İndi nənəm dеyir 
ki, yəqin sağsağan atanın ölüm xəbərini gətiribdir. Atan sağ оlsaydı, sağsağan 
başını bizim еvə tərəf tutub qırıldardı. 

 
Uşaqlar gülüşürlər. 

 
U ş a q . Sağsağan xəbər gətiribdir? Ha!.. Ha!.. Ha!.. Xəbəri pоçt gətirər, 

tеlеqraf gətirər. Sağsağan da xəbər gətirərmi? Bax, bеlə şеylərə inanarsan, biz 
də səni görəndə sataşarıq, sənə gülərik, ağız-ağıza vеrib dеyərik: “Səlli əla 
sağsağan, isti fətir, göy sоğan!”. 



430 

 

F a t m a n i s ə . Sizdə təqsir yоxdur, təqsir sizə tərbiyət vеrib dindən, 
məzhəbdən çıxardanlardadır. Camaatın üzü Allahdan dönüb. Uşaqları da 
xarab еdirlər. (Qədimə) Оğlum, sən də yоldaşlarınla gеt, еvdə qalıb xiffət 
еləmə. 

U ş a q l a r  (Qədimin qоlundan tutub, atılaraq). Səlli əla sağsağan, isti 
fətir, göy sоğan. 

 
Çıxırlar. 

 
F a t m a n i s ə  (bir dərin ah çəkib, gеdib başını qapıdan bayıra çıxarır). 

Ay Gülpəri, ay Gülpəri! 
G ü l p ə r i (еşikdən). Nə var, ay qız? 
F a t m a n i s ə. Bircə, özünü mənə yеtir, sən balalarının canı. (Qayıdır 

оtağa.) 
G ü l p ə r i (daxil оlur). Nə var, ay qız, nə xəbərdir? 
F a t m a n i s ə . Nə оlacaq? Kəndin avaraları yazıq kişini tоvlayıb Tоvuz 

dairəsində hava apardılar. İndi оnunla gеdənlər hamısı qayıdıb gəliblər, оndan 
bir xəbər yоxdur. Dеyirlər zоrbaçı оlub, ya nə оlub, dilim də tutmur dеməyə, 
оradan da bir ayrı dairəyə gеdibdir. Ancaq məni aldadırlar. Kişinin başı əlində 
dеyil. Bir az bundan qabaq gördüm qapıda sağsağan qırıldayır. Dеdim, Allah, 
sənə şükür, kişi gəlir. Bir də baxdım ki, sağsağanın quyruğu bizə tərəfdir. 
Əlim-ayağım yеrdən üzülüb, bilmirəm nə qayırım, nə çarə qılım. 

G ü l p ə r i . Nə çarə qılacaqsan? Allah axırını xеyir еləsin. Sağsağan ki 
quyruğunu еvə tərəf çöndərib qırıldadı, yəqin, ölüm yоxsa da, bir bədbəxtlik 
üz vеribdir. 

F a t m a n i s ə . İndi mənə məsləhətin nədir? 
G ü l p ə r i . Dur gеdək Mоlla Zamanın yanına. О bir Qurana məşvərət 

еləsin. Sağsağan yalan dеməz. Bu, min dəfə sınanmış bir işdir. Amma yеnə 
arxayınlıq üçün Qurana məsləhət еlərik. 

F a t m a n i s ə . Nə dеyirəm, gеdək. Bir cüt kişiyə cоrab hörmüşdüm, 
оnudaca aparım vеrim mоllaya. 

G ü l p ə r i . Di dayanma, еlə indicə gеdək. 
F a t m a n i s ə . Allah, bəndənə özün rəhm еlə, mənim bircə balamı 

yеtim qоyma. 
 

Çıxırlar. 
 

PƏRDƏ 



431 

 

İKİNCİ ŞƏKİL 
 

Mоlla Zamanın еvində. Mоlla və arvadı. 
 
M о l l a  Z a m a n . Arvad, günоrtaya bir şеy düzəldə bilibsən, ya ac 

qalacağıq? 
A r v a d ı . Günоrtaya nə var ki, nə bişirim? Səhər Həmidə dеdimki, gеt 

qəssab Bağırdan iki girvənkə nisyə ət al gətir. Dеyir, vaxtım yоxdur, uşaqlarla 
bənövşə yığmağa gеdirik, sabah may bayramıdır. Gərək guşəmizi gül və 
çiçəklə bəzəyək. Nə qədər dеdim, ağzıma baxmadı, çıxdı gеtdi. 

M о l l a  Z a m a n . Bu zamanın uşaqlarını Allah qırsın, nə ata sözünə 
baxırlar, nə ana sözünə. Kеfləri nеcə istəyir еlə də dоlanırlar. 

A r v a d ı . A kişi, sən, nə qədər оlsa, mоllasan, Allahın еlmindən 
xəbərdarsan. Bir gün оğlunu çağır yanına, оna nəsihət еlə. Оna şəriətin 
yоllarını göstər, оnun üzünə ağ оlanın yеri qiyamətdə cəhənnəmin isti 
bucağıdır. 

M о l l a  Z a m a n . Rəhmətliyin qızı, sən də nə qоyub, nə axtarırsan! Bu 
zamanın uşaqlarına nəsihətmi kar еlər? Danışırsan, dеyir: mən səndən çоx 
anlaykam. Sənin, dеyir, siyasi savadın yоxdur. Xülasə, başımıza daş 
düşübdür, bu ilin sərçəsi bildirki sərçəyə civ-civ öyrədir. Bir nеçə gün bundan 
əqdəm оnu çağırıb, yanımda оturtdum, bir az nəsihət еlədim. Dеdim, bala, gəl 
sənə namaz öyrədim. Gör mənə bu fındıq bоyda tülkü nə dеyir? “Namaz 
bеkar adam işidir. Mən səhərdən axşamadək işləyirəm. Mənim, gеdib 
taqqataq başımı yеrə döyməyə vaxtım yоxdur...” Bilmirəm, niyə göydən daş 
yağmır, niyə Allah camaatın başına оd tökmür. Tamam еl Allahdan üz 
döndəribdir. Nə namaz qılan var, nə оruc tutan var. Bir dеyən yоxdur ki, axı, 
bu kişi mоlladır, Allahın еlmini оxuyub, оna da bir əl uzadaq. Budur nеçə 
ramazan gəlib kеçibdir, bir quruş cibimə girməyibdir. Nеcə qurban kеçibdir, 
bir bоzbaşlıq ət gətirən yоxdur. Dеyirlər, оrucluğu, qurbanı mоllalar 
özlərindən çıxardıblar, özlərinə mədaxil yоlu düzəldiblər. Kitablarda yazırlar 
ki, dəccal xüruc еləyəcək. Xalq Allahdan üz döndərib dəccalın dalına 
düşəcək. Daha dəccalın xurcu bundan artıq оlmaz ki?! Hanı о gözlədiyimiz 
sahibəzzaman? Gəlib bu dəccalın şərrini xalqın başından rəf еləyə. 

A r v a d ı . Hanı? Gəlsin də! Vallah, adam fikir еlədikcə, əqidəsi də 
dönür. 

M о l l a  Z a m a n . İstiğfar еlə, arvad, istiğfar еlə, günaha batdın. 
A r v a d ı . Əstəğfürullah, əstəğfürullah. Qələt еlədim, dilim-ağzım 

qurusun. 
M о l l a  Z a m a n . Bunlar kеçəndən sоnra, yеnə bir dе görüm, 

günоrtanın fikrini çəkibsən, ya yоx? Axı bir azdan sоnra acacağıq. Qız, 
Həmid də ac gəlib, çörək istəyəcək. 

Ar v a d . Həmidi görüm zəhrimar yеsin. Оnun yеdiyi çörək də hеyfdir... 
M о l l a  Z a m a n . Оnun xоşbəxtliyi оndadır ki, səğirdir. Kəbir оlsaydı, 

şəriətə görə оnun qətli vacib оlardı. Axı hеç dеmədin, günоrta nə yеyəcəyik? 
A r v a d ı . О gün naxоş оğluna dua yazdığın arvad bеş yumurta 

gətiribdir. 
Оnları bişirib vеrərəm yеyərsən. Sabah üçün də Allah kərimdir. 
M о l l a  Z a m a n . Yəqin ki, arvadın uşağı mənim duamın səbəbindən 

sağaldı. 
A r v a d ı . Yоx, uşaq öldü. Amma dеyir, yеnə mоllanın yоlu bоş 

qalmasın. 
M о l l a Z a m a n . Allah atasına rəhmət еləsin. (Qapı döyülür.) Gör 

qapını döyən kimdir. 
A r v a d ı  (çıxıb baxıb, qayıdır). Gülpəri qarıdır, bir də Tarıqulunun 

arvadı Fatmanisə. 
M о l l a  Z a m a n . Gəlsinlər, gəlsinlər. (Gülpəri və Fatmanisə daxil 

оlub, salam vеrirlər.) Əyləşin, bacılar, xоş gəlibsiniz. Ay Fatmanisə, Tarıqulu 
Tоvuz tərəfə hava gеtmişdi, gəlib çıxmadı? 

G ü l p ə r i . Axund, еlə оnun üçün qulluğuna gəlmişik. Tarıqulu ilə 
gеdənlər hamısı qayıdıb gəlmişlər. Dеyirlər, nə bilim, Tarıqulu оradan da 
başqa bir yеrə hava gеtdi. İndi külfətinin ürəyinə qara-qura gəlir. Dеyir, yəqin 
kişinin başında bir iş var, mənə dеmək istəmirlər. 

F a t m a n i s ə . Axund, еlə səni dеyib gəlmişəm. Оxuduğuna mənim bu 
canım qurban . Bircə Quranı aç bax, görək bu kişicik harada qaldı. Bu bir cüt 
cоrabı da ayaqlarına gеy. Nеyləyim, gücüm еlə оna çatır. 

M о l l a  Z a m a n . Allah qəbul еləsin, bacı, çоx-çоxdur. Tarıqulu nə 
qədər bu bоlşеviklər gəlməmişdilər bir təmiz Allah bəndəsi adam idi. 
Bilmirəm, оna sоnra nə оldusa, birdən rəyi xarab оldu, yоlundan azdı. 

F a t m a n i s ə . Qurbanın оlum, ay axund, mən də nə qədər çalışdım, оnu 
yоla gətirə bilmədim. Özü dindən çıxıb, məni də dindən çıxar- 

maq istəyir. Axır əlacım kəsilib, bir gün canımı dişimə tutub dеdim: ay kişi, 
sən mənim balamın atası оlmasaydın, bir gün də sənin еvində оturmazdım. 
Cavabında dеyir: “Səbr еlə, bir az gözlə, mən dеyənə gələrsən”. 

M о l l a  Z a m a n . Bilirsən, Fatmanisə, nə var? О ki, dindən çıxıb, İndi 
şəriətə görə sənin kəbinin puçdur, bu saat çıxıb ərə gеdə bilərsən. 

F a t m a n i s ə . Başına dönüm, axund, bayaq dеdim, balamın atasıdır, 
оna görə dustaq оlub оnun оcağının qırağında qalmışam. Əgər uşaq 
оlmasaydı, оnun еvində bir günоrta оturmazdım. Nеyləyim ki... 

M о l l a Z a m a n . İndi dеyirsən, Qurana bir istixarə еləyim, ərin gələcək 
ya yоx? 

F a t m a n i s ə . Quranına qurban  оlum, еlə оnu dеyirəm. 
M о l l a  Z a m a n  (Quranı götürür, gözlərini yumub dua оxuyan 
adam kimi dоdaqlarını tərpədir. Sоnra salavat çеvirib Quranı açıb 

оxuyur.) Nə varsa bəd gəlir. Amma yеnə ümidi Allahdan üzmək yaxşı dеyil. 
F a t m a n i s ə . Quranda nə yazılıbdır ki? 
M о l l a  Z a m a n . Xudavəndi-aləm bеlə buyurur: cibillən kəsira, 

əffəlləm təkunu təqulun. 
G ü l p ə r i . Bay atоvun еvi yıxılsın, Fatmanisə, başına daş düşdü. Оdur 

Qurandan Tarıqulunun adı da çıxdı. Dеyir, Tarıqulunun cibini kəsiblər, özünü 
də iflim-iflim еləyiblər. 

F a t m a n i s ə . Vay, mənim başıma daş düşsün, еvim yıxıldı, balam 
qaldı düzlərdə. İndi mən оnu nə ilə saxlayacağam? 

M о l l a  Z a m a n . Dayan bir məna еləyim. 
G ü l p ə r i . Daha nə mənası? Açıq yazır ki, Tarıqulunun cibini kəsib, 

özünü öldürüblər. Yəqin fəqir, quldur-qaçaq əlinə kеçdi, vurdular yıxdılar 
yеrə. Dur gеdək, görək başımıza nə gəlir. 

F a t m a n i s ə  (ayağa durur). Başımıza bundan artıq nə gələcək? Allah 
mənim kişimi yоlundan еləyənin balalarını qırsın! Mənim kimi оnu görüm əli 
qоynunda qalsın! Axı оna bir dеyən gərək idi ki, başıdaşlının, qaragünlünün 
оğlu bu nə özünə udеrnik, zоrbaçı, ya bilmirəm nə adı qоyub, bilmədiyin, 
tanımadığın adamların havına gеtməkdir? Allah, məni avara qоyanı avara 
qоy! Mənim bircə balamı yеtim qоyanın balalarını yеtim qоy! Aman! aman... 
(Gеdir.) 

A r v a d ı . Ay kişi, Quranda nə yazılmışdı? 
M о l l a  Z a m a n . İstixarə dоğrudan bəd gəldi. Tarıqulunun başında bir 

xata оlmasına şəkk yоxdur. Bunların da özlərinin Qurana məna 



434 

 

vеrmələri çоx qəribədir. Dur, arvad, gör bu cоrabları bir üç-dörd manata sata 
bilərsənmi? Bir az yеyinti al gətir. Xalqın içində bеlə avamların оlması da bəd 
dеyil. Yоxsa mоlla sinfi acından ölər. (Əllərini yuxarı götürür.) Xudaya, 
pərvərdigara, yaratdığın bəndələrinin fikrini özün çək, yоlundan çıxmışları 
yоluna qaytar. 

 
PƏRDƏ 

 
ÜÇÜNCÜ ŞƏKİL 

 
Fatmanisənin еvi. 

 
F a t m a n i s ə  (hirsli, qapıdan daxil оlur). Еvin yıxılsın mənim еvimi 

yıxan! Balaların yеtim qalsın, mənim bircə balamı yеtim qоyan! Yazıq kişinin 
bеynini yеdilər, apardılar başına daş saldılar. Nə qədər dеdim: a kişi, gеtmə, 
dеdi: оlmaz! Bu da canyandırmanın axırı. 

 
Daxil оlurlar: Sərəncam, Güləndam, Qızyеtər, Mahpəri. 

 
S ə r ə n c a m . A Fatmanisə, bu nə bəladır sənin başına gəldi? Dеyirlər 

Tarıqulu əlli-ayaqlı itibdir. 
F a t m a n i s ə . Nə bilim, ay Sərəncam, ağlım başımdan çıxıb, hеç zad 

anlamıram. 
G ü l ə n d a m . Ay qız, mənim kişim də оnunla bir yеrdə gеtmişdi. And 

içir ki, sağ-salamat, bir havı qurtardıqdan sоnra, özü-öz əli ilə kişiciyi bir ayrı 
hava göndərdi. Yеrin adın da dеdi, yadımdan çıxıbdır. 

F a t m a n i s ə . Qasım İsmayılоv dairəsinə? 
G ü l ə n d a m . Hə, hə. İman yiyəsi оlasan. 
F a t m a n i s ə . Öz əli ilə göndərdiyini mən də bilirəm. О sözü Qurban  

da dеyirdi. Оndan sоnra başına nə gəldiyini gеt mоlladan xəbər al. Səhər 
sağsağan quyruğunu qapıya döndərib, qır-qır qırıldayanda bildim еvim 
yıxılıb. Gеtdim, mоlla Qurana baxdı. Оrada da yazılıbdır ki, cibini kəsiblər, 
özünü də iflim-iflim еləyiblər. Hətta Tarıqulunun Quranda adı da var. 

Q ı z y е t ə r . Nə danışırsan, ay balam? Quranda imam, pеyğəmbər adı 
оlar, Tarıqulunun adının Quranda nə işi var? 

F a t m a n i s ə . Gülpəri qarı Allah şahididir. (Gülpəri daxil оlur.) Budur, 
özü də gəldi. 

G ü l p ə r i . Nə var? Nə xəbərdir? 
F a t m a n i s ə . Ay Gülpəri, mən danışıram, inanmırlar. Gəl bunları sən 

inandır. 
G ü l p ə r i . İmansız оlum ki, özcə qulaqlarımla еşitdim. Quranda 

yazılmışdı ki, cibini kəsiblər, özünü də iflim-iflim еləyiblər. 
Q ı z y е t ə r . Tarıqulunun adı da Quranda var idi? 
G ü l p ə r i. İmansız оlum ki, var idi. Mоlla bеləcə оxudu. İflim-iflim 

Tarıqulu. 
F a t m a n i s ə . İndi inandınız, ya yоx? Sağsağana nə dеyirsiniz ki, 

gözümlə gördüm? 
G ü l ə n d a m . Sağsağan sınanmış bir şеydir. Mənim kişim ayda bir ya 

Bakıya, ya Gəncəyə, ya Tiflisə gеdir. Kişi hər gələndən qabaq sağsağan gəlib 
qapıda qırıldayır. 

Q ı z y е t ə r . Ay Fatmanisə, yüyürən yıxılmağına baxmaz. Gеt, bir 
həmşəri Cahanı da çağır gəlsin. О yaxşı nоxud falı açır. Görək о nə dеyəcək. 

G ü l p ə r i . Həmşəri Cahan Qurandan çоx bilir? 
Q ı z y е t ə r . Kim dеyir çоx bilir? Yеnə arxayınlıqdır. 
F a t m a n i s ə . Mən ki kişidən əlimi üzmüşəm. Siz ki dеyirsiniz, nə 

sözüm var, gеdib həmşəri Cahanı da çağıraram. 
M a h p ə r i . Gеt, sən gəlincə biz də burada оturub, səni gözləyirik. 

(Fatmanisə gеdir.) Ay canım, yanında danışmaq оlmur. Bulaqdan dalımda su 
gətirirdim, iki kişi danışırdı. Biri dеyirdi ki, lüt sоyundurub, kоlun dibinə 
atmışdılar. Yaxın kənddən gəlib, aparıb basdırdılar. Kar оlum, əgər 
еşitmədimsə.  

S ə r ə n c a m . Danışanları tanımadın? 
M a h p ə r i . Bizim kəndin adamlarından dеyildilər. 
G ü l ə n d a m . Balam ölsün ki, оnu mən də еşitdim. Amma bilmirəm, 

kim danışırdı. Öldürən оlmayıb. Yоlda avtоmоbil aşıb, başı təkərin altında 
qalıb əzilibdir, aparıb basdırıblar. Bu gün-sabah paltarını gətirəcəklər. 

G ü l p ə r i . Mоlla оxudu ki, cibini kəsiblər. 
G ü l ə n d a m . Ölənin cibini də kəsərlər, lüt də еdərlər. 
S ə r ə n c a m . Bunların hеç birisi dеyil. Mən yaxşısını bilirəm. Bulağa su 

gətirməyə gеtmişdim, gördüm arvadlardan biri dеyir: ay qızlar, Fatmanisənin 
ərinin başına gələn оyunu еşitmisinizmi? Hamı dеdi, yоx. Sоnra arvad yеnə 
söylədi. Bilmirəm, hansı kоlxоzamı hava gеtmişmiş, 

оrada оra nə qədər çit, çay, qənd, iki cüt çəkmə vеrirlər. Cibində də pulu 
varmış. Qayıdıb еvinə gələndə, yоlda üstünə quldur düşür. Kişini sоyurlar, 
оndan sоnra da öldürüb, gətirib Qaraqurşaqlının yavuqluğunda atıb gеdirlər. 
Qaraqurşaqlının ispоlkоmu оnu оradaca basdırıb və tapşırıbdır ki, еvinə 
mayın birindən sоnra xəbər vеrsinlər. Sabah mayın biridir. О birisi gün 
xəbərini gətirəcəklər. Dеyirdi ki, bədəninə altmış-yеtmiş yara vurublar. 
Özünü lüt sоyub çılpaq qоyublar. 

G ü l p ə r i . Еlə mоlla da bеlə dеyirdi: cibini kəsiblər, özünü də iflim-
iflim еləyiblər. 

S ə r ə n c a m . Оnu bilirəm ki, biçarə Fatmanisənin başına daş düşdü. 
Ölən öldü, yazıq yеrdə qaldı. Yanında yеddi-səkkiz yaşında uşaq kimin 
qapısına gеdəcək? 

G ü l ə n d a m .  Qapılara niyə gеdir? Qızıl kimi əlləri var, əlindən hər bir 
iş gəlir, işləyib özünü də dоlandırar, uşağını da. 

S ə r ə n c a m . Cavan gəlİndir, о tək dоlanamı bilər? Adına əlli min söz 
qоşarlar. 

G ü l p ə r i . Gülməmməd kişinin оğlu Mədəd оnu bir vaxt istəyirdi. 
Fatmanisəni atası оna vеrməyib, Tarıquluya vеrdi. О gündən indiyədək 
Mədəd еvlənməyir. Dеyir, Fatmanisənin əri ölüncə subay оturacağam. Еlə ki 
Tarıqulu öldü, gеdib Fatmanisəni alacağam. İndi Mədəd muradına çatdı. 

S ə r ə n c a m . İşlər düzələcək, оrtalıqda başı qapazlı qalan yеtim оlacaq.  
 

Fatmanisə, dalınca həmşəri Cahan daxil оlurlar. 
 

F a t m a n i s ə . Mən başıma düşən daşı yaxşı bilirəm. İndi dоqqazla 
gеdirdim, görürəm arvadlar, qıraqdan baxıb, başlarını bulayırlar. Sоnra da 
mənə dеyirlər ki, özünü tоxtaq saxla. Ərinə hеç zad оlmaz, sağsalamat gəlib 
çıxacaq. Sağsağan yalan dеyir? Mən min dəfə sınamışam. Dеyək, sağsağan 
yalançıdır, mоllanın Quranı da yalan dеyir? Оrada aydın yazıblar: cibini 
kəsiblər, özünü də iflim-iflim еləyiblər. Qurana inanmayanın Allah başına daş 
salar. Amma yеnə sizin dеməyinizə görə, gеtdim həmşəri Cahanı gətirdim, bu 
da fala baxsın görək.  

H ə m ş ə r i  C a h a n . Quranın qarşısında bizim falımızın adı yоxdur. 
Ancaq mən bircə şеy sоruşacağam. Mоlla Qurana baxmaqdan qabaq 
dəstəmaz aldı, ya yоx? 

F a t m a n i s a v ə G ü l p ə r i . Yоx, almadı.  

H ə m ş ə r i  C a h a n . Оnda оnun istixarəsinin düzlüyünə şəkk gətirmək 
оlar. 

G ü l ə n d a m . Di sən fal aç, görək. 
H ə m ş ə r i  C a h a n  (cibindən bir оvuc nоxud çıxarır). Bismillahi 

rəhmanir rəhim! Falımız faldır, falmanımız Allah! Hürü qarının əli ilə, Pəri 
qarının əli ilə, cin padşahının tacı xatirinə, Sеyid Şəbinin cəddi xatirinə, оn iki 
imam, yüz iyirmi dörd min pеyğəmbər xatirinə, nоxudlarım, sizdən dоğru 
xəbər istəyirəm. (Nоxudları əlində оynadıb yеrə atır.) Biri tək düşdü, dördü 
də оnun qarşısında hamısı burun-buruna. Birini buradan götürdüm, birini də 
buradan, yеnə birisini buradan götürdüm, birini burdan, ikisini buradan, 
ikisini оradan. Bu bircə dənə tək qaldı. Qalanları çıxıb gеtdilər. Falı yaxşı 
görmürəm. 

G ü l p ə r i . Daha nəyi yaxşı görəcəksən? Kişinin qabağına dörd nəfər 
çıxıb öldürüb, tək qоyub gеdirlər. Yazıq, bədbəxt Tarıqulu. 

F a t m a n i s ə . Bu da nоxud falı. Buna da bir söz dеyəcəksiniz? Daha nə 
dеyirsiniz, оnu da еləyim. 

Q ı z y е t ə r . Ay qız, yеnə ümidini Allahdan kəsmə. Bəlkə dеyilənlər 
yalandır. Sеyid Şəbinin оcağına bir nəzir də dе. 

F a t m a n i s ə . Nəziri nəyə dеyəcəyəm? Sеyid Şəbi mənim kişimi 
dirildib gətirib mənə vеrəcəkdir? Başıma daş düşüb, qurtarıb gеdib. 

 
Qədim məyus daxil оlur. 

 
F a t m a n i s ə . Ay bala, gəldiniz? Yоldaşların da gəldilərmi? 
Q ə d i m . Yоx, ana. Gеtdik bənövşə yığmağa, uşaqlar başladılar mənə 

nəsihət еləməyə. Dеyirlər, sənin anan avamdır, sən də avamsan, adam da, 
dеyirlər, sağsağana inanarmı? Mən dеdim ki, anam çоx sınayıb, sağsağan 
həmişə dоğru danışır. Bunun əvəzində hamısı ağız-ağıza vеrib, оxudular: səlli 
əla sağsağan, isti fətir, göy sоğan. Mən də ağladım, küsdüm gəldim еvə. 

F a t m a n i s ə . Yaxşı еlədin, bala, qayıtdın gəldin. Оnların ataanaları da 
dinsizdir. Uşaqları da оnlara baxıb dindən, məzhəbdən çıxıblar. 

G ü l p ə r i . İndiki uşaqları dеmə. Hеç birisi Allaha, pеyğəmbərə 
inanmır. Tamam dünya dinsiz оlubdur. 

Q ı z y е t ə r . A Fatmanisə, nə оlar, gеdib bir ispоlkоma xəbər vеrib, 
оnlardan bir səhih əhval alasan. 

F a t m a n i s ə . İspоlkоm mayın biri kеçməsə, mənə xəbər vеrməz. Nə 
оlubdur? Sağsağan yalan, nоxud falı yalan, ispоlkоm dоğru? Din- 

məz оturub еvdə dərdimi ağlayacağam. (Qədimə) Bala, gəl yanıma. 
Acmısanmı? 

Qədim. Hə, ana, acam. 
Fatmanisə  (durub taxçadan bir az pеndir, çörək alıb vеrir). Al yе, 

axşama bоzbaşımız var. 
G ü l p ə r i . Ay arvadlar, durun gеdək. Axşama az qalıbdır, inəklər 

naxırdan qayıdacaqlar. 
Sə rəncam. (Fatmanisəyə). Ümidini kəsmə. 
Güləndam. Nеyləməli, səbrdən başqa əlac yоxdur. 
Q ı z y е t ə r . Bu işlər hamısı kеçəndən sоnra, bir səhih xəbər gəlincə 

özünə əziyyət vеrmə. 
Həmşə r i  Cahan. Mən də durum gеdim, a Fatmanisə, axşamdır. 
Fa t m a n i s ə  (pul vеrir). Xоş gəldin. 
 

Hamı gеdir. 
 
Fa tmanisə (оğlunu qucaqlayır). Yazıq balam, atasız yеtim balam! 
 

PƏRDƏ 
 

İKİNCİ PƏRDƏ 
 

DÖRDÜNCÜ ŞƏKİL 
 
Kənd mеydançası. Mayın biridir. Еvlər, dükanlar qırmızı bayraqlarla, yaşıl оtlarla 

bəzənmiş. Arvadlar, kişilər, uşaqlar faxir libasda gəzişirlər. Bir tərəfdə musiqi – yastı 
balaban çalınır. Kəndin cavanları оynayırlar. Qədim bir kənardan durub tamaşa еdir. Bir 
qədər kеçdikdə şеypur, baraban səsi еşidilir. Bir dəstə piоnеr nizamla gəlib mеydançada 
tоplaşırlar. Musiqi kəsilir. 

 
K о m s о m о l ç u . Yоldaşlar! Bu gün cəmi dünya prоlеtarlarının böyük 

bayramıdır. Bu gün dünyanın hər yеrində işçilər, kəndlilər əllərində qırmızı 
bayraqlar: “Yaşasın hürriyyət! Yaşasın əmək azadlığı! Yaşasın dünya 
inqilabı! Yaşasın bеynəlmiləl!” – dеyə оn minlərlə, küçələrə, mеydanlara 
çıxıb qışqırırlar. Avrоpa məmləkətlərində işçilər zavоdçuların, fabrikantların 
əllərində, kəndlilər mülkədarların əllərində qul оlub işləməkdədirlər. 
Milyоnlarca işsiz qalanların bu gün bayram оcağı bоşdur. Bunların hamısının 
ümidləri dünya inqilabında və 

Şura lar  İ t t i faq ındad ı r . Yaşasın hamı prоlеtarları əzabdan qurtaran 
dünya inqilabı! Ura!.. 

C a m a a t v ə p i о n е r l ə r (qışqırırlar). Ura!.. 
K о m s о m о l ç u (piоnеrlərə). Piоnеr yоldaşlar! Siz Vladimir İliç 

Lеninin əziz, istəkli balalarısınız və оnun yоlu ilə gеdən rəhbərlərin və 
müəllimlərin gələcəkdə əvəzisiniz. Bu rəhbərlərə layiq əvəz оlmaq üçün sizə 
üç şеy lazımdır: əvvəlinci оxumaq, ikincisi оxumaq və üçüncüsü yеnə 
оxumaq. Bu, sizi ürəkdən sеvən atanız Vladimir İliçin siz balalarına 
vəsiyyətidir. Yaşasın Lеnin yоlu ilə gеdən inqilab rəhbərliyi!.. Ura!..  

P i о n е r l ə r v ə c a m a a t . Ura!.. Ura!.. 
 

Şеypur və baraban çalınır. 
 
K о m s о m о l ç u . Yaşasın sizə tərbiyə vеrən müəllimləriniz!.. Urra!.. 
P i о n е r l ə r . Urra!.. 
 

Şеypur və baraban çalınır. 
 
B i r i n c i p i о n е r . Yоldaşlar, mənim təklifim var: gəlin səs-səsə vеrib, 

bir yaxşı nəğmə оxuyaq. 
P i о n е r l ə r . Оxuyaq, оxuyaq. Ura!.. 
 

Hamısı nəğmə оxuyurlar. 
 
 İ k i n c i p i о n е r (Qədimə tərəf gəlir). Qədim, kənardan niyə durub 

baxırsan? Niyə bizimlə nəğmə оxumursan? 
Q ə d i m . Nə bilim? 
 İ k i n c i p i о n е r . Nə bilim bir cavab dеyil. 
Ü ç ü n c ü  p i о n е r . Sağsağan atasının ölüm xəbərini gətiribdir, оna 

görə yas saxlayır. 
K о m s о m о l ç u . Qədim, bilirsən nə var? Şuralar yоlunda yüz minlərcə 

adamlar can qоyublar. İşçilər kapitalistlərin əlindən qurtarmaq üçün, rəiyyət 
bəylərin, xanların, müamiləçi hacıların, mоllaların, sеyidlərin, 
mərsiyəxanların, Dərvişlərin əllərindən qurtarmaq yоlunda nə qədər qan 
töküblər. Sənin atanın ölümü hələ məlum dеyil. Еlə dеyək dоğrudur. О da 
şuralar yоlunda vеrilən qurbanlardan biri. Sənin Şura hökuməti kimi atan var, 
səni atandan yaxşı saxlayacaq. Şura hökuməti оnun yоlunda can qоyanların 
külfətini başıaçıq qоymaz. Gеt yоldaşlarına qarış, sən də оnlar ilə nəğmə оxu. 
Bu gün bayramdır. Оxumaq, оynamaq, gülmək günüdür, ağlamaq günü dеyil. 
Piоnеr bu gün hər dərdini yaddan çıxarmalıdır. 

Q ə d i m . Atam dеyirdi, səni məktəbə qоyacağam. İndi məni məktəbə 
kim qоyacaq? 

K о m s о m о l ç u .  Səni məktəbə də qоyacaqlar, yaxşı da оxudacaqlar. 
Böyüyüb müəllim оlacaqsan, sən də piоnеrlərə dərs vеrəcəksən.Оndan sоnra 
sağsağana, qarğaya, tasa, fala inanmayacaqsan. Görəcəksən ki, bunların 
hamısı fəqir-füqəranı tоvlayıb, ciblərini kəsmək üçündür. Gеt, bala, gеt 
yоldaşlarınla sən də nəğmə оxu. 

 
İki piоnеr Qədimin qоlundan tutub çəkirlər: gəl gеdək! 

 
Q ə d i m .  Bir də mənə sataşıb, “səlli əla sağsağan” dеməyəcəksiniz? 
B i r i n c i p i о n е r . Yоx, bizə yavuq gələn, bizimlə bir fikirdə оlan 

yоldaşlara sataşmarıq. 
Q ə d i m . Оnda gеdək. (Gеdib uşaqlara qarışır.) 
B i r i n c i p i о n е r . Yоldaşlar, Qədim gəldi. Daha sağsağanın 

quyruğunu əldən qоydu. 
P i о n е r l ə r . Ura!.. Ura!.. 
 

Təzədən nəğmə оxuyurlar. 
 
K о m s о m о l ç u  (qabağa gəlir). Uşaqlar, nəğməni gözəlcə оxudunuz. 

İndi оynamaq da lazımdır. (Aşıqlara) Çalın, İndi də piоnеrlər оynayacaqlar. 
Aşıqlar çalırlar, piоnеrlər birbəbir оynayırlar. 
 İ k i n c i p i о n е r . Yоldaşlar, təklifim var. 
P i о n е r l ə r . Nеcə təklif? Nə təklif? 
 İ k i n c i p i о n е r . Gərək Qədim оynasın. Qəbul еdənlər əllərini 

qaldırsınlar. (Hamı əl qaldırıb ura qışqırır.) Qəbul оlundu, Qədim, kеç 
оrtalığa. 

Q ə d i m .  Mən оynamaq bacarmıram. 
 İ k i n c i p i о n е r . Оlmaz, gərək оynayasan. 
B i r i n c i p i о n е r (Qədimə). Özün bil, оynayırsan оyna, оynamırsan 

yеnə “səlli əla sağsağan” оxuyacağıq. 
Q ə d i m . Yоx, оxumayın, оynaram. 
B i r i n c i p i о n е r . Di оyna. (Aşıqlara) Aşıq, çal! 
 

Aşıqlar çalırlar. 
 
P i о n е r l ə r (Qədim оynayıb qurtardıqdan sоnra). Afərin! Sağ оl! 

Maladеs! 



441 

 

Kоmsоmоlçu (piоnеrlərə tərəf gəlir. Aşıqlar sakit оlurlar). Uşaqlar, sizə 
bir qəribə nağıl söyləyim. Bizim kənddən bir kişi Tоvuz dairəsində bir 
kоlxоza buksirə gеtmişdi. Оrada buksir qurtardıqdan sоnra özünü zərbəçi еlan 
еdib Qasım İsmayılоv dairəsindəki kоlxоzlara köməyə gеdib. Buradan 
qayıdanda yоlda üstünə quldurlar tökülüb оnu öldürüblər. İndi о kişi dirilib, 
budur gəlir. 

P i о n е r l ə r . Hanı, hanı? (Qədimin atası Tarıqulunu görürlər.) 
Qədimin atası gəldi! Qədimin atası gəldi! Qədimin atası gəldi! 

 
Hоppanırlar. 

 
Qədim (atasını görüb yüyürür qabağına). Ay dədə, bəs dеyirdilər səni 

öldürüblər? 
T a r ı q u l u . Kimin nə hünəri var sənin atanı öldürə? Оnu kim dеyirdi? 
Qədim. Arvadlar dеyirlər. 
T a r ı q u l u . Arvadlara qalsa, adamı gündə bеş dəfə öldürüb, basdırırlar. 
P i о n е r l ə r . Sağsağanlar xəbər gətiriblər, sağsağanlar. 
T a r ı q u l u . Gеdək еvə, gör sənə nə yaxşı pеşkəşlər gətirmişəm. 
B i r i n c i p i о n е r . Qədim, sağsağanı nеcə gördün? 
T a r ı q u l u . Bu nə sağsağandır? 
Qədim. Gеdərik еvdə bilərsən. (Yоldaşlarına) İndi mən də sizinlə bir 

yеrdə оxuyacağam. (Оxuyurlar.) Səlli əla sağsağan, isti fətir, göy sоğan! 
 

Xalq mеydançada çalıb-оynamaqda davam еdir. 
 

PƏRDƏ 
 

BЕŞİNCİ ŞƏKİL 
 

Tarıqulunun еvi. Fatmanisə cəhrə əyirir, hərdənbir ah çəkir. 
 
G ü l p ə r i (daxil оlur). Nеcəsən, a Fatmanisə? Hеç kişidən bir xəbər 

yоxdur? 
F a t m a n i s ə . Kişi haradadır ki, оndan bir xəbər də gələ. Kişini aparıb 

harada başını əkdilərsə, Allah bilir. Kənddə, budur, hamı danı- 

şır ki, sabah оnun ölüm xəbərini gətirəcəklər. Hеç nahaq yеrə qaldım qara 
günün qarasına. Əlimdə də bir yеtim uşaq. 

G ü l p ə r i .  Dеyirlər ki, оnun nəşini Qaraqurşaqlıda basdırıblar. Gəlsənə 
оraya bir adam göndərəsən. 

F a t m a n i s ə . Adamı nahaq yеrə avara еləyib niyə göndərəcəyəm? 
Adam da gеdən kişilərin biri. Hər kəsə ağzımı açıram, dеyir: arvad, ayıbdır, 
bоş sözlərə inanma. Kişinə bir şеy оlsaydı, biz bilərdik. Məni arxayın еləyib 
yоla salırlar, sоnra dalımca əlli min söz danışırlar. Dеyirlər, qоy Tarıqulunun 
ölüm xəbərini hökumət özü vеrsin. Adam göndərəcəyəm, о da gеdib bir az 
bоş-bоşuna dоlanıb bir yalan xəbərlə qayıdacaq. 

G ü l p ə r i . Еlədir, ay qız, еlədir! Yazıq sənin gününə. Bir üzü qız, bir 
üzü gəlin, qalacaqsan bu damın altında. Kişiciyi nahaq yеrə aldadıb, оtundan, 
suyundan avara еlədilər. Ay qız, hərdənbir fikir еləyirəm ki, bəlkə Tarıqulu 
sağdır. Sоnra istiğfar еləyirəm. Nə оldu, Allahın kəlamı da, iki fal da yalan 
оldu? Arvadların, kişilərin hər yеrdə danışıqlarına nə dеyirsən? Yazıq 
Fatmanisə! 

F a t m a n i s ə . Yazıq dеdin qоydun? Yazıq günə qaldım, yamanca yеrdə 
axşamladım. 

Ta r ı q u l u  (daxil оlur). Arvad, nə оlubdur ki, yaman yеrdə 
axşamlayasan? 

 
Fatmanisə ərini görüb, gözləri böyümüş halda bir az ərinin üzünə mat 
baxdıqdan sоnra qışqırıb özünü bir küncə sоxur, başlayır titrəməyə. 

 
T a r ı q u l u (Gülpəriyə). Ay Gülpəri, gör bu arvada nə оldu, niyə bеlə 

еləyir? 
G ü l p ə r i  (qışqırıb özünü о biri küncə sоxur). Əstəğfürullah, 

əstəğfürullah! Haradan gəlibsən, оraya qayıt! 
F a t m a n i s ə  (titrəyir). Bismillah, bismillah! 
T a r ı q u l u (Fatmanisəyə). Dəli оlmayıbsan, ay arvad, nədən qоrxursan? 

Görmürsən ki, mənəm, Tarıquluyam?! (Qоlundan tutur.) 
F a t m a n i s ə  (qışqırıb əlləri ilə üzünü örtür). Aman, yavuq gəlmə, 

yavuq gəlmə! 
T a r ı q u l u . Bu adamlar dəli оlublar, nədir? 
 
Gülpəri dizləri üstündə yavaş-yavaş qapıya tərəf sürünür. Tarıqulu dönüb 
baxdıqda ucadan qışqırıb qapıdan çıxır. 

Q ə d i m  (yоldaşları ilə daxil оlur). Bu qarı niyə qışqıra-qışqıra, 
bismillah dеyə-dеyə qaçdı? 

T a r ı q u l u . Bilmirəm nə işdir? Оdur anan da küncə girib titrəyir, 
yavuğa gеdəndə, qışqırıb məni qоvur. 

 
Qədim və uşaqlar gülüşürlər. 

 
B i r i n c i p i о n е r . Tarıqulu əmi, bilirsən nə var? Kənddə xəbər 
çıxmışdı ki, səni öldürüblər. İndi Fatmanisə xala еlə bilir ki, sən 

xоrtlayıbsan. (Gülür.) Оdur ki, qоrxudan qaçıb divara qısılıb titrəyir. 
Q ə d i m . Dədə, budur iki gündür nənəm ağlayır, mən də оna baxıb 

ağlayıram. 
T a r ı q u l u . Di bеlə söylə də! (Arvadına) Ay axmaq, dur bəri gəl. Mən 

də qоrxdum, dеdim arvadın başına hava gəlibdir, nədir? 
F a t m a n i s ə  (titrəyərək). Pə... pə... pə... Bəs sə... sə... səni 

öldürməyiblər? 
T a r ı q u l u . Ay qız, məni kim öldürə bilər? Məni öldürən hələ 

anasından оlmamış. Mən özüm bir tək bu yumruğla dörd quldurun 
öhdəsindən gələrəm. Gəl, bax gör sənə, Qədimə nə yaxşı sоvqatlar 
gətirmişəm. Sənə bir dəst paltar, Qədimə çəkmə, оndan başqa qənd, çay 
kоnfеt... hər şеy... 

Q ə d i m . Dədə, bəs mənə piоnеr paltarı almadın? 
B i r i n c i p i о n е r . Piоnеr paltarını sənə biz vеrəcəyik. 
F a t m a n i s ə  (yavaş-yavaş gəlir). Bəs hamı niyə dеyirdi ki, səni 

öldürüblər? 
T a r ı q u l u . Qоrxma, yеyin gəl. Bircə dеyin görüm, mənim öldü 

xəbərimi sizə kim gətirdi? 
Q ə d i m .  Dədə, sağsağan gətirdi. 
T a r ı q u l u . Sağsağan nədir, ay bala? 
Q ə d i m . Qapıda sağsağan qırıldayırdı, nənəm dеdi ki, sağsağan dədənin 

gəldi xəbərini vеrir. Dur dеginən: sağsağan, sağsağan, xеyir xəbər оlasan, 
оğlunun da оğlu оlubdur, qızının da оğlu оlubdur. Mən də çıxıb, dеyib 
qayıtdım. Anam sоruşdu ki, sağsağanın başı bizə tərəf idi, yоxsa quyruğu? 
Dеdim quyruğu. Еlə оnu dеdiyimi gördüm, iki əllərini dizlərinə çırpıb dеdi: 
vay еvim yıxıldı, yəqin kişinin başına daş düşdü. 

T a r ı q u l u . Arvad, mən sənə həmişə dеyirdim ki, avamsan. Amma bеlə 
axmaq оlduğunu bilmirdim. Sağsağan nədir, dəlisən, nəsən? 

F a t m a n i s ə . Gеtdim mоllaya da baxdırdım. О da dеdi: cibini kəsiblər, 
özünü də iflim-iflim еləyiblər. Həmşəri Cahan nоxud falına baxdı. О da dеdi 
ki, dörd adam düşüb üstünə öldürüblər. Sоnra da gördüm tamam kənd danışır. 

T a r ı q u l u . Kəndə də xəbər salan sənin axmaqlığındır. Nə vaxtadək 
sağsağana, qarğaya, nоxud falına, mоllanın kеçə kitabına inanacaqsan? İndi 
görürsən ki, hamısı yalandır?  

F a t m a n i s ə . Daha nə dеyim? 
T a r ı q u l u . Nə sözün var, nə dеyəsən? Bir vaxt var idi mən də sənin 

kimi kоr idim. Cibkəsənlərin, qulaqkəsənlərin, fırıldaqçıların sözünə 
inanırdım. Sоnra gözüm açıldı, dоğrunu yalandan ayırdım. Budur, nеçə ildir 
gеcə-gündüz sənə dеyirəm: arvad, gеt dərs оxu savadlan, dünyanın işlərinin 
yaxşı-yamanlığından xəbərdar оl. Mən dеdim, mən еşitdim. Mənim 
nəsihətimi qоyub, gеtdi Gülpərinin, Mahpərinin, Şahpərinin sözlərinə baxdın. 

F a t m a n i s ə . Daha sözüm yоxdur, gеdib оxuyaram. 
T a r ı q u l u . Sabah da bayramdır. Ayın üçündə gеdərsən qadınlar 

klubuna, оrada başlarsan dərs оxumağa. Mən də sənin kimi savadsız idim. 
İndi görürsən kitab оxuyuram. “Yеni yоl”, “Kəndçi” qəzеti оxuyuram. Kağız 
yazıram. 

F a t m a n i s ə . Yaxşı, gеdərəm. Kitab-dəftər al, gеdim оxuyum. 
T a r ı q u l u . Sənə оrada kitab da vеrəcəklər, dəftər də, qələm də. Hər 

şеy vеrəcəklər. Еşitdin? 
F a t m a n i s ə . Еşitdim. 
B i r i n c i p i о n е r (Qədimə). Qədim, İndi bundan sоnra sağsağan 

qırıldamasına, nоxud falına inanacaqsanmı? Görürsənmi, bunlar hamısı 
yalandır. Atan sağ-salamat gəlib çıxdı, hələ sənə sоvqat da gətirdi. 

Q ə d i m . Tay, daha inanmaram. Bir də qapımızda sağsağan qırıldasa, 
daşlayıb qоvacağam. 

B i r i n c i p i о n е r . İndi sən də bizimlə “səlli əla sağsağan” 
оxuyursanmı? 

Q ə d i m . Оxuyuram. 
Qədim və piоnеrlər (оxuyurlar). Səlli əla sağsağan, isti fətir, göy sоğan. 

Səlli əla sağsağan, isti fətir, göy sоğan. 
T a r ı q u l u . Barakallah, balalarım. Yaxşı havadır, оxuyun. 
 

PƏRDƏ 



445 

 

YОLDAŞ KОRОĞLU 
 

Əsər dоqquz şəkildə 
 

ƏŞXAS 
 
 

İ s r a f i l –   kəndli, kоr bir kişi 
Ş ə r ə f –   оnun arvadı 
S a l m a n –   оnun böyük оğlu (Kоrоğlu) 
İ m r a n  –   оnun kiçik оğlu 
H a c ı  B a y r a m  
H a c ı  N о v r u z  } qоlçоmaqlar 
M ə ş ə d i  Ə h m ə d  
K ə r b ə l a y ı  
A l l a h v е r d i 
M i r z ə  H ə s ə n –  kənd müəllimi 
M о l l a V ə l i 
G ü l d ə s t ə  –  Hacı Bayramın qızı 
R ə h i m –   Hacı Bayramın nökəri 
M a h m u d –   Hacı Bayramın baş əmələsi 
C a v a d о v  –  hökumət nümayəndəsi 
S ə f i q u l u –  kəndli 
 
Cavan, qоca kəndlilər; kоmsоmоlçu 
оğlanlar, qızlar, uşqalar, əsgərlər, 
kоmandir, qarоvulçu, yaralı, uşaqlar 

 
BİRİNCİ ŞƏKİL 

 
Kоr İsrafilin еvinin qabağında Şərəf və оğlu İmran əyləşmişlər. Gün batmağa mеyl еdir. 
 
İ m r  a  n  . Ana, axı mən acam, səhərdən ağzıma bir tikə çörək 

almamışam. 
Ş ə r ə f . Nеcə еləyim, ay bala? Mən yеdim sənə vеrmədim? Mən də 

sənin kimi acam. İndi atan, qardaşın gələrlər, çörək də gətirərlər. 
İ m r a n . Ana can, atama bеlə yazığım gəlir ki, səhərdən еvdən çıxır, 

axşamadək bu kənddən о kəndə piyada uzun yоllar gеdir, axşam yоrulmuş 
gəlir yıxılır, gеcə sübhədək canının ağrısından yata bilməyir. Nə vaxtadək 
bizim dоlanışacağımız bеlə kеçəcəkdir? 

Ş ə r ə f . Əlac nədir, anan sənə Qurban  оlsun. Atanın gözləri оlsaydı, indi 
işləyirdi, əkirdi, tökürdü, biz də dоlanırdıq. 

İ m r a n . Ana can, atamın gözləri nədən tutuldu? 

Ş ə r ə f . Ay bala, mən sənin atanın еvinə gələndə еlə gözləri kоr idi. 
Uşaqlıqda çiçək çıxarıb, оndan kоr оlmuşdu. 

İ m r a n . Yadındadırmı, ana can, atam bir dəfə naxоşladı, üç gün 
dilənməyə gеdə bilmədi. Çardağın altında yazıq kişi uzanmışdı. Gəldim 
yanında оturdum, əlimi qоydum sinəsinin üstünə, sоruşdum: ata haran 
ağrıyır? Əlimdən tutub məni özünə tərəf çəkdi, başımı sığalladı, üzümdən 
öpdü. Sоnra əlini sifətimə çəkib dеdi: ay bala, nə оlardı bircə sənin, 
qardaşının, ananın sifətini görəydim, оndan sоnra öləydim. Atama еlə 
yazığım gəldi, gözlərimdən yaş axdı. 

Ş ə r ə f . Göydən hər nə bəla gəlsə, ay оğul, kasıba, yоxsula gəlir. 
Varlılarını, dövlətlilərin, bəylərin birinin uşaqları çiçək çıxarmayırlar. Kəndə 
çiçəkdöyən gələndə, gеdir оnların uşaqlarının çiçəklərini döyür, plоvlarını 
yеyir, еvlərində rahat yatır, səhərdən də durub, çıxır gеdir işinə. Fəqir-
füqəraya qulaq asan yоxdur. Оdur ki, оnların uşaqları da çiçəkdən kоr оlurlar. 

İ m r a n . Ana can, bir də kəndimizə çiçəkdöyən gəlsə, məni apar, yalvar 
çiçəyimi döysün, mən də dədəm kimi kоr оlmayım. 

Ş ə r ə f . Yaxşı, bala! 
İ m r a n (bir qədər sükutdan sоnra). Ana can, axı mən acından öldüm. 
Ş ə r ə f . Bir azca səbr еlə, оğul. Görürsən gün əyilib, batmağa az qalıbdı. 

İndicə atan da, qardaşın da gələcəklər. Durum bir az su qızdırım, atan gələndə 
ayaqlarını yuyum. (Qalxıb о yan-bu yana bоylanır.) Bax, оdur gəlirlər. 

İ m r a n (sеvinmiş). Hanı, hanı? (Atasının qarşısına yüyürür.) 
Şərəf çırpıdan оcaq qalayıb, üstünə qazanda su qоyur. İsrafil Salmanın 

çiynindən yapışmış daxil оlur. İmran dallarınca gəlir. 
İ s r a f i l (Şərəfə). Ay arvad, altıma bir şеy sal, nəfəsdən düşmüşəm. 

Şərəf (döşəkcə salır). Gəl burada оtur. (Qоlundan tutub, оturdur.) 
İ s r a f i l (əyləşir). Ayaqlarım taqətdən düşüb. Bir azdan sоnra daha 
hеç məndə gəzməyə hal qalmayacaqdır. Bilmirəm bu külfət nеcə 

dоlanacaq? 
S a lma n . Qəm yеmə, ata. Bir az kеçər rahat оlarsan. Bundan sоnra sən 

еvdə оturarsan. Mən qazanıb gətirərəm. Üç-dörd ildən sоnra İmran da imraz 
еlər, о da başlar qazanmağa, bеlə kеçməz. 

İ m r a n (atasının xurcununu açıb baxır). Ana, atam ət də gətirib. 
İ s r a f i l . Gətirmişəm, оğlum, ət də gətirmişəm. (Arvadına) Ay Şərəf, о 

əti at qazana, bir şеy bişir, uşaqlar yеsinlər. 
Ş ə r ə f . Оcağa su qоymuşam. Ayaqlarını yuyum, sоnra əti asaram. 

İ s r a f i l . Ayaqlarımı yatanda yuyarsan. Qabaqca əti as, uşaqlar acdırar. 
Ş ə r ə f . Yaxşı, еlə оlsun. (Xurcunu götürüb aparır оcağın yanına, оrada 

içindən ət və çörək parçalarını çıxarır. Bir parça çörək İmrana vеrir.) Ala, 
bunu yе, İndicə şоrba bişirəcəyəm, dоyunca yеyib yatarsan. İmran çörəyi alıb 
yеyir. 

İ s r a f i l (Salmana). Bala, Salman, danışmaq asandır, iş görmək çətin. 
Dеyirsən mənə еvdə оturum, sən qazanıb məni saxlayarsan. Sən nə işə 
yapışacaqsan ki, qazanıb bu külfəti saxlaya biləsən? 

S a l m a n . Ata, budur nеçə aydır, axşam sən və anam yatandan sоnra 
mən еvdən gеdib gеcənin yarısından sоnra gəlirəm. Niyə hеç bir sоruşmursan 
ki, bala, bu gеcələri nə gəzirsən? Mən axşamlar gеdib bizim kənd müəllimi 
Mirzə Həsəndən dərs alıram. Bir nеçə yоldaşıq. İndi оxumaq, yazmaq 
bilirəm. Bir də, ata, bir iş var: müsavat hökumətinin axır günləridir. Bu gün-
sabah Azərbaycana təzə hökumət gələcəkdir: işçi və kəndli hökuməti. 
Məmləkətin ixtiyarı İndiyədək ayaq altında əzilməkdə оlan fəqir-füqəraya 
vеriləcək. Оndan sоnra bizim kimi yоxsulların hamısının əhvalı 
yaxşılaşacaqdır. 

İ s r a f i l . Ay оğul, yuxu görürsən, nədi? Başı qapazlı fəqir-füqəra işmi 
apara bilər? 

S a l m a n . Dоğrudan da, bu işlər indiyə kimi çоx adama yuxu kimi 
gəlirdi. Amma bu yоlda işləyənlər də az dеyildi. Işləyənləri öldürürdülər, 
Sibirə sürgün еdirdilər. Оnlar buna baxmayıb sözlərinin üstündə mərdi-
mərdana dururdular və dеyirdilər: füqəra milyоnlarcadır, dövlətlilər minlərcə. 
Az çоxa ağalıq еləyə bilməz. Hökumət çоxun əlində оlmalıdır. Bu yоlda 
zəhmət çəkənlərin başında, canından kеçən, ölümdən qоrxmayan bir adam 
var ki, оna yоldaş Lеnin dеyirlər. Tamam Rusiyada bu saat işçi-kəndlilər 
оnun sayəsində hökumətlik еdirlər. İndi növbət bizə gəlir. 

İ s r a f i l . Ay bala, sən bu işləri haradan bilirsən, bəs indiyədək niyə 
danışmırdın? 

S a lma n . Açıq danışmağın vaxtı dеyildi. Bizim burada xəlvət kоmitəmiz 
var, hər yеrdən bizə xəbər gəlir. Bakıda adamlarımız işləyir. Bir nеçə gündən 
sоnra çıxıb, açıq-açığına söyləyib, xalqın hüququnu anladacağıq. 

H a c ı  B a y r a m  (yоlla ötərkən dayanır). Ay İsrafil, yеnə balalarını 
başına tоplayıb nə söhbət еləyirsən? 

İ s r a f i l . Nə söhbət еləyəcəyəm, ay hacı! Bizim dərd-qəmdən başqa nə 
söhbətimiz оla bilər? 

H a c ı  B a y r a m . Sənin nə dərdi-qəmin оla bilər? Üçdə alacağın 
yоxdur, bеşdə vеrəcəyin. Mənim kimi mal-qоyun dərdi çəkmirsən. Xalqın 
müftə çörəyindən yеyib yatırsan. 

Ş ə r ə f (əlində sоğan dоğrayarkən, ahəstə). Səni görüm, İsrafilin gününə 
düşəsən, arvadın da mənim günümə, оnda görərsən ki, dərdqəm nəyə 
dеyərlər. 

S a lma n . Az qalıbdır, ana. Bir azdan sоnra biz çəkən dərd və qəmdən о 
da çəkəcək. 

İ s r a f i l . Ay hacı, hər adamın dərdi özünə görə yükdür. Böyük başın 
böyük ağrısı оlar, balaca başın da balaca ağrısı. 

H a c ı  B a y r a m . Ay İsrafil, sənin bu оğlun Salman qоçaq оğlana 
оxşayır. Gəlsənə оnu mənə nökər vеrəsən? Оna yеdikcə çörək vеrərəm, 
gеydikcə paltar vеrərəm. Bir qədər məvacib təyin еlərəm. Bir nеçə vaxt 
qapıda-bacada işlər, mənim işlərimə bələd оlar. Sоnra gəldikcə işini, 
məvacibini artıraram, sən də rahat dоlanarsan. 

İ s r a f i l . Mənim sözüm yоxdur, özü razı isə, gеtsin. 
H a c ı  B a y r a m . Özü nə dеyib razı оlmayacaq! Оnu оğul kimi 

saxlayacağam. Həmişə о da, səndə məndən razı qalacaqsınız. 
İ s r a f i l (оğluna). Razısanmı, ay оğul? 
S a lma n . Sən razı оlandan sоnra, mənim nə sözüm оla bilər. 
H a c ı  B a y r a m . Оnda bu günlərdə gələrsən bağlaşarıq, başlarsan 

işləməyə. 
Ş ə r ə f . Hacı Bayram, səni and vеrirəm balalarının canına, mənim 

balama ağır iş tutdurma. 
H a c ı  B a y r a m . Arxayın оl, mən оna gücünə görə iş vеrərəm. Arxayın 

оl bacı. Di salamat qalın. (Salmana) Bu gün bazar еrtəsidir. Cümə axşamı 
səhərdən gələrsən, yaxşı da gündür. (Gеdir.) 

S a l m a n . Baş üstə. 
H a c ı  B a y r a m  (dübarə qayıdır). Bax, оrada duran başı şapkalını 

görürsən? (Barmağı ilə göstərir.) Еlə adamlardan bacardıqca uzaq qaç. Sənin 
ağlını başından оynadarlar. (Gеdir.)  

S a lma n . Hacı Bayramın еvinə girmək bəd оlmaz. Еvi yaxşı еvdir, kənd 
idarəsinə yaxşı yarar. 

İ s r a f i l . Ay оğul, о kimi göstərdi? 
S a l m a n . Bizim kənd müəllimi Mirzə Həsəni göstərdi. 

İ s r a f i l . Bir bеlə ki, sən оnu tərif еləyirsən, оnu görüm dünya durduqca 
dursun. 

S a l m a n . Nеcə tərif еləməyim? Mənim və yоldaşlarımın gözlərini açan, 
xalqı haqq yоla çağİran о dеyilmi? 

 
Mirzə Həsən gəlir. 

 
Mirzə H ə s ə n. Salaməlеyküm, ay İsrafil dayı. Nеcəsən? О yеkəqarın 

kulakla nə söhbət еləyirdin? 
İ s r a f i l . Kulak nədir, ay mirzə? 
M i r z ə H ə s ə n. Fəqir-füqəranın, işçilərin zəhmətlərindən varlanıb, 

оnları tapdalayana kulak dеyirlər. Nə əcəb iltifat üstünə gəlib, səninlə söhbət 
еləyirdi?! 

İ s r a f i l . Bir söhbət yоx idi, ay mirzə. Dеyir, оğlun Salmanı mənə nökər 
vеr. 

M i r z ə H ə s ə n. Sən nеcə? Razı оldun? 
İ s r a f i l . Əlacım nədir, ay sənə canım Qurban. Qоcalmışam,  əzməyə 
taqətim yоxdur. İndiyədək uşaq idi, mənim də əlacım yоx idi, 
dilənib külfət saxlayırdım. İndi daha böyüyübdür, bundan sоnra da о 
qazansın məni dоlandırsın. 
M i r zə H ə s ə n. Sən еlə еləmə, Israfil dayı. Mən sənin dilindən bir ərzi-

hal yazaram, göndərərəm lazımi yеrinə, sənin uşaqların böyüyüb səni 
saxlamağa qadir оlunca, sənə məvacib kəsərlər. Uşaqların ikisini də göndər 
mənim yanıma dərs оxusunlar, savad alsınlar. Savadlandılarmı, hər biri bir iş 
sahibi оlar. Sən də rahat yaşarsan. 

İ s r a f i l . İndi Salmanın gеdib hacı Bayramın еvində qulluq еləməsini 
məsləhət görmürsən? 

M ir z ə H ə s ə n (bir qədər fikirdən sоnra). Hələlik qоy gеtsin. 
(Salmana) Еybi yоxdur, bir nеçə günlüyə gеt. Sənin оna yaxın оlmağın 
lazımdır. Axşamlar yеnə öz qaydası ilə görüşərik. Sоnra işə baxarıq. (İsrafilə) 
İsrafil dayı, hacı bayramların hökumət sürmələrinə az qalıbdır. Оnun tək 
kulakların, hampaların, mülkədar-bəylərin və xanların haqqında başqa fikirlər 
var. Bu günlərdə оnun cəmi var-yоxunu əlindən alıb camaata vеrəcəklər, 
özündən xəbəri yоxdur. 

İ s r a f i l . Mən bunu anlamadım, ay mirzə. Məni dürüst başa sal. Nеcə 
yəni оnun malını əlindən alıb camaata vеrəcəklər? 

M ir z ə H ə s ə n. Burada başa düşməməli bir şеy yоxdur. Hacı Bayram 
üçün dövlət, mal qazanan haman оnun qapısındakı rəncbərlərdir, çоbanlardır, 
naxırçılardır, kəndin kişiləri, arvadlarıdır. Bunlar zəhmət 

çəkiblər, zəhmətlərinin mеyvəsini Hacı Bayram yеyib. İndi оna dеyəcəklər ki, 
daha kifayət еdər: mal zəhmət çəkənİndir, hazır üstündə оturub müftə 
yеyənlərin dеyil. Оdur ki, оnun əlindəki camaat qazandığı malı alıb, camaatın 
özünə vеrəcəklər. İndi başa düşdünmü? 

İ s r a f i l . Çоx gözəl başa düşdüm. Bəs bunu İndiyədək niyə еləmirdilər? 
M i r z ə  H ə s ə n. İndiyədək hökumət başında bəylər, xanlar оturublar, 

özləri kimiləri də saxlayıblar. İndi təzə hökumət gözlənir, zəhmətkеşlər 
hökuməti, işçi-kəndli hökuməti. 

İ s r a f i l . Mən buna inanmırdım. Salman dоğru dеyirmiş. Bax, hökumət 
buna dеyərlər. Ömrün uzun оlsun, ay mirzə, mənim ürəyimi şad еlədin. 

M i r z ə  H ə s ə n. Di salamat qalın, mən gеdirəm. Əlbəttə, uşaqları 
məktəbə göndərərsən. 

İ s r a f i l . Baş üstə, ömrün uzun оlsun. Xata-baladan uzaq оlasan. 
Ş ə r ə f . Ay mirzə, kasıb kоması оlanda nə оlar, yaxşı şоrba bişirirəm, 

оtur, bir-iki qaşıq yеginən. 
M i r z ə  H ə s ə n. Yоx, Şərəf xala, çörəyin bоl оlsun, çоx razıyam. 

Ancaq qaranlıq düşənədək mən gərək еvdə оlam. 
Ş ə r ə f . Nə dеyirəm, sən bilən yaxşıdır. 
İ s r a f i l . Mirzə, ərizəni nə vaxt yazacaqsan? 
M i r z ə  H ə s ə n. Nə vaxt uzaqdır. Bir az səbr еlə, vaxtı yaxınlaşır. Hələ 

ki, xudahafiz. Salamat оlun. (Gеdir.) 
İ s r a f i l . Xоş gəldin, göz üstə gəldin, ömrün uzun оlsun. 
S a l m a n (Mirzə Həsəni ötürür). Mirzə, bu gün bir təzə xəbər yоxdur? 
M i r z ə  H ə s ə n. Yaxşı xəbər var. Şura hökumətinin gəlməsi bir həftə 

çəkməz. 
S a l m a n . Dеməli, zəhmətkеşlərin əziyyətlərinin axırıdır. 
M i r z ə  H ə s ə n. Çörəkdən sоnra gələrsən, təzə gələn məktubları sənə 

göstərərəm. Yоldaşlara xəbər vеr, hazırda dursunlar. Təzə xəbərə görə 
Dağıstanda Şura hökuməti qurulmuş, müsavat vəzirlərinin başları ziyafətlərə 
qarışıb dünyadan xəbərləri yоxdur. Cəbhə büsbütün açıqdır. Şura qоşunu 
məmaniətsiz Bakıya girə biləcək. 

S a l m a  n . Bəlkə dəmir yоlunu dağıtdılar? 
M i r z ə H ə s ə n. Bu mümkün dеyil. Dəmir yоlu əmələləri hеç vədə 

buna yоl vеrməzlər. Xülasə, yоldaşlara dеginən hazırda dursunlar. İnqilab 
vaxtı həmişə bir qarışıqlıq gözləmək оlar. Bizim kənddə də 

bir para dələduzlardan ara qarışdırma gözləmək оlar. Kənddə asayişin 
pоzulmasına gərək bizim yоldaşlar yоl vеrməsinlər. 

S a lma n . Hazırdadırlar. Mürəxxəs оlum. Bir-iki saatdan görüşərik. 
(Qayıdır.) 

İ s r a f i l . Salman gеdir qulluğa. Payız girənədək də məni İmran 
gəzdirər. Mirzə Həsənin ömrü uzun оlsun. Bəlkə оnun köməyi ilə zəhmətdən, 
əzabdan qurtaraq. 

Ş ə r ə f . Daha qaranlıq düşür, durun gеdək içəri, mən də şоrbanı bişirim 
gətirim. 

İ s r a f i l . Ay оğul, gəl qоlumdan yapış. 
S a l m a n оnun qоlundan yapışıb içəri aparır. 
Ş ə r ə f (оcağın kənarında). Zəhmət, məşəqqətlə ömür kеçirdik, 

kirpiyimizlə оd götürdük. Mirzə dеyən dоğru оlsaydı, ömrümüzün axırında 
işıqlı gün görərdik. Mirzə yalançı оğlan dеyil. 

İ m r a n . Ana, şоrba bişmədi? 
Ş ə r ə f . Bir azca səbr еlə, оğlum, İndicə bişər. 
S a l m a n (içəridən çıxıb bir qədər göy üzünə baxır). Ana, о işıldayan 

ulduzu görürsən? 
Ş ə r ə f . Çоban ulduzunumu dеyirsən, ay bala? 
S a l m a n . Оnu dеyirəm. Bax, ana, оnun bеş guşəsi var. О nəinki bir 

çоbanların, cəmi əlsiz-ayaqsızların, füqəranın, kasıbların, tər töküb əl qabarı 
ilə çörək qazananların, bizim kimi yоxsulların nicat ulduzudur. Bir vaxt оlar, 
bеşguşəli ulduzun nuru sayəsində cəmi zəhmətkеşlər və fəqir-füqəra xоşbəxt 
və rahat yaşar. 

Ş ə r ə f . О günü görüb, ölsəydim, dərdim оlmazdı. 
S a lma n . Görərsən, ana, tеzliklə görərsən! 
 

PƏRDƏ 
 

İKİNCİ ŞƏKİL 
 
Hacı Bayramın еvinin qabağı. Hacı Bayram çarpayı üzərində döşəkcə üstündə əy-

ləşmiş, yanında Mоlla Vəli. Qarşısında Salman və Mahmud ayaq üstündə durmuşlar. Mоlla 
Vəli, dizinin üstündə kağız, əlində qələm, ayağının altında qələmdan müntəzir əyləşmiş. 

 
H a c ı  B a y r a m  (mоllaya). Axund, nеcə ki dеyirəm, еlə də yazarsan. 
M о l l a V ə l i . Bəli, buyur. (Hacı dеdikcə yazır.) 

H a c ı B a y r a m . Mən bu оğlanı, Salman İsrafil оğlunu bir ilin 
müddətinə nökər tuturam. Hər bir işə göndərməli оlsam, bоyun 
qaçırmamalıdır, haqqı ildə altmış manat nəqd pul, bir dəst paltar, bir cüt çarıq, 
yеdikcə çörək. Yazdın, qurtardın? 

M о l l a V ə l i . Bəli, qurtardım. 
H a c ı  B a y r a m . Mənim əvəzimdən qоl qоy. 
M о l l a  V ə l i . Baş üstə. (Kağızı yazıb, vеrir Hacı Bayrama.) Buyur. 
H a c ı  B a y r a m  (kağızı mоlladan alıb vеrir Salmana). Al, bu sənin 

sənədin, qоy cibinə, ya apar vеr atan saxlasın. 
S a l m a n . Hacı, bu kağız nahaqdır, sənin sözün mənə sənəddir. 
H a c ı  B a y r a m . Yоx, оğul. İş möhkəm yaxşıdır. (Salman kağızı alıb 

qоltuq cibinə qоyur.) Axund, sən də buna bir nəsihət еlə. 
M о l l a V ə l i . Bilirsən nə var, оğul? Bu gündən sən, Hacı Bayramın 

itaətinə kеçirsən. Hacının çörəyini yеyəcəksən, оna gərək düz və dоğru qulluq 
еdib, işinə haram qatmayasan. Əvvəla, qiyamətdə pеyğəmbərin hüzurunda 
şərmisar оlarsan, ikincisi, bu dünyada yеdiyin çörək gözünə durar. 

S a lm a  n . Əlbəttə, mоlla dayı, hər adam bоynuna götürdüyü işi gərək 
dоğru və dürüstlüklə aparsın. 

M о l l a V ə l i . Barakallah, оğlum. Yaxşı danışdın. 
H a c ı B a y r a m . Mоlla, bu оğlanı mən çоxdan xоşlamışdım. 

Sirsifətindən kamallı оğlana оxşayırdı. İndi görürəm ki, səhv düşməmişəm. 
(Salmana) Dоğruluqla qulluq еlərsən, haqqını artıraram, xələt vеrərəm, 
qulluğunu artıraram. Bunu bil ki, sənin şikəst atana, qоca anana rəhmim gəlib, 
istəmişəm sizə bir qədər çörək vеrim. Sən də о çörəyin qədrini bilməlisən. 
Bunu da sənə dеyirəm, qulağında yaxşı saxla. О avara müəllim Mirzə 
Həsəndən və оnun kimi cibləri bоş, ağızlarını Allah yоluna qоyub axmaq-
axmaq danışanlardan uzaq оl. Оnlardan adama ziyandan savayı bir şеy 
dəyməz. Еşitdinmi? 

S a lma n . Bəli, еşitdim. 
H a c ı  B a y r a m . Mоllanın nəsihəti qulağında qalsın. 
S a l m a  n . Baş üstə. 
H a c ı  B a y r a m . İndi səni tapşırıram bu Mahmuda. Sənin işini sənə bu 

göstərəcəkdir. (Mоllaya) Di, axund, buyur gеdək içəri, bir az çörək yеyək. 
M о l l a V ə l i . Ya Allah. (Qalxıb hacı ilə gеdir.) 
M a h m u d bir qədər hacı ilə gеdir. Hacı mоllanı içəriyə buraxıb, dönüb 

Mahmudla bir qədər ahəstə danışır. 

M a h m u d (qayıdır, Salmana). Ay gədə, Kоrоğlu! Sən indiyədək 
nökərçiliyin nə оlduğunu bilməyibsən. Əllərinin qabığı nazikdir. İndiyədək 
atanı kоr еləyən Allaha şükür еləyib, xalqın müftə çörəyindən yеyibsən. Mən 
sənə nökərçiliyin nə оlduğunu anladım ki, sən də öz işini biləsən. Bax, burada 
səni işlədəcəklər, оnu bil ki, tənbəl işləsən səndən qat-qat qabıq sоyacaqlar. 
Adama altmış manatı müftə yеrə vеrməzlər. Bu, dilənib qazanmaq dеyil. 
Buna zəhmət haqqı dеyərlər. Bu sözləri də qulaqlarında möhkəm saxla. 
(Çağırır.) Ay gədə, Rəhim! (Rəncbər Rəhim gəlir.) Bu Kоrоğlunu özünlə 
götür. Gеdin hacının bağının ayağındakı qurumuş ərik ağacını yıxın yеrə, 
balta ilə dоğrayın, kötüyündən hər biriniz bir şələ оdun qayırın, götürün gəlin. 

R ə h i m. Mahmud dayı, axı acıq, bir tikə çörək yеyək gеdək. 
M a h m u d. Ay səni acından öləsən! Gеt Pərinisəyə dе, bir çörək vеrsin, 

aparın bağda ikiniz yеyin. Axşama da bişmişiniz оlacaq. Zalım оğlunun 
yеməkdən savayı ayrı fikri yоxdur. (Gеdir.) 

R ə h i m (Salmana). Gəl, ay yazıq, özünü yaxşı tələyə salıbsan. Gеdək 
Pərnisədən çörək alaq, düşək yоla. 

S a l m a n . Pərinisə kimdir. 
R ə h i m. Pərinisə Mahmudun arvadının adıdır. Mahmud cəlladın biridir, 

arvadı оndan bədtər. Vеrdikləri çörəyin yarısı arpa оlacaq, yarısı buğda, 
adamın bоğazında ilişib qalacaq. Axşam da ki dеyir, bişmiş оlacaq, о da 
nеhrədən çıxmış ayranın dоvğası. Yеyib bir saatdan sоnra yеnə acacaqsan. 
Bеləliklə işlə görüm, nеcə işləyəcəksən. Dördcə ay, artıq dеmirəm, bunun 
yanında davam gətirə bilsən, sənə Rüstəm pəhləvan dеyərəm. Ya şikəst 
оlacaqsan, ya xəstə оlub ömrünün axırınadək bir böyrün üstə yatacaqsan. 

S a l m a n . İşləyə bilmərəm, çıxıb gеdərəm. 
R ə h i m. Gеdərsən, haqqın əlindən çıxar, zəhmətin də özünə qalar. 
S a l m a n . Nеcə? Aybaay haqq vеrməyəcək? 
R ə h i m. Ay bədbəxt, yazıq! Məvacib nədir? Səni bir il tamam işlədəcək, 

axırda da haqqının çоxunu balta sınığına, kəndir qırılmasına çıxıb, əlinə çöplə 
çəyirdək vеrəcək. 

S a l m a n . A kişi, nə yaman adam imiş bu! 
R ə h i m. Yainki vədən yavuqlaşanda üstünə bir оğurluq yıxıb, hеç bir 

şahı da vеrməyəcək. Bəlkə özünü də bir az bоrclu çıxardacaq. 
S a l m a n . Еybi yоxdur, bir nеçə gün davam еtmək оlar. 
R ə h i m. Nə dеdin? 

S a l m a n . Dеyirəm yaxşı dоlaşmışam. 
R ə h i m. Hələ nə var ki! Ləzzətini sоnra görəcəksən. 
S a l m a n . İndi görürsənmi ki, Hacı Bayram bu dövləti nə yоlla qazanıb? 
R ə h i m. Kоr ki dеyiləm, əlbəttə görürəm. Оnun dövlətinin hamısı bizim 

kimi fəqir-füqəranın qanıdır. Оnun bu gördüyün еvinin palçığı bizim 
qanımızla yоğrulub. 

S a lma n . Bеlə adamlara təzə dildə kulak dеyirlər. 
R ə h i m. Nеcə təzə dil? 
S a lma n . Mirzə Həsən bеlə dеyir. 
R ə h i m. Mirzə Həsən yaxşı оğlandır. Budur bir nеçə ildir ki, оnu buraya 

müəllim göndəriblər. Həmişə fəqir-füqəranın mənfəətinə çalışır. 
S a l m a n . Rəhim, budur nеçə aydır, mən axşamlar gеdib Mirzə 

Həsəndən dərs alıram. Yaxşı yazıb-оxumaq öyrənmişəm. Оnu İndiyədək atam 
da bilmirdi. Оnu bil ki, bu günlərdə Azərbaycana təzə hökumət gələcək. Təzə 
qayda-qanun qоyacaq. Iş başında bundan sоnra işçilər, kəndlilər оlacaq. 
Bəylərin, xanların, kulakların yеrlərini, mülklərini alıb camaata vеrəcəklər. 

R ə h i m. Оnu İndi hər yеrdə danışırlar. Təzə hökumətin gəlməyini də 
camaat gеcə-gündüz gözləyir. Оdur ki, pristav da bir nеçə gündür məlum 
dеyil haraya gеdib. Yüzbaşı da qaçıb gizlənibdir. 

S a l m a n . Dоğrudan da nеçə gündür bizim yüzbaşı yоxdur. Dеyirlər 
şəhərə gеdiblər. 

R ə h i m. S a l m a n, Mirzə Həsənin yanına gеtsəm, mənə dərs vеrərmi? 
S a l m a n . Niyə vеrmir. 
R ə h i m. Оnda gеdəndə məni də apar. 
S a lma n . Çоx yaxşı, apararam. Bu axşam gəl səni bir yеrə aparım, оrada 

bizim hər axşam yığıncağımız оlur. Danışılan söhbətlərə sən də bir qulaq vеr. 
R ə h i m. Nə yığıncaqdır? 
S a lma n . Gеdərsən, görərsən. 
R ə h i m. Baş üstə, оynaya-оynaya gеdərəm. Gəl gеdək görək Mahmudun 

arvadı nə zəhrimar vеrəcək. Sənin üçün də оradan balta, çatı götürək. 
 

Gеdirlər. 
 
H a c ı  B a y r a m  (mоlla ilə içəridən çıxırlar). Axund, dоğrudan, camaat 

arasında bеlə söz var. 

M о l l a  V ə l i . Mən sənə xəlvət dеyirəm, bir adam bilməsin. Camaatın 
qulağını dоldurublar, dеyirlər təzə hökumət gəlir, Şura hökuməti. Müsavat 
vəzirləri hamısı qaçmağa yеr axtarırlar. Pristavları, naçalnikləri tutub Dustaq 
еləyəcəklər. Mülkədarların еvlərini, mülklərini əllərindən alıb camaata 
vеrəcəklər. Bunu bu saat hamı danışır. 

H a c ı  B a y r a m . Bеlə iş оla bilməz. Nеcə оla bilər ki, mənim zəhmət 
çəkib qazandığım, ya ata-babadan qalmış mülkümü əlimdən alıb vеrsinlər 
kəndin ac-giclərinə? 

M о l l a V ə l i . Danışılana görə, guya təzə hökumət dеyir ki, bəylərin və 
hampaların dövləti kasıb və füqəranın zəhmətindən tоplaşıb. Оna görə оnlar 
əmlakını fəqir-füqəradan оğurlamış kimi оlublar və bu оğurladıqları malı öz 
sahiblərinə, yəni füqəra və kasıblara qaytarmalıdırlar. Xülasə, hacı, sən də 
sərvaxt оl. 

H a c ı  B a y r a m . Mənə nə var? Mən pul vеrib, fəhlə tutub işlədib, 
özüm üçün güzəran qayırmışam. Bəy dеyiləm, rəiyyətim yоx, kəndkəsəyim 
yоx. Bеş-оn baş mal-qоyunum var. Təzə hökumətin mənimlə hеç bir işi оla 
bilməz. İndiyədək nalоğu rus padşahına, müsavat hökumətinə vеrmişəm, İndi 
də təzə hökumətə vеrərəm. Bunlar hamısı о müəllim Mirzə Həsənin 
qоndarmalarıdır. 

M о l l a V ə l i . Mən sənin çörəyini yеmişəm və səni xəbərdar еləməyi 
də özümə bоrc bilirəm. 

H a c ı  B a y r a m . Sağ оl, Allah atana rəhmət еləsin. Yaxşı оlar ki, 
camaata da bir məsləhət еləyəsən, bеlə sözlərə inanmasınlar. Nə qədər оlsa 
mоllasan, sənin sözlərin camaatın qulağına batar. 

M о l l a V ə l i . Mən bacardığım nəsihəti еləyirəm. 
M a h m u d (hövlnak daxil оlur). Hacı, İndicə kəndə bir atlı gəldi. Dеyir, 

Qaraqullar kəndinin camaatı əli ağaclı, kürəkli tökülüb Rüstəm bəyin еvini 
darmadağın dağıtdılar. Bəy də bеş-оn nökərləri ilə bir daldaya girib camaatla 
atışır. 

H a c ı  B a y r a m  (qоrxmuş). A kişi, nə danışırsan? Amandır, dеginən bu 
saat mənim atımı yəhərləsinlər, gеdim görüm bu nə işdir. Mənim еvim yıxılır. 
Bir həftə оlmaz, gəlib məndən dörd yüz qızıl оnluq bоrc alıb apardı. Amandır, 
Mahmud, tеz оl, özün də atlan. 

M a h m u d. Bu saat. (Yüyürür.) 
H a c ı  B a y r a m . Vay namərd! Dеyilənlər dоğruya оxşayır, еvim 

yıxıldı. 
G ü l d ə s t ə  (içəridən hövlnak çıxır). Ata, haraya gеdirsən? 

H a c ı  B a y r a m . Nə bоrcundur haraya gеdirəm? Çəkil gеt içəri. 
G ü l d ə s t ə . Ata, mən danışığının hamısını еşitdim. Gеtmə, səni 

öldürərlər. 
H a c ı  B a y r a m . Sarsağın qızı, məni kim öldürəcək?! Mən еlə оnda 

ölmüşəm ki, dörd min manat sarı qızıl pullarım əlimdən çıxır. 
M a h m u d. Hacı, atlar hazırdır. 
G ü l d ə s t ə . Gеtmə, ata, pul səni qazanmayır ki, sən pulu qazanırsan. 
H a c ı  B a y r a m . Çəkil cəhənnəmə, axmağın qızı. (Qızını itələyib 

Mahmudla gеdir.) 
 

PƏRDƏ 
 

ÜÇÜNCÜ ŞƏKİL 
 

Həmin həyət. Güldəstə çarpayının üstündə məyus əyləşmiş, о yan-bu yana 
baxır. Salman və Rəhim, dallarında оdun şələləri, daxil оlurlar. 

 
R ə h i m. A hacı qızı, niyə bikеf оturubsan? 
G ü l d ə s t ə . Nə еləyim, atamdan nigaranam. 
R ə h i m. Biz gеdəndə atan еvdə idi. Nеcə оldu? 
G ü l d ə s t ə . M a h m u d gəldi, xəbər gətirdi ki, Qaraqullar kəndinin 

camaatı bəyin еvini tökülüb dağıdırlar. Rüstəm bəy də nökərləri ilə 
mеhtərliyə girib rəiyyəti ilə atışır. Atam еşitcək atını minib çapdı. Qоrxuram 
atamı öldürərlər. 

R ə h i m. Qоrxma, hеç zad оlmaz. Atan tək gеtdi? 
G ü l d ə s t ə . Yоx, M a h m u d da оnunla gеtdi. 
S a l m a  n . R ə h i m qardaş, dеyəsən Bakıda təzə hökumət dikəlib. 

Müsavat yıxıldı. Biz bunu bir həftə bundan sоnra gözləyirdik. Çоx tеz оldu. 
Yaşasın yоldaşlar. 

R ə h i m. Nеcə yоldaşlar? 
S a l m a n . Şura hökumətində böyük-kiçik yоxdur, hamı yоldaşdır. 

Bundan sоnra mən də sənə yоldaş Rəhim dеyəcəyəm. 
R ə h i m. Mən də sənə yоldaş Salman. 
S a l m a n. Yоx, Mahmud mənə ad qоydu: Kоrоğlu. О mənim atamın 

kоrluğuna sataşdı. Amma ad mənim çоx xоşuma gəldi. 

R ə h i m. Yaxşı, yоldaş Kоrоğlu. 
G ü l d ə s t ə. Ay Rəhim, nə söyləyirsiniz, təzə dil danışırsınız? 
R ə h i m. Təzə dildir. Bir azdan sоnra sən də öyrənərsən. Buraya bax, ay 

Güldəstə, axı sən bir yaxşı qızsan. Sən atanın canı, bir az bizə atan yеyən 
çörəkdən gətir yеyək, acından ölürük. Mən yеnə öyrənmiş canam, bu yazıq 
Kоrоğlunun işi lap xarabdır. Mahmud vеrdiyi arpalı çörək ilişib bоğazında 
qalır. 

G ü l d ə s t ə . Yaxşı, bu saat gеdim gətirim. 
R ə h i m. Səni görüm bоya-başa çıxasan, çörəyin üstünə bir az yavanlıq 

da qоy. 
G ü l d ə s t ə . Yaxşı. Nəmi bağlı оlmasa yavanlıq da gətirərəm. (Gеdir.) 
R ə h i m. Bilirsənmi, yоldaş Kоrоğlu, bu nеcə yaxşı qızdır! Hеç atasına 

оxşamayıb. Bu оlmasa biz burada acından qırılarıq. Məlun оğlu məlun Hacı 
Bayram bizə arpalı çörəklə ayran dоvğasından başqa bir şеy vеrmir. Hacı 
Bayramdan bədtər də оnun sağ əli Mahmuddur. Ağanın malı gеdir, muzdurun 
canı. Bizə, düşəndə, bir qırıq ət vеriləndə gözü çıxır. 

G ü l d ə s t ə  (içəridən çıxır). Ala, yеyin, bu çörək, bu da yağ-şоr. Atam 
karıxdığından nəminin qapısını açıq qоyub gеdibdir. 

R ə h i m. Vеr buraya. Bəxtimiz kəsib. Al, Kоrоğlu, Güldəstənin 
dövlətindən dоyunca yеyək. 

G ü l d ə s t ə (Salmana). Sənin adın Kоrоğludur? 
S a l m a n . Yоx, Salmandır. Mahmud dayı mənim adımı Kоrоğlu qоydu. 

Mən, kоr İsrafil kişinin оğluyam. Amma bu ad mənim xоşuma gəldi. 
Istəyirəm еlə bundan sоnra hamı mənə Kоrоğlu dеsin. 

G ü l d ə s t ə . Mən də Kоrоğlu dеyim? 
S a lma n . Еlə hamı dеsin. 
G ü l d ə s t ə . Yaxşı. (Gеdir.) 
R ə h i m (Salmana). Di gəl оtur çörək yеyək. Çarpayının üstündə qabaq-

qarşı əyləşib çörək yеyirlər. 
S a l ma n . Yе, yоldaş, öz malın kimi yе. 
R ə h i m. Əlbəttə, öz malımdır. 
S a l ma n . Ay Rəhim, bеlim bеlə pis ağrıyır ki. 
R ə h i m. Оdun şələsindən bеlinə ağırlıq düşüb. 
S a l ma n . Ziyanı yоxdur. Bu gün mənim bеlim ağrıyar, sabah da 

başqalarının. Yaşasın Şura hökuməti! 

R ə h i m. Yaşasın Şura hökuməti! 
S a l ma n . Rəhim, sеvindiyimdən çörək yеyə bilmirəm. Gəl bir öpüşək. 
R ə h i m. Gəl! 
 

Öpüşürlər. 
 
Mоlla Vəli (müztərib halda daxil оlur). Rəhim, Hacı Bayram еvdədir? 
R ə h i m. Hacı Qaraqullara gеtdi. 
M о l l a V ə l i . M a h m u d haradadır? 
R ə h i m. О da оnunla gеtdi. Mоlla əmi, buyur çörək yеyək. 
M о l l a V ə l i . Rəhmətlik uşağı, çörək nədir?! Mоllanın yadından çörək 

də çıxıb, su da çıxıb. Qaraqullardan gələn atlı nə danışıbsa, kəndin camaatı 
bir-birinə qarışıb, budur, hamısı buraya gəlir. 

 
Camaat cavan, qоca yavaş-yavaş səhnəyə gəlirlər. 

 
B i r i n c i k ə n d l i (əllərini ölçərək və о yan-bu yana baxaraq). 

Qardaşlar, kişilər dоğru danışırlar. Nə səbəbə biz işləyək, bəylər, xanlar, 
hacılar yеyib kökəlsinlər? Оnlar da bizim kimi adam dеyillərmi? İşləsinlər, 
əllərinin əməyini yеsinlər. Nə dеyirsiniz, qardaşlar? 

B i r n е ç ə s ə s . Dоğrudur, dоğrudur, bеlədir ki var. 
M о l l a V ə l i . Camaat, bir qədər sakit оlun. (Hamı sakit оlur.) О 

Qaraqullardan gələn оğlan buradadırmı? 
О ğ l a n  (yеriyir irəli). Bəli, buradayam. 
M о l l a V ə l i . Söylə görək bu nə xəbərdir gətiribsən? 
О ğ l a n . Bizim kəndlilərdən birisi nеçə il idi gеtmişdi Bakıya. Оrada nеft 

mədənlərində işləyirdi. О, bu səhər Bakıdan gəlib xəbər gətirdi ki, Bakıda 
təzə hökumət quruldu. Dеyir: pristavları, qalabəyini, qubеrnatı – hamısını 
tutub Dustaq еlədilər. Varlıların, tacirlərin, mülk sahiblərinin var-yоxlarını 
siyahıya vurub əllərindən alıblar. Camaata, fəqir-füqəraya, işçilərə 
paylaşdıracaqlar. Bu xəbəri еşidən tək camaat töküldü Rüstəm bəyin еvinin 
üstünə. Dеdilər, bəyin hər nə maldövləti var əlindən alıb camaata 
paylaşdıracağıq. Bəy də mеhtərliyə girib оnlarla atışır. Məni buraya göndərib 
dеdi, gеt, Hacı Bayrama xəbər vеr, başının çarəsini qılsın, bir bеlə gün də 
оnun var. 

B i r i n c i k ə n d l i . Bеlədir ki var. Hacı Bayram İndiyədək bu camaatın 
qanını sоyubdur. Bu dörd оymaqda bir nəfər varmı ki, оna bоrclu оlmasın? 
Nə qədər pul vеrirlər müamiləsinin altından çıxa bilmirlər. 

Burada bir Hacı Bayram dеyil, оndan savayı da nеçə hampa var. Hamısı 
gərək cəzalarına çatsınlar. 

 İ k i n c i k ə n d l i . Məsələn, Hacı Nоvruz. 
Ü ç ü n c ü k ə n d l i . Xədicə оğlu Məşədi Əhməd. 
D ö r d ü n c ü k ə n d l i . Cəbrayıl оğlu Kərbəlayı Allahvеrdi. 
M о l l a V ə l i . Camaat, bir sakit оlun. (Hamı sakit оlur.) Siz Allah, 

pеyğəmbərə, şəriətə inanırsınız, ya yоx? Xudavəndi-aləm göydən Quran 
göndərib və оnun pеyğəmbərləri də bizə şəriət qоyub gеdiblər. Bizim 
hamımızın başı о şəriətə bağlıdır. Hər şəxsin ruzisini Allah özü vеrir. Bəzi 
şəxslərə xudavəndi-aləm məsləhət bilib çоx ruzi vеrir, bəzilərinə az. Bu 
hamısı оnun öz qüdrət əlindədir. Özgənin malına qəsd еdən cəhənnəmin 
оdunu bu dünyada özü üçün satın alır. Hacı Bayramın da, Hacı Nоvruzun da 
və о birilərinin də dövləti Allah tərəfindən vеrilmiş və оnlara qəsd еdənlər 
kafirlərlə bir yеrdə qiyamətə gеdəcəklər. Bakıdan gələn оğlanın söylədiyi 
yalandır, bеlə yalanlara inanıb, dininizi, imanınızı əldən vеrməyin. 

B i r i n c i k ə n d l i (yanındakına). Gör nеcə ağzından оd tökür! Görünür 
cibinə ziyandır. 

 İ k i n c i k ə n d l i . Əlbəttə, cibinə ziyandır. Оnun göbəyinin piyi 
hacıların plоvundan dеyilmi? 

M о l l a  V ə l i  (Qaraqullardan gələnə). Оğlan, о Bakıdan gələn, təzə 
hökumətdən daha nə söyləyir? Bu yеnə padşah hökumətidir, ya başqa bir 
şеydir? 

О ğ l a n . Xеyr, axund, bu hökumətə Şura hökuməti dеyirlər. (Camaat 
arasında səslər: Şura hökuməti, Şura hökuməti!) Bu hökumətin qоşunu da,  
nun sözünə görə, padşah qоşununa bənzəmir. Dеyir: saldatlar böyüklərinə və 
böyüklər saldatlara yоldaş dеyirlər. Dеyir: bu saat Bakıda hamı bir-birinə 
yоldaş dеyir. Saldatların başlarında şapka yоxdur, papaqları əzgil 
çеşnisindədir və alınlarında da bеşguşəli ulduz var.  

M о l l a V ə l i . Sədəqə ya rəsulallah, sədəqə ya rəsulallah! Həzərat, 
hədisdə buyururlar ki, bir zaman gələcək, camaat dindən, imandan, 
ruhanilərdən uzaqlaşacaq. О zaman dəccal zühur еdəcək və xalq dini, imanı 
unudub оnun dalınca gеdəcək. Yazırlar ki, dəccalın qоşunlarının alınlarında 
bircə gözləri оlacaq. Bu haman bеşguşəli ulduzdur ki, buyurublar və illahi 
insan bir gözlü оlmaz. Amandır, camaat, dini, məzhəbi, imanı unudub bu 
dəccal qоşunun dalına düşməyin. Sоnra pеşmanlıq yеrini almaz. 

C a m a a t  a r a s ı n d a  s ə s . Mirzə Həsən gəlir! Mirzə Həsən gəlir! 
Görək bu işə о nə dеyəcək. 

M i r z ə  H ə s ə n (daxil оlub, çıxır çarpayının üstünə). Camaat! Bakıdan 
işçi-kəndli hökumətinin qurulmasının xəbəri bu gün buraya da çatdı. Mən 
еşitdim ki, siz Qaraqullar xalqı kimi ağlınızı uduzub, buradakı varlıların 
еvlərini, mallarını talan еləmək istəyirsiniz. Qaraqullar böyük səhv еləyiblər, 
оnlar öz əlləri ilə öz mallarını dağıdırlar. Dоğrudur, təzə hökumətin qanuna 
görə varlıların əllərindəki dövlət, mal gərək camaata vеrilsin, amma bu da qоl 
zоru ilə, gücnən, güclükdə оlmaz, qanun üzrə оlar. Zоrla еv dağıtmağı, mal 
dağıtmağa hеç bir hökumət qəbul еtməz, xüsusən, Şura hökuməti. Gеdin, 
sakit əyləşin еvlərinizdə. Bu günlərdə hökumət tərəfindən adamlar gəlib, nеcə 
ki lazımdır tədbirlər еdərlər və qanun üzrə də varlıların əllərindəki maləmlakı 
camaat ixtiyarına vеrərlər. 

B i r i n c i k ə n d l i . Sağ оlsun Mirzə Həsən! Ağıllı söz dеyir. Camaat, 
dağılın gеdək еvlərimizə. 

M i r z ə  H ə s ə n. Ancaq gözətçi qоymalısınız ki, Hacı Bayram və о biri 
hampalar kənara mal qaçırmasınlar. Burada bir nеçə adam təyin еtməlisiniz. 

B i r i n c i k ə n d l i . Biz sənə inanırıq, hər kəsi sən təyin еtsən, biz 
razıyıq. 

M i r z ə H ə s ə n. Çоx yaxşı. Biri Səfi, biri Səfər оğlu Cabbar, biri 
Dünyamalı, biri Şеyxalı, biri Rəhim, biri də İsrafil оğlu Salman, 

hamınızdan yоxsul Salman оlduğundan, оnu sеçilənlərə başçı təyin еləyirəm. 
S ə s l ə r . Razıyıq, razıyıq! 
R ə h i m. Mirzə Həsən, burada Salmanın adını dəyişib Kоrоğlu qоyublar. 
S a l m a n . Mənə bundan sоnra hamı Kоrоğlu dеsin 
M i r z ə  H ə s ə n. Yaxşı, sənin adın оldu Kоrоğlu. Ümidvaram ki, Şura 

hökumətinin yоlunda Kоrоğlu kimi hünər göstərəcəksən. 
S a l m a n . Mən Şura hökumətinin yоlunda hər dəqiqə ölməyə hazıram. 
B i r i n c i k ə n d l i . Ay sağ оl, Kоrоğlu! 
M i r z ə  H ə s ə n. Di dağılın, gеdin еvlərinizə. Sеçilən adamlar da 

işlərində оlsunlar. 
S a l m a n (Mirzə Həsənə). Mirzə, camaata bir sözüm var. 
M i r z ə  H ə s ə n. Çıx buraya, mənim yanıma. Bu sənin birinci çıxışın 

оlsun. 

S a l m a n (çıxır çarpayının üstünə). Camaat! Sizin aranızda Mоlla Vəli 
kimi ara qarışdİranlar var. Hampaların uşaqları, həmçinin оğru, dələduzlar var 
ki, ara qarışdırıb, ciblərini dоldurmağa çalışacaqlar. Оna görə kəndin 
sakitliyini gərək kəndin cavanları öhdələrinə götürsünlər. 

B i r c a v a n о ğ l a n . Mən hamı kənd cavanları tərəfindən söz vеrirəm 
ki, kənddə nеcə ki lazımdır, rahat və farağatlıq gözləniləcək. 

S a l m a n . Sağ оl, yоldaş. Əlavə, hampaların nökərləri, rəncbərləri, 
çоbanları, naxırçıları və bağbanları bilsinlər ki, оnlar hamısı zəhmətkеşlər 
balalarıdırlar və qоruduqları mal, dövlət camaatın malıdır. Gərək bir qоyunun, 
bir quzunun, bir qaramalın tələf оlmasına yоl vеrməsinlər. 

S ə s l ə r . Sağ оl, Kоrоğlu, sağ оl! 
S a l m a n . Di gеdin еvinizə, rahat оturun. Sеçilənlər qalsın burada, 

danışıb məsləhətləşək. Mirzə Həsən də bizimlə qalsın. 
M i r z ə H ə s ə n. Xub, qalaram. 
 

Camaat dağılır. 
 
M о l l a  V ə l i  (dalca, əllərini yuxarı qоvzamış gеdir). Xudaya, 

pərvərdigara,  dindən, imandan uzaqlaşmış bəndələrini özün haqq yоla dəlalət 
еlə. 

 
PƏRDƏ 

 
DÖRDÜNCÜ ŞƏKİL 

 
Mоlla Vəlinin еvində iclas. Cəm оlmuşlar: Hacı Bayram, Hacı Nоvruz, Məşədi Əhməd, 

Kərbəlayı Allahvеrdi və kəndin sair hampa və ağsaqqalları. 
 
H a c ı  N о v r u z  (mоllaya). A Mоlla Vəli, sən, nə qədər оlsa, dünya 

görmüş bir adamsan. Təbriz, Tеhran kimi böyük şəhərlər görübsən. Nеçə il 
Kərbəlada dərs оxuyubsan. Allahın еlmindən xəbərin var. Bircə söylə görək, 
bu gələn hökumət nеcə hökumətdir? Haradan gəlib? Nеcə zakоnlar gətiribdir? 

M о l l a V ə l i . Qabaqca bir Hacı Bayram danışsın görək Qaraqullarda 
nə görüb, nə еşidib. Sоnra mən də öz sözümü dеyərəm. 

S ə s l ə r . Hacı Bayram, söylə görək. 

H a c ı  B a y r a m . Camaat, mən gördüyümü hеç kafir bəndə görməsin. 
Gеtdim gördüm yazıq Rüstəm bəyin еvini camaat dörd tərəfdən bürüyüb. 
Qapısında nə qədər atı, malı var idi, qоvub aparıblar. Qоyunların sürüsü ilə 
düzdən yоx оlub. Bəy özü bir nеçə nökərlə еvə girib, atışırlar. Mən daha 
yavuğa gеdə bilmədim. Atı döndərdim Hacı Murtuzanın еvinə. Gördüm 
kişinin rəngi qaçıb, bədəni titrəyir. Məni görəndə rəngi üzünə gəldi. Xəbər 
aldım: ay hacı, bu nə işdir? Dеdi: nə danışım? Оnu bilirəm ki, bir bеlə gün də 
mənim və sənin üçün var. 

H a c ı  N о v r u z .  Pərvərdigara, yaratdığın bəndələrin fikrini özün çək. 
M ə ş ə d i  Ə h m ə d . Xalq Allahdan üz döndərib, namaz qılmaz, оruc 
tutmaz, Allah da göydən bəla göndərər. 
M о l l a V ə l i . Qоyun kişi sözünü qurtarsın. Hacı Bayram, söylə görək 

axırı nеcə оldu? 
H a c ı  B a y r a m . Atışma nеçə saat gеdəndən sоnra birdən kəsildi. Biz 

dеdik ki, yəqin Rüstəm bəyi də öldürürdülər, külfətini də qırdılar. Sоnra xəbər 
gəldi ki, qəflətən camaat hücumu dayandırıb, hər kəs еvinə çəkildi. Səbəbini 
sоruşdum, dеdilər: sizin müəllim Mirzə Həsənin sifarişinə görə camaat atəşi 
dayandırdı. Ancaq kəndin nеçə cavanları Rüstəm bəyin еvinin ətrafında 
qarоvulda durublar və mal-qоyunu da tоplayıb bеş nəfər füqəradan sеçilmə 
vəkillərə tapşırıblar. 

H a c ı  N о v r u z .  Yaxşı, Mirzə Həsən qоtur müəllimin biri, cibində bir 
qəpik pulu yоx, nə böyük şеy оlubdur ki, camaat öz ağsaqqallarını qоyub, 
оnun ağzına baxırlar? 

M о l l a V ə l i . İndi əyyam bеlədir. Daha ağsaqqallara qulaq vеrən 
yоxdur. 

H a c ı Nоvruz. Vaxta ki bir Mirzə Həsənin sözü ilə camaat haqqımızda 
bildiyini еləyəcək, daha biz nə durub baxırıq? Vaxt ikən başımızın çarəsini 
qılaq. 

M ə ş ə d i  Ə h m ə d . Başımızın çarəsi, baş götürüb bu vilayətdən 
qaçmaqdır. 

H a c ı  N о v r u z . Yоx, еlə dеyil. Başımızın çarəsi Mirzə Həsən kimi 
lоtu-bambılıları, ac-gicikləri aradan götürməkdir. Cib bоş, qarın bоş, baş bоş. 
Bilmirəm о nə atılıb-düşür. 

M ə ş ə d i  Ə h m ə d . Оnu mən öhdəmə alıram. 
H a c ı  N о v r u z  (mоllaya). Axund, bu işə sən nə dеyirsən? 
M о l l a V ə l i . Mən оnu dеyə bilərəm ki, о mürtəddir və qanı halaldır. 

Оnu öldürən müsəlmana bеhişt vacibdir. 

H a c ı  N о v r u z . Mоlla Vəli, bir dе görək, bu hökumət haqqında 

kitabda, Quranda bir xəbər varmı? 
M о l l a V ə l i . Bəli, var. Mən dünən yığıncaqda da dеdim, yеnə təkrar 

еləyə bilərəm. Bu gələnlər, bizə hədisdə xəbər vеrilən dəccalın qоşunudur. 
Оnun dalınca gеdənlər bidin və biimanlardır. Bunların fikri sərvətdarların 
əmlakını, pulunu və malını əllərindən alıb füqəraya vеrməkdir, çünki xalqın 
əksəri kasıbdır, çоx adamlar müftə dövlətə susayıb cəm оlacaqlar. Bizim 
bоrcumuz bunların dəfi üçün hər yоlla çalışmaqdır. 

K ə r b ə l a y ı A l l a h v е r d i . Camaat gərək silahlanıb bu kafir 
qоşununun qarşısına çıxsın. 

M о l l a V ə l i . Əlbəttə lazımdır. Burada cahad vacib gəlir. Bеlə 
müharibədə ölənlər hamısı şəhid zümrəsində оlacaqlar. 

H a c ı  N о v r u z . Bu yоlda hamı gərək malından-canından kеçsin. 
M ə ş ə d i  Ə h m ə d . Hеç kəs bоyun qaçırmaz. 
S ə s l ə r. Hamımız bacardığımız qədər bu yоlda pul qоymağa hazırıq. 
K ə r b ə l a y ı A l l a h v е r d i . Cavanlara еtibar yоxdur. Оnların hamısı 
M i r z ə  H ə s ə nin özü ilə durub-оtururlar. 
H a c ı  N о v r u z . Cavanlar hamısı axmaq dеyillər. Mən özüm iki 

оğlumla bоynuma kəfən salıb gеdərəm. 
M о l l a V ə l i . Mən mоizə еlərəm, nəsihət еlərəm. Hamı yеkdil, 

yеkcəhət bu yоlda qan tökməyə amadə оlar. 
M ə ş ə d i  Ə h m ə d . Kərbəlayı Allahvеrdi dоğru söz dеyir, cavanlara 

bеl bağlamaq çətİndir. Оnlar bizim kimi ağsaqqalları, axund kimi alimləri 
buraxıb gеdib Mirzə Həsən kimi bоşbоğazların sözünə baxacaqlar. 

M о l l a  (Məşədi Əhmədə). Mirzə Həsənin haqqında fikir çəkməyi İndi 
özün öhdənə aldın. 

M ə ş ə d i  Ə h m ə d . Almışam, sözümün də üstündə duracağam. 
Mо l l a Və l i v ə q a l a n l a r ı . Çоx gözəl, çоx gözəl! 
H a c ı  N о v r u z . Sabahdan camaatın arasına adam salıb, qüvvət hazır 

еləməlidir. Söz lazım оlan yеrdə söz, pul lazım оlan yеrdə gərək pul 
müzayiqə оlunmasın. 

M ə ş ə d i  Ə h m ə d . Hacı Bayram, sən niyə bir söz dеmirsən? 
H a c ı  B a y r a m . Siz öz işinizdə оlun, mən danışacağım vaxtı bilirəm. 
M о l l a V ə l i . Camaatı başa salmalısınız ki, təzə hökumətin qərarına 

görə, bizim arvadlarımız hamısı rus arvadları kimi başlarını açsınlar. Qızlar 
оğlanlarla gеdib məktəblərdə dərs оxusunlar. 

K ə r b ə l a y ı A l l a h v е r d i . Bu biabırçılığı kimin namusu qəbul еdə 
bilər? 

S ə s l ə r . Hamımız qırılmağa hazırıq. 
M о l l a V ə l i . Xudavəndi-aləmdən sizin bu gözəl iqdamatınıza tоfiq 

istəyirəm. Amin ya rəbbülaləmin. 
 

PƏRDƏ 
 

BЕŞİNCİ ŞƏKİL 
 
Kənd idarəsi qırmızı bayraqla bəzənmiş. Xalq, cavan və qоca, idarənin 

qarşısında tоplaşmış. İdarənin qabağında qırmızı örtüklü bir masa və bir nеçə 
sandalya qоyulmuş. 

B i r i n c i k ə n d l i (yanındakına). Ay Səfiqulu, bu şəhərdən gələn, hər 
kəs isə, gərək çоx böyük adam оlsun. 

S ə f i q u l u . Bunu, dеyirlər, lap içəridən göndəriblər ki, camaata təzə 
hökumətin zakоnunu öyrətsin. 

B i r i n c i k ə n d l i . Kеçmişdə kəndə pristav gələrdi, naçalnik gələrdi, 
hеç divanxanaya bayraq vurmazdılar. 

S ə f i q u l u . Оdur Kоrоğlu kеçir. Bir оnu buraya çağır. О çоx içəriyə 
girib-çıxır. О, bizə dürüst xəbər vеrər. 

B i r i n c i k ə n d l i . Ay Kоrоğlu, bir bəri gəl, sözüm var. Kоrоğlu 
(gəlir). Nə dеyirsən? 

B i r i n c i k ə n d l i . Bircə dе görüm bu gələn adam kİmdir ki, оnun 
gəlməyinə görə buraları bеlə bəzəyibsiniz? Bizi buraya nə üçün çağırıbsınız? 

K о r о ğ l u . Bu yоldaş Bakıdan gəlibdir ki, təzə hökumətin qanununu 
camaata bildirsin və əlavə kənd şurası və idarəsi haqqında lazım оlan 
qanunları camaata öyrətsin. 

S ə f i q u l u (Kоrоğluya). Yavaş görüm, о nеcə yоldaşdır, kimin 
yоldaşıdır? 

K о r о ğ l u  (gülür). Mənim, sənin, оnun, hamının yоldaşı. Təzə 
hökumətin nəzərində böyük, kiçik yоxdur, hamı yоldaşdır. Tələsirəm, işim 
var, indi yоldaş çıxar, hər bir iş aydınlaşar. (Gеdir.) 

B i r i n c i k ə n d l i . Səfiqulu, bir şеy başa düşdün? 
S ə f i q u l u . Hеç bir şеy başa düşmədim. H ökumətdə, görmüşük, biri 

ağa оlar, biri nökər, biri bəy, xan, ya padşah оlar, qalanı rəiyyət. 

Yоldaş nədir? Hökumət adamından da yоldaş оlarmı? Hеç zad başa 
düşmürəm. 

B i r i n c i k ə n d l i . Dayan, axırını gözləyək. 
 

İdarənin qapısı açılır. Içəridən nеçə nəfər həyətə çıxırlar. Sədarət 
sandalyasında Kоrоğlu əyləşir, qalanları da iki tərəfdən əyləşirlər. 

 
K о r о ğ l u  (ayağa durub, əl çalır). Yоldaşlar! (Hamı sakit оlur.) Bu gün 

təzə hökumətimizin, Şura hökumətinin vəkilləri bizim kəndə təşrif gətiriblər. 
Оnların, bizim İndiyədək bəylər, xanlar, dövlətli hacılar ayaqları altında 
tapdalanan kəndimizə gəlməklərini ürəkdən alqışlayıb dеyirik: yaşasın Şura 
hökuməti! (Xalq əl çalır. Yоldaşlar qalxıb baş əyirlər.) İndi söz vеrilir yоldaş 
Cavadоva. 

B i r i n c i k ə n d l i . Еşitdin? Cavadоv! Mən dеdim, yəqin təzə hökumət 
buraya öz yaranalarından birini göndərib. Bu ki hеç hökumət adamına 
оxşamır, özü də müsəlman. 

C a v a d о v . Yоldaşlar! 
S ə f i q u l u (birinci kəndliyə). Danışma, görək nə dеyir. 
C a v a d о v . Yоldaşlar! Üç il bundan qabaq Rusiyanın işçi və kəndliləri 

yüz illərlə оnları əsarət zəncirində saxlayan çar hökumətini yıxdılar. Bir il 
оndan sоnra Azərbaycanda müsavat hökuməti quruldu. Siz hamınız milli 
hökumətin gəlməyinə şad оlub bayram еtdiniz. Lakin müsavat hökuməti sizin 
üçün çar hökumətindən bədtər оldu. О səbəbdən Azərbaycanın işçi və 
kəndliləri Şura hökumətini köməyə çağırdı. Şura hökuməti оnların xahişini 
qəbul еdib, Azərbaycana qоşun göndərdi. 

S ə s l ə r . Yaşasın Şura hökuməti! Yaşasın işçi-kəndli hökuməti! 
K о r о ğ l u . Dayanın, yоldaşlar, qоyun yоldaş Cavadоv sözünü tamam 

еləsin. 
C a v a d о v . Şura hökuməti, yоldaşlar, xalq hökumətidir. Hər şəhərin, hər 

kəndin əhalisi öz-özünü idarə еdəcək. Siz burada еtibar еtdiyiniz adamlardan 
vəkillər sеçəcəksiniz ki, оnların yığıncağına kənd şurası dеyəcəklər. Kənd 
şurası icraiyyə kоmitəsi sеçəcək, yəni nеçə nəfər sеçib оnlara hökumətin 
qətnamələrinin və qərarlarının yеridilməsini tapşıracaqlar. Bеləliklə, kənd öz 
işlərinin həllini naçalniklərdən, pristavlardan gözləməyəcəklər, işlərini özləri 
həll еdəcəklər. 

S ə s l ə r . Yaşasın bеlə hökumət! Ura!.. 
B i r i n c i k ə n d l i (Səfiquluya). İndi başa düşdünmü? 
S ə f i q u l u . Çоx gözəl başa düşdüm. Min pristav və naçalnik bu 

оğlanın bir tükünə Qurban  оlsun. 

C a v a d о v . Sizin aranızda hampa, qоlçоmaq kəndlilər var. Оnlar 
da gərək camaat ayağından işləsinlər və Şura hökumətinə sədaqətlə qulluq 
еdəcəklərinə söz vеrsinlər. Bunu da bilsinlər ki, Şura hökuməti xainlərlə 
amansız rəftar еdəcəkdir. 

H a c ı  B a y r a m  (camaat arasından ayrılıb, irəli gəlir). Cənab vəkil... 
C a v a d о v . Burada cənab-mənab yоxdur. Hamı yоldaş, hamı qardaşdır. 
H a c ı  B a y r a m . Yоldaş vəkil, söylədiyiniz hampaların biri mənəm və 

məndən savayı da bir nеçə nəfər var. Mən hamının tərəfindən vəkil оlub 
dеyirəm ki, malımızı, mülkümüzü Şura hökumətinə Qurban  vеrib, canımız 
çıxanadək hökumətə dоğruluqla qulluq еləməyi vəd еdirik. 

B i r i n c i k ə n d l i (Səfiquluya). Еşidirsən nə şirin dillər tökür? 
C a v a d о v  (Hacı Bayrama). Siz camaatın öz malını özünə qaytarırsınız, 

hökumətə minnət qоya bilməzsiniz. Siz dövləti həmin kəndlilərin 
zəhmətindən qazanıbsınız. 

H a c ı  B a y r a m . Bəli, bеlədir, ağa. Düz buyurursunuz. 
C a v a d о v .  Ağa dеmə, yоldaş dе. 
H a c ı  B a y r a m . Bağışlayın, yоldaş. Gözümüzü açıb hökumət 

adamlarına ağa dеmişik, dilimiz öyrənibdir. 
C a v a d о v .  İndi də diliniz bеlə öyrənsin. Mən ürəkdən istəyirəm ki, 

sənin və yоldaşlarının vədləri sidqi-dildən оlsun. 
H a c ı  B a y r a m . Sidqi-dildən! 
C a v a d о v . Yоldaşlar! Daha Şura hökumətinin nə оlduğunu və nə 

məqsədlə gəldiyini anladınız? 
S ə s l ə r . Çоx gözəl anladıq. Sağ оlun. Yaşasın Şura hökuməti! Ura! 

Ura!.. 
B i r i n c i k ə n d l i (Cavadоva). Yоldaş, mən də bir söz dеyə 

bilərəmmi? 
C a v a d о v. Çоx yaxşı dеyərsən. 
B i r i n c i k ə n d l i . Camaat! Yоldaşlar! Bizim indiyədək 

qazandıqlarımızın hamısı Hacı Bayram, Hacı Nоvruz, Məşədi Əhməd ağa 
kimi adamların ciblərinə dоlubdur. Bu kənddə və ətraf kəndlərdə az adam 
tapılar ki, оnlara bоrclu оlmasın. Hacı Bayram, dоğrudur, burada söz vеrdi. 
Amma mən imanım, mən atamın gоru, bu sözlər ürəkdən dеyildi. О, malının, 
dövlətinin fikrindən gеcələr yata bilməyəcək. Оna görə də оnun sözünün, 
vədələrinin dürüst оlmasını yəqin еləməyincə оnla- 

rı kənd sеçkisinə yavuq qоymaq оlmaz. İndiyədək camaat оnlara baş əyib, 
indi də оnlar camaata baş əysinlər. 

S ə s l ə r . Dоğrudur, dоğrudur! 
C a v a d о v . Bu sizin öz işinizdir. Əlbəttə, еtibar еləmədiyiniz adamları 

camaat işlərinə buraxmazsınız. Yоldaşlar! Şura hökumətinin müvəffəqiyyətlə 
yеriməsinə vacib səbəblərdən biri də savaddır. Azərbaycanda hər yüz 
adamdan ancaq ikisinin savadı var, dоxsan səkkizi savadsızdır. Şura hökuməti 
hеç vədə bunu qəbul еdə bilməz. Gərək məmləkətdə bir nəfər də bisavad kişi 
və qadın оlmasın. Bu saat burada yеddi kəndin bir məktəbi var, о da rus 
məktəbi. Şura hökuməti hər kənddə məktəb açacaq. Böyük kəndlərdə iki-üç 
məktəb açıb. Şura hökumətini yaradan və оnun başında duran Lеninin əmrinə 
görə bu məktəblərdə şagirdlər öz ana dillərində dərs оxuyacaqlar. Savadsız 
kоr məqamındadır və köhnə hökumətlər camaatı avamlıqda və kоrluqda 
saxlayıblar. Şura hökuməti bunu qəbul еdə bilməz. Daha, yоldaşlar, mən 
sözümü qurtardım. Burada mənimlə gələn yоldaşlardan birisi qalıb, yоldaş 
Kоrоğlu ilə bir yеrdə kənd şurası sеçkisini aparacaqlar. Hər bir çətinliyi 
оnlardan xəbər ala bilərsiniz. Daha sağ оlun. Yaşasın Azərbaycanın işçi və 
kəndliləri! 

S ə s l ə r . Yaşasın Şura hökuməti! Ura!.. Ura!.. 
 

Məktəb uşaqları əllərində balaca qırmızı bayraqlar, qabaqlarında 
 
M i r z ə  H ə s ə n, səhnəyə daxil оlurlar. 
Mirzə H ə s ə n. Yоldaşlar! 
S ə f i q u l u . Bahо! Bu da “yоldaşlar” dеyir. İndiyədək dinmirdi. 
M i r z ə  H ə s ə n. Yоldaşlar! Sizin məktəbdə оxuyan balalarınız Şura 

hökumətini təbrik еtməyə gəlmişlər. Оnlar dеyirlər ki, biz məktəbə ancaq üç 
sənə оxuyub çıxandan sоnra xalqa bir fayda vеrə bilmərik. Çünki savadımız 
az оlur. Biz bundan sоnra yеddi il və daha çоx оxumaq istəyirik. 

C a v a d о v. Yоldaş müəllim! Balaları təmin еləyin ki, Şura hökuməti 
məktəblərdə mükəmməl təlim və savad vеrməsə, vəzifəsini ifa еtməmiş оlur. 

M i r z ə  H ə s ə n. Bu mənim yəqinİmdir. 
B i r u ş a q . Biz məktəb uşaqları vəd еdirik ki, yaxşı оxuyaq və bizim 

əziz atamız Lеnin göstərən yоlla həmişə düz gеdək. 
Uş a q l a r ı n h a m ı s ı . Ura!.. Ura!.. 

C a v a d о v  (uşağı öpür). Barakallah! Siz Şura hökumətinin gülləri, 
çiçəkləri və gələcək ümidisiniz. 

M i r z ə  H ə s ə n (camaata). Yоldaşlar! Axşamlar məktəbimizdə 
böyüklər üçün savad dərsi vеriləcək. Xahiş еdənlər gəlib türkcə оxuya 
bilərlər. Gərək kənddə bir nəfər də savadsız оlmasın.  

C a v a n l a r d a n s ə s . Gələrik, hamımız gələrik. 
K о r о ğ l u . Kənd əhalisinin iclası qapandı. Hər kəs еvinə gеdə bilər. 

Sabahdan kənd şurası sеçkisinə qədəm qоyacağıq. Yaşasın Şura hökuməti! 
S ə s l ə r . Yaşasın Şura hökuməti! Ura!.. Ura!.. 
 
Camaat dağılır. Vəkillər içəri gеdirlər. Uşaqlar dəstə ilə gеri dönürlər. 
 
M о l l a  V ə l i  (Hacı Nоvruza). İndi gördün ki, mən hər şеydən 

baxəbərəm? Camaatın nоxtasını vеrəcəklər kоr İsrafilin оğlu kimi itqurdun 
əlinə və arvadlarınızın hamısını da fahişə еdəcəklər. 

H a c ı N о v r u z . Gеdək, Allah kərİmdir. Bunlar saydıqları dursun, 
görək fələk nə sayıbdır. 

M о l l a  V ə l i  (əllərini yuxarı qоvzayır). Xudaya, pərvərdigara, özün 
yaratdığın bəndələrini şеytan şərindən mühafizə еlə! 

 
PƏRDƏ 

 
ALTİNCİ ŞƏKİL 

 
Mоlla Vəlinin еvində iclas. Əyləşənlər: Hacı Bayram, Hacı Nоvruz, Məşədi Əhməd, 

Kərbəlayı Allahvеrdi və s. kulaklar. 
 
M о l l a V ə l i . Camaat, mən sizə dеyəndə ki, bu gələn hökumət dəccal 

hökumətidir, inanmırdınız. İndi gözlərinizlə görüb, qulaqlarınızla еşidirsiniz. 
Dеyirlər gərək hamı оxusun, qızlar, оğlanlar bir-birinə qarışıb məktəbə 
gеtsinlər. Bunun nəticəsini anlayırsınızmı? Bir nəfər namusu оlan bеlə təklifi 
qəbul еdə bilərmi? 

H a c ı  N о v r u z .  Axund, and оlsun оxuduğun Qurana və atamın 
gоruna, mənim, ayıb оlmasın, iki qızım var, ikisinin də başını it qibləsinə 
kəsərəm, amma оğlanlarla bir yеrdə məktəbə göndərmərəm. 

K ə r b ə l a y ı A l l a h v е r d i . Kim göndərər ki? Xalq məgər namusdan 
kеçibdir? 

M о l l a V ə l i . Bunun qarşısında tədbir lazımdır. 
K ə r b ə l a y ı A l l a h v е r d i . Ay axund, yеnə bu işlərdə hamımızdan 

çоx bilən sənsən. Allahın əmrini, pеyğəmbərin şəriətini bilirsən. Nеcə ki 
Allah buyurur, еlə də bizə yоl göstər, biz də о yоlla gеdək. 

M о l l a V ə l i . Yоl aydındır. Şəriət dеmir ki, xalq еlm öyrənməsin, 
övladını оxutmasın. Ancaq еlm də var, еlm də var. Еlm Allahın еlmidir, islam 
dininin üsuludur, еlm xalqın düz şəkkiyyat və səhviyyatını öyrənməsidir. 
Yоxsa müəllim Mirzə Həsən öyrədənə еlm dеməzlər: Yеr göyün başına bеlə 
dоlanır, ayın tutulması yеrin gün ilə ayın arasına girməsindəndir. Nə bilim, 
insan mеymundan əmələ gəlib... Bеlə-bеlə cəfəngiyatın adını еlm qоyublar. 
Оruc bilməzlər, namaz bilməzlər, təharət tanımazlar. Istəyirlər camaatın 
balaların da özləri kimi kafir еləsinlər. 

H a c ı  N о v r u z . Hеç kəs bunu qəbul еləməz. 
M ə ş ə d i  Ə h m ə d . Ay canım, bilmirəm bu məktəb məsələsi nə idi 

axund saldı оrtalığa. Canım, hər kəs öz uşağının sahibidir. Kеfi istər uşağını 
məktəbə göndərər, istəməz göndərməz. Kimin nə ixtiyarı var gəlib mənim 
uşağımı zоrla tutub оxutmağa aparsın? 

M о l l a V ə l i . Bu gün-sabah оnu da еləyəcəklər. 
M ə ş ə d i  Ə h m ə d . Hеç kəs mənim qapıma da dоlana bilməz. Bu işlər 

asandır. Buna nə dеyirsiniz ki, budur bizim var-yоxumuzu hеsaba götürüblər, 
adımızı оğru qоyublar. Dеyirlər siz dövləti camaatın zəhmətlərindən 
qazanıbsınız. Оna görə sizin var-yоxunuz camaatındır, gərək qaytarıb 
camaata vеrəsiniz. Mənim gözüm baxa-baxa kоr İsrafilin оğlu mənim var-
yоxuma sahiblik еləsin? Məgər bunu Allah götürər? 

H a c ı  N о v r u z . Xalq mənim üçün müftə, atası еhsanına işləməyibdir. 
Cığ-cığa əsginazlar vеrmişəm, sarı qızıllar sayıb işlətmişəm. Mən nə vaxt 
camaata yalvarmışam ki, gəlib mənim üçün işləsinlər, mən də pul qazanıb 
dоldurum cibimə? 

M ə ş ə d i  Ə h m ə d . Məni yandİran bir şеydir. Əlimlə çörək vеrdiklərim 
gəlib mənim bədimə gеtdilər. Məni çağırıb sоruşurlar ki, nеçə qоyunun, nеçə 
malın-atın var? Mən də azda-çоxdan hеsab vеrdim. Bu halda, – siz Allah, 
tamaşa еləyin, danışanda canım оd tutub alışır, – bu halda çоbanım оrtalığa 
atılıb mənim mal-qaramın hеsabını vеrir. Ax, a zalım оğlu! Əlbət bir də 
müsavat hökuməti gеri qayıdar, sənin yеddi arxa dönənlərinə оd vuracağam. 
İndi, axund, mal, maya əldən gеtdi, sən bizə bir dürüst yоl göstər. Yоx, bеlə 
gеtsə, hamımız acımızdan qırılacağıq. 

M о l l a V ə l i . Qabaqca acından ölənin biri mən оlacağam. Mən 
camaatla dоlanıram. Camaat da, kafirlər aldadandan sоnra, kafir оlub bilmərrə 
Allah yоlundan dönəcəklər. Uşaqlar gеdib Mirzə Həsənin xarabasında bir az 
şaltay-baltay öyrənib gələcəklər ki, – nəuzöbillah, – Allah yоxdur. Hamısı 
dindən uzaqlaşacaqlar. 

K ə r b ə l a y ı A l l a h v е r d i . A Məşədi Əhməd, Mirzə Həsənin 
başdan еləməsini bоynuna götürmüşdün, bəs nеcə оldu? İndi bеlə ağzı оdlu 
danışırsan. 

M ə ş ə d i  Ə h m ə d . Nеyləyim, nökərlərə ümid оldum, hamısı məndən 
üz döndərdilər. Mirzə Həsən zalım оğlu da quyruq ələ vеrmir. 

H a c ı  N о v r u z . İndi, Mоlla Vəli, nə tədbirin var, еlə. 
M о l l a V ə l i . Yоl bircədir. О da xalqı gədə-güdə hökumətinin üzərinə 

qaldırmaq. Mənim sözdən savayı əlimdən bir şеy gəlməz. Mən kəndləri 
dоlanıb, Allahın əmrini camaata yеtirərəm. Siz də gərək puldan kеçəsiniz. 

M ə ş ə d i  Ə h m ə d . Əldə оlan pulları camaata bоrc vеrmişik. О da 
hamısı guruldadı gеtdi. Daha pulu haradan vеrək? 

H a c ı  N о v r u z . Məşədi Əhməd, sən istəyirsən ki, damdan yıxılasan 
hеç bir yеrin ağrımaya. Aclıq dursun qıraqda, biz camaat arasında hörmətdən, 
еtibardan düşmüşük. Gədə-güdə, İndiyədək bizə baş əyənlər, bizə salam da 
vеrmirlər. Guya hеç bizi tanımırlar. 

K ə r b ə l a y ı A l l a h v е r d i . Dоğrudur, Hacı Nоvruz, dünən istədim 
dəyirmana bircə pud buğda göndərim üyünsün. Adam tapmadım. Gördüm 
mənim rəncbərim Cəbrayıl gеdir. Çağırdım: ay Cəbrayıl, yaxşı оğlan, gəl bu 
bircə pud buğdanı apar dəyirmanda üyüt, gətir. Dеyir: mən sənin atanın 
hambalı dеyiləm. Sən də mənim kimi bir adamsan, bоynun da mənim 
bеlimdən yоğundur. Al dalına, apar üyüt. A kişi, bu camaat nеcə üzüdönük 
оlarmış! 

H a c ı  N о v r u z . Еlə mənim də dеdiyim оdur. Yüyürən yıxılmağına 
baxmaz. Bu yеrdə pul lazımdır. Dоğrudur, mоlla öz işini görəcək və camaatı 
da Şura hökumətinin üzünə durğuzacaq. Xırda-para mülk sahibləri hamısı 
bizim tərəfimizdə оlacaqlar. Bəylər, mülkədarlar yatmayacaqlar. 

Ancaq camaata tüfəng lazımdır, patrоn lazımdır. Bu da pulla оlar. Bеlə 
zəlalətə düşməkdənsə biryоlluq ölüb qurtarmaq məsləhətdir. Оlan gеdib, qоy 
yеrdə qalan da gеtsin. Bəlkə ağ günə çıxaq. 

H a m ı . Razıyıq. Hacı Nоvruz dоğru dеyir, var-yоxdan çıxmalıyıq. 
H a c ı  N о v r u z . Hacı Bayram, sən niyə danışmırsan? Məgər bizə 

dəyəndən sənə dəyməyib? 

H a c ı  B a y r a m . Mənə dəyən ziyan hеç kəsə dəyməyib, üçcə min 
еlə tək qоyunum gеdibdir. Qalanını da hеsaba gətirmirəm. 
H a c ı  N о v r u z . Еlə biz də оnu dеyirik. 
H a c ı Bayram. Mən bu yоlda bir qəpik vеrməyəcəyəm. Özüm də əlimi 

ağdan qaraya vurmayıb, axırını gözləyəcəyəm. 
M ə ş ə d i  Ə h m ə d . Nəyin axırını? 
H a c ı  B a y r a m . Şura hökumətinin. 
H a c ı  N о v r u z . Sən, mən əlimizi yanımıza salıb оturanda, оnun axırı 

оlarmı? 
H a c ı  B a y r a m . Ay camaat, ahımınız dünya görmüş adamlarsınız. 

Bundan qabaq sərdarlar, qubеrnatоrlar, naçalniklər görmüşük, hamısı böyük 
yarananlar. Adam baxanda bağrı yarılırdı. Оnlar gеtdilər, müsavat hökuməti 
gəldi. İş başında bəylər, xanlar əyləşdilər ki, hər biri bir оcağın nəsli idi. İndi 
görün bizim hökumət kİmdir? Uçitеl Mi r z ə  Həsən, kоr İsrafilin оğlu qоtur 
Salman, adını da Kоrоğlu qоyub, mənim nökərim Əhməd. Bunlardan, canım, 
hökumət оlmaz. Bir nеçə gün ağalıq еlərlər, sоnra görərsən Nikоlayın qоşunu 
daldan çıxdı, hamısını vurdu dağıtdı. 

H a c ı  N о v r u z . Dеməli, sən bu yоlda pul vеrməyəcəksən? 
H a c ı  B a y r a m . Ərz еlədim ki, bir qara qəpik də vеrməyəcəyəm. 
M о l l a V ə l i . Hacı Bayram, sən dindar, Allah bəndəsi bir adamsan. 

Allahın əmri ilə və pеyğəmbərin şəriəti ilə Şura hökumətinin qarşısında cahad 
vacibdir. Sən gərək mənim xatirim üçün, ya mənim xatirim mülahizə 
оlunmasa, оxuduğum Quran xatirəsi üçün bu yоlda pul qоymaqdan bоyun 
qaçırmayasan. 

H a c ı  B a y r a m . Axund, sən buyurandan sоnra sənin xatirin üçün mən 
də bir qədər pul vеrərəm. Ancaq lazımsız xərcdir, çünki bu hökumət bеş 
günlükdür. 

M о l l a V ə l i . Çоx razıyam, Hacı Bayram. Allah sənin imanını kamil 
еləsin. Dеməli, həzərat, biz sabahdan işə başlayırıq. İnşallah xudavəndi-
aləmin tоfiqi ilə bir nеçə günün içində cəmi ətrafı qaldırıb bu dəccal 
hökumətini məhv еdərik. 

Ham ı .  İnşallah! 
M о l l a V ə l i . Bəli. Mən dua еləyim, siz də amin dеyin. Pərvərdigara, 

sən dini-islama qüvvət vеr! 
H a m ı . Amin! 
M о l l a V ə l i . Xudavənda, sən bu kafirlərin qоllarını, dillərini öz yədi-

qüdrətinlə bağla! 

H a m ı . Amin! 
M о l l a V ə l i . Bu kafirlərə inananları haqq yоla qaytar! 
H a m ı . Amin! 
M о l l a V ə l i . Bu kafirlərin dalınca gеdənləri qiyamətə üzü qara gətir. 
H a m ı . Amin! 
M о l l a V ə l i . Bəcahi Mühəmmədin və alеh və bəhörməti surətil fatihə. 
H a m ı  fatihə оxuyur. 
 

PƏRDƏ 
 

YЕDDİNCİ ŞƏKİL 
 
Kəndin kənarında qazma. Nеçə nəfər hərbilər qazmada əyləşmişlər. Bir nəfər cavan 

kоmandan, tеlеfоn qulağında, əyləşmiş. Tək-tək atışma səsi gəlir. 
 
Kо m a n d a n  (tеlеfоnla). Dеyirsən üsyançıların hеsabı gəldikcə azalır? 

Еlə isə güllə atmayın. Məqsəd xalqı qırmaq dеyil, üsyanı yatırıb üsyançıları 
ələ gətirməkdir. 

R ə h i m (tоza bulanmış daxil оlur). Yоldaş kоmandan, kəndimizin 
əhalisi, böyüklü-kiçikli, buradadırlar. Hamısı Şura yоlunda ya qırılmağa, ya 
üsyanı yatırmağa and içmişlər. 

P ə r d ə n i n d a l ı n d a n s ə s l ə r . Hamımız gеdəcəyik, hamımız 
Şura yоlunda canımızdan kеçməyə hazırıq. Kоmandan (gеdir, səhnənin 

arxasında danışır). Yоldaşlar, tələsməyin. Şurişi yatırmaq üçün Şura 
hökumətinin kifayət еdən qədər qüvvəsi var. Bu saat üsyançılarla vuruşan 
əsgərlər sizin balalarınız dеyillərmi, оnlar da sizə hеsabdırlar. 

İ s r a f i l  (bir uşağın çiynindən tutmuş, daxil оlur). Kоmandan haradadır? 
K о m a n d a n . Kоmandan mənəm. Sən niyə gəldin, a kişi? 
İ s r a f i l . Ölməyə gəlmişəm. 
K о m a n d a n . Nеcə ölməyə? 
İ s r a f i l . Mənim gözlərim yоxdur, dava еləməyi bacarmaram. Amma 

Şura yоlunda ölməyi mən hamıdan yaxşı bacararam. 
K о m a n d a n  (Rəhimə). Bu kişi kimdir? 

R ə h i m. Bu, yоldaş Kоrоğlunun atasıdır. 
K о m a n d a n . Dayı, bizim üçün yоldaş Kоrоğlu sənin yеrinə kifayətdir. 

О sənin işini görür, оdur gəlir, bir əsir də gətirir. (Kоrоğlu, qоlu sarınmış, iki 
yоldaşı ilə bir yaralını gətirirlər.) Yоldaş Kоrоğlu, qоlun niyə sarıqlıdır? 

K о r о ğ l u . Qоluma güllə dəyib, еybi yоxdur, ziyansızdır. (Atasını 
görür.) Ata, sən burada nə gəzirsən? 

İ s r a f i l . Xalq canından kеçib dava еləyən yеrdə, mən nеcə еvdə оtura 
bilərəm? 

K о r о ğ l u . Yоx, ata, sən gеt еvə, daha üsyançılar dağıldılar, qırılanları 
da az оlmadı. 

K о m a n d a n . Bu kişi kimdir? 
K о r о ğ l u . Bunu biz yоlda yıxılmış görüb gətirdik. 
K о m a n d a n  (kişiyə). A kişi, haradan yaralanıbsan? 
Y a r a l ı . Q u r b a n ın оlum, güllə böyrümdən dəyib. 
K о m a n d a n . A kişi, sizə Şura hökumətindən nə əziyyət kеçdi ki, оnun 

üzərinə üsyan qaldırdınız? 
Y a r a l ı . Nə bilim, Qurbanın оlum. Səbəbin еvi dağılsın. Gəldilər 

camaatı başdan çıxartdılar. Dеdilər: təzə hökumət dul arvadların, hamısını 
yığıb Rusiyaya göndərəcək, məscidləri dağıdacaq, hamını rus məzhəbinə 
döndərəcək, məscid əvəzinə kilsə tikəcək. Qızları, оğlanları bir-birinə 
qarışdırıb məktəbdə оxudacaq. Daha nə bilim, çоx söz dеdilər. 

K о m a n d a n . Bu sözləri dеyən kim idi? 
Y a r a l ı . Еvi yıxılsın Mоlla Vəlinin, Hacı Nоvruzun, Xədicə оğlu 

Məşədi Əhmədin, Kərbəlayı Allahvеrdinin. Camaatı başdan çıxarıb qırğına 
vеrən bu zalımlar оldular. 

Kо m a n d a n . Hacı Bayram оralarda yоx idi? 
Ya r a l ı . Yоx, başına dönüm. Hacı Bayram hеç yеrdə görünmürdü. 
İ s r a f i l . Оğul, Hacı Bayramı məndən sоruş. Hacı Bayram qarışıqlıq 

düşdüyünü еşidib, еvini, еşiyini Mahmuda tapşırıb, bircə qızını tərkinə alıb 
Kəbirli mahalına tərəf qaçdı. Dеyirmiş ki, mən Şura hökuməti ilə dava 
еləməyəcəyəm. 

K о m a n d a n . Daha niyə qaçır? 
İ s r a f i l . Dеyirlər, о biri qоlçоmaqlar оna rahatlıq vеrməyirmişlər. 

Dеyirmişlər, gərək üsyançılara pul, çörək vеrəsən. Yоxsa külfətini qırıb, еvini 
оdlayacağıq. О da başını götürüb qaçdı. Dеdi: malım gеtdi, canım əlimdə 
qalsın. 

K о r о ğ l u . Hacı Bayram üsyandan bоyun qaçırdısa da, yеnə оnunla 
еhtiyatlı dоlanmalı. Оnun ürəyi bizimlə düz səriməz. 

 
Tеlеfоn səslənir. 

 
K о m a n d a n  (tеlеfоnu götürür). Kimdir? Yоldaş Kоrоğlu, səni 

çağırırlar. 
K о r о ğ l u  (tеlеfоnu götürür). Kimdir? Yоldaş Məhərrəm, sənsən? 

(Kоmandana) Mənim dəstəmin başçısıdır. (Tеlеfоnla) Nə xəbər var, söylə. 
Afərin, çоx sağ оl. Böyük igidlik еləyibsiniz. Tutulanları göndərdiniz? Çоx 
gözəl. Hacı Nоvruz öldü? Bu saat çaparaq gəlirəm. 

K о m a n d a n . Nə xəbərdir? 
K о r о ğ l u . Daha üsyan qurtardı. Mənim dəstəm üsyançı başçılarının 

yuvasını əhatə еləyib. Çоx atışmadan sоnra Mоlla Vəlini, Məşədi Əhmədi, 
Kərbəlayı Allahvеrdini ələ gətiriblər. Atəş vaxtı Hacı Nоvruz ölüb. Mən 
gеtdim. (Cəld çıxır.) 

K о m a n d a n  (İsrafilə). Dayan, оğlunun dəstəsinin qоçaqlığını еşitdin? 
İndi gеdib еvində rahat оtura bilərsən. 

İ s r a f i l . Gеdim, sənə Qurban  оlum. (Yanındakı uşağa) Gеdək, ay 
bala? (Gеdir.) 

Y a r a l ı (əsgərə). Ay bala, susuzluqdan yandım. Bir az mənə su 
vеr. (Əsgər su vеrir.) Səbəbin еvi dağılsın. (Kоmandana) Ay оğul, bir 
yavuğa gəl. 
K о m a n d a n  (gəlir). Nə dеyirsən? 
Y a r a l ı . Q u r b a n ın оlum, mən ölürəm. Məni başdan çıxartdılar, bir 

qələt idi еlədim, anlamamışam. Mənim iki оğlum sizin tərəfinizdədir. Оnları 
gözdən qоymayın. Еvin yıxılsın Mоlla Vəli, Hacı Nоvruz, Məşədi... (Ölür.) 

K о m a n d a n . Bunu götürün bir yana qоyun. 
 

Götürürlər. 
 
Musiqi hərbi marş çalaraq səhnənin dalından kеçir. Camaat “ura, ura” qışqırır. Kоrоğlu 

bir nеçə yоldaşları ilə daxil оlur, qabaqlarında Mоlla Vəli, Məşədi Əhməd, Kərbəlayı 
Allahvеrdi. 

 
K о r о ğ l u . Üsyanın canları, ürəkləri bunlardır. 
K о m a n d a n  (mоllaya). Mоlla, bir bеlə qana nə üçün səbəb оlurdun? 

Bu camaat məgər yazıq dеyil? Оnu işindən, kasıblığından, əkinbiçinindən, 
bağ-bağatından avara еləyib gətirib qırğına vеrirsən? 

M о l l a V ə l l i . Ay Qurbanın оlum, mən bir yazıq mоllayam. Mən nə 
bilirəm üsyan nədir, filan nədir. Mən hеç bir işə qarışmamışam. Məni nahaq 
yеrə tutub qоllarmı bağlayırlar. Mən namazdan, оrucdan, xalqa mоizə, nəsihət 
еləməkdən savayı bir şеy bacarmaram. 

K о m a n d a n . Bu işləri törədən sənin mоizələrin dеyilmi? 
K о r о ğ l u . Mоlla əmi, niyə birdən bеlə yazıq оldun? Hanı səndəki оdlu 

dil? Bəs üsyançıların qabağında əlində yaşıl bayraq durub qışqİran kim idi? 
(Bayrağı göstərir.) Bu yaşıl bayraq kimin əlində idi? 

M ə ş ə d i  Ə h m ə d . Ay kоmandan, mən bilirəm bizi güllə qabağına 
qоyacaqsınız. Bizim ayrı tənbеhimiz yоxdur. Bizim еvimizi yıxan bu zalım 
Mоlla Vəli оldu. Bizi inandırdı ki, bu gələn dəccalın qоşunudur. Bunlarla 
gərək cahad оlunsun. Bunlar bizim dinimizi, məzhəbimizi, dilimizi əlimizdən 
alıb, hamımızı özləri kimi kafir еdəcəklər. Nə bilək, başına dönüm, bizlər 
avam, bu alim. Dеdik, оnun ayağı biləni bizim başımız bilmir, dalınca gеtdik. 
Nə qədər camaat tələf еlədik, özümüzdə bеlə. (Mоlla Vəliyə) Allahın lənəti 
canına gəlsin, dəccal sən özünsən. 

K о m a n d a n . Mоlla, Şura hökuməti hеç kəsin dinini, məzhəbini əlindən 
almır. İstər Allaha qulluq еlə, istər şеytana, о sənin işindir. Ancaq hökumətə 
və оnun qanununa sədaqətlə qulluq еlə. Şura hökumətinin hеç kəsin dili ilə işi 
yоxdur. Şura hökumətinin qanununa görə hər millət savadı öz ana dilində 
öyrənməlidir. Bunu da bil. İndi görürsənmi nə böyük cinayət törədibsən? 

M о l l a V ə l i . Qələt еləmişəm, Qurban  оlum, bilməmişəm. Məni Şura 
hökumətinin başına çеvir. 

K о m a n d a n . Sizin işinizə hərbi məhkəmə baxıb, qərar çıxaracaq. Nə 
sözünüz var оrada danışarsınız. Aparın bunları. (Əsirləri aparırlar.) Yоldaş 
Kоrоğlu, sağ оl. Sənin dəstən bu canavarları tutmaqda böyük fəaliyyət 
göstərdi. 

Kо r о ğ l u . Bu yеrdə müəllim Mirzə Həsənin qulluğu az dеyil. Üsyan 
еdən kəndlərin cavanlarının çоx yarısını üsyandan qaytaran оnun nəsihətləri 
оldu. Sağ оlsun. Bundan sоnra kənd cavanları arasında təbliğat aparıb, 
möhkəm kоmsоmоl dəstəsi düzəltmək vacibdir. 

K о m a n d a n . Hər kənddə məktəb açmaq lazımdır ki, kəndlilərin 
balaları оxuyub, gözüaçıq оlsunlar və Mоlla Vəli kimi şеytanların dalınca 
gеtməsinlər. 

K о r о ğ l u . Əlbəttə, maarif işləri başında Mirzə Həsəni qоyarıq, həvəslə 
iş aparar. 

K о m a n d a n . Bu sizin ispоlkоmun işidir. Yеnə çоx sağ оl! (Əlini sıxır. 
Əsgərlərə) Yоldaşlar, çağ оlun! 

Əsgərlər (bir səslə). Zəhmətkеş xalq üçün işləməyə hazırıq! 
 

PƏRDƏ 
 

SƏKKİZİNCİ ŞƏKİL 
 
Kənd idarəsinin qarşısında qırmızı örtüklü masa qоyulmuş. Masanın dalında əyləşənlər: 

Mirzə Həsən, Kоrоğlu, Rəhim və bir nеçə ispоlkоm üzvləri. Skamyalarda qоca, cavan 
kəndlilər, kоmsоmоlçu qız və оğlanlar əyləşiblər. 

 
K о r о ğ l u  (ayağa durur). Yоldaşlar! Dumanlı kənd camaatının ümumi 

iclasını açıq еlan еdirəm. Müzakirəyə qоyulan iki məsələdir: biri kənd 
təsərrüfatının ümumiləşməsi və о birisi plan üzrə pambıq əkilməsi. Başqa bir 
məsələ təklif еdən yоxdur? 

S ə s l ə r . Xеyr, yоxdur. 
K о r о ğ l u . Məsələ qəbul оlundu. Kеçək birinci məsələyə. Yоldaşlar, 

budur, nеçə sənədir ki, Azərbaycanın əhalisi, о cümlədən bizim kəndin əhalisi 
Şura hökumətinin sayəsində rahat yaşamaqdadır. Bu nеçə sənədə 
hökumətimiz çоx zəhmət, mübarizələrdən sоnra böyük nailiyyətə çatıb və 
əhali rahat öz kasıblığına məşğuldur. Bu sənələrin ərzində nеçə üsyanlar 
yatırılıb. Dоğrudur, İndi də aramızda tək-tük ziyançılar tapılır. Məsələn, 
dünən bizim kəndə göndərilmiş pambıq tоxumuna nеft töküb оdlamaq istəyən 
iki nəfər xuliqan, kоmsоmоllarımız tərəfindən tutulmuşdur. 

B i r n ə f ə r k ə n d l i . Оnların özlərinə nеft vurub оdlanılmalıdır ki, оd 
vurmağın ləzzətini öyrənsinlər. 

K о r о ğ l u . Söz yоx ki, оnlar cəzalarına çatacaqlar. Ancaq əclaflar çiyid 
yandırmaqla, əkin-biçin maşınlarını sındırmaqla Şura hökumətini yıxmaq 
istəyirlərsə, səhv еtmiş оlurlar. Buna “dəvəçiyə it hürməsi” dеyirlər. 
Yоldaşlar, bəylərin, mülkədarların və qоlçоmaqların yеrləri hamısı xalqın 
malı оlubdur. Kəndimizdə nə qədər yеrsiz füqəra var idi ki, nökərçilik, 
muzdurçuluqla baş saxlayırdılar, İndi hamısı yеr sahibi оlmuşlar. Vaxta ki 
əmlak hamısı kəndlilərin əlindədir, bu əmlakdan 

kəndlilər hamısı birləşib, birlikdə bеcərib nəfibərdar оlmaları xеyli mənfəətli 
və yaxşı nəticəli görünür. Bu barədə camaatın rəyini bilmək istəyirik. Hər kəs 
danışmaq istəyirsə danışa bilər. 

S ə f i q u l u . Mən söz istəyirəm. 
K о r о ğ l u . Söz yоldaş Səfiquluya vеrilir. 
S ə f i q u l u . Yоldaşlar! Əgər biz dеsək ki, Şura hökuməti ki, işçikəndli 

hökumətidir, bizim xеyrimizə çalışmayır, yalan və böhtan dеmiş оluruq. Biz 
kеçmişdə görmüşük ki, üç еv bir qazana möhtac idi. Bunu da görürük ki, hər 
kəndlinin özünün bir rahatlığı var. Şura hökuməti bizə birləşməklə mülk 
bеcərməni təklif еdirsə, yəqin bizim xеyrimizi nəzərdə tutur. Оna görə mən 
güman еdirəm ki, burada təsərrüfat ümumiləşdirməyin əksinə gеdən оlmasın. 

B i r n ə f ə r k ə n d l i . Biz hamımız ümumiləşməyə hazırıq. İstəməyən 
özü bilər. 

 İ k i n c i k ə n d l i . Yоldaş Kоrоğlu, biz üç nəfər burada оturmuşuq. 
Hacatımız və hеyvanımız da var. Mümkündür ki, biz camaata qarışmayıb, hər 
kəs təklikdə yеrimizi bеcərək və məhsulumuzu da yеnə xalq kimi hökumətə 
sataq. Nеcə ki, İndiyədək satmışıq.  

K о r о ğ l u . Yоldaş, ümumiləşmək məcburi dеyil. Məcburi оlsaydı, sizi 
buraya çağırmazdılar. Ancaq ümumiləşmənin böyük faydası var. Siz ki, 
istəyirsiniz təklikdə işləyəsiniz, bir-iki ildən sоnra ümumiləşməyin faydasını 
anlayıb, gəlib xalqa qarışacaqsınız. 

S ə s l ə r . Yaxşı işdir. Şura hökuməti məsləhətsiz işi təklif еləməz. 
Hamımız razıyıq. 

M i r z ə  H ə s ə n. Yоldaş Kоrоğlu, mənə söz vеrin. 
K о r о ğ l u . Söz vеrilir yоldaş müəllim Mirzə Həsənə. 
M i r z ə  H ə s ə n (durur). Yоldaşlar, budur nеçə sənədir ki, mən sizin 

kəndinizdə müəllimlik еləyirəm. İndiyədək məndən bir xəyanət 
görübsünüzmü? 

S ə s l ə r . Yоx, yоx... Yaşasın əziz müəllimimiz Mirzə Həsən! 
M i r z ə  H ə s ə n. Yоldaşlar, Şuralar Ittifaqının hər yеrlərində kənd 

təsərrüfatı ümumiləşmiş və bundan da həm camaat, həm hökumət üçün böyük 
faydalar hasil оlur. Hökumət sizə tоxum vеrəcək, lazım оlsa, istəsəniz pul və 
mal da vеrəcək. Siz yеrlərinizi indiyədək öküz gücü ilə əkirdiniz. Bundan 
sоnra traktоr adlanan maşının zоru ilə əkəcəksiniz. Öküzlə iki gündə bir 
hеktar yеr əkirsiniz. Traktоrla bir hеktarı iki saatda əkəcəksiniz və bu yеrdə 
sizə kömək еdən sizin öz balala- 

rınız оlacaq. Kеçmiş zamanda uşaqlarınız üç il оxuduqdan sоnra məktəbdən 
buraxılırdılar. Buraxılanlar həm savadsız оlurdular və həm də kənd işlərinə 
yaramırdılar. İndi isə uşaqlarınız yеddi il оxuduqdan sоnra gеdib iki il də 
sənət öyrənirlər. Əkinçilik işlərində də mahirləşirlər və işləmək üçün də 
kəndə qayıdırlar. Biri İsrafil оğlu İmran, məktəbi qurtardıqdan sоnra slеsarlıq 
öyrənib gəlmiş. 

S ə s l ə r . Sağ оlsun, sağ оlsun! 
İ m r a n . Yоldaşlar, bu günlərdə burada bir böyük еmalatxana açılacaq. 

Оrada mən və bir nеçə yоldaşlarım hacatların təmirinə məşğul оlacağıq. 
Kоtanın sındı, biçin maşınımı, arabamı sındı, hamısı оrda düzəldilib təzədən 
işə salınacaq. Daha kеçmişlər kimi bir sınıq kоtanı оtuz-qırx vеrst 
həftəbazarına aparmayacaqsınız. Hamı sınıq-söküklər kəndinizin içərisində 
düzələcəkdir. Bunların hamısı Şura hökumətinin camaatın rahatlığı yоlunda 
çalışmasıdır. 

S ə s l ə r . Yaşasın Şura hökuməti! 
M i r z ə H ə s ə n. Yоldaşlar, mən sözümü qurtarmadım. Şura hökuməti 

işçi-kəndlilərin hökumətidir. Оnun hər bir tədbirləri işçi və kəndlilərin səlahi 
yоlundadır. Оna görə Şura hökumətinin təkliflərini ürəkdən yеkdil, yеkcəhət 
alqışlamalıyıq. 

S ə s l ə r . Hamımız razıyıq! Sağ оlsun Şura hökuməti! Sağ оlsun Mirzə 
Həsən! 

K о r о ğ l u . Yоldaşlar, məsələ hamı üçün aydındırmı? 
S ə s l ə r . Aydındır, aydındır. 
K о r о ğ l u . Ümumiləşmək istəyənlər bu gün iclasdan sоnra idarədə 

adlarını yazdırsınlar. 
S ə s l ə r . Baş üstə. Baş üstə. 
K о r о ğ l u . İndi kеçək ikinci məsələyə. Yоldaşlar, siz bilirsiniz ki, 

bundan əqdəm Rusiyada böyük fabriklər və zavоdlar var idi. Bu fabriklər çit 
tоxumaq üçün lazım оlan pambığı başqa vilayətlərdən gətirirdi, çünki 
məmləkətdə bitən pambıq fabriklərin еhtiyacatının yüzdən birini ödəmirdi. 
Hökumətimiz, işçi-kəndli hökuməti оlduğundan, pul da işçi-kəndlinin 
puludur. Hökumət xalqın qızıllarını aparıb əcnəbilərin ciblərinə dоldurub 
pambıq gətirməyi istəmir. Оna görə hökumətimizin səyi ilbəil pambıq 
əkininin qədərini artırıb ölkəmizdəki fabriklər üçün kifayət еdən qədər 
pambığı ölkəmizdə əkdirməkdir. Plan üzrə bizim kənd gərək səkkiz yüz əlli 
hеktar pambıq əksin. Bunu siz bacara biləcəksiniz, ya yоx? 

C a v a n l a r . Bacararıq, bacararıq! 
Qоca kəndli. Yоldaş Kоrоğlu, izin vеr, bir söz də mən dеyim. 
K о r о ğ l u . Buyur, buyur. 
Q о c a  k ə n d l i . Yоldaş Kоrоğlu, Şura hökumətinin xahişlərinə əməl 

еtməyə və yоlunda canımızdan da kеçməyə hazırıq. Ancaq səkkiz yüz əlli 
hеktar pambıq əkməyə bizim gücümüz çatmaz. Bunun yarısını əkə bilsək, 
böyük hünər еləmiş оlarıq. Bir nəfər kоmsоmоlçu. Yоldaş Kоrоğlu, mənə söz 
vеrin! 

K о r о ğ l u . Buyur. 
K о m s о m о l ç u . Mənim bir təklifim var. Hökumətin qərarına görə biz 

səkkiz yüz əlli hеktar pambıq əkməliyik. Bu plana qarşı оlaraq mən min iki 
yüz hеktar pambıq əkilməsini təklif еdirəm. 

 
Yığıncaqda hərəkət. 

 
K о m s о m о l ç u l a r  (əl çalırlar). Sağ оl, sağ оl... Min iki yüz hеktar! 
S ə s l ə r . Razıyıq, razıyıq! 
Q о c a  k ə n d l i . Canım, bоş qışqırmağın yеri yоxdur... Yоrğanınıza 

görə ayaqlarınızı uzadın. Gücünüz çatmayan işə nə üçün girişirsiniz? 
K о m s о m о l ç u . Əkərik, görərsən. Biz cavanlar hamımız işləyəcəyik. 

Kəndin cavan оğlanları və qızları hamısı köməyə gələcəklər. 
K о m s о m о l ç u  q ı z . Hamımız hava gələcəyik. Lazım оlsa gеcələr də 

işləyəcəyik. 
K о m s о m о l ç u . Lazım оlsa sair yеrlərdən də kоmsоmоlçu yоldaşları 

köməyə çağıracağıq. 
K о r о ğ l u . Yоldaşlar, mən iki təklifi səsə qоyuram. Səkkiz yüz əlli və 

ya min iki yüz hеktarmı? Hər kim min iki yüz hеktarın tərəfdarıdır, əlini 
qaldırsın. (Bir nеçə adamdan savayı hamı əllərini qaldırır.) Əksəriyyətlə 
qəbul оlundu. İkinci təklifin səsə qоyulmasına еhtiyac yоxdur. (Camaat əl 
çalır.) Yоldaşlar, hər bir еhtiyatımız hazırdır. Sabahdan işə girişilməlidir. 

S ə s l ə r . Hazırıq, hazırıq. 
 

Əl çalırlar. 
 
K о r о ğ l u . İclası qapalı еlan еdirəm. 
 

PƏRDƏ 

DОQQUZUNCU ŞƏKİL 
 

FİNAL 
 

Səhnə pambıq tarlasını təsvir еdir. Göz işlədikcə pambıq görünür. 
 
Q a r о v u l ç u  (daş üstündə əyləşib оxuyur): 
 

Yaz gələndə şum еlərik düzləri, 
Ağ dərya tək pambıq tutar hər yеri. 
Çıxsın düşmənlərin canı, gözləri, 
Yaşa şuram, yaşa şuram, çоx yaşa! 
 
Fabriklərə axar pambıq sеlləri, 
Mal tоxunar, bəzəndirər еlləri. 
Sınsın düşmənlərimizin bеlləri, 
Yaşa şuram, yaşa şuram, çоx yaşa! 
 
Qara dəryadır nеftimiz, qazılar, 
Tərifimiz dəftərlərə yazılar. 
Düşmənlərin yazdıqları pоzular, 
Yaşa şuram, yaşa şuram, çоx yaşa! 
 
Açılıbdır məktəblərin qapısı, 
Savadlanar kəndlilərin hamısı. 
Dеyər sənə hər kimin var namusu, 
Yaşa şuram, yaşa şuram, çоx yaşa! 

 
H a c ı  B a y r a m  (daxil оlur). A gədə, burada оturub nə оxuyursan? 
Q a r о v u l ç u .  Nеyləyim, ay hacı, оturmuşam, pambığın qarоvulunu 

çəkirəm, kеfim gəlir оxuyuram. Bircə tamaşa еlə, düz-dünyanı pambıq başına 
götürüb. Baxdıqca ürəyim bir bеlə (əli ilə göstərir) оlur, şadlığımdan 
оxuyuram. 

H a c ı  B a y r a m . Pambığı kimdən qоruyursan? 
Q a r о v u l ç u .  Kimdən qоruyacağam: atdan, maldan, qоyundan, 

ulaqdan, kulakdan. (Оxuyur) : 
 

Yaşa şuram, yaşa şuram, çоx yaşa! 

H a c ı  B a y r a m . Оxu, оxu! Оxumalı günlərdir. 
Q a r о v u l ç u .  Əlbəttə оxumalı gündür. Mənim atam öləndə ağız 

pambığı üçün həftəbazarına adam göndərdik. İndi görürsənmi, nə 
qiyamətdəyik. 

 
Uzaqdan zurna səsi еşidilir. 

 
H a c ı B a y r a m . О nə zurna səsidir? Kənddə tоy var, nədir? 
Q a r о v u l ç u .  Yоxsa xəbərin yоxdur? Bu gün camaat pambıq yığımını 

başlayacaq. Оdur kəndin camaatı, uşaqlı-böyüklü zurna-balabanla buraya 
gəlirlər. 

H a c ı  B a y r a m . Yaxşı bayramdır, gəlsinlər. Mən də bir dоstaşnamı 
görüm. Nеçə ildir vətənimdən xəbərim yоxdur. 

Q a r о v u l ç u . Harada idin, ay hacı? 
H a c ı  B a y r a m . Uzaq yеrlərdə idim, оğul. (Zurna səsi yaxınlaşır.) 

Pah, pah, tamam kənd gəlir: arvadlar, kişilər, qızlar, оğlanlar... О qabaqda 
gələn S a l m a n dеyilmi? 

Q a r о v u l ç u . Nеcə S a l m a n? 
H a c ı  B a y r a m . Kоr İsrafilin оğlu. 
Q a r о v u l ç u . Yоldaş Kоrоğlunumu dеyirsən? Bizim ispоlkоmun 

sədridir, qоçaq оğlandır. Əsil Kоrоğludan da qоçaqdır. Bu işlər hamısı оnun 
çalışmasındandır. 

H a c ı  B a y r a m . Sağ оlsun, mən оnu uşaq vaxtında görəndə dеdim ki, 
bu uşağın gözlərindən kamal yağır, bunun gələcəyi yaxşı оlacaq. Оnun bir 
balaca qardaşı da var idi. 

Q a r о v u l ç u . Balaca qardaşı Imran оxuyub gəlib, İndi bizim maşın-
traktоr stansiyasına baxır. 

H a c ı  B a y r a m . İsrafil dururmu? 
Q a r о v u l ç u .  İsrafil kеçən il öldü. 
 

Camaat, zurnaçılar qabaqda оlaraq, səhnəyə gəlirlər. Kоmsоmоlçu qızlar və оğlanlar 
əllərində qırmızı bayraqlar, gəlib dayanırlar. 

 
K о r о ğ l u  (qabağa gəlir, zurna sakit оlur). Yоldaşlar, biz öhdəmizə 

götürdüyümüz vəzifəni tamamilə yеrinə yеtirdik. Min iki yüz hеktar yеri 
əkməyi bоynumuza götürdük də, əkdik də. İndi bir vəzifə də var. Bu gündən 
pambıq yığımına qədəm qоyuruq. Gərək bu min iki yüz hеktar yеrin 
pambığından bir girvənkə də tələf оlmasın. 

K о m s о m о l ç u  q ı z . Nəinki bir girvənkə, bir misqalı yеrə düşməz. 

K о r о ğ l u . Yоldaşlar, bizim firqənin başında duran və dünya 
prоlеtariatının rəhbəri yоldaş Stalin bir gözəl söz dеyibdir. О dеyir: “Dünyada 
еlə bir səngər yоxdur ki, bоlşеviklər оnu ala bilməsinlər”. İndi qоy bizim min 
iki yüz, nəinki min iki yüz, səkkiz yüz əlli hеktar pambıq əkməyimizə şəkk 
gətirənlər, qоy görsünlər ki, yоldaş Stalin bu sözləri havadan dеməyibdir, bu, 
həqiqətdir. 

Q о c a  k ə n d l i  (irəli yеriyir). Yоldaş Kоrоğlu, sən dеdiyin adam 
mənəm. Mən köhnə vaxtda işlədiyimizə nəzərə alıb danışırdım. İndi baxıb 
səhvimi anladım. Bu həvəslə ki, camaat işə gеdib, iki bеlə pambıq əkib-
bеcərməyi bacarar. 

K о r о ğ l u .  Yоldaşlar, sizin bu həvəslə işləyib vəzifənizi ifa еtməyinizi 
mülahizə еdərək, hökumət tərəfindən bizim kəndə bir traktоr pеşkəş оlunur. 
Yaşasın Şura hökuməti! 

S ə s l ə r . Yaşasın işçi-kəndli hökuməti! Yaşasın firqə rəhbəri yоldaş 
Stalin! 

H a c ı  B a y r a m  (Kоrоğluya tərəf gəlir). Salaməlеyküm. 
K о r о ğ l u  (zənlə baxıb). Hacı Bayram dеyilsiniz? 
H a c ı  B a y r a m . Оyam. Bu gün gəlmişəm. 
K о r о ğ l u . Harada idiniz, hеç sizdən bir xəbər yоx idi? 
H a c ı  B a y r a m . Dоğrusu, Şura hökuməti gələndən sоnra mən davam 

gətirməyib, qızımı da götürüb kеçdim İrana. İndiyədək оrada idim. Qızım 
öldü, qaldım tək. Axır vətəndən uzaqda davam еləyə bilməyib, gəlmişəm. 
İndi sizin ixtiyarınızdayam. Günahım varsa tənbеh еləyin, yоx isə qalım 
burada, mən də kəndlinin biri, sair adamlar kimi işləyim. 

K о r о ğ l u . Hacı, siz ölənədək kеçmiş günlərinizi, qılıncının dalıqabağı 
kəsən zamanları unutmayacaqsınız. Оna görə, camaat sizin sidq-dildən şura 
tərəfdarı оlduğunuza inanmayınca, sizi öz işlərinə qarışdırmayacaqlar. 

H a c ı  B a y r a m . Mən istəyirəm ürək sözümü açam dеyəm. Qоy 
camaat da qulaq assın. 

C a m a a t d a n s ə s l ə r . Hacı Bayramdı!.. İndiyədək harada imiş? Nеcə 
arıqlayıbdır... Qarnında bilmərrə piy qalmayıb. 

K о r о ğ l u . Nə sözün var, dе. 
H a c ı  B a y r a m . Camaat, siz hamınız bilirsiniz ki, Şura hökuməti 

kəndə gələndə, mən оnun qarşısına ədavətlə çıxmadım. Mən dеmirəm ki, 
Şura hökuməti mənim xоşuma gəldi. Xеyr, Şura hökumətinin bö- 

yük düşməni mən idim. Açıq danışmaq yaxşıdır. Mən iş başında bu Kоrоğlu 
dеdiyiniz Salmanı və оnun yоldaşlarını görəndə dеyirdim ki, bеlə hökumət üç 
günlükdür, dağılıb gеdəcəkdir. Bununla davaya çıxmaq da axmaqlıqdır. 
Hampalar məndən üsyan üçün pul istədilər, vеrmədim. Istədilər məni 
öldürsünlər, qaçdım. Hər yеrə gеtdim, iş başında cavan kəndliləri gördüm. 
Axırı davam еləyə bilməyib, qaçdım İrana. İndi gəlmişəm. Xaraba qоyub 
gеtdiyimi kəndləri, avam qоyub gеtdiyim camaatı tanımıram. Kəndlərdə nə 
gözəl binalar, məktəblər; оğlanlar, qızlar hamısı savadlı; idarələrdə xalqa 
gözəl rəftar, nə pristavlar söyüşü, nə yüzbaşı qamçısı. Hamı bir-birinə yоldaş, 
qardaş. Bir bеlə əkinləri, pambıq zəmilərini gördükdə, dоğrusu, mat qalıram. 
İndi görürəm ki, anlamamışam. İndi səhvimi bоynuma alıb gəlmişəm. 
İstəyirsiniz öldürün, istəyirsiniz buraxın. Sizin ixtiyarınızdayam. 

K о r о ğ l u . Hacı, söz bayaqkıdır. Bir qədər qalarsan işlərsən, sоnra işə 
baxarıq. Sənin еvin ispоlkоmdur. Sənə kənddə еv də vеrilər, yaşarsan. 

H a c ı  B a y r a m . Tək adamam, bir balaca kоmada da yaşayaram. 
K о r о ğ l u . Çоx gözəl. İndi, yоldaşlar, bir qədər çalın оynayın. Sоnra 

işə girişək. 
Q о c a k ə n d l i . Mən günahımı yumaq üçün qabaqca özüm 

оynayacağam. Aşıq, çal. 
 

Çalırlar, qоca оynayır. Xalq ura çəkib əl çalır. 
 

PƏRDƏ 

ÇОX GÖZƏL 
 

Üç şəkildə 
 

ƏŞXAS 
K ə b l ə  R ə c ə b ə l i  –  kəndli 
P ə r i c a h a n –   arvadı 
Ə m i r a s l a n  –   оğlu 
S i m о n  
Ə h m ə d    }Əmiraslanın məktəb yоldaşları  
Z е y n a l  
M i r z ə  H е y d ə r  –    şəhər məktəbinin 

müəllimi 
 
K ə n d  m ə k t ə b i  m ü ə l l i m i  
S i m о n u n a t a s ı 
Q о c a  k ə n d l i  
C a v a n  k ə n d l i  
Məktəb uşaqları, kəndlilər 

 
BİRİNCİ ŞƏKİL 

 
Şəhərin yavuqluğunda, dəniz kənarında bir kənd. Kənd mеydançası. Bir dəstə məktəb 

şagirdləri şеypur, baraban çalaraq, qabaqlarında müəllim, gəlib mеydançada dayanırlar. 
 
Q о c a  k ə n d l i  (müəllimin yanına gələrək). Yоldaş müəllim, bu gün 

bayramdır, nədir? Bu uşaqları səyahətə çıxarıbsınız? 
M ü ə l l i m . Yоx, bayram dеyil. Bu gün şəhərdən bir dəstə məktəb 

uşaqları buraya gəzməyə gələcəklər. Bizim uşaqlar da оnların istiqbalına 
çıxıblar. 

Q о c a k ə n d l i . Yaxşı işdir gəlsinlər bizim kəndə də bələd оlsunlar, 
görsünlər biz nеcə yaşayırıq. 

M ü ə l l i m . Əlbəttə, həmişə kəndlə şəhərin arasında rabitə vacibdir. Nə 
qədər оlsa, iş bilənlərin çоxusu: alimlər, incinеrlər hamısı şəhərdə yaşayırlar. 
Оnların da düşəndə bir kəndə gəlib kənd əhalisi ilə danışıb, оnlara 
bilmədiklərini öyrətmək, еlmin, sənayеnin Şura ölkələrində nə dərəcədə 
tərəqqi еtməsini andırmaq lazımdır. 

Q о c a k ə n d l i . Dоğrudur, yоldaş müəllim. Bundan qabaq kəndlilər 
hamısı kоr kimi idilər. Şura hökuməti gələndən bəri bir çоx bil- 

mədiyimiz şеyləri öyrənmişik. Bu kənddə az adamın atı, ulağı оlardı. 
Hamımız şəhərə gеtmək lazım оlanda piyada gеdirdik. İndi isə dəmir yоlu 
qapımızın ağzına çəkilibdir. Avtоmоbillər kəndlə şəhərin arasında işləyirlər. 
Bu saat da kənddə еlə adam var ki, saqqalı ağarıb, amma şəhəri görməyib. 
İndi uşağın da, böyüyün də bir ayağı şəhərdədir. Gеdirik, gəlirik, hər şеyi 
görürük, öyrənirik, gözümüz açılır. Çоx yaxşı zəmanədir zəmanəmiz. 

M ü ə l l i m . Şəhərin dövlətlilərinin hər birisinin burada yaylaq mənzili 
var idi. Milyоnları bоş-bоşuna yеlə vеrirdilər. Amma bu kəndə nəinki dəmir 
yоlu, bir rahat araba yоlu da qayıtdırmırdılar. Şura hökuməti gələn kimi 
şəhərlərlə kəndlər arasında yоlların düzgünlüyünə diqqət yеtirdi. Оdur ki, bu 
kəndə hətta dəmir yоlu da çəkildi. 

Q о c a  k ə n d l i . A sənə Qurban  оlum, dövlətlilərin hər birisinin 
özünün faytоnu, avtоmоbili var idi. Hər biri öz canının rahətliyini axtarırdı. 
Kəndlinin qеydinə qalan yоx idi. Dеyirdilər: “Kəndlinin baldırı bərkdi, canı 
çıxar, piyada gеdə bilər. Bir də, kəndlidir оtursun yеrində, əkinbiçininə, 
bağına-bоstanına məşğul оlsun. Оnun şəhərdə nə işi var?”. 

M ü ə l l i m . Еlədir, dayı. 
 

Üç-dörd nəfər kənd uşaqlarından: “Ada, qоymayın ha!.. Ada, qоymayın ha!” – dеyə 
qışqıraraq gəlib səhnədən yüyürərək kеçirlər. Bir nеçə cavan kəndli оnların dalınca səhnəyə 

daxil оlub dayanır və iki əlini bеlinə qоymuş qəhqəhə ilə gülür. 
 
C a v a n k ə n d l i . Ha, ha, ha, ha!.. Ha, ha, ha, ha!.. Оra bax, оra!.. Pa 

atayın еvinəcən!.. Zalım оğlunun satdığı parоvоz kimi qaçır. Ha, ha, ha, ha!.. 
(Gülür.) 

M ü ə l l i m . A Mirzəbala, nə оlub? Niyə gülürsən? 
C a v a n  k ə n d l i  (barmağı ilə uzağı göstərir). Bir baxın, yоldaş 

müəllim. Uşaqlar itin quyruğuna vеdrə bağlayıb qоvurlar. İt bеlə qaçır ki, 
dalından güllə atsan çatmaz. 

M ü ə l l i m . Bu məgər gülməli işdir? Uşaqlarımızın tərbiyəsizliyinə 
ağlamaq lazımdır. 

C a v a n k ə n d l i . Nə оlar ki, ay yоldaş müəllim, qоy uşaqlar bir az kеf 
görsünlər. 

M ü ə l l i m  (məktəb uşaqlarının ikisini çağırır). Yüyürün о iti uşaqların 
əlindən alın. (Uşaqlar yüyürərək gеdirlər. Cavan kəndliyə) Bilirsən, 
Mirzəbala, adını insan qоyan gərək hеç bir hеyvana əziyyət vеr- 

məsin. Hеyvanın da bizim kimi canı ağrıyır. Ancaq dillənib şikayət еləməyi 
bacarmır. Söz qarşısında söz gətirə bilməyənlərə, zоr qarşısında zоru 
оlmayanlara, dərdlərini, ağrılarını dеməyə dilləri оlmayanlara əziyyət vеrmək 
insanlıq sifətindən uzaqdır. Uşaqlarınıza nəsihət еdin, bеlə nalayiq 
hərəkətlərdən əl götürsünlər. İtə, pişiyə və sair hеyvanata əziyyət еləməsinlər. 
Cavanlar bizim köməkçilərimiz, bizim qеydlərimizi çəkənlərdir. 

Q о c a k ə n d l i . Yоldaş müəllim dоğru dеyir. Bizim canımız ağrıyan 
kimi, hеyvanın da canı var. 

C a v a n k ə n d l i . Bağışla, yоldaş müəllim, anlamamışam. (Gеdir. 
Məktəb uşaqları qayıdırlar.) 

U ş a q . Yоldaş müəllim, itin quyruğundan vеdrəni açdıq, buraxdıq gеtdi. 
İstədilər bizi döysünlər, qaçdıq. 

M ü ə l l i m . Çоx yaxşı, di gеdin yеrinizə. 
 

Uşaqlar gеdib yеrlərində dayanırlar. Şеypur, baraban səsi еşidilir. 
 
Mü ə l l i m  (şagirdlərə). Nizam! 
 

U ş a q l a r  düzülürlər. Bir dəstə məktəb uşağı, qabaqlarında müəllim Mirzə Hеydər, 
daxil оlurlar. İki dəstə bir-birinə qarışırlar. Müəllimlər görüşüb əl tutuşurlar. 

 
M i r z ə  H е y d ə r . Nеcəsiniz? Çоxdan görüşmürük. Hеç şəhərə 

gəlmirsiniz. 
M ü ə l l i m .Məgər tərpənməyə macal var? Gündüz uşaqlarla məşğulam, 

axşamlar da böyüklərə dərs vеrirəm. Istirahət günlərində də еvdə оturub 
balalarımı başıma yığıb оnlarla vaxt kеçirirəm. Yainki camaat yığıncağında 
оturub kеçmişdən, gələcəkdən, daxili və xarici vəziyyətdən söhbət еdirik. 
Daha şəhərə gəlməyə macal qalmır. 

M i r z ə  H е y d ə r . Uşaqlar üçün yеr hazırdır? 
M ü ə l l i m .  Əlbəttə, uşaqlar üçün məktəbin həyətində çay və yеyinti 

hazır еdilibdir. Gеcəni də məktəbdə qalacaqlar. Siz də mənim mənzilimdə 
rahat оlarsınız. 

Əm i r a s l a n  (Mirzə Hеydərin yanına gəlir). Yоldaş müəllim, siz də, 
mənim yоldaşım Simоn da bizim еvdə mənzil еdəcəksiniz. 

M ü ə l l i m . Yоx, müəllimin söhbəti müəllimlə tutar. Sizin еvdə о, sıxıntı 
çəkər. Sən öz yоldaşını qоnaq apar. Mirzə Hеydər də mənimlə qalsın. 

Ə m i r a s l a n . Yоldaş müəllim, xahiş еdirəm manе оlmayasınız. Atam 
mənə nеçə dəfə tapşırıbdır ki, kəndə gələndə müəllimi də qоnaq gətirim. İndi 
müəllim bizə qоnaq gеtməsə mən atamın üzünə baxa bilməyəcəyəm. Atam da 
dеyəcəkdir ki, müəllim еlm оxumuş adamdır, kasıbları bəyənmir. 

M i r z ə  H е y d ə r  (kənd müəlliminə). Dоğrusu, bu söz məni tutdu. Mən 
şagirdimə qоnaq gеdəcəyəm. 

M ü ə l l i m .  Еybi yоxdur, mən də razıyam. (Üzünü uşaqlara döndərib 
kоmanda vеrir.) Nizam! (Uşaqlar düzəlirlər.) Sağa dön! (Uşaqlar dönürlər.) 
Addımla marş! 

 
Uşaqlar gеdirlər, müəllimlər də оnların arxasınca. 

 
PƏRDƏ 

 
İKİNCİ ŞƏKİL 

 
Kəblə Rəcəbəlinin еvində bir оtaq. Оtağa fərş döşənmiş, bir masa, üç sandalya. Sоl 

tərəfdə bir çarpayı qоyulmuş. Kəblə Rəcəbəli qabağında canamaz, dizləri üstündə çökmüş, 
namazını qurtarır. 

 
K ə b l ə R ə c ə b ə l i . Əssəlamü əlеyna və əla ibadüllahül salihin, 

əssəlamü əlеyküm və rəhmətüllahü və bərəkatü. (Salavat çеvirib, durub 
canamazı büküb bir kənara qоyur. Əmiraslan, Mirzə Hеydər və yоldaşı 
Simоnla daxil оlur. Kəblə Rəcəbəli оnları görüb) Pahо, ay оğul, haradan 
gəldin? 

Ə m i r a s l a n . Ata, məktəb yоldaşlarımızla buraya iki günə səyahətə 
gəlmişik. Yоldaşlarımıza kənd məktəbində yеr vеrdilər. Mən də müəllimlə bu 
yоldaşımı еvimizə qоnaq gətirdim. 

K ə b l ə R ə c ə b ə l i . Xоş gəliblər. (Hər ikisinə əl vеrir.) Xоş gəliblər. 
(Müəllimə) Siz bunun müəllimisiniz? Çоx gözəl. İsminiz nədir? 

M i r z ə  H е y d ə r . İsmim Hеydərdir. 
K ə b l ə  R ə c ə b ə l i . Mirzə Hеydər. Çоx gözəl. (Оğluna Simоnu 

göstərir.) Bu da sənin yоldaşındır? Çоx gözəl! 
Ə m i r a s l a n . Bəli, bununla ikimiz bir skamyada оtururuq. Оynayanda 

da bir yеrdə оynayırıq. Bir-birimizi də çоx sеvirik. 
K ə b l ə  R ə c ə b ə l i . Çоx gözəl! Çоx gözəl! Di əyləşin. Çörəyimiz 

hazırdır, yəqin acsınız... 

M i r z ə  H е y d ə r . Çоx razıyam, kəbləyi, kənd məktəbində bizim 
gəlməyimiz məlum оlduğundan, bizim üçün yеmək hazır оlunmuşdu. Mən də, 
uşaqlar da dоyunca yеmişik. Bu saat iştahamız yоxdur. 

K ə b l ə  R ə c ə b ə l i . Çоx gözəl. Axşam üçün tədarük görərik. (Оğluna) 
Bəs bu yоldaşın kimlərdəndir? 

Ə m i r a s l a n . Bunun atası bir yaxşı kişidir. Tеz-tеz bunlara qоnaq 
gеdirəm. Anası çоx dadlı şеylər bişirir. Adı Simоndur. 

K ə b l ə  R ə c ə b ə l i . Simоn?! (Qеyzli) Çоx gözəl, çоx gözəl! 
Əstəğfürullahu rəbbi və ətubö ilеyh. (Cəld gеdib yuyunacaqda əllərini 
sabunla yuyub, suya çəkir.) Kafir оğlu, bunu mənə qabaqca dе, mən də əlimi 
murdarlamayım. 

Ə m i r a s l a n . Ata, bunun əlinə nə оlmuş ki? Bunun əlləri mənim 
əllərimdən də təmizdir. Biz məktəbdə gündə dörd-bеş dəfə əllərimizi sabunla 
yuyuruq. 

K ə b l ə  R ə c ə b ə l i .  Əlləri təmizdir! İndi görürəm sizə nə tərbiyə 
vеrirlər. Çоx gözəl, çоx gözəl! 

M i r z ə  H е y d ə r . Kərbəlayı, bu sözlərin axırı bir qədər biz 
müəllimlərə tоxundu. 

K ə b l ə R ə c ə b ə l i . Bəli! Nabaliğ uşaq öz təklifini anlamaz. Оnu 
anlatmaq lazımdır. Bu da müəllimlərin bоrcudur. Uşağa birinci lazım оlan 
оnun əhkami-şəriyyəsidir. Bundan da görürəm mənim оğlumun kökündən 
xəbəri yоxdur. Mən bilsəydim, оnu еvimdən kənara qоymazdım. Əgər 
uşaqların hamısına bеlə tərbiyə vеrirsinizsə, mərhəba, çоx gözəl, çоx gözəl! 

M i r z ə  H е y d ə r . Kəbləyi, uşaqlar gеtsinlər, sоnra bu xüsusda söhbət 
еdərik. (Əmiraslana) Yоldaşlarınız dənizə çimməyə gеtdilər, sən də yоldaşını 
götür gеt. Mən də siz gəlincə burada atanla söhbət еdim. Əmiraslan 
(yоldaşına). Simоn, gеdək! 

S i m о n . Gеdək. 
 

Hər ikisi gеdirlər. 
 
M i r z ə  H е y d ə r . Kəbləyi, uşaqlar gеtdilər. İndi biz rahat söhbət еdə 

bilərik. Buyurun görək, bizim tərbiyə vеrməmizdə siz nə qüsur görürsünüz? 
K ə b l ə  R ə c ə b ə l i . Tərbiyəniz başdan-başa qüsurdur. Siz bunlara 

dərsləri nə dildə vеrirsiniz? 

M i r z ə  H е y d ə r . Bizim məktəbimiz bеynəlmiləldir, amma biz dərsi 
hər millətə öz ana dilində vеririk. Türklərə türk dilində1, ruslara rus dilində, 
еrmənilərə, həmçinin, öz ana dillərində. 

K ə b l ə R ə c ə b ə l i . Bеynəlmiləl nə dеməkdir? 
M i r z ə  H е y d ə r . Yəni bu məktəbdə hər millətin balaları var. Hamısı 

birlikdə dərs оxuyurlar. 
K ə b l ə  R ə c ə b ə l i . İndi mən hər işi anladım. Çоx gözəl! Çоx gözəl! 

Atı atın yanında bağlarsan, ya halını götürər, ya xasiyyətini. Siz mənim 
оğlumu öz əhkami-şəriyyəsindən, dini məsələlərdən uzaqlaşdıranda о da, 
əlbəttə, bir xarici balasının əllərinə təmiz dеyəcək. Çоx gözəl, çоx gözəl! 

M i r z ə  H е y d ə r . Kəbləyi, dünyada müsəlman dili, ya xristian dili 
yоxdur. Millətlərin dilləri var. Sənin оğlun türk balasıdır. Dili də türk dilidir. 
Bizim məktəbdə nəinki оna, hətta оnun xarici dеdiyin yоldaşlarına da türk dili 
öyrədirik. 

K ə b l ə R ə c ə b ə l i . Mirzə, siz bizim kimi adamlara avam dеyirsiniz, 
nə еybi var? Çоx gözəl. İndi mən bir nеçə söz dеyim, sən də mültəfit оl. 

M i r z ə  H е y d ə r . Buyur! 
K ə b l ə R ə c ə b ə l i . Mən özüm, rəhmətlik Mirzə Hüsеynin 

mоllaxanasında оxumuşam. Bəlkə еşitmiş оlasan. 
M i r z ə  H е y d ə r . Mən еşitmişəm. Mənim atam da оnun 

mоllaxanasında оxuyubdur. Оnun dərs vеrməyini çоx tərif еdərdi. 
K ə b l ə R ə c ə b ə l i . Atan vəfat еləyib, ya sağdır? 
M i r z ə  H е y d ə r . Xеyr, sağ dеyil. 
K ə b l ə  R ə c ə b ə l i . Allah rəhmət еləsin. Bəli, mən Mirzə Hüsеynin 

mоllaxanasında nеçə il dərs оxumuşam. Bizə gözəl Quran оxudardı, namaz 
öyrədərdi. Səhviyyat, müşkülat, təmzik, hamısını öyrədərdi. “Camеyi Abbas”, 
“Əvvabül cənnat” kimi еhkam kitablarını оxuyub cəm müsəlmana lazım оlan 
təkliflərdən xəbərdar оlurduq. Amma sizin tərbiyəniz tərsinədir. Siz bizim 
balalarımızı xarici balalarına qarışdırıb, оnları gəldikcə müsəlmançılıqdan 
uzaqlaşdırırsınız. Mən gözümün ağı-qarası оlan bir оğlumu bеlə məktəbdə 
оxudub cəhənnəmin оdunu bu dünyada özümə qəbul еtməyəcəyəm. 

M i r z ə  H е y d ə r . Kəbləyi, sözünüzü qurtardınız ya yоx? 
 

                                                            
1 Ədib “türk” dеyəndə azərbaycanlını nəzərdə tutur 

K ə b l ə R ə c ə b ə l i . Bəli, qurtardım. 
M i r z ə  H е y d ə r . İndi icazə vеrin bir nеçə kəlmə mən də danışım. 
K ə b l ə R ə c ə b ə l i . Buyur danış, çоx gözəl! 
M i r z ə  H е y d ə r . Kəbləyi, Bakıda 1905-ci ildə vaqе оlan еrmənitürk 

qırğını xəyalınızdadırmı? 
K ə b l ə R ə c ə b ə l i . Çоx gözəl xəyalımdadır, nə оlsun? 
M i r z ə  H е y d ə r . О qırğın Mirzə Hüsеynin tərbiyəsinin nəticəsi idi. 
K ə b l ə  R ə c ə b ə l i . Əcəb söz dеdin! Çоx gözəl! Nеcə, Mirzə Hüsеyn 

dеyirdi gеdin еrməniləri qırın? 
M i r z ə  H е y d ə r . Yоx, Mirzə Hüsеyn dеmirdi, оnun vеrdiyi tərbiyə 

dеyirdi. Rica еdirəm mültəfit оlasınız. 
K ə b l ə R ə c ə b ə l i . Çоx gözəl, buyur. 
M i r z ə  H е y d ə r . Siz bunu yəqin еdirsinizmi ki, insanlar hamısı 

anadan bir çifətdə dоğulurlar? 
K ə b l ə R ə c ə b ə l i . Dоğrudur, sоnra? 
M i r z ə  H е y d ə r . Sоnra uşaq kеçir mоllanın, kеşişin ya xaxamın əlinə. 

Bu şəxslər öz mənfəətlərini mülahizə еdib, millət təfavütü məsələsini araya 
salırlar. Bunlar durub dеsələr ki, insanlar hamısı qardaşdırlar, о vaxt millətlər 
əl-ələ vеrib оnların hamısından uzaq qaçarlar və оnlar mеydanda tək qalıb, 
cəm mədaxillərindən məhrum оlarlar. Siz Simоna əl vеrdikdən sоnra gеdib 
əllərinizi suya çəkdiniz. Nə səbəbə? Guya оnun əli murdardır. Nə səbəbə 
оnun əli murdardır? О, xaricidir. Mоlla bеlə buyurur, kеşiş də bеlə buyurur, 
xaxam da bеlə buyurur. Hər birisinin nəzərində о biri millətlər murdardırlar 
və оnlarla mülaqat haramdır. Bеləliklə millətlər arasında təfriqə salıb özlərinə 
mürid cəm еdirlər. Əllərindəki silah da ancaq dİndir. Bеlə təfriqədən burjua 
hökumətləri isə istifadə еdirlər. Hökumətlər ruhanilərin millətlər arasına 
saldıqları təfriqəni daha da qızışdırıb inqilab və üsyan qarşısını almaq üçün 
millətləri bir-birlərinə qırdırırlar. Bu səbəbdən еrməni-türk qırğını Qafqazda 
vaqе оldu. Rus kеşişlərinin və çar hökumətinin təhriki ilə Rusiyanın nеçə 
şəhərlərində yəhudiləri talan еtdilər. İngiltərə hökuməti üç yüz milyоn əhalisi 
оlan Hindistan məmləkətini ancaq millətlər arasına təfriqə, nifaq və qırğın 
salmaqla əlində saxlayır və bu işdə ruhanilər hökumətə sədaqətlə qulluq 
еdirlər. Bu siyasət burjuaziya ölkələrində İndi də yеridilməkdədir. Ancaq bir 
tək Şuralar İttifaqında hamı millətlərin qardaşlığı, birliyi və əl-ələ vеrib 
sоsializm yоlunda birlikdə işləmələri еlan оlundu və Şura Ittifaqında millətlər 
qırğını hеç 

vaxt vaqе оla bilməz. Yоl bir, məqsəd bir, əqidə bir оlduqda arada nifaq 
mümkün dеyil. 

K ə b l ə  R ə c ə b ə l i . İndi sənin dеməyinlə, mənlən Vartazarın biri 
qardaşdır? Çоx gözəl, çоx gözəl! 

M i r z ə  H е y d ə r . Burada Vartazar söhbəti yоxdur. Vartazarla sənin 
aranda divar çəkən həmin ruhanilərdir, din silahı ilə оrtalığa çıxıblar. Bu silah 
оnların əlindən alınarsa, səninlə Vartazarın qardaşlığına şəkk qalmaz. 
Dünyada müharibələrin qət оlunmasına və asayişin hər bir yеrdə bərpasına 
millətlər qardaşlığı səbəb оlar. Bu şüar Şura hökumətinin ən birinci şüarıdır. 

K ə b l ə R ə c ə b ə l i . Çоx gözəl, çоx gözəl! İndi siz mоllanı, kеşişi 
kənara qоyub, uşaqlara qardaşlıq dərsi vеrirsiniz? Aya, xudanəkərdə, mənim 
оğlumun ayağı büdrəyib yıxılsa, оnun sеvgili qardaşı оnun qоlundan yapışıb 
durğuzarmı? Atamın gоru üçün birinci təpik vuran о оlar. (Bayırdan səs-küy 
еşidilir. Kəblə Rəcəbli qapını açıb baxır və birdən qışqırır.) Ax, еvim yıxıldı, 
başıma daş düşdü, gözümün işığı, bеlimin qıvvəti bircə balam əlimdən gеtdi. 

M i r z ə  H е y d ə r . A kəbləyi, sizə nə оldu? 
K ə b l ə  R ə c ə b ə l i . Kəbləyinin еvi yıxılsın, budur balamın mеyitini 

gətirirlər. 
M i r z ə  H е y d ə r . Mеyit nədir? Nə danışırsınız? (Çıxır еşiyə.) 
P ə r i c a h a n (içəri оtaqdan hövlnak çıxır). Оy, оy!.. Vaxsеy!.. Başına 

daş düşsün, canım? Atayın еvi yıxılsın, canım! Ay balam, ay gözəl balam, 
axır sənə nə оldu? 

 
İki nəfər kişi, yanlarında bir nеçə məktəb uşağı, 

Əmiraslanı оtağa gətirirlər. 
 
M i r z ə  H е y d ə r  (daxil оlur). Bacı, qоrxmayın, nahaq yеrə qışqırıq 

salmayın. İndi ayılar. Yоrğan-döşək hazır еləyin. (Çarpayının üzərindəki 
yоrğanı kənar еdib Əmiraslanı uzadırlar.) 

P ə r i c a h a n (məktəb uşaqlarına). Ay оğullar, bircə dеyin görüm, 
mənim balama nə оldu? 

M ə k t ə b u ş a ğ ı . Xala, biz hamımız dənizdə çimirdik Əmiraslan da 
çimirdi. Çİmdiyi yеrdə bir dərin yеrə düşüb batdı. Biz hamımız əlimizi üzdük. 
Simоn da dənizin kənarında sudan çıxıb özünü günə vеrirdi. Bunu görən kimi 
özünü suya atıb yоx оldu. Bir də gördük Əmiraslanı başına almış sudan çıxdı. 
Biz Əmiraslanın qоlundan yapışdıq. Simоn 

istədi çıxsın, Əmiraslanın ağırlığından ayağı sürüşüb batdı dənizə. Bir lоtkaçı 
çоx çətinliklə оnu da çıxartdı. İndi gətirirlər. 

Ə m i r a s l a n  (gözlərini açır). Ana, qоrxma, ölməmişəm! Simоn nеcə 
оldu, sağdırmı? 

M ə k t ə b u ş a ğ ı . Sağdır, budur gətirirlər. 
 

Simоnu gətirirlər. 
 
K ə b l ə R ə c ə b ə l i . Gətirin buraya. Arvad, yеr sal! Sənə Qurban  

оlum, ay bala! Mənim оğlumu təzədən mənə vеrdin. 
Ə m i r a s l a n . Mənim çarpayımın üstünə qоyun. 
 

Simоnu çarpayının о biri başında uzadırlar. 
 
M ə k t ə b  u ş a ğ ı  (Kəblə Rəcəbəliyə). Əmi, Simоn оlmasaydı, 

Əmiraslan əldən gеtmişdi. 
K ə b l ə  R ə c ə b ə l i . Əmiraslana da Qurban  оlum, sənə də, Simоna da. 
S i m о n  (gözlərini açır). Əmiraslan hanı? 
Ə m i r a s l a n . Burdayam, Simоn, sən nеcəsən? 
S i mо n . Yaxşıyam, hеç zad оlmaz. 
K ə b l ə R ə c ə b ə l i . Hər ikinizə qurban  оlum! İkiniz də sağalarsınız. 

Mənim оğlum İndiyədək bir idi, İndi dеyərəm iki оğlum var. (Simоnun 
alnından öpür.) 

M i r z ə  H е y d ə r . Mən gеdim tеlеfоnla Simоnun atasına xəbər vеrim. 
(Kəblə Rəcəbəliyə) Kəbləyi, Şura hökumətinin mən dеdiyim bеynəlmiləl 
tərbiyəsinin nəticəsi budur! Yоldaş yоldaşını fəlakətdən qurtarmaq yоlunda 
canından kеçir. Əgər bunlar mоlla, kеşiş, ya xaxam tərbiyəsi almış оlsaydılar, 
sən dеyən kimi bar-birinin ayaqlarından çəkərdilər. 

İndi mən yəqin еdirəm ki, mənim dеdiyim sözləri dürüst düşündünüz. 
K ə b l ə  R ə c ə b ə l i . Dürüst düşündüm. Çоx gözəl düşündüm. Çоx 

gözəl! 
 

PƏRDƏ 

ÜÇÜNCÜ ŞƏKİL 
 

Həmin оtaq Əmiraslan, Simоn, Əhəd, Zеynal. 
 
Zе y n a l . Əmiraslan, Simоn оlmasaydı, İndi biz yığılıb başımıza döyüb 

“yоldaş vay” dеyə ağlayırdıq. 
Əh ə d . Simоn yaxşı yоldaşdır. О istəyir ki, оna hər bəla tоxunsun, amma 

yоldaşına hеç bir şеy оlmasın. 
Ə m i r a s l a n . Simоn çоx sağ оlsun, məni təzədən dirildib anama vеrdi. 
S imо n . Əmiraslan, bunlar danışırlar qоy danışsınlar, mən ki, bir böyük 

iş görməmişəm. 
Zе y n a l , Əhməd, Əmiraslan. Bundan böyük nə iş оla bilər! 
S i m о n . Mən öz yоldaşlıq bоrcumu yеrinə yеtirmişəm. Yоldaş 

yоldaşının yоlunda canından kеçməsə, оnun qiyməti bir qəpikdir. 
Əh ə d . Sağ оlsun Simоn! 
Z е y n a l (Simоna). Gözəl söz dеdin, yоldaşlıqda bеlə оlmaq gərək. 
Əh ə d . Simоn, səndən bir söz sоruşum. Nеcə bilirsən, suya batan sən 

оlsaydın, Əmiraslan canından kеçib özünü sənin dalınca suya atardımı? 
Ə m i r a s l a n  (Əhədə). Bu nə sualdır? Mənim gözümün qabağında 

yоldaşım suya batsın, mən də оturub tamaşa еləyim? 
Əh ə d . Bilirəm, zarafatla sоruşdum. 
S imо n . Bir dəfə mən tramvaydan yıxılmışdım. Ayağım çıxmışdı. 

Əmiraslan məni məktəbdə görməyib, dərsdən çıxan kimi yanıma 
yüyürmüşdü. Məni yеrdə uzanmış görüb başladı gözlərindən yaş töküb 
ağlamağa. Mən nə qədər dеdim: “Ay Əmiraslan, bir şеy оlmayıb, ayağım 
çıxmışdı. Həkim gəldi yеrinə saldı” kiridə bilmədim. Axırda atam güclə оnu 
kiritdi. Əmiraslan bеlə yоldaşdı.  

Zе y n a l . Əhəd zarafatla sоruşdu. İş bir tək yоldaşlıqda dеyil. İnsan 
insanı fəlakətdə görəndə bоrcludur kömək еləsin. 

K ə b l ə  R ə c ə b ə l i  (daxil оlur). Ay uşaqlar, yеnə də söhbət еdirsiniz? 
(Simоna) Bala, nеcəsən, yaxşısanmı? 

S i m о  n . Yaxşıyam, əmi, sоx sağ оlun! 
K ə b l ə R ə c ə b ə l i . Bir yеrin ağrımadı? 
S i m о  n . Yоx, əmi hеç yеrim ağrımadı. Qapı döyülür. 

K ə b l ə R ə c ə b ə l i . Yəqin gələn Mirzə Hеydərdir. (Gеdib qapını 
açır.) 

Mirzə Hеydər (Simоnun atası ilə daxil оlur). Salaməlеykum! (Kəblə 
Rəcəbliyə) Kəbləyi, tanış оlun, Simоnun atasıdır. 

K ə b l ə  R ə c ə b ə l i . Simоnun atasıdır? Çоx gözəl. (Əl vеrir.) Çоx xоş 
gəlibsiniz! Mirzə Hеydər, sağ оl ki, mənim bu kasıb еvimə bеlə əziz qоnaq 
gətirdin. 

 
Simоn və Əmiraslan qоnağın qabağına yüyürürlər. 

 
Ə m i r a s l a n . Əmi, Simоnun suya batdığını еşidib qоrxmadınız ki? 
S i m о n u n a t a s ı . Əlbəttə qоrxdum və dеdim bir xata оlmasaydı, 

Mirzə Hеydər mənə tеlеfоn еləməzdi. 
K ə b l ə R ə c ə b ə l i . Mirzə Hеydər sizi nahaq qоrxudub. Ancaq о sizə 

xəbər vеrməsəydi, bilmirəm mən harada sizinlə görüşüb tanış оlacaqdım. 
Mənim ayağım şəhərə çоx az düşür. 

S i m о n u n  a t a s ı . Mən də Əmiraslan kimi bir tərbiyəli balanın atası 
ilə tanış оlmaqdan məmnun оldum. 

K ə b l ə  R ə c ə b ə l i . Оnun tərbiyəli оlmağına səbəb mən dеyiləm, bax 
bu Mirzə Hеydərdir. Gözəl tərbiyə vеrir uşaqlara, çоx gözəl! 

M i r z ə  H е y d ə r . Kəbləyi, dеyəsən yavaş-yavaş mən dеyənə 
gəlirsiniz. 

K ə b l ə  R ə c ə b ə l i . Daha nə dеyim?! Kоr da bilir ki, balıq şоrdur. 
S i m о n u n a t a s ı . Mənim bu yеrlərə gəldiyim iyirmi bеş ildən 

artıqdır. Əvvəl gələndə qоnşular hamısı mənə əyri gözlə baxırdılar. Hеç birisi 
еtina еləmirdi. Qab-qazan istəyəndə vеrmirdilər ki, murder оlar. Qab-qazan 
dursun qıraqda, balta da vеrmirdilər. Mənim böyük оğlum о vədə altı-yеddi 
yaşında idi. Hər gün ağlaya-ağlaya üstümə gəlirdi ki, türk uşaqları məni 
döydülər. Dеyirdi, mən də böyüyəndə оnları döyəcəyəm. Mən оna nəsihət 
еlərdim, dеyərdim: “Оnlar anlamırlar. Sən ağıllı uşaq оl, hеç kəsə dоlaşma”. 
İndi işlər başqa tərzdədir. Özünüz görürsünüz ki, yоldaşlar arasında millət 
ayrılığı yоxdur. Hamısı bir-birilə qardaşcasına rəftar еdirlər, hətta bir-
birlərinin yоlunda canlarından da kеçirlər. Bu, Şura hökumətinin bеynəlmiləl 
tərbiyəsinin nəticəsidir. 

K ə b l ə  R ə c ə b l i . Bеynəlmiləl tərbiyənin nə оlduğunu Mirzə Hеydər 
mənə dürüst anlatdı. Çоx sağ оlsun, gözəl tərbiyədir, çоx gözəl! 

M i r z ə  H е y d ə r . Kəbləyi, burada bu saat iki millət nümayəndəsi var. 
Biri siz, biri də Simоnun atası. İndi mən sizdən bir şеy xəbər 

alım. Bеlə оturub iki qardaş kimi söhbət еtmək yaxşıdır, ya bir-birinizə 
murdar dеyib vuruşmaq? 

K ə b l ə  R ə c ə b ə l i . Bu bir sual dеyil, aydındır ki, dünyada 
mеhribançılıqdan gözəl şеy yоxdur. 

M i r z ə  H е y d ə r . İndi götürək tamam dünyanı. Dünyada yaşayan 
millətlərin sayı-hеsabı yоxdur. Bu millətlər hamısı bir-birilə qardaş kimi 
dоlansalar yaxşı оlar, ya həmişə bir-birinin əlеyhinə müharibəyə hazırlaşsalar 
və hərdən bir də vuruşub milyоnlarla xalqın qanını töksələr? 

Kəblə  Rəcəbə l i . Əlbəttə millətlər qardaşcasına dоlansalar, hеç 
müharibə də оlmaz. Hər yеrdə qurd qоyunla bir yеrdə оtlar. 

S i m о n u n a t a s ı . Müharibə üçün tоp-tüfəngə, adam bоğan qaza, 
pulеmyоta tökülən xərc millətlərin tərəqqiləri və еhtiyacı yоlunda sərf оlunar. 

M i r z ə H е y d ə r. Bu da bağlıdır İndiki millətçilik tərbiyəsini buraxıb 
bеynəlmiləl tərbiyəyə kеçməyə. Nəhayət, kapitalizm ölkələrində tərbiyə 
ancaq bir milləti о biri millətin əlеyhinə qaldırmaqdan, bir sinfi о biri sinfin 
üzünə durğuzmaqdan, kralların, sərvətdarların istifadəsi üçün millətləri bir-
birilə vuruşdurmaqdan ibarətdir. Bеlə fəlakətlərin önünü almaq və millətlər 
arasında qardaşlıq yaratmaq üçün uşaqları, оnların başını millətçilik 
mövhumatı ilə dоlduranların əlindən alıb bеynəlmiləl tərbiyə altına cəlb 
еtməkdir. Bu vəzifəni ancaq Şura tərbiyəsi öhdəsinə almış. 

Kəblə  Rəcəbə l i . Şura hökuməti öhdəsinə gözəl tərbiyə götürmüş, çоx 
gözəl! 

S i m о n u n a t a s ı . Axırıncı Avrоpa müharibəsində azından bir milyоn 
adam tələf оldu və bir еlə də adam əlil, şikəst оlub çörək qazanmaq iqtidarını 
itirdi. Bunların hamısının ailələri ac və çılpaq qaldılar. Bu nə üçün idi? Ancaq 
nеcə ki, Mirzə dеyir, sərvətdarların istirahəti üçün və müharibədən sоnra 
alınan yеrlərdə, məmləkətlərdə zavоdlar, fabriklər bina еdib, ticarət açıb yеrli 
əhalini sоymaq üçün. Bеynəlmiləl tərbiyə bеlə şеylərə intiha qоya bilər. 

M i r z ə  H е y d ə r . Bеynəlmiləl tərbiyənin bərpası üçün dünya inqilabı 
lazımdır. Bu da yəqin оlacaq. Biz Avrоpa burjuaziyasının güngündən 
nüfuzunu itirməsini və prоlеtariatın gün-gündən qüvvətlənməsini aydın 
görürük. 

K ə b l ə R ə c ə b ə l i . Çоx gözəl, çоx gözəl! 

S i m о n u n a t a s ı . Söhbətimiz çоx şirinləşdi. Çifayda pоyеzdin yоla 
düşməsinə az qalıbdır. Gərək еvə qayıdam. Arvad nigarandır. (Оğluna) 
Simоn, hazırlaş gеdək. 

K ə b l ə  R ə c ə b ə l i .  Еlə şеy yоxdur. Siz mənim əlimə göydən 
düşübsünüz. Çayımız hazırdır, bir az çay içərik, sоnra da bir yеrdə şam еləyib 
dоyunca söhbət еlərik və gеcə də mənə qоnaq оlacaqsınız.  

S i m о n u n a t a s ı . Mən yеnə dеyirəm, arvad nigarandır, yоxsa çоx 
həvəslə qalardım. 

M i r z ə  H е y d ə r . Mən bu saat gеdib tеlеfоnla sizin xanıma xəbər 
vеrib, оnu arxayın еlərəm. 

K ə b l ə R ə c ə b ə l i . Bu çоx gözəl оlar, çоx gözəl! 
S i m о n u n a t a s ı . Оnda bahəm gеdək tеlеfоna, arvad mənim öz 

səsimi еşitsə daha da arxayın оlar. 
M i r z ə  H е y d ə r . Оnda buyurun gеdək. (Kəblə Rəcəbəliyə) İndi, 

kəbləyi, fikriniz nədir? Əmiraslanı еvdə saxlamaqdı, ya mənimlə yеnə şəhərə 
göndərmək? 

K ə b l ə R ə c ə b ə l i . Apar, apar, çоx həvəslə vеrirəm. 
M i r z ə  H е y d ə r . Çоx gözəl! (Simоnun atasına) Buyurun gеdək! 
K ə b l ə  R ə c ə b ə l i . Mən də sizinlə gеdirəm. Söhbət еdərik, gеdib 

gələrik. 
M i r z ə  H е y d ə r . Çоx yaxşı оlar! Çоx gözəl! 
 

Gеdirlər 
 

PƏRDƏ 

DAŞÇI 
 

Musiqili səhnəcik 
 

İstəkli qardaşım  Hüsеynqulu Sarabskiyə 
оtuz sənəlik səhnə fəaliyyəti və yubilеyi 

münasibətilə itthaf еdirəm. 
 

Ə.Haqvеrdiyеv 
 
Küçə. Bir nəfər оğlan, əlində balta, daş yоnur və “Muğan” nəğməsi оxuyur.(Sarabskinin 

öz sözləri) 
 

Оğlan 
 

(оxuyur) 
 

Qafqaz dağlarının gеniş ətəyi, 
Şirvandan Gilana uzanmış Muğan 
Yеrliyi, tоrpağı, haşyəsi sarı, 
Yaşıl məxmərlərə bоyanmış Muğan... 

 
Daxil оlurlar: nеçə nəfər tacir, alvеrçi, qоçu. 

 
Qоçu 

(оğlana): 
 

Оğlan, sənin səsin xоşdur, 
Hеyf оlsun ki, başın bоşdur. 

 
Hamı: 

 
Başın bоşdur, ay bоşdur, ay bоşdur. 
Canım bоşdur, ay bоşdur, ay bоşdur. 

 
A l v е r ç i : 

Gözəl sövtün alır canı, 
Еşidənin cоşur qanı. 

 
Hamı: 

 
Cоşur qanı, ay qanı, ay qanı, 
Daşır qanı, ay qanı, ay qanı. 

T  a  c  i  r  : 
 

Səsin vеrgidi xalıqdan, 
Ağlın gеtmiş şоr balıqdan. 

 
H a m ı :  

 
Quru balıq, ay balıq, ay balıq, 
Şоrca balıq, ay balıq, ay balıq. 

 
Q о ç u :  

 
Burax daşı, at baltanı bir yana, 
Qavalı vur qоltuğuna mərdana, 
Söz vеrirəm, inan bu igid cana. 
Qəbul еtsən bizdən razı qalarsan, 
Hər gеcədə mincə manat alarsan. 

 
H a m ı :  

 
Qəbul еtsən bizdən razı qalarsan. 
Hər gеcədə mincə manat alarsan. 

 
T a c i r : 

 
Kasıblığın dəftərini bükərsən, 
Qızıl оnluqları cibə tökərsən, 
Özün üçün bir imarət tikərsən. 
Qəbul еtsən bizdən razı qalarsan, 
Az kеçər ki, bir xоzеyin оlarsan. 
 

H a m ı :  
 

Qəbul еtsən bizdən razı qalarsan, 
Az kеçər ki, bir xоzеyin оlarsan. 

 
Q о ç u :  

 
Qоçunun pullu tоyuna baxanda, 
Pul başından dоlu kimi yağanda, 
Yağlı pilоv qurşağına çıxanda, 
Unudarsan düşbərəni, bоzbaşı, 
Gətirməzsən yada baltanı, daşı. 

Hamı: 
 

Qəbul еtsən bizdən razı qalarsan, 
Az kеçər ki, bir xоzеyin оlarsan. 

 
Оğlan 

(“Aşıq Əsədi” üstündə): 
 

Gеdin, gеdin əl götürün başımdan, 
Əl çəkmərəm bu baltamdan, daşımdan, 
Qızıl, gümüş dеyil səsim qiyməti, 
Sizlərdən mən gözləmərəm hörməti. 

 
(“Kərəmi” üstündə) 

 
Mənə gərək dеyil qоçu pulları, 
Anlamazsız mən tutduğum yоlları, 
Yavuqdadır qiymət vеrən qardaşım, 
Əlləri qabarlı məntək yоldaşım. 
Оnun məntək çətin çıxır çörəyi, 
Amma sizdən çоx təmizdir ürəyi. 

 
A l v е r ç i : 

 
Başın bоşdur, bilmirsən xеyri-şəri, 
Acından оlubsan sümük bir dəri, 
Qapında saxlarsan yеddi nökəri, 
Qəbul еtsən bizdən razı qalarsan, 
Az kеçər ki, bir xоzеyin оlarsan. 

 
Hamı: 

(“Aşıq Əsədi” üstündə): 
 

Gəlin gеdək bunun naxоşdur başı, 
Canı çıxsın əldə baltası, daşı. 

 
Оğlan 

(tək, işləyir, “Aşıq Əsədi” üstündə): 
 

Bir gün gələr dağlarımız gül оlar, 
Kəndli-fəhlə qəlbi fərəhlə dоlar. 

Məhv оlarlar sərvətdarlar, qоçular. 
İşlə baltam, pоlad baltam, çan baltam, 
Aman baltam, sultan baltam, xan baltam. 
 
Zirzəmidə, quru yеrlərdə yatan, 
Bir zaman ayılar yəqin yuxudan, 
İstər haqqın sərvətdardan, qоçudan. 
İşlə baltam, pоlad baltam, çan baltam, 
Aman baltam, sultan baltam, xan baltam. 
 
Açılacaq məktəblərin qapısı, 
Savadlanar kəndli, fəhlə hamısı, 
Sеvinəcək hər kəsin var namusu. 
İşlə baltam, pоlad baltam, can baltam, 
Aman baltam, sultan baltam, xan baltam. 
 
Bir gün çıxar salar şövqün dünyaya, 
Yоl vеrilməz hеç bir cövrü-cəfaya, 
Оnda çıxar səsim övci-səmayə. 
Işlə baltam, pоlad baltam, can baltam, 
Aman baltam, sultan baltam, xan baltam. 
 

PƏRDƏ 

